
ᐱᒋᐊᕐᓂᖓ
ᐸᐃᕆᕖᑦ ᐱᖁᔭᖓ (ᐱᖁᔭᖅ) ᐱᖁᔭᓕᐊᕆᔭᐅᓯᒪᕗᖅ ᐅᕝᕙᓘᓐᓃᑦ ᐱᖁᔭᐅᕗᖅ 
ᓇᓗᓇᐃᔭᐃᓯᒪᔪᖅ ᖃᓄᖅ ᓱᕈᓰᑦ ᐸᖅᑭᔭᐅᔭᕆᐊᖃᕐᒪᖔᑕ ᐸᐃᕆᕕᓐᓂ 
ᐊᖏᕐᕋᖏᑕ ᓯᓚᑖᓂ ᓄᓇᕗᒥ. ᐸᐃᕆᕖᑦ ᐊᑦᑕᓇᖅᑕᐃᓕᒍᑎᖏᑕ ᐊᑐᐊᒐᕋᓛᖏᑦ 
(ᐊᑐᐊᒐᕋᓛᖏᑦ) ᑎᑎᕋᖅᑕᐅᓯᒪᕗᑦ ᓇᓗᓇᐃᔭᖅᑕᐅᑦᑎᐊᒃᑲᓐᓂᖁᓪᓗᒍ ᐱᖁᔭᖅ.

ᐱᖁᔭᖅ ᐊᒻᒪᓗ ᐊᑐᐊᒐᕋᓛᑦ ᓄᖅᑲᖓᑎᑦᑎᓇᓱᐊᙱᑦᑐᑦ ᖃᓄᖅᑑᕈᓐᓇᕐᓂᖏᑦ 
ᐸᐃᕆᕕᓐᓂ ᐊᐅᓚᑦᑎᕙᑦᑐᑦ ᐊᒻᒪᓗ ᐃᓕᓐᓂᐊᓕᓵᖅᑐᓂᑦ ᐱᓕᕆᐊᖃᓲᕐᓂᑦ. 
ᐱᔾᔪᑎᖏᓪᓕ ᑕᐃᒪ ᒪᓕᑦᑕᐅᔭᕆᐊᓕᑐᐃᓐᓇᕐᓂᑦ ᐊᑦᑕᓇᖅᑕᐃᓕᒍᑎᓂᑦ 
ᐋᖅᑮᓯᒪᒐᓱᐊᖅᑐᑦ ᑭᓪᓕᖃᖅᑎᑎᙱᓪᓗᑎᑦ ᐱᐅᔪᒥᒃ ᐸᖅᑭᑦᑎᖁᓪᓗᒋᑦ, 
ᐃᓕᓐᓂᐊᖁᓪᓗᒋᑦ ᖃᓄᐃᓕᐅᕆᐊᖃᕐᓂᕐᒥᓂᑦ ᐊᒻᒪᓗ ᐅᐊᑦᑎᔭᕆᐊᖃᕐᓂᖏᓐᓂᑦ 
ᓱᕈᓯᕐᓂᑦ.

ᑕᒪᒃᑯᓂᖓ ᒪᓕᑦᑕᐅᔭᕆᐊᓕᓐᓂᑦ ᒪᓕᒃᑯᕕᑦ ᓚᐃᓴᓐᓯᑖᕈᓐᓇᐅᑎᓂᑦ ᐊᒻᒪᓗ 
ᐊᐅᓚᑦᑎᒍᓂᑎᑦ ᒪᓕᒃᑯᕕᑦ ᐋᖅᑭᒃᑕᐅᓯᒪᓪᓗᑎᑦ ᑕᒪᒃᑯᐊ ᒪᓕᑦᑕᐅᔭᕆᐊᓖᑦ 
ᐱᖁᔭᕐᓂᑦ ᐊᑐᐊᒐᕋᓛᕐᓂᓗ, ᐊᐅᓚᑦᑎᔨᐅᔪᖅ ᐸᐃᕆᕕᒻᒥ ᖃᐅᔨᒪᓇᑦᑎᐊᖅᑎᑦᑎᕗᖅ 
ᑕᒪᐃᓐᓂᑦ ᐊᑦᑕᓇᖅᑕᐃᓕᒪᔾᔪᑎᖏᑦ ᒪᓕᑦᑕᐅᔭᕆᐊᓖᑦ ᒪᓕᒻᒪᑕ. 
ᐊᐅᓚᑦᑎᔩᑦ ᑐᑭᓯᒋᐊᖅᑎᑕᐅᓲᑦ ᐱᐅᓯᕚᓪᓕᖅᑎᑦᑎᒋᐊᖃᕐᓂᖏᓐᓂᑦ ᐊᒻᒪᓗ 
ᐋᖅᑭᒋᐊᖅᓯᔭᕆᐊᖃᕐᓂᖏᓐᓂᑦ, ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᑦ ᖃᖓᒃᑯᓪᓗ, 
ᐊᒻᒪᓗ ᖃᓄᖅᑑᖅᑐᑎᑦ ᖃᐅᔨᓴᓇᑦᑎᐊᖅᑎᑦᑎᔾᔪᑎᓂᑦ ᒪᓕᑦᑕᐅᔭᕆᐊᓖᑦ 
ᒪᓕᑦᑕᐅᑦᑎᐊᖏᓐᓇᕋᓗᐊᕐᒪᖔᑕ.

ᐊᓯᖏᑦ ᐱᖁᔭᑦ ᐊᑐᐊᒐᕋᓛᓪᓗ
ᖄᖓᒍᒃᑲᓐᓂᖅ ᐸᐃᕆᕖᑦ ᐱᖁᔭᖓ ᐊᒻᒪᓗ ᐸᐃᕆᕖᑦ ᐊᑦᑕᓇᖅᑕᐃᓕᓂᖏᓐᓄᑦ 
ᐊᑐᐊᒐᕋᓛᖏᑦ, ᐊᔾᔨᒌᙱᑦᑐᑦ ᑲᓇᑕᒥ ᒐᕙᒪᐅᔪᑦ, ᓄᓇᕗᒥ ᒐᕙᒪᖏᑦ ᐊᒻᒪᓗ 
ᓄᓇᓕᓐᓂ ᐱᖁᔭᖏᑦ ᐊᑐᐊᒐᕋᓛᖏᓪᓗ ᓇᓗᓇᐃᖅᑕᐅᓯᒪᕗᑦ ᑕᕝᕙᓂ 
ᑐᑭᒧᐊᕈᑎᒥ ᑐᕌᖓᓂᖃᕐᓂᖏᓐᓄᑦ ᐸᐃᕆᕕᓐᓂ ᐊᐅᓚᑦᑎᔨᓄᑦ, ᐸᐃᕆᕕᓄᑦ 
ᐊᒻᒪᓗ ᐃᓕᓐᓂᐊᓕᓵᖅᑐᓂᑦ ᐱᓕᕆᐊᖃᖅᐸᑦᑐᓄᑦ. ᒪᓕᑦᑕᐅᔭᕆᐊᓕᓐᓂᑦ 
ᒪᓕᓪᓗᓂ ᐱᖁᔭᕐᓂᑦ ᖃᐅᔨᒪᓇᑦᑎᐊᖅᑎᑦᑎᒻᒪᑕ ᐋᓐᓂᐊᖅᑕᐃᓕᓂᐊᕐᒪᑕ, 
ᐊᑦᑕᓇᖅᑐᒦᙱᓪᓗᑎᑦ ᐊᒻᒪᓗ ᖃᓄᐃᙱᓪᓗᑎᑦ ᑕᒪᐃᓐᓂᑦ ᓱᕈᓰᑦ 
ᐃᖅᑲᓇᐃᔭᖅᑏᓪᓗ, ᐊᒻᒪᓗ ᖃᐅᔨᒪᑦᑎᐊᖅᑎᑦᑎᔾᔪᑕᐅᓪᓗᑎᑦ ᓚᐃᓴᓐᓯᐅᔪᖅ 
ᓈᒻᒪᑦᑑᒻᒪᑦ ᒪᓕᒋᐊᓕᖏᓐᓂᑦ ᒪᓕᑦᑐᓂ.

ᐱᔾᔪᑎᖓ ᑖᔅᓱᒪᑉ ᑐᑭᒧᐊᕈᑎᑉ
ᑖᓐᓇ ᑐᑭᒧᐊᕈᑎᐅᔪᖅ ᑐᕌᖓᔪᖅ ᐃᓄᓐᓄᑦ ᐱᖃᕇᖅᑐᓄᑦ, ᐅᕝᕙᓘᓐᓃᑦ 
ᐱᓇᓱᒍᒪᔪᓄᑦ, ᐸᐃᕆᕕᖃᕐᓗᓂ ᓚᐃᓴᓐᓯᒥᒃ ᐊᐅᓚᑦᑎᒍᓐᓇᖁᓪᓗᒍ ᐸᐃᕆᕕᒻᒥᒃ. 
ᐸᐃᕆᕕᓪᓚᑦᑖᖑᔪᓐᓇᖅᑐᖅ ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᒻᒥᒃ. ᑐᑭᒧᐊᕈᑎᐅᔪᖅ 
ᕿᒥᕐᕈᓯᒪᔪᖅ ᐊᑐᓂᑦ ᐊᑐᐊᒐᕋᓛᓂᑦ ᐊᒻᒪᓗ ᓇᓗᓇᐃᔭᓯᒪᓪᓗᑎᑦ ᖃᓄᖅ 
ᑐᑭᖃᕐᒪᖔᑕ ᐸᐃᕆᕕᖕᓄᑦ ᐸᐃᕆᕕᖃᕈᒪᔪᓄᓪᓗ.

ᐋᖅᑭᓱᖅᓯᒪᓂᖏᑦ ᑐᑭᒧᐊᕈᑎᑉ
ᐃᓚᖓ 1 ᑎᑎᖅᑐᖅᓯᒪᔪᑦ ᑕᐃᒎᓯᖏᑦ ᑐᑭᖏᑦ ᓇᓗᓇᐃᔭᖅᑕᐅᓯᒪᓂᖏᑦ 
ᐊᑐᐊᒐᕋᓛᕐᓂᑦ ᒪᓕᑦᑐᒋᑦ, ᐊᒻᒪᓗᑦᑕᐅᖅ ᑕᐃᒎᓰᑦ ᐊᑐᖅᑕᐅᓲᑦ ᑕᕝᕙᓂ 
ᐊᑐᐊᒐᕋᓛᕐᒥ ᑎᑎᕋᖅᓯᒪᓪᓗᑎᑦ, ᐊᒻᒪᓗ ᓇᓗᓇᐃᔭᐃᓯᒪᓪᓗᑎᑦ ᖃᓄᖅ ᑐᑭᖃᕐᒪᖔᑕ.

ᐱᒋᐊᕐᓂᖓ ᐃᓚᖓᑕ 2, ᐊᑐᓂᑦ ᐃᓚᖏᑦ ᑕᕝᕙᓂ ᐊᕕᑦᑐᖅᓯᒪᐅᖅᑐᑦ 
ᐱᒋᐊᕐᓂᖃᐅᕐᒪᑕ ᐅᖃᐅᓯᐅᓂᐊᖅᑐᓂᑦ ᐊᑎᖏᓐᓂᑦ ᐊᒻᒪᓗ ᓇᐃᓈᖅᓯᒪᓪᓗᑎᑦ 
ᐊᑐᐊᒐᕋᓛᑉ ᐅᖃᐅᓯᕆᓗᐊᕋᓱᐊᖅᑕᖏᓐᓂᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᑕᐃᑲᓂ 
ᐊᕕᑦᑐᖅᓯᒪᔪᓂᑦ. ᑕᐃᔭᐅᒃᑲᓂᕐᓂᖏᑦ ᐅᖃᐅᓯᐅᓂᐊᖅᑐᑦ ᑕᐃᓯᓯᒪᔪᑦ ᐊᑐᓂᑦ 
ᐊᑐᐊᒐᕋᓛᕐᓂᑦ, ᐊᒻᒪᓗ ᐊᒥᐊᖅᓯᒪᒐᓚᒃᑐᒦᑦᑐᑦ ᑎᑎᖅᑲᑦ ᑭᑉᐹᕆᒃᑐᒦᑦᑐᑦ 
ᐅᖃᐅᑕᒥᓃᑦ ᑎᑎᕋᖅᑕᒥᓂᐅᓪᓗᑎᑦ, ᐅᕝᕙᓘᓐᓃᑦ ᓇᐃᓈᖅᓯᓯᒪᓪᓗᑎᑦ, 
ᐊᑐᐊᒐᕋᓛᕐᒥᒃ. (ᐃᓚᖏᑦ ᐱᖁᔭᕐᒦᑦᑐᑦ ᑎᑎᕋᖅᓯᒪᓂᖏᑦ ᐊᔪᕆᑕᐅᓯᒪᒋᕗᑦ, 
ᑐᑭᓯᔭᐅᔭᕆᐊᖃᕋᐃᒻᒪᑕ ᐊᑐᐊᒐᕋᓛᖏᑦ.) ᐊᒥᐊᖅᓯᒪᒐᓚᒃᑐᒦᑦᑐᑦ ᑎᑎᖅᑲᑦ 
ᑭᑉᐹᕆᒃᑐᒦᑦᑐᑦ ᐅᖃᐅᔾᔨᔪᑦ ᐸᐃᕆᕕᓕᒻᒥᒃ ᐅᕝᕙᓘᓐᓃᑦ ᓚᐃᓴᓐᓯᑖᕋᓱᐊᖅᑐᒥᒃ 
ᖃᓄᐃᓕᐅᕆᐊᖃᕐᒪᖔᑕ. ᐊᒥᓱᑦᑕᐅᑦ ᑕᐃᔭᐅᒃᑲᓂᕐᓂᖏᑦ ᐅᖃᐅᓯᐅᓂᐊᖅᑐᑦ 
ᑎᑎᕋᖅᓯᒪᔪᑦ ᒪᓕᒻᒥᔪᑦ ᐊᒥᐊᖅᓯᒪᒐᓚᒃᑐᒦᑦᑐᓂᑦ ᑎᑎᖅᑲᓂᑦ ᑭᑉᐹᕆᒃᑐᓃᑦᑐᓂᑦ: 

ᓱᒻᒪᑦ
•  ᓇᓗᓇᐃᔭᐃᔪᑦ ᐱᔾᔪᑎᖓ ᑖᔅᓱᒪᑉ ᐱᖃᓯᐅᔾᔭᐅᓯᒪᒻᒪᖔᑕ ᐊᑐᐊᒐᕋᓛᕐᓂ

ᖃᓄᖅ ᑐᑭᖃᕐᒪᖔᖅ
•  ᓇᓗᓇᐃᖅᓯᔪᑦ ᑭᓱᑐᐃᓐᓇᕐᓂᑦ ᑕᑯᒃᓴᐅᑎᑦᑎᒍᓐᓇᕐᒪᑦ ᐊᐅᓚᑦᑎᔨᐅᔪᖅ 

ᓚᐃᓴᓐᓯᑖᕋᓱᐊᖅᑐᓘᓐᓃᑦ ᒪᓕᒻᒪᑦ ᒪᓕᑦᑕᐅᔭᕆᐊᓕᖕᓂᑦ ᐅᖃᐅᓯᐅᓯᒪᔪᓂᑦ, 
ᐊᒻᒪᓗ ᐃᓛᓐᓂᒃᑯᑦ

•  ᓇᓗᓇᐃᔭᐃᓪᓗᓂ ᑭᓱᑦ ᑕᐅᑦᑐᖃᕐᒪᖔᑕ ᐅᕝᕙᓘᓐᓃᑦ ᐊᐅᓚᑦᑎᔨᐅᙱᑦᑐᖅ 
ᐃᓄᒃ ᐊᓯᐊ ᖃᓄᐃᓕᐅᕐᓂᐊᕐᒪᖔᖅ

ᖃᓄᖅ
•  ᐅᖃᐅᔾᔨᔪᖅ ᐊᐅᓚᑦᑎᔨᒥᒃ ᐅᕝᕙᓘᓐᓃᑦ ᓚᐃᓴᓐᓯᑖᕋᓱᐊᖅᑐᒥᒃ 

ᖃᓄᐃᓕᐅᕈᓐᓇᕐᒪᖔᑕ ᐱᓕᕆᐊᖃᕐᓗᑎᓪᓘᓐᓃᑦ ᒪᓕᑦᑕᐅᔭᕆᐊᓖᑦ 
ᐊᑐᐊᒐᕋᓛᕐᒥᒃ ᒪᓕᓕᕈᓐᓇᖁᓪᓗᒋᑦ

•  ᖃᓄᖅᑑᖅᑎᑦᑎᔪᖅ ᐊᒻᒪᓗ ᖃᓄᐃᓕᐅᕈᑎᖃᖅᑎᑦᑎᔪᖅ ᐃᓚᒋᔭᐅᔪᑦ ᑕᒪᒃᑯᐊ 
ᐱᐅᔪᒥᒃ ᐃᓕᓐᓂᐊᓕᓵᖅᑐᒥᒃ ᐱᓕᕆᐊᖃᓕᕐᓗᓂ

ᐊᑐᖅᑕᐅᑦᑎᐊᓛᖑᖃᑦᑕᕐᓂᑯᑦ ᐱᓕᕆᐊᖅ 
ᓚᐃᓴᓐᓯᑖᓚᐅᖅᑎᓪᓗᒍ
•  ᓴᖅᑭᖅᑐᖅ ᑕᒪᓐᓇ ᐃᓚᖓ 2: ᓚᐃᓴᓐᓰᑦ ᑭᓯᐊᓂ
•  ᑕᐃᒃᑯᓄᖓ ᑐᕌᖓᔪᖅ ᓚᐃᓴᓐᓯᖃᕇᖅᑐᓄᑦ ᐊᒻᒪᓗ ᐊᐅᓚᑦᑎᓪᓗᑎᑦ 

ᐸᐃᕆᕕᖕᒥ ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᖕᒥ. ᑎᑎᖅᓯᓯᒪᔪᖅ ᐊᐅᓚᑦᑎᔩᑦ 
ᖃᓄᐃᓕᐅᕈᓐᓇᕐᒪᖔᑕ ᖃᐅᔨᒪᑦᑎᐊᕐᓗᑎᑦ ᐱᐅᔪᒥᒃ ᐱᓕᕆᐊᕐᒥᒃ 
ᑲᒪᒐᓗᐊᕐᒪᖔᑕ ᐊᒻᒪᓗ ᓚᐃᓴᓐᓯᒥᒃ ᓄᑖᕈᕆᐊᖅᑎᑦᑎᓇᓱᒃᑎᓪᓗᒋᑦ.

ᐃᖃᓗᒃᑑᑦᓯᐊᖅ, ᓄᓇᕗᑦ X0B 0C0

1-1

ᐃᓚᖓ 1
ᑐᑭᖏᑦ
ᐊᑐᐊᖓᕋᓛᖅ 1 ᓇᓗᓇᐃᔭᐃᕗᖅ ᐊᒥᓱᓂᑦ ᑕᐃᒎᓯᕐᓂᑦ ᐊᐅᓚᑦᑎᔩᑦ 
ᐸᐃᕆᕕᓐᓂ ᐊᒻᒪᓗ ᑕᐃᒃᑯᐊ ᐱᓇᓱᐊᖅᑐᑦ ᐸᐃᕆᕕᒻᒧᑦ ᓚᐃᓴᓐᓯᒥᒃ 
ᖃᐅᔨᒪᔭᕆᐊᖃᕋᔭᖅᑕᖏᓐᓂᑦ ᑕᐃᒎᓰᑦ ᑐᑭᖏᓐᓂᑦ. ᓇᐃᓈᖅᓯᒪᔪᒃᑯᑦ 
ᑎᑎᕋᖅᑕᐅᓯᒪᕗᑦ ᐅᕙᓂ.

ᐸᐃᕆᕖᑦ (ᐸᐃᕆᕕᒃ)
ᐸᐃᕆᕕᒃ ᐸᖅᑭᕕᐅᕗᖅ ᐅᓪᓗᒃᑯᑦ, ᓇᒻᒥᓂᖁᑎᒋᔭᐅᔪᒥᐅᙱᑦᑐᖅ (ᐊᖏᕐᕋᒥ)

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᔨ (ᐋᓐᓂᐊᖅᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᖅ)
ᐃᓄᒃ ᑎᒃᑯᐊᖅᑕᐅᓯᒪᔪᖅ ᒪᓕᑦᑐᒍ ᐋᓐᓂᐊᖅᑕᐃᓕᓂᕐᒧᑦ ᐱᖁᔭᖅ. ᐱᖃᓯᐅᔾᔨᔪᖅ 
ᐊᕙᑎᓕᕆᓂᕐᒧᑦ ᑲᒪᔨ (EHO)

ᐸᐃᕆᕕᒻᒥ ᐱᓕᕆᐊᖅ
ᐊᔾᔨᒌᙱᑦᑐᑦ ᐸᐃᕆᕖᑦ ᐱᓕᕆᐊᖏᑦ ᐊᑐᐃᓐᓇᐅᒪᑎᑕᐅᓲᑦ:
•  ᐅᓪᓗᓕᒫᖅ ᐸᐃᕆᕕᒃ
• ᐅᓪᓗᑉ ᐃᓚᐃᓐᓇᖓᒍᑦ ᐸᐃᕆᕕᒃ
• ᐱᐊᕋᕐᓄᑦ ᐅᓪᓗᒃᑯᑦ ᐸᐃᕆᕕᒃ (ᐃᓕᓐᓂᐊᓕᓵᖅᑐᑦ ᐸᐃᕆᕕᖓ)
• ᐃᓕᓐᓂᐊᕇᖅᑎᓪᓗᒋᑦ ᓱᕈᓰᑦ ᐸᐃᕆᕕᖓ

ᐊᐃᑦᑑᑕᐅᔪᓐᓇᖅᑐᖅ ᐋᓐᓂᐊᖅ
ᓇᓗᓇᐃᖅᑕᐅᓯᒪᓪᓗᓂ ᐃᓚᒃᑲᓐᓂᖓᓂᒃ 1(1) ᐃᓄᐃᑦ ᑭᒃᑯᑐᐃᓐᓇᐃᑦ 
ᐋᓐᓂᐊᖅᑕᐃᓕᓂᖏᓐᓄᑦ ᐱᖁᔭᕐᒥᒃ, “ᐋᓐᓂᐊᖅ ᓇᓗᓇᐃᖅᑕᐅᓯᒪᔪᖅ 
ᐊᐃᑦᑑᑕᐅᔪᓐᓇᖅᑐᓂ”

ᖃᐅᑕᒫᑦ ᐱᓕᕆᐊᖅ
ᐊᑐᐊᒐᕋᓛᖅ 21 ᑎᑎᖅᓯᓯᒪᕗᑦ ᖃᐅᑕᒫᑦ ᐱᓕᕆᐊᕆᔭᐅᔭᕆᐊᓕᖕᓂᑦ, 
ᐅᕝᕙᓘᓐᓃᑦ ᖃᐅᑕᒫᑦ ᐊᑐᖅᑕᐅᓂᐊᖅᑐᑦ ᐋᖅᑭᒃᓯᒪᓂᖏᓐᓂᑦ

ᐸᐃᕆᓂᖅ
ᐸᖅᑭᓂᖅ, ᐃᓕᓐᓂᐊᑎᑦᑎᓂᖅ ᐅᐊᑦᑎᓂᕐᓗ ᓱᕈᓯᕐᒥᒃ ᐸᐃᕆᕕᖕᒥ ᓱᕈᓯᑉ 
ᐊᖏᕐᕋᕆᙱᑕᒥᓃᓪᓗᓂ − ᓲᕐᓗ, ᐸᐃᕕᕆᖕᒥ ᐅᕝᕙᓘᓐᓂᑦ ᐊᖏᕐᕋᒥ 
ᐸᐃᕆᕕᖕᒥ

ᐊᖏᕐᕋᒥ ᐸᐃᕆᕕᒃ (ᐊᖏᕐᕋᒥ ᐸᐃᕆᕕᒃ) 
ᐸᖅᑭᔪᑦ ᐅᓪᓗᒃᑯᑦ ᐃᓄᑉ ᐊᖏᕐᕋᖓᓂ ᐸᐃᕆᕕᖃᖅᑐᓂ ᐊᖏᕐᕋᒥᓂᑦ

ᐅᓪᓗᓕᒫᖅ ᐸᐃᕆᓂᖅ
ᐃᑲᕐᕋᑦ ᑕᓪᓕᒪᑦ ᐅᖓᑖᓄᑦ ᐅᓪᓗᖅ ᐊᑕᐅᓯᕐᒥᒃ

1

ᒥᐊᓂᖅᓯᔨ
ᐃᓄᒃ ᐊᖓᔪᖅᑳᕆᔭᐅᙱᑦᑐᖅ ᐊᒻᒪᓗ ᐱᖁᔭᖅᑎᒍᑦ ᐱᓯᒪᑦᑎᔪᖅ ᓱᕈᓯᕐᒥᒃ

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕆᒃ
ᐃᓄᒃ ᐃᓅᓕᓴᖅᑎᑦᑎᓲᖅ ᓄᓇᕗᒥ − ᓘᒃᑖᖅ, ᐋᓐᓂᐊᓯᐅᖅᑎ, 
ᐋᓐᓂᐊᓯᐅᖅᑎᐅᔪᓐᓇᖅᑐᖅ ᓇᒥᑐᐃᓐᓇᖅ, ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᔨ ᐃᓕᓴᕆᔭᐅᓯᒪᔪᖅ ᐃᓅᓕᓴᐃᒍᓐᓇᕐᓗᓂ 
ᖃᓄᑐᐃᓐᓇᖅᑎᒍᑦ

ᐱᐊᕋᐃᑦ ᐸᐃᕆᕕᖓ (ᐃᓕᓐᓂᐊᓕᓵᖅᑐᓄᑦ ᐸᐃᕆᕕᒃ)
ᐅᓪᓗᑉ ᐃᓚᐃᓐᓇᖓᒍᑦ ᐸᐃᕆᓲᑦ ᓱᕈᓯᕐᓂᑦ ᐅᑭᐅᓖᑦ ᑐᖔᓂ ᐱᖓᓲᔪᖅᑐᓂᑦ 
ᑎᓴᒪᑦ ᐃᑲᕐᕋᓂᑦ ᐅᓪᓗᖅ ᐊᑕᐅᓯᕐᒥᒃ ᑐᖔᓂᓘᓐᓃᑦ

ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ ᐸᐃᕆᕕᒃ
ᐸᐃᕆᕕᒃ ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ ᓱᕈᓯᕐᓂᑦ ᐃᓕᓐᓂᐊᕆᐊᓲᓄᑦ 
ᐅᐸᒃᑕᐅᓲᑦ

ᐊᐅᓚᑦᑎᔨ ᐃᖅᑲᓇᐃᔭᖅᑐᖅ ᐸᐃᕆᕕᒻᒥ
ᐃᓄᒃ ᐃᖅᑲᓇᐃᔮᖃᕈᓐᓇᖅᑐᖅ ᐊᔪᙱᓐᓂᖓᓄᑦ ᐊᒻᒪᓗ 
ᐊᐅᓚᑕᐅᔭᕆᐊᖃᕈᑎᖏᓐᓂᑦ ᐸᐃᕆᕕᑉ ᑲᒪᓲᖅ

ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ
ᑕᐃᒎᓯᖅ ᑐᑭᓕᒃ ᐊᖓᔪᖅᑳᕆᔭᐅᓪᓚᑦᑖᖅᑐᖅ ᐅᕝᕙᓘᓐᓃᑦ ᐱᖁᔭᖅᑎᒍᑦ 
ᐃᓕᓴᕆᔭᐅᓯᒪᔪᖅ ᒥᐊᓂᖅᓯᔨᐅᓗᓂ, ᐅᕝᕙᓘᓐᓃᑦ ᐃᓄᒃ ᑲᑎᑎᑕᐅᓯᒪᔪᖅ 
ᐃᒡᓗᒥᐅᑕᐅᖃᑎᓕᓪᓘᓐᓃᑦ ᐊᐃᑉᐸᖃᖅᑐᓂ ᓱᕈᓯᕐᒥᒃ ᐱᖁᔭᖅᑎᒍᑦ 
ᐃᓕᓴᕆᔭᐅᓯᒪᓪᓗᓂ ᐊᖓᔪᖅᑳᕆᔭᐅᔪᒧᑦ

ᐅᓪᓗᑉ ᐃᓚᐃᓐᓇᖓᒍᑦ ᐸᐃᕆᔭᐅᓂᖏᑦ
ᑕᓪᓕᒪᑦ ᐃᑲᕐᕋᑦ ᐅᓪᓗᖅ ᐊᑕᐅᓯᕐᒥ, ᑐᖔᓂᓘᓐᓃᑦ

ᐃᓄᒃ ᐃᖅᑲᓇᐃᔭᖅᑎᐅᔪᖅ
ᐃᓄᒃ ᑲᒪᔪᖅ ᖃᐅᑕᒫᑦ ᐊᐅᓚᑕᐅᓂᖓᓂᑦ ᐸᐃᕆᕕᑉ, ᐱᖃᓯᐅᑎᓪᓗᒋᑦ 
ᖃᐅᑕᒫᑦ ᐱᓕᕆᐊᑦ ᑲᒪᒋᔭᐅᓂᐊᕐᓂᖏᓐᓂᑦ ᑲᒪᔪᖅ. ᐱᖃᓯᐅᔾᔨᔪᖅ ᐊᖏᕐᕋᒥ 
ᐸᐃᕆᕕᓕᓐᓄᑦ

ᐊᑭᓕᖅᓱᖅᑕᐅᙱᑦᑐᓂ ᐱᓕᕆᔨ
ᐃᓄᒃ ᐃᓚᐅᖃᑕᐅᓲᑦ ᖃᐅᑕᒫᑦ ᐱᓕᕆᐊᕆᔭᐅᓂᐊᖅᑐᓂᑦ 
ᐊᑭᓕᖅᓱᖅᑕᐅᙱᒃᑲᓗᐊᖅᑎᓪᓗᒍ. ᐱᖃᓯᐅᔾᔨᔪᖅ ᐊᖓᔪᖅᑳᕆᔭᐅᔪᓂᑦ



1-3

ᖄᖓᒍᒃᑲᓐᓂᖅ ᑕᐃᒎᓰᑦ ᐅᖃᐅᑕᐅᓯᒪᔪᑦ ᐊᑐᐊᒐᕋᓛᖅ 1-ᒥ, ᐊᓯᖏᑦ ᑕᐃᒎᓰᑦ 
ᐊᑐᖅᑕᐅᖃᑦᑕᖅᑐᑦ ᑕᕝᕙᓂ ᑐᑭᒧᐊᕈᑎᒥ ᓇᓗᓇᐃᔭᖅᑕᐅᓯᒪᕗᑦ ᐊᓪᓕᕐᒥ.

ᐸᐃᕆᓂᖅ
ᓇᐃᓈᖅᑐᒃᑯᑦ ᐅᖃᐅᓯᐅᔪᖅ ᐸᖅᑭᓗᓂ ᓱᕈᓯᕐᓂᒃ

ᑐᑭᒧᐊᑦᑎᑦᑎᔨ
ᑐᑭᒧᐊᑦᑎᑦᑎᔨᐅᔪᖅ ᐸᐃᕆᕕᖕᒥ ᐱᔨᑦᑎᕋᕐᕕᖕᒥ, ᑎᒃᑯᐊᖅᑕᐅᓯᒪᓲᖅ 
ᒥᓂᔅᑕᒧᑦ ᒪᓕᑦᑐᒍ ᐃᓚᖓ 3 ᐸᐃᕆᕖᑦ ᐱᖁᔭᖓᓂ. ᑐᑭᒧᐊᑦᑎᑦᑎᔨᐅᔪᖅ 
ᐊᒥᓱᓂᑦ ᓴᙱᓂᖃᖅᑎᑕᐅᕗᖅ ᐊᒻᒪᓗ ᐱᓕᕆᐊᒃᓴᓂᑦ ᑐᓂᔭᐅᓲᖅ 
ᐱᖁᔭᖅᑎᒎᖓᓪᓗᑎᑦ ᐊᒻᒪᓗ ᐸᐃᕆᕖᑦ ᐊᑦᑕᓇᖅᑕᐃᓕᓂᖏᓐᓄᑦ 
ᐊᑐᐊᒐᕋᓛᕐᓂᑦ. ᑐᑭᒧᐊᑦᑎᑦᑎᔨᐅᔪᖅ ᓴᙱᓂᖏᓐᓂᑦ ᐱᓕᕆᐊᒃᓴᖏᓐᓂᓪᓗ 
ᑎᓂᓯᒍᓐᓇᖅᑐᖅ ᐊᕕᑦᑐᖅᓯᒪᔪᓂ ᐃᓕᓐᓂᐊᓕᓵᖅᑐᓕᕆᔨᒧᑦ.

ᐃᓕᓐᓂᐊᓕᓵᖅᑐᑦ ᐱᓕᕆᐊᖓ
ᓱᕈᓰᑦ ᐊᑐᓲᖏᑦ, ᐃᓕᓐᓂᐊᕐᓗᑎᑦ ᐊᒻᒪᓗ ᖃᓄᐃᓕᐅᕐᓗᑎᑦ 
ᐸᐃᕆᕕᒻᒦᑦᑎᓪᓗᒋᑦ

ᐸᐃᕆᕕᒃ
ᐸᖅᑭᕕᒃ (ᐸᐃᕆᕕᒃ), ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᖓ (ᐊᖏᕐᕋᒥ ᐸᐃᕆᕕᒃ)

ᖃᑦᑎᕆᔨᒃᑯᑦ ᐊᖓᔪᖅᑳᖓ
ᖃᑦᑎᕆᔨᒃᑯᑦ ᐊᖓᔪᖅᑳᖓ ᐅᕝᕙᓘᓐᓃᑦ ᐃᑲᔪᖅᑎᖓ. 
ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ ᐃᑭᑦᑕᐃᓕᓴᕋᐃᖁᓇᒋᑦ ᐃᒡᓗᐃᑦ 
ᓚᐃᓴᓐᓯᑖᕋᓱᐊᖅᑐᓄᑦ, ᐊᒻᒪᓗ ᐊᕐᕌᒍᑕᒫᑦ ᓚᐃᓴᓐᓯᒥᒃ 
ᓄᑖᕈᖅᑎᑦᑎᓇᓱᒃᑐᖃᖅᑎᓪᓗᒍ ᐃᒡᓗᐃᑦ ᖃᐅᔨᓴᖅᑕᐅᔭᕆᐊᖃᓲᑦ 
ᖃᑦᑎᕆᔨᒃᑯᓐᓄᑦ

ᐱᐊᕋᖅ
ᓱᕈᓯᖅ ᐅᑭᐅᓕᒃ 0−ᓂᑦ 18 ᑕᖅᑭᓄᑦ

ᐃᓕᓐᓂᐊᓕᓵᖅᑐᖅ
ᓱᕈᓯᖅ ᐅᑭᐅᓕᒃ 18−ᓂᑦ ᑕᖅᑭᓂᑦ ᑭᓯᐊᓂᓕ ᖁᕝᕙᓯᓐᓂᓕᒃ 1-ᒨᕈᓐᓇᖏᑦᑐᖅ 
ᓱᓕ ᐃᓕᓐᓂᐊᕐᕕᒻᒥ ᒪᓕᑦᑐᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ

ᐃᓕᓐᓂᐊᕆᐊᕈᓐᓇᖅᑐᑦ ᓱᕈᓰᑦ
ᓇᓕᐊᑐᐃᓐᓇᖅ ᓱᕈᓯᖅ ᐱᒋᐊᖅᓯᒪᓕᖅᑐᖅ ᖁᕝᕙᓯᓐᓂᓕᒃ 1-ᒥ 
ᐃᓕᓐᓂᐊᕐᕕᒻᒥ ᑭᓯᐊᓂᓕ 12-ᓂᑦ ᐅᑭᐅᖃᙱᑦᑐᖅ ᓱᓕ

ᐊᐅᓚᑦᑎᔨ
ᐃᓄᒃ ᑲᑐᔾᔨᖃᑎᒌᓪᓘᓐᓃᑦ ᐊᑎᖓ ᑎᑎᕋᖅᓯᒪᔪᖅ ᐸᐃᕆᕖᑦ ᓚᐃᓴᓐᓯᖓᓂᑦ

ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᔮᑦ (ECO)
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ ᐊᑐᓂᑦ ᐊᕕᑦᑐᖅᓯᒪᔪᓂᑦ. 
ᑕᑯᓂᐊᕐᓗᒋᑦ ᖃᐅᔨᒋᐊᕐᕕᒃᓴᑦ ᑐᑭᓯᒋᐊᕈᑎᖏᑦ.

ᓚᐃᓴᓐᓰᑦ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

2-1

00

ᐃᓚᖓ 2
ᓚᐃᓴᓐᓰᑦ
ᑖᓐᓇ ᐃᓚᖓ ᑐᕌᖓᔪᖅ ᐃᓄᓐᓄᑦ ᓚᐃᓴᓐᓯᑖᕈᒪᔪᓄᑦ ᐊᐅᓚᑦᑎᒍᒪᔪᑦ 
ᐸᐃᕆᕕᖕᒥ. ᓇᓗᓇᐃᔭᐃᓯᒪᔪᑦ ᑭᓱᓂᑦ ᓚᐃᓴᓐᓯᑖᕋᓱᐊᖅᑐᖅ 
ᐱᖃᓯᐅᔾᔨᔭᕆᐊᖃᕐᒪᖔᖅ ᐱᓇᓱᐊᕈᑎᒥᓂᑦ ᐊᒻᒪᓗ ᑭᒃᑯᓐᓂᑦ 
ᖃᐅᔨᒋᐊᕈᓐᓇᕋᔭᕐᒪᖔᖅ ᐃᑲᔪᖅᑕᐅᔭᕆᐊᖃᓕᕐᓂᕈᓂ.

ᐊᐅᓚᑦᑎᔨᓄᑦ ᓚᐃᓴᓐᓯᖃᕇᖅᑐᓄᑦ:

•  ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ ᓚᐃᓴᓐᓯᑖᖅᑎᑕᐅᔭᕋᐃᒻᒪᑕ 
ᐃᓚᒃᑲᓐᓂᒋᔭᖓ ᐊᒥᓱᓄᑦ ᐊᑐᐊᒐᕋᓛᕐᓄᑦ ᐅᖃᐅᓯᐅᓯᒪᓪᓗᑎᑦ ᑕᕝᕙᓂ 
ᐃᓚᖓᓂ. ᑎᑎᖅᑐᖅᓯᒪᔪᖅ ᐊᐅᓚᑦᑎᔩᑦ ᖃᓄᐃᓕᐅᕈᓐᓇᕐᒪᖔᑕ 
ᖃᐅᔨᒪᓇᑦᑎᐊᖁᓪᓗᒍ ᐸᐃᕆᕕᒃ ᐊᒻᒪᓗ ᓱᕈᓯᓛᓕᕆᓂᕐᒧᑦ 
ᐱᓕᕆᐊᑦ ᒪᓕᑦᑕᐅᔭᕆᐊᓕᓐᓂᒃ ᒪᓕᒃᑲᓗᐊᕐᒪᖔᑕ ᓚᐃᓴᓐᓯᐅᔪᖅ 
ᓄᑖᕈᕆᐊᖅᑎᑕᐅᒃᑲᓐᓂᖁᓪᓗᒍ.

•  ᖃᓄᐃᓕᐅᕆᐊᖃᕐᒪᖔᖅᐱᑦ ᖃᐅᔨᓴᖅᑎ ᐱᐅᓯᕚᓪᓕᑎᑦᑎᖁᔨᒐᐃᑉᐸᑦ 
ᓇᓗᓇᐃᔭᐃᓯᒪᓪᓗᓂ ᖃᓄᐃᓕᐅᕆᐊᖃᕐᒪᖔᑕ ᐊᐅᓚᑦᑎᔩᑦ 
ᐋᖅᑭᒃᑕᐅᖁᓪᓗᒍ ᑭᓱᑐᐃᓐᓇᕐᒥᒃ ᐊᑦᑐᐃᓂᖃᕈᓐᓇᖅᑐᒥᒃ ᓚᐃᓴᓐᓯᒥᒃ 
ᓄᑖᕈᕆᐊᖅᑎᑦᑎᓇᓱᓪᓗᓂ.

2

ᐊᑐᐊᒐᕋᓛᖅ 2(1)
ᐱᓇᓱᐊᕈᑎ ᓚᐃᓴᓐᓯᑖᕐᓗᓂ
ᓱᒻᒪᑦ
•  ᐱᓇᓱᐊᕈᑎ ᐸᐃᕆᕕᖕᒧᑦ ᓚᐃᓴᓐᓯᒥᒃ ᐊᑐᖅᑕᐅᓲᖅ ᓇᓗᓇᐃᖅᓯᓗᑎᑦ 

ᓚᐃᓴᓐᓯᑖᕋᓱᐊᖅᑐᖅ ᐊᒻᒪᓗ ᐸᐃᕆᕕᒃᓴᖓ ᒪᓕᒃᑲᓗᐊᕐᒪᖔᖅ 
ᒪᓕᑦᑕᐅᔭᕆᐊᓕᖁᑎᖏᓐᓂᑦ ᑕᒪᐃᓐᓂ ᐱᖁᔭᕐᓃᑦᑐᓂᑦ 
ᐊᑐᐊᒐᕋᓛᕐᓃᑦᑐᓂᓪᓗ

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᖅᑐᖅ ᓚᐃᓴᓐᓯᒥᒃ ᑐᓂᓯᔭᕆᐊᓕᒃ ᐱᓇᓱᐊᕈᑎᒥᒃ ᐸᐃᕆᕕᒃᑖᕐᓂᕐᒧᑦ, 

ᐊᖏᕐᕋᒥ ᐸᐃᕆᕕᖃᕐᓂᕐᒧᑦ, ᐃᓕᓐᓂᐊᓕᓵᖅᑐᑦ ᐸᐃᕆᕕᖏᓐᓄᑦ ᐅᕝᕙᓘᓐᓃᑦ 
ᐃᓕᓂᐊᕐᓇᐅᒍᓐᓃᖅᑎᓪᓗᒍ ᐸᐃᕆᕕᒃ ᓚᐃᓴᓐᓯᖓᓂᑦ ᑖᔅᓱᒧᖓ 
ᑐᑭᒧᐊᑦᑎᑦᑎᔨᒧᑦ ᐸᐃᕆᕖᑦ ᐱᔨᑦᑎᕋᖅᑕᐅᓂᖏᓐᓄᑦ (ᑐᑭᒧᐊᑦᑎᑦᑎᔨ) 
ᐃᓕᓐᓂᐊᓕᓵᖅᑐᓕᕆᔨᒃᑯᑎᒍᑦ.

•  ᐱᓇᓱᐊᕈᓯ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᓕᑦ ᑕᒪᐃᓐᓂᑦ ᑐᑭᓯᒋᐊᕈᑎᓕᒫᓂᑦ 
ᐊᐱᖅᓲᑕᐅᔪᓂᑦ. 

ᖃᓄᖅ
•  ᐱᓗᑎᑦ ᐱᓇᓱᐊᕈᑎᒥᒃ ᓚᐃᓴᓐᓯᑖᕐᓂᕐᒧᑦ ᐊᕕᑦᑐᖅᓯᒪᔪᓂᑦ 

ᐃᓕᓐᓂᐊᓕᓵᖅᑐᑦ ᑲᒪᔨᖓᓂᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐃᑭᐊᖅᑭᕕᖓᓂᑦ

•  ᐃᖅᑲᓇᐃᔭᖃᑎᒋᓗᒍ ᐃᓕᓐᓂᐊᓕᓵᖅᑐᓕᕆᔨ ᑲᒪᔨ ᐃᑲᔪᕋᔭᕐᒫᑎᑦ 
ᐱᓇᓱᐊᕐᒥᕐᒧᑦ ᐊᐅᓚᔾᔪᑎᖏᑦ ᒪᓕᑦᑕᐅᔭᕆᐊᓕᓐᓂ ᐊᒻᒪᓗ 
ᐃᑲᔪᖃᑦᑕᕋᔭᕌᑎᑦ ᐃᑲᔪᖅᑕᐅᔭᕆᐊᖃᓕᕋᐃᒍᕕᑦ.

•  ᖃᐅᔨᒪᑦᑎᐊᕆᑦ ᐱᔭᕇᖅᑕᐅᔭᕆᐊᓕᓕᒫᑦ ᐱᔭᕇᕋᓗᐊᕐᒪᖔᖅᐱᒋᑦ ᐊᒻᒪᓗ 
ᑎᑎᕋᕐᓗᒋᑦ ᑐᓂᓚᐅᙱᓂᕐᓂ ᐱᓇᓱᐊᕈᓯ ᓚᐃᓴᓐᓯᒧᑦ.

•  ᑐᓂᓗᒍ ᐱᔭᕇᖅᓯᒪᔪᖅ ᐱᓇᓱᐊᕈᑎ ᓚᐃᓴᓐᓯᑖᕐᓂᕐᒧᑦ, ᐊᒻᒪᓗ ᑕᒪᐃᓐᓂᑦ 
ᑐᑭᓯᒋᐊᕈᑎᓕᒫᑦ ᑎᑎᕋᖅᑕᐅᔭᕆᐊᓖᑦ ᐱᖃᐅᓯᑎᓯᒪᓗᒋᑦ, ᑖᔅᓱᒧᖓ 
ᐊᕕᑦᑐᖅᓯᒪᔪᓂ ᐃᓕᓐᓂᐊᓕᓵᖅᑐᓕᕆᔨ ᑲᒪᔨᒧᑦ.

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ ᓚᐃᓴᓐᓯᑖᕋᐃᒻᒪᑦ
•  ᐊᔾᔨᖏᓐᓂᒃ ᐱᓇᓱᐊᕈᑎᑉ ᐊᒥᓱᓕᐅᕆᓯᒪᓗᑎᑦ, ᐱᖃᓯᐅᑎᓗᒋᑦ 

ᖃᐅᔨᓴᖅᑕᐅᓂᖏᓐᓄᑦ ᐅᓂᒃᑳᑦ, ᐸᐃᑉᐹᒃᑯᕕᒻᒦᑎᓪᓗᒋᑦ ᐸᐃᕆᕕᒻᒥ 
ᐃᖅᑲᓇᐃᔭᖅᑏᑦ, ᐊᖓᔪᖅᑳᕆᔭᐅᔪᑦ, ᐊᒻᒪᓗ ᖃᐅᔨᓴᖅᑏᑦ ᑲᒪᔩᓪᓗ 
ᕿᒥᕐᕈᒍᓐᓇᖃᑦᑕᓂᐊᕐᒪᒋᑦ ᐅᖃᓕᒫᕐᓗᒋᓪᓗ.

•  ᐃᖅᑲᓇᐃᔭᖃᑎᒋᓗᒍ ᐊᕕᑦᑐᖅᓯᒪᔪᓂ ᐃᓕᓐᓂᐊᓕᓵᖅᑐᓕᕆᔨ ᑲᒪᔨ 
ᓚᐃᓴᓐᓰᑦ ᓄᑖᕈᕆᐊᖅᑎᖃᑦᑕᕐᓂᐊᕋᕕᐅᒃ ᐊᕐᕌᒍᑕᒫᑦ.

2(1)
ᓚᐃᓴᓐᓯᑖᕋᓱᐊᕈᑏᑦ ᑐᓂᔭᐅᔭᕆᐊᖃᓲᑦ 
ᐅᑯᓄᖓ:

ᑐᑭᒧᐊᑦᑎᑦᑎᔨ ᐸᐃᕆᕖᑦ 
ᐱᔨᑦᑎᕋᕈᑎᖏᓐᓄᑦ
ᐃᓕᓐᓂᐊᕐᓂᓕᕆᔨᒃᑯᑦ
ᓄᓇᕗᑦ ᒐᕙᒪᖏᑦ
ᑎᑎᖅᑲᒃᑯᕕᖓ 1000, ᑐᕌᕈᑎᖓ 920
ᐃᖃᓗᐃᑦ, ᓄᓇᕗᑦ X0A 0H0

ᐊᑐᐊᒐᕋᓛᖅ 2(2)
ᓚᐃᓴᓐᓯᑖᕐᓗᓂ 
ᐊᑭᓖᔪᖃᕆᐊᖃᙱᑦᑐᖅ
ᓱᒻᒪᑦ
•   ᓚᐃᓴᓐᓯᑖᕐᓗᓂ ᐱᐅᔫᓂᐊᕐᓂᖓᓂᑦ ᑲᖐᓇᕈᓐᓃᖅᑎᑦᑎᒍᑕᐅᒻᒪᑦ. 

ᓚᐃᓴᓐᓯᑖᕐᓗᓂ ᐊᐅᓚᓂᖓ ᐅᐊᑦᑎᔭᕆᐊᖃᖅᑐᖃᖅᑎᑦᑎᕗᖅ 
ᐃᑲᔪᖅᑐᖅᑕᐅᓗᑎᓪᓗ ᖃᐅᔨᒪᓇᑦᑎᐊᖁᓪᓗᒍ ᓈᒻᒪᑦᑐᑦ ᐋᓐᓂᖅᑕᐃᓕᒍᑏᑦ 
ᒪᓕᑦᑕᐅᒐᓗᐊᕐᒪᖔᑕ ᐃᑲᔪᖅᑕᐅᖁᓪᓗᒋᑦ ᐱᐅᔪᓂᒃ ᐃᓕᓐᓂᐊᓕᓵᖅᑐᓄᑦ 
ᐱᓕᕆᐊᖃᐅᖅᑐᖃᖃᑦᑕᓂᐊᕐᒪᑦ.

•  ᓚᐃᓴᓐᓯᑖᖅᑎᑦᑎᖃᑦᑕᕐᒪᑕ ᑮᓇᐅᔭᓕᐅᕈᑕᐅᓇᓱᒐᓂ ᒐᕙᒪᒃᑯᓐᓄᑦ.

ᐊᑐᐊᒐᕋᓛᖅ 2(3)
ᐱᓇᓱᐊᕈᑎ ᓚᐃᓴᓐᓯᑖᕐᓗᓂ
ᐊᑐᐊᒐᕋᓛᖅ 2(4)
ᐸᐃᕆᕕᒻᒥ ᐱᓕᕆᐊᖏᑦ 
ᐊᑐᐃᓐᓇᐅᒪᑎᑕᐅᔪᓐᓇᖅᑐᑦ
ᐊᑐᐊᒐᕋᓛᖅ 2(5)
ᖃᓄᐃᑦᑑᓂᖏᑦ ᐸᐃᕆᕖᑦ – 
ᐸᐃᕆᕕᓪᓚᑦᑖᖅ ᐅᕝᕙᓘᓐᓃᑦ 
ᐊᖏᕐᕋᒥ ᐸᐃᕆᕖᑦ
ᓱᒻᒪᑦ
•  ᓇᓗᓇᐃᖅᑕᐅᖁᓪᓗᒋᑦ ᖃᓄᐃᑦᑑᓂᖏᑦ ᐸᐃᕆᕖᑦ ᐃᒡᓗᖏᑦ – 

ᐸᐃᕆᕕᓪᓚᑦᑖᖑᒐᔭᕐᒪᖔᑕ ᐊᖏᕐᕋᒥᓘᓐᓃᑦ ᐸᐃᕆᕕᐅᒐᔭᕐᒪᖔᑕ
•  ᓇᓗᓇᐃᖅᑕᐅᖁᓪᓗᒋᑦ ᐱᓕᕆᐊᖅ ᐅᕝᕙᓘᓐᓃᑦ ᐱᓕᕆᐊᖏᑦ ᐸᐃᕆᕕᑉ 

ᐊᑐᐃᓐᓇᐅᑎᑦᑐᒪᔭᖏᑦ (ᑕᑯᓂᐊᕐᓗᒋᑦ ᓇᓗᓇᐃᕈᑎᖏᑦ ᖃᓄᖅ 
ᑐᑭᖃᕐᒪᖔᖅ)

•  ᐅᖃᖃᑎᒌᒋᐊᓯᖁᓪᓗᒋᑦ ᓚᐃᓴᓐᓯᑖᕋᓱᐊᖅᑐᖅ ᐊᒻᒪᓗ ᑐᑭᒧᐊᑦᑎᑦᑎᔨ 
ᑎᑎᖅᓯᓗᓂ ᐊᑎᖓᓂᑦ ᑭᓇᒥᒃ ᖃᐅᔨᒋᐊᕐᕕᖃᕈᓐᓇᕋᔭᕐᒪᖔᕐᒥᒃ

2(2)
ᐱᓇᓱᐊᖅᑐᖅ ᓚᐃᓴᓐᓯᒥᒃ 
ᐊᑭᓖᒋᐊᖃᕈᑦᑐᖅ.

2(3)
ᐱᓇᓱᒃᑐᖅ ᓚᐃᓴᓐᓯᒧᑦ ᐃᒪᐃᓕᐅᕆᐊᓕᒃ:

(a)  ᐅᖃᖅᓯᒪᓗᓂ ᐱᓇᓱᐊᕈᑎᖓ 
ᐸᐃᕆᕕᖕᒨᖓᒻᒪᖔᖅ ᐅᕝᕙᓘᓐᓃᑦ 
ᐊᖏᕐᕋᒥ ᐸᐃᕆᕕᖕᒧᑦ;

(b)  ᓇᓗᓇᐃᖅᓯᓗᓂ ᖁᕝᕙᓯᓐᓂᖏᓐᓂᑦ 
ᐸᐃᕆᕕᑉ ᓱᕈᓰᑦ ᐸᐃᕆᕕᖓᓂ 
ᐊᑐᖅᑕᐅᖃᑦᑕᓂᐊᕐᒪᖔᖅ; ᐊᒻᒪᓗ 

(c)  ᓇᓗᓇᐃᖅᓯᓯᒪᓗᓂ 
ᖃᐅᔨᒋᐊᕐᕕᒃᓴᐅᒐᔭᖅᑐᖅ ᐃᓄᒃ 
ᐅᖃᖃᑎᒌᖃᑦᑕᕆᐊᖃᕋᐃᑉᐸᑎᒃ 
ᑐᑭᒧᐊᑦᑎᑦᑎᔨᐅᔪᖅ ᐱᓇᓱᒃᑐᕐᓗ 
ᓚᐃᓴᓐᓯᒥᒃ.

(d)  ᑕᑯᓂᐊᕐᓗᒋᑦ 
ᑖᓂᑭᓪᓕᙳᐊᖅᑎᑕᐅᓯᒪᔪᑦ 
ᑭᑉᐹᕆᒃᑐᒦᑦᑐᑦ ᑎᑎᕋᖅᓯᒪᓂᖏᑦ.

2(4)
ᖁᕝᕙᓯᖕᓂᖏᑦ ᐸᐃᕆᕖᑦ 
ᐊᑐᐃᓐᓇᐅᒪᑎᑦᑎᒐᔭᖅᑐᑦ ᐸᐃᕆᕕᖕᒥ 
ᐃᒪᓐᓇᐅᕗᑦ:

(a) ᐅᓪᓗᓕᒫᖅ ᐸᐃᕆᔪᓐᓇᖅᑐᑦ;
(b) ᐱᐊᕋᕐᓂᒃ ᐸᐃᕆᕕᒃ
(c)  ᐃᓕᓐᓂᐊᕐᓇᐅᒍᓐᓂᖅᑎᓪᓗᒍ ᐸᐃᕆᕕᒃ
(d) ᐅᓪᓗᑉ ᐃᓚᐃᓐᓇᖓᒍᑦ ᐸᐃᕆᕕ

2(5)
ᓚᐃᓴᓐᓯᐅᔪᖅ ᑐᓂᔭᐅᔪᓐᓇᖅᑐᖅ 
ᐸᐃᕆᕕᖕᒧᑦ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᒥᒃ 
ᐸᐃᕆᕕᖕᒧᑦ.

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᖅᑐᖅ ᐅᖃᖅᓯᒪᔭᕆᐊᓕᒃ ᐱᓇᓱᐊᕈᑎᖓ ᐸᐃᕆᕕᖕᒨᖓᒻᒪᖔᖅ 

ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᖕᒧᑦ:
 –  ᐸᐃᕆᕕᒃ ᐅᓪᓗᒃᑯᑦ ᐸᐃᕆᕕᒃᓴᖅ, ᓴᐃᐹᕿᕕᒃ, ᐸᐃᕆᕕᓪᓘᓐᓃᑦ 

ᑕᐃᒪᓐᓇ ᐊᑎᖃᖅᑎᑕᐅᓲᑦ, ᑐᑭᓕᒃ ᓱᕈᓯᕐᓄᑦ ᐸᐃᕆᕖᑦ ᐊᖏᕐᕋᒥ 
ᐸᐃᕆᕕᒻᒥᐅᙱᒃᑯᓂ;

 –  ᐊᖏᕐᕋᒥ ᐸᐃᕆᕕᒃ ᑐᑭᓕᒃ ᐊᖏᕐᕋᒥ ᐸᐃᕆᕕᖃᕐᓗᓂ ᓱᕈᓯᖅ 
ᓇᒻᒥᓂᖁᑎᒋᔭᐅᔪᒦᒃᑲᔭᕐᓗᓂ ᐸᖅᑭᔭᐅᒐᔭᖅᑐᖅ ᑕᐃᔅᓱᒧᖓ 
ᐊᖏᕐᕋᓕᒻᒧᑦ.

•  ᐱᓇᓱᐊᕈᑎᐅᔪᖅ ᐅᖃᖅᓯᒪᔭᕆᐊᓕᒃ ᖃᓄᐃᑦᑐᒥᒃ ᐸᐃᕆᕕᐅᒐᔭᕐᒪᖔᖅ 
ᐱᓕᕆᐊᖓ ᐱᓕᕆᐊᖏᓪᓘᓐᓂᑦ ᓚᐃᓴᓐᓯᑖᕈᑎᒋᓇᓱᐊᖅᑕᖓᑕ:

 –  ᐅᓪᓗᓕᒫᖅ ᐸᐃᕆᕕᖃᕐᓗᓂ − ᐸᐃᕆᕖᑦ ᓇᔪᖅᑕᐅᖃᑦᑕᕋᔭᖅᑐᑦ 
ᑕᓪᓕᒪᑦ ᐃᑲᕐᕋᑦ ᐅᓪᓗᖅ ᐊᑕᐅᓯᕐᒥᒃ; 

 –  ᐅᓪᓗᑉ ᐃᓚᐃᓐᓇᖓᒍᑦ ᐅᐸᒃᑕᐅᖃᑦᑕᕐᓗᓂ ᐸᐃᕆᕕᒃ − ᐸᐃᕆᕕᒃ 
ᐸᖅᑭᕕᐅᒐᔭᖅᑐᖅ ᑕᓪᓕᒪᑦ ᐃᑲᕐᕋᑦ ᑐᖔᓂᓘᓐᓃᑦ ᐅᓪᓗᖅ ᑕᐅᓯᕐᒥᒃ;

 –  ᐃᓕᓐᓂᐊᕐᓇᐅᒍᓐᓃᖅᑎᓪᓗᒍ ᐸᐃᕆᕕᒃ − ᐸᐃᕆᕕᒃ ᓱᕈᓯᕐᓄᑦ 
ᐃᓕᓐᓂᐊᕆᐊᓲᓄᑦ ᐅᐸᒃᑕᐅᖃᑦᑕᕋᔭᑐᖅᑐᖅ − ᐃᓕᓐᓂᐊᕐᓇᑉ 
ᐃᑲᕐᕋᖏᑕ ᓯᓚᑖᓂ;

 –  ᐱᐊᕋᐃᑦ ᐸᐃᕆᕕᖓ (ᐃᓕᓐᓂᐊᓕᓵᖅᑐᓄᑦ ᐸᐃᕆᕕᒃ) − ᐅᓪᓗᑉ 
ᐃᓚᖓᒍᑦ ᐸᖅᑭᒃᓯᖃᑦᑕᕋᔭᖅᑐᑦ ᓱᕈᓯᕐᓂᑦ ᐅᑭᐅᓖᑦ ᐱᖓᓲᔪᖅᑐᓂᑦ 
ᑐᖔᓂᓪᓗ ᑎᓴᒪᑦ ᐃᑲᕐᕋᑦ ᑐᖔᓂᓗ ᐅᓪᓗᖅ ᐊᑕᐅᓯᕐᒥᒃ.

•  ᐱᓇᓱᐊᖅᑐᖅ ᐱᖃᓯᐅᔾᔨᔭᕆᐊᓕᒃ ᐊᑎᖓᓂᑦ ᐃᓄᑉ 
ᖃᐅᔨᒋᐊᕐᕕᒃᓴᐅᒐᔭᖅᑐᒥᒃ ᐅᖃᖃᑎᒋᔭᐅᓗᓂ ᑐᑭᒧᐊᑦᑎᑦᑎᔨᒧᑦ. 
ᓚᐃᓴᓐᓯᑖᕋᓱᐊᖅᑑᒍᓐᓇᖅᑐᖅ, ᓚᐃᓴᓐᓯᑖᕋᓱᐊᖅᑐᖅ ᐃᓅᒍᓂ 
ᐅᕝᕙᓘᓐᓃᑦ ᐊᓯᐊᖑᒍᓐᓇᕆᓪᓗᓂ. ᓚᐃᓴᓐᓯᑖᕋᓱᐊᖅᑐᖅ 
ᑲᑐᔾᔨᖃᑎᒌᖑᑉᐸᑦ ᑯᐊᐳᕇᓴᐅᓗᓂᓘᓐᓃᑦ ᑲᑎᒪᔨᓄᑦ ᐊᐅᓚᑕᐅᓪᓗᓂ, 
ᖃᐅᔨᒋᐊᕐᕕᒃᓴᐅᒐᔭᖅᑐᖅ ᐃᓄᒃ ᑲᑎᒪᔨᐅᔪᓐᓇᖅᑐᖅ ᐊᓯᐊᓘᓐᓃᑦ.

•  ᓚᐃᓴᓐᓯ ᑐᓂᔭᐅᒍᓂ ᐅᖃᖅᓯᒪᒐᔭᖅᑐᖅ ᐸᐃᕆᕕᒻᒨᖓᕐᒪᖔᕐᒥᒃ, 
ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᖃᕈᓐᓇᕋᔭᕐᒪᖔᕐᒥᒃ.

ᖃᓄᖅ
•  ᐃᓱᒪᒋᓗᒋᑦ ᐊᒥᓲᓂᖏᑦ ᖃᓄᐃᑦᑑᓂᖏᓪᓗ ᐸᐃᕆᕕᐅᔭᕇᖅᑐᑦ 

ᓄᓇᓕᖕᓂᑦ. ᑐᑭᓯᒋᐊᕈᑎᓂᑦ ᓄᐊᑦᑎᓗᑎᑦ ᐊᒥᓲᓂᖏᓐᓂᑦ ᖃᑕᙳᑎᒌᑦ 
ᐸᐃᕆᕕᒻᒨᖅᑎᑦᑎᖃᑦᑕᕈᒪᒐᔭᖅᑐᑦ ᕿᑐᕐᖓᒥᓂᑦ ᐊᒻᒪᓗ ᐅᑭᐅᖏᑦ ᓱᕈᓰᑦ 
ᐸᐃᕆᔭᐅᔭᕆᐊᓖᑦ.

•  ᐃᓱᒪᓕᐅᕐᓗᑎᑦ (ᐃ) ᖃᓄᐃᑦᑑᒐᔭᕐᓂᖓ ᐸᐃᕆᕕᑉ ᐊᒻᒪᓗ (ᐱ) 
ᓇᓕᐊᓐᓂᒃ ᐸᐃᕆᕕᒻᒥᒃ ᐱᓕᕆᐊᖃᕈᒪᒐᔭᕐᒪᖔᖅᐱᑦ ᐱᓕᕆᐊᕐᓂᓘᓐᓃᑦ 
ᐊᑐᐃᓐᓇᐅᒪᑎᑦᑎᖃᑦᑕᕐᓗᑎᑦ.

•  ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ ᐃᑲᔪᖅᑕᐅᖁᓪᓗᑎᑦ, 
ᓱᖅᑯᐃᓇᖅᑐᖃᙱᒃᑯᓂ.

ᐊᑐᐊᒐᕋᓛᖅ 2(3)(d)
9–ᖑᔪᑦ ᐱᖃᓯᐅᑎᔭᕆᐊᓖᑦ 
ᓚᐃᓴᓐᓯᑖᕋᓱᐊᕈᑎᒧᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐃᓕᓐᓂᐊᓕᓵᖅᑐᑦ ᐱᓕᕆᐊᖏᑦ 

ᐅᖓᑕᐅᔨᓯᒪᒐᔭᕋᓗᐊᕐᒪᖔᑕ ᐸᖅᑭᑐᐃᓐᓇᓂᕐᒥᒃ (ᐅᕝᕙᓘᓐᓃᑦ 
ᓇᔪᖅᓯᑐᐃᓐᓇᓂᕐᒥᒃ.) ᓱᕈᓯᓛᓕᕆᓂᕐᒧᑦ ᐱᓕᕆᐊᑦ ᐃᑲᔪᖅᑐᐃᓲᖑᒻᒥᒻᒪᑕ 
ᐱᕙᓪᓕᐊᓂᕐᒥᒃ ᐱᕙᓪᓕᐊᑎᑦᑎᓇᓱᐊᖏᓐᓇᓲᖑᓪᓗᑎᓪᓗ ᓱᕈᓯᕐᓂᑦ 
ᖃᓄᓕᒫᖅ − ᓲᕐᓗ ᑎᒥᒃᑯᑦ, ᐃᓅᖃᑎᖃᕐᓂᒃᑯᑦ, ᐃᑉᐱᓐᓂᐊᓂᒃᑯᑦ ᐊᒻᒪᓗ 
ᓯᓚᑐᕙᓪᓕᐊᑎᑕᐅᓇᓱᓲᖑᓪᓗᑎᑦ.

•  ᓱᖅᑯᐃᓇᑦᑎᐊᑐᒃᑯᑦ ᓇᓗᓇᐃᔭᖅᓯᒪᓗᒋᑦ ᑎᑭᑕᐅᓇᓱᐊᖅᑐᑦ 
ᓚᐃᓴᓐᓯᐅᔪᖅ ᐱᔭᕇᖅᓯᓇᓱᒃᑐᖅ ᐊᒻᒪᓗ ᖃᓄᐃᓕᐅᕈᑕᐅᒐᔭᖅᑐᑦ 
ᖃᓄᐃᓕᐅᖁᓘᔭᕈᑕᐅᒐᔭᖅᑐᓪᓗ ᑖᒃᑯᐊ ᑎᑭᑕᐅᓇᓱᐊᖅᑐᑦ ᐊᑐᖅᑕᐅᒍᒪᔪᑦ 
ᑲᒪᒋᔭᐅᓇᓱᒍᑎᒋᒐᔭᖅᑕᖏᑦ ᑎᑭᑕᐅᖁᓪᓗᒋᑦ

ᖃᓄᖅ ᑐᑭᖃᕐᒪᖔᖅ
•  ᐱᓕᕆᐊᑦ ᓱᕈᓯᕐᓄᑦ ᐊᑐᖅᑕᐅᒐᔭᕐᒪᑕ, ᐃᓕᓐᓂᐊᕈᑎᒋᔭᐅᓗᑎᑦ ᐊᒻᒪᓗ 

ᖃᓄᐃᓕᐅᕈᑎᒋᔭᐅᓗᑎᑦ ᐸᐃᕆᕕᖕᒥ.
•  ᑎᑭᑕᐅᓇᓱᐊᖅᑐᑦ ᐊᔾᔨᒋᙱᒻᒪᒋᑦ ᐱᓇᓱᐊᒐᕆᔭᐅᔪᑉ, ᐃᓚᖏᑦ 

ᐃᓄᐃᑦ ᑕᒪᒃᑮᓐᓂᒃ ᐊᑐᓲᖑᓪᓗᑎᑦ ᑕᐃᒎᓯᖏᓐᓂᒃ ᐊᔾᔨᒌᖅᑐᖅᑎᑐᑦ 
ᓇᓪᓕᑭᑕᕈᑎᒋᔭᐅᓪᓗᑎᑦ.

•  ᐱᓇᓱᐊᕈᑎ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᓕᒃ ᑕᒪᒃᑮᓐᓂᒃ ᑎᑎᕋᖅᓯᒪᔪᑦ 
ᐱᓕᕆᐊᑉ ᑎᑭᓐᓇᓱᒃᑕᖏᑦ ᐱᓇᓱᐊᒐᖏᓪᓗ: 

 –  ᑎᑭᑕᐅᓇᓱᐊᖅᑐᑦ ᑕᐃᒃᑯᐊ ᑎᑭᓐᓇᓱᒃᑕᑎᑦ ᐊᑯᓂᐅᔪᖅ 
ᐊᓂᒍᖅᓯᒪᓕᖅᑎᓪᓗᒍ − ᓲᕐᓗ: ᐃᓕᓐᓂᐊᕐᓂᖅ ᐅᖃᐅᓯᕐᒥᒃ, 
ᐅᐸᓗᖓᐃᔭᐃᓂᖅ ᒥᑭᔫᑕᐅᓂᖅᐹᓅᕐᓂᐊᖅᑐᓂᑦ ᐃᓕᓴᕕᒻᒥ, 
ᐅᕝᕙᓘᓐᓃᑦ ᐃᑉᐱᒍᓱᑦᑎᐊᖅᑎᑦᑎᓕᕐᓂᖅ ᐊᔾᔨᒌᙱᓐᓂᐅᔪᓂᑦ.

 –  ᐱᓇᓱᐊᒐᕆᔭᐅᔪᑦ ᓇᓗᓇᐃᔭᑦᑎᐊᖅᓯᒪᓂᖅᓴᐃᑦ ᑎᑭᑕᐅᓇᓱᐊᖅᑐᓂᑦ. 
ᖃᓄᐃᓕᐅᕈᑕᐅᔪᑦ ᑎᑎᖅᑕᐅᓲᑦ, ᓲᕐᓗ ᑲᑐᔾᔭᐅᓪᓗᑎᑦ, 
ᑎᑭᑕᐅᓇᓱᐊᖅᑐᓂᑦ ᑎᑭᑎᑦᑎᔾᔪᑕᐅᓪᓗᑎᑦ. (ᐊᑐᓂᑦ ᑎᑭᑕᐅᓇᓱᐊᖅᑐᖅ 
ᐊᒥᓱᓂᑦ ᐱᓇᓱᐊᒐᖃᕆᐊᓖᑦ.) 

 –  ᓈᒻᒪᑦᑐᑦ ᐃᓕᓐᓂᐊᓕᓵᖅᑐᑦ ᐱᓕᕆᐊᖏᑕ ᑎᑭᓐᓇᓱᐊᖅᑕᖏᑦ 
ᐱᓇᓱᐊᒐᖏᓪᓗ: 

  > ᐊᔾᔨᖃᕐᓗᑎᑦ ᓱᕈᓰᑦ ᐱᕙᓪᓕᐊᒍᑎᒋᔭᐅᓇᓱᓐᓂᖏᓐᓂᑦ ᐱᓕᕆᐊᕐᒥ,
  >  ᐃᑲᔪᖅᑐᐃᔪᑦ ᑕᒪᐃᓐᓂᑦ ᓱᕈᓯᑉ ᐃᓅᓯᖓᓂᑦ − ᓲᕐᓗ ᑎᒥᒥᒍᑦ, 

ᐃᑉᐱᓐᓂᐊᓂᖏᑎᒍᑦ, ᐃᓅᖃᑎᖃᑦᑎᐊᕈᓐᓇᕐᓂᖏᑎᒍᑦ ᐊᒻᒪᓗ 
ᓯᓚᑐᔪᕈᖅᐸᓪᓕᐊᒍᓐᓇᕐᓂᖏᑎᒍᑦ,

  > ᓱᖅᑯᐃᓇᑦᑎᐊᓲᑦ ᐅᖃᐅᓯᐅᓪᓚᑦᑖᖅᑐᑎᓪᓗ ᖃᓄᐃᓕᐅᕈᑕᐅᓂᐊᖅᑐᑦ.

2(3)(d)
ᖄᖓᒍᒃᑲᓐᓂᖅ ᐋᖅᑭᒃᑕᐅᓯᒪᔪᑦ 
ᒪᓕᑦᑕᐅᔭᕆᐊᓖᑦ ᐅᖃᖅᓯᒪᓂᖏᑦ 
ᐃᓚᒃᑲᓐᓂᖏᓐᓂᒃ 2(3), 
ᐅᑯᐊ ᐱᖃᓯᐅᔾᔭᐅᔭᕆᐊᓖᑦ 
ᓚᐃᓴᓐᓯᑖᕋᓱᐊᕈᑎᒥᒃ:

(i)  ᑎᑎᕋᖅᓯᒪᔪᑦ ᐅᖃᖅᓯᒪᓪᓗᑎᑦ 
ᐱᓕᕆᐊᑉ ᑎᑭᓐᓇᓱᐊᖅᑕᖏᑦ 
ᐱᓇᓱᐊᒐᖏᓪᓗ; 

2(3)(d)
ᐱᓇᓱᐊᕈᑎ ᓚᐃᓴᓐᓯᒧᑦ 
ᐱᖃᓯᐅᔾᔨᔭᕆᐊᓕᒃ ᐅᑯᓂᖓ:

(ii)  ᐊᔾᔨᖏᓐᓂᑦ ᓇᑎᑉ 
ᐋᖅᑭᓱᖅᓯᒪᓂᖏᑕ 
ᑎᑎᖅᑐᒐᐅᔭᖅᓯᒪᓂᖏᑦ ᐸᐃᕆᕕᑉ 
ᑕᑯᒃᓴᐅᑎᑦᑎᔪᑦ ᐊᖏᓂᖏᓐᓂᑦ 
ᓈᓴᐅᑎᑎᒍᑦ ᐃᒡᓗᕈᓯᕐᓂᑦ ᐊᒻᒪᓗ 
ᓇᒦᒻᒪᖔᑕ ᓅᒐᒃᓴᐅᙱᑦᑐᑦ 
ᓱᓇᒃᑯᑖᑦ ᐊᑐᖅᑕᐅᖃᑦᑕᓂᐊᖅᑐᑦ:

ᖃᓄᖅ
•  ᑎᑎᕋᕐᓗᒋᑦ ᐱᓕᕆᐊᑉ ᑎᑭᓐᓇᓱᒃᑕᖏᓐᓂᑦ ᐱᓇᓱᐊᒐᖏᓪᓗ 

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᑐᖅᑐᑦ ᐱᓕᕆᐊᕐᒥᒃ ᓱᖅᑯᐃᓇᑦᑎᐊᖅᑐᒥᒃ 
ᑐᑭᓯᑦᑎᐊᕋᔭᕐᒪᖓ ᖃᓄᐃᑦᑐᓂᑦ ᐱᔭᕇᖅᓯᓇᓱᒻᒪᖔᖅᐱᑦ 
ᕿᑐᕐᖓᖏᑦ ᐱᓪᓗᒋᑦ (ᑎᑭᑕᐅᓇᓱᐊᖅᑐᑦ), ᐊᒻᒪᓗ ᐅᖃᖅᓯᒪᓪᓚᑖᖅᑐᑦ 
ᖃᓄᐃᓕᐅᕈᑎᒋᔭᐅᒐᔭᖅᑐᑦ ᐱᓕᕆᐊᕆᔭᐅᓗᑎᑦ ᑎᑭᑎᑦᑎᔾᔪᑕᐅᒐᔭᕐᒪᑕ 
ᑎᑭᑕᐅᓇᓱᒃᑐᓄᑦ (ᐱᓇᓱᐊᒐᖏᑦ).

•  ᐊᔾᔨᖏᓐᓂᑦ ᐱᓯᒪᑦᑎᓗᑎᑦ ᐱᓕᕆᐊᑉ ᑎᑭᓐᓇᓱᒃᑕᖏᓐᓂᑦ 
ᐱᓇᓱᐊᒐᖏᓐᓂᓪᓗ ᓇᒻᒥᓂᖅ ᑕᑯᓂᐊᕈᓐᓇᖃᑦᑕᕐᓂᐊᕋᕕᒋᑦ ᐊᒻᒪᓗ 
ᓯᕗᓂᒃᓴᒥ ᐊᑐᓛᕐᓗᒋᑦ, ᐱᓗᐊᖅᑐᒥᒃ ᖃᐅᑕᒫᖅᓯᐅᑎᓂᑦ ᐋᖅᑭᒃᓱᐃᑎᓪᓗᑎᑦ 
ᑕᑯᓂᐊᖃᑦᑕᕈᓐᓇᕐᓂᐊᕋᕕᒋᑦ.

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᒃᓴᑎᑦ 
ᓚᐃᓴᓐᓯᑖᖅᑎᑕᐅᓚᐅᖅᑎᓪᓗᒋᑦ
•  ᐊᔾᔨᖏᓐᓂᑦ ᐱᓕᕆᐊᑉ ᑎᑭᓐᓇᓱᐊᖅᑕᖏᓐᓂᑦ ᐱᓇᓱᐊᒐᖏᓐᓂᓪᓗ 

ᑐᓂᓯᓗᑎᑦ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ.
•  ᓴᖅᑭᑎᓪᓗᒋᑦ ᐊᔾᔨᖏᑦ ᐱᓕᕆᐊᑉ ᑎᑭᓐᓇᓱᒃᑕᖏᑦ ᐱᓇᓱᐊᒐᖏᓪᓗ 

ᑐᑭᓯᒋᐊᕐᕕᑉ ᓂᕕᙵᕐᕕᖓᓄᑦ ᐸᐃᕆᕕᖕᒥ.
•  ᐸᕐᓇᐅᑎᒋᓗᒋᑦ ᖃᐅᑕᒫᖅᓯᐅᑏᑦ ᐊᑐᖅᑕᐅᓂᐊᖅᑐᑦ ᐊᔾᔨᖃᕐᓂᐊᕐᒪᑕ 

ᑕᒪᐃᓐᓄᑦ ᑎᑭᑕᐅᓇᓱᐊᖅᑐᓄᑦ ᐱᓕᕆᐊᕆᔭᐅᓇᓱᒃᑐᓄᓪᓗ ᐱᓕᕆᐊᕐᒥ.
•  ᓴᖅᑭᖅᑎᖃᑦᑕᕐᓗᒋᑦ ᖃᐅᑕᒫᑦ ᐱᓕᕆᐊᒃᓴᖏᑦ ᑐᑭᓯᒋᐊᕐᕕᑉ ᓂᕕᙵᒐᖓᓂ 

ᐸᐃᕆᕕᖕᒥ.
•  ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑎᓕᒫᑦ ᐊᑭᓕᖅᓱᖅᑕᐅᙱᑦᑐᑎᓪᓗ 

ᐱᓕᕆᔩᑦ ᖃᐅᔨᒪᒐᓗᐊᕐᒪᖔᑕ ᐱᓕᕆᐊᑉ ᑎᑭᓐᓇᓱᒃᑕᖏᓐᓂᑦ 
ᐱᓕᕆᐊᕆᓇᓱᒃᑕᖏᓐᓂᓪᓗ, ᐊᒻᒪᓗ ᑐᑭᓯᑎᑦᑎᐊᕐᓗᒋᑦ ᖃᓄᖅ 
ᐱᓕᕆᐊᖏᑎᒍᑦ ᐱᔭᕇᖅᓯᑎᑦᑎᓇᓱᐊᕈᓐᓇᕐᒪᖔᑕ ᑎᑭᑎᑦᑎᖃᑕᐅᓗᑎᑦ 
ᖃᓄᐃᓕᐅᕈᑎᖃᖃᑦᑕᕐᓂᖏᑎᒍᑦ.

•  ᕿᒥᕐᕈᓗᒍ ᐱᓕᕆᐊᑉ ᑎᑭᓐᓇᓱᐊᖅᑕᖏᑦ ᐱᓇᓱᐊᖅᑕᖏᓪᓗ ᐊᕐᕌᒍᑕᒫᑦ 
ᐊᒻᒪᓗ ᐋᖅᑭᒋᐊᕆᐊᖃᕋᐃᑉᐸᑕ ᐋᖅᑭᒋᐊᖃᑦᑕᕐᓗᒋᑦ.

ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᕙᑎᖏᑦ ᓱᕈᓰᑦ ᐱᕕᖃᑦᑎᐊᕋᓗᐊᕐᒪᖔᑕ 

ᐃᑲᔪᖅᑕᐅᖁᓪᓗᒋᑦ ᐱᕙᓪᓕᐊᓂᕆᒋᖓᓕᖏᑦ.
• ᑕᑯᒃᓴᐅᑎᑦᑎᓂᐊᕋᕕᑦ ᐊᑦᑕᓇᖅᑕᐃᓕᒍᑎᓂᑦ ᐊᒻᒪᓗ ᐃᑭᑦᑕᐃᓕᒍᑎᓂᑦ.

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᕈᑎ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᖃᕐᒪᑦ ᓇᑎᖓᑕ 

ᑎᑎᕋᖅᓯᒪᓂᖏᓐᓂᑦ ᐃᒡᓗᑉ ᐃᒪᓐᓇ:
 –  ᑕᑯᒃᓴᐅᑎᑦᑎᑎᐊᕐᓗᓂ ᓱᓇᒃᑯᑖᖏᓐᓂᑦ ᐸᐃᕆᕕᒻᒧᑦ ᐃᓕᔭᐅᓯᒪᔪᑦ 

ᓅᑕᐅᒍᓐᓇᖏᓪᓗᑎᑦ ᐊᒻᒪᓗ ᐊᓯᖏᑦ ᑭᓱᑐᐃᓐᓇᐃᑦ ᕿᔾᔮᖅᓯᒪᔪᑦ, 
ᐊᒻᒪᓗ

 − ᑕᑯᒃᓴᐅᑎᑦᑎᔪᑦ ᐊᑑᑎᖃᕈᑕᐅᓂᐊᕐᓂᖏᓐᓂᑦ ᓇᑏᑦ, ᑕᐃᒪᐃᒍᓐᓇᕈᑎᑦ.



2-7

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᖃᓄᖅ
•  ᑲᑎᒪᖃᑎᒋᓗᒍ ᓱᕈᓯᓛᓕᕆᓂᕐᒧᑦ ᑲᒪᔨ ᐅᖃᖃᑎᒋᓗᒍ 

ᐃᓂᒃᓴᕆᒐᔭᖅᑕᖏᑦ ᐊᒻᒪᓗ ᐸᐃᕆᕖᑦ ᐱᓕᕆᐊᖓ ᐱᓕᕆᐊᖏᓪᓘᓐᓃᑦ 
ᐸᐃᕆᕕᒃ ᐊᑐᐃᓐᓇᐅᒪᑎᑦᑎᒍᒪᒐᔭᖅᑐᖅ.

•  ᐊᖏᓂᖓ ᑭᓱᖃᙱᑦᑐᖅ ᐊᑐᕋᒃᓴᖅ ᐱᕕᖃᕐᕕᖓ 2.75 ᑭᑉᐹᕆᒃᑑᔭᕆᐊᓖᑦ 
ᒦᑕ ᐊᑕᐅᓯᕐᒧᒃ ᓱᕈᓯᕐᒧᑦ − ᐆᑦᑑᑎᓗᒍ ᓱᓇᒃᑯᑖᖃᕐᕖᑦ, ᐊᓇᕐᕖᑦ, 
ᑰᖃᕐᕖᑦ ᐊᒻᒪᓗ ᑐᖅᑯᐃᕖᑦ ᐱᖃᓯᐅᑎᙱᓪᓗᒋᑦ ᓱᕈᓰᑦ ᐊᑐᖅᐸᙱᒻᒪᒋᑦ 
ᐱᙳᐊᕐᕕᒋᓗᓂᒋᑦ ᖃᓄᐃᓕᐅᕐᕕᒋᓗᓂᒋᓪᓗ.

•  ᖃᐅᔨᒪᑦᑎᐊᕐᓗᑎᑦ ᐃᒡᓗᑉ ᑎᑎᖅᑐᒐᐅᔭᖅᓯᒪᓂᖓ ᓇᑏᑦ ᑕᑯᒃᓴᐅᑎᑕᐅᔪᑦ:
 –  ᑎᑎᖅᑐᒐᐅᔭᖅᓯᒪᒐᓗᐊᕐᒪᖔᑕ ᑕᑯᒃᓴᐅᑎᑦᑎᑦᑎᐊᕐᓗᑎᑦ ᒪᑐᓂᑦ, 

ᐃᒐᓚᓂᑦ, ᓱᓇᒃᑯᑖᑦ/ᐃᒡᓗᒦᑦᑐᖅᓯᐅᑦ ᓅᒐᒃᓴᐅᙱᑦᑐᑦ ᐊᒻᒪᓗ 
ᐊᖏᓂᖏᑦ ᐃᒡᓗᕈᓰᑦ.

 –  ᐊᔾᔨᒌᙱᑦᑐᓄᑦ ᖃᓄᐃᓕᐅᕐᕕᐅᖃᑦᑕᕋᔭᖅᑐᑦ ᐃᑲᔪᖅᑕᐅᖁᓪᓗᒋᑦ 
ᐱᕙᓪᓕᐊᒍᓐᓇᕐᓂᖏᑦ ᑕᒪᐃᓐᓂᑦ ᓱᕈᓯᑉ,

 –  ᓱᖅᑯᐃᓇᑦᑎᐊᖅᑐᒥᒃ ᑕᑯᒃᓴᐅᑎᐊᖅᑐᒥᒃ ᑕᑯᒃᓴᐅᑎᑦᑎᓗᑎᑦ ᖁᖁᐊᕈᑏᑦ 
ᐃᑭᑦᑐᖃᓕᖅᐸᑦ, ᖃᑦᑎᕈᑏᑦ ᐊᒻᒪᓗ ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᕖᑦ

 – ᓱᕈᓰᑦ ᓂᕈᐊᖅᑎᒍᓐᓇᕐᓗᒋᑦ,
 –  ᐃᑲᔪᖅᑐᖅᑕᐅᓗᑎᑦ ᖃᓄᐃᓕᐅᕈᓐᓇᑦᑎᐊᕐᓂᖏᑦ ᓱᕈᓯᕐᓂᑦ ᐃᓐᓇᓂᓪᓗ 

ᓂᓐᓂᐅᕐᕕᐅᒍᓐᓇᖏᓪᓗᑎᑦ,
 – ᓱᕈᓰᑦ ᓱᕈᓯᐅᖃᑎᒥᓂᑦ ᐃᓅᖃᑎᖃᑦᑎᐊᕈᓐᓇᕋᔭᕐᓗᑎᑦ,
 –  ᐱᖃᓯᐅᑎᓗᒋᑦ ᓱᑯᑦᑎᐊᓃᓐᓂᖏᑦ ᒪᑐᐃᑦ, ᐃᒐᓛᑦ ᐊᒻᒪᓗ 

ᓅᒐᒃᓴᐅᙱᑦᑐᑦ ᓱᓇᒃᑯᑖᑦ ᓱᑯᑦᑎᐊᓃᒻᒪᖔᑕ.
•  ᓱᕈᓰᑦ ᐊᑦᑕᓇᖅᑐᒦᖁᓇᒋᑦ, ᐃᒡᓗᑉ ᑎᑎᖅᑐᒐᐅᔭᖅᓯᒪᓂᖓ ᐃᓐᓇᕐᓂᑦ 

ᑕᑯᒍᓐᓇᑎᑦᑎᔭᕆᐊᓕᒃ ᑕᒪᐃᓐᓂᑦ ᑎᕆᖅᑯᐊᖏᓐᓃᑦᑐᓂᑦ ᐃᒡᓗᕈᓯᑉ 
ᐅᕝᕙᓘᓐᓃᑦ ᐃᓂᖏᑦ ᐃᒡᓗᒥᐅᑕᖃᕈᑎᑦ (ᓲᕐᓗ ᐅᖃᓕᒫᒐᖃᕐᕕᖃᕈᑎᑦ) 
ᐃᒡᓗᕈᓯᑉ ᐃᓗᐊᓂ ᑕᑯᔪᓐᓇᕆᐊᓕᖏᑦ.

•  ᐱᐊᕋᓄᑦ ᓇᔪᒐᑦ ᐃᒡᓗᕈᓯᖏᑦ ᑲᑎᕝᕕᒻᒦᒋᐊᓖᑦ ᓯᕗᓪᓕᖅᐹᖓᓂ ᓇᑎᖓᓂ 
ᖃᐅᔨᒪᓇᑦᑎᐊᖁᓪᓗᒍ ᐊᓂᓴᕋᐃᒍᓐᓇᓂᐊᕐᒪᑕ ᑐᐊᕕᕐᓇᖅᑐᖃᓕᕈᓂ.

•  ᐊᔾᔨᖏᓐᓂᒃ ᐃᒡᓗᑉ ᑎᑎᖅᑐᒐᐅᔭᖅᓯᒪᓂᖓᓂᑦ ᐱᓯᒪᑦᑎᓗᑎᑦ 
ᑕᑯᓂᐊᖃᑦᑕᕋᔭᕋᕕᒋᑦ ᐊᒻᒪᓗ ᓯᕗᓂᒃᓴᒥ ᐊᑐᖃᑦᑕᕋᔭᕋᕕᖏᑦ.

ᐊᓯᔾᔩᓂᖅ ᐸᐃᕆᕕᑉ ᐃᓂᒃᓴᖏᓐᓂᑦ
•  ᓚᐃᓴᓐᓯᐅᔪᖅ ᑐᓂᔭᐅᓲᖅ ᓇᓗᓇᐃᖅᓯᒪᔪᒧᑦ ᐱᕕᒃᓴᖓᓄᑦ ᐊᒻᒪᓗ 

ᐊᐅᓪᓛᖅᑎᒐᒃᓴᐅᙱᑦᑐᖅ ᐊᓯᐊᓄᑦ ᐱᕕᒃᓴᒧᑦ. ᓲᕐᓗ:
 –  ᓚᐃᓐᓴᓯᓕᒃ ᐊᖏᕐᕋᒥ ᐸᐃᕆᕕᖕᒧᑦ ᐊᐅᓚᑦᑎᔨᐅᔪᖅ ᓅᒃᑯᓂ, 

ᓚᐃᓴᓐᓯᐅᔪᖅ ᑕᐃᔅᓱᒧᖓ ᐊᖏᕐᕋᑐᖃᒥᓂᖓᓄᑦ ᑐᕌᖓᒻᒪᑦ. 
ᐊᐅᓚᑦᑎᔨᐅᔪᖅ ᐱᓇᓱᐊᕆᐊᓕᒃ ᓄᑖᕐᒥᒃ ᓚᐃᓴᓐᓯᒃ 
ᐊᖏᕐᕋᖅᑖᖅᑲᐅᖓᓄᑦ.

 –  ᑕᐃᒫᒃᓴᐃᓐᓇᕐᓗ, ᓱᕈᓯᓛᓕᕆᓂᕐᒧᑦ ᐱᓕᕆᐊᑦ ᐃᒡᓗᕈᓯᕐᒦᒃᑯᓂ 
ᐃᓕᓐᓂᐊᕐᕕᒻᒥ, ᓚᐃᓴᓐᓯᖓᓕ ᑕᐃᔅᓱᒧᖓᑐᐊᖅ ᐃᒡᓗᕈᓯᕐᒧᑦ 
ᑐᕌᖓᑎᑕᐅᒻᒪᑦ. ᐱᓕᕆᐊᖅ ᓅᑕᐅᔪᒪᓐᓂᕈᓂ ᐊᓯᐊᓄᑦ ᐃᒡᓗᕈᓯᕐᒧᑦ 
ᐃᓕᓐᓂᐊᕐᕕᒻᒥ ᐊᐅᓚᑦᑎᔨᐅᔪᖅ ᓄᑖᕐᒥᒃ ᓚᐃᓴᓐᓯᒥᒃ ᐱᓇᓱᐊᕆᐊᓕᒃ 
ᓄᑖᕐᒧᑦ ᐃᒡᓗᕈᓯᕐᒧᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᓱᒻᒪᑦ
• ᖃᐅᔨᒪᓇᑦᑎᐊᖁᓪᓗᒍ ᐊᑦᑕᓇᖅᑐᒦᔾᔮᙱᒻᒪᑕ ᓱᕈᓰᑦ.
•  ᐃᑭᑦᑕᐃᓕᓂᕐᒧᑦ ᐊᑦᑕᓇᖅᑕᐃᓕᓂᒪᓂᕐᒧᓪᓗ ᒪᓕᑦᑕᐅᔭᕆᐊᓖᑦ 

ᐸᕐᓇᒍᑕᐅᓯᒪᙱᑦᑐᑦ ᓂᕆᐅᒋᔭᐅᙱᑐᓪᓗ ᓴᖅᑭᖁᓇᒋᑦ 
ᐸᕐᓇᐸᓪᓕᐊᑎᓪᓗᒋᑦ ᐊᐅᓚᑦᑎᔩᑦ.

ᖃᓄᖅ ᑐᑭᖃᕐᒪᖔᖅ
•    ᐱᓇᓱᐊᕈᑎ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᓕᒃ ᐅᓂᒃᑳᖓᓂ ᖃᑦᑎᕆᔩᑦ 

ᐊᖓᔪᖅᑳᖓᑕ ᐊᓪᓚᕝᕕᐊᓃᙶᖅᑐᒥᒃ. ᒪᓕᑦᑐᒍ ᓇᒦᒻᒪᖔᖅ 
ᓄᓇᓕᖓ, ᖃᑦᑎᕆᔨᒃᑯᓐᓄᑦ ᖃᐅᔨᓴᖅᑕᐅᓂᖓᑕ ᐅᓂᒃᑳᖓ 
ᐅᐸᓗᖓᐃᔭᖅᑕᐅᔪᓐᓇᖅᑐᖅ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ 
ᐃᑲᔪᖅᑎᖓᓄᑦ.

• ᖃᑦᑎᕆᔨᒃᑯᑦ ᖃᐅᔨᓴᕐᓂᖏᑕ ᐅᓂᒃᑳᖓ ᑕᑯᒃᓴᐅᑎᑦᑎᔭᕆᐊᓕᒃ:
 –  ᐃᒡᓗ ᒪᓕᒻᒪᑦ ᑲᓇᑕᒥ ᐃᑭᑦᑕᐃᓕᓂᕐᒧᑦ ᒪᓕᑦᑕᐅᔭᕆᐊᓖᑦ, ᐅᕝᕙᓘᓐᓃᑦ
 – ᐊᓯᔾᔩᔪᖃᕆᐊᖃᕐᒪᑦ. 
•  ᐅᓂᒃᑳᖅ ᐊᑐᓕᖁᔨᓯᒪᑉᐸᑦ ᐅᕝᕙᓘᓐᓃᑦ ᐊᓯᔾᔩᖁᔨᓯᒪᑉᐸᑦ 

ᐱᐅᓯᕚᓪᓕᖅᓯᖁᔨᑉᐸᓘᓐᓃᑦ ᒪᓕᑦᑐᒍ ᑲᓇᑕᒥ ᐃᑭᑦᑕᐃᓕᒪᓂᕐᒧᑦ 
ᒪᓕᒋᐊᓕᓐᓂᒃ ᐱᓇᓱᐊᖅᑐᖅ ᓚᐃᓴᓐᓯᒥᒃ ᑕᑯᒃᓴᐅᑎᑦᑎᔭᕆᐊᓕᒃ 
ᐱᔭᕇᖅᑕᐅᓂᕐᒪᑕ ᖃᓄᐃᓕᐅᕆᐊᖃᕐᓂᖏᑦ. 

ᖃᓄᖅ
•  ᐊᐱᕆᓗᒍ ᓱᕈᓯᓛᓕᕆᓂᕐᒧᑦ ᑲᒪᔨ ᑭᓇᒥᒃ ᓄᓇᓕᖕᓂ 

ᖃᐅᔨᒋᐊᕈᓐᓇᕋᔭᕐᒪᖔᖅᐱᑦ ᐃᑭᑦᑕᐃᓕᓂᕐᒧᑦ ᖃᐅᔨᓴᖅᑕᐅᖁᓗᒍ.
•  ᖃᐅᔨᒋᐊᕐᕕᒋᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓ ᖃᐅᔨᓴᖅᑕᐅᖁᓗᒍ ᐃᒡᓗᐃᑦ 

ᐊᒻᒪᓗ ᐅᐸᓗᖓᐃᔭᐃᖁᓗᒍ ᐅᓂᒃᑳᕐᒥᒃ.
•  ᐅᓂᒃᑳᖅ ᑕᑯᒃᓴᐅᑎᑦᑎᑉᐸᑦ ᐃᑭᑦᑕᐃᓕᓂᕐᒧᑦ ᐊᑦᑕᓇᖅᑕᐃᓕᓂᕐᒧᓪᓗ 

ᐊᑦᑕᓇᕐᓂᖏᓐᓂᑦ, ᐅᕝᕙᓘᓐᓃᑦ ᓱᕋᒃᓯᒪᔪᖃᕈᓂ, ᖃᑦᑎᕆᔩᑦ ᐊᖓᔪᖅᑳᖓ 
ᐊᑐᓕᖁᔨᒐᔭᖅᑐᖅ ᐅᖃᖅᓯᒪᓗᓂ ᐋᖅᑭᒃᓯᖁᔨᓗᓂ ᐲᖅᓯᖁᔨᓗᓂᓘᓐᓃᑦ 
ᐊᑦᑕᕐᓇᕈᑕᐅᔪᓂᒃ. ᐊᑐᓕᖁᔨᔾᔪᑎᖓ ᐱᖃᓯᐅᔾᔨᒐᔭᕐᒥᔪᖅ ᖃᖓᒃᑯᑦ 
ᖃᓄᐃᓕᐅᕆᐊᖃᕋᔭᕐᒪᖔᑕ ᐱᓕᕆᐊᕆᔭᐅᒋᐊᖃᕋᔭᕐᒪᖔᑕᓘᓐᓃᑦ 
ᐱᔭᕇᖅᑕᐅᓂᕆᒋᐊᓕᖏᓐᓂᑦ.

•  ᓴᓇᒋᐊᓯᑲᐅᑎᒋᓗᒍ ᐱᓴᕋᐃᒍᓐᓇᕐᓂᓕᒫᑦ ᒪᓕᓪᓗᒍ, ᓚᐃᓴᓐᓯᑖᕋᓱᐊᕈᑏᑦ 
ᑲᔪᓯᓂᖃᑦᑎᐊᕐᓂᐊᕐᒪᑦ.

•  ᒪᓕᑦᑐᒍ ᖃᓄᐃᑦᑑᒻᒪᖔᖅ ᐱᓕᕆᐊᕆᔭᕆᐊᓖᑦ ᖃᐅᔨᓴᖅᑕᐅᓂᖓᓄᑦ 
ᐅᓂᒃᑳᕐᒥᒃ ᒪᓕᑦᑕᐅᖁᔭᒥᒃ:

 –  ᐋᖅᑮᓗᑎᑦ ᖃᐅᔨᓴᖅᑕᐅᒃᑲᓐᓂᕋᔭᕐᓂᖓᓂᑦ ᐊᒻᒪᓗ 
ᐅᓂᒃᑳᓕᐅᒃᑲᓐᓂᕆᐊᖃᕋᔭᕐᓂᖏᓐᓂᑦ ᓴᓇᒌᓚᐅᖅᑎᓪᓗᑎᑦ, ᐅᕝᕙᓘᓐᓃᑦ

 – ᐊᓯᖏᓐᓂᒃ ᓇᓗᓇᐃᒃᑯᑎᖓᓂᒃ ᓴᓇᔭᐅᓂᑯᒥᓂᖓᓂᑦ ᑐᓂᓯᓗᑎᑦ.
•  ᐊᔾᔨᖏᓐᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓᓂᑦ ᑎᑎᕋᖅᓯᒪᔪᓂᓪᓗ 

ᐊᓯᔾᔩᔪᒥᓂᐅᓂᕐᓄᑦ ᐋᖅᑭᒋᐊᖅᓯᔪᒥᓂᐅᕐᓄᑦ ᐱᓯᒪᑦᑎᓗᑎᑦ ᐊᒻᒪᓗ 
ᐊᔾᔨᖓᓂᒃ ᑐᓂᓯᓗᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ. 

2(3)(d)
ᐱᓇᓱᐊᕈᑎ ᓚᐃᓴᓐᓯᒧᑦ 
ᐱᖃᓯᐅᔾᔨᔭᕆᐊᓕᒃ ᐅᑯᓂᖓ:

(iii)   ᐅᓂᒃᑳᓕᐊᕆᔭᐅᓯᒪᔪᖅ 
ᐊᓪᓚᕝᕕᖓᑕ ᖃᑦᑎᕆᔩᑦ 
ᐊᖓᔪᖅᑳᖓᑕ ᒪᓕᓐᓂᖓᓄᑦ 
ᑲᓇᑕᒥ ᐃᑭᑦᑕᐃᓕᓂᕐᒧᑦ ᒪᓕᒐᑦ 
ᑲᓇᑕᒥ; ᐊᒻᒪᓗ

(v)   ᐊᓯᔾᔩᖁᔭᐅᓐᓂᕈᓂ 
ᐱᐅᓯᕚᓪᓕᑎᑦᑎᖁᔭᐅᓐᓂᕈᓂᓘᓐᓂᑦ 
ᐅᓂᒃᑳᕐᒥᒃ ᑎᑎᖅᑐᖅᓯᒪᔪᑦ 
ᑲᑎᙵᓂᖏᓐᓂᑦ (iii) ᐅᕝᕙᓘᓐᓃᑦ 
(iv), ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔪᖅ 
ᐱᓇᓱᐊᖅᑐᒥᒃ ᐊᑐᓕᖁᔭᐅᓯᒪᔪᖅ 
ᖃᓄᐃᓕᐅᕆᐊᓕᒡᓘᓐᓃᑦ 
ᐋᖅᑭᒃᓯᒪᓕᕐᒪᒍ ᒪᓕᓕᖅᑐᓂᓗ 
ᐊᑦᑕᓇᖅᑕᐃᓕᒪᒍᑎᓂᑦ; 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᓱᒻᒪᑦ
•  ᖃᐅᔨᒪᑦᑎᐊᖁᓪᓗᒍ ᐊᑦᑕᓇᖅᑐᒦᓐᓂᐊᖏᒻᒪᑕ ᖃᓄᐃᙱᑦᑐᒥᓗ ᓱᕈᓰᑦ.
• ᐸᕐᓇᑕᐅᓯᒪᙱᑦᑐᓂᑦ ᓂᕆᐅᒋᔭᐅᙱᑦᑐᓂᓪᓗ ᐊᖅᑯᓵᕐᓂᐊᙱᒻᒪᑕ 
ᐋᓐᓂᐊᖅᑕᐃᓕᓂᕐᒨᖓᔪᓂᒃ ᐸᕐᓇᐸᓪᓕᐊᓕᖅᑎᓪᓗᒍ ᐊᐅᓚᑦᑎᔨᐅᔪᖅ 
ᓚᐃᓴᓐᓯᑖᕋᓱᐊᖅᑐᖅ.

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᕈᑎ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᓕᒃ ᐅᓂᒃᑳᖓᓂ 

ᐋᓐᓂᐊᖃᕐᓇᙱᑦᑐᓕᕆᔨᒥᒃ ᑲᒪᔨᒥᒃ ᑕᑯᒃᓴᐅᑎᑦᑎᔭᕆᐊᓕᒃ:
 –  ᐃᒡᓗ ᒪᓕᒻᒪᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᓂᖏᓐᓄᑦ 

ᐱᖁᔭᕐᒥᒃ, ᐅᕝᕙᓘᓐᓃᑦ
 – ᐊᓯᔾᔩᔪᖃᕆᐊᖃᕐᒪᑦ. 
•  ᐋᓐᓂᐊᖃᕐᓇᙱᑦᑐᓕᕆᔨᒥᒃ ᑲᒪᔨᐅᔪᖅ ᓄᓇᕗᒥ ᑕᐃᔭᐅᓲᖑᒻᒥᔪᑦ ᐊᕙᑎ 

ᖃᓄᐃᑦᑕᐃᓕᓂᖓᓄᑦ ᑲᒪᔩᑦ, ᐅᕝᕙᓘᓐᓃᑦ EHO ᓇᐃᓈᑦᑐᒃᑰᕐᓗᒍ.
•  ᐊᕙᑎ ᖃᓄᐃᑦᑕᐃᓕᓂᖓᓄᑦ ᑲᒪᔨᐅᔪᖅ ᐊᑐᓕᖁᔨᑉᐸᑦ ᐅᕝᕙᓘᓐᓃᑦ 

ᐊᓯᔾᔩᔫᒥᔪᖃᕆᐊᖃᕈᓂ ᐱᐅᓯᕚᓪᓕᑎᑦᑎᖁᔨᒍᓂᓘᓐᓃᑦ, ᐱᓇᓱᐊᖅᑐᖅ 
ᑕᑯᑎᑦᑎᔭᕆᐊᓕᒃ ᐋᖅᑮᒋᐊᖅᓯᔪᒥᓂᐅᓂᕐᒪᑦ ᐱᔭᕇᖅᑕᒥᓂᕆᓪᓗᒍ 
ᐋᖅᑭᒋᐊᖅᑕᐅᔭᕆᐊᓕᒃ. 

ᖃᓄᖅ
•  ᐊᐱᕆᓗᒍ ᓱᕈᓯᓛᓕᕆᓂᕐᒧᑦ ᑲᒪᔨ ᑭᓇᒥᒃ ᓄᓇᓕᖕᓂ 

ᖃᐅᔨᒋᐊᕈᓐᓇᕋᔭᕐᒪᖔᖅᐱᑦ ᐋᓐᓂᐊᖅᑕᐃᓕᒪᔪᓕᕆᔨᒥᒃ 
ᖃᐅᔨᓴᖅᑕᐅᖁᓗᒍ ᐸᐃᕆᕕᒃ ᐅᓂᒃᑳᓕᐅᖁᓗᒍᓗ.

•  ᐋᓐᓂᐊᖅᑕᐃᓕᒪᔪᓕᕆᔨ ᑲᒪᔨ ᐋᓐᓂᐊᕈᑎᒋᔭᐅᔪᓐᓇᖅᑐᓂᑦ 
ᐊᑦᑕᓇᖅᑐᓂᓘᓐᓃᑦ, ᑲᒪᔨᐅᔪᖅ ᐊᑐᓕᖁᔨᓂᐊᖅᑐᖅ ᐋᖅᑮᒋᐊᖁᔨᓗᓂ 
ᐲᖅᓯᖁᔨᓗᓂᓘᓐᓃᑦ ᐊᑦᑕᕐᓇᕈᑕᐅᔪᓂᒃ. ᐊᑐᓕᖁᔨᔾᔪᑎᖓ 
ᐱᖃᓯᐅᔾᔨᒐᔭᕐᒥᔪᖅ ᖃᖓᒃᑯᑦ ᖃᓄᐃᓕᐅᕆᐊᖃᕋᔭᕐᒪᖔᑕ 
ᐱᓕᕆᐊᕆᔭᐅᒋᐊᖃᕋᔭᕐᒪᖔᑕᓘᓐᓃᑦ ᐱᔭᕇᖅᑕᐅᓂᕆᒋᐊᓕᖏᓐᓂᑦ.

•  ᓴᓇᒋᐊᓯᑲᐅᑎᒋᓗᒍ ᐱᓴᕋᐃᒍᓐᓇᕐᓂᓕᒫᑦ ᒪᓕᓪᓗᒍ, ᓚᐃᓴᓐᓯᑖᕋᓱᐊᕈᑏᑦ 
ᑲᔪᓯᓂᖃᑦᑎᐊᕐᓂᐊᕐᒪᑦ.

2(3)(d)
ᐱᓇᓱᐊᕈᑎ ᓚᐃᓴᓐᓯᑖᕐᓂᕐᒧᑦ 
ᐱᖃᓯᐅᔾᔨᔭᕆᐊᓕᒃ ᐅᑯᓂᖓ:

(iv)   ᐅᓂᒃᑳᖅ 
ᐅᖁᒪᐃᓐᓂᓂᐊᕐᕕᓕᕆᔨᒥᒃ 
ᒪᓕᒻᒪᑦ ᐸᐃᕆᕕᒃᓴᐃᑦ 
ᐃᓄᐃᑦ ᑭᒃᑯᑐᐃᓐᓇᐃᑦ 
ᐋᓐᓂᐊᖅᑕᐃᓕᓂᖏᓐᓄᑦ ᐱᖁᔭᕐᒥᒃ; 
ᐊᒻᒪᓗ 

(v)  ᐊᓯᔾᔩᔪᖃᕆᐊᖃᖅᐸᑦ 
ᐱᐅᓯᕚᓪᓕᖁᔨᓐᓂᕈᓂ ᐅᓂᒃᑳᕐᒥᒃ 
ᑎᑎᖅᑐᖅᓯᒪᓂᖏᑦ ᑲᑎᙵᔪᑦ 
(iii) ᐅᕝᕙᓘᓐᓃᑦ (iv) ᒪᓕᓪᓗᒋᑦ, 
ᑎᑎᕋᖅᓯᒪᔪᒥᒃ ᓇᓗᓇᐃᖅᓯᓯᒪᓗᓂ 
ᐱᓇᓱᐊᖅᑐᖅ ᐋᖅᑮᒋᐊᖅᓯᓂᕐᒪᑦ 
ᐊᑐᖁᔭᐅᔪᒥᑦ; 

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᖃᓕᖅᑎᓪᓗᒍ
•  ᐊᕐᕌᒍᑕᒫᑦ ᖃᑦᑎᕆᔨᒃᑯᑦ ᐊᖓᔪᖅᑳᖓ ᖃᐅᔨᓴᖃᑦᑕᕋᔭᖅᑐᖅ, 

ᐅᓂᒃᑲᐅᓯᖃᕐᓗᓂ ᐊᑦᑕᓇᖅᑑᒍᓐᓇᖅᑐᓂᑦ ᐊᒻᒪᓗ ᐊᑐᓕᖁᔨᓗᓂ, 
ᑕᐃᒪᐃᒋᐊᖃᕋᐃᑉᐸᑦ.

•  ᐊᔾᔨᖏᓐᓂᒃ ᑐᓂᓯᓗᑎᑦ ᑕᒪᐃᓐᓂᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᐅᓂᒃᑳᖏᓐᓂᑦ ᐊᐅᓪᓚᑎᑦᑎᓗᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᒧᑦ ᐱᑐᐊᕋᐃᒍᕕᐅᒃ.

•  ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ 
ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᓱᒻᒪᑦ
•   ᖃᐅᔨᒪᓇᑦᑎᐊᖁᓪᓗᒍ ᓄᓇᓕᓐᓂ ᒪᓕᒐᕋᓛᑦ ᓄᓇᐃᑦ 

ᑭᓪᓕᖃᖅᑎᑕᐅᔾᔪᑎᖏᑦ ᐸᐃᕆᕕᒻᒧᑦ ᐃᓂᖏᑦ ᐊᔪᕐᓇᖏᒃᑲᓗᐊᕐᒪᖔᑕ.

ᖃᓄᖅ ᑐᑭᖃᕐᒪᖔᑦ
•   ᐱᓇᓱᐊᕈᑎ ᓚᐃᓴᓐᓯᒧᑦ ᐱᖃᓯᐅᔾᔨᔭᕆᐊᓕᒃ ᓇᓗᓇᐃᒃᑯᑕᕐᒥᒃ, ᓲᕐᓗ 

ᑎᑎᖅᑲᒥᒃ, ᑭᓪᓕᓕᖅᓱᖅᑕᐅᓯᒪᓂᖏᓐᓄᑦ ᐃᒡᓗᐃᑦ ᒪᓕᒐᕋᓛᖏᑦ 
ᓄᓇᓕᐸᐃᔭᒃᑯᑦ, ᑕᐅᓐ−ᒃᑯᑦ, ᕼᐊᒻᓚᑯᓪᓗ ᐱᔪᓐᓇᑎᑦᑎᒻᒪᑕ 
ᐸᐃᕆᕕᖃᕐᓗᑎᑦ ᑕᐃᑲᓂ ᐃᓂᖓᓂ.

ᖃᓄᖅ
•   ᐊᐱᕆᓗᑎᑦ ᓄᓇᓕᐸᐅᔭᒃᑯᓐᓂᑦ, ᑕᐅᓐ−ᒃᑯᓐᓂᑦ ᐅᕝᕙᓘᓐᓃᑦ ᕼᐊᒻᓚᒃᑯᓐᓂᑦ 

ᑎᑎᖅᑲᓕᐅᖁᓗᒋᑦ ᐅᖃᖅᓯᒪᓗᑎᑦ ᑭᓪᓕᐊᕐᓂᖏᑦ ᒪᓕᒐᕋᓛᑦ 
ᐸᐃᕆᕕᖃᖅᑎᑦᑎᔪᓐᓇᕐᒪᑕ ᐃᓂᒃᓴᖓᓂᑦ ᐸᐃᕆᕕᒃᓴᕕᑦ.

•  ᐊᔾᔨᖏᓐᓂᒃ ᑎᑎᖅᑲᓂᑦ ᐱᓯᒪᑦᑎᓗᑎᑦ ᓇᒻᒥᓂᖅ ᐱᖁᑎᒋᓂᐊᕋᕕᒋᑦ 
ᑐᖅᑯᖅᓯᒪᓗᒋᑦ.

•  ᒪᓕᑦᑐᒍ ᖃᓄᐃᑦᑑᒻᒪᖔᖅ ᐱᓕᕆᐊᕆᔭᕆᐊᓖᑦ ᖃᐅᔨᓴᖅᑕᐅᓂᖓᓄᑦ 
ᐅᓂᒃᑳᕐᒥᒃ ᒪᓕᑦᑕᐅᖁᔭᒥᒃ:

 –  ᐋᖅᑮᓗᑎᑦ ᖃᐅᔨᓴᖅᑕᐅᒃᑲᓐᓂᕋᔭᕐᓂᖓᓂᑦ ᐊᒻᒪᓗ 
ᐅᓂᒃᑳᓕᐅᒃᑲᓐᓂᕆᐊᖃᕋᔭᕐᓂᖏᓐᓂᑦ ᓴᓇᒌᓚᐅᖅᑎᓪᓗᑎᑦ, ᐅᕝᕙᓘᓐᓃᑦ

 – ᐊᓯᖏᓐᓂᒃ ᓇᓗᓇᐃᒃᑯᑎᖓᓂᒃ ᓴᓇᔭᐅᓂᑯᒥᓂᖓᓂᑦ ᑐᓂᓯᓗᑎᑦ.
•  ᐊᔾᔨᖏᓐᓂᒃ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᒪᔨᑉ ᐅᓂᒃᑳᖓᓂᑦ 

ᑎᑎᕋᖅᓯᒪᔪᓂᓪᓗ ᐊᓯᔾᔩᔪᒥᓂᐅᓂᕐᓄᑦ ᐋᖅᑭᒋᐊᖅᓯᔪᒥᓂᐅᕐᓄᑦ 
ᐱᓯᒪᑦᑎᓗᑎᑦ ᐊᒻᒪᓗ ᐊᔾᔨᖓᓂᒃ ᑐᓂᓯᓗᑎᑦ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᒧᑦ. 

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᖃᓕᖅᑎᓪᓗᒍ
•  ᐊᕐᕌᒍᑕᒫᑦ, ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᒪᔨᖓ ᖃᐅᔨᓴᖃᑦᑕᕋᔭᖅᑐᖅ, 

ᐅᓂᒃᑲᐅᓯᖃᕐᓗᓂ ᐊᑦᑕᓇᖅᑑᒍᓐᓇᖅᑐᓂᑦ ᐊᒻᒪᓗ ᐊᑐᓕᖁᔨᓗᓂ, 
ᑕᐃᒪᐃᒋᐊᖃᕋᐃᑉᐸᑦ.

•  ᐊᔾᔨᖏᓐᓂᒃ ᑐᓂᓯᓗᑎᑦ ᑕᒪᐃᓐᓂᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᒪᔨᖓᑕ 
ᐅᓂᒃᑳᖏᓐᓂᑦ ᐊᐅᓪᓚᑎᑦᑎᓗᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᒧᑦ ᐱᑐᐊᕋᐃᒍᕕᐅᒃ.

•  ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ 
ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

2(3)(d)
ᐱᓇᓱᐊᕈᑎ ᓚᐃᓴᓐᓯᑖᕐᓂᕐᒧᑦ 
ᐱᖃᓯᐅᔾᔨᔭᕆᐊᓕᒃ ᐅᑯᓂᖓ:

(vi)   ᓇᓗᓇᐃᒃᑯᑕᒥᒃ ᒪᓕᑦᑎᐊᕐᓂᖓᓄᑦ 
ᒪᓕᒐᕋᓛᑦ ᑭᓪᓕᖃᕈᑎᖏᑦ ᓄᓇᐃᑦ;

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓚᐃᓴᓐᓯᑖᕋᓱᐊᖅᑐᖅ ᓇᓪᓕᐅᒃᑯᒫᖅᓯᒪᒻᒪᑦ 

ᐊᑭᓖᑎᑕᐅᓇᓱᓕᕐᓂᖅᐸᑦ ᓴᐳᔾᔭᐅᒐᔭᕐᒪᑕ ᐊᐅᓚᑦᑎᔨᐅᔪᖅ, ᐃᖅᑲᓇᐃᔭᖅᑏᑦ 
ᐊᒻᒪᓗ ᐊᑭᓕᖅᓱᖅᑕᐅᙱᑦᑐᑎᑦ ᐱᓕᕆᔩᑦ ᐃᖅᑲᖅᑐᐃᕕᒃᑯᑎᒍᑦ.

ᖃᓄᖅ ᑐᑭᖃᕐᒪᖔᖅ
•  ᓚᐃᓴᓐᓯᑖᕋᓱᐊᖅᑐᖅ ᐱᖃᓯᐅᔾᔨᔭᕆᐊᖃᕐᒥᔪᖅ ᐊᔾᔨᖏᓐᓂᒃ ᐃᓄᓐᓄᑦ 

ᑭᒃᑯᑐᐃᓐᓇᕐᓄᑦ ᐊᑭᓖᑎᑕᐅᓇᓱᐊᓕᕐᓂᕈᓂ ᓇᓪᓕᐅᒃᑯᒫᖅᓯᒪᒻᒪᑦ.
•  ᐊᒥᓲᓂᖏᑦ ᓇᓪᓕᐅᒃᑯᒫᑦ 1 ᒥᓕᐊᙳᔭᕆᐊᓖᑦ ᑐᖔᓃᙱᓪᓗᑎᑦ. 2 ᒥᓕᐊᓐ 

ᐱᔭᐅᔭᕆᐊᓖᑦ ᑮᓇᐅᔭᖅᑖᖃᑦᑕᕈᓂ ᐸᐃᕆᕕᒃ ᓄᓇᕗᑦ ᒐᕙᒪᖏᓐᓂᑦ. 

ᖃᓄᖅ
•  ᖃᐅᔨᒪᑦᑎᐊᕆᑦ ᐊᑭᓖᑎᑕᐅᓇᓱᐊᓕᕐᓂᕐᒧᑦ ᐃᖅᑲᖅᑐᐃᕕᒃᑯᑎᒍᑦ 

ᓇᓪᓕᐅᒃᑯᒫᕈᓐᓇᕋᓗᐊᕐᒪᖔᑕ ᐊᐅᓚᑦᑎᔨᐅᔪᖅ, ᐃᖅᑲᓇᐃᔭᖅᑏᑦ ᐊᒻᒪᓗ 
ᐊᑭᓕᖅᓱᖅᑕᐅᙱᑦᑐᑎᑦ ᐱᓕᕆᔩᑦ, ᐱᓕᕆᐊᕐᓂ ᖃᓄᐃᓕᐅᕈᑕᓕᒫᓄᑦ. 
ᐱᖃᓯᐅᔾᔨᔪᖅ ᐸᐃᕆᕕᑉ ᓯᓚᑖᓂ ᖃᓄᐃᓕᐅᕈᑕᐅᓂᐊᖅᑐᓄᑦ, 
ᐊᓃᕆᐊᖅᑐᖅᑐᑦ, ᐊᒻᒪᓗ ᐃᖏᕐᕋᔾᔪᑎᒃᑰᕐᓂᕈᑎᑦ ᓇᓪᓕᐅᒃᑯᒫᖅᓯᒪᔭᕆᐊᓖᑦ. 
(ᐃᒡᓗ ᑲᑎᒪᔨᓄᑦ ᑲᒪᒋᔭᐅᒍᓂ, ᑲᑎᒪᔩᑦ ᐊᐅᓚᑦᑎᔨᐅᒐᔭᖅᑐᑦ).

•  ᐊᐱᕆᓗᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒥᑦ 
ᐃᑲᔪᖅᑕᐅᒍᒪᓗᑎᑦ ᐃᑲᔪᖅᑕᐅᔭᕆᐊᖃᕈᕕᑦ.

•  ᐊᔾᔨᓚᒃᑖᖏᓐᓂᑦ ᓇᓪᓕᐅᒃᑯᒫᕐᓂᕐᒧᑦ ᑐᖅᑯᖅᓯᒪᑦᑎᐊᕐᓗᒋᑦ. ᐊᔾᔨᖏᓐᓂᒃ 
ᐃᓚᓕᐅᔾᔨᓗᑎᑦ ᓚᐃᓴᓐᓯᑖᕋᓱᐊᕈᑎᖕᓄᑦ.

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᖃᓕᖅᑎᓪᓗᒍ
•  ᓚᐃᓴᓐᓯᓖᑦ ᐸᐃᕆᕖᑦ ᒪᓕᒋᐊᖃᕐᒪᑕ ᑕᒪᐃᓐᓂᑦ ᓄᓇᓖᑦ ᒪᓕᒐᕋᓛᖏᓐᓂᑦ, 

ᑭᓪᓕᓕᖅᓱᐃᔾᔪᓯᑐᐃᓐᓇᕆᙱᑕᖏᓐᓂᑦ. 
•  ᑕᑯᓂᐊᕐᓗᑎᑦ ᖃᓄᐃᑦᑑᒻᒪᖔᑕ ᐊᓯᖏᑦ ᒪᓕᒐᕋᓛᑦ ᑐᕌᖓᒐᔭᖅᑐᑦ 

ᐸᐃᕆᕕᖕᓄᑦ. 
•  ᖃᐅᔨᒋᐊᕐᓗᑎᑦ ᓇᒻᒥᓂᖃᕐᓂᕐᒧᑦ ᓚᐃᓴᓐᓯᖃᕆᐊᖃᕐᒪᖔᖅᐱᑦ 

ᐊᐅᓚᑦᑎᓗᑎᑦ ᐸᐃᕆᕕᒻᒥ.
•  ᐊᐱᕆᓗᒍ ᐊᕕᑦᑐᖅᓯᒪᔪᑦ ᓱᕈᓯᓛᓕᕆᓂᕐᒧᑦ ᑲᒪᔨᒥᑦ ᐃᑲᔪᖅᑕᐅᖁᓪᓗᒋᑦ, 

ᐃᑲᔪᖅᑕᐅᔪᒪᓐᓂᕈᕕᑦ.

2(3)(d)
ᐱᓇᓱᐊᕈᑎ ᓚᐃᓴᓐᓯᑖᕐᓂᕐᒧᑦ 
ᐱᖃᓯᐅᔾᔨᔭᕆᐊᓕᒃ ᐅᑯᓂᖓ:

(vii)   eᓇᓗᓇᐃᕈᑎ ᓴᖅᑭᑎᓪᓗᒍ 
ᑐᖔᓂᐅᙱᑦᑐᖅ 
ᐃᒪᓐᓇᓂᑦ $1,000,000 
ᐃᓄᓐᓄᑦ ᑭᒃᑯᑐᐃᓐᓇᕐᓄᑦ 
ᐊᑭᓖᑎᑕᐅᓇᓱᐊᓕᕐᓂᕈᕕᑦ 
ᓇᓪᓕᐅᒃᑯᒫᖅᓯᒪᒐᕕᑦ;

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᖃᓕᖅᑎᓪᓗᒍ
•  ᓄᑖᕈᕆᐊᖅᑎᖃᑦᑕᕐᓗᒍ ᓇᓪᓕᐅᒃᑯᒫᑦ ᑭᖑᕙᙱᓪᓗᑎᑦ ᐊᕐᕌᒍᑕᒫᑦ. 
•  ᓇᒻᒥᓂᖁᑎᒋᔭᐅᔪᖅ ᓇᓪᓕᐅᒃᑯᒫᕐᒥᓗᒍ ᓇᒻᒥᓂᖁᑎᒋᒍᕕᐅᒃ ᐱᓕᕆᐊᖃᕐᕖᑦ. 

ᕿᒥᕐᕈᓗᒍ ᓇᓪᓕᐅᒃᑯᒫᖅ ᐊᕐᕌᒍᑕᒫᑦ ᓇᓪᓕᐅᒃᑯᒫᖅᓯᒪᑦᑎᐊᕋᓗᐊᕐᒪᖔᖅᐱᑦ 
ᖃᐅᔨᓴᖃᑦᑕᕐᓗᑎᑦ.

•  ᐃᓗᓕᖏᑦ ᓇᓪᓕᐅᒃᑯᒫᑦ ᐱᖃᓯᐅᔾᔨᔭᕆᐊᓖᑦ ᓱᓇᒃᑯᑖᕐᓂᑦ 
ᓇᒻᒥᓂᖁᑎᒋᔭᐅᔪᑉ ᐸᐃᕆᕕᒻᒧᑦ. ᓇᓪᓕᐅᒃᑯᒫᖅᓯᒪᔭᕆᐊᓖᑦ ᐊᓯᐅᓐᓂᕈᑎᑦ 
ᓱᕋᓐᓂᕈᑎᓪᓘᓐᓃᑦ ᓱᓇᒃᑯᑖᑦ ᐃᑭᑦᑐᖃᓕᕐᓂᖅᐸᑦ, ᐃᓵᖅᓴᖅᑕᐅᓂᖅᐸᑦ 
ᓱᕋᑎᖅᑕᒥᓂᐅᒍᓂᓘᓐᓃᑦ. ᓱᓇᒃᑯᑖᑦ ᐃᒡᓗᒦᖅᑐᔅᓯᐅᑏᓪᓗ ᑎᑎᕋᖃᑦᑕᕐᓗᒋᑦ, 
ᓄᑖᕈᕆᐊᖃᑦᑕᕐᓗᒋᑦ ᐊᕐᕌᒍᑕᒫᑦ, ᐊᒻᒪᓗ ᕿᒥᕐᕈᖃᑦᑕᕐᓗᒍ ᓇᓪᓕᐅᒃᑯᒫᑉ 
ᐅᖃᖅᓯᒪᓂᖏᑦ ᐊᕐᕌᒍᑕᒫᑦ ᖃᐅᔨᒪᑦᑎᐊᕐᓂᐊᕋᕕᑦ ᐊᒥᓲᓂᖏᑦ 
ᓈᒻᒪᒃᑲᓗᐊᕐᒪᖔᑕ.

•  ᓇᓪᓕᐅᒃᑯᒫᕐᓗᑎᑦ ᑐᖁᔪᖃᑲᓪᓚᓐᓂᕈᓂ ᐱᓂᕐᓗᐊᕿᓂᒃᑯᑦ ᐊᒻᒪᓗ 
ᑎᒥᖏᑦ ᐃᓚᙵᕐᓂᕈᑎᑦ. ᑖᓐᓇ ᓇᓪᓕᐅᒃᑯᒫᖅᓯᒪᑎᑦᑎᔭᕆᐊᓕᒃ ᓱᕈᓯᕐᓂᑦ, 
ᐊᑭᓕᖅᓱᖅᑕᐅᙱᑦᑑᒐᓗᐊᕐᓂᑦ ᐱᓕᕆᔨᓂᑦ ᐊᒻᒪᓗ ᑭᓇᑐᐃᓐᓇᖅ 
ᐸᐃᕆᕕᒻᒦᓲᖅ ᑭᓯᐊᓂᓕ ᐃᖅᑲᓇᐃᔭᖅᑏᑦ ᐱᖃᓯᐅᑎᙱᓪᓗᒋᑦ 
ᓇᓪᓕᐅᒃᑯᒫᖅᓯᒪᓲᖑᒻᒪᑕ ᐃᖅᑲᓇᐃᔭᖅᑏᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓄᑦ. ᕿᒥᕐᕈᓗᒍ ᓇᓪᓕᐅᒃᑯᒫᖅ ᐊᕐᕌᒍᑕᒫᑦ ᖃᐅᔨᒪᑦᑎᐊᕐᓂᐊᕋᕕᑦ 
ᓈᒻᒪᑦᑐᓂᒃ ᓇᓪᓕᐅᒃᑯᒫᖅᓯᒪᒐᓗᐊᕐᒪᖔᑕ.

•  ᐱᓗᑎᓪᓗ ᑐᑭᒧᐊᑦᑎᑦᑎᔨᑉ ᐊᑭᓖᑎᑕᐅᓇᓱᓕᕐᓂᕈᓂ 
ᓇᓪᓕᐅᒃᑯᒫᖓᓂᑦ. ᑖᓐᓇ ᓇᓪᓕᐅᒃᑯᒫᖅ ᐱᖃᓯᐅᔾᔨᔭᕆᐊᓕᒃ ᑲᑎᒪᔨᓂᑦ 
ᐃᖅᑲᖅᑐᐃᕕᒃᑯᑎᒎᖅᑎᑕᐅᒐᓱᐊᑲᓪᓚᓕᕐᓂᕈᓂ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᐅᓚᒍᓯᖏᑎᓐᓂᑦ, ᑮᓇᐅᔭᑦ ᐊᑐᕐᓂᓪᓗᒃᑕᐅᓐᓂᕈᑯᑦ, ᐊᒻᒪᓗ/ᐅᕝᕙᓘᓐᓃᑦ 
ᐸᐃᕆᕕᒃ ᐊᐅᓚᑕᐅᑦᑎᐊᙱᓐᓂᕋᖅᑕᐅᓕᕐᓂᕈᓂ.

•  ᓱᕈᓯᓛᓕᕆᓂᕐᒧᑦ ᐱᓕᕆᐊᑦ ᐃᖅᑲᓇᐃᔭᖅᑎᓖᑦ ᐊᑎᓕᐅᕆᐊᓖᑦ 
ᐃᖅᑲᓇᐃᔭᖅᑏᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᖅᓯᒪᓂᖏᓐᓄᑦ ᑲᑎᒪᔨᓄᑦ. 
ᐃᖅᑲᓇᐃᔭᖅᑏᑦ ᐃᑲᔫᓯᐊᖅᑖᓲᖑᒻᒪᑕ ᑖᒃᑯᓇᙵᑦ ᐋᓐᓂᑲᓪᓚᓐᓂᕈᑎᑦ 
ᐃᖅᑲᓇᐃᔭᖅᑎᓪᓗᒋᑦ.

•  ᐊᖏᕐᕋᒥ ᐸᐃᕆᕖᑦ ᐊᐅᓚᑦᑎᔨᖏᑦ ᐊᑎᓕᐅᕈᓐᓇᕐᒥᔪᑦ ᐃᖅᑲᓇᐃᔭᖅᑏᑦ 
ᐋᓐᓂᖅᑐᓄᑦ ᓇᓪᓕᐅᒃᑯᒫᖅᓯᒪᓂᖏᓐᓄᑦ ᑲᑎᒪᔨᖏᓐᓄᑦ 
ᐊᑎᓕᐅᕈᒪᓐᓂᕈᑎᑦ. ᐊᑭᓖᒋᐊᓖᑦ ᑲᑎᒪᔨᓄᑦ, ᒪᓕᑦᑐᒋᑦ ᑮᓇᐅᔾᔭᒃᓵᖏᑦ 
ᖃᑦᑎᐅᒻᒪᖔᑕ, ᐊᒻᒪᓗ ᐃᑲᔫᓯᐊᖅᑖᕋᔭᖅᑐᑦ ᐃᖅᑲᓇᐃᔭᖅᑎᓪᓗᒋᑦ 
ᐋᓐᓂᖅᑐᒥᓂᐅᑉᐸᑕ.

•  ᐊᔾᔨᖏᓐᓂᑦ ᑕᒪᐃᓐᓂᑦ ᓇᓪᓕᐅᒃᑯᒫᑦ ᐱᓯᒪᑦᑎᓗᑎᑦ ᑐᖅᑯᐃᕕᖓᓂ 
ᐸᐃᕆᕕᑉ ᐊᒻᒪᓗ ᓄᑖᕈᕆᐊᖃᑦᑕᕐᓗᒋᑦ ᑭᖑᕙᙱᑐᒃᑯᑦ.

•  ᐊᐱᕆᓗᒍ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨ ᐃᑲᔪᖅᑕᐅᔪᒪᓗᑎᑦ 
ᐃᑲᔪᖅᑕᐅᔭᕆᐊᖃᕐᓂᕈᕕᑦ.

ᓱᒻᒪᑦ
•  ᐊᑦᑕᓇᖅᑐᒦᖁᓇᒋᑦ ᓱᕈᓰᑦ, ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᒐᑎᓪᓗ 

ᐱᓕᕆᔩᑦ.
•  ᐱᔭᕇᖅᓯᒪᑦᑎᐊᖅᑐᒥᒃ ᐋᖅᑭᓱᑦᑎᐊᖅᓯᒪᔪᓂᓪᓗ 

ᖃᓄᐃᓕᐅᕆᐊᖃᕈᑎᖏᓐᓂᒃ ᐋᖅᑭᒃᓱᐃᓯᒪᔪᖃᕐᓗᓂ ᐸᐃᕆᕕᒻᒥ 
ᐊᓂᒋᐊᖃᓕᕐᓂᕈᑎᑦ. 

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᕈᑎ ᓚᐃᓴᓐᓯᒥᒃ ᐱᖃᓯᐅᔾᔨᓯᒪᔭᕆᐊᓕᒃ ᑯᖃᓕᕐᓂᕈᓂ 

ᐊᓂᓵᕐᓂᕐᒧᑦ ᐸᕐᓇᐅᑎᒥᒃ, ᒪᓕᒃᑕᐅᔭᕆᐊᖃᖅᑐᓂ ᐊᑐᐊᒐᕋᓛᖅ 45, 
ᓱᖅᑯᐃᓇᖅᑎᐊᖅᑐᒥᒃ ᐅᖃᖅᓯᒪᓪᓗᑎᑦ:

 –  ᑐᐊᕕᕐᓇᖅᑐᖃᓕᕈᓂ ᐊᓂᓵᕆᐊᖃᕈᑏᑦ ᐃᑭᖅᑐᖃᓕᖅᐸᓪᓗ 
ᐆᑦᑐᕋᕐᓗᑎᑦ ᖃᓄᐃᓕᐅᖅᑕᐅᒐᔭᖅᑐᓂᑦ, ᐊᒻᒪᓗ

 – ᐋᖅᑮᓗᑎᑦ ᓇᒧᙵᕋᔭᕐᒪᖔᕐᒥᒃ ᑐᐊᕕᕐᓇᖅᑐᖃᓕᕈᓂ, ᐊᒻᒪᓗ 
 – ᐋᖅᑮᓗᑎᑦ ᖃᓄᖅ ᑕᐃᑯᖓ ᐃᒡᓗᒧᑦ ᕿᒫᕕᒋᒐᔭᖅᑕᖓᓅᕋᔭᕐᒪᖔᑕ. 

ᖃᓄᖅ
•  ᐸᕐᓇᓪᓗᓯ ᖃᓄᖅ ᓱᑲᑦᑐᒃᑯᑦ ᐊᓂᑎᑕᐅᒐᔭᕐᒪᖔᑕ ᓱᕈᓯᓕᒫᑦ, 

ᐃᖅᑲᓇᐃᔭᖅᑏᑦ, ᐊᒻᒪᓗ ᐊᑭᓕᖅᓱᖅᑕᐅᒐᑎᑦ ᐱᓕᕆᔩᑦ ᐸᐃᕆᕕᒻᒥ 
ᑐᐊᕕᕐᓇᖅᑐᖃᓕᕈᓂ:

 –  ᓴᖅᑭᔮᖅᑎᓪᓗᒍ ᐃᒡᓗᑉ ᑎᑎᖅᑐᒐᐅᔭᖅᓯᒪᓂᖓ ᑕᑯᒃᓴᐅᑎᑦᑎᔪᑦ 
ᓱᑯᑦᑎᐊᒎᕆᐊᖃᕋᔭᕐᒪᖔᖅ ᐊᓂᓗᓂ 

 –  ᓇᓗᓇᐃᔭᕐᓗᒋᑦ ᐱᓕᕆᐊᖏᑦ ᑲᒪᒋᒋᐊᓕᖏᓪᓗ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᒐᑎᓪᓗ ᐱᓕᕆᔩᑦ ᑭᒃᑯᓕᒫᑦ ᖃᐅᔨᒪᒐᔭᕐᒪᑕ 
ᖃᓄᐃᓕᐅᕆᐊᒃᓴᖅ. ᐃᓱᒪᓕᐅᕐᓗᓯ ᑭᒃᑯᑦ ᐃᒪᐃᓕᐅᕐᓂᐊᕐᒪᖔᑕ: 

  >  ᐊᓂᑎᑦᑎᓗᑎᑦ ᐱᐊᕋᓂᑦ (ᐅᕝᕙᓘᓐᓃᑦ ᓱᕈᓯᕐᓂᑦ ᑎᒥᒥᒍᑦ 
ᐊᔪᕈᑎᓕᓐᓂᒃ)

  > ᐊᓂᑎᑦᑎᓗᑎᑦ ᐱᕈᐊᓚᓂᖅᓴᓕᑦ ᓱᕈᓯᕐᓂᑦ
  > ᓇᒃᓴᖅᑕᐅᓗᑎᑦ ᐄᔭᒐᑦ ᐊᒻᒪᓗ ᐋᓐᓂᖅᑐᓄᑦ ᑲᒪᔾᔪᑏᑦ
  > ᓇᒃᓴᖅᑕᐅᓗᑎᑦ ᖃᐅᑕᒫᑦ ᑎᑎᕋᕐᕕᖓ ᑭᒃᑯᑦ ᐸᐃᕆᕕᒻᒨᕐᒪᖔᑕ
  >  ᓇᒃᓴᖅᑕᐅᓗᑎᑦ ᐊᖓᔪᖅᑳᕆᔭᐅᔪᑦ/ᑐᐊᕕᕐᓇᖅᑐᖃᓕᖅᑎᓪᓗᒍ 

ᐃᓄᐃᑦ ᐅᖄᓚᕕᐅᒐᔭᖅᑐᑦ, ᐊᒻᒪᓗ ᐅᖄᓚᐅᑎᖏᑦ ᓄᓇᓕᓐᓂ 
ᐱᔨᑦᑎᕋᖅᑏᑦ (ᓲᕐᓗ ᐋᓐᓂᐊᕐᕖᑦ, ᑖᒃᓯ, ᐸᓖᓯ, ᓄᓇᓖᑦ 
ᒪᓕᒐᕋᓛᓕᕆᔨᖏᑦ)

  > ᑭᒃᑯᑦ ᐊᓂᑕᐅᒻᒪᖔᑕ ᖃᑦᑎᓪᓗ ᖃᐅᔨᓴᕐᓗᑎᑦ
  >  ᐃᒡᓗ ᕿᓂᕐᕕᒋᓱᖓᐅᑎᓗᒍ ᖃᐅᔨᒪᑦᑎᐊᖁᓪᓗᑎᑦ ᑭᒃᑯᓕᒫᑦ 

ᐊᓂᒐᓗᐊᕐᒪᖔᑕ. ᐅᑎᖅᑕᐃᓕᒋᑦ ᐃᒡᓗᒧᑦ. 
  >  ᐅᖄᓚᐅᑎᖓ ᖃᑦᑎᕆᔨᒃᑯᑦ ᑐᐊᕕᕐᓇᖅᑐᓕᕆᔨᒃᑯᓘᓐᓃᑦ. 
•  ᕿᐱᓂᑦ ᐊᓂᕕᑉ ᓴᓂᐊᓃᑎᑦᑎᖃᑦᑕᕐᓗᑎᑦ ᓱᕈᓰᑦ ᓯᓚᒦᓕᕈᑎᑦ 

ᐊᑐᕋᔭᕐᒪᒋᑦ. ᓴᓗᒪᔪᒥᒃ ᓴᓂᒃᑯᕕᒻᒦᑎᑦᑎᓗᑎᑦ ᐊᒃᓴᓗᐊᔪᓕᒻᒥᒃ, 
ᑐᐊᕕᕐᓇᖅᑐᖃᓕᖅᑎᓪᓗᒍ ᐊᑐᕋᒃᓴᑦ ᓲᕐᓗ ᖃᐅᒻᒪᖅᑕᔫᑦ, ᖁᑦᑕᕐᕖᑦ ᐊᒻᒪᓗ 
ᐃᒥᖅ.

•  ᐋᖅᑮᓗᓯ ᓇᒥ ᑲᑎᒃᑲᔭᕐᒪᖔᔅᓯᓯᓚᒥ ᓱᕈᓰᑦ ᑲᑎᕝᕕᒃᓴᖏᓐᓂᒃ ᓱᕈᓰᑦ 
ᐃᓐᓇᐃᓪᓗ ᐅᑕᖅᑭᕕᐅᒐᔭᖅᑐᓂᓗ.

•  ᓇᓗᓇᐃᖅᓯᓗᓯ ᓇᒧᙵᕆᐊᖃᕋᔭᕐᒪᖔᔅᓯ ᓱᕈᓯᓕᒫᑦ ᐃᖅᑲᓇᐃᔭᖅᑏᓪᓗ 
ᐸᐃᕆᕕᒻᒥ ᐊᓂᓚᐅᖅᑎᓪᓗᒋᑦ.

2(3)(d)
ᓚᐃᓴᓐᓯᑖᕋᓱᐊᕈᑎ ᐱᖃᓯᐅᔾᔨᓯᒪᔭᕆᐊᓕᒃ: 

(viii)   ᑐᐊᕕᕐᓇᖅᑐᖃᓕᕐᓂᕈᓂ 
ᐊᓂᓵᕐᓂᕐᒧᑦ ᐸᕐᓇᐅᑎᒥᒃ,

•  ᐸᕐᓇᓗᓯ ᖃᓄᖅ ᓱᕈᓰᑦ ᐃᖅᑲᓇᐃᔭᖅᑏᓪᓗ ᑕᐃᑯᙵᕋᔭᕐᒪᖔᑕ 
ᐅᐸᒃᑲᔭᖅᑕᓯᖕᓄᑦ.

•  ᐊᐱᕆᓗᓯ ᐃᑲᔪᖅᑕᐅᔪᒪᓗᓯ ᑐᐊᕕᕐᓇᖅᑐᖃᓕᖅᑎᓪᓗᒍ 
ᐸᕐᓇᐅᑎᓕᐅᖅᑎᓪᓗᓯ ᓄᓇᓕᓐᓂ ᖃᑦᑎᓂᕆᔨᒃᑯᓐᓄᑦ ᐸᓕᓯᒃᑯᓄᓪᓘᓐᓂᑦ. 

•  ᐊᐱᕆᓗᒍ ᐃᑲᔪᖅᑕᐅᔪᒪᓗᓂ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, 
ᐊᐱᕆᔭᐅᔭᕆᐊᖃᕈᓂ.

•  ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᓵᕐᓗᓂ ᐸᕐᓇᐅᑎᒥᒃ ᐱᓯᒪᑦᑎᓗᑎᑦ, ᐊᒻᒪᓗ 
ᓯᕗᓂᒃᓴᒥ ᐊᑐᖅᑕᐅᒐᔭᖅᑐᒥᒃ. 

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᑖᖅᑎᑕᐅᓚᐅᖅᑎᓪᓗᒍ
•  ᑐᐊᕕᕐᓇᖅᑐᖃᓕᕈᓂ ᐊᓂᓵᕈᑏᑦ ᐸᕐᓇᐅᑎᖏᑦ ᐃᑭᖅᑐᖃᓕᖅᑎᓪᓗᒍᓗ 

ᐊᓂᓵᕐᓂᕐᒧᑦ ᐸᕐᓇᐅᑎᖏᑦ ᐆᑦᑐᕋᖃᑦᑕᕐᓗᒋᑦ ᑕᖅᑭᑕᒫᑦ, ᐊᒻᒪᓗ 
ᑎᑎᕋᖅᓯᒪᔪᓂᒃ ᐱᓯᒪᑦᑎᓗᖏ ᐅᓪᓗᖓ ᖃᑦᑎᒨᖅᑎᓪᓗᒍᓗ 
ᐆᑦᑐᕋᖅᑐᒥᓂᐅᓐᓂᕋᔅᓯ, ᐊᒻᒪᓗ ᐊᒥᓲᓂᖏᑦ ᓱᕈᓰᑦ, ᐃᖅᑲᓇᐃᔭᖅᑏᑦ ᐊᒻᒪᓗ 
ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ.

•  ᑎᑎᕋᖅᓯᒪᔪᑦ ᐱᓯᒪᔭᕆᐊᓕᒃᑎᑦ ᐊᕐᕌᒍᓕᒫᕐᒧᑦ ᑭᖑᓪᓕᖅᐹᕐᒥᒃ 
ᐆᑦᑐᕋᓚᐅᖅᑎᓪᓗᓯ.

•  ᐊᑐᖁᔨᒐᓗᐊᖅᐳᒍᑦ ᑎᑎᖅᑲᑦ ᐱᓯᒪᖔᕈᔅᓯᐅᒃ ᑕᓪᓕᒪᓄᑦ ᐊᕐᕌᒍᓄᑦ 
ᐅᓪᓗᖅ ᑭᖑᓪᓕᖅᐹᕐᒥᒃ ᐆᑦᑐᕋᖅᑕᒥᓂᖅᓯ ᐱᒋᐊᕈᒋᔭᐅᓗᑎᑦ. 

•  ᓴᖅᑭᔮᖅᑎᓪᓗᒍ ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᓵᕐᓂᕐᒧᑦ 
ᐸᕐᓇᐅᑎ ᑐᑭᓯᒋᐊᕐᕕᒻᒥ ᐸᐃᕆᕕᒻᒥ ᐊᑐᐃᓐᓇᐅᓂᐊᕐᒪᑕ ᑕᒪᐃᓐᓄ 
ᐃᖅᑲᓇᐃᔭᖅᑎᓄᑦ ᐊᖓᔪᖅᑳᕆᔭᐅᔪᓄᓪᓗ. 

• ᐸᕐᓇᓪᓗᓯᓗ ᐊᓯᖏᓐᓄᑦ ᑐᐊᕕᕐᓇᖅᑑᒍᓐᓇᖅᑐᓄᑦ ᓲᕐᓗ: 
 – ᐊᖓᔪᖅᑳᕆᔭᐅᔪᖅ ᑕᑯᔭᖅᑐᕐᓂᕈᓂ ᑕᑯᔭᖅᑐᕆᐊᖃᖅᑎᓐᓇᒍ, 
 – ᐊᖓᔪᖅᑳᕆᔭᐅᔪᖅ ᐋᙵᔮᕈᓂ, 
 – ᖁᑭᐅᓯᔭᖅᑐᖅ ᐅᓗᐊᓂ ᖃᓂᒋᔭᖓᓂᓘᓐᓃᑦ ᐸᐃᕆᕕᑉ.
•  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ 

ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ ᖃᐅᔨᒪᒐᓗᐊᕐᒪᖔᑕ ᖃᓄᐃᓕᐅᕐᓗᑎᑦ 
ᑕᒪᒃᑯᐊ ᑐᐊᕕᕐᓇᖅᑐᑦ ᓴᖅᑭᕈᑎᑦ.

• ᑲᑐᑎᓗᒍ ᑐᐊᕕᕐᓇᖅᑐᓕᕐᓂᖅᐸᑦ ᐸᕐᓇᐅᑎᓯ ᐊᖓᔪᖅᑳᕆᔭᐅᔪᓄᑦ. 
•  ᑐᐊᕕᕐᓇᖅᑐᖃᓕᕐᓂᖅᐸᑦ ᐸᕐᓇᐅᑏᑦ ᐊᑐᐃᓐᓇᐅᒪᑎᓪᓗᒋᑦ 

ᕿᒥᕐᕈᔭᐅᔪᓐᓇᓂᐊᕐᒪᑕ ᐸᐃᕆᕕᒻᒥ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᖓᔪᖅᑳᕆᔭᐅᔪᑦ ᐃᓚᒋᔭᐅᒐᓗᐊᕐᒪᖔᑕ 

ᑐᙵᓱᐊᓗᑎᓪᓗ ᐃᓚᐅᖃᑕᐅᒍᓐᓇᕐᓂᖏᓐᓂᑦ ᓱᕈᓯᓛᓕᕆᓂᕐᒧᑦ 
ᐱᓕᕆᐊᕐᒥᒃ.

ᖃᓄᖅ ᑐᑭᖃᕐᒪᖔᖅ
•  ᐱᓇᓱᐊᕈᑎ ᓚᐃᓐᓯᒥᒃ ᐱᖃᓯᐅᔾᔨᔭᕆᐊᓕᒃ ᑎᑎᕋᖅᓯᒪᔪᒥᒃ ᖃᓄᖅ 

ᐊᐅᓚᑦᑎᔨᐅᔪᖅ ᐊᖓᔪᖅᑳᕆᔭᐅᔪᓂᑦ ᐱᕕᖃᖅᑎᑦᑎᒍᓐᓇᓂᐊᕐᒪᖔᖅ 
ᐊᐅᓚᓂᖓᓂᒃ ᐸᐃᕆᕕᑉ ᐊᖓᔪᖅᑳᕆᔭᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ 
ᖃᐅᑕᒫᑦ ᐱᓕᕆᐊᖏᓐᓂᒃ.

ᖃᓄᖅ
•  ᑎᑎᕋᕐᓗᑎᑦ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓂᖏᓐᓄᑦ ᐊᑐᐊᒐᕐᒥᒃ 

ᓇᓗᓇᐃᔭᐃᔪᖅ ᐱᕕᖃᕐᓂᖏᓐᓂᒃ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓗᑎᑦ 
ᐸᐃᕆᕕᑉ ᐊᑐᖅᑕᐅᑎᓪᓗᒍ. ᐊᖓᔪᖅᑳᕆᔭᐅᔪᑦ ᑐᙵᓱᐊᑎᑕᐅᔭᕆᐊᓖᑦ. 

•  ᓚᐃᓴᓐᓯᑖᕋᓱᐊᖅᑐᖅ ᑲᑎᒪᔨᐅᖃᑕᐅᒍᓂ ᐊᖓᔪᖅᑳᕆᔭᐅᔪᑦ, 
ᐊᖓᔪᖅᑳᕆᔭᐅᔪᑦ ᐱᕕᖃᑲᐅᑎᒋᔪᑦ ᐃᓚᐅᖃᑕᐅᓗᑎᑦ. ᑲᑎᒪᔨᐅᔪᓐᓇᕐᒪᑕ, 
ᐃᖅᑲᓇᐃᔮᖃᕐᓗᑎᑦ ᑲᑎᒪᔨᕋᓛᕐᓂᑦ ᐊᒻᒪᓗ ᐃᑲᔪᕈᓐᓇᖅᑐᑎᑦ 
ᐋᖅᑭᐅᒪᑎᑕᐅᓂᖏᓐᓂᑦ, ᑕᒪᒃᑯᐊ ᖃᑦᑏᓐᓇᐅᕗᑦ ᖃᓄᐃᓕᐅᕈᓐᓇᖅᑕᖏᑦ 
ᑎᑎᕋᖅᓯᒪᔪᑦ ᐊᓯᒃᑲᓐᓂᒻᒪᕆᒋᕙᖏᑦ ᓱᓕ ᐱᓕᕆᐊᕆᔪᓐᓇᖅᑕᖏᑦ. 
ᑎᑎᕋᕐᓗᒍ ᐊᑐᐊᒐᕋᖅ ᑕᑯᒃᓴᐅᔪᖃᕐᓂᐊᕐᒪᑦ ᖃᓄᐃᑦᑐᓂᑦ ᐊᓯᖏᓐᓂᒃ 
ᐱᕕᖃᕐᒪᖔᑕ ᐃᓚᐅᖃᑕᐅᓗᑎᑦ ᐊᒻᒪᓗ ᖃᓄᖅ ᐊᖓᔪᖅᑳᕆᔭᐅᔪᑦ 
ᐃᓚᐅᖃᑕᐅᒍᒪᓂᖃᕋᔭᕐᒪᖔᖅ. ᐆᑦᑑᑎᒋᓗᒍ ᐃᓚᐅᖃᑕᐅᔪᓐᓇᖅᑐᑦ:

 – ᐋᖅᑮᓗᑎᑦ ᑎᑭᑕᐅᓇᓱᐊᖅᑐᓂᑦ ᐱᓇᓱᐊᖅᑕᐅᔪᓂᓪᓗ ᐸᐃᕆᕕᒻᒧᑦ
 − ᐋᖅᑮᓗᑎᑦ ᐱᓕᕆᐊᑉ ᐊᑐᐊᒐᖏᓐᓂᒃ
 − ᑲᒪᓗᑎᑦ ᑮᓇᐅᔭᖅᑎᒍᑦ ᐊᐅᓚᓂᖏᓐᓂᑦ
 − ᐅᓐᓂᕐᓗᒍᑕᐅᔪᓂᑦ ᑲᒪᓗᑎᑦ
 − ᐃᖅᑲᓇᐃᔭᖅᑎᑖᕐᓂᖅ
 − ᐃᑲᔪᖅᑐᖅᑕᐅᓗᑎᑦ ᐃᖅᑲᓇᐃᔭᖅᑏᑦ
 −  ᑲᑎᒪᔨᕋᓛᓃᖃᑕᐅᓗᑎᑦ, ᓲᕐᓗ ᐊᖓᔪᖅᑳᕆᔭᐅᔪᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓂ
 − ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᑦ ᐱᓕᕆᓗᑎᑦ ᐸᐃᕆᕕᒻᒥ
 − ᐅᓂᒃᑳᖅᑐᐊᕐᓗᑎᑦ ᐅᕝᕙᓘᓐᓃᑦ ᐊᔪᙱᑕᖏᓐᓂᑦ ᑕᑯᒃᓴᐅᑎᑦᑎᓗᑎᑦ
 − ᑮᓇᐅᔭᓂᑦ ᓄᐊᑦᑎᖃᑕᐅᓗᑎᑦ
 − ᓇᒧᙵᑎᓪᓗᒋᑦ ᐃᑲᔪᕐᓗᑎᑦ/ᐊᓃᖅᑎᓪᓗᒋᑦ
 −  ᑎᑎᕋᕐᓗᑎᑦ ᐱᕙᓪᓕᐊᔪᓂᑦ ᖃᕋᓴᐅᔭᒃᑯᓘᓐᓃᑦ ᖃᓄᐃᓕᐅᕐᓂᖏᓐᓂᑦ 

ᑎᑎᕋᕐᓗᓂ
 − ᐋᖅᑭᐅᒪᑎᑦᑎᓗᓂ ᐃᑭᐊᖅᑭᕕᒻᒥ ᐸᐃᕆᕕᒻᒧᑦ
 − ᑭᐅᔪᓐᓇᕐᓗᑎᑦ ᖃᐅᔨᓵᓂᓗ ᑭᐅᖃᑦᑕᕐᓗᑎᑦ

2(3)(d)
ᐱᓇᓱᐊᕈᓯ ᓚᐃᓴᓐᓯᒥᒃ 
ᐱᖃᓯᐅᔾᔨᔭᕆᐊᓕᒃ ᐆᒥᖓ: 

(ix)   ᑎᑎᕋᖅᓯᒪᔪᒥᒃ ᐊᖓᔪᖅᑳᕆᔭᐅᔪᑦ 
ᐃᓚᐅᖃᑕᐅᔪᒃᓴᐅᓂᖏᓐᓄᑦ 
ᒪᓕᑦᑐᒍ ᐃᓚᖓ 47.

•  ᓚᐃᓴᓐᓯᑖᕋᓱᐊᖅᑐᖅ ᐃᓅᒍᓂ ᐅᕝᕙᓘᓐᓃᑦ ᖃᑭᒍᑎᒃᓴᓕᐅᖅᑎᐅᓗᓂ 
ᓇᒻᒥᓂᕆᔭᐅᓗᓂ, ᓲᕐᓗ ᐱᓇᓱᐊᖅᑐᖅ ᐊᖏᕐᕋᒥ ᐸᐃᕆᕕᒻᒥᒃ, 
ᐱᕕᖃᕐᓂᖏᑦ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓗᑎᑦ 
ᐊᒥᓲᓗᐊᕌᓗᒃᑲᔭᙱᑦᑐᑦ. ᐊᖓᔪᖅᑳᕆᔭᐅᔪᑦ ᖃᖓᑐᐃᓐᓇᒃᑯᑦ 
ᖃᐃᖃᑦᑕᖁᔭᐅᕗᑦ, ᐃᑲᔪᕐᓗᑎᑦ ᐊᓃᖅᑐᓂᑦ, ᑲᑐᔾᔨᓗᑎᑦ ᐃᓕᖅᑯᓯᖏᓐᓂᒃ, 
ᐅᓂᒃᑳᖅᑐᐊᕐᓗᑎᑦ, ᓯᕙᓛᓕᐅᕐᓗᑎᑦ, ᐊᓯᖏᓪᓗ. ᐊᖓᔪᖅᑳᕆᔭᐅᔪᑉ 
ᑕᐅᑐᑦᑕᖏᑦ ᐃᓱᒪᒋᒋᐊᕐᔫᒥᓗᒋᑦ ᖃᓄᖅᑑᖅᑎᓪᓗᑎᑦ ᖃᓄᖅ 
ᐃᓚᐅᔪᖃᖃᑦᑕᓂᐊᕐᒪᖔᕐᒥᒃ.

•  ᐊᔾᔨᖏᓐᓂᒃ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓂᖏᓐᓄᑦ ᐊᑐᐊᒐᕐᒥᒃ 
ᐱᓯᒪᑦᑎᓗᑎᑦ ᐊᒻᒪᓗ ᓯᕗᓂᒃᓴᒥ ᑕᑯᓄᐊᕈᓐᓇᕋᔭᕋᕕᒋᑦ. 

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᑖᖅᑎᑕᐅᓚᐅᖅᑎᓪᓗᒍ
•   ᐱᖃᓯᐅᑎᓗᒍ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓂᖏᓐᓄᑦ ᐊᑐᐊᒐᖅ 

ᑐᑭᓯᒋᐊᕈᑎᖏᓐᓄᑦ ᐊᖓᔪᖅᑳᕆᔭᐅᔪᓄᑦ. 
•  ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᐅᖃᐅᓯᒃᓴᖏᓐᓂᑦ ᐊᑐᐊᒐᕐᒧᑦ ᐊᒻᒪᓗ 

ᖃᓄᐃᓕᐅᖁᔨᒃᑲᓂᕐᒪᖔᑕ ᐃᓚᐅᖃᑕᐅᒃᑲᕐᓗᒋᑦ ᐱᓕᕆᐊᕐᒧᑦ. ᐊᓯᔾᔨᕐᓗᒍ 
ᐱᓕᕆᐊᖅ ᐊᓯᔾᔨᖅᑕᐅᔭᕆᐊᖃᕈᓂ. 

•  ᕿᒥᕐᕈᓗᒍ ᐊᑐᐊᒐᖅ ᐊᕐᕌᒍᑕᒫᑦ ᐊᒻᒪᓗ ᐊᓯᔾᔨᕐᓗᒍ 
ᐊᓯᔾᔨᖅᑕᐅᔭᕆᐊᖃᕋᐃᑉᐸᑦ.

ᐊᑐᐊᒐᕋᓛᖅ 2(4)
ᐸᐃᕆᕕᒻᒥ ᐱᓕᕆᐊᑦ 
ᐊᑐᐃᓐᓇᐅᒪᑎᑕᐅᔪᓐᓇᖅᑐᑦ
ᑖᓐᓇ ᐊᑐᐊᒐᕋᓛᖅ ᓇᓗᓇᐃᔭᖅᑕᐅᓯᒪᔭᕇᕐᒪᑦ ᐊᑐᐊᒐᕋᓛᖅ 2(3)−ᒥ, 
ᖃᓄᐃᑦᑑᓂᖏᑦ ᐱᓇᓱᐊᕈᑏᑦ ᐊᒻᒪᓗ ᖃᐅᔨᒋᐊᕐᕕᐅᔪᓐᓇᖅᑐᖅ ᐃᓄᒃ.

ᐊᑐᐊᒐᕋᓛᖅ 2(5)
ᐸᐃᕆᕖᑦ ᖃᓄᐃᑦᑑᓂᖏᑦ – 
ᐸᐃᕆᕕᒃ ᐅᕝᕙᓘᓐᓃᑦ ᐊᖏᕐᕋᒥ 
ᐸᐃᕆᕕᒃ
ᑖᓐᓇ ᐊᑐᐊᒐᕋᓛᖅ ᓇᓗᓇᐃᔭᖅᑕᐅᓯᒪᔭᕇᕐᒪᑦ ᐊᑐᐊᒐᕋᓛᖅ 2(3)−ᒥ, 
ᖃᓄᐃᑦᑑᓂᖏᑦ ᐱᓇᓱᐊᕈᑏᑦ ᐊᒻᒪᓗ ᖃᐅᔨᒋᐊᕐᕕᐅᔪᓐᓇᖅᑐᖅ ᐃᓄᒃ.

ᐊᑐᐊᒐᕋᓛᖅ 2(6)
ᓚᐃᓴᓐᓯᑖᕐᓂᖅ ᖃᓄᐃᓕᐅᕆᐊᖃᕐᓗᓂ 
ᒪᓕᒋᐊᖃᕐᓗᓂᓗ
ᓱᒻᒪᑦ
•  ᐊᕙᑎᖏᑦ ᐊᑦᑕᓇᙱᑦᑑᑦᑕᑐᐊᕈᑎᑦ ᐋᓐᓂᐊᓕᕈᑕᐅᒍᓐᓇᖏᑦᑕᑐᐊᕈᑎᑦ 

ᓱᕈᓯᕐᓄᑦ, ᓚᐃᓴᓐᓯᐅᔪᖅ ᑐᓂᔭᐅᔪᓐᓇᖅᑐᖅ ᒪᓕᑦᑕᐅᔭᕆᐊᖃᖅᑐᖃᕐᓗᓂ 
ᖃᓄᐃᓕᐅᖅᑕᐅᔭᕆᐊᖃᖅᑐᖃᕐᓗᓂᓗ. ᐱᕕᖃᕈᑕᐅᕗᖅ 
ᑕᐃᒪᓐᓇ ᐱᓕᕆᐊᖅ ᐊᐅᓚᓂᖃᕐᓗᓂ ᑖᒃᑯᐊ ᒪᓕᑦᑕᐅᔭᕆᐊᓖᑦ 
ᖃᓄᐃᓕᐅᕈᑕᐅᔭᕆᐊᓖᓪᓗ ᑲᒪᒋᔭᐅᓇᓱᓐᓂᖏᓐᓂᒃ.

•  ᑐᓴᐅᒪᑎᑕᐅᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐊᑐᓲᓪᓗ 
ᖃᓄᐃᓕᐅᕈᑕᐅᔭᕆᐊᓕᓐᓂᒃ ᐸᐃᕆᕕᑉ ᓚᐃᓴᓐᓯᖓ ᒪᓕᓪᓗᒍ.

ᖃᓄᖅ ᑐᑭᖃᕐᒪᖔᖅ
•  ᑐᑭᒧᐊᑦᑎᑦᑎᔨᐅᔪᖅ ᑐᓂᓯᒍᓂ ᓚᐃᓴᓐᓯᒥᒃ ᒪᓕᒋᐊᖃᓕᖅᑎᑦᑎᓯᒪᓗᓂ 

ᖃᓄᐃᓕᐅᖁᔨᓯᒪᓗᓂᓗ ᐅᖃᖅᓯᒪᒐᔭᖅᑐᖅ ᓚᐃᓴᓐᓯᒥᒃ. 
•  ᓚᐃᓴᓐᓯᐅᔪᖅ ᒪᓕᒋᐊᖃᓕᖅᑎᑦᑎᓯᒪᔪᖅ ᖃᓄᐃᓕᐅᖁᔨᓯᒪᔪᕐᓗ 

ᐱᖃᓯᐅᔾᔨᒐᔭᖅᑐᖅ ᑎᑎᖅᑲᒥᒃ ᓇᓗᓇᐃᔭᖅᓯᒪᔪᒥᒃ 
ᖃᓄᐃᓕᐅᖅᑐᖃᕆᐊᖃᕐᒪᖔᖅ ᐊᒻᒪᓗ ᖃᖓᒃᑯᑦ ᐱᔭᕇᖅᓯᒪᔭᕆᐊᖃᕐᒪᖔᑦ 
ᒪᓕᑦᑕᐅᔭᕆᐊᓖᑦ ᖃᓄᐃᓕᐅᖅᑕᐅᔭᕆᐊᓖᓪᓗ ᐸᐃᕆᕕᒃ 
ᓚᐃᓴᓐᓯᖃᐃᓐᓇᖁᓪᓗᒍ. ᐅᑯᓂᖓ ᒪᓕᒋᐊᖃᓕᖅᑎᑦᑎᒍᓐᓇᖅᑐᖅ 
ᖃᓄᐃᓕᐅᕆᐊᖃᓕᖅᑎᑦᑎᒍᓐᓇᑐᕐᓗ: 

 –  ᖃᑦᑏᓐᓇᐅᔪᓂᒃ ᐅᓪᓗᓂᑦ ᐱᕕᖃᕐᓗᓂ ᐊᑲᐅᙱᓕᐅᕈᑎᒐᓛᖑᔪᑦ 
ᐋᖅᑭᒋᐊᖅᑕᐅᖁᔭᐅᓗᑎᑦ ᖃᐅᔨᓴᕐᓂᕐᒥᒃ ᓴᖅᑭᖅᑐᒥᓃᑦ, ᐊᒻᒪᓘᓐᓃᑦ,

 –  ᐊᑯᓂᐅᔪᒧᑦ ᐱᕕᖃᖅᑎᑕᐅᓗᑎᑦ ᐊᖏᓂᖅᓴᓄᑦ ᓴᓇᒋᐊᖅᑕᐅᖁᔭᐅᔪᓄᑦ 
ᐅᕝᕙᓘᓐᓃᑦ ᐃᒡᓗᒥ ᐋᖅᑭᒋᐊᖅᑕᐅᖁᔭᐅᔪᓄᑦ ᓱᕋᒃᓯᒪᔪᓂᑦ. 

•  ᑐᑭᒧᐊᑦᑎᑦᑎᔨᐅᔪᖅ ᓇᓗᓇᐃᖅᓯᒐᔭᖅᑐᖅ 
ᖃᐅᔨᓴᖅᑕᐅᒃᑲᓐᓂᕆᐊᖃᕋᔭᕐᒪᖔᑕ ᒪᓕᑦᑕᐅᔭᕆᐊᓖᑦ 
ᖃᓄᐃᓕᐅᖅᑕᐅᔭᕆᐊᓖᓪᓗ ᑲᒪᒋᔭᐅᓯᒪᒐᓗᐊᕐᒪᖔᑕ ᖃᐅᔨᓴᖅᑕᐅᓗᑎᑦ.

•  ᐱᐅᓯᕚᓪᓕᖅᑎᕆᒌᕐᓂᕈᑎᑦ ᑐᑭᒧᐊᑦᑎᑦᑎᔨᐅᔪᖅ ᑐᓂᓯᒃᑲᓐᓂᕋᔭᖅᑐᖅ 
ᓚᐃᓴᓐᓯᒥᒃ. 

•  ᒪᓕᑦᑕᐅᔭᕆᐊᓖᑦ ᖃᓄᐃᓕᐅᖅᑕᐅᔭᕆᐊᓖᓪᓗ ᑲᒪᒋᔭᐅᙱᒃᑯᑎᑦ 
ᐱᕕᖃᕐᓂᖏᓐᓂᒃ ᑐᑭᒧᐊᑦᑎᑦᑎᔨᐅᔪᖅ ᓄᖅᑲᑎᑦᑎᔪᓐᓇᖅᑐᖅ 
ᐊᖅᓵᖅᓯᓗᓂᓘᓐᓃᑦ ᓚᐃᓴᓐᓯᒥᒃ (ᒪᓕᑦᑐᒍ ᐸᐃᕆᕖᑦ ᐱᖁᔭᖓ 
ᐃᓚᖓ 16(1)).

2(6)
ᑐᑭᒧᐊᑦᑎᑦᑎᔨᐅᔪᖅ ᐅᕝᕙᓘᓐᓃᑦ ᐃᓄᒃ 
ᑎᒃᑯᐊᖅᑕᐅᓯᒪᔪᖅ ᑐᑭᒧᐊᑦᑎᑦᑎᔨᒧᑦ 
ᐃᓚᓕᐅᔾᔨᔪᓐᓇᖅᑐᖅ ᒪᓕᒋᐊᓕᖏᓐᓂᒃ 
ᖃᓄᐃᓕᐅᕆᐊᖃᕐᓂᖏᓐᓂᓪᓗ ᓚᐃᓴᓐᓯᒥ.

ᖃᓄᖅ
•  ᑲᑐᑎᓗᒋᑦ ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕈᑕᐅᔭᕆᐊᓖᓪᓗ ᐊᑐᕐᓂᐅᓴᔪᓄᑦ 

ᐱᓕᕆᐊᕐᒥᒃ. 
•  ᐊᓯᔾᔩᓗᑎᑦ ᐱᕕᖃᖅᑎᑕᐅᓂᕐᓂ ᐅᖃᖅᓯᒪᔪᑦ ᓚᐃᓴᓐᓯᒥ ᒪᓕᑦᑕᐅᔭᕆᐊᓖᑦ 

ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓖᑦ ᑲᒪᒋᓗᒋᑦ ᐋᖅᑭᒐᓱᓪᓗᒋᑦ, 
ᐊᒻᒪᓗ ᓄᑖᖅ ᓚᐃᓴᓐᓯᐅᔪᖅ, ᒪᓕᒋᐊᖃᓕᖅᑎᑕᐅᓯᒪᔪᖃᙱᓪᓗᓂ 
ᖃᓄᐃᓕᐅᕆᐊᖃᓕᖅᑎᑕᐅᓯᒪᙱᓪᓗᓂᓗ, ᑐᓂᔭᐅᔪᓐᓇᕋᔭᖅᑐᖅ.

ᐃᓕᖅᑯᓯᑦᑎᐊᕙᐅᓛᖑᔪᑦ ᐱᓕᕆᐊᖅ 
ᓚᐃᓴᓐᓯᑖᖅᑎᑕᐅᓚᐅᖅᑎᓪᓗᒍ
•  ᑕᑯᓂᐊᕐᓗᒍ ᖃᓄᐃᓕᐅᖅᑐᒃᓴᐅᒻᒪᖔᑦ ᖃᐅᔨᓴᖅᑎ 

ᐱᐅᓯᕚᓪᓕᖅᑎᑦᑎᖁᔨᓐᓂᖅᐸᑦ ᐊᑐᐊᒐᖅ 2(7) ᑭᖑᓂᐊᒍᑦ.

ᐊᑐᐊᒐᕋᓛᖅ 2(7)
ᓄᑖᕈᕆᐊᖅᑎᓪᓗᒍ ᓚᐃᓴᓐᓰᑦ
ᓱᒻᒪᑦ
•  ᓇᓗᓇᐃᔭᖅᑕᐅᖁᓪᓗᒍ ᐊᐅᓚᓂᖓ ᐊᑐᖅᑕᐅᔭᕆᐊᓕᒃ ᓄᑖᕈᖅᑎᑦᑎᓗᓂ 

ᓚᐃᓴᓐᓯᒥᒃ.

ᖃᓄᖅ ᑐᑭᖃᕐᒪᖔᖅ
• ᐊᐅᓚᑦᑎᔨᐅᔪᖅ ᐱᓇᓱᐊᕆᐊᖃᙱᑦᑐᖅ ᓚᐃᓴᓐᓯᑉ ᓄᑖᕈᕆᐊᖁᓗᓂᐅᒃ.
•  ᐊᕐᕌᒍᑕᒫᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᖃᑦᑎᕆᔨᑉ 

ᐊᖓᔪᖅᑳᖓ ᐊᒻᒪᓗ ᐊᕙᑎᓕᕆᓂᕐᒧᑦ ᐋᓐᓂᐊᖅᑕᐃᓕᑎᑦᑎᔨ 
ᖃᐅᔨᓴᖃᑦᑕᕋᔭᖅᑐᖅ ᐸᐃᕆᕕᖕᓂᑦ ᐊᒻᒪᓗ ᐅᓂᒃᑳᓕᐅᕐᓗᓂ.

•  ᑐᑭᒧᐊᑦᑎᑦᑎᔨᐅᔪᖅ ᓄᑖᕈᕆᐊᖅᑎᑦᑎᑲᐅᑎᒋᖃᑦᑕᕋᔭᕐᒪᑦ ᓚᐃᓴᓐᓯᒥᒃ 
ᖃᐅᔨᓴᕈᑕᐅᓚᐅᖅᑐᑦ ᐅᓂᒃᑳᓕᐅᖅᓯᒪᓂᖏᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᑦ ᑲᒪᔨᖓᓂᑦ, ᖃᑦᑎᕆᔨᒃᑯᑦ ᖃᐅᔨᓵᖓᓂᑦ ᐊᒻᒪᓗ 
ᐋᓐᓂᐊᖅᑕᐃᓕᒪᔪᓕᕆᔨᑉ ᑕᑯᓴᐅᑎᑦᑎᒍᑎᑦ ᐊᐅᓚᑦᑎᔨᐅᔪᖅ ᐸᐃᕆᖕᒥ 
ᐸᐃᕆᕕᒻᒥᓗ ᒪᓕᑦᑕᐅᔭᕆᐊᓖᑦ ᒪᓕᒃᑯᓂᒋᑦ ᐱᖁᔭᕐᒦᑦᑐᑦ ᐊᒻᒪᓗ 
ᐊᑐᐊᒐᕋᓛᕐᒦᑦᑐᑦ.

•  ᓚᐃᓴᓐᓯᐅᔪᖅ ᓄᑖᕈᕆᐊᖅᑕᐅᔭᕋᐃᒻᒪᑦ ᐱᖃᓯᐅᔾᔨᑐᐃᓐᓇᕆᐊᓖᑦ 
ᒪᓕᓐᓂᕈᓂ ᑭᓯᐊᓂ ᖃᓄᐃᓕᐅᕆᐊᖃᕈᑎᖃᕐᓗᓂᓘᓐᓃᑦ ᐊᐅᓚᑦᑎᔨᐅᔪᖅ 
ᑲᒪᒋᔭᕆᐊᓕᖏᑦ ᐅᓪᓗᖅ ᑎᑎᕋᖅᑕᐅᓯᒪᔪᖅ ᐅᖓᑕᐅᔨᓚᐅᙱᑎᓪᓗᒍ 
ᐅᖃᖅᓯᒪᔪᓐᓇᖅᑐᑦ.

•  ᖃᓄᐃᓕᐅᕆᐊᖃᖅᑕᑎᑦ ᖃᐅᔨᓴᖅᑎ ᐱᐅᓯᕚᓪᓕᖅᓯᖁᔨᒐᐃᒻᒪᑦ 
ᓇᓗᓇᐃᔭᐃᓯᒪᕗᑦ ᖃᓄᐃᓐᓂᐊᕐᒪᖔᑕ, ᐊᒻᒪᓗ ᖃᓄᐃᓕᐅᕆᐊᖃᕐᒪᖔᖅ 
ᐊᐅᓚᑦᑎᔨᐅᔪᖅ ᖃᓄᐃᓕᐅᕆᐊᖃᕈᑎᐅᔪᑦ ᒪᓕᑦᑕᐅᔭᕆᐊᓕᖏᓐᓂᑦ 
ᒪᓕᙲᓐᓇᕈᓂ ᐸᐃᕆᕖᑦ ᐱᖁᔭᖓᓂᒃ ᐅᕝᕙᓘᓐᓂᑦ ᐸᐃᕆᕖᑦ 
ᐊᑦᑕᓇᖅᑕᐃᓕᓂᕐᒧᑦ ᐊᑐᐊᒐᕋᓛᖏᑦ.

2(7)
ᓚᐃᓴᓐᓯᐅᔪᖅ ᓈᒻᒪᑦᑐᖅ ᐊᑐᕋᒃᓴᐅᓪᓗᓂ

(a)  ᓚᐃᓴᓐᓯᐅᔪᖅ ᑐᓂᔭᐅᒍᓂ 
ᒪᓕᒋᐊᖃᓕᖅᑎᑕᐅᓯᒪᔪᖃᕐᓗᓂ 
ᖃᓄᐃᓕᐅᖁᔨᓯᒪᓗᓂᓗ, ᑎᑭᓪᓗᒍ 
ᐃᓱᓕᕝᕕᖓ ᐱᕕᖃᕐᓂᖓ 
ᐅᖃᖅᓯᒪᓪᓗᓂ ᓚᐃᓴᓐᓯᒥᒃ 
ᒪᓕᑦᑕᐅᖁᓪᓗᒋᑦ ᒪᓕᑦᑕᐅᔭᕆᐊᓖᑦ 
ᖃᓄᐃᓕᐅᕈᑕᐅᔭᕆᐊᓖᓪᓗ;

(b)  ᓚᐃᓴᓐᓯᐅᔪᖅ ᑐᓂᔭᐅᒍᓂ ᒪᓕᓪᓗᒍ 
ᑎᓕᓯᒪᔭᖏᑦ ᒥᓂᔅᑕᑉ ᐊᐅᓚᑦᑎᔨᐅᔪᖅ 
ᒪᓕᙲᓐᓇᕈᓐᓇᑎᓪᓗᓂᐅᒃ 
ᐃᓚᖏᓐᓂᒃ ᐱᖁᔭᕐᒦᑦᑐᓂᑦ 
ᐅᕝᕙᓘᓐᓃᑦ ᑖᒃᑯᓂᖓ 
ᐊᑐᐊᒐᕋᓛᖏᓐᓃᑦᑐᓂᑦ, ᐱᖓᓱᓄᑦ 
ᐊᕐᕌᒍᓄᑦ ᐊᑯᓂᐅᑎᒋᔪᖅ; ᐊᒻᒪᓗ

(c)  ᐊᓯᐊᒎᖅᑎᓪᓗᒍ, ᐊᑯᓂᐅᓂᖓ 
ᓚᐃᓴᓐᓯᒥ ᐅᖃᖅᓯᒪᓪᓗᓂ, 
ᑭᓯᐊᓂᓕ ᓄᖅᑲᖅᑎᑕᐅᒍᓂ 
ᐊᖅᓵᖅᑕᐅᒍᓂᓘᓐᓃᑦ 
ᐊᑐᕋᒃᓴᐅᒍᓐᓃᕋᔭᖅᑐᓂ. 

ᖃᓄᖅ
•  ᒪᓕᑦᑕᐅᔭᕆᐊᓕᖏᑦ ᖃᐅᔨᒪᖃᑦᑕᕐᓗᒋᑦ ᒪᓕᖃᑦᑕᕐᓗᒋᓪᓗ ᑕᐃᑲᓃᑦᑐᑦ 

ᐸᐃᕆᕖᑦ ᐱᖁᔭᖓ ᐊᑐᐊᒐᕋᓛᖏᓪᓗ.
•  ᐊᕐᕌᕈᑕᒫᑦ ᖃᐅᔨᓴᖅᑕᐅᓂᐊᕐᓂᕐᓂ ᓂᕆᐅᖃᑦᑕᕐᓗᑎᑦ ᐊᕕᑦᑐᖅᓯᒪᔪᓂᑦ 

ᓱᕈᓯᓛᓕᕆᓂᕐᒧᑦ ᑲᒪᔨᒧᑦ, ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᙶᖓᔪᒧᑦ.

•  ᐃᖅᑲᐅᒪᒋᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᙶᖓᔪᖅ 
ᖃᐅᔨᓴᕈᓐᓇᕐᒪᑕ ᖃᖓᑐᐃᓐᓇᒃᑯᑦ, ᐊᕐᕌᒍ ᐊᓂᒍᖅᑎᓪᓗᒍᑑᙱᑦᑐᖅ.

•  ᑐᑭᓯᐅᒪᓗᑎᑦ ᐱᔾᔪᑎᖏᑦ ᖃᐅᔨᓴᕐᓂᕐᒧᑦ ᐃᑲᔪᖅᑐᐃᓇᓱᐊᖅᑐᑦ 
ᐱᐅᔪᓂᒃ ᐃᓕᓐᓂᐊᓕᓵᖅᑐᑦ ᐱᓕᕆᐊᖃᖃᑦᑕᖁᓪᓗᒋᑦ, ᐱᓕᕆᐊᖃᕐᓗᑎᑦ 
ᐋᓐᓂᐊᖅᑕᐃᓕᓂᕐᒥᑦ ᐊᑦᑕᓇᖅᑕᐃᓕᓂᖏᓐᓂᓪᓗ ᓱᕈᓰᑦ.

•  ᖃᐅᔨᓴᕈᑕᐅᔪᑦ “ᐃᓅᓯᕐᒥᒃ ᐊᒃᓱᕈᕐᓇᑎᑦᑎᓇᓱᐊᑐᐃᓐᓇᙱᑦᑐᑦ” ᐸᐃᕆᕕᒻᒥ 
ᐊᐅᓚᑦᑎᔨᓄᑦ.

•  ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ ᐃᑲᔪᖅᑕᐅᔪᒪᓐᓂᕈᕕᑦ 
ᑐᑭᓯᓐᓂᙱᒃᑯᕕᑦ ᖃᓄᐃᓕᐅᕆᐊᖃᕐᒪᖔᖅᐱᑦ ᒪᓕᒍᓐᓇᓕᖁᓪᓗᒋᑦ 
ᒪᓕᑦᑕᐅᔭᕆᐊᓕᖏᑦ ᐱᖁᔭᕐᒦᑦᑐᑦ ᐊᑐᐊᒐᕋᓛᕐᓂᓗ.

•  ᑕᑯᓂᐊᕐᓗᒋᑦ ᖃᓄᐃᓕᐅᕆᐊᖃᕐᓂᑎᑦ ᖃᐅᔨᓴᖅᑎ ᐱᐅᓯᕚᓪᓕᑎᑦᑎᖁᔨᑉᐸᑦ 
ᑭᖑᓂᐊᓃᑦᑐᑦ ᒪᒃᐱᒐᕐᒥ.

ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᔨᖁᓐᓂᕈᓂ
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᖃᑦᑎᕆᔨᒃᑯᑦ ᖃᐅᔨᓴᖅᑎᖓ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᓴᕋᔭᖅᑐᑦ ᐸᐃᕆᕕᒻᒥ 
ᐊᕐᕌᒍᑕᒫᑦ ᐃᓚᒋᔭᐅᓪᓗᓂ ᑕᒪᓐᓇ ᐊᐅᓚᓂᖓᓄᑦ ᓚᐃᓴᓐᓯ ᓄᑖᕈᕆᐊᖅᑕᐅᓇᓱᓪᓗᓂ. ᐊᑐᓂᑦ ᓂᕿᖅᑐᑦ ᐊᐅᓚᑦᑎᔨᐅᔪᖅ, ᐸᐃᕆᕕᒃ 
ᐊᒻᒪᓗ ᐱᓕᕆᐊᑦ ᒪᓕᒃᑲᓗᐊᕐᒪᖔᑕ ᒪᓕᑦᑕᐅᔭᕆᐊᓕᖏᓐᓂᑦ ᐸᐃᕆᕖᑦ ᐱᖁᔭᖓᓂᑦ ᐊᒻᒪᓗ ᐸᐃᕆᕖᑦ ᐊᑦᑕᓇᖅᑕᐃᓕᓂᕐᒧᑦ 
ᐊᑐᐊᒐᕋᓛᖏᓐᓂᑦ. ᖃᐅᔨᓴᖅᑎᐅᔪᖅ ᖃᐅᔨᒍᓂ ᖃᓄᐃᑦᑐᒥᒃ ᖃᓄᐃᑦᑐᓂᓪᓘᓐᓃᑦ ᐋᖅᑭᒃᑕᐅᔭᕆᐊᖃᖅᑐᑎᑦ, ᐱᑦᑎᐊᖅᑕᐅᓕᕐᓗᑎᑦ 
ᐱᐅᓯᑎᑕᐅᒋᐊᓕᓂᓪᓘᓐᓃᑦ ᐃᒪᐃᑦᑐᖃᕋᔭᖅᑐᖅ:

•  ᑐᑭᒧᐊᑦᑎᑦᑎᔨᐅᔪᖅ ᐃᓱᒪᓕᐅᕋᔭᖅᑐᖅ ᐱᓕᕆᐊᖅ ᐊᐅᓚᓗᓂ ᑲᔪᓯᓂᐊᕐᒪᖔᖅ ᐱᐅᓯᕚᓪᓕᖅᑎᑕᐅᓇᓱᓐᓂᖏᓐᓂᑦ 
ᑲᒪᒋᔭᐅᔭᕆᐊᓖᑦ. ᑕᒪᓐᓇ ᑐᙵᕕᖃᖅᑐᖅ ᐸᖅᑭᔭᐅᓂᖏᑦ ᐊᒻᒪᓗ ᐊᑦᑕᓇᖅᑕᐃᓕᓂᖏᑦ ᓱᕈᓰᑦ, ᐃᖅᑲᓇᐃᔭᖅᑏᑦ ᐊᒻᒪᓗ 
ᐊᑭᓕᖅᓱᖅᑕᐅᙱᑦᑐᑎᑦ ᐱᓕᕆᔩᑦ ᐋᖅᑭᐅᒪᑎᑕᐅᒍᓐᓇᕋᔭᕐᒪᖔᑕ. ᑐᑭᒧᐊᑦᑎᑦᑎᔨᐅᔪᖅ ᐱᓕᕆᐊᖅ ᐊᐅᓚᑐᐃᓐᓇᖅᑎᓐᓂᐊᕈᓂᐅᒃ:

 –  ᑐᑭᒧᐊᑦᑎᑦᑎᔨᐅᔪᖅ ᑐᓂᓯᒐᔭᖅᑐᖅ ᓄᑖᕈᖅᑎᑦᑎᓗᓂᓘᓐᓃᑦ ᓚᐃᓴᓐᓯᒥᒃ ᐊᒻᒪᓗ ᐃᓚᓕᐅᔾᔨᓗᓂ ᖃᓄᐃᓕᐅᕈᑕᐅᔭᕆᐊᓕᓐᓂᑦ 
ᒪᓕᑦᑕᐅᔭᕆᐊᓕᓐᓂᓪᓗ ᑭᓱᑐᐃᓐᓇᐃᑦ ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ, ᖃᑦᑎᕆᔨᒃᑯᑦ 
ᐊᖓᔪᖅᑳᖓᓄᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᒪᒋᔭᐅᔪᓐᓇᖅᓯᒍᑎᑦ.

 –  ᖃᑦᑎᕆᔨᒃᑯᑦ ᐊᖓᔪᖅᑳᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓃᙶᖅᑐᕐᓘᓐᓃᑦ ᒪᑐᓯᔪᓐᓇᖅᑐᑦ ᐱᓕᕆᐊᕐᒥᒃ ᓯᖁᒥᑦᑎᒍᓂ ᑲᓇᑕᒥ 
ᐃᑭᑦᑕᐃᓕᓂᕐᒧᑦ ᐊᑦᑕᓇᖅᑕᐃᓕᒍᑎᖏᑦ ᑲᓇᑕᒥ ᐅᕝᕙᓘᓐᓃᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᓂᖏᓐᓄᑦ ᐱᖁᔭᕐᒥᒃ.

 –  ᓚᐃᓴᓐᓯᐅᔪᖅ ᒪᓕᒋᐊᖃᕈᑎᓕᒃ ᖃᓄᐃᓕᐅᕆᐊᖃᕈᑎᓕᓪᓗ ᐱᖃᓯᐅᔾᔨᔭᕆᐊᓕᒃ ᑎᑎᖅᑲᒥᒃ ᐅᖃᖅᓯᒪᔪᖃᕐᓗᓂ 
ᖃᓄᐃᓕᐅᕆᐊᕈᑎᖏᖕᓂᒃ ᐱᓕᕆᐊᕆᔭᐅᔭᕆᐊᖃᕈᑎᖏᖕᓂᓗ, ᐅᓪᓗᖅ ᑎᑎᖅᓯᒪᓂᖓ ᐅᖓᑕᐅᔨᓚᐅᙱᑎᓪᓗᒍ.

•  ᑐᑭᓯᒋᐊᕈᑏᑦ ᓂᕕᙵᖅᓯᒪᔪᖏᓐᓂ ᐸᐃᕆᕕᒻᒥ, ᓴᖅᑭᔮᖅᑎᓪᓗᒍ ᓚᐃᓴᓐᓯ ᐊᒻᒪᓗ ᑎᑎᖅᑲᖓ ᑐᑭᒧᐊᑦᑎᑦᑎᔨᒥᒃ ᐅᖃᖅᓯᒪᓗᓂ 
ᐱᐅᓯᕚᓪᓕᖅᑎᑕᐅᔭᕆᐊᓖᑦ ᐊᒻᒪᓗ ᐱᔪᓐᓇᑎᑦᑎᔪᖅ ᐱᓕᕆᐊᖅ ᑲᔪᓯᓗᓂ ᐊᐅᓚᓂᖓ ᐱᐅᓯᕚᓪᓕᖅᑎᑕᐅᓇᓱᐊᖅᑎᓪᓗᒋᑦ 
ᖃᓄᐃᓕᐅᕈᑕᐅᔭᕆᐊᓖᑦ.

•  ᐊᓯᔾᔩᓗᑎᑦ ᐊᒻᒪᓗ ᐊᐱᕆᓗᒍ ᖃᑦᑎᕆᔨᒃᑯᑦ ᐊᖓᔪᖅᑳᖓ, ᐋᓐᓂᐊᖃᕐᓇᙱᑦᑐᓕᕆᔨ ᐅᕝᕙᓘᓐᓃᑦ ᓱᕈᓯᓛᓕᕆᓂᕐᒧᑦ ᑲᒪᔨ, 
ᑕᐃᒪᐃᒋᐊᖃᕈᕕᑦ, ᖃᐅᔨᓴᖁᓗᒋᑦ ᐊᓯᔾᔨᕐᓂᑯᒥᓃᑦ ᐊᒻᒪᓗ ᓇᓗᓇᐃᕐᓗᒋᑦ ᑐᑭᒧᐊᖅᑎᑦᑎᔨᒧᑦ ᐊᓯᔾᔩᓯᒪᒐᕕᑦ. ᓇᓗᓇᐃᒃᑯᑎᓂᑦ 
ᑕᑯᒃᓴᐅᑎᑦᑎᓗᑎᑦ ᒪᓕᙲᓐᓇᕈᑎᒥᓃᑦ ᐋᖅᑭᒃᑕᐅᓯᒪᓕᕐᒪᑕ. ᐆᑦᑑᑎᒋᓗᒍ ᑎᑎᖅᑲᑎᒍᑦ, ᓱᓕᓂᕋᐃᒍᑎᑎᒍᑦ, ᐊᔾᔨᙳᐊᑎᒍᑦ, 
ᐊᒻᒪᓗ/ᐅᕝᕙᓘᓐᓃᑦ ᖃᑦᑎᕆᔨᑉ, ᐋᓐᓂᐊᖃᕐᓇᖏᑦᑐᓕᕆᔨᑉ, ᓱᕈᓯᓛᓕᕆᓂᕐᒧᑦ ᑲᒪᔨᑉ ᖃᐅᔨᓴᕈᑎᒥᓂᖏᑕ ᐅᓂᒃᑳᖏᑦ ᑐᓂᓗᒋᑦ.

•  ᐱᐅᓯᕚᓪᓕᖅᑎᑦᑎᓚᐅᖅᑎᓪᓗᙱᑦ ᑐᑭᒧᐊᑦᑎᑦᑎᔨᐅᔪᖅ ᓄᑖᕈᕆᐊᖅᑎᑦᑎᓕᕋᔭᖅᑐᖅ ᓚᐃᓴᓐᓯᒥᒃ. (ᒫᓐᓇ ᐲᖅᓯᒍᓐᓇᓕᖅᑐᑎᑦ 
ᑐᑭᓯᒋᐊᕈᑎᖃᕐᕕᑉ ᓂᕕᙵᖅᓯᒪᔪᓃᑦᑐᒥᒃ ᑎᑎᖅᑲᒥᒃ ᑐᑭᒧᐊᑦᑎᑦᑎᔨᒦᙶᖓᔪᖅ ᑎᑎᖅᓯᒪᔪᑦ ᐱᐅᓯᕚᓪᓕᖅᑎᒋᐊᓕᑦᑎ.) 

•  ᐊᓯᔾᔩᔪᖃᙱᒃᑯᓂ ᐱᕕᖃᕐᓂᖓᑕ ᐃᓗᐊᓃᑦᑐᑦ ᑐᑭᒧᐊᖅᑎᑦᑎᔨᐅᔪᖅ ᐊᖅᓵᖅᓯᓯᒪᑲᐃᓐᓇᕈᓐᓇᖅᑐᖅ ᐲᖅᓯᓗᓂᓘᓐᓃᑦ 
ᓚᐃᓴᓐᓯᒥᒃ.

• ᑎᑎᖅᑲᖁᑎᑎᑦ ᐱᓯᒪᓗᒋᑦ ᐅᓂᒃᑳᑦ, ᑎᑎᖅᑲᑦ, ᐊᒻᒪᓗ ᑎᑎᕋᖅᓯᒪᔪᑦ ᐊᓯᔾᔨᖅᑕᒥᓂᐅᔪᓂᑦ ᐱᐅᓯᕚᓪᓕᕈᑕᐅᓯᒪᔪᓂᓪᓘᓐᓃᑦ.

ᐃᓚᖏᑦ ᐃᓱᒪᒋᒋᐊᕆᐊᓕᑦᑎᑦ ᖃᐅᔨᓴᖅᑕᐅᓂᑉ ᒥᒃᓵᓅᖓᔪᑦ:

•  ᖃᐅᔨᓴᓲᖑᒻᒪᑕ ᒪᓕᑦᑎᐊᕋᓗᐊᕐᒪᖔᕐᒥᒃ ᑕᒪᐃᓐᓂᓕᒫᖅ ᐱᖁᔭᕐᒥᒃ ᐊᑐᐊᒐᕋᓛᖏᓐᓂᓗ ᑭᓯᐊᓂᓕ ᐃᓚᖏᑦ 
ᐊᑐᐊᒐᖏᑦ ᖃᐅᔨᓴᖅᑕᐅᒍᒪᓗᐊᓲᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᑉ, ᖃᑦᑎᕆᔨᒃᑯᑦ ᐊᖓᔪᖅᑳᖓ ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᔨᑉ. ᑕᕝᕙᓂ ᑐᑭᒧᐊᕈᑎᓂᑦ, ᑖᒃᑯᐊ ᐊᑐᐊᒐᕋᓛᑦ ᐅᖃᐅᑕᐅᔪᑦ ᐃᓕᖕᓄᑦ ᐊᑎᕐᕕᐅᖃᑦᑕᓂᐊᖅᑐᑦ ᑕᔅᓱᒧᖓ 
ᑭᑉᐹᕆᒃᑐᒦᑦᑐᒧᑦ.

•  ᐊᓯᔾᔩᔪᖃᕆᐊᖃᕈᓂ ᖃᐅᔨᓴᖅᑐᖃᓚᐅᖅᑎᓪᓗᒍ ᖃᐅᔨᓴᖅᑎᐅᔪᖅ ᐱᖁᔭᕐᒥᑦ ᐊᑐᐊᒐᖃᓛᕐᓂᓘᓐᓃᑦ ᒪᓕᙲᓐᓇᖅᑐᒥᓂᐅᓐᓂᕋᕕᑦ 
ᖃᐅᔨᔪᒥᓂᐅᒻᒪᑦ. ᖃᐅᔨᓴᖃᑦᑕᓲᑦ ᓂᕈᐊᖅᑕᐅᑐᐃᓐᓇᖅᓯᒪᙱᓐᓇᕕᑦ ᐅᕝᕙᓘᓐᓃᑦ ᐃᓅᓰᑦ ᐊᒃᓱᕈᕐᓇᖅᑎᑕᐅᓇᓱᐊᑐᐃᓐᓇᖏᑦᑐᖅ 
ᖃᐅᔨᒪᓇᑦᑎᐊᖅᑎᑦᑎᒍᑕᐅᒻᒪᑕ ᐊᑦᑕᓇᖅᑕᐃᓕᖁᓪᓗᒋᑦ, ᐱᐅᔪᒥᒃ ᐸᖅᑭᔪᖃᕐᓂᐊᕐᒪᑦ, ᐃᓕᓐᓂᐊᖅᑎᑦᑎᔪᖃᕐᓗᓂ 
ᐅᐊᑦᑎᔭᐅᓗᑎᓪᓗ ᓱᕈᓰᑦ.

•  ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᖃᑦᑎᕆᔨ ᐊᖓᔪᖅᑳᖓ ᐋᓐᓂᐊᖃᕐᓇᖏᑦᑐᓕᕆᔨᓘᓐᓃᑦ ᖃᐅᔨᓴᕈᓐᓇᖅᑐᑦ 
ᖃᖓᑐᐃᓐᓇᒃᑯᑦ ᐊᕐᕌᒍ ᐊᓂᒍᖅᑎᓪᓗᒍᑑᙱᑦᑐᖅ. ᖃᐅᔨᓴᖅᑎᐅᔪᖅ ᐊᓯᔾᔩᖁᔨᓐᓂᕈᓂ, ᑭᖑᕙᙱᑐᒃᑯᑦ ᑲᒪᒋᑲᐅᑎᒋᓗᒋᑦ 
ᓚᐃᓴᓐᓰᑦ ᓄᖅᑲᖅᑎᑕᐅᓯᑲᐃᓐᓇᖅᑕᕈᐊᕐᒪᑦ ᐊᖅᓵᖅᑕᐅᑦᑕᕈᐊᕋᕕᓪᓗ.

•  ᖃᐅᔨᒋᐊᕐᕕᒋᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᐋᓐᓂᐊᖃᕐᓇᖏᑦᑐᓕᕆᔨᐅᔪᖅ ᐅᕝᕙᓘᓐᓃᑦ ᖃᑦᑎᕆᔩᑦ ᐊᖓᔪᖅᑳᖓ 
ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᓂᕈᕕᑦ ᑐᑭᓯᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ.



ᐃᓚᖓ 3
ᐊᑎᓕᐅᕆᐊᖃᕐᓂᖏᑦ ᐸᐃᕆᕕᒻᒥ 





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

3-1

ᐃᓚᖓ 3
ᐊᑎᓕᐅᕆᐊᖃᕐᓂᖏᑦ ᐸᐃᕆᕕᒻᒥ 
ᒪᓕᒐᐅᑉ ᓇᓴᐅᑎᖓ 6 ᐸᐃᕆᕕᒻᒥ ᐱᖁᔭᖅ ᑐᑭᒧᐊᖅᑎᑦᑎᔨᓄᑦ 
ᖃᐅᔨᒪᔭᐅᔭᕆᐊᓕᒃ ᐊᖅᑭᔅᓱᖅᓯᒪᑦᑎᐊᕆᐊᖃᕐᓂᖓᓂ ᐊᑎᓕᐅᕆᓂᕐᒧᑦ 
ᐸᐃᕆᕕᒻᒥᐅᑕᕐᓂᑦ. ᓇᓗᓇᐃᖅᓯᒪᕗᖅ ᖃᐅᔨᒪᔭᐅᔭᕆᐊᓕᒃ ᑐᑭᒧᐊᖅᑎᑦᑎᔨᒧᑦ 
ᐊᐅᓚᑦᑎᔨᓂᑦ ᐸᐃᕆᕕᒻᒥ ᖃᓄᖅ ᐊᑎᓕᐅᕆᓂᖅ ᒫᓐᓇᓕᓴᕐᒧᖓᒋᐊᖃᕐᒪᖔᖅ.

3-2

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 3
ᐊᑎᓕᐅᖅᑕᐅᓂᖏᑦ ᓱᕈᓰᑦ 
ᐸᐃᕆᕕᒻᒨᖃᑦᑕᓂᐊᖅᑐᑦ 
ᓱᒻᒪ
•  ᐸᐃᕆᕖᑦ ᓚᐃᓴᖃᖅᑐᓕᒫᑦ ᐱᓯᒪᔭᐅᔭᕆᐊᖃᕐᓂᖏᓐᓄᑦ 

ᐸᐃᕆᕕᐅᕙᑦᑐᓕᒪᓂᑦ ᓄᓇᕗᒻᒥ
•  ᑐᕌᕐᕕᔅᓴᐅᔪᐃᑦ ᑐᑭᒧᐊᖅᑎᑦᑎᒋᔭᐅᔪᑦ ᐊᑎᖏᑦ ᑖᒃᑯᐊᖑᑦᑎᐊᕋᓗᐊᕐᒪᖓᖅ 

ᖃᓄᖅ ᑐᑭᖃᕐᒪᖔᖅ
•  ᑐᑭᒧᐊᖅᑎᑦᑎᒋᔭᐅᔪᖅ ᐊᕿᔅᓱᐃᒋᐊᓕᒃ ᐊᑎᓕᐅᕆᓂᕐᒥᑦ ᐸᐃᕆᕕᐅᕙᑦᑐᓂ 

ᐊᒻᒪᓗ ᖃᐅᔨᒪᔭᐅᔭᕆᐊᓕᑦ ᐱᓯᒪᔭᐅᑦᑎᐊᕋᓗᐊᕐᒪᖓᑕ
•  ᐊᐅᓚᑦᑎᔨ ᒫᓐᓇᓕᓴᕐᓂᑦ ᑐᑭᒧᐊᖅᑎᑦᑎᔨᖓᑕ ᐊᑎᖏᓐᓂᒃ ᑐᓂᓯᓯᒪᒋᐊᓕᒃ, 

ᐊᓯᔾᔨᖅᑐᖃᕐᓂᕈᓂ ᐅᑯᐊ ᒪᓕᒋᐊᓕᑦ a) ᐊᒻᒪᓗ b) 

ᖃᓄᖅ
•  ᑐᑭᒧᐊᖅᑎᑦᑎᔨ ᑐᓂᓯᔭᐅᕆᐊᓕᒃ ᐃᖃᓇᐃᔭᖅᑎᐅᑉ ᐊᑎᖓᓂ 

ᑐᕌᕐᕕᐅᒍᓐᓇᖅᑐᒧᑦ ᑐᑭᒧᐊᖅᑎᑦᑎᔨᒧᑦ 
•  ᒪᓐᓇᓕᓴᕐᓄᖓᔪᒥᑦ ᐊᑎᕐᓂᑦ ᑐᓂᓯᓯᒪᒋᐊᓕᒃ ᐊᓯᔾᔨᖅᑐᖃᕐᓂᕈᓂ 

ᑐᑭᒧᐊᖅᑎᑦᑎᔨᑦ ᑲᑎᒪᔨᖏᓐᓂᒃ ᖃᐅᔨᒃᑲᐃᑕᐅᑎᔭᕆᐊᓕᒃ 
ᑐᑭᒧᐊᖅᑎᑦᑎᔨᒧᑦ, ᐊᒻᒪᓗ ᐊᑎᖓ ᐃᖃᓇᐃᔭᖅᑎᐅᑉ ᖃᐅᑕᒪᖅ 
ᐊᐅᓚᑦᑎᕙᑐᒥᒃ ᐸᐃᕆᕕᒻᒥ, ᐅᒡᕙᓗᓐᓂ ᑐᕌᕐᕕᐅᒍᓐᓇᖅᑐᒥᒃ 
ᑐᑭᒧᐊᖅᑎᑦᑎᔨᒧᑦ. 

3
ᐊᑎᓕᐅᕆᓂᖅ ᐸᐃᕆᕕᒻᒥ ᒪᓕᒐᖅ 6 
ᐅᑯᐊ ᐱᖃᓯᐅᑎᓯᒪᒋᐊᓕᑦ:

(a)  ᐊᐅᓚᑦᑎᔨᐅᑉ ᐊᑎᖓ, ᐊᐅᓚᑦᑎᔨ 
ᓇᒥ ᐃᖃᓇᐃᔭᕐᒪᖓᖅ, ᐅᒡᕙᓘᓐᓂ 
ᐊᑎᖏᑦ ᐱᖃᓯᐅᑎᓗᒋᑦ 
ᐊᖏᔪᖃᖑᔪᐃᑦ ᐅᒡᕙᓘᓐᓂ 
ᐃᓚᒋᔭᐅᔪᑦ ᑐᑭᒧᐊᖅᑎᑦᑎᔩᑦ 
ᑲᑎᒪᔨᖏᓐᓂ, ᑭᒃᑯᓐᓄ ᐸᐃᕆᕕᒻᒥ 
ᐊᐅᓚᑦᑎᔨᐅᒻᒪᖓᖅ

(b)  ᐊᑎᖓ ᐊᒻᒪᓗ ᑐᕌᕈᑎᖓ 
ᐅᖃᕐᕕᔅᓴᐅᒐᔭᖅᑐᖅ ᐊᐅᓚᑦᑎᔨᖓ 
ᐊᒻᒪᓗ ᑐᑭᒧᐊᖅᑎᑎᔨᒋᔭᐅᔪᑦ

(c)  ᓚᐃᓴᒋᔭᐅᔪᓕᒫᑦ ᐊᔾᔨᖏᑦ, 
ᐱᖃᓯᐅᑎᓗᒋᑦ ᐱᖁᔭᕆᔭᐅᔪᑦ ᐊᒻᒪᓗ 
ᐊᑐᐊᖅᑕᐅᔭᕆᐊᓕᑦ ᓚᐃᓴᖓᑦ 
ᒪᓕᑦᑐᒍ 

(d)  ᑎᑎᖃᐃᑦ ᓇᓗᓇᐃᖅᓯᒪᔪᑦ 
ᓄᖃᖓᑎᑕᐅᑲᐃᓐᓇᓚᐅᖅᓯᒪᓐᓂᕈᓂ 
ᐊᒡᕙᓗᓐᓂ ᖁᔭᓇᖅᑕᐅᔾᔪᑎᒥᓂᖏᑦ 
ᐱᖁᔭᐃᑦ ᐊᒻᒪᓗ ᐊᑐᐊᖅᑕᐅᔭᕆᐊᓕᑦ 
ᒪᓕᑦᑐᒋ

(e)  ᑎᑎᖅᑲᐃᑦ ᓇᓗᓇᐃᖅᓯᒪᔪᑦ 
ᐊᖏᖅᑕᐅᖏᔾᔪᑎᒥᓂᖏᑦ 
ᓚᐃᓴᑕᕋᓱᓐᓂᕐᒧᑦ, 
ᓄᖃᖓᑎᑕᐅᑲᐅᑲᐃᓐᓇᕐᔪᑎᒥᓂᖏᑦ 
ᐅᒡᕙᓗᓐᓂ 
ᖁᔭᓈᖅᑕᐅᓯᒪᑲᐃᓐᓇᕐᓂᒥᓂᖏᓐᓄᑦ 
ᒪᓕᑦᑐᒋᑦ ᐱᖁᔭᖅ ᐊᒻᒪᓗ 
ᐊᑐᐊᖅᑕᐅᔭᕆᐊᓖᑦ



ᐃᓚᖓ 4
ᓚᐃᓴᓐᓯ ᐋᒡᒑᖅᑕᐅᔪᑦ, 

ᓄᖅᑲᖓᑎᑕᐅᑲᐃᓐᓇᖅᑐᑦ ᐅᕝᕙᓘᓐᓃᑦ 
ᐊᖅᓵᖅᑕᐅᔪᑦ ᐊᒻᒪᓗ ᓈᒻᒪᔅᓴᙱᑦᑐᖅ 

ᐃᓱᒪᓕᐅᕈᑕᐅᓯᒪᔪᒥᒃ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

4-1

ᐃᓚᖓ 4
ᓚᐃᓴᓐᓯ ᐋᒡᒑᖅᑕᐅᔪᑦ, 
ᓄᖅᑲᖓᑎᑕᐅᑲᐃᓐᓇᖅᑐᑦ 
ᐅᕝᕙᓘᓐᓃᑦ ᐊᖅᓵᖅᑕᐅᔪᑦ 
ᐊᒻᒪᓗ ᓈᒻᒪᔅᓴᙱᑦᑐᖅ 
ᐃᓱᒪᓕᐅᕈᑕᐅᓯᒪᔪᒥᒃ
ᒪᓕᒃᑕᐅᔭᕆᐊᓕᒃ ᐅᓇ ᐊᖏᖅᑕᐅᓯᒪᖏᑦᑐᓄᑦ ᓚᐃᓴᑕᕋᓱᐊᕐᓂᕐᒧᑦ, 
ᖁᔭᓇᖅᑕᐅᓯᒪᔪᓄᓪᓗ ᐊᒻᒪᓗ ᓄᖃᖓᑎᑕᐅᓯᒪᔪᓄᑦ. ᓇᓗᓇᐃᖅᓯᒪᕗᖅ 
ᖃᓄᖅ ᐱᒋᐊᖃᕐᒪᖓᖅ ᑲᔪᓯᑎᑦᑎᒐᓱᐊᕈᒪᓗᓂ, ᓇᓗᓇᐃᖅᓯᒪᒋᓪᓗᓂᓗ ᑭᓱᒥᑦ 
ᐱᔾᔪᑎᖃᓱᖑᒻᒪᖓᖅ ᐊᖏᖅᑕᐅᖏᔾᔪᖓᓄᑦ ᓄᖃᖓᑎᑕᐅᑲᐃᓐᓇᕐᓂᖓᓄᑦ 
ᐊᒻᒪᓗ ᖁᔭᓈᖅᑕᐅᑲᐃᓐᓇᕐᒪᖓᖅ.

ᑕᒡᕙᓂ ᓇᓗᓇᐃᖅᓯᒪᕗᑦ ᐊᑐᐊᒐᐃᑦ ᒪᓕᒐᐃᓪᓗ ᒪᓕᑦᑕᐅᔭᕆᐊᓕ ᓚᐃᓴᒧᑦ 
ᐊᖏᖅᑕᐅᓯᒪᖏᒃᑯᓂ, ᖁᔭᓇᖅᑕᐅᓯᒪᒍᓂᓪᓗᓐᓂᑦ ᐊᒻᒪᓗ ᓄᖃᖓᑎᑕᐅᓯᒪᒍᓂ 
ᐅᑯᐊ ᖃᐅᔨᒋᐊᕋᔅᓴᐅᕗᑦ ᑎᑎᕋᖅᓯᒪᔪᑦ ᒪᓕᒐᐃᑦ ᐊᑐᐊᒐᐃᓪᓗ;

4-2

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐱᖁᔭᖅ, ᐃᓚᖏᑦ 15 ᑎᑭᑦᑐᒍ 19
ᐃᓱᒪᓕᐅᕐᓂᖅ ᐋᒡᒑᖅᓯᓗᓂ, 
ᓄᖅᑲᖓᑎᑕᐅᑲᐃᓐᓇᕐᓗᓂ, 
ᐊᑐᕋᒃᓴᕈᖅᑎᑦᑎᑲᓐᓂᕐᓗᓂ 
ᐅᕝᕙᓘᓐᓃᑦ ᐊᖅᓵᖅᓯᓗᓂ ᓚᐃᓴᓐᓯᒥᒃ
ᓱᒻᒪᑦ
•  ᐸᐃᕆᔭᐅᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᑎᐊᕋᓗᐊᕐᒪᖔᑕᓗ ᓱᕈᓰᑦ 

ᐸᐃᕆᕕᒻᒥ 
•  ᐱᖁᔭᖅ ᒪᓕᑦᑕᐅᑦᑎᐊᕋᓗᐊᕐᒪᖓᑕ ᐊᐅᓚᑦᑎᔨᖏᓐᓄᑦ ᐊᒻᒪᓗ ᐸᐃᕆᕕᒻᒥ 

ᒪᓕᒐᕆᔭᐅᔪᑦ ᐊᒻᒪᓗ ᐊᑐᐊᒐᖏᑦ 
•  ᑐᑭᒧᐊᖅᑎᑎᔨᐅᑉ ᐊᑐᐊᕆᐊᓕᖏᑦ ᒪᓕᑦᑐᒋᑦ ᐊᖏᕈᑎᖃᖏᒃᑯᓂ ᓯᕗᓪᓕᕐᒥ 

ᓚᐃᓴᖓ ᖁᔭᓈᖅᑕᐅᒍᓐᓇᖅᐳᖅ, ᓄᖃᖓᑎᑕᐅᑲᐃᓐᓇᕐᓗᓂᓪᓗᓐᓂ 
ᐅᕙᓗᓐᓂ ᐱᖅᑕᐅᓗᓂ. 

•  ᓇᓗᓇᐃᖅᓯᕕᐅᔭᕆᐊᓕᒃ ᐊᐅᓚᑦᑎᔨᖓ ᓱᒋᐊᖃᕐᒪᖓᖅ ᐊᖏᖅᑕᐅᖏᑯᓂ 
ᓚᐃᓴᖓ ᓄᖃᖓᑎᑕᐅᑲᐃᓐᓇᕈᓂᓪᓗᓐᓂ ᐊᒡᕙᓗᓐᓂ ᖁᔭᓇᖅᑕᐅᒍᓂ 

15 ᐊᖏᖅᑕᐅᖏᓐᓂᖓ 
ᓚᐃᓴᖓ
15 ᓚᐃᓴᑕᕋᓱᐊᖅᓯᒪᔪᖅ 
ᐊᖏᖅᑕᐅᖏᓐᓂᖓ ᑐᑭᒧᐊᖅᑎᑦᑎᔨᒧᑦ 
ᒪᓕᒐᖅ ᒪᓕᑦᑐᒍ 10, ᑐᑭᒧᐊᖅᑎᑦᑎᔨ 
ᓄᖃᖓᑦᑎᑎᔾᔪᑎᖃᖏᓪᓗᓂ 
ᖃᐅᔨᒃᑲᐃᔭᕆᐊᓕᒃ ᑎᑎᖅᑲᒃᑯᑦ 
ᓚᐃᓴᑕᕋᓱᐊᖅᓯᒪᔪᒧᑦ ᓇᓗᓇᐃᖅᓯᓗᓂ 
ᓱᒻᒪ ᐊᖏᖅᑕᐅᖏᒻᒪᖓᖅ 
ᐱᒐᓱᐊᕈᑎᖓᓄᑦ.

16 ᓄᖃᖓᑎᑦᑎᓂᖅ 
ᓚᐃᓴᒋᔭᐅᔪᒥᒃ
16(1) ᑐᑭᒧᐊᖅᑎᑦᑎᔨ ᖃᐅᔨᓴᓱᖑᕗᖅ 
ᐅᑯᓂᖓ ᐱᔾᔪᑎᖃᖅᑐᓂ 
ᐊᓐᓂᐊᖃᖅᑕᐃᓕᒪᓂᕐᒥᒃ, 
ᓴᐳᑎᔭᐅᑦᑎᐊᕋᓗᐊᕐᒪᖓᑕ 
ᐃᓄᑦᑎᐊᓂᕐᒧᖓᒐᓗᐊᕐᒪᖓᕐᓗ 
ᐸᐃᕆᕕᒻᒥᐅᑕᐃᑦ ᐊᑦᑕᕐᓇᖅᑐᒥᖁᓇᒋᑦ, 
ᑐᑭᒧᐊᖅᑎᑦᑎᔨ ᐊᖏᕈᑎᖃᖏᑐᐊᕈᓂ 
ᓄᖃᖓᑎᑦᑎᑲᐃᓐᓇᓱᖑᕗᖅ 
ᓚᐃᓴᑕᕋᓱᑐᓂ ᐸᐃᕆᕕᓐᓄᑦ.

16 (2) ᑐᑭᒧᐊᖅᑎᑦᑎᔨᐅᑉ ᒪᓕᒋᐊᓕᖏᑦ 
ᒪᓕᑦᑐᓂᒋ ᐃᖃᓇᐃᔭᖅᑎᓂᑦ 
ᐊᐅᓚᑦᑎᔨᖏᓪᓗ ᒪᓕᒐᕐᒥᑦ ᐱᖁᔭᕐᓂᓪᓗ 
ᒪᓕᖏᑐᐊᕋᐃᒻᒪᑕ ᐃᒪᐃᒋᐊᖃᓱᖑᕗᖅ

(a)  ᑎᑎᖃᒃᑯᑦ ᖃᐅᔨᒃᑲᐃᓱᖑᕗᑦ 
ᐊᐅᓚᑦᔨᓂᑦ ᒪᓕᑦᑕᐅᖁᔭᒥᓂᒃ 
ᑐᑭᒧᐊᖅᑎᑦᑎᔨᐅᑉ 
ᐊᖏᖅᑕᐅᒍᓐᓇᖁᓪᓗᒋᑦ 
ᐱᕕᖃᖅᑎᑕᐅᓪᓗᑎᒃ 

(b)  ᑐᓂᓯᓱᖑᕗᑦ ᐸᐃᑉᐸᕐᒥᒃ 
ᐱᔾᔪᑎᖃᕈᓂ ᐅᖃᖅᓯᒪᔪᒥᒃ ᐅᕙᓂ 
(a) ᐊᐅᓚᑦᑎᔨᒧᑦ

16(3) ᐊᐅᓚᑦᑎᔨ ᒪᓕᖏᑐᐊᕋᐃᒻᒪᑦ 
ᒪᓕᒋᐊᓕᖏᓐᓂᒃ ᐅᖃᖅᓯᒪᔪᒥᑦ 
ᐅᕙᓂ (2) ᑐᑭᒧᐊᖅᑎᑦᑎᔨ 
ᓄᖃᖓᑎᑦᑎᑲᐃᓐᓇᓱᖑᕗᖅ 
ᐊᐅᓚᑦᑎᔨᓄᑦ ᓚᐃᓴᒋᔭᐅᔪᓂᑦ.

ᖃᓄᖅ ᑐᑭᖃᕐᒪᖔᖅ
•  ᑐᑭᒧᐊᖅᑎᑦᑎᔨ ᐊᖏᙱᒐᐃᒻᒪᑦ, ᓄᖃᖓᑎᑦᑎᑲᐃᓐᓇᕆᐊᖃᕋᐃᒻᒪ 

ᐅᒡᕙᓘᓐᓂᑦ ᖁᔭᓈᖅᓯᒐᐃᒻᒪ ᓚᐃᓴᑕᕋᓱᔅᓯᒪᔪᒥᒃ ᖃᐅᔨᒃᑲᐃᔭᕆᐊᓕᒃ 
ᐊᖏᖅᑕᐅᖏᔾᔪᑎᖏᓐᓂᒃ, ᓱᒋᐊᖃᖅᑕᖏᓐᓂᓪᓗ ᑎᓕᔭᐅᓲᖑᔪᑦ 
ᐱᕕᖃᖅᑎᑕᐅᓪᓗᑎᒃ.

•  ᐸᐃᕆᕕᐅᔪᑦ ᒪᑐᐃᖓᖁᔭᐅᓲᖑᙱᑦᑐᑦ ᓚᐃᓴᖓ 
ᓄᖃᖓᑎᑕᐅᑲᐃᓐᓇᕋᐃᒻᒪᑦ ᐅᒡᕙᓘᓐᓂ ᖁᔭᓇᖅᑕᐅᓯᒪᒐᐃᒻᒪᑦ. 
ᒪᑐᔭᐅᑕᐅᑎᒋᒋᐊᖃᓲᖑᔪᑦ ᒪᑐᓯᒪᖁᔭᐅᓪᓗᑎᓗ ᓚᐃᓴᖓ 
ᐊᖏᖅᑕᐅᒐᓱᐊᕐᓂᖓᓂ.

•  ᓚᐃᓴᑕᕋᓱᐊᖅᓯᒪᔪᑦ ᐊᐅᓚᑦᑎᔨᖏᓪᓗ ᐊᓯᔾᔨᒐᓱᐊᕆᐊᓕᑦ 
ᑐᑭᒧᐊᖅᑎᑦᑎᔨᐅᑉ ᐊᓯᔾᔨᖅᑕᐅᖁᓯᒪᔭᖏᓐᓂ ᐱᕕᖃᖅᑎᑕᐅᓪᓗᑎᒃ

•  ᓚᐃᓴᑕᕋᓱᐊᖅᓯᒪᔪᑦ ᐊᐅᓚᑦᑎᔨᖏᓪᓗᓐᓂ ᓚᐃᓴᑕᕋᓱᐊᒃᑲᓐᓂᕈᓐᓇᖁᑦ 
ᑐᑭᒧᐊᖅᑎᑦᑎᒥᒃ ᒪᓕᓪᓗᑎᒃ 

•  ᐊᐅᓚᑦᑎᔨᑦ ᓚᐃᓴᑕᕋᓱᐊᖅᓯᒪᔪᑦ ᑐᑭᒧᐊᖅᑎᑦᑎᔨᐅᑉ 
ᐊᓯᔾᔨᖅᑕᐅᓯᒪᖁᔭᒥᓂᒃ ᐊᓯᔾᔨᓯᒪᒍᑎᒃ, ᓚᐃᓴᖓ ᑲᔪᓯᑎᑕᐅᒍᓐᓇᖁᖅ, 
ᑲᔪᓯᑎᑕᐅᒍᓂ ᒪᑐᐃᕈᓐᓇᖅᓯᒐᔭᖅᑐᖅ ᐸᐃᕆᕕᖓ

•  ᐊᐅᓚᑦᑎᔨᑦ ᐸᐃᕆᕕᒻᒥ ᓚᐃᓴᑕᕋᓱᐊᖅᓯᒪᔪᑦ ᑐᑭᒧᐊᖅᑎᑦᑎᔨᐅᑉ 
ᐊᓯᔾᔨᖁᓯᒪᔭᖏᓐᓂᒃ ᐊᖏᕈᑎᖃᖏᑯᓂ ᓚᐃᓴᖓ 
ᖁᔭᓈᖅᑕᐅᓯᒪᑲᐃᓐᓇᕆᐊᓕᒃ ᐸᐃᕆᕕᖓᓗ ᒪᑐᓯᒪᔭᐅᑐᐃᓐᓇᕐᓗᓂ

16(4) ᑐᑭᒧᐊᖅᑎᑦᑎᔨ 
ᖃᐅᔨᒃᑲᐃᒋᐊᓕᒃ ᑎᑎᕋᖅᓯᒪᔪᒥ 
ᓄᖃᖓᑎᑕᐅᑲᐃᓐᓇᕐᓂᖓᓄ ᓚᐃᓴᖓ 
ᓇᓗᓇᐃᖅᓯᓗᓂ ᐃᒪᐃᓕᖓᔪᒥ 

(a)  ᓄᖃᖓᑎᑕᐅᑲᐃᓐᓇᕐᓂᖓᑕ ᒥᔅᓵᓄ 
ᐊᒻᒪᓗ 

(b)  ᖃᓄᑎᒋ ᐅᑕᖅᑭᒋᐊᖃᕐᒪᖔᖅ 
ᓚᐃᓴᑕᕋᓱᐊᒃᑲᓐᓂᕈᒻᒪᓐᓂᕈᓂ

16(5) ᓚᐃᓴᖓᑕ 
ᓄᖃᖓᑎᑕᐅᔾᔪᑎᒋᓯᒪᔭᖓᓂᒃ 
ᓇᓗᓇᐃᖅᓯᒪᔪᒥᒃ (1), ᑐᑭᒧᐊᖅᑎᑦᑎᔨ 
ᒪᓕᒋᐊᓕᖏᑦ ᒪᓕᑐᒋᑦ 
ᐊᖏᕈᑎᖃᖏᔾᔪᑎᒋᔭᖏᓐᓂᒃ 
ᓇᓗᓇᐃᖅᓯᒋᐊᓕᒃ ᒪᓕᒐᖅ 
ᓇᓗᓇᐃᖅᓯᒪᔪᖅ ᒪᓕᑦᑐᒍ 
(4) ᐊᐅᓚᑦᑎᔨᒋᔭᐅᔪᖅ 
ᖃᐅᔨᓴᕆᐊᓕᒃ ᐅᑯᓂᖓ ᒪᓕᓪᓗᓂ 
ᐊᓐᓂᐊᖃᖅᑕᐃᓕᒪᓂᕐᒥᒃ 
ᐊᑕᓇᖅᑕᐃᓕᒪᓂᕐᒥᒃ ᐊᒻᒪᓗ 
ᐃᓄᑦᑎᐊᕐᓂᕐᒧᖓᒐᓗᐊᕐᒪᖓ ᓱᕈᓯᑦ 
ᐸᐃᕆᕕᒻᒥᐸᑐᑦ ᐊᑕᕐᓇᖅᑐᒥᖁᓇᒋᑦ.

16(6) ᓚᐃᓴᖓᑕ ᓄᖃᖓᑎᑕᐅᔾᔪᑎᖓ 
ᓇᓗᓇᐃᖅᓯᒪᔪᒥ (3) ᑐᑭᒧᐊᖅᑎᑦᑎᔨ 
ᓇᓗᓇᐃᖅᓯᒋᐊᓕᒃ ᖃᐅᔨᒃᑲᐃᔾᔪᑎᒥᒃ 
ᐅᕙᓂ ᓇᓗᓇᐃᖅᓯᒪᔪᒥ (4) 
ᐊᖏᖅᑕᐅᖏᔾᔪᑎᖏᑦ ᐊᐅᓚᑦᑎᔨᖓᑕ 
ᖃᓄᖅᑐᕆᐊᓕᖏᑦ.

ᖃᓄᖅ
• ᐊᑲᐅᖏᓕᐅᕈᑕᐅᓯᒪᔪᑦ ᓯᕗᓪᓕᕐᒥᒃ:
 –  ᐃᓱᒪᓕᐅᕆᓚᐅᖏᓐᓂᖏᓐᓂ ᐅᑯᐊ ᑕᑯᓐᓇᖅᑕᐅᑎᐊᕆᐊᖃᖁᑦ 

ᐊᓐᓂᐊᖅᑕᐃᓕᒪᓂᖅ, ᓴᐳᔾᔨᓂᖅ ᐊᒻᒪᓗ ᐃᓄᑦᑎᐊᕐᓂᕐᒧᖓᑐᐊᕈᑎᒃ 
ᐸᐃᕆᕕᒻᒥᐅᑕᐃᑦ

 – ᒪᓕᑦᑕᐅᔭᕆᐊᓕᒃ ᒪᓕᒐᖅ - ᐸᐃᕆᕕᐅᓪᓗ ᐱᖁᔭᖏᑦ ᐊᑐᐊᒐᖏᓪᓗ. 
 –  ᐃᑲᔪᖅᑕᐅᒍᒪᒍᕕᑦ ᐊᐱᕆᒍᓐᓇᖅᑐᑎ ᕿᑭᖅᑕᓗᒻᒥᒃ ᓱᕈᓯᓕᕆᓂᕐᒧᑦ 

ᐊᓪᓚᑦᑎᖏᓐᓄᑦ ᐃᑲᔪᖅᑕᐅᒍᒪᒍᕕᑦ 
•  ᓚᐃᓴᖓ ᐊᖏᖅᑕᐅᖏᑯᓂ ᐅᒡᕙᓗᓐᓂ ᓄᖃᖓᑎᑕᐅᑲᐃᓐᓇᕐᓂᕈᓂ:
 –  ᐅᖃᓕᒪᕈᒃ ᐸᐃᕆᕕᓐᓄ ᐱᖁᔭᖅ, ᒪᓕᒐᖅ ᓇᓗᓇᐃᖅᓯᒪᔪᖅ 16ᒥ 

19ᒧᑦ ᖃᐅᔨᒋᐊᕐᕕᔅᓴᖅ ᑐᑭᒧᐊᖅᑎᑦᑎᔨ ᓱᒋᐊᖃᕋᔭᕐᒪᖓᖅ, ᐊᒻᒪᓗ 
ᓚᐃᓴᑕᕋᓱᐊᖅᑐᖅ ᐊᐅᓚᑦᑎᔨ ᓱᒋᐊᖃᕐᒪᖓᖅ. ᓚᐃᓴᑕᕋᓱᐊᕐᓂᕐᒧᑦ 
ᓄᖃᖓᑎᑕᐅᑲᐃᓐᓇᕐᓂᖓ ᐅᒡᕙᓗᓐᓂ ᐊᖏᖅᑕᐅᖏᓐᓂᖓ 
ᒪᓕᑦᑎᐊᕋᓱᐊᕐᓗᒍ:

  >  ᓚᐃᓴᑖᕋᓱᐊᕈᑎ ᐊᖏᖅᑕᐅᖏᑯᓂ, ᑐᑭᒧᐊᖅᑎᑦᔨ ᒪᓕᓪᓗᒍ 
ᐊᓯᔾᔨᖅᑕᐅᖁᔭᖏᑦ ᐊᓯᔾᔨᕐᓗᒋᑦ ᐱᓇᓱᐊᒃᑲᓐᓂᕈᓐᓇᖁᑎᑦ. 

  >  ᓚᐃᓴᑕᕋᓱᐊᕈᑎ ᓄᖃᖓᑎᑕᐅᑲᐃᓐᓇᕈᓂ ᐸᐃᕆᕕᐅᔪᖅ 
ᒪᑐᔭᐅᑕᐅᑎᒋᔭᕆᐊᓕᒃ, ᑐᑭᒧᐊᖅᑎᑦᑎᔨᐅᑉ ᐊᓯᔾᔨᖅᑕᐅᖁᔭᖏᑦ 
ᒪᓕᓪᓗᒋ ᐱᓇᓱᐊᕋᓱᒃᑲᓐᓂᕈᓇᖅᑎᑕᐅᒍᓐᓇᖁᑎ ᓚᐃᓴᒥᒃ. 

 –  ᕿᑭᖅᑕᓗᒻᒥ ᓱᕈᓯᓕᕆᓂᕐᒧᑦ ᐊᐅᓚᑦᑎᔨᒥᒃ ᐃᑲᔪᖅᑕᐅᒍᒪᓗᑎ 
ᐊᐱᕆᒍᓐᓇᖅᑐᑎ ᐃᑲᔪᖅᑕᐅᒋᐊᖃᕈᕕᑦ. 

17 
ᓚᐃᓴᑖᕋᓱᐊᒃᑲᓐᓂᕐᓂᖅ
17(1) ᓄᖃᖓᑲᐃᓐᓇᖅᑎᑕᐅᓯᒪᓂᖓ 
ᓚᐃᓴᑖᕋᓱᐊᖅᓯᒪᔪᖅ, ᐊᐅᓚᖅᑎᔨᐅᔪᖅ 
ᓚᐃᓴᑖᕋᓱᐊᒃᑲᓐᓂᕈᓐᓇᖁᖅ 
ᑐᑭᒧᐊᖅᑎᑦᑎᔨᐅᑉ 
ᓄᖃᖓᔾᔪᑎᒋᔭᐅᔾᔪᑎᖓᓂᒃ ᒪᓕᓪᓗᓂ. 

17(2) ᓚᐃᓴᑕᕋᓱᐊᕈᑎᒧᑦ 
ᓇᓕᖅᑲᕆᔭᐅᔪᖅ ᓇᓗᓇᐃᖅᓯᒪᕗᖅ 
ᒪᓕᒐᕐᒥ (1) ᑐᑭᒧᐊᖅᑎᑦᑎᔨ ᓚᐃᓴᒥᒃ 
ᑲᔪᓯᑎᑦᑎᒍᓐᓇᖁᖅ 

(a)  ᓄᖃᖓᑎᑕᐅᑲᐃᓐᓇᖅᓯᒪᑎᓪᓗᒋ 
ᓇᓗᓇᐃᖅᓯᒪᔪᒥ ᒪᓕᒐᖅ 16(1) 
ᑐᑭᒧᐊᖅᑎᑦᑎᔨᒥᑦ ᒪᓕᑦᑎᐊᕈᓂ 
ᐊᓐᓂᐊᖅᑕᐃᓕᒪᓂᕐᒧᑦ, 
ᓴᐅᑎᔭᐅᑦᑎᐊᕐᓂᖏᓐᓄᑦ 
ᐃᓄᑦᑎᐊᕐᓂᕐᒧᓪᓗ ᑐᕋᖓᒍᑎ 
ᐸᐃᕆᕕᒻᒥᐸᑐᑦ ᐊᑕᕐᓇᖅᑐᒥᖏᑯᑎ; 
ᐊᒻᒪᓗ 

(b)  ᓄᖃᖓᑎᑕᐅᔾᔪᑎᖓ 
ᓇᓗᓇᐃᖅᓯᒪᕗᖅ ᒪᓕᒐᖅ 
ᒪᓕᑦᑐᒍ 16(3) ᑐᑭᒧᐊᖅᑎᑦᑎᔨ 
ᑲᔪᓯᑎᑦᑎᒍᓐᓇᖁᖅ ᐊᐅᓚᑦᑎᔨᖓ 
ᒪᓕᑦᑎᐊᕈᓂ ᐱᖁᔭᕆᔭᐅᔪᒥᒃ 
ᐊᑐᐊᒐᕆᔭᐅᔪᒥᓪᓗ 

17(3) ᑕᐃᒪᐃᙱᒃᑯᓂ ᐃᓚᒃᑲᓐᓂᖓ 
(2), ᑐᑭᒧᐊᖅᑎᑦᑎᔨ ᑲᔪᓯᑎᑦᑎᒍᓐᓇᖁᖅ 
ᓄᖃᖓᑎᑕᐅᑲᐃᓐᓇᖅᓯᒪᔪᒥ ᓚᐃᓴᒥ 
ᒪᓕᑦᑐᒍ ᐅᖃᖅᓯᒪᔪᖅ ᐅᕙᓂ 16(1) ᑕᓐᓇ 
ᐱᔾᔪᑎᒋᓪᓗᒍ ᐱᒐᓱᐊᕈᑎ, ᑐᑭᒧᐊᖅᑎᑦᑎᔨ 
ᐃᓱᒪᖅᓴᖅᓯᐅᕈᑎᒋᓯᒪᔭᖓᓂᒃ 
ᓄᖃᖓᑎᑕᑲᐃᓐᓇᖅᓯᒪᓂᖓᓄᑦ 
ᑲᔪᓯᑎᑦᑎᒍᓐᓇᖁᖅ ᒪᓕᑦᑎᐊᕐᓂᖏᓐᓄᑦ 
ᐊᑐᐊᒐᕐᓂᒃ 

18 ᓚᐃᓴᒥᒃ ᐲᖅᑎᑎᓂᖅ
18(1) ᑐᑭᒧᐊᖅᑎᑦᑎᔨ ᐸᐃᕆᕕᒻᒧ 
ᓚᐃᓴᒋᔭᐅᔪᒥᒃ ᐲᖅᑎᑦᑎᒍᓇᖅᑐᖅ 
ᐊᐅᓚᑦᑎᔨᖓ ᐅᕙᓂ:

(a)  ᓄᖃᖓᑎᑕᐅᑲᐃᓐᓇᖅᓯᒪᑎᓪᓗᒍ 
ᓚᐃᓴᖓ ᖃᐅᔨᒃᑲᐃᒍᑎᒥᒃ 
ᐅᖃᖅᓯᒪᓐᓂᕈᓂ 
ᐱᕕᖃᖅᑎᑕᐅᑎᓪᓗᒍ 
ᐱᒐᓱᐊᒃᑲᓐᓂᕐᓂᙱᑉᐸᑦ 

(b)  ᓚᐃᓴᖓᑦ ᓄᖃᖓᑎᑕᐅᓯᒪᑎᓪᓗᒍ 
ᐱᒐᓱᐊᒃᑲᓐᓂᕐᓂᕈᓂ 
ᑐᑭᒧᐊᖅᑎᑦᑎᔨᖓ ᐊᖏᕈᑎᖃᖏᑉᐸᑦ 
ᓚᐃᓴᑕᖅᑎᑦᑎᒍᓐᓇᕋᔭᖏᑦᑐᖅ 

(c)  ᐊᖏᖃᑎᖃᖏᓐᓂᕈᓂ 
ᒪᓕᒋᐊᓕᖏᓐᓂᒃ ᐱᖁᔭᕐᒥ ᐊᒻᒪᓗ 
ᐊᑐᐊᒐᕆᔭᐅᔪᒥᒃ

18(2) ᑐᑭᒧᐊᖅᑎᑦᔨ ᐅᑯᓂᖓ ᒪᓕᒋᐊᓕᒃ

(a)  ᖃᐅᔨᒃᑲᐃᔭᕆᐊᓕᒃ, ᑎᑎᕋᖅᓯᒪᔪᒥᒃ 
ᐊᐅᓚᑦᑎᔨᒧᑦ ᐊᖏᖅᑕᐅᖏᑉᐸᑦ 
ᓚᐃᓴᑕᕋᓱᐊᕈᑎᖓ 

(b)  ᓇᓗᓇᐃᖅᓯᒪᓗᒍ ᓱᒻᒪ 
ᐊᖏᖅᑕᐅᖏᒻᒪᖓᖅ 

19 ᒪᑐᔭᐅᓂᖓ ᐸᐃᕆᕕᒃ
19 ᐊᐅᓚᑦᑎᔨᖓ ᐸᐃᕆᕕᒻᒥ ᓚᐃᓴᖓ 
ᓄᖃᖓᑎᑕᐅᑲᐃᓐᓇᕈᓂ ᐅᒡᕙᓗᓐᓂ 
ᖁᔭᓇᖅᑕᐅᑉᐸᑦ ᒪᑐᔭᐅᑕᐅᑎᒋᔭᕆᐊᓕᒃ 
ᐸᐃᕆᕕᒃ 

ᐱᖁᔭᖅ, ᐃᓚᖏᑦ 20(1) ᐊᒻᒪᓗ (2)
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᓚᐃᓴᓐᓯᑖᕋᓱᐊᕈᑎᒧᑦ 
ᐃᓱᒪᓕᐅᕈᑕᐅᓯᒪᔪᓂᑦ  
30 ᐅᓪᓗᐃᑦ ᐃᓗᐊᓂ
ᓱᒻᒪᑦ
•  ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ ᐊᔪᐃᓐᓈᕆᐊᖅᑐᖃᕈᓐᓇᕐᒪᑦ 

ᑭᓇᑐᐃᓐᓇᖅ ᐅᑉᐱᕈᓱᒃᑐᖅ ᐃᓱᒪᓕᐅᕈᑕᐅᓯᒪᓂᑯᖓᑕ ᐱᔾᔪᑎᖓ 
ᐸᐃᕆᕕᒻᒧᑦ ᓚᐃᓴᓐᓯᑖᕋᓱᐊᖅᑐᑦ ᑕᒻᒪᖅᓯᒪᓱᒋᓐᓂᕈᓂᐅᒃ.

•  ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ ᐊᔪᐃᓐᓈᕆᐊᕐᓂᕐᒧᑦ ᐊᐅᓚᓂᖏᑦ 
ᐱᕕᖃᕈᑕᐅᕗᑦ ᑐᑭᓯᒋᐊᖅᑎᑎᒃᑲᓐᓂᕐᓗᑎ ᐃᓱᒪᓕᐅᕐᓂᖓᓂᑦ 
ᐊᓯᔾᔩᒐᔭᖅᑐᓂᑦ ᓚᐃᓴᓐᓯᑖᕋᓱᖕᓂᕐᒧᑦ.

ᖃᓄᖅ ᑐᑭᖃᕐᒪᖔᖅ
•  ᓚᐃᓴᓐᓯᑖᕋᓱᐊᖅᑐᖅ ᐅᕝᕙᓘᓐᓃᑦ ᐊᐅᓚᑦᑎᔨᐅᔪᖅ 

ᑐᓴᖅᑎᑦᑎᒍᑎᓕᐅᕈᓐᓇᖅᑐᖅ ᐊᔪᐃᓐᓈᕋᓱᐊᕐᓂᖓᓂᑦ ᒥᓂᔅᑕᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ 30 ᐅᓪᓗᐃᑦ ᐃᓗᐊᓂ ᐱᓚᐅᖅᑎᓪᓗᒍ 
ᑐᓴᖅᑎᑦᑎᒍᑎᒥᒃ ᐋᒡᒑᖅᑕᐅᓂᕐᒥᓂᑦ, ᐊᖅᓵᖅᑕᐅᓯᒪᑲᐃᓐᓇᓂᐊᕐᓂᕐᒥᓂᑦ 
ᐅᕝᕙᓘᓐᓃᑦ ᐊᖅᓵᖅᑕᐅᓂᕐᒥᓂᑦ (ᖁᔭᓈᖅᑕᐅᓂᖓᓂᑦ) ᓚᐃᓴᓐᓯᖓᑕ.

•  ᑐᓴᖅᑎᑦᑎᒍᑎᖓ ᐊᔪᐃᓐᓈᕆᐊᕈᑎᖃᕐᓂᖓᓄᑦ ᐱᖃᓯᐅᔾᔨᔭᕆᐊᓕᒃ 
ᐱᔾᔪᑎᖏᓐᓂᒃ ᓱᒻᒪᑦ ᓚᐃᓴᓐᓯᑖᕋᓱᐊᖅᑐᖅ ᐊᐅᓚᑦᑎᔨᐅᔪᕐᓘᓐᓃᑦ 
ᐃᓱᒪᓕᐅᕈᑕᒥᓂᐅᔪᖅ ᖁᔭᓈᖅᑕᐅᔭᕆᐊᖃᕐᒪᑦ ᐊᓯᔾᔨᖅᑕᐅᔭᕆᐊᖃᖅᑐᓂᓗ.

ᖃᓄᖅ
•  ᑎᑎᕋᕐᓗᑎᑦ ᐊᔪᐃᓐᓈᕆᐊᕈᑎᖕᓂᑦ, ᐅᕝᕙᓘᓐᓃᑦ ᐊᓯᐊᓂᒃ ᑎᑎᕋᖁᔨᓗᑎᑦ 

ᐊᔪᐃᓐᓈᕆᐊᕈᑎᒥᒃ, ᓱᖅᑯᐃᓇᑦᑎᐊᕐᓂᐊᕐᒪᑦ ᐊᒻᒪᓗ ᐃᓗᓕᖃᕐᓗᓂ 
ᐱᒻᒪᕆᑐᐊᕐᓂᑦ ᑐᓴᖅᑕᐅᔭᕆᐊᓕᖕᓂᓗ ᑐᑭᓯᒋᐊᕈᑎᓂᑦ. ᐊᓯᐊ 
ᐃᓄᒃ ᐊᐱᕆᒍᒃ ᐅᖃᓕᒫᖁᓗᒍ ᐊᒻᒪᓗ ᐊᓯᔾᔩᖁᔨᓗᑎᑦ ᐅᖃᐅᓰᑦ 
ᒥᒃᓯᖃᕐᕙᓗᙱᒃᑯᑎᑦ ᑐᑭᓯᔭᒃᓴᐅᙱᒃᑯᑎᓪᓗ.

•  ᐊᐅᓪᓚᑎᓪᓗᒍ ᐊᔪᐃᓐᓈᕆᐊᕈᑎ ᒥᓂᔅᑕᒧᑦ 30 ᐅᓪᓗᐃᑦ ᐃᓗᐊᓂ.
•  ᐃᖅᑲᐅᒪᒋᑦ ᓚᐃᓴᓐᓯᑖᕋᓱᐊᕈᑎᐅᔪᖅ ᐋᒡᒑᖅᑕᐅᒍᓂ, ᐊᖅᓵᖅᑕᐅᒍᓂ 

ᐅᕝᕙᓘᓐᓃᑦ ᖁᔭᓈᖅᑕᐅᒍᓂ ᑐᑭᒧᐊᖅᑎᑦᑎᔨᐅᔪᖅ ᐃᓱᒫᓘᑎᖃᕐᒪᑦ 
ᐸᖅᑭᔭᐅᓂᖏᓐᓂᑦ, ᐃᓕᓐᓂᐊᖅᑎᑕᐅᓂᖏᓐᓂᑦ ᐊᒻᒪᓗ 
ᐅᐊᑦᑎᔭᐅᓂᖏᓐᓂᑦ ᓱᕈᓰᑦ. ᐃᓄᒻᒧᑦ ᑐᕌᖓᙱᒻᒪᑦ ᓚᐃᓴᓐᓯᑖᕋᓱᐊᖅᑐᒧᑦ 
ᐊᐅᓚᑦᑎᔨᒧᓪᓘᓐᓃᑦ.

20(1)
ᓚᐃᓴᑕᕋᓱᐊᖅᓯᒪᔪᖅ ᐊᖏᖅᑕᐅᖏᑉᐸᑦ 
ᐅᒡᕙᓘᓐᓂ ᐊᐅᓚᑦᑎᔨᖓ 
ᓚᐃᓴᑕᕋᓱᐊᕈᑎᖓ ᖁᔭᓈᖅᑕᐅᑉᐸᑦ 
ᐊᖏᖃᑎᖃᖏᒍᓐᓇᖅᑐᖅ 
ᑐᑭᒧᐊᖅᑎᑦᑎᔨᒥᒃ ᐊᓯᐊᓄ 
ᓵᒡᕕᖃᕈᓐᓇᖅᑐᖅ ᓂᕈᐊᖅᑕᐅᓯᒪᔪᒥᒃ 
ᒥᓂᔅᑕᒧᑦ ᒪᓕᓪᓗᒍ ᐱᖁᔭᖅ 
ᓇᓗᓇᐃᖅᓯᒪᔪᒥᒃ 21.

20(2)
ᐃᓄᒃ ᐅᒡᕙᓘᓐᓂ ᐊᐅᓚᑦᑎᔨᖓ 
ᑐᓂᓯᔭᐅᑉᐸᑦ ᐅᓪᓗᓂ 30-
ᓂᑦ ᐊᓂᒍᖅᓯᒪᓕᖅᑎᓪᓗᒋᑦ 
ᐊᖏᖅᑕᐅᖏᔾᔪᑎᖓᑕ ᒥᔅᓴᓄᑦ 
ᓇᓕᖃᒥᑦ ᓚᐃᓴᖓᓄᑦ ᐅᒡᕙᓗᓐᓂ 
ᓄᖃᖓᑎᑕᐅᑲᐃᓐᓇᕐᓂᖓᓄᑦ, 
ᒥᓂᔅᑕᒧᑦ ᑎᑎᕋᕈᓐᓇᖅᑐᖅ 
ᐊᖏᖃᑎᖃᖏᓐᓂᕋᕐᓗᓂ ᓇᓗᓇᐃᕐᓗᒍ 
ᓱᒻᒪ ᐊᖏᖃᑎᖃᙱᒪᖓᖅ.

ᐊᑐᐊᒐᕋᓛᖅ 4(1)
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᓇᒦᓐᓂᖓ
ᓱᒻᒪᑦ
•  ᐊᑲᕐᕆᔮᖁᓪᓗᒍ ᐃᓄᒃ ᑎᑎᕋᖅᑐᒥᓂᖅ ᐊᔪᐃᓐᓈᕆᐊᕈᑎᖓᓂᒃ 

ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ

ᐱᖁᔭᖅ, ᐃᓚᖓ 21 ᐊᒻᒪᓗ ᐊᑐᐊᒐᕋᓛᑦ 4(2)
ᑎᒃᑯᐊᖅᑕᐅᓂᖏᑦ ᐃᓕᓴᕆᔭᐅᓯᒪᔪᑦ 
ᐃᓄᐃᑦ ᓈᓚᒍᓐᓇᕐᓗᑎᑦ  
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᓱᒻᒪᑦ
•  ᐃᓄᒻᒥᒃ ᑎᒃᑯᐊᖅᓯᔪᖃᕐᓗᓂ ᑭᒡᒐᖅᑐᐃᒐᔭᖅᑐᒥᒃ ᒥᓂᔅᑕᒥᒃ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᐊᔪᐃᓐᓈᖅᑐᖃᖅᑎᓪᓗᒍ

ᖃᓄᖅ ᑐᑭᖃᕐᒪᖔᖅ
•  ᒥᓂᔅᑕᐅᔪᖅ ᑎᒃᑯᐊᖅᓯᓲᖅ ᐃᓄᒻᒥᒃ ᓈᓚᒃᑲᔭᖅᑐᒥᒃ ᓈᒻᒪᔅᓴᙱᑦᑐᖅ 

ᐃᓱᒪᓕᐅᕈᑕᐅᓯᒪᔪᒥᒃ ᐊᔪᐃᓐᓈᕆᐊᕈᑎᒥᒃ, ᑭᖑᕙᙱᑐᒃᑯᑦ.
•  ᑎᒃᑯᐊᖅᑕᐅᓯᒪᔪᖅ ᐃᓄᒃ ᑐᓵᒐᔭᖅᑐᖅ ᓈᒻᒪᔅᓴᙱᑦᑐᖅ 

ᐃᓱᒪᓕᐅᕈᑕᐅᓯᒪᔪᒥᒃ ᐊᔪᐃᓐᓈᕆᐊᕈᑎᒥᒃ ᒥᓂᔅᑕᒥᒃ ᑭᒡᒐᖅᑐᐃᓗᓂ.
•  ᑎᒃᑯᐊᖅᑕᐅᓯᒪᔪᖅ ᐃᓄᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᙱᑦᑐᖅ.
•  ᐱᔪᓐᓇᕋᐃᒻᒪᑕ, ᑎᒃᑯᐊᖅᑕᐅᓯᒪᔪᖅ ᓄᓇᓕᒻᒥᐅᑕᐅᕗᖅ ᐸᐃᕆᕕᒃ 

ᐃᓂᖓᓂᑦ, ᐃᓂᒃᓴᖓᓂᓘᓐᓃᑦ ᓄᓇᓕᒻᒥ.

4(1)
ᐊᔪᐃᓐᓈᕆᐊᕈᑎ ᑐᓴᖅᑕᐅᔪᖅ ᒪᓕᑦᑐᒍ 
ᐃᓚᖓ 20 ᐱᖁᔭᕐᒥᒃ ᐃᒪᐃᒋᐊᓕᒃ, 
ᑕᐃᒪᐃᒍᓐᓇᕈᓂ, ᓈᓚᒃᑕᐅᓗᓂ 
ᓄᓇᓕᖓᓂᑦ ᐸᐃᕆᕕᖃᕐᕕᐅᔪᒥᒃ, 
ᐅᕝᕙᓘᓐᓃᑦ ᐸᐃᕆᕕᒃᑖᕐᕕᒋᔭᐅᓇᓱᒃᑐᓂᑦ, 
ᐃᓂᖓᓂᑦ.

ᐱᖁᔭᖅ 21
ᐱᓚᐅᖅᑎᓪᓗᓂᐅᒃ ᑐᓴᖅᑎᑦᑎᒍᑎ 
ᐊᔪᐃᓐᓈᕆᐊᕈᑎᒥᒃ, ᒥᓂᔅᑕᐅᔪᖅ 
ᐃᒪᐃᒋᐊᓕᒃ, ᑭᖑᕙᙱᓪᓗᓂ, 
ᑎᒃᑯᐊᖅᓯᓗᓂ ᐃᓄᒻᒥᒃ ᐃᓄᓐᓂᓘᓐᓃᑦ 
ᐱᓕᕆᕝᕕᒻᒥ ᐃᖅᑲᓇᐃᔭᙱᑦᑐᒥᒃ ᓄᓇᕗᑦ 
ᒐᕙᒪᖏᓐᓂᑦ ᐊᐅᓚᑦᑎᓲᕐᒥᒃ ᑖᔅᓱᒥᖓ 
ᐱᖁᔭᕐᒥᒃ ᓈᓚᖁᓗᒍ ᐊᔪᐃᓐᓈᕆᐊᕈᑎᒥᒃ. 

4(2)
ᑎᒃᑯᐊᖅᑕᐅᓯᒪᔪᖅ ᐃᒪᐃᒋᐊᓕᒃ, 
ᐱᔪᓐᓇᕋᐃᒍᓂ, ᑎᒃᑯᐊᖅᑕᐅᓗᓂ 
ᓄᓇᓕᓂᒥᐅᑕᐅᖃᑎᒋᔭᖅ ᐸᐃᕆᕕᒃ 
ᐃᓂᖓᓃᑦᑐᖅ, ᐅᕝᕙᓘᓐᓃᑦ 
ᐃᓂᒃᓴᖓᓃᑦᑐᒥᒃ, ᓄᓇᖓᓂᑦ.

ᐱᖁᔭᖅ, ᐃᓚᖓ 22(1) ᐊᒻᒪᓗ ᐊᑐᐊᒐᕋᓛᖅ 5
ᐱᓕᕆᐊᖏᑦ ᐃᓕᔭᐅᓯᒪᔪᑉ ᐃᓄᑉ
ᓱᒻᒪᑦ
•  ᐊᐅᓚᑦᑎᓗᓂ ᐊᔪᐃᓐᓈᕆᐊᕐᓂᕐᒧᑦ ᐊᐅᓚᓂᖏᓐᓂᑦ ᓱᑲᑦᑐᒃᑯᑦ 

ᓇᓕᒧᒌᓐᓂᑯᓪᓗ
•  ᓇᓗᓇᐃᖅᑕᐅᖁᓪᓗᒋᑦ ᐱᓕᕆᐊᕆᒋᐊᓕᖏᑦ ᑲᒪᒋᒋᐊᓕᖏᓪᓗ ᐃᓄᑉ 

ᑎᒃᑯᐊᖅᑕᐅᓯᒪᔪᑉ ᓈᓚᓐᓂᐊᕐᓗᓂ ᐊᔪᐃᓐᓈᕆᐊᕐᓂᕐᒥᒃ, ᐊᒻᒪᓗ 
ᐊᐅᓚᓂᖓᓂᒃ ᐃᓄᑉ ᑎᒃᑯᐊᖅᑕᐅᓯᒪᔪᑉ ᒪᓕᒋᐊᓕᖏᑦ

ᖃᓄᖅ ᑐᑭᖃᕐᒪᖔᖅ
•   ᑎᒃᑯᐊᖅᑕᐅᓯᒪᔪᖅ ᐃᓄᒃ ᐸᕐᓇᓲᖅ ᑲᒪᓲᕐᓗ ᐊᔪᐃᓐᓈᕆᐊᕈᑎᓂᑦ 

ᒪᓕᓪᓗᒋᑦ ᖃᓄᐃᓕᐅᖁᔭᐅᓯᒪᔪᑦ ᑕᐃᑲᓂ ᐊᒥᐊᖅᓯᒪᒐᓚᒃᑐᒦᑦᑐᒥᒃ 
ᑭᑉᐹᕆᒃᑐᒥᒃ.

• ᑎᒃᑯᐊᖅᑕᐅᓯᒪᔪᖅ ᐃᓄᒃ ᓈᓚᖃᑦᑕᓲᖅ ᐊᔪᐃᓐᓈᕆᐊᕈᑕᐅᔪᓂᒃ ᓱᑲᑦᑐᒃᑯᑦ.
•  ᑎᒃᑯᐊᖅᑕᐅᓯᒪᔪᖅ ᐃᓄᒃ ᐊᔾᔨᖏᓐᓂᒃ ᓴᙱᓂᓕᒃ ᐃᖅᑲᖅᑐᐃᔨᑎᑐᑦ; 

ᐃᒪᓐᓇᐃᒍᓐᓇᖅᑐᖅ: 
 – ᖃᐃᑎᑦᑎᓗᓂ ᐅᓂᒃᑳᕆᐊᓕᖕᓂᑦ ᐊᔪᐃᓐᓈᕆᐊᕐᓂᕐᒧᑦ, ᐊᒻᒪᓗ
 –  ᓴᖅᑮᑎᑦᑎᖁᔨᔪᓐᓇᖅᑐᖅ ᓇᓕᐊᓐᓂᑐᐃᓐᓇᖅ ᑕᒪᐃᓐᓂᓘᓐᓃᑦ 

ᑐᑭᓯᒋᐊᕈᑎᓂᑦ ᑭᓱᑐᐃᓐᓇᓂᓪᓗ ᓴᖅᑭᖅᑎᑕᐅᓗᑎᑦ 
ᖃᐅᔨᓴᖅᑕᐅᓗᑎᓪᓗ ᐊᔪᐃᓐᓈᕆᐊᕐᓂᕐᒥᒃ.

ᐱᖁᔭᖅ 22(1)
ᑐᓴᖅᑎᑕᐅᓚᐅᖅᑎᓪᓗᒍ 
ᑎᒃᑯᐊᖅᑕᐅᓂᖓᓂᑦ ᐃᓚᖓ 21−ᒥ, 
ᑎᒃᑯᐊᖅᑕᐅᓯᒪᔪᖅ ᐃᓄᒃ ᐃᒪᐃᒋᐊᓕᒃ, 
ᑭᖑᕙᙱᓪᓗᓂ,

(a)  ᐋᖅᑮᓗᓂ ᖃᑦᑎᒨᖅᑎᓪᓗᒍ 
ᐅᓪᓗᖓᓗ ᐊᒻᒪᓗ ᓇᒥ 
ᓈᓚᒃᑕᐅᔪᒃᓴᐅᒐᔭᕐᒪᖔᖅ 
ᐊᔪᐃᓐᓈᕆᐊᕈᑎ; ᐊᒻᒪᓗ 

(b)  ᑐᓴᖅᑎᑦᑎᓗᓂ ᐊᔪᐃᓐᓈᕆᐊᖅᑐᒥᒃ 
ᑐᑭᒧᐊᑦᑎᑦᑎᔨᒥᓪᓗ ᖃᖓ 
ᓇᒥᓗ ᓈᓚᒃᑕᐅᒐᔭᕐᒪᖔᖅ 
ᐊᔪᐃᓐᓈᕆᐊᕈᑎᒋᔭᐅᔪᖅ. 

5
ᑎᒃᑯᐊᖅᑕᐅᓯᒪᔪᖅ

(a)  ᐊᔪᐃᓐᓈᕈᑕᐅᔪᓂᒃ 
ᑲᒪᖃᑦᑕᓂᐊᖅᑐᖅ ᓈᒻᒪᓛᖑᓱᒋᔭᖓ 
ᒪᓕᓪᓗᒍ ᐋᖅᑮᒍᑕᐅᑲᐅᑎᒋᖁᓪᓗᒍ 
ᐊᔪᐃᓐᓈᕆᐊᕈᑕᐅᔪᖅ; ᐊᒻᒪᓗ 

(b)  ᐊᑐᕈᓐᓇᕐᒥᔪᖅ ᐊᔾᔨᖏᓐᓂᒃ 
ᓴᙱᓂᖏᓐᓂᑦ 
ᐃᖅᑲᖅᑐᐃᔨᑉ ᖃᐃᖁᔨᓗᓂ 
ᐅᓂᒃᑳᕆᐊᖅᑐᕆᐊᓕᖕᓂᑦ, 
ᖃᐅᔨᓴᕐᓗᓂ ᐅᓂᒃᑳᕐᓂᐊᖅᑐᓂ 
ᓱᓕᓂᐊᕐᓂᕋᖅᓯᒪᓗᑎᑦ ᐊᒻᒪᓗ 
ᓴᖅᑮᑎᑦᑎᓗᑦ ᖃᐅᔨᓴᕐᓗᑎ 
ᐅᖃᓕᒫᒐᕐᓂᑦ, ᑎᑎᕋᖅᓯᒪᔪᓂᑦ, 
ᑎᑎᖅᑲᓂᑦ, ᐊᒻᒪᓗ ᑭᓱᑐᐃᓐᓇᕐᓂᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 6
ᓴᖅᑭᖐᓐᓇᕐᓂᖅ ᓯᕗᓪᓕᖅᐹᕐᒥᒃ 
ᓈᓚᒃᑕᐅᓕᖅᑎᓪᓗᒍ  
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ
ᓱᒻᒪᑦ
•  ᖃᐅᔨᒪᑦᑎᐊᕐᓗᑎᑦ ᐊᔪᐃᓐᓈᕆᐊᕈᑎᐅᔪᑦ ᑐᓴᖅᑕᐅᒐᓗᐊᕐᒪᖔᑕ 

ᑭᖑᕙᓗᐊᙱᑐᒃᑯᑦ
•  ᐋᖅᑮᔪᖃᖁᓪᓗᒍ ᐊᔪᐃᓐᓈᕆᐊᕈᑕᐅᔪᓂᒃ ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓂᑦ 

ᐱᓕᕆᐊᕐᒧᑦ ᐅᑎᖅᑎᑦᑎᓂᐊᕐᒪᑕ ᐅᕝᕙᓘᓐᓃᑦ ᐊᓯᖏᓐᓂᑦ ᐋᖅᑮᓗᑎᑦ 
ᕿᑐᕐᖓᖏᑕ ᐸᖅᑭᔭᐅᔾᔪᑎᒃᓴᖏᓐᓂᑦ

ᖃᓄᖅ ᑐᑭᖃᕐᒪᖔᖅ
•   ᐃᓄᒃ ᑎᑎᕋᖅᑐᒥᓂᖅ ᐊᔪᐃᓐᓈᕆᐊᕈᑎᒥᒃ (ᐊᔪᐃᓐᓈᕆᐊᖅᑐᖅ) 

ᓴᖅᑭᖐᓐᓇᕐᓗᓂ ᓈᓚᒃᑕᐅᓂᐅᓴᑎᓪᓗᒍ ᐊᔪᐃᓐᓈᕆᐊᕐᓂᖓ, 
ᑎᒃᑯᐊᖅᑕᐅᓯᒪᔪᖅ ᐃᓄᒃ ᓈᓚᒍᓐᓇᖅᑐᖅ ᐊᔪᐃᓐᓈᕆᐊᕈᑎᑉ ᒥᒃᓵᓅᖓᔪᓂᑦ 
ᑕᐃᑲᓃᙱᒃᑲᓗᐊᖅᑎᓪᓗᒍ ᑎᑎᕋᖅᑐᒥᓂᖅ.

ᐊᑐᐊᒐᕋᓛᖅ 7(1)
ᐃᓄᐃᑦ ᑭᒃᑯᑐᐃᓐᓇᐃᑦ 
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᓈᓚᒍᓐᓇᕐᓂᖏᑦ
ᓱᒻᒪᑦ
•   ᒪᑐᐃᖓᔪᒥᒃ ᓵᑕᒃᓴᐅᔪᓐᓇᖅᑐᒥᒃ ᐊᔪᐃᓐᓈᕆᐊᕐᓂᕐᒧᑦ ᓈᒻᒪᔅᓴᙱᑦᑐᖅ 

ᐃᓱᒪᓕᐅᕈᑕᐅᓯᒪᔪᒥᒃ ᐊᐅᓚᓂᖃᖁᓪᓗᒍ

6
ᑐᓴᖅᑎᑦᑎᒍᑎ ᐊᔪᐃᓐᓈᕐᓂᐊᓂᕐᒧᑦ 
ᑐᓂᔭᐅᓯᒪᒍᓂ ᒪᓕᑦᑐᒍ ᑎᑎᕋᖅᓯᒪᓂᖏᑦ 
22(1)(b) ᐱᖁᔭᕐᒥ, ᐊᒻᒪᓗ 
ᐊᔪᐃᓐᓈᕆᐊᖅᑐᖅ ᓴᖅᑭᖐᓐᓇᕈᓂ, 
ᑎᒃᑯᐊᖅᑕᐅᓯᒪᔪᖅ ᓈᓚᒍᓐᓇᖅᑐᖅ 
ᐊᔪᐃᓐᓈᕆᐊᖅᑕᐅᓯᒪᔪᒥᒃ 
ᐊᔪᐃᓐᓈᕆᐊᖅᑐᒥᓂᖅ 
ᑕᐃᑲᓃᙱᒃᑲᓗᐊᖅᑎᓪᓗᒍ.

7(1)
ᒪᓕᑦᑐᑦ ᐃᓚᒃᑲᓐᓂᖓ (2) 
ᐊᔪᐃᓐᓈᕆᐊᖅᑕᐅᔪᖅ ᓈᓚᒃᑕᐅᓗᓂ 
ᐱᖁᔭᖅ ᒪᓕᓪᓗᒍ ᑭᒃᑯᑐᐃᓐᓇᕐᓄᑦ 
ᐃᓄᓐᓄᑦ ᓈᓚᒃᑕᐅᔪᓐᓇᖅᐳᖅ. 

ᐊᑐᐊᒐᕋᓛᖅ 7(2)
ᐃᓄᐃᑦ ᑭᒃᑯᑐᐃᓐᓇᐃᑦ ᐊᔪᐃᓐᓈᕈᑎᒥᒃ 
ᓈᓚᙲᓐᓇᖅᑎᑕᐅᓂᖏᑦ
ᓱᒻᒪᑦ
•  ᓴᐳᔾᔭᐅᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔭᕆᐊᓕᖏᑦ ᐊᔪᐃᓐᓈᕆᐊᖅᑐᖅ 

ᐅᖃᐅᓯᖃᕈᓂ ᓱᒻᒪᑦ ᐃᓄᐃᑦ ᑭᒃᑯᑐᐃᓐᓇᐃᑦ ᓈᓚᒋᐊᖃᙱᒻᒪᖔᑕ 
ᐊᔪᐃᓐᓈᕆᐊᕈᑎᖓᓂᑦ

ᖃᓄᖅ ᑐᑭᖃᕐᒪᖔᖅ
•  ᓈᓚᓚᐅᖅᑎᓪᓗᒍ ᐱᔾᔪᑎᖏᓐᓂᑦ ᓱᒻᒪᑦ ᐊᔪᐃᓐᓈᕆᐊᖅᑐᖅ ᐃᓄᓐᓂᑦ 

ᑭᒃᑯᑐᐃᓐᓇᕐᓂᑦ ᓈᓚᖁᔨᙱᓐᓂᖓᓂᑦ ᐊᔪᐃᓐᓈᕆᐊᕈᑎᖓ 
ᓈᓚᒃᑕᐅᓂᐊᖅᑎᓪᓗᒍ, ᐊᒻᒪᓗ ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒍ 
ᐃᓄᐃᑦ ᑭᒃᑯᑐᐃᓐᓇᐃᑦ ᐱᔭᕆᐊᓕᖏᓐᓂᑦ, ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᐃᓱᒪᓕᐅᕋᔭᖅᑐᖅ ᐃᓄᐃᑦ ᑭᒃᑯᑐᐃᓐᓇᐃᑦ ᓈᓚᒍᓐᓇᕋᔭᕐᒪᖔᑕ 
ᑲᑎᒪᑎᓪᓗᒋᑦ.

ᐊᑐᐊᒐᕋᓛᖅ 7(3)
ᑭᒃᑯᑦ ᐅᓂᒃᑳᕈᓐᓇᖅᐸᑦ ᓇᓗᓇᐃᕈᑎᓂᑦ
ᓱᒻᒪᑦ
•  ᓈᓚᒍᓐᓇᕐᓗᑎᑦ ᓇᓕᐊᑐᐃᓐᓇᕐᓂᑦ ᑕᒪᐃᓐᓂᓘᓐᓃᑦ ᑐᑭᓯᒋᐊᕈᑎᓂᑦ 

ᐃᑲᔪᕋᔭᖅᑐᑦ ᓇᓗᓇᐃᖅᓯᔪᖃᕐᓗᓂ ᐃᓱᒪᓕᐅᕈᑎᒥᒃ ᐊᔪᐃᓐᓈᕆᐊᕈᑎᒧᑦ

ᖃᓄᖅ ᑐᑭᖃᕐᒪᖔᖅ
•  ᑎᒃᑯᐊᖅᑕᐅᓯᒪᔪᖅ ᐃᓄᒃ ᐱᔪᓐᓇᑎᑦᑎᔭᕆᐊᓕᒃ ᐃᓄᓐᓂᑦ ᐊᖏᔪᒥᒃ ᐊᒻᒪᓗ 

ᑐᕌᖓᓂᖃᓪᓚᑦᑖᕐᓗᓂ ᐊᔪᐃᓐᓈᕆᐊᕈᑎᓕᐅᕈᓂ, ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᐊᔪᕐᓇᑎᑦᑎᔾᔮᙱᑦᑐᖅ ᐃᓄᒻᒥᒃ ᓇᓗᓇᐃᖅᓯᒍᑎᓕᐅᕐᓗᓂ ᑐᕌᖓᔪᓂᑦ 
ᐱᔭᕆᐊᓕᖏᓐᓄᑦ ᐊᔪᐃᓐᓈᕆᐊᕈᑎᒋᔭᐅᔪᖅ ᓈᓚᒃᑕᐅᓂᖓᓂᑦ.

ᖃᓄᖅ
•  ᑕᒪᐃᓐᓂᑦ ᓇᓗᓇᐃᕈᑏᑦ ᓱᖅᑯᐃᓇᑦᑎᐊᕆᐊᓖᑦ, ᐅᖃᐅᓯᖃᓪᓚᑖᕐᓗᑎᑦ 

ᐱᔾᔪᑎᒥᒃ ᑐᕌᖓᓂᖃᑦᑎᐊᕐᓗᑎᓪᓗ.
•  ᑭᐅᔭᐃᓐᓇᐅᓗᑎᑦ ᐃᓄᑉ ᑎᒃᑯᐊᖅᑕᐅᓯᒪᔪᑉ ᐊᐱᖅᑯᑎᖏᑦ ᐊᒻᒪᓗ ᑕᒪᐃᓐᓂᑦ 

ᑐᑭᓯᒋᐊᕈᑎᓂᑦ ᑐᓂᓯᓗᓂ ᑐᒃᓯᕌᕆᔭᐅᔪᓂᑦ.
•  ᐃᓱᒪᒃᓴᖅᓯᐅᕈᑎᖃᕐᓗᓂ ᐊᐱᕆᓗᓂ ᐊᔭᐅᕆᔨᒥᒃ, ᐅᕝᕙᓘᓐᓃᑦ 

ᓴᐳᓐᓂᐊᑎᒃᓴᖓᓂᑦ (ᒪᓕᒐᓕᕆᔨᒥᒃ) ᐊᔪᐃᓐᓈᕆᐊᕈᑎᒋᔭᐅᔪᖅ 
ᓈᓚᒃᑕᐅᓕᖅᑎᓪᓗᒍ ᐊᐃᑉᐸᕆᓗᒍ, ᐊᒻᒪᓗ ᐱᔭᕆᐊᖃᕈᕕᑦ, ᐃᓕᖕᓂᑦ 
ᑭᒡᒐᖅᑐᐃᓗᓂ ᓂᓪᓕᐊᑎᓪᓗᒍ. (ᖃᐅᔨᒪᒋᐊᕈᑎ: ᒪᓕᒐᓕᕆᔨᒧᑦ 
ᓴᐳᓐᓂᐊᖅᑕᐅᓂᐊᕈᕕᑦ ᐊᑭᓕᕆᐊᖃᕋᔭᖅᑕᑎᑦ ᒪᓕᒐᓕᕆᔨᒧᑦ ᐊᑭᓕᐅᑎᖏᑦ 
ᐊᑭᖏᓪᓗ).

7(2)
ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᐃᓄᓐᓂᒃ ᑭᒃᑯᑐᐃᓐᓇᕐᓂᒃ 
ᓈᓚᙲᓐᓇᑎᑦᑎᒍᓐᓇᕐᒥᔪᖅ 
ᐊᔪᐃᓐᓈᕆᐊᕈᑕᒥᓂᐅᔪᑦ 
ᓈᓚᒃᑕᐅᓂᖏᓐᓂᑦ ᐅᕝᕙᓘᓐᓃᑦ 
ᐃᓚᖓᓂᒃ ᓈᓚᒃᑐᖃᖅᑎᓪᓗᒍ 
ᐃᒪᐃᑦᑐᖃᕈᓂ: 

(a)  ᐊᔪᐃᓐᓈᕆᐊᖅᑐᖅ ᐊᐱᕆᓯᒪᒍᓂ 
ᐃᓄᐃᑦ ᑭᒃᑯᑐᐃᓐᓇᐃᑦ 
ᓈᓚᖁᙱᓪᓗᓂᒋᑦ; ᐊᒻᒪᓗ

(b)  ᐃᓱᒪᒋᒍᓂᐅᒃ ᑎᒃᑯᐊᖅᑕᐅᓯᒪᔪᑉ 
ᐃᓄᑉ, ᓲᕐᓗ ᓈᓚᒃᑕᐅᙱᒃᑯᑎᑦ 
ᐱᐅᓛᖑᒐᔭᕐᒪᑦ ᑭᒃᑯᓕᒫᓄᑦ. 

7(3)
ᑎᒃᑯᐊᖅᑕᐅᓯᒪᔪᖅ ᓈᒻᒪᒃᓴᕈᓂ ᐃᓄᒃ 
ᐊᖏᔪᒥᒃ ᐊᒻᒪᓗ ᑐᕌᖓᓂᖃᓪᓚᑦᑖᕐᓗᓂ 
ᐊᔪᐃᓐᓈᕆᐊᕈᑎᓕᐅᕈᓂ, 
ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᐊᔪᕐᓇᑎᑦᑎᔾᔮᙱᑦᑐᖅ ᐃᓄᒻᒥᒃ 
ᓇᓗᓇᐃᖅᓯᒍᑎᓕᐅᕐᓗᓂ ᑐᕌᖓᔪᓂᑦ 
ᐱᔭᕆᐊᓕᖏᓐᓄᑦ.

ᐱᖁᔭᖅ, ᐃᓚᖓ 23
ᐊᔪᐃᓐᓈᕈᑕᐅᔪᑉ ᐃᓱᒪᓕᐅᕈᑕᐅᓂᖓ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐃᓱᒪᓕᐅᖅᑐᖃᕋᓗᐊᕐᒪᖔᖅ ᓱᑲᑦᑐᒃᑯᑦ ᐊᒻᒪᓗ 

ᐊᔪᐃᓐᓈᕆᐊᖅᑐᒥᓂᐅᔪᖅ ᑐᑭᒧᐊᖅᑎᑦᑎᔨᔪ ᑐᓴᖅᑎᑕᐅᒐᓗᐊᕐᒪᖔᑎᒃ
•  ᑐᑭᒧᐊᑦᑎᑦᑎᔨᐅᔪᑉ ᐃᓱᒪᓕᐊᒥᓂᖓ ᐊᖏᕈᑎᒋᔭᐅᙱᒃᑯᓂ, ᐅᖃᐅᑎᓗᒍ 

ᑐᑭᒧᐊᑦᑎᑦᑎᔨᐅᔪᖅ ᖃᓄᐃᓕᐅᕆᐊᖃᕐᒪᖔᖅ 

ᖃᓄᖅ ᑐᑭᖃᕐᒪᖔᖅ
•  ᕿᒥᕐᕈᔭᐅᓚᐅᖅᑎᓪᓗᒋᑦ ᓇᓗᓇᐃᕈᑏᑦ ᐅᓂᒃᑲᐅᑕᐅᔪᑦ ᓴᖅᑭᖅᑎᑕᐅᔪᓪᓗ 

ᐊᔪᐃᓐᓈᕆᐊᖅᑐᖃᖅᑎᓪᓗᒍ ᓈᓚᒃᑕᐅᓗᑎᑦ ᑎᒃᑯᐊᖅᑕᐅᓯᒪᔪᖅ ᐃᓄᒃ:
 –  ᐊᖏᕈᑎᖃᕋᔭᖅᑐᖅ ᑐᑭᒧᐊᑦᑎᑦᑎᔨᑉ ᐃᓱᒪᓕᐅᕈᑎᒥᓂᖓᓂᑦ 

ᐋᒡᒑᖅᓯᔪᒥᓂᐅᓂᖓᓄᑦ, ᓄᖅᑲᑎᑦᑎᔪᒥᓂᐅᓂᖓᓄᑦ ᐅᕝᕙᓘᓐᓃᑦ 
ᐊᖅᓵᖅᑕᐅᔪᒥᓂᐅᓂᖓᓄᑦ ᓚᐃᓴᓐᓯᑉ, ᐅᕝᕙᓘᓐᓃᑦ

 – ᐅᖃᐅᑎᓗᓂᐅᒃ ᑐᑭᒧᐊᑦᑎᑦᑎᔨ ᓚᐃᓴᓐᓯᒥᒃ ᑐᓂᓯᖁᓗᒍ, ᐅᕝᕙᓘᓐᓃᑦ 
 – ᐅᖃᐅᑎᓗᓂᐅᒃ ᑐᑭᒧᐊᑦᑎᑦᑎᔨ ᖃᓄᐃᓕᐅᖔᕆᐊᖃᕋᔭᕐᒪᖔᖅ. 

ᐱᖁᔭᖅ 23
(1) 15 ᐅᓪᓗᐃᑦ ᐃᓗᐊᓂ 
ᓈᓚᒃᑕᐅᓚᐅᖅᑎᓪᓗᒍ ᐊᔪᐃᓐᓈᕆᐊᕈᑏᑦ, 
ᑎᒃᑯᐊᖅᑕᐅᓯᒪᔪᖅ ᐃᓄᒃ ᐃᒪᐃᒍᓐᓇᖅᐳᖅ

(a)  ᐊᔪᐃᓐᓈᕆᐊᖅᑐᖃᕈᓂ 
ᐋᒡᒑᖅᑕᒥᓂᕐᒧᑦ ᓚᐃᓴᓐᓯᒧᒃ, 
ᐃᓱᒪᓕᐅᕈᑎᖓ ᐊᖏᕈᑎᒋᓗᓂᐅᒃ 
ᐅᕝᕙᓘᓐᓃᑦ ᑎᓕᓗᓂᐅᒃ 
ᑐᑭᒧᐊᑦᑎᑦᑎᔨᐅᔪᖅ ᑐᓂᓯᖁᓗᓂᐅᒃ 
ᓚᐃᓴᓐᓯᒥᒃ ᒪᓕᓪᓗᒋᑦ ᐊᑐᐊᒐᕋᓛᑦ; 
ᐅᕝᕙᓘᓐᓃᑦ

(b)  ᐊᔪᐃᓐᓈᕆᐊᖅᑐᖃᕈᓂ 
ᓄᖅᑲᖅᑎᑕᐅᓯᒪᔪᒥᒃ ᐅᕝᕙᓘᓐᓃᑦ 
ᐊᖅᓵᖅᑕᐅᓯᒪᔪᒥᒃ ᓚᐃᓴᓐᓯᒥᒃ, 
ᓇᓗᓇᐃᕐᓗᓂᐅᒃ, ᐊᓯᔾᔨᕐᓗᓂᐅᒃ 
ᐅᕝᕙᓘᓐᓃᑦ ᖁᔭᓈᕐᓗᓂᐅᒃ 
ᐃᓱᒪᓕᐅᕈᑎᒥᓂᐅᔪᖅ ᐊᒻᒪᓗ 
ᑎᓕᓗᓂᐅᒃ ᑐᑭᒧᐊᑦᑎᑦᑎᔨ 
ᐃᓱᒪᓕᐊᒥᓂᖓ ᑎᒃᑯᐊᖅᑕᐅᓯᒪᔪᑉ 
ᒪᓕᓪᓗᒍ. 

(2) ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᑐᓴᖅᑎᑦᑎᓂᐊᖅᐳᖅ, ᑎᑎᕋᖅᓯᒪᔪᖅᑎᒍᑦ, 
ᐊᔪᐃᓐᓈᕆᐊᖅᑐᒥᓂᕐᒥᒃ ᐊᒻᒪᓗ 
ᑐᑭᒧᐊᑦᑎᑦᑎᔨᒥᒃ ᐃᓱᒪᓕᐊᒥᓂᖓᓂᒃ 
ᐊᒻᒪᓗ ᑎᑎᕋᕐᓗᓂᒋᑦ ᐱᔾᔪᑎᖏᑦ 
ᐃᓱᒪᓕᐊᒥᓂᖓᑕ.

ᐱᖁᔭᖅ, ᐃᓚᖏᑦ ᑎᑎᕋᖅᓯᒪᔪᑦ 24 ᑎᑭᑦᑐᒍ 26
ᓈᒻᒪᔅᓴᙱᑦᑐᖅ ᐃᓱᒪᓕᐅᕈᑕᐅᓯᒪᔪᒥᒃ 
ᐊᔪᐃᓐᓈᕈᑕᐅᓯᒪᔪᑉ ᐃᓱᒪᓕᐊᒥᓂᖓᓂᑦ 
ᓱᒻᒪᑦ
•  ᖃᐅᔨᒪᑦᑎᐊᖁᓪᓗᒍ ᖃᐅᔨᒋᐊᕐᕕᖃᕐᓂᕐᒧᑦ ᐊᐅᓚᓂᖃᕋᓗᐊᕐᒪᖔᖅ 

ᐊᔪᐃᓐᓈᕆᐊᖅᑐᒥᓂᖅ ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᐅᔪᖅ ᐃᓱᒪᓐᓂᕈᑎᒃ 
ᓈᒻᒪᑦᑐᓂᒃ ᐱᔾᔪᑎᖃᕐᒪᖔᑦ ᓱᒻᒪᑦ ᐃᓱᒪᓕᐊᒥᓂᖓ ᑎᒃᑯᐊᖅᑕᐅᓯᒪᔪᑉ 
ᐃᓄᑉ ᐋᒡᒑᖅᑕᐅᔭᕆᐊᖃᕐᒪᖔᖅ ᖁᔭᓈᖅᑕᐅᓗᓂ ᐅᕝᕙᓘᓐᓃᑦ 
ᐊᓯᔾᔨᖅᑕᐅᔭᕆᐊᖃᕐᒪᖔᖅ

ᖃᓄᖅ ᑐᑭᖃᕐᒪᖔᖅ
•  ᐊᔪᐃᓐᓈᕆᐊᖅᑐᒥᓂᖅ ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᐅᔪᖅ 

ᐱᔾᔪᑎᖃᕈᓂ ᓱᒻᒪᑦ ᑎᒃᑯᐊᖅᑕᐅᓯᒪᔪᑉ ᐃᓱᒪᓕᐊᒥᓂᖓ 
ᖁᔭᓈᖅᑕᐅᕆᐊᖃᕋᓱᒋᒍᓂᐅᒃ ᐊᓯᔾᔨᖅᑕᐅᔭᕆᐊᖃᕋᓱᒋᒍᓂᐅᓪᓘᓐᓂᑦ 
ᑎᑎᕋᖅᓯᒪᔪᖅᑎᒍᑦ ᑐᓴᖅᑎᑦᑎᒍᑎᓕᐅᕈᓐᓇᖅᑐᖅ ᐊᔪᐃᓐᓈᕐᓂᕐᒥᓂᒃ 
ᒥᓂᔅᑕᒧᑦ ᐃᓕᓐᓂᐊᕐᓂᓕᕆᓂᕐᒧᑦ 30 ᐅᓪᓗᐃᑦ ᐃᓗᐊᓂ 
ᐊᓂᒍᓚᐅᙱᓪᓗᑎᑦ. ᑐᓴᖅᑎᑦᑎᒍᑎ ᑎᑎᕋᖅᓯᒪᔪᖃᕆᐊᓕᒃ 
ᐱᔾᔪᑎᖏᓐᓂᒃ ᐊᔪᐃᓐᓈᕆᐊᖅᑐᒥᓂᖅ ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᐅᔪᖅ 
ᐃᓱᒪᓕᐊᒥᓂᐅᔪᖅ ᖁᔭᓈᖅᑕᐅᔭᕆᐊᖃᕐᒪᖔᖅ ᐊᓯᔾᔨᖅᑕᐅᓗᓂᓘᓐᓃᑦ.

•  ᑎᒃᑯᐊᖅᑕᐅᓯᒪᔪᖅ ᐃᓄᒃ ᑐᓂᓯᔭᕆᐊᓕᒃ ᐊᔪᐃᓐᓈᕆᐊᕐᓂᕐᒧᑦ 
ᐸᐃᑉᐹᒃᑯᕕᒻᒥᒃ ᒥᓂᔅᑕᒧᑦ, ᑭᖑᕙᙱᓪᓚᕆᓪᓗᓂ. 

•  ᒥᓂᔅᑕᐅᔪᖅ ᕿᒥᕐᕈᓂᐊᖅᑐᖅ ᐊᔪᐃᓐᓈᕆᐊᕈᑎᒥᓃᑦ ᐸᐃᑉᐹᒃᑯᕕᖓᓂᒃ, 
14 ᐅᓪᓗᐃᑦ ᐃᓗᐊᓂ, ᐃᑲᔪᖅᑐᐃᓂᕋᕐᓗᓂ, ᐊᓯᔾᔩᖁᔨᓗᓂᓘᓐᓃᑦ 
ᐋᒡᒑᕐᓗᓂᓘᓐᓃᑦ ᑎᒃᑯᐊᖅᑕᐅᓯᒪᔪᑉ ᐃᓄᑉ ᐃᓱᒪᓕᐊᒥᓂᖓᓂᒃ. ᒥᓂᔅᑕᐅᔪᖅ 
ᑎᓕᓯᓕᕋᔭᖅᑐᖅ ᑐᑭᒧᐊᑦᑎᑦᑎᔨᒥᒃ.

•  ᒥᓂᔅᑕᐅᔪᖅ ᑎᑎᕋᖅᓯᒪᔪᖅᑎᒍᑦ ᑐᓴᖅᑎᑦᑎᒋᐊᓕᒃ ᐃᓱᒪᓕᐊᒥᓂᖓᓂᒃ 
ᑕᒪᒃᑮᓐᓄᒃ ᐊᔪᐃᓐᓈᕆᐊᖅᑐᒥᓂᕐᒧᑦ ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᐅᔪᒧᑦ.

• ᒥᓂᔅᑕ ᐃᓱᒪᓕᐅᕈᑎᖓ ᐊᔪᐃᓐᓈᕆᐊᒃᑲᓐᓂᕋᒃᓴᐅᙱᓚᖅ. 

24
(1) ᐊᔪᐃᓐᓈᕆᐊᖅᑐᒥᓂᖅ 
ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᐅᔪᖅ 
ᐊᔪᐃᓐᓈᕆᐊᕈᓐᓇᕐᒥᔪᖅ 
ᐃᓱᒪᓕᐊᒥᓂᖓᓂᒃ ᑎᒃᑯᐊᖅᑕᐅᓯᒪᔪᑉ 
ᐃᓄᑉ ᐊᔪᐃᓐᓈᕆᐊᕐᓗᓂ ᒥᓂᔅᑕᒧᑦ.

(2) ᐊᔪᐃᓐᓈᕆᐊᖅᑐᒥᓂᖅ ᐅᕝᕙᓘᓐᓃᑦ 
ᑐᑭᒧᐊᑦᑎᑦᑎᔨᐅᔪᖅ ᐃᒪᐃᒍᓐᓇᖅᐳᖅ, 30 
ᐅᓪᓗᐃᑦ ᐃᓗᐊᓂ ᐃᓱᒪᓕᐅᓚᐅᖅᑎᓪᓗᒍ 
ᑎᒃᑯᐊᖅᑕᐅᓯᒪᔪᖅ ᐃᓄᒃ, ᑎᑎᕋᕐᓗᓂ 
ᒥᓂᔅᑕᒧᑦ ᑐᓴᖅᑎᑦᑎᒍᑎᒥᒃ 
ᐊᔪᐃᓐᓈᕆᐊᒃᑲᓐᓂᕈᑕᐅᓂᖓᓂᑦ ᐊᒻᒪᓗ 
ᐅᖃᕐᓗᓂ ᑐᓴᖅᑎᑦᑎᒍᑎᒥᒃ ᐱᔾᔪᑎᖏᑕ 
ᐊᔪᐃᓐᓈᕆᐊᒃᑲᓐᓂᕈᑎᖏᑦ.

25
ᑐᓴᖅᑎᑦᑎᒍᑎᐅᔪᖅ 
ᐊᔪᐃᓐᓈᕆᐊᒃᑲᓐᓂᕈᑕᐅᓂᖓᓂᒃ 
ᑎᑎᕋᖅᑕᐅᒍᓂ ᒪᓕᓪᓗᒍ ᐃᓚᖓ 
24, ᑎᒃᑯᐊᖅᑕᐅᓯᒪᔪᖅ ᐃᓄᒃ 
ᐃᒪᐃᓐᓂᐊᖅᐳᖅ, ᑭᖑᕙᙱᓪᓚᕆᓪᓗᓂ, 
ᑐᓂᓗᓂᐅᒃ ᒥᓂᔅᑕᒧᑦ ᐊᔪᐃᓐᓈᕆᐊᕈᑎᑉ 
ᐸᐃᑉᐹᒃᑯᕕᖓ.

26 
(1) 14 ᐅᓪᓗᐃᑦ ᐃᓗᐊᓂ 
ᑐᓂᔭᐅᓚᐅᖅᑎᓪᓗᒍ ᐊᔪᐃᓐᓈᕆᐊᕐᓂᕐᒧᑦ 
ᐸᐃᑉᐹᒃᑯᕕᖓ, ᒥᓂᔅᑕᐅᔪᖅ 
ᐊᖏᖃᑎᖃᕈᓐᓇᖅᐳᖅ, ᐊᓯᔾᔩᓗᓂᓘᓐᓃᑦ 
ᖁᔭᓈᖅᓯᓗᓂᓘᓐᓃᑦ ᐃᓱᒪᓕᐊᒥᓂᖓᓂᒃ 
ᑎᒃᑯᐊᖅᑕᐅᓯᒪᔪᑉ ᐃᓄᑉ ᐊᒻᒪᓗ 
ᑐᑭᒧᐊᑦᑎᑦᑎᔨᐅᔪᖅ ᑎᓕᓗᓂᐅᒃ 
ᐃᓱᒪᓕᐅᕈᑎᒥᓂᖓ ᒪᓕᓪᓗᒍ.

(2)ᒥᓂᔅᑕᐅᔪᖅ ᑐᓴᖅᑎᑦᑎᔭᕆᐊᓕᒃ 
ᐃᓱᒪᓕᐊᒥᓂᖓᓂᒃ ᒪᓕᑦᑐᒍ 
ᐃᓚᒃᑲᓐᓂᖓ (1), ᑎᑎᕋᖅᓯᒪᔪᖅᑎᒍᑦ, 
ᐊᔪᐃᓐᓈᕆᐊᖅᑐᒥᓂᕐᒧᑦ ᐊᒻᒪᓗ 
ᑐᑭᒧᐊᑦᑎᑦᑎᔨᒧᑦ.

(3) ᒥᓂᔅᑕᑉ ᐃᓱᒪᓕᐊᖓ 
ᐊᔪᐃᓐᓈᕆᐊᕋᒃᓴᐅᙱᓚᖅ. 



ᐃᓚᖓ 5
ᐱᖁᔭᖅᑎᒍᑦ ᖃᓄᐃᓕᐅᕆᐊᓕᖏᑦ 

ᐊᐅᓚᑦᑎᔩᑦ ᐸᐃᕆᕕᓖᑦ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

5-1

ᐃᓚᖓ 5
ᐱᖁᔭᖅᑎᒍᑦ ᖃᓄᐃᓕᐅᕆᐊᓕᖏᑦ 
ᐊᐅᓚᑦᑎᔩᑦ ᐸᐃᕆᕕᓖᑦ
ᑖᓐᓇ ᐃᓚᖓ ᑎᑎᕋᖅᓯᒪᔪᑦ ᕿᒥᕐᕈᔪᖅ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᖏᑦ 
ᐸᐃᕆᕕᒻᒥ ᐊᐅᓚᑦᑎᔩᑦ. ᐱᖃᓯᐅᔾᔨᔪᑦ:

• ᑕᐃᒃᑯᐊ ᐱᓕᕆᐊᕐᓂᑦ ᑲᒪᔪᑦ ᓚᐃᓴᓐᓯᖏᑦ ᒪᓕᓪᓗᒋᑦ
• ᒪᓕᑦᑕᐅᔭᕆᐊᓖᑦ ᐊᑐᐊᒐᕋᓛᑦ ᒪᓕᓪᓗᒋᑦ
•  ᓴᖅᑮᓗᓂ ᐊᔾᔨᖏᓐᓂᑦ ᐱᖁᔭᖅ, ᐊᑐᐊᒐᕋᓛᑦ, ᓚᐃᓴᓐᓰᑦ, ᐊᒻᒪᓗ 

ᑐᓴᖅᑎᑦᑎᒍᑎᓂᑦ ᑕᑯᔭᐅᓴᕋᐃᒍᓐᓇᕐᓗᑎᑦ
•   ᐊᓯᖏᑦ ᐊᔾᔨᒋᙱᑕᖏᑦ ᐱᖁᔭᑦ ᒪᓕᓪᓗᒋᑦ, ᐱᖃᓯᐅᑎᓗᒋᑦ 

ᐅᖃᐅᓯᖃᕆᐊᖃᕐᓂᖏᑦ ᓱᕈᓯᑉ ᐱᑲᒻᒪᑦᑕᐅᓇᓱᒋᒍᓂᐅᒃ

5



5-2

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐱᖁᔭᖅ, ᐃᓚᖓ 27
ᖃᓄᐃᑦᑑᓂᖏᑦ ᐸᐃᕆᕖᑦ 
ᐊᒻᒪᓗ ᐱᓕᕆᐊᑦ
ᓱᒻᒪᑦ
•   ᖃᐅᔨᒪᓇᑦᑎᐊᖁᓪᓗᒍ ᐊᐅᓚᑦᑎᔨᐅᔪᖅ ᖃᓄᐃᑦᑑᓂᖓᓂᑦ 

ᐸᖅᑭᔾᔪᓯᕆᔪᓐᓇᖅᑕᖏᓐᓂᑦ ᒪᓕᒃᑲᓗᐊᕐᒪᖔᖅ ᓚᐃᓴᓐᓯᖓ ᒪᓕᓪᓗᒍ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓚᐃᓐᓴᓯᖃᕐᒪᑦ ᐊᐅᓚᑦᑎᓗᓂ ᐃᒪᐃᓕᐅᕐᓗᓂ 

ᓇᓕᐊᑐᐃᓐᓇᕐᒥᒃ ᐸᐃᕆᕕᒻᒥ, ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᒻᒥ ᐊᒻᒪᓗ; 
•  ᐊᐅᓚᑦᑎᔨᐅᔪᖅ ᓚᐃᓴᓐᓯᖃᖅᐳᖅ ᓇᓗᓇᐃᖅᓯᒪᔪᒥᒃ ᐱᓕᕆᐊᕐᒥᒃ 

ᐅᕝᕙᓘᓐᓃᑦ ᐱᓕᕆᐊᕐᓂᑦ ᐸᐃᕆᕕᒻᒥ − ᐅᓪᓗᓕᒫᖅ, 
ᐃᓕᓐᓂᐊᕐᓇᐅᒍᓐᓂᖅᑎᓪᓗᒍ, ᐅᓪᓗᑉ ᐃᓚᖓᒍᑦ, ᐱᐊᕋᐃᑦ 
ᐸᐃᕆᕕᖓᓂᓪᓘᓐᓃᑦ.

•  ᐊᐅᓚᑦᑎᔨᐅᔪᖅ ᐊᐅᓚᑦᑎᒍᒪᒍᓂ ᐊᓯᐊᓂᑦ ᐸᐃᕆᕕᖕᒥᑦ ᐅᕝᕙᓘᓐᓃᑦ 
ᓱᕈᓯᕐᓄᑦ ᐱᓕᕆᐊᓕᐅᕈᒪᒍᓂ ᐊᓯᖏᓐᓂᑦ, ᐊᐅᓚᑦᑎᔨᐅᔪᖅ ᐱᓇᓱᐊᕆᐊᓕᒃ 
ᓚᐃᓴᓐᓯᒥᒃ ᐱᔪᒪᔭᓂ ᒪᓕᓪᓗᒋᑦ, ᓇᓗᓇᐃᔭᖅᓯᒪᓂᖏᑦ ᐃᓚᖓ 2: 
ᓚᐃᓴᓐᓰᑦ ᒪᓕᓪᓗᒋᑦ.

27
ᐸᐃᕆᕕᖕᒥ ᐊᐅᓚᑦᑎᔨᐅᔪᖅ 
ᑎᑎᕋᖅᓯᒪᔪᓂᑦ ᐱᓕᕆᐊᕐᓂᑦ 
ᐱᔨᑦᑎᕋᕈᑎᓂᓪᓗ ᓱᕈᓯᕐᓄᑦ 
ᐸᐃᕆᕕᖕᓅᓲᓄᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 8
ᒪᓕᒋᐊᖃᕐᓂᖅ ᑖᒃᑯᓂᖓ 
ᐊᑐᐊᒐᕋᓛᕐᓂᑦ 
ᓱᒻᒪᑦ
•  ᐋᖅᑮᖁᓪᓗᒋᑦ ᒪᓕᑦᑕᐅᔭᕆᐊᓕᖕᓂᑦ ᐊᑦᑕᓇᖅᑕᐃᓕᒍᑎᓂᑦ ᐸᖅᑭᔭᐅᓂᖏᓐᓂᑦ, 

ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪᓗ ᐅᐊᑦᑎᔭᐅᓂᖏᓐᓄᑦ ᓱᕈᓰᑦ
•  ᐋᖅᑮᖁᓪᓗᒋᑦ ᐊᔾᔨᒌᑦᑐᒡᒍᑎᓂᑦ ᓚᐃᓴᓐᓯᓕᓐᓄᑦ ᐸᐃᕆᕕᖕᓂ ᓄᓇᕗᒥ 

ᓱᕈᓯᕐᓄᑦ, ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ/ᐃᓚᒌᓄᑦ ᐊᒻᒪᓗ 
ᐊᐅᓚᑦᑎᔨᓄᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᖃᐅᔨᒪᔭᕆᐊᓕᒃ ᐊᒻᒪᓗ ᒪᓕᓪᓗᓂ ᐸᐃᕆᕖᑦ 

ᐊᑦᑕᓇᖅᑕᐃᓕᒍᑎᖏᓐᓂᑦ ᐊᑐᐊᒐᕋᓛᖏᓐᓂᑦ.
•  ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᐸᐃᕆᕕᒃ ᐱᓕᕆᐊᓪᓗ 

ᒪᓕᒃᑲᓗᐊᕐᒪᖔᑕ ᒪᓕᑦᑕᐅᔭᕆᐊᓕᓕᒫᓂᑦ ᐊᒻᒪᓗ ᐊᑦᑕᓇᖅᑕᐃᓕᒪᒍᑎᖏᓐᓂᑦ 
ᐊᑐᐊᒐᕋᓛᓃᑦᑐᓂᑦ. 

•  ᐱᖁᔭᖅ ᐊᒻᒪᓗ ᐊᑐᐊᒐᕋᓛᖏᑦ ᐋᖅᑮᓲᑦ ᒪᓕᑦᑕᐅᔭᕆᐊᓕᓐᓂᒃ 
ᐊᔾᔨᒌᑦᑐᒡᒍᑕᓂᑦ ᐊᑦᑕᓇᖅᑕᐃᓕᒪᓂᕐᒨᖓᔪᓂᑦ ᓄᓇᕗᒥ. ᐊᐅᓚᑦᑎᔨᐅᔪᑦ 
ᐊᑐᐊᒐᖃᒃᑲᓐᓂᕈᓐᓇᖅᑐᑦ ᐊᐅᓚᔾᔪᓯᖏᓐᓂᓪᓗ ᐊᔾᔨᖃᑐᐊᕈᑎᑦ ᐱᖁᔭᕐᒥᒃ 
ᐊᑐᐊᒐᕋᓛᓂᓪᓗ.

ᖃᓄᖅ
•  ᐅᖃᓕᒫᕐᓗᒋᑦ ᐸᐃᕆᕕᒻᒥ ᐊᑦᑕᓇᖅᑕᐃᓕᓂᕐᒧᑦ ᐊᑐᐊᒐᖏᑦ ᐊᒻᒪᓗ 

ᑐᑭᓯᒐᓱᐊᕐᓗᒋᑦ ᖃᓄᖅ ᑐᑭᖃᕐᒪᖔᑕ.
•  ᖃᐅᔨᒋᐊᕐᓗᒋᑦ ᐊᑐᐊᒐᕋᓛᑦ ᐃᓕᖕᓄᑦ ᑐᕌᖓᒐᐃᒻᒪᑕ ᐊᑐᕆᐊᖃᕋᐃᒍᕕᒋᓪᓗ. 
•  ᐃᓚᖏᑦ ᐊᑐᐊᒐᕋᓛᑦ ᑐᕌᖓᒻᒪᑕ ᑎᑎᕋᖅᓯᒪᔪᓪᓚᑦᑖᓄᑦ ᑕᐃᑲᓂ 

ᐸᐃᕆᕖᑦ ᐱᖁᔭᖓᓄ. ᐊᑐᐊᒐᕋᓛᖅ ᑐᑭᖃᕈᓐᓇᖁᓪᓗᒍ, ᐅᖃᓕᒫᕐᓗᒋᑦ 
ᑐᕌᖓᔪᑦ ᑎᑎᕋᖅᓯᒪᓂᖏᑦ ᐱᖁᔭᕐᒥ. (ᑎᑎᕋᖅᓯᒪᔪᑦ ᐅᖃᐅᓰᑦ 
ᐊᑐᐊᒐᕋᓛᕐᒥ ᐱᖃᓯᐅᔾᔨᒐᐃᒻᒪᑕ “ᒪᓕᑦᑐᒍ ᐃᓚᖓ x ᐱᖁᔭᕐᒥ,” ᑖᓐᓇ 
ᓇᓗᓇᐃᒃᑯᑕᐅᔭᕆᐊᖃᖅᑐᖅ ᐅᖃᓕᒫᕆᐊᖃᕋᕕᐅᒃ ᐱᖁᔭᖅ.)

•  ᐃᓚᖏᑦ ᐊᑐᐊᒐᕋᓛᑦ ᑐᑭᓯᓇᓱᒃᑐᒋᑦ ᐱᒡᒐᓇᕐᒪᑕ. ᐊᐱᕆᓗᒍ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᓕᕆᔨ ᐃᑲᔪᖅᑕᐅᔪᒪᓗᑎᑦ ᑐᑭᓯᙱᒐᐃᒍᕕᑦ ᐊᑐᐊᒐᕋᓛᕐᒥᒃ, 
ᐅᕝᕙᓘᓐᓃᑦ ᑐᑭᓯᙱᒃᑯᕕᐅᒃ ᐊᑐᐊᒐᕋᓛᖅ ᐃᓕᖕᓂᑦ ᖃᓄᐃᓕᐅᖁᔨᒻᒪᖔᖅ.

•  ᕿᒥᕐᕈᓗᒋᑦ ᒪᓕᒋᐊᓕᑦᑎᑦ ᐸᐃᕆᕕᒻᒥ ᐱᖁᔭᕐᒦᑦᑐᑦ ᐊᒻᒪᓗ ᐸᐃᕆᕖᑦ 
ᐊᑦᑕᓇᖅᑕᐃᓕᓂᕐᒧᑦ ᐊᑐᐊᒐᕋᓛᖏᑦ ᖃᐅᔨᔭᐅᓂᐊᕐᒪᑕ ᖃᓄᐃᑦᑑᒻᒪᖔᑦ 
ᓄᑖᕐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᑭᓕᖅᓱᖅᑕᐅᙱᑦᑐᓄᑦ ᐱᓕᕆᔨᓄᑦ. 
(ᒪᓕᒋᐊᓕᑦᑎᑦ ᑕᐃᒃᑯᐊ ᑐᕌᖓᔪᑦ ᑭᓱᓕᕆᓂᐊᕐᓗᓂ, ᖃᐅᑕᒫᑦ 
ᐱᓕᕆᐊᕆᔭᐅᓂᐊᖅᑐᑦ, ᐊᒻᒪᓗ ᖃᐅᑕᒫᑦ ᐊᐅᓚᑕᐅᓂᖏᑦ ᐸᐃᕆᕖᑦ ᐊᒻᒪᓗ 
ᑐᐊᕕᕐᓇᖅᑐᖃᖅᑎᓪᓗᒍ ᐊᓂᓗᓂ ᐊᐅᓚᓂᖏᑦ.)

•  ᖃᐅᔨᒪᒐᓗᐊᕐᓗᒋᑦ ᐱᖁᔭᖅ ᐊᑐᐊᒐᕋᓛᓪᓗ, ᐅᐸᓗᖓᐃᖅᓯᒪᒋᑦ 
ᑕᑯᓂᐊᖃᑦᑕᕐᓗᒋᑦ ᐱᖁᔭᖅ ᐊᒻᒪᓗ ᐊᑐᐊᒐᕋᓛᑦ. 
(ᐃᖅᑲᐅᒪᒋᔭᐃᓐᓇᕆᔪᓐᓇᔾᔮᙱᓐᓇᕕᒋᑦ.)

8
ᑕᒪᐃᓐᓂ ᐊᐅᓚᑦᑎᔨᐅᔪᑦ 
ᖃᐅᔨᒪᑦᑎᐊᕆᐊᓖᑦ ᐸᐃᕆᕖᑦ 
ᐊᐅᓚᑕᐅᔪᖅ ᑖᔅᓱᒧᖓ ᐊᐅᓚᑦᑎᔨᒧᑦ 
ᒪᓕᒃᑲᓗᐊᕐᒪᖔᑕ ᒪᓕᒋᐊᓕᖏᓐᓂᑦ 
ᐊᑦᑕᓇᖅᑕᐃᓕᒍᑎᓂᓪᓗ 
ᐊᖅᑭᒃᑕᐅᓯᒪᓪᓗᑎᑦ ᑖᒃᑯᓄᖓ 
ᐊᑐᐊᒐᕋᓛᕐᓄᑦ. 

ᐊᑐᐊᒐᕋᓛᖅ 11
ᐱᖁᔭᖅ ᐊᒻᒪᓗ ᐊᑐᐊᒐᕋᓛᑦ 
ᓴᖅᑭᔮᖅᑎᑕᐅᔭᕆᐊᖃᕐᓂᖏᑦ 
ᓱᒻᒪᑦ
•  ᐸᐃᕆᕕᑦ ᐱᖁᔭᖓ ᐊᒻᒪᓗ ᐸᐃᕆᕖᑦ ᐊᑦᑕᓇᖅᑕᐃᓕᒍᑎᖏᑦ ᐊᑐᐊᒐᕋᓛᑦ 

ᐊᑐᐃᓐᓇᐅᒪᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᖓᔪᖅᑳᕆᔭᐅᔪᓄᑦ 
ᕿᑐᕐᖓᓕᓐᓄᑦ.

ᖃᓄᖅ ᑐᑭᖃᕐᒪᖔᑦ
•  ᐊᐅᓚᑦᑎᔨᐅᔪᖅ ᓴᖅᑮᑎᑦᑎᔭᕆᐊᓕᒃ ᐸᐃᕆᕖᑦ ᐱᖁᔭᖓᓂᒃ ᐊᒻᒪᓗ 

ᐸᐃᕆᕖᑦ ᐊᑦᑕᓇᖅᑕᐃᓕᒍᑎᖏᑦ ᐊᑐᐊᒐᕋᓛᖏᑦ ᑕᑯᔭᐅᓴᕋᐃᒍᓐᓇᕐᓗᑎᑦ 
ᐃᓯᖅᑐᓄᑦ ᐸᐃᕆᕕᒻᒧᑦ.

ᖃᓄᖅ
•  ᓂᕈᐊᖅᓯᓗᑎᑦ ᐃᓂᒃᓴᖓᓂᑦ, ᓲᕐᓗ ᑐᑭᓯᒋᐊᕐᕖᑦ ᓂᕕᙵᐃᕕᖓᓄᑦ, 

ᑕᑯᔭᐅᓴᕋᐃᒍᓐᓇᕋᔭᕐᒪᑕ ᑭᓇᑐᐃᓐᓇᕐᒧᑦ ᐃᓯᖅᑐᒧᑦ ᐸᐃᕆᕕᒻᒧᑦ.
•  ᓴᖅᑭᔮᖅᑎᓪᓗᒋᑦ ᐸᐃᕆᕖᑦ ᐱᖁᔭᖓᓂᒃ ᐊᒻᒪᓗ ᐸᐃᕆᕖᑦ 

ᐊᑦᑕᓇᖅᑕᐃᓕᒍᑎᖏᑦ ᐊᑐᐊᒐᕋᓛᖏᑦ ᑐᑭᓯᒋᐊᕈᑏᑦ ᓂᕕᙵᕐᕕᖓᓄᑦ. 

11
ᑕᒪᐃᓐᓂᑦ ᐊᐅᓚᑦᑎᔨᐅᔪᖅ 
ᓴᖅᑮᓂᐊᖅᑐᖅ ᐊᔾᔨᖏᓐᓂᑦ ᐱᖁᔭᕐᒥᒃ 
ᐊᒻᒪᓗ ᑖᒃᑯᐊ ᐊᑐᐊᒐᕋᓛᑦ ᐃᓄᓐᓄᑦ 
ᑕᑯᔭᐅᔪᓐᓇᕐᓗᑎᑦ ᐸᐃᕆᕕᒻᒥ.

ᐱᖁᔭᖅ, ᐃᓚᖓ 29
ᓚᐃᓴᓐᓰᑦ ᑐᓴᖅᑎᑦᑎᒍᑏᓪᓗ 
ᓴᖅᑭᔮᖅᑎᑕᐅᔭᕆᐊᖃᕐᓂᖏᑦ 
ᓱᒻᒪᑦ
•  ᑕᑯᒍᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ ᐃᓯᖅᑐᑦ ᐸᐃᕆᕕᒻᒧᑦ ᐱᓕᕆᐊᖅ 

ᓚᐃᓐᓴᓯᖃᕐᒪᑦ, ᐊᒻᒪᓗᑦᑕᐅᖅ ᖃᓄᐃᓕᖓᓕᕐᓂᖓ ᓚᐃᓴᓐᓯᐅᔪᖅ 
ᑕᑯᔭᐅᔪᓐᓇᖁᓪᓗᒍ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓴᖅᑭᑎᑦᑎᔭᕆᐊᓕᒃ ᓚᐃᓴᓐᓯᐅᔪᒥᒃ 

ᑕᑯᔭᐅᓴᕋᐃᑦᑐᒨᕐᓗᓂᐅᒃ, ᐊᒻᒪᓗ;
 1.  ᓚᐃᓴᓐᓯᐅᔪᖅ ᑐᓂᔭᒥᓂᐅᒍᓂ ᒪᓕᒋᐊᖃᓕᖅᑎᑕᐅᓯᒪᓗᑎᑦ 

ᖃᓄᐃᓕᐅᕆᐊᖃᖅᑎᑕᐅᓗᑎᓪᓗ ᑎᑎᖅᑲᖅ ᓇᓗᓇᐃᔭᐃᓯᒪᔪᖅ 
ᑖᒃᑯᓂᖓ ᒪᓕᑦᑕᐅᔭᕆᐊᓕᖕᓂᑦ ᖃᓄᐃᓕᐅᖅᑕᐅᔭᕆᐊᓕᖕᓂᓗ 
ᐅᖃᖅᓯᒪᔪᑦ, ᐊᒻᒪᓗ ᐅᓪᓗᖓ ᖃᖓᒃᑯᑦ ᑲᒪᒋᔭᐅᔭᕆᐊᖃᕋᔭᕐᒪᖔᖅ 
ᐅᖃᖅᓯᒪᓂᖓ ᑕᑯᒃᓴᐅᓗᓂ, ᓴᖅᑭᖅᑎᑕᐅᓯᒪᔭᕆᐊᖃᕋᔭᕐᒥᔪᖅ.

 2.  ᒥᓂᔅᑕᐅᔪᖅ ᑎᓕᓯᔾᔪᑎᒥᒃ ᑐᓂᓯᓐᓂᕈᓂ ᐃᓄᒻᒥᒃ 
ᒪᓕᒋᐊᖃᙱᑎᑦᑎᓗᓂ, ᐃᓄᖕᓂᓘᓐᓂᑦ, ᐱᖁᔭᕐᒥᒃ 
ᐊᑐᐊᒐᕋᓛᕐᓃᑦᑐᓂᓪᓘᓐᓃᑦ ᒪᓕᒃᓴᐃᓐᓇᕆᐊᖃᙱᑦᑎᓪᓗᓂᒋᑦ ᐃᓚᖏᑦ, 
ᑕᐃᓐᓇ ᑎᓕᓯᔾᔪᑎᐅᔪᖅ ᓴᖅᑭᔮᖅᑎᑕᐅᔭᕆᐊᖃᕋᔭᕐᒥᔪᖅ.

 3.  ᑐᑭᒧᐊᑦᑎᑦᑎᔨᐅᔪᖅ ᑐᓂᓯᓐᓂᕈᓂ ᑎᓕᓯᔾᔪᑎᒥᒃ 
ᐊᐅᓚᑦᑎᔨᒧᒃ ᖃᓄᐃᓕᐅᖁᓗᓂᐅᒃ, ᑕᐃᓐᓇ ᑎᓕᓯᔾᔪᑎᐅᔪᖅ 
ᓴᖅᑭᔮᖅᑎᑕᐅᔭᕆᐊᖃᕋᔭᕐᒥᔪᖅ. 

 4.  ᑐᑭᒧᐊᑦᑎᑦᑎᔨᐅᔪᖅ ᓄᖅᑲᑎᑦᑎᑲᐃᓐᓇᖅᓯᒪᒍᓂ ᐊᖅᓵᖅᓯᓯᒪᒍᓂᓘᓐᓃᑦ 
ᓚᐃᓴᓐᓯᒥᒃ, ᑐᓴᖅᑎᑦᑎᔾᔪᑎᖓ ᓄᖅᑲᖅᑎᑕᐅᓯᒪᑲᐃᓐᓇᕈᑎᖓᑕ 
ᐊᖅᓵᖅᑕᐅᓯᒪᓂᖓᑕᓘᓐᓃᑦ ᓴᖅᑭᖅᑎᑕᐅᔭᕆᐊᖃᕋᔭᕐᒥᔪᖅ.

ᖃᓄᖅ
•  ᓴᖅᑭᑎᓪᓗᒍ ᓚᐃᓴᓐᓯᐅᔪᖅ ᐊᒻᒪᓗ, ᑕᐃᒪᐃᒋᐊᖃᕈᓂ, ᑐᑭᓯᒋᐊᕈᑎᖏᑦ 1, 

2, 3 ᐊᒻᒪᓗ 4.
•  ᐊᑐᕐᓗᒍ ᑕᐃᓐᓇᓴᐃᓐᓇᖅ ᑐᑭᓯᒋᐊᕈᑎᒃᑯᕕᒃ ᓂᕕᙵᕐᕕᒃ, ᐅᕝᕙᓘᓐᓃᑦ 

ᑕᐃᑲᓂᒃᓴᐃᓐᓇᖅ, ᓴᖅᑭᑎᑦᑕᒥᓂᑎᑦ ᐱᖁᔭᑦ ᐊᒻᒪᓗ ᐊᑐᐊᒐᕋᓛᑦ ᑕᐃᑯᖓ 
ᐃᓕᓗᒋᑦ

•  ᑕᑯᓂᐊᕐᓗᒋᑦ ᖃᓄᐃᓕᐅᕆᐊᖃᕐᒪᖔᖅᐱᑦ ᖃᐅᔨᓴᖅᑎᐅᔪᖅ 
ᐱᐅᓯᕚᓪᓕᖅᑎᑦᑎᔭᕆᐊᖃᕈᓂ ᐊᑐᐊᒐᕋᓛᖅ 2(7) ᑭᖑᓂᐊᒍᑦ.

29
ᐊᐅᓚᑦᑎᔨᐅᔪᖅ 
ᓴᖅᑭᔮᖅᑎᑦᑎᓯᒪᓂᐊᖅᑐᖅ 
ᑕᑯᒃᓴᒦᑎᑦᑎᓗᓂ ᐸᐃᕆᕕᒻᒥ ᐅᑯᓂᖓ: 

(a)  ᓚᐃᓴᓐᓯᖓ, ᒪᓕᒋᐊᓕᖏᑦ 
ᖃᓄᐃᓕᐅᕆᐊᓕᖏᓪᓗ 
ᓚᐃᓴᓐᓯᖓᓃᑦᑎᑕᐅᔪᑦ 
ᐊᒻᒪᓗ ᓇᓕᐊᑐᐃᓐᓇᑦ 
ᒪᓕᒋᐊᖃᙱᑦᑎᑕᐅᔪᑦ ᒪᓕᑦᑐᒋᑦ 
ᐃᓚᒃᑲᓐᓂᖓ 38(3);

(b)  ᑎᓕᓯᔾᔪᑎᓕᐊᕆᔭᐅᓯᒪᔪᑦ ᒪᓕᑦᑐᒍ 
ᐃᓚᒃᑲᓐᓂᖓ 16(2) ᐸᐃᕆᕕᑉ 
ᐱᓪᓗᒍ; ᐊᒻᒪᓗ

(c)  ᓇᓕᐊᑐᐃᓐᓇᑦ ᑐᓴᖅᑎᑦᑎᒍᑏᑦ 
ᓄᖅᑲᖅᑎᑕᐅᑲᐃᓐᓇᖅᓯᒪᓂᖓᓂᒃ 
ᐅᕝᕙᓘᓐᓃᑦ ᐊᖅᓵᖅᑕᐅᓯᒪᓂᖓᓂᒃ 
ᓚᐃᓴᓐᓯᐅᔪᖅ.

ᐊᑐᐊᒐᕋᓛᑦ 9
ᒪᓕᒋᐊᖃᕐᓂᖅ ᐊᓯᐊᓂᑦ ᐱᖁᔭᕐᒥᒃ 
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐸᐃᕆᕖᑦ ᓄᓇᕗᒥ ᒪᓕᒃᑲᓗᐊᕐᒪᖔᑕ 

ᐋᓐᓂᐊᖅᑕᐃᓕᓂᕐᒧᑦ ᐋᓐᓂᖅᑕᐃᓕᓂᕐᒧᓪᓗ ᐊᑐᐊᒐᕋᓛᕐᓂᑦ ᐅᖃᖅᓯᒪᓪᓗᑎᑦ 
ᑲᓇᑕᒥ ᒐᕙᒪᒃᑯᑦ ᓄᓇᕗᒥᓗ ᒐᕙᒪᒃᑯᑦ ᐱᖁᔭᖏᑦ ᒪᓕᓪᓗᒋᑦ 

ᖃᓄᖅ ᑐᑭᖃᕐᒪᖔᖅ
•   ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᖃᓄᐃᓕᐅᖅᑕᐅᔭᕆᐊᓕᖁᑎᖏᓐᓂᑦ ᑲᓇᑕᒥ 

ᒐᕙᒪᒃᑯᑦ ᐱᖁᔭᖏᓐᓂᑦ ᐊᒻᒪᓗ ᓄᓇᕗᒥ ᐱᖁᔭᖏᓐᓂᑦ ᑕᐃᑲᓃᑦᑐᑦ 
ᐊᒥᐊᖅᓯᒪᒐᓚᒃᑐᒦᑦᑐᑦ ᑭᑉᐹᕆᒃᑐᓂᑦ, ᑐᕌᖓᑎᓪᓗᒋᑦ ᐊᐅᓚᑕᐅᓂᖏᓐᓂᑦ 
ᐸᐃᕆᕖᑦ ᐊᒻᒪᓗ ᐃᓕᓐᓂᐊᓕᓵᕐᓂᕐᒧᑦ ᐱᓕᕆᐊᕐᒥᒃ ᑲᒪᔪᖃᖅᑎᓪᓗᒍ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒋᑦ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᓕᓵᖅᑐᓕᕆᔨᐅᔪᖅ, 
ᖃᑦᑎᕆᔨᒃᑯᑦ ᐊᖓᔪᖅᑳᖓ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᓴᕋᔭᕐᒥᔪᑦ 
ᐃᒡᓗ/ᐊᐅᓚᑦᑎᔨᐅᔪᖅ ᒪᓕᒃᑲᓗᐊᕐᒪᖔᖅ ᐱᖁᔭᕐᓂᑦ ᑭᑉᐹᕆᒃᑐᓃᑦᑐᓂᑦ 
ᑐᕌᖓᑎᓪᓗᒋᑦ ᐸᐃᕆᕕᓐᓄᑦ/ᐊᐅᓚᑦᑎᔨᒧᑦ. 

•  ᐊᕕᑦᑐᖅᓯᒪᔪᓂᑦ ᐃᓕᓐᓂᐊᓕᓵᖅᑐᓕᕆᔨᐅᔪᖅ, ᖃᑦᑎᕆᔩᑦ ᐊᖓᔪᖅᑳᖓ 
ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨ ᐊᓯᔾᔩᖁᔨᓐᓂᕈᑎᑦ 
ᐱᐅᓯᕚᓪᓕᖁᔨᓐᓂᕈᑎᓪᓘᓐᓃᑦ, ᑕᑯᓂᐊᕐᓗᒋᑦ ᖃᓄᐃᓕᐅᕆᐊᖃᕐᒪᖔᖅ 
ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᑉ ᑭᖑᓂᐊᓃᑦᑐᖅ 2(7).

ᖃᓄᖅ
•  ᐱᖁᔭᑦ ᑐᑭᓯᓇᓱᒃᑐᒋᑦ ᐱᒡᒐᓇᕐᒪᑕ. ᐊᕕᑦᑐᖅᓯᒪᔪᓂᑦ 

ᐃᓕᓐᓂᐊᓕᓵᖅᑐᓕᕆᔨᐅᔪᖅ, ᖃᑦᑎᕆᔨᑉ ᐊᖓᔪᖅᑳᖓ ᐊᒻᒪᓗ 
ᐋᓐᓂᐊᖅᑕᐃᓕᔪᓕᕆᔨᐅᔪᖅ ᐃᑲᔪᕈᓐᓇᖅᑐᑦ ᑐᑭᓯᓗᑎᑦ ᖃᓄᐃᑦᑐᓂᑦ 
ᕿᓂᕐᒪᖔᑕ ᐊᒻᒪᓗ ᐃᑲᔪᖅᑕᐅᓗᑎᑦ ᒪᓕᒋᐊᖃᕐᓂᕐᓂ ᐊᔾᔨᒌᙱᑦᑐᓂᑦ 
ᐱᖁᔭᕐᓂᑦ ᑐᕌᖓᔪᑦ ᐸᐃᕆᕕᒻᒧᑦ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐊᑭᓕᖅᓱᖅᑕᐅᒐᑎᑦ ᐱᓕᕆᔩᑦ 
ᖃᐅᔨᒪᒐᓗᐊᕐᒪᖔᑕ ᑕᒪᒃᑯᓂᖓ ᒪᓕᑦᑕᐅᔭᕆᐊᓕᓐᓂᑦ. 

•  ᐊᔾᔨᖏᓐᓂᑦ ᐱᓯᒪᑦᑎᓗᑎᑦ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᕐᒥᒃ ᑕᑯᒃᓴᐅᑎᑦᑎᔪᖅ 
ᐸᐃᕆᕕᐅᔪᖅ/ᐊᐅᓚᑦᑎᔨ ᒪᓕᒻᒪᑦ ᒪᓕᑦᑕᐅᔭᕆᐊᓕᖕᓂᑦ ᐊᔾᔨᒌᙱᑦᑐᓂᑦ 
ᐱᖁᔭᕐᓂᑦ.

•  ᐊᑦᑕᓇᖅᑐᑦ ᑭᓱᑐᐃᓐᓇᐃᑦ ᐱᖁᔭᖓ ᐃᓱᒫᓘᑎᓕᒃ ᑭᓱᑐᐃᓐᓇᕐᓂᑦ 
ᓴᓗᒻᒪᖅᓴᐃᑎᕈᓘᔭᕐᓂᑦ, ᐊᑐᖅᑕᐅᓲᓂᑦ ᐃᓗᓕᖏᓐᓂᓪᓗ ᐊᑦᑕᕐᓇᕈᓐᓇᖅᑐᑦ 
ᐃᓄᐃᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᖃᓄᐃᑦᑕᐃᓕᓂᖏᓐᓄᓪᓗ − 
ᐆᑦᑑᑎᒋᓗᒍ ᑭᓱᑐᐃᓐᓇᐃᑦ ᑐᖁᓐᓇᖅᑐᓖᑦ, ᖄᕈᓐᓇᖅᑐᑦ, ᐊᓯᖏᓪᓗ. 
ᐊᒥᓱᑦ ᐊᑐᕋᒃᓴᑦ ᓱᕈᓯᕐᓄᑦ ᓴᓇᔭᐅᓯᒪᓪᓗᑎᑦ ᐱᖃᓯᐅᔾᔭᐅᓯᒪᓕᖅᑐᑦ 
ᑎᑎᖅᑐᖅᓯᒪᓂᖏᑦ ᐊᑐᖅᑕᐅᖃᑦᑕᕆᐊᖃᕈᓐᓃᖅᑐᑦ − ᓲᕐᓗ ᐱᓲᑏᑦ 
ᐱᐊᕋᕐᓄᑦ, ᐃᓚᖏᑦ ᐱᐊᕋᕐᓄᑦ ᓄᓇᓯᐅᑎᓂ ᐃᒃᓯᕙᐅᑕᖏᑦ, ᐊᒻᒪᓗ ᐱᙳᐊᑦ 
ᓴᕕᕋᔭᖃᓗᐊᖅᑐᑦ ᐋᓐᓂᐊᓕᕐᓇᖅᑐᓖᓪᓘᓐᓃᑦ. ᐊᓯᖏᑦ ᓱᕈᓯᕐᓄᑦ ᐊᑐᖅᑕᐅᓲᑦ 
ᑭᓱᑐᐃᓐᓇᐃᑦ ᒪᓕᒋᐊᖃᕐᒥᔪᑦ ᐊᑦᑕᓇᖅᑕᐃᓕᒪᔾᔪᑎᖏᓐᓂᑦ ᐊᒻᒪᓗ 
ᐱᖃᓯᐅᔾᔭᐅᓯᒪᓪᓗᑎᑦ ᑕᐃᑲᓂ ᑎᑎᖅᑐᖅᓯᒪᔪᓂᑦ ᐊᑦᑕᓇᖅᑕᐃᓕᖁᓪᓗᒋᑦ 
ᐊᑐᖅᑕᐅᒍᓐᓇᖅᑐᑦ − ᓲᕐᓗ ᐱᐊᕋᕐᓄᑦ ᓴᐴᓗᑕᑦ, ᓱᕈᓯᕐᓄᑦ ᕿᓗᐊᖏᑦ ᐊᒻᒪᓗ 
ᐃᓪᓕᖏᑦ.

9
ᑕᒪᐃᓐᓂᑦ ᐊᐅᓚᑦᑎᔨᐅᔪᖅ 
ᒪᓕᓐᓂᐊᖅᑐᖅ ᐅᑯᓂᖓ: 

(a)  ᐋᓐᓂᕈᑕᐅᔪᓐᓇᖅᑐᑦ ᓱᓇᒃᑯᑖᑦ 
ᐱᖁᔭᖓ (ᑲᓇᑕ);

(b)  ᐋᙵᔮᕐᓇᖅᑐᓖᑦ ᐋᙵᔮᕐᓇᑐᓪᓗ 
ᐱᖁᔭᖓ (ᐊᐅᓚᑕᐅᓂᖏᓐᓄᑦ 
ᐋᙵᔮᕐᓇᖅᑐᑦ ᐱᖁᔭᖅ) (ᑲᓇᑕ);

(c)  ᑲᓇᑕᒥ ᐃᒡᓗᐃᑦ 
ᐊᑦᑕᓇᖅᑕᐃᓕᒪᔾᔪᑎᖏᑦ (ᑲᓇᑕ);

(d)  ᑲᓇᑕᒥ ᐃᑭᑦᑕᐃᓕᓂᕐᒧᑦ 
ᐊᑐᐊᒐᕋᓛᖏᑦ (ᑲᓇᑕ);

(e)  ᖁᑭᐅᑎᓄᑦ ᑐᕌᖓᔪᑦ ᐱᕋᔭᖕᓂᕐᒧᑦ 
ᑲᓇᑕᒥ (ᑲᓇᑕ);

(f)  ᓱᕈᓰᑦ ᐃᓚᒌᓪᓗ 
ᐱᔨᑦᑎᖅᑕᐅᓂᖏᓐᓄᑦ ᐱᖁᔭᖓ 
(ᓱᕈᓰᑦ ᖃᓄᐃᑦᑕᐃᓕᖁᓪᓗᒋᑦ 
ᐱᖁᔭᖅ) (ᓄᓇᕗᑦ); 

(g)  ᐃᓄᐃᑦ ᑭᒃᑯᑐᐃᓐᓇᐃᑦ 
ᐋᓐᓂᐊᖅᑕᐃᓕᓂᖏᓐᓄᑦ ᐱᖁᔭᖅ 
(ᓄᓇᕗᑦ).

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

•  ᐋᙵᔮᕐᓇᖅᑐᓖᑦ ᐊᐅᓚᑕᐅᔪᑦ ᐋᙵᔮᕐᓇᖅᑐᓪᓗ ᐱᖁᔭᖓ 
ᐱᓕᕆᐊᖃᓗᐊᙳᐊᖅᑐᖅ ᐊᑦᑕᓇᙱᑐᒃᑯᑦ ᑐᖅᑯᖅᑕᐅᔭᕆᐊᖃᕐᓂᖏᑦ 
ᓇᓕᐊᑐᐃᓐᓇᐃᑦ ᐋᙵᔮᕐᓇᖅᑐᓖᑦ ᐊᒻᒪᓗ ᐄᔭᒐᑦ ᖃᐅᔨᒪᓇᑦᑎᐊᖁᓪᓗᒋᑦ 
ᓱᕈᓰᑦ ᐱᔪᓐᓇᓂᐊᙱᒻᒪᒋᑦ.

•  ᑲᓇᑕᒥ ᐃᒡᓗᐃᑦ ᐊᑦᑕᓇᖅᑕᐃᓕᒍᑎᖏᑦ ᐋᖅᑮᓯᒪᔪᑦ ᒪᓕᑦᑕᐅᔭᕆᐊᓖᑦ 
ᑎᑎᖅᑐᒐᖅᑕᐅᓂᖏᓐᓂᑦ ᓴᓇᔭᐅᓂᖏᓐᓂᓪᓗ ᐃᒡᓗᐃᑦ ᐊᒻᒪᓘᓐᓃᑦ 
ᓇᓕᐊᑐᐃᓐᓇᐃᑦ ᓴᓇᔭᐅᒋᐊᕆᐊᓕᒻᒪᕇᑦ ᐃᒡᓗᐃᑦ. ᓴᓇᓂᐅᓴᒍᕕᑦ 
ᐅᕝᕙᓘᓐᓃᑦ ᐋᖅᑮᒋᐊᖅᑎᑦᑎᓂᐊᕈᕕᑦ ᐃᒡᓗᒥ ᒪᓕᒋᐊᖃᕋᔭᖅᑐᑎᑦ 
ᑲᓇᑕᒥ ᐃᒡᓗᐃᑦ ᐊᑦᑕᓇᖅᑕᐃᓕᒍᑎᖏᓐᓂᑦ. ᐃᖅᑲᓇᐃᔭᖅᑎᑖᕐᓗᑎᑦ 
ᐱᓕᕆᐊᖃᖅᓯᒪᒌᖅᑐᒥᒃ, ᑳᓐᑐᕌᒃᑦ−ᑑᔪᒥᒃ ᑐᑭᓯᐅᒪᔪᖅ 
ᒪᓕᑦᑕᐅᔭᕆᐊᓕᖏᓐᓂᑦ ᑲᓇᑕᒥ ᐃᒡᓗᐃᑦ ᐊᑦᑕᓇᖅᑕᐃᓕᒪᒍᑎᖏᓐᓂᑦ. 
ᓴᓇᔭᐅᓂᖓ ᐋᖅᑭᒋᐊᖅᑕᐅᓂᖓᓘᓐᓃᑦ ᖃᐅᔨᓴᖅᑕᐅᒐᔭᖅᑐᖅ 
ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ, ᐅᕝᕙᓘᓐᓃᑦ ᐃᓚᖏᓐᓂ ᓄᓇᓕᓐᓂ, 
ᖃᐅᔨᓴᖅᑕᐅᒐᔭᕐᒥᔪᖅ ᓄᓇᓖᑦ ᐃᒡᓗᖏᓐᓂᒃ ᖃᐅᔨᓴᖅᑎᒧᑦ. 

•  ᑲᓇᑕᒥ ᐃᑭᑦᑕᐃᓕᓂᕐᒧᑦ ᐊᑦᑕᓇᖅᑕᐃᓕᒍᑎᖏᑦ ᐋᖅᑮᔪᑦ 
ᐊᑦᑎᓛᕆᔪᓐᓇᖅᑕᖏᓐᓂᑦ ᐃᒡᓗᓄᑦ ᐊᒻᒪᓗ ᐱᓕᕆᐊᓕᒃ 
ᐃᑭᑦᑕᐃᓕᒍᑎᓂᖏᑦ/ᐊᐅᓚᒍᑎᖏᓐᓂᑦ ᐃᒡᓗ ᐊᑐᖅᑕᐅᖃᑦᑕᓕᖅᑎᓪᓗᒍ. 
ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᑐᑭᒧᐊᖅᑎᑕᐅᔪᓗᑎᑦ ᓇᓕᐊᑐᐃᓐᓇᐃᑦ 
ᖃᓄᐃᑦᑑᒍᑎᑦ ᑲᒪᒋᔭᐅᔭᕆᐊᖃᖅᑐᑦ ᖃᐅᔨᒪᓇᑦᑎᐊᖁᓪᓗᒍ 
ᐊᑦᑕᓇᖅᑐᒦᓐᓂᐊᖏᒻᒪᑕ ᓱᕈᓰᑦ, ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᒐᑎᓪᓗ 
ᐱᓕᕆᔩᑦ. 

•  ᖁᑭᐅᑎᓕᕆᓂᕐᒨᖓᔪᑦ ᐱᕋᔭᖕᓂᕐᒧᑦ ᐱᖁᔭᑦ ᐋᖅᑮᔪᑦ ᐱᖁᔭᖅᑎᒍᑦ 
ᓂᐅᕕᕈᓐᓇᐅᑏᑦ ᖁᑭᐅᑎᓂᑦ, ᐊᒻᒪᓗᑦᑕᐅᖅ ᐊᑦᑕᓇᙱᑐᒃᑯᑦ 
ᑐᖅᑯᖅᑕᐅᓯᒪᔭᕆᐊᖃᕐᓂᖏᑦ, ᑲᒪᒋᔭᐅᓂᖏᑦ ᐊᒻᒪᓗ ᓅᑕᐅᓂᖏᑦ 
ᖁᑭᐅᑏᑦ

•  ᓱᕈᓰᑦ ᐃᓚᒌᓪᓗ ᐱᔨᑦᑎᖅᑕᐅᓂᖏᓐᓄᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ 
ᐃᓄᒻᒥᒃ ᑭᓇᑐᐃᓐᓇᕐᒥᒃ ᑲᖐᓱᒃᑐᖅ, ᐅᕝᕙᓘᓐᓃᑦ ᖃᐅᔨᒪᒍᓂ 
ᓱᕈᓯᖅ ᐋᓐᓂᑎᖅᑕᐅᓂᖓᓂᑦ ᐃᒃᓯᖕᓇᒃᑕᐅᓂᖓᓂᓪᓘᓐᓃᑦ 
ᐅᖃᐅᓯᕆᔭᐅᑲᐅᑎᒋᔭᕆᐊᖃᖅᑐᓂ ᐃᓄᓕᕆᔨᒧᑦ.

•  ᐃᓄᐃᑦ ᑭᒃᑯᑐᐃᓐᓇᐃᑦ ᐋᓐᓂᐊᖅᑕᐃᓕᓂᖏᓐᓄᑦ ᐱᖁᔭᖓ ᐊᒻᒪᓗ 
ᑲᒪᒋᒋᐊᓕᖏᑦ ᐋᓐᓂᐊᖅᑕᐃᓕᔪᓕᕆᔩᑦ ᓇᓗᓇᐃᖅᑕᐅᓯᒪᕗᑦ ᐸᐃᕆᕕᖕᒥ 
ᐊᑐᐊᒐᕋᓛᖏᓐᓂᑦ, ᐅᑯᓂᖓ ᖃᓄᐃᓕᐅᕆᐊᖃᖅᑐᖃᖅᑎᓪᓗᒍ:

 – ᓚᐃᓴᓐᓯᑖᕋᓱᐊᖅᑐᖃᖅᑎᓪᓗᒍ,
 – ᐆᒪᔪᖅᑕᖃᕐᓂᐊᕈᓂ ᐸᐃᕆᕕᒻᒥ ᖃᓄᐃᓕᐅᕈᑕᐅᔭᕆᐊᓖᑦ,
 –  ᓴᓗᒻᒪᓴᖅᑕᐅᖃᑦᑕᕆᐊᖃᕐᓂᖏᑦ ᐅᐊᓴᖅᑕᐅᑦᑎᐊᕐᓂᖏᑦ ᑕᒪᐃᓐᓂᑦ 

ᐃᒡᓗᒥᐅᑕᐃᑦ ᐊᑐᖅᑕᐅᓲᓪᓗ,
 – ᐊᑦᑕᓇᙱᑐᒃᑯᑦ ᓂᕿᓂᒃ ᑐᖅᑯᐃᓗᓂ, ᑲᒪᓗᓂ ᐊᒻᒪᓗ ᖃᓚᑦᑎᓗᓂ,
 –  ᐅᐊᓴᖅᑕᐅᑦᑎᐊᕐᓂᖏᑦ ᖁᕝᕖᑦ ᐊᒻᒪᓗ ᐅᐊᓴᕐᕖᑦ, ᐱᖃᓯᐅᑎᓗᒋᑦ 

ᖁᑦᑕᕐᕖᔭᐃᕖᑦ ᐊᒻᒪᓗ ᐊᐅᓚᒍᑎᖏᑦ,
 –  ᓈᒻᒪᑦᑐᑦ ᓂᕿᒃᑯᕖᑦ ᐊᒻᒪᓗ ᐊᐅᓚᓂᖏᑦ ᐊᓂᑦᑎᓗᓂ ᓴᓂᒃᑯᕕᓂᑦ 

ᐊᒻᒪᓗ ᓂᕿᒥᓂᕐᓂᑦ, ᐱᖃᓯᐅᑎᓗᒋᑦ ᖁᑦᑕᕐᕖᑦ,
 –  ᐊᐃᑦᑐᐃᑦᑕᐃᓕᒪᑎᑦᑎᓗᓂ ᐊᒻᒪᓗ ᑲᒪᒋᔭᐅᓗᑎᑦ 

ᐊᐃᑦᑐᐃᖃᑦᑕᐅᑎᓯᒪᑎᓪᓗᒋᑦ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 9(f)
ᐱᖁᔭᖅᑎᒍᑦ ᒪᓕᒋᐊᖃᕐᓂᖅ 
ᖃᓄᐃᓕᐅᕐᓗᓂ 
ᐋᓐᓂᑎᖅᑕᐅᓱᒋᔭᐅᔪᓂᑦ ᓱᕈᓯᕐᓂᑦ 
ᖃᐅᔨᒍᓂ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓇᓕᐊᑐᐃᓐᓇᐃᑦ ᐊᒻᒪᓗ ᑲᖐᒋᔭᐅᔪᑦ 

ᖃᐅᔨᔭᒥᓂᐅᔪᓪᓗ ᓱᕈᓰᑦ ᐋᓐᓂᑎᖅᑕᐅᓂᖏᓐᓂᑦ ᐅᖃᐅᑕᐅᒐᓗᐊᕐᒪᖔᑕ 
ᓱᕈᓯᕐᓂᑦ ᓴᐳᔾᔨᔨᒧᑦ ᐃᓄᓕᕆᔨᒧᑦ, ᑭᖑᕙᙱᑐᒃᑯᑦ

•  ᓴᐳᔾᔭᐅᖁᓪᓗᒋᑦ ᐊᐅᓚᑦᑎᔩᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐸᐃᕆᕕᖕᓂ 
ᐅᖃᐅᓯᖃᖅᑐᒥᓂᐅᑎᓪᓗᒋᑦ ᓱᕈᓰᑦ ᐋᓐᓂᑎᖅᑕᒥᓂᐅᓱᒋᔭᐅᓗᑎᑦ

ᖃᓄᖅ ᑐᑭᖃᕐᒪᖔᖅ
•  ᓱᕈᓯᖅ ᓴᐳᔾᔭᐅᔭᕆᐊᓕᒃ ᓴᐳᔾᔭᐅᒋᐊᖃᖅᑐᒋᔭᐅᔪᖅ ᐋᓐᓂᑎᖅᑕᐅᓯᒪᕗᖅ 

ᐅᕝᕙᓘᓐᓃᑦ ᐋᓐᓂᑎᖅᑕᐅᖃᑦᑕᑐᐃᓐᓇᕆᐊᖃᖅᐳᖅ. ᐱᖃᓯᐅᔾᔨᔪᖅ 
ᐋᓐᓂᑎᖅᑕᐅᔾᔪᑎᓂᑦ ᓲᕐᓗ ᑎᒥᒃᑯᑦ ᐋᓐᓂᑎᖅᑕᐅᖃᑦᑕᕐᓗᓂ, ᐃᓱᒪᒃᑯᑦ, 
ᐃᑉᐱᓐᓂᐊᓂᖓᒍᑦ ᐋᓐᓂᑎᖅᑕᐅᖃᑦᑕᕐᓗᓂ, ᖁᓄᔪᕐᓂᐊᖅᑕᐅᖃᑦᑕᕐᓗᓂ, 
ᐊᒻᒪᓗ ᐃᒃᓯᖕᓇᔭᐅᓗᓂ. 

•  ᑭᓇᑐᐃᓐᓇᖅ ᐊᐅᓚᑦᑎᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᖅ ᐸᐃᕆᕕᖕᒥ 
ᑲᖐᓱᒃᑯᓂ ᐅᕝᕙᓘᓐᓃᑦ ᓇᓗᓇᐃᕈᓐᓇᕈᓂ ᓱᕈᓯᖅ ᓴᐳᔾᔭᐅᔭᕆᐊᖃᕐᒪᑦ 
ᓴᐳᔾᔭᐅᔭᕆᐊᖃᖅᑐᒋᔭᐅᓗᓂᓘᓐᓃᑦ ᐅᖃᐅᑕᐅᑲᐅᑎᒋᔭᕆᐊᓕᒃ ᓱᕈᓯᕐᓂᑦ 
ᓴᐳᔾᔨᔨᒧᑦ ᐃᓄᓕᕆᔨᒧᑦ (ᐅᕝᕙᓘᓐᓃᑦ ᐊᓯᐊᓄᑦ ᐱᔪᓐᓇᑎᓕᒻᒧᑦ ᐃᓄᒻᒧᑦ 
ᓲᕐᓗ ᐸᓖᓯᒃᑯᓐᓄᑦ ᓱᕈᓯᕐᓂ ᓴᐳᔾᔨᔨᖃᙱᒃᑯᓂ ᐃᓄᓕᕆᔨᒥᒃ.) 

•  ᐃᓄᒃ ᐅᖃᐅᓯᓕᒃ ᖃᐅᔨᔾᔪᑎᒃᓴᓂᑦ ᐱᖃᒃᓴᐃᓐᓇᕆᐊᖃᙱᑦᑐᖅ 
ᓱᕈᓯᖅ ᓴᐳᔾᔭᐅᔭᕆᐊᖃᕋᓱᒋᔭᖓ ᐱᓪᓗᒍ. ᓇᓂᓯᓗᓂ ᓇᓗᓇᐃᕈᑎᓂᑦ, 
ᐅᕝᕙᓘᓐᓃᑦ ᓱᕈᓯᖅ ᓴᐳᔾᔭᐅᔭᕆᐊᖃᕐᓂᖓᓂᒃ ᐃᓱᒪᓕᐅᕐᓗᓂ 
ᐱᓕᕆᐊᕆᒻᒪᒍ ᓱᕈᓯᕐᓂᑦ ᓴᐳᔾᔨᔨᑉ ᐃᓄᓕᕆᔨᑉ.

•  ᐊᐅᓚᑦᑎᔨᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᖅ ᐅᖃᐅᓯᖃᙱᒃᑯᓂ 
ᓱᕈᓯᑉ ᓴᐳᔭᐅᔭᕆᐊᓕᒻᒥᒃ ᐊᑭᓖᑎᑕᐅᔪᓐᓇᖅᑐᖅ ᐃᒪᓐᓇᓄᑦ ᑎᑭᓪᓗᒍ 
$5,000, ᑎᒍᔭᐅᔪᓐᓇᕋᔭᖅᑐᓂᓗ ᑎᑭᓪᓗᒍ ᐱᖓᓲᔪᖅᑐᑦ ᑕᖅᑮᑦ, 
ᐅᕝᕙᓘᓐᓃᑦ ᑕᒪᒃᑮᒃ ᐃᓱᒪᓕᐅᕈᑎᒋᔭᐅᓗᑎᑦ. (ᓱᕈᓯᕐᓄᑦ ᐃᓚᒌᓪᓗ 
ᐱᔨᑦᑎᖅᑕᐅᓂᖏᓐᓄᑦ ᐱᖁᔭᖅ, ᐃᓚᖓ 8(5) ᒪᓕᓪᓗᒍ.)

•  ᐃᖅᑲᖅᑐᐃᕕᒃᑯᑎᒎᑦ ᐊᑭᓖᑎᑦᑎᓇᓱᐊᖅᑐᖃᕆᐊᖃᙱᑦᑐᖅ ᐅᕝᕙᓘᓐᓃᑦ 
ᐊᓯᐊᒍᑦ ᐱᓕᕆᐊᖃᕋᓱᐊᕐᓗᓂ ᐃᓄᒻᒥᒃ ᐅᖃᐅᓯᓕᒻᒥᒃ ᓱᕈᓯᖅ 
ᓴᐳᔾᔭᐅᔭᕆᐊᖃᖅᑐᒋᒍᓂᐅᒃ, ᑭᓯᐊᓂ ᓴᓪᓗᔾᔪᑎᖃᕐᓗᓂ ᑕᐃᒪᐃᓐᓂᕈᓂ.

•  ᓴᐳᔾᔭᐅᓂᖓ ᓱᕈᓯᑉ ᐊᑦᑕᓇᖅᑕᐃᓕᓗᓂ ᐊᒻᒪᓗ ᖃᓄᐃᑦᑕᐃᓕᓂᖓ 
ᐱᒻᒪᕆᐅᓂᖅᓴᐅᒐᔭᖅᑐᖅ ᑲᙳᓇᖅᑐᒦᑎᑦᑎᔭᕆᐊᖃᕐᓂᕐᒥᒃ. 
ᑐᑭᓯᒋᐊᖅᑎᑦᑎᔪᖃᕈᓂ ᓱᕈᓯᕐᓂᑦ ᓴᐳᔾᔨᔨᒥᒃ ᐃᓄᓕᕆᔨᒥᒃ (ᐅᕝᕙᓘᓐᓃᑦ 
ᐊᓯᐊᓂᒃ ᐃᓄᒻᒥᒃ ᐱᔪᓐᓇᐅᑎᓕᒻᒥᒃ ᓲᕐᓗ ᐸᓖᓯᒃᑯᓐᓂᑦ ᓱᕈᓯᕐᓂᑦ 
ᓴᐳᔾᔨᔨᐅᔪᖅ ᐊᑐᐃᓐᓇᐅᒪᙱᒃᑯᓂ) ᑲᙳᓇᖅᑐᒦᑎᑦᑎᔭᕆᐊᖃᕐᓂᕐᒧᑦ 
ᓯᖁᒥᑦᑎᒐᔭᙱᑦᑐᖅ.

9(f)
ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕐᓂᐊᖅᐳᖅ 
ᐊᑐᓂᑦ ᐃᖅᑲᓇᐃᔭᖅᑏᑦ 
ᑐᓴᐅᒪᒐᓗᐊᕐᒪᖔᑕ, ᐊᒻᒪᓗ 
ᑐᑭᓯᐅᒪᓗᑎᑦ, ᐱᓕᕆᐊᒥᓂᑦ ᒪᓕᓪᓗᒍ 
ᓱᕈᓰᑦ ᐃᓚᒌᓪᓗ ᐱᔨᑦᑎᖅᑕᐅᓂᖏᓐᓄᑦ 
ᐱᖁᔭᖅ ᐅᖃᐅᓯᖃᕆᐊᖃᖅᑐᓂ 
ᐃᓄᓕᕆᔨᒧᑦ ᐃᖅᑲᓇᐃᔭᖅᑎᐅᔪᖅ 
ᑐᑭᓯᒋᐊᕈᑎᖃᕐᓂᕈᓂ ᐅᑉᐱᕈᓱᒃᑯᓂᓘᓐᓃᑦ 
ᓱᕈᓯᖅ ᓴᐳᔾᔭᐅᔭᕆᐊᖃᕐᒪᑦ ᒪᓕᓪᓗᒍ 
ᐱᖁᔭᖅ. 

ᓱᕈᓰᑦ ᐃᓚᒌᓪᓗ ᐱᔨᑦᑎᖅᑕᐅᓂᖏᓐᓄᑦ 
ᐱᖁᔭᖅ ᐅᖃᖅᓯᒪᒻᒪᑦ:

8(1) ᐃᓄᒃ ᑐᑭᓯᒋᐊᕈᑎᖃᕈᓂ 
ᐅᕝᕙᓘᓐᓃᑦ ᐅᑉᐱᕈᓱᓪᓚᑦᑖᕈᓂ ᓱᕈᓯᖅ 
ᓴᐳᔾᔭᐅᔭᕆᐊᖃᕐᓂᖓᓂᒃ ᐃᒪᐃᒋᐊᓕᒃ, 
ᑭᖑᕙᙱᓪᓗᓂ, ᐅᖃᐅᓯᕆᓗᓂᐅᒃ 
ᖃᐅᔨᒪᔭᓂ

(a)  ᐃᓄᓕᕆᔨᒧᑦ; ᐅᕝᕙᓘᓐᓃᑦ
(b)  ᐃᓄᓕᕆᔨᖃᙱᒃᑯᓂ, 

ᐅᖃᐅᓯᕆᓗᓂᐅᒃ 
ᐸᓖᓯᒧᑦ ᐅᕝᕙᓘᓐᓃᑦ 
ᐱᔪᓐᓇᐅᑎᖃᖅᑎᑕᐅᔪᒧᑦ ᐃᓄᒻᒧᑦ. 

(1.1) ᖃᐅᔨᒪᓗᓂ ᐃᓄᒃ 
ᐅᓂᒃᑲᐅᓯᖃᑲᒻᒪᒋᐊᖃᙱᑦᑐᖅ ᓴᓪᓗᓗᓂ 
ᓱᕈᓯᖅ ᓴᐳᔾᔭᐅᔭᕆᐊᖃᕐᓂᕋᕐᓗᓂᐅᒃ 
ᓴᐳᔾᔭᐅᑐᐃᓐᓇᕆᐊᖃᕐᓂᕋᕐᓗᓂᐅᓪᓘᓐᓃᑦ. 

(2) ᐃᓚᒃᑲᓐᓂᖓ (1) ᑐᕌᖓᔪᖅ 
ᑐᑭᓯᒋᐊᕈᑎᐅᔪᖅ ᐅᓂᒃᑲᐅᑕᐅᒍᓂ 
ᑲᙵᓇᖅᑑᒐᓗᐊᖅᐸᓘᓐᓃᑦ ᐊᓯᐊᓄᑦ 
ᑐᓴᖅᑕᐅᔭᕆᐊᖃᙱᒃᑲᓗᐊᖅᐸᓘᓐᓃᑦ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᖃᓄᖅ
•  ᖃᐅᔨᒪᓗᑎᑦ ᑭᓇ ᓱᕈᓯᕐᓂᑦ ᓴᐳᔾᔨᔨᐅᒻᒪᖔᖅ ᐃᓄᓕᕆᔨ ᓄᓇᓕᔅᓯᖕᓂᑦ, 

ᐊᒻᒪᓗ ᖃᐅᔨᒪᓗᑎᑦ ᖃᓄᖅ ᖃᐅᔨᒋᐊᕐᕕᒋᔪᓐᓇᕋᔭᕐᒪᖔᖅᐱᐅᒃ.
•  ᐅᖃᐅᓯᕆᓗᒍ ᓱᕈᓯᖅ ᐋᓐᓂᑎᖅᑕᐅᓇᓱᒋᒍᕕᐅᒃ ᓱᕈᓯᕐᓂᑦ ᓴᐳᔾᔨᔨᒧᑦ 

ᑭᖑᕙᙱᑐᒃᑯᑦ: 
 –  ᓇᓗᓇᐃᕈᑎᓂᑦ ᖃᐅᔨᔾᔪᑎᓂᒃ ᑕᑯᑎᒐᒃᓴᓂᑦ 

ᐱᖃᕆᐊᖃᙱᒻᒪᕆᒃᑐᑎᓪᓘᓐᓃᑦ.
 –  ᐊᖓᔪᖅᑳᑦ ᐅᖃᐅᑎᖅᑳᕆᐊᖃᙱᑕᐃᓪᓘᓐᓃᑦ, ᐅᕝᕙᓘᓐᓃᑦ 

ᑭᓇᑐᐃᓐᓇᖅ. 
 – ᐊᓯᖕᓂᑦ ᑎᓕᓯᔭᕆᐊᖃᙱᑦᑐᑎᑦ ᐅᖃᐅᓯᖃᖅᑎᑦᑎᖔᕐᓗᑎᑦ. 
 –  ᐃᒡᕕᑦ ᐅᖃᐅᓯᕆᑐᐃᓐᓇᕐᓗᒍ!
•  ᓱᕈᓯᕐᓂᑦ ᓴᐳᔾᔨᔨᐅᔪᖅ ᐃᓄᓕᕆᔨ ᐊᑐᐃᓐᓇᐅᒪᙱᒃᑯᓂ, ᐅᖃᐅᓯᕆᓗᒍ 

ᐸᓖᓯᒃᑯᓐᓄᑦ (ᐳᑭᖅᑕᓕᒃᑯᓐᓄᑦ).
• ᖃᐅᔨᒃᑲᖅᑕᐃᓕᓗᒋᑦ ᐊᖓᔪᖅᑳᖏᒃ ᐅᖃᐅᓯᕆᔭᒥᓂᕋᕐᓗᒍ. 
•  ᐅᖃᖃᑎᖃᙱᓪᓗᑎᑦ ᐊᓯᖕᓂᑦ, ᐱᖃᓯᐅᑎᓗᒋᑦ ᐊᓯᖏᑦ ᐃᖅᑲᓇᐃᔭᖃᑎᑎᑦ, 

ᐅᖃᐅᓯᖃᖅᑐᒥᓂᐅᓂᕐᓂ. 
•  ᐃᖅᑲᓇᐃᔭᖃᑎᖃᕐᓗᑎᑦ ᓱᕈᓯᕐᓂᑦ ᓴᐳᔾᔨᔨᒥᒃ ᐃᓄᓕᕆᔨᒃ 

ᖃᐅᔨᓴᖅᑎᓪᓗᒍ ᓱᕈᓯᕐᒥᒃ ᐋᓐᓂᖅᑎᕆᔪᖃᖅᑐᒥᓂᐅᓱᒋᔭᕐᓂᑦ, 
ᐃᖅᑲᓇᐃᔭᖃᑎᒋᒋᐊᖃᓕᕋᐃᒍᕕᐅᒃ ᐱᓕᕆᖃᑎᒋᖃᑦᑕᕐᓗᒍ. 

•  ᑐᑭᓯᓗᑎᑦ ᐱᓕᕆᐊᖃᕋᕕᑦ ᐱᖁᔭᖅᑎᒍᑦ ᐅᖃᐅᓯᖃᕐᓗᑎᑦ 
“ᐱᔭᕆᐊᑭᒻᒪᑦ” ᑭᓯᐊᓂᓕ ᑕᐃᒫᒃᓴᐃᓐᓇᖅ ᐊᒃᓱᕈᕐᓇᑐᒻᒪᕆᐊᓘᓪᓗᓂ 
ᓂᙵᐅᒪᓕᖅᑎᑦᑎᒍᓐᓇᕐᒪᑦ. ᑕᐃᒪᓐᓇᐃᖅᑐᖃᓲᖅ ᐃᓕᔅᓯᑑᙱᑦᑐᖅ, 
ᑭᓯᐊᓂᓕ ᑐᑭᓕᒃ ᑕᐃᓐᓇ ᐃᓄᒃ ᐅᖃᐅᓯᓕᒃ ᑲᖐᓱᒃᑐᖅ 
ᐃᑲᔪᖅᑕᐅᔭᕆᐊᖃᕋᔭᕐᒪᑦ, ᓲᕐᓗ ᐃᓅᓯᓕᕆᔨᒥᒃ ᐅᖃᖃᑎᖃᕐᓗᓂ. 

•  ᑐᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᓕᓵᖅᑐᓕᕆᔨ 
ᐅᓂᒃᑲᐅᑕᒥᓂᐅᓂᖓᓂᒃ ᓱᕈᓯᑉ ᐋᓐᓂᑎᖅᑕᐅᓱᒋᓪᓗᓂᐅᒃ. 
ᐅᖃᐅᑎᓗᐊᕌᓗᙱᓪᓗᒍ ᖃᓄᐃᑦᑑᓂᖏᓐᓂᑦ ᐅᖃᐅᑎᑐᐃᓐᓇᕐᓗᒍᓕ 
ᑭᓯᐊᓂ ᐅᓂᒃᑳᓕᐅᖅᓯᒪᒐᕕᑦ.

(3) ᖃᓄᐃᓕᐅᕆᐊᓯᔪᖃᕆᐊᖃᙱᓚᖅ 
ᐃᓄᒻᒧᑦ ᐅᖃᐅᓯᖃᖅᑐᒥᓂᐅᑎᓪᓗᒍ 
ᒪᓕᓪᓗᒍ ᑖᓐᓇ ᐃᓚᖓ ᑭᓯᐊᓂ 
ᓴᓪᓗᔾᔪᑎᖃᕐᓂᕈᓂ ᖃᓄᐃᑕᐅᔪᓐᓇᖅᑐᖅ.

(4) ᑕᕝᕙᓂ ᐃᓚᖓᓂᑦ 
ᓄᖅᑲᖓᑎᑦᑎᓂᐊᙱᓚᖅ 
ᓇᓕᐊᓐᓂᑐᐃᓐᓇᖅ 
ᖃᓄᐃᓕᐅᕈᓐᓇᕐᓂᖏᓐᓂᑦ 
ᓴᐳᓐᓂᐊᖅᑎᐅᔪᑉ ᓴᐳᓐᓂᐊᖅᑕᖓᓘᓐᓃᑦ.

(5) ᑭᓇᑐᐃᓐᓇᖅ ᐃᓄᒃ ᓯᖁᒥᑦᑎᔪᖅ 
ᐃᓚᒃᑲᓐᓂᖓᓂᒃ (1) ᐅᕝᕙᓘᓐᓃᑦ 
(1.1) ᐸᓯᔭᒃᓴᕈᖅᑎᑕᐅᔪᓐᓇᖅᐳᖅ 
ᐃᖅᑲᖅᑐᐃᕕᒃᑯᑎᒍᑦ ᐊᒻᒪᓗ 
ᐱᒻᒪᕆᐅᙱᓂᖅᓴᒃᑯᑦ ᐸᓯᔭᒃᓴᐅᓗᓂ 
ᐊᑭᓖᑎᑕᐅᓗᓂ ᐅᖓᑕᐅᔨᙱᓪᓗᒍ 
$5,000, ᑎᒍᔭᐅᒪᓗᓂᓘᓐᓃᑦ 
ᐱᖓᓲᔪᖅᑐᑦ ᑕᖅᑮᑦ ᐅᕝᕙᓘᓐᓃᑦ ᑕᒪᒃᑮᒃ 
ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑕᐅᓐᓇᖅᑐᓂ. 

ᐸᐃᕆᕕᖕᓂᑦ ᐊᐅᓚᑦᑎᔩᑦ
•  ᐊᕐᕌᒍᑕᒫᑦ ᕿᒥᕐᕈᖃᑎᒋᓗᒋᑦ ᐅᖃᐅᓯᖃᕆᐊᖃᕐᓂᖏᑦ ᐃᖅᑲᓇᐃᔭᖅᑎᑎᑦ 

ᐱᖃᑎᒋᓗᒋᑦ, ᐊᒻᒪᓗ ᖃᓄᖅ ᑕᒪᓐᓇ ᑐᑭᖃᕐᒪᖔᖅ.
•  ᐊᐱᕆᓗᒍ ᓱᕈᓯᕐᓂᑦ ᓴᐳᔾᔨᔨᐅᔪᖅ ᐃᓄᓕᕆᔨ ᐃᓕᓐᓂᐊᑎᑦᑎᖁᓗᒍ 

ᐃᖅᑲᓇᐃᔭᖅᑎᓂᑦ ᖃᓄᖅ ᐃᓕᓴᖅᓯᒍᓐᓇᕐᒪᖔᑦ ᐋᓐᓂᑎᖅᑕᐅᓲᓂᑦ.
•  ᐋᖅᑮᒍᑎᑦ ᐊᐅᓚᑦᑎᒍᑎᖏᓐᓂᑦ ᐅᓂᒃᑲᐅᓯᖃᕐᓂᕐᒧᑦ 

ᐋᓐᓂᑎᖅᑕᒥᓂᐅᓱᒋᔭᐅᔪᓂᑦ ᖃᐅᔨᒪᑦᑎᐊᕐᓗᑎᑦ ᐱᖁᔭᕐᒦᒃᑲᓗᐊᕐᒪᖔᑕ 
ᐊᒻᒪᓗ ᐃᑲᔪᖅᑐᐃᔾᔪᑎᖃᕐᓗᑎᑦ ᓱᕈᓰᑦ ᐃᓚᒌᓪᓗ ᐱᔨᑦᑎᖅᑕᐅᓂᖏᓐᓄᑦ 
ᐱᖁᔭᖅ:

 –  ᐊᑐᐊᒐᖅᑕᖃᑐᐃᓐᓇᕆᐊᖃᕐᒪᑦ ᐸᐃᕆᕕᖕᒥ ᐃᓄᒃ ᐅᓂᒃᑲᐅᓯᓕᒃ 
ᑐᓴᖅᑎᑦᑎᒋᐊᖃᖅᑐᓂ ᐊᖓᔪᖅᑳᖓᓂᒃ ᐅᖃᐅᓯᖃᓚᐅᖅᑎᓪᓗᒍ 
(ᑭᓯᐊᓂᓕ ᐊᖓᔪᖅᑳᕆᔭᐅᔪᖅ ᑲᖐᒋᔭᐅᖔᕈᓂ 
ᐋᓐᓂᖅᑎᕆᖃᑦᑕᖅᑐᒋᔭᐅᓗᓂ ᑕᐃᒪᐃᒋᐊᑐᙱᑦᑐᖅ).

 –  ᐸᐃᕆᕕᖕᒥ ᐊᑐᐊᒐᐅᔭᕆᐊᖃᙱᑦᑐᖅ ᐃᓄᒃ 
ᐅᓂᒃᑳᓕᐅᖅᑐᖅ ᓇᓗᓇᐃᔭᐃᓗᓂ ᐅᓂᒃᑲᐅᓯᒥᓂᖏᓐᓂᑦ 
ᐊᖓᔪᖅᑳᖓᓄᑦ. ᓇᓗᓇᐃᔭᖅᓯᒪᓂᖏᑦ ᑐᓂᔭᐅᔭᕆᐊᓖᑦ 
ᓱᕈᓯᕐᓂᑦ ᓴᐳᔾᔨᔨᒧᑦ ᐃᓄᓕᕆᔨᒧᑦ ᖃᐅᔨᓴᖅᑐᖅ ᓱᕈᓯᕐᒥᒃ 
ᐋᓐᓂᖅᑎᕆᔪᖃᑐᐃᓐᓇᕆᐊᖃᕐᓂᕐᒥᒃ.

 –  ᐊᐅᓚᑦᑎᔩᑦ ᐋᖅᑮᒍᒪᑐᐃᓐᓇᕆᐊᓖᑦ ᑎᑎᕋᖅᓯᒪᔪᒥᒃ 
ᓈᑎᕆᔭᐅᔭᕆᐊᓕᓐᓂᑦ ᐃᖅᑲᓇᐃᔭᖅᑎᑉ ᐊᑐᕆᐊᓕᖏᑦ 
ᐅᓂᒃᑲᐅᓯᖃᓚᐅᖅᑎᓪᓗᒍ. ᐱᖁᔭᖅᑎᒎᖓᙱᑦᑑᒐᓗᐊᖅ, ᑭᓯᐊᓂᓕ 
ᐃᑲᔪᕈᓐᓇᕋᔭᖅᑐᖅ ᐃᓄᒻᒥᒃ ᐅᓂᒃᑲᐅᓯᓕᒥᓂᕐᒥᒃ ᑎᑎᕋᕐᓗᓂᒋᑦ 
ᐱᒻᒪᕆᐅᔪᑦ ᓇᓗᓇᐃᔭᖅᓯᒪᓂᖏᑦ ᐃᖅᑲᐅᒪᓂᖓᓂᑦ. ᐃᓄᒃ ᓈᑎᕆᔪᖅ 
ᐅᓂᒃᑳᕐᒥᒃ ᑐᖅᑯᐃᔭᕆᐊᓕᒃ ᐊᓯᖏᓐᓄᑦ ᑕᑯᔭᐅᔪᓐᓇᖏᓪᓗᓂ − 
ᐸᐃᑉᐹᒃᑯᕕᒻᒨᖅᑕᐅᑐᐃᓐᓇᖏᓪᓗᓂ ᐸᐃᕆᕕᖕᒥ − ᐊᒻᒪᓗ ᓱᕋᐃᔭᕐᓗᒍ 
ᓱᕈᓯᕐᓄᑦ ᓴᐳᔾᔨᔨ ᐃᓄᓕᕆᔨ ᐱᓚᐅᖅᑎᓪᓗᓂᒋᑦ ᑐᑭᓯᒋᐊᕈᑏᑦ.

ᐃᓚᖓ 6
ᐊᐅᓚᑦᑎᓂᕐᒧᑦ ᐱᓕᕆᐊᖏᑦ 
ᐊᐅᓚᑦᑎᔩᑦ ᐸᐃᕆᕕᖕᓂ
ᑖᓐᓇ ᐃᓚᖓ ᓇᓗᓇᐃᔭᐃᓯᒪᕗᖅ ᐊᐅᓚᑦᑎᓂᕐᒧᑦ ᐱᓕᕆᐊᕆᒋᐊᓕᖏᑦ 
ᐃᓚᒋᔭᐅᓪᓗᑎᑦ ᐊᐅᓚᑦᑎᓗᓂ ᐸᐃᕆᕕᖕᓂᑦ. ᓇᓗᓇᐃᔭᐃᓯᒪᕗᖅ 
ᑐᑭᓯᒋᐊᕈᑎᓂᑦ ᐊᐅᓚᑦᑎᔩᑦ ᓄᐊᒋᐊᓕᖏᑦ ᓱᕈᓰᑦ ᐱᓪᓗᒋᑦ:

•   ᑭᓱᓂᑦ ᑐᑭᓯᒋᐊᕆᐊᖃᕐᒪᖔᖅ
• ᖃᖓᒃᑯᑦ ᓄᐊᑦᑎᒋᐊᖃᕐᒪᖔᖅ ᑐᑭᓯᒋᐊᕈᑎᓂᑦ
• ᖃᓄᖅ ᓄᐊᑦᑎᔭᕆᐊᖃᕐᒪᖔᖅ ᑐᑭᓯᒋᐊᕈᑎᓂᑦ
•  ᓱᑯᑦᑎᐊᓃᑎᑦᑎᔭᕆᐊᖃᕐᒪᖔᖅ (ᑐᖅᑯᕐᓗᒋᓪᓘᓐᓃᑦ) ᑐᑭᓯᒋᐊᕈᑏᑦ 

ᑎᑎᕋᖅᑕᖏᑦ
• ᖃᓄᑎᒋ ᐱᓯᒪᒋᐊᖃᕐᒪᖔᒋᑦ, ᐊᒻᒪᓗ ᑭᖑᓪᓕᖅᐹᒥᒃ
• ᑐᑭᓯᒋᐊᕈᑏᑦ ᑲᙳᓇᖅᑐᒦᑎᒋᐊᖃᕐᒪᒋᑦ 

ᐊᐅᓚᑦᑎᔩᑦ ᐃᒪᐃᑦᑕᕆᐊᖃᕆᕗᑦ:

•  ᐱᑦᑎᐊᖅᓯᒪᔪᓂᒃ ᓄᑖᕈᕆᐊᖅᑕᐅᕙᒃᑐᓂᑦ ᑮᓇᐅᔭᑦ ᐅᓂᒃᑳᖏᓐᓂᑦ

ᐊᑐᐊᒐᕋᓛᖅ 10(1) ᐊᒻᒪᓗ 10(2)
ᐱᓇᓱᐊᕈᑎ ᐸᐃᕆᕕᒻᒨᖃᑦᑕᓂᕐᒧᑦ 
ᐊᑎᓕᐅᕐᓗᓂ 
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᐅᓚᑦᑎᔩᑦ ᐃᖅᑲᓇᐃᔭᖅᑏᓪᓗ 

ᑕᑯᓂᐊᕈᓐᓇᓂᐊᕐᒪᑕ ᐅᓪᓗᒥᒨᖓᔪᓂᑦ ᐊᒻᒪᓗ ᐱᑦᑎᐊᖅᓯᒪᔪᓂᒃ 
ᑐᑭᓯᒋᐊᕈᑎᓂᑦ ᓱᕈᓰᑦ ᒥᒃᓵᓅᖓᔪᓂᑦ ᐸᖅᑭᔭᖏᓐᓂᑦ

•  ᑐᑭᓯᒋᐊᕈᑏᑦ ᐸᐃᕆᕕᒻᒨᖁᔨᔾᔪᑎᒥᒃ ᖃᐅᔨᒪᔭᐅᔭᕆᐊᓖᑦ ᓱᕈᓰᑦ 
ᐊᑦᑕᓇᖅᑐᒨᖁᓇᒋᑦ ᐊᒻᒪᓗ ᐃᓕᓐᓂᐊᖃᑕᐅᔪᓐᓇᖁᓪᓗᒋᑦ 
ᐃᓕᓐᓂᐊᓕᓵᖅᑐᑦ ᐱᓕᕆᐊᖏᓐᓂᑦ.

ᖃᓄᖅ ᑐᑭᖃᕐᒪᖔᑦ
•   ᐊᐅᓚᑦᑎᔨᐅᔪᑦ ᐊᖓᔪᖅᑳᕆᔭᐅᔪᓂᒃ ᕿᑐᕐᖓᓕᓐᓂᒃ ᓈᑎᕆᑎᑦᑎᔭᕆᐊᓕᒃ 

ᐊᒻᒪᓗ ᐊᑎᓕᐅᖅᑎᑦᑎᓗᓂᓗ ᓱᕈᓯᖅ ᐃᓕᓐᓂᐊᓕᓵᖅᑐᑦ ᐱᓕᕆᐊᖓᓄᑦ 
ᐱᖃᑕᐅᔪᓐᓇᖁᓪᓗᒍ.

•  ᐸᐃᕆᕕᒻᒨᖁᔨᔾᔪᑎ ᐊᑎᓕᐅᖅᑕᐅᓲᖅ ᐱᖃᓯᐅᔾᔨᓯᒪᔭᕆᐊᓕᒃ ᑕᒪᐃᓐᓂᑦ 
ᑐᑭᓯᒋᐊᕈᑎᓂᑦ ᑎᑎᕋᖅᑕᐅᓯᒪᔪᓂᒃ ᐊᒥᐊᖅᓯᒪᒐᓚᒃᑐᒥᒃ ᖁᓛᓂ 
ᑭᑉᐹᕆᒃᑐᒦᑦᑐᓂᑦ. 

ᖃᓄᖅ
•  ᐋᖅᑭᒃᓱᐃᓗᑎᑦ ᐸᐃᕆᕕᒻᒨᖅᑎᑦᑎᓇᓱᐊᕈᑎᒥᒃ ᐊᑎᓕᐅᖅᑕᐅᔭᕆᐊᖃᓲᖅ 

ᓈᑎᖅᑕᐅᓗᓂᓗ ᑐᑭᓯᒋᐊᕈᑎᓂᑦ ᑎᑎᕋᕐᕕᐅᔭᕆᐊᓖᑦ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᓃᑦᑐᑦ (ᐊᐱᕆᓗᒍ ᐊᕕᑦᑐᖅᓯᒪᔪᓂ ᐃᓕᓐᓂᐊᓕᓵᖅᑐᓕᕆᔨ 
ᐆᑦᑑᑎᒥᒃ ᐱᔪᒪᓗᑎᑦ). ᐅᖃᐅᓯᕐᓂᑦ ᑐᑭᓯᓇᖅᑐᓂᒃ ᐊᑐᕐᓗᑎᑦ 
ᖃᖓᓕᒫᒃᑯᑦ ᐊᑐᕈᓐᓇᕈᕕᑦ ᐱᔭᕆᐊᑭᑦᑐᓂᑦ − ᓲᕐᓗ, ᐊᑎᕈᓯᖓ 
ᑎᑎᕋᖅᑕᐅᔭᕆᐊᖃᖅᑎᓪᓗᒍ ᖃᓪᓗᓈᑎᑑᖓᔪᖅ ᑎᑎᖅᓯᖁᔨᓗᓂ 
ᐊᑎᕈᓯᖓᓂᒃ ᑐᑭᓯᔭᐅᔭᕆᐊᑭᒃᑐᒥᒃ ᐊᑐᕐᓗᓂ.

•  ᖄᖓᒍᒃᑲᓐᓂᖅ ᑐᑭᓯᒋᐊᕈᑏᑦ ᐅᖃᖅᓯᒪᔪᑦ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᒥᒃ ᐅᑯᓂᖓ ᐸᐃᕆᕕᒻᒨᖁᔨᔾᔪᑎᒥᒃ ᓈᑎᖅᑕᐅᔭᕆᐊᓕᒻᒥᒃ 
ᑎᑎᕋᖁᔨᓯᒪᑎᑦᑎᓗᑎᑦ: 

 –  ᐊᑎᖓ, ᐊᖏᕐᕋᖓᑕ ᑐᕌᕈᑎᖓ, ᐃᖅᑲᓇᐃᔭᕐᕕᖓᑕ ᑐᕌᕈᑎᖓ, 
ᐅᖄᓚᐅᑎᖏᑦ ᐊᒻᒪᓗ, ᐱᖃᕈᓂ, ᖃᕋᓴᐅᔭᒃᑯᑦ ᑐᕌᕈᑎᖓ 
ᖃᐅᔨᒃᑲᖅᑕᐅᔪᓐᓇᕋᔭᖅᑐᖅ ᑐᐊᕕᕐᓇᖅᑐᖃᓕᕐᓂᕈᓂ ᓱᕈᓯᑉ 
ᐊᖓᔪᖅᑳᖏᒃ ᓇᓂᔭᐅᔪᓐᓇᓂᙱᒃᑯᑎᒃ;

 –  ᐊᑎᖓ ᓇᓕᐊᑐᐃᓐᓇᖅ ᐅᕝᕙᓘᓐᓃᑦ ᐃᓄᑉ ᐊᓯᐊ, ᐃᖅᑲᖅᑐᐃᕕᑎᒍᑦ 
ᑎᓕᓯᔾᔪᑎᓕᐊᕆᔭᐅᓯᒻᒪᓂᑯ ᐅᕝᕙᓘᓐᓃᑦ ᐊᖏᕈᑕᐅᓯᒪᓂᑯ, 
ᑕᑯᓗᐊᖃᑦᑕᕆᐊᖃᙱᑦᑐᖅ ᑕᑯᖃᑦᑕᕆᐊᖃᙱᑐᕐᓘᓐᓃᑦ ᓱᕈᓯᕐᒥᒃ 
ᐅᕝᕙᓘᓐᓃᑦ ᐊᐃᔅᓯᕐᓗᓂ, ᐊᒻᒪᓗ ᐊᔾᔨᖓᓂᒃ ᐃᖅᑲᖅᑐᐃᕕᒃᑯᑎᒍᑦ 
ᑎᓕᓯᔾᔪᑎᖓ ᐊᖏᕈᑎᖓᓘᓐᓃ ᑐᓂᔭᐅᔭᕆᐊᓕᒃ;

 –  ᐊᑎᖓ ᐋᓐᓂᐊᖅᑕᐃᓕᔪᓕᕆᓂᕐᒧᑦ ᐱᓕᕆᔨᖓ (ᐅᕝᕙᓘᓐᓃᑦ 
ᐋᓐᓂᐊᕐᕕᒃ ᐋᓐᓂᐊᕕᒻᒥ ᑲᒪᔨᐅᖃᑦᑕᙱᒃᑯᓂ) ᓱᕈᓯᑉ;

10(1)
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᐋᖅᑭᐅᒪᑎᑦᑎᖃᑦᑕᓂᐊᖅᐳᖅ 
ᐸᐃᑉᐹᒃᑯᕕᒻᒦᑎᓪᓗᓂᒋᑦ ᐊᑐᓂᑦ ᓱᕈᓰᑦ 
ᑐᑭᓯᒋᐊᕈᑎᖏᓐᓂᑦ ᐸᐃᕆᕕᒻᒨᓲᑉ 
ᐊᑎᓕᐅᕈᑎᖏᓐᓂᑦ ᐊᑎᓕᐅᖅᑕᐅᓯᒪᓗᑎᑦ 
ᐊᖓᔪᖅᑳᖏᑕ ᓱᕈᓯᑉ. 

10(2)
ᐱᓇᓱᐊᕈᑎᐅᔪᖅ ᑕᐃᔭᐅᔪᖅ 
ᐃᓚᒃᑲᓐᓂᖓᓂᒃ (1) ᐅᑯᓂᖓ 
ᐃᓗᓕᖃᕆᐊᓕᒃ: 

(a)  ᓱᕈᓯᑉ ᐊᑎᖓ, ᑐᕌᕈᑎᖓ, 
ᐃᓅᕕᒥᓂᖓ; 

(b)  ᐊᑎᖏᑦ, ᓱᑯᑦᑎᐊᓃᓐᓂᖏᑦ ᐊᒻᒪᓗ 
ᐅᖄᓚᐅᑎᖏᑦ ᓱᕈᓯᑉ ᐊᖓᔪᖅᑳᖏᑕ 
ᒥᐊᓂᖅᓯᔨᖏᑕᓘᓐᓃᑦ ᐅᕝᕙᓘᓐᓃᑦ 
ᐃᓄᐃᑦ ᖃᐅᔨᒋᐊᕐᕕᐅᔪᓐᓇᕋᔭᖅᑐᑦ 
ᑐᐊᕕᕐᓇᖅᑐᖃᕐᓂᕈᓂ 
ᐊᖓᔪᖅᑳᕆᔭᐅᔫᓐᓄᒃ 
ᐊᐃᒃᓯᕈᓐᓇᖅᑎᑕᐅᓯᒪᔪᑦ.

(c)  ᐊᑎᖏᑦ ᐃᓄᐃᑦ ᐊᐃᒃᓯᕈᓐᓇᕋᔭᖅᑐᑦ 
ᓱᕈᓯᕐᒥᒃ; 

(d)  ᐊᑎᖏᑦ ᐋᓐᓂᐊᕕᒻᒥ ᐱᓕᕆᔨᖓ 
ᐃᓅᓕᓴᐃᓲᖅ ᓱᕈᓯᕐᒥᒃ; 

(e)  ᓱᕈᓯᑉ ᐋᓐᓂᐊᕕᓕᐊᖅᑐᖅᓯᐅᑎᖓᑕ 
ᓈᓴᐅᑎᖓ; 

(f)  ᑎᑎᖅᑲᖏᑦ ᓇᓕᐊᑐᐃᓐᓇᐃᑦ 
ᐋᓐᓂᐊᕐᓂᑯᒥᓂᖏᑦ, ᑎᒥᒃᑯᑦ, 
ᐱᕙᓪᓕᐊᓂᑯᓪᓗ ᐅᕝᕙᓘᓐᓃᑦ 
ᐃᑉᐱᓐᓂᐊᓂᒃᑯᑦ ᖃᓄᐃᓐᓂᖏᑦ 
ᐸᖅᑭᔭᐅᓂᖓᓄᑦ ᑐᕌᖓᒍᑎᑦ ᓱᕈᓯᕐᒧᑦ; 

(g)  ᐃᖅᑲᖅᑐᐃᕕᒃᑯᑎᒎᖅᑎᑦᑎᒍᓐᓇᔾ-
ᔮᙱᓐᓂᕋᐃᒍᑎᐅᔪᖅ 
ᐊᑎᓕᐅᖅᑕᐅᓯᒪᓗᓂ 
ᓱᕈᓯᑉ ᐊᖓᔪᖅᑳᖏᓐᓄᒃ 
ᒥᐊᓂᖅᓯᔨᖓᓄᓪᓘᓐᓃᑦ 
ᐋᓐᓂᐊᕐᕕᓕᐊᖅᑎᑕᐅᒍᓐᓇᕋᔭᕐᒪᑦ 
ᐃᓅᓕᓴᖅᑕᐅᓗᓂᓗ ᓱᕈᓯᖅ 
ᑐᐊᕕᕐᓇᖅᑐᖃᓕᕐᓂᕈᓂ, 
ᐱᓂᕐᓗᐊᕿᔪᖃᖅᑐᒥᓂᐅᒍᓂ, 
ᐅᕝᕙᓘᓐᓃᑦ ᐃᓅᓕᓴᖅᑕᐅᔭᕆᐊᖃᕈᓂ;

(h)  ᑎᑎᕋᖅᓯᒪᔪᖅᑎᒍᑦ ᐊᑎᓕᐅᖅᑕᐅᓯᒪᔪᖅ 
ᓱᕈᓯᑉ ᐊᖓᔪᖅᑳᖏᓐᓄᒃ 
ᒥᐊᓂᖅᓯᔨᖏᓐᓄᓘᓐᓃᑦ 
ᐱᔪᓐᓇᖅᑎᑕᐅᓗᓂ ᓱᕈᓯᖅ 
ᐊᓃᖃᑕᐅᒍᓐᓇᓂᐊᕐᒪᑦ 
ᐊᓃᖃᑎᒋᔭᐅᓗᓂ ᐃᖅᑲᓇᐃᔭᖅᑎᓄᑦ; 

 –  ᐊᔾᔨᖏᑦ ᑎᑎᖅᑲᑦ ᓱᕈᓯᑉ ᑲᐱᔭᐅᔾᔪᑎᒋᓯᒪᔭᖏᑦ ᐅᓪᓗᒥᒨᖓᔪᑦ 
(ᐊᖓᔪᖅᑳᕇᔭᐅᔪᖅ ᑐᓂᓯᔪᒪᙱᒃᑯᓂ ᑕᒪᒃᑯᓂᖓ ᑎᑎᖅᑲᓂᒃ 
ᑎᑎᖅᑲᓕᐅᕆᐊᓕᒃ ᓱᒻᒪᑦ ᑐᓂᓯᔪᒪᙱᒻᒪᖔᖅ )

 –  ᓱᕈᓯᑉ ᑎᒥᖓ ᓂᕿᓂᑦ ᓈᒻᒪᓴᙱᒃᑯᓂ ᐅᕝᕙᓘᓐᓃᑦ ᑭᓱᑐᐃᓐᓇᕐᓂᑦ 
ᓂᕆᖔᖃᑦᑕᕆᐊᖃᕈᓂ, ᐅᕝᕙᓘᓐᓃᑦ ᖃᖓᒃᑯᑦ ᓂᕆᖃᑦᑕᕆᐊᖃᕐᒪᖔᖅ, 
ᑐᑭᓯᒋᐊᕈᑎᖏᑦ ᖃᓄᐃᑦᑑᒻᒪᖔᑕ ᓂᖀᑦ ᑎᒥᖏᑕ ᓈᒻᒪᒋᙱᑕᖏᑦ, 
ᖃᓄᐃᑦᑐᓂᑦ ᓂᕆᒋᐊᖃᕐᒪᖔᖅ ᐅᕝᕙᓘᓐᓃᑦ ᖃᖓᒃᑯᑦ 
ᓂᕆᖃᑦᑕᕆᐊᖃᕐᒪᖔᖅ ᑐᑭᓯᒋᐊᕈᑎᖏᑦ ᑐᓂᔭᐅᔭᕆᐊᓖᑦ

 –  ᑎᑎᕋᖅᓯᒪᔪᖅᑎᒍᑦ ᖃᓄᐃᒃᓴᙱᓐᓂᕋᐃᒍᑎ ᓱᕈᓯᑉ ᐊᖓᔪᖅᑳᖓᓂ 
ᓱᕈᓯᖅ ᐊᓃᖃᑦᑕᕈᓐᓇᓂᐊᕐᒪᑦ ᓇᒧᙵᐅᔾᔭᐅᓗᓂᓗ (ᐅᖓᓯᓗᐊᙱᑦᑐᒧᑦ 
ᕿᓚᒥᐅᔪᒧᑦ) ᐃᖅᑲᓇᐃᔭᖅᑎᓄᑦ. ᖃᐅᑕᒫᑦ ᖃᓄᐃᓕᐅᕈᑕᐅᓲᑦ 
ᓲᕐᓗ ᐱᙳᐊᕐᕕᒻᒨᕐᓗᓂ ᓯᓚᒥ. ᐊᓯᖏᑦ ᓲᕐᓗ ᓇᒧᙵᕐᓂᐊᕈᑎᑦ 
ᖃᓄᐃᒃᓴᙱᓐᓂᕋᐃᔾᔪᑎᒥᒃ ᐊᑎᓕᐅᖅᓯᒪᔪᒥᒃ ᑐᓂᓯᔪᖃᖃᑦᑕᕆᐊᓕᒃ.

 –  ᐸᐃᕆᕕᒃ ᐃᖏᕐᕋᔾᔪᑎᒥᒃ ᐊᑐᐃᓐᓇᐅᒪᑎᑦᑎᓲᖑᒍᓂ ᐅᕝᕙᓘᓐᓃᑦ 
ᐋᖅᑮᓲᖑᒍᓂ ᐃᖏᕐᕋᔾᔪᑎᒃᓴᖏᓐᓂᑦ ᓇᒧᙵᕐᓂᐊᕈᑎᑦ, ᑎᑎᕋᖅᓯᒪᔪᒥᒃ 
ᖃᓄᐃᒃᓴᙱᓐᓂᕋᐃᔾᔪᑎᒥᒃ ᑐᓂᓯᔭᕆᐊᓖᑦ ᓱᕈᓯᑉ ᐊᖓᔪᖅᑳᖏᑦ ᓱᕈᓯᖅ 
ᓄᓇᓯᐅᕈᑎᒃᑰᖅᑎᑕᐅᓂᐊᕐᓂᖓᓂᒃ ᓇᒧᙵᙳᐊᕐᓗᑎᑦ.

 –  ᑎᑎᕋᖅᓯᒪᔪᖅᑎᒍᑦ ᖃᓄᐃᒃᓴᖏᓐᓂᕋᐃᒍᑎ ᐊᖓᔪᖅᑳᕆᔭᐅᔪᖅ 
ᐱᔪᓐᓇᑎᑦᑎᒍᓂ ᓱᕈᓯᕐᒥᒃ ᐊᔾᔨᓕᐅᖅᑕᐅᓂᐊᕐᒪᑦ ᐅᕝᕙᓘᓐᓃᑦ 
ᑕᕐᕆᔮᒃᓴᓕᐅᕈᑕᐅᓂᐊᕐᒪᑦ.

•  ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᓈᑎᕆᖁᓗᒋᑦ ᐸᐃᕆᕕᒻᒨᖅᑎᑦᑎᓇᓱᒍᑎᒥᒃ 
ᑕᒪᐃᓐᓂᑦ ᑐᑭᓯᒋᐊᕈᑎᓕᒫᑦ ᐱᓂᐊᕋᕕᒋᑦ.

•  ᓱᕈᓰᑦ ᐱᓕᕆᐊᕐᒨᑎᙱᓪᓗᒋᑦ ᑭᓯᐊᓂ ᐊᖓᔪᖅᑳᕆᔭᐅᔪᑦ 
ᐱᔭᕇᖅᓯᓚᐅᖅᑎᓪᓗᒋᑦ ᐊᑎᓕᐅᓚᐅᖅᑎᓪᓗᒋᓪᓗ ᐱᓇᓱᐊᕈᑎᒥᒃ 
ᐸᐃᕆᕕᒻᒨᖅᑎᑦᑎᓇᓱᒍᑎᒥᒃ.

•  ᐊᖓᔪᖅᑳᕆᔭᐅᔪᑦ ᑐᓂᓯᔭᕆᐊᓖᑦ ᐊᔾᔨᖏᓐᓂᑦ ᓱᕈᓯᑉ ᑲᐱᔭᐅᔾᔪᑎᒥᓂᖏᑕ 
ᑎᑎᖅᑲᖏᓐᓂᑦ. ᑕᒪᓐᓇ ᑐᑭᖃᙱᓚᕐᓕ ᓱᕈᓯᖅ ᑲᐱᔭᐅᓯᒪᒻᒪᑦ 
ᖃᓄᐃᑦᑐᓂᑦ (ᐋᓐᓂᐊᖅᑕᐃᓕᒍᑎᓂᑦ). ᑐᑭᖃᑐᐃᓐᓇᖅᑐᖅ ᐊᐅᓚᑦᑎᔨᐅᔪᖅ 
ᖃᓄᐃᑦᑐᓂᑦ ᖃᐅᔨᒪᓂᐊᕐᒪᖔᖅ ᑲᐱᔭᐅᔾᔪᑎᒥᓂᖏᓐᓂᑦ, ᐊᒻᒪᓗ 
ᖃᓄᐃᑦᑐᓂᑦ ᑲᐱᔭᐅᓚᐅᖅᓯᒪᙱᒻᒪᖔᖅ. (ᑕᒪᓐᓇ ᐱᒻᒪᕆᐅᕗᖅ 
ᐋᓐᓂᐊᖃᑦᑕᓕᕈᑎᑦ ᐊᐃᑦᑐᖅᑕᐅᓇᖅᑐᒥᒃ ᖃᐅᔨᒪᓂᐊᕐᒪᑦ).

• ᐱᔭᕇᖅᓯᒪᔪᖅ ᐸᐃᕆᕕᒻᒨᖅᑎᑦᑎᓇᓱᒍᑎ ᓱᕈᓯᑉ ᐸᐃᑉᐹᒃᑯᕕᖓᓃᑎᓪᓗᒍ.
• ᑐᑭᓯᒋᐊᕈᑏᑦ ᐊᓯᖕᓄᑦ ᑕᑯᔭᐅᔭᕆᐊᖃᙱᒃᑐᒦᑦᑎᓪᓗᒋᑦ. 

ᐊᑐᐊᒐᕋᓛᖅ 40(1)
ᐊᕐᕌᒍᑕᒫᑦ ᓄᑖᕈᖅᑎᖃᑦᑕᕆᐊᓕᖏᑦ 
ᐋᓐᓂᐊᖅᑕᐃᓕᓂᕐᒧᑦ ᑲᐱᔭᐅᔾᔪᑏᑦ 
ᐊᒻᒪᓗ ᐋᓐᓂᐊᕐᓂᖏᓐᓄᑦ 
ᑐᑭᓯᒋᐊᕈᑎᖏᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗ ᐊᐅᓚᑦᑎᔩᑦ ᓄᑖᕈᕆᐊᖅᓯᒪᔪᒥᒃ ᑲᐱᔭᐅᔾᔪᑎᒥᓂᕐᓂᑦ 

ᑐᑭᓯᒋᐊᕈᑎᖃᕋᓗᐊᕐᒪᖔᑕ ᐊᒻᒪᓗ ᐱᒻᒪᕆᐅᔪᓂᒃ ᐋᓐᓂᐊᔪᓕᕆᓂᕐᒧᑦ 
ᑐᑭᓯᒋᐊᕈᑎᓂᑦ, ᓱᕈᓰᑦ ᐊᑦᑕᓇᖅᑐᒦᖁᓇᒋᑦ ᐊᒻᒪᓗ ᓱᕈᓯᓛᓕᕆᓂᕐᒧᑦ 
ᐱᓕᕆᐊᕐᓂᑦ ᐃᓚᐅᖃᑕᐅᖃᑦᑕᖁᓪᓗᒋᑦ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐊᐱᕆᖃᑦᑕᕆᐊᓕᒃ ᐊᖓᔪᖅᑳᕆᔭᐅᔪᓂᑦ ᕿᑐᕐᖓᓕᓐᓂᒃ 

ᑎᑎᕋᖅᓯᒪᔪᒥᒃ ᑲᐱᔭᐅᔾᔪᑎᒥᓃᑦ ᑐᑭᓯᒋᐊᕈᑎᖏᓐᓂᑦ ᐱᔪᒪᓗᓂ, ᐊᕐᕌᒍᑕᒫᑦ. 
ᐊᖓᔪᖅᑳᕆᔭᐅᔪᑦ ᑐᓂᓯᒋᐊᖃᕋᔭᖅᑐᑦ.

•  ᐊᕐᕌᒍᑕᒫᑦ, ᐊᐅᓚᑦᑎᔨᐅᔪᖅ ᐊᐱᕆᖃᑦᑕᕆᐊᓕᒃ ᐊᖓᔪᖅᑳᕆᔭᐅᔪᓂᑦ 
ᕿᑐᕐᖓᓕᓐᓂᒃ ᑐᓂᓯᖁᓗᒋᑦ ᓄᑖᕈᕆᐊᖅᓯᒪᔪᒥᒃ ᖃᓄᐃᑦᑐᑐᐃᓐᓇᕐᓂᑦ 
ᐋᓐᓂᐊᖅᑕᐃᓕᒪᓂᕐᒧᑦ, ᑎᒥᒃᑯᑦ, ᐱᕈᖅᐸᓪᓕᐊᓂᖏᑎᒍᑦ ᐅᕝᕙᓘᓐᓃᑦ 
ᐃᑉᐱᓐᓂᐊᓂᖏᑎᒍᑦ ᖃᓄᐃᓐᓂᖏᓐᓂᑦ ᓱᕈᓯᑉ ᐊᐅᓚᑦᑎᔨᐅᔪᖅ ᓈᒻᒪᑐᒃᑯᑦ 
ᐊᑦᑕᓇᙱᑐᒃᑯᑦ ᐸᖅᑭᑦᑎᐊᕈᓐᓇᓂᐊᕐᒪᑦ ᓱᕈᓯᕐᒥᒃ. ᐊᖓᔪᖅᑳᕆᔭᐅᔪᑦ 
ᑐᓂᓯᔭᕆᐊᓖᑦ.

•  ᑎᑎᕋᖅᓯᒪᔪᑦ ᓄᑖᕈᕆᐊᖅᓯᒪᔪᑦ ᑐᑭᓯᒋᐊᕈᑏᑦ ᑐᓂᔭᐅᖃᑦᑕᕆᐊᓖᑦ 
ᐊᕐᕌᒍᑕᒫᑦ. ᑕᒪᓐᓇ ᑐᑭᓕᒃ ᑎᑎᕋᖅᓯᒪᔪᖅᑎᒍᑦ ᓄᑖᕈᕆᐊᖅᓯᒪᒍᓐᓇᖅᑐᑦ 
ᐊᖓᔪᖅᑳᕐᒧᑦ ᑎᑎᕋᖅᑕᐅᓗᓂ, ᑎᑎᕋᖅᓯᒪᔪᓂᒃ ᐱᓗᑎᑦ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᒧᑦ, ᐊᒥᓱᓕᐅᖅᓯᒪᓗᑎᑦ ᑲᐱᔭᐅᔾᔪᑏᑦ ᑎᑎᖅᑲᖏᑦ, ᐊᓯᖏᓪᓗ.

•  ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ ᑐᓂᓯᙱᒃᑯᓂ ᑲᐱᔭᐅᔾᔪᑎᒥᓃᑦ 
ᑎᑎᕋᖅᓯᒪᔪᖏᓐᓂ ᐊᒻᒪᓗ/ᐅᕝᕙᓘᓐᓃᑦ ᓄᑖᕈᕆᐊᙱᒃᑯᓂᖏᑦ 
ᑐᓂᓯᔭᕆᐊᓕᒃ ᑎᑎᖅᑲᒥᒃ ᓱᒻᒪᑦ ᑐᓂᓯᙱᒻᒪᖔᑕ.

ᖃᓄᖅ
•  ᐊᕐᕌᒍᑕᒫᑦ ᐊᒋᕆᖃᑦᑕᕐᓗᒋᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᑎᑎᕋᖅᓯᒪᔪᓂᒃ 

ᑲᐱᔭᐅᔾᔪᑎᒥᓂᕐᓂᑦ ᐱᔪᒪᓗᑎᑦ, ᐊᒻᒪᓗ ᑎᑎᕋᖅᓯᒪᔪᓂᑦ ᓄᑖᕈᕆᐊᖅᓯᒪᔪᓂᑦ 
ᑐᑭᓯᒋᐊᕈᑎᓂᑦ ᐋᓐᓂᐊᕐᓂᖏᓐᓂᑦ, ᑎᒥᒃᑯᑦ, ᐱᕙᓪᓕᐊᓂᖏᒃᑯᑦ 
ᐃᑉᐱᓐᓂᐊᓂᒃᑯᑦ ᖃᓄᐃᒻᒪᖔᑕ ᐊᐅᓚᑦᑎᔨᐅᔪᖅ ᖃᐅᔨᒪᔭᕆᐊᓕᖏᑦ 
ᓈᒻᒪᑐᒃᑯᑦ ᓈᒻᒪᑐᒃᑯᑦ ᐊᑦᑕᓇᙱᑐᒃᑯᑦ ᐸᖅᑭᑦᑎᐊᕈᓐᓇᓂᐊᕐᒪᑦ 
ᓱᕈᓯᕐᒥᒃ, ᐊᒻᒪᓗ/ᐅᕝᕙᓘᓐᓃᑦ ᓱᕈᓯᖅ ᖃᐅᑕᒫᖅᓯᐅᑎᓂᑦ 
ᐃᓚᐅᖃᑕᐅᖃᑦᑕᓂᐊᕐᒪᑦ ᐱᓕᕆᐊᓂᑦ. ᐊᖓᔪᖅᑳᕆᔭᐅᔪᖅ 
ᕿᑐᕐᖓᓕᒃ ᑐᓂᓯᙱᒃᑯᓂ ᓄᑖᕈᕆᐊᖅᓯᒪᔪᓂᑦ ᑎᑎᖅᑲᓂᒃ ᓱᕈᓯᖅ 
ᐸᐃᕆᕕᒻᒨᖃᑦᑕᕆᐊᖃᕈᓐᓃᖅᑎᑦᑕᕆᐊᖃᖅᑕᐃᑦ ᐊᖓᔪᖅᑳᕆᔭᐅᔪᖅ 
ᑐᓂᓯᒐᓱᐊᕐᓂᖓᓂ.

40(1)
ᑕᒪᐃᓐᓂ ᓱᕈᓰᑦ ᐸᐃᕆᕕᒻᒨᓲᑦ 
ᐊᒻᒪᓗ ᑕᒪᐃᓐᓂ ᐃᖅᑲᓇᐃᔭᖅᑎᓕᒫᑦ 
ᐅᓪᓗᒥᒨᖓᔪᒥᒃ ᓇᓗᓇᐃᒃᑯᑕᖃᕆᐊᓖᑦ 
ᑲᐱᔭᐅᔾᔪᑎᒥᓂᖏᓐᓂᑦ 
ᐋᓐᓂᐊᖅᑐᓕᕆᔨᒧᑦ ᑲᐱᔭᐅᓯᒪᓗᑎᑦ.

• ᑐᑭᓯᒋᐊᕈᑏᑦ ᐸᐃᑉᐹᒃᑯᕕᒻᒦᑎᓪᓗᒋᑦ.
•  ᑐᑭᓯᒋᐊᕈᑎᑦ ᐊᓯᖕᓄᑦ ᐃᓄᓐᓄᑦ ᑕᑯᔭᐅᔭᕆᐊᖃᖅᑎᖏᓪᓗᒋᑦ.
•  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂᑦ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᑕ 

ᑐᕌᖓᔪᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᑦ ᐃᖅᑲᓇᐃᔭᖃᑎᖃᖅᑎᓪᓗᒋᑦ 
ᓱᕈᓯᕐᒥᒃ. 

•  ᖃᐅᔨᒋᐊᕐᕕᒋᓗᒍ ᐋᓐᓂᐊᕐᕕᒃ, ᐅᖁᒪᐃᓐᓂᓂᐊᕐᕕᒃ ᐅᕝᕙᓘᓐᓃᑦ 
ᐋᓐᓂᐊᕐᕕᐊᓗᐃᑦ ᐊᐱᖅᑯᑎᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ 
ᐋᓐᓂᐊᕐᓂᖏᓐᓄᑦ ᓱᕈᓯᑉ. ᐅᖃᐅᓯᕆᙱᓪᓗᒋᑦ ᓱᕈᓰᑦ ᐃᓚᒌᓪᓘᓐᓃᑦ 
ᐊᑎᖏᑦ ᐊᑐᙱᓪᓗᒋᑦ − ᑲᙳᓇᖅᑐᒦᑎᑦᑎᖁᓪᓗᑎᑦ.

ᐊᑐᐊᒐᕋᓛᑦ 10(3)
ᐸᐃᑉᐹᒃᑯᕕᖏᑦ ᐊᑐᓂᑦ ᓱᕈᓰᑦ
ᓱᒻᒪᑦ
•  ᐋᖅᑮᖁᓪᓗᒋᑦ ᐋᑎᖅᑭᐅᒪᑎᑦᑎᓗᑎᓪᓗ ᐱᔭᕇᖅᓯᒪᔪᒥᒃ ᐱᑦᑎᐊᖅᓯᒪᔪᓂᓪᓗ 

ᑐᑭᓯᒋᐊᕈᑎᖏᓐᓂᑦ ᓱᕈᓯᑉ ᐸᐃᕆᕕᒻᒨᖃᑦᑕᓲᑉ
•  ᖃᐅᔨᒪᑦᑎᐊᖁᓪᓗᒋᑦ ᓄᑖᕈᕆᐊᖅᓯᒪᔪᑦ ᑲᐱᔭᐅᔾᔪᑎᒥᓃᑦ ᐊᒻᒪᓗ 

ᐋᓐᓂᐊᓂᕐᒧᑦ ᑐᑭᓯᒋᐊᕈᑎᖏᑦ ᐊᑐᐃᓐᓇᐅᒪᒍᓐᓇᕐᒪᑕ ᐱᔭᐅᓴᕋᐃᓪᓗᑎᑦ 
ᐊᑐᓂᑦ ᓱᕈᓯᕐᓄᑦ ᐸᐃᕆᕕᒻᒨᓲᒧᑦ, ᐅᕝᕙᓘᓐᓃᑦ ᐸᐃᕆᕕᒻᒨᖃᑦᑕᖅᑐᒥᓂᕐᒧᑦ.

•  ᑐᑭᒧᐊᑦᑎᖁᓪᓗᒋᑦ ᐊᐅᓚᑦᑎᔩᑦ ᖃᓄᑎᒋ ᐱᓯᒪᑦᑎᔭᕆᐊᖃᕐᒪᖔᖅ 
ᐸᐃᑉᐹᒃᑯᕕᖕᓂ ᓱᕈᓯᖅ ᐸᐃᕆᕕᒻᒨᖃᑦᑕᕈᓐᓃᖅᓯᒪᒐᓗᐊᖅᑎᓪᓗᒍ. 

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐋᖅᑮᔭᕆᐊᓕᒃ ᐃᓛᒃᑰᖓᔪᓂᑦ ᐸᐃᑉᐹᒃᑯᕕᓂ ᓱᕈᓯᕐᓄᑦ 

ᐊᑐᓂ ᐸᐃᕆᕕᒻᒨᖃᑦᑕᓲᓄᑦ. ᐊᑐᓂᑦ ᓱᕈᓯᑉ ᐸᐃᑉᐹᒃᑯᕕᖓ ᐅᑯᓂᖓ 
ᐃᓗᓕᖃᕆᐊᓕᒃ ᑐᑭᓯᒋᐊᕈᑎᓂᑦ ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ 
ᐊᒻᒪᓗᑦᑕᐅᖅ:

 –  ᐱᓇᓱᐊᕈᑎᖓ ᐸᐃᕆᕕᒻᒨᕋᓱᐊᕐᓂᕐᒧᑦ ᓈᑎᕆᐊᓕᒃ ᓱᕈᓯᕐᒧᑦ 
ᐊᑎᓕᐅᖅᑕᐅᓯᒪᓗᓂ ᐊᖓᔪᖅᑳᖏᓐᓄᒃ

 –  ᑐᑭᓯᒋᐊᕈᑏᑦ ᓇᓕᐊᓐᓂᑐᐃᓐᓇᖅ ᐋᓐᓂᐊᕐᓂᖓᓄᑦ, ᑎᒥᖓᓄᑦ, 
ᐱᕈᖅᐸᓪᓕᐊᓂᖓᓄᑦ ᐅᕝᕙᓘᓐᓃᑦ ᐃᑉᐱᓐᓂᐊᓂᖓᑕ ᖃᓄᐃᓐᓂᖓ 
ᐸᖅᑭᔭᐅᔭᕆᐊᖃᖅᑎᓪᓗᒍ ᓱᕈᓯᖅ ᑕᒪᒃᑯᐊ ᑐᑭᓯᒋᐊᕈᑏᑦ ᐊᕐᕌᒍᑕᒫᑦ 
ᑐᓂᔭᐅᖃᑦᑕᕆᐊᖃᖅᑐᑎᑦ.

 –  ᓇᓕᐊᑐᐃᓐᓇᐃᑦ ᐅᓂᒃᑳᑦ ᐅᖃᐅᓯᐅᓯᓪᓗᑎᑦ ᐃᓚᖓ 24 ᓱᕈᓯᑉ ᐱᓪᓗᒍ.
 •  ᐊᐅᓚᑦᑎᔨᐅᔪᖅ ᐸᐃᑉᐹᒃᑯᕕᒻᒥ ᐱᓯᒪᑦᑎᔭᕆᐊᓕᒃ ᒪᕐᕉᒃ ᐊᕐᕌᒎᒃ 

(ᑕᓪᓕᒪᑦ ᐊᕐᕌᒎᖁᔭᐅᒐᓗᐊᑦ) ᐅᓪᓗᖅ ᓱᕈᓯᖅ ᐱᒋᐊᕐᓗᒍ 
ᓄᖅᑲᕐᓂᑯᒥᓂᖓ ᐸᐃᕆᕕᒻᒨᖃᑦᑕᕈᓐᓃᖅᑐᓂ ᐊᖏᕐᕋᒥᓘᓐᓃᑦ 
ᐸᐃᕆᕕᒻᒨᖃᑦᑕᕈᓐᓃᖅᑐᓂ. 

10(3)
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᑎᑎᕋᖅᓯᒪᔪᖁᑎᖃᕆᐊᓕᒃ ᓱᕈᓯᖅ 
ᐸᐃᕆᕕᖕᒨᑎᓪᓗᒍ ᑕᑯᒃᓴᐅᑎᑦᑎᓗᓂ 
ᑎᑎᕋᖅᑕᐅᓗᑎᑦ ᐅᑯᐊ:

(a)  ᐅᓪᓗᖅ ᐃᓯᕐᓂᖓ ᓱᕈᓯᑉ 
ᐸᐃᕆᕕᖕᒧᑦ; 

(b)  ᐅᓪᓗᖅ ᐊᓂᓂᖓ ᓱᕈᓯᑉ ᐸᐃᕆᕕᖕᒥ; 
(c)  ᖃᐅᑕᒫᑦ ᐅᐸᖃᑦᑕᕐᓂᖏᓐᓄᑦ 

ᑎᑎᖅᑲᖏᑦ ᓱᕈᓯᑉ; ᐊᒻᒪᓗ
(d)  ᐋᓐᓂᐊᖅᑐᓕᕆᓂᕐᒧᑦ 

ᑎᑎᖅᑲᖏᑦ ᓱᕈᓯᑉ ᐊᕐᕌᒍᑕᒫᑦ 
ᓄᑖᕈᕆᐊᖅᑕᐅᔭᕆᐊᖃᖅᑐᑎᑦ 
ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᒧᑦ 
ᒥᐊᓂᖅᓯᔨᒧᓪᓘᓐᓃᑦ 
ᓄᑖᕈᕆᐊᖅᑎᑕᐅᒍᓐᓇᖅᑐᑎᑦ. 

ᖃᓄᖅ
•  ᐋᖅᑮᓗᑎᑦ ᐃᓂᒃᓴᖏᓐᓂᑦ ᓴᓐᓂᕈᐊᕈᓐᓇᕐᓗᒍ ᐸᐃᑉᐹᒃᑯᕕᖃᕐᕕᒃ 

ᐸᐃᕆᕕᒻᒥ.
•  ᐋᖅᑮᓗᑎᑦ ᐃᓛᒃᑰᖓᔪᓂᑦ ᐸᐃᑉᐹᒃᑯᕕᓂ ᐊᑐᓂᑦ ᓱᕈᓯᕐᓄᑦ 

ᐸᐃᕆᕕᒻᒨᖃᑦᑕᖁᔨᔾᔪᑎᒥᒃ ᓈᑎᕆᒌᖅᑐᖃᑐᐊᕈᓂ ᐅᕝᕙᓘᓐᓃᑦ ᐊᓯᖏᓐᓂᑦ 
ᑐᑭᓯᒋᐊᕈᑎᓂᑦ ᐱᑐᐊᕈᕕᑦ.

•  ᑐᖅᑯᕐᓗᒋᑦ ᐸᐃᑉᐹᒃᑯᕖᑦ ᑭᖑᓕᕇᓐᓂᖏᑦ ᖃᓪᓗᓈᑦ ᐃᐱᑎᑭᖏᑦ 
ᐊᑐᖅᑕᐅᓗᑎᑦ ᐊᑐᓂᑦ ᓇᓂᓴᕋᐃᖃᑦᑕᕐᓂᐊᕋᕕᐅᒃ, ᐱᓗᐊᖅᑐᒥᒃ 
ᑐᐊᕕᕐᓇᖅᑐᖃᖅᑎᓪᓗᒍ. ᖃᓪᓗᓈᑦ ᐃᐱᑎᑭᖏᑦ ᐊᑐᖅᑕᐅᓗᑎᑦ 
ᐱᒋᐊᕈᓐᓇᖅᑐᑎᑦ ᒪᓕᓪᓗᒋᑦ ᐊᑎᖏᑦ ᐊᑎᕈᓯᖏᓪᓘᓐᓃᑦ ᑎᑎᕋᖅᓯᒪᔪᑦ 
ᒪᓕᓪᓗᒋᑦ ᐅᕝᕙᓘᓐᓃᑦ ᓱᕈᓰᑦ ᑲᑎᙵᑎᑕᐅᓯᒪᔪᑦ ᐊᑕᐅᑦᑎᒦᑎᑕᐅᓗᑎᑦ 
(ᓱᕈᓰᑦ ᐃᓛᒃᑰᖓᑎᑕᐅᒍᑎᑦ ᐊᕕᑦᑐᖅᓯᒪᓗᑎᑦ).

•  ᑐᖅᑯᕐᓗᒋᑦ ᓇᓕᐊᑐᐃᓐᓇᐃᑦ ᑐᑭᓯᒋᐊᕈᑏᑦ ᓱᕈᓯᕐᒨᖓᔪᑦ 
ᑐᖅᑯᐃᑲᐅᑎᒋᔪᓐᓇᕐᓂᓕᒫᑦ ᒪᓕᓪᓗᒍ. ᐱᕈᓗᕝᕚᖅᓯᒪᙱᓂᖅᓴᐅᓂᐊᕋᕕᑦ, 
ᐊᓯᐅᔨᙱᓂᖅᓴᐅᓗᑎᑦ ᐊᒻᒪᓗ ᐊᑲᐅᙱᓂᖅᓴᐅᒍᓐᓃᕐᓗᓂ 
ᑲᙳᓇᖅᑐᒦᑎᑦᑎᔭᕆᐊᖃᕐᓃᑦ.

•  ᐸᐃᑉᐹᒃᑯᕖᑦ ᐅᓪᓗᒥᒨᖓᑎᖃᑦᑕᕐᓗᒋᑦ ᐃᓚᒋᐊᖅᓯᖃᑦᑕᕐᓗᑎᑦ ᐊᕐᕌᒍᑕᒫᑦ 
ᑐᑭᓯᒋᐊᕈᑎᑕᖃᓕᕋᐃᑉᐸᓘᓐᓃᑦ.

•  ᐱᑐᖃᑦ ᑐᑭᓯᒋᐊᕈᑏᑦ ᐃᒋᖃᑦᑕᕐᓗᒋᑦ (ᓲᕐᓗ ᑲᐱᔭᐅᔾᔪᑎᑐᖃᒥᓃᑦ 
ᑎᑎᖅᑲᖏᑦ) ᐊᓯᖕᓄᑦ ᐃᓄᖕᓄᑦ ᑕᑯᔭᐅᔪᓐᓇᕋᔭᙱᑦᑐᓂᑦ ᓲᕐᓗ 
ᐃᑭᑎᓪᓗᒋᑦ ᐅᕝᕙᓘᓐᓃᑦ ᐊᓕᑦᑑᑎᒃᑰᖅᑎᓪᓗᒋᑦ.

•  ᑐᑭᓯᒋᐊᕈᑏᑦ ᐸᐃᑉᐹᒃᑯᕕᖏᓐᓃᑦᑐᑦ ᓱᕈᓯᑉ ᑲᙳᓇᖅᑐᒦᑎᖃᑦᑕᕐᓗᒋᑦ.
•  ᓱᕈᓯᖅ ᐸᐃᕆᕕᒻᒨᖃᑦᑕᕈᓐᓃᕈᓂ:
 –  ᐱᔭᕇᕐᓗᒍ ᐸᐃᑉᐹᒃᑯᕕᖓ ᓱᕈᓯᑉ ᑎᑎᕋᕐᓗᒋᑦ ᐅᓪᓗᖅ ᓱᕈᓯᖅ 

ᐅᐸᖃᑦᑕᕈᓐᓃᖅᑐᒥᓂᐅᓪᓗᓂ, ᑕᐃᒪᐃᒋᐊᖃᖅᑐᑎᑦ ᑕᐃᑲᓂ b) 
ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ,

 –  ᐸᐃᑉᐹᒃᑯᕕᒃ ᒪᕐᕉᒃ ᐊᕐᕌᒎᓐᓄᒃ ᐱᓯᒪᓗᒍ (ᑕᓪᓕᒪᐅᖁᔭᐅᒐᓗᐊᑦ 
ᐊᕐᕌᒍᑦ), ᐊᒻᒪᓗ 

 –  ᐃᒋᓪᓗᒋᑦ ᐸᐃᑉᐹᒃᑯᕕᑐᖃᒥᓃᑦ ᑲᙳᓇᖅᑐᒦᑎᑦᑏᓐᓇᓂᒃᑯᑦ, ᓲᕐᓗ 
ᐃᑭᑎᓪᓗᒋᑦ ᐊᓕᑦᑐᐃᔭᕈᑎᒧᑦᐊ ᐊᓕᑦᑐᕐᓗᒋᓪᓘᓐᓃᑦ. 

ᐊᑐᐊᒐᕋᓛᖅ 10(3)(c)
ᖃᐅᑕᒫᑦ ᐅᐸᖃᑦᑕᕐᓂᖏᓐᓄᑦ 
ᑎᑎᖅᓯᕕᒃ
ᓱᒻᒪᑦ
•  ᓇᓗᓇᐃᖅᓯᖁᓪᓗᓯ ᓇᓕᐊᑦ ᓱᕈᓯᖅ ᐅᐸᒃᓯᒪᒻᒪᖔᖅ 

ᑐᐊᕕᕐᓇᖅᑐᖃᑲᓪᓚᓕᕐᓂᕈᓂ
•  ᓇᓗᓇᐃᖅᑕᐅᖁᓪᓗᒋᑦ ᐃᑲᕐᕋᖏᑦ ᓱᕈᓯᑉ ᐅᐸᒍᑎᓯᒪᓂᖏᑦ ᐸᐃᕆᕕᒻᒧᑦ
•  ᓇᓗᓇᐃᖅᑕᐅᖁᓪᓗᒋᑦ ᓇᓕᐊᑦ ᓱᕈᓰᑦ ᐅᐸᒃᓯᒪᓐᓂᕐᒪᖔᑕ, ᖃᖓᒃᑯᑦ 

ᐅᓪᓗᖓ ᖃᓄᑎᒋᓗ, ᐋᓐᓂᐊᓕᕐᓂᕈᓂ, ᓴᐳᔾᔭᐅᔭᕆᐊᖃᓕᕐᓂᕈᓂ, 
ᐊᕙᑎᓕᕆᓂᕐᒨᖓᔪᓄᑦ ᐱᔾᔪᑎᑕᖃᓕᕐᓂᕈᓂ, ᐅᕝᕙᓘᓐᓃᑦ ᐊᓯᐊᓂᒃ 
ᐱᔾᔪᑎᒥᒃ ᓴᖅᑭᖅᑐᖃᕐᓂᕈᓂ ᓇᓗᓇᕋᔭᙱᒻᒪᑦ ᑕᐃᑲᓃᑦᑐᒥᓂᐅᒻᒪᑦ 
ᐸᐃᕆᕕᖕᒥ

ᖃᓄᖅ ᑐᑭᖃᕐᒪᖓᖅ
•  ᐊᐅᓚᑦᑎᔨᐅᔪᖅ ᖃᐅᑕᒫᑦ ᐅᐸᖃᑦᑕᓂᕐᒧᑦ ᑎᑎᖅᓯᕕᖃᕆᐊᓕᒃ ᑕᒪᐃᓐᓄᑦ 

ᓱᕈᓯᕐᓄᑦ ᐸᐃᕆᕕᖕᒨᐸᑦᑐᓄᑦ.
•  ᖃᐅᑕᒫᑦ ᑎᑎᖅᓯᕕᖓ ᐅᐸᖃᑦᑕᕐᓂᖏᓐᓄᑦ ᑕᑯᒃᓴᐅᑎᑦᑎᔭᕆᐊᖃᕐᒥᔪᖅ 

ᑎᑎᖅᓯᔪᖃᕐᓗᓂ ᖃᑦᑎᒨᖅᑎᓪᓗᒍ ᐃᓯᖅᑐᒥᓂᐅᓪᓗᓂ ᐊᒻᒪᓗ 
ᖃᑦᑎᒨᖅᑎᓪᓗᒍ ᓱᕈᓯᖅ ᐊᓂᔪᒥᓂᐅᒻᒪᖔᖅ ᑎᑎᖅᑕᐅᖃᑦᑕᕆᐊᓕᒃ.

•  ᖃᐅᑕᒫᑦ ᑎᑎᖅᓯᕕᒃ ᒪᕐᕉᒃ ᐊᕐᕌᒎᓐᓄᒃ ᐱᓯᒪᔭᐅᔭᕆᐊᓕᒃ (ᑕᓪᓕᒪᓄᑦ 
ᐊᕐᕌᒍᓄᑦ ᐊᑐᖁᔭᐅᒐᓗᐊᖅ) ᐃᒋᑕᐅᓚᐅᙱᓐᓂᖏᓐᓂᑦ ᐅᕝᕙᓘᓐᓃᑦ 
ᓱᕋᐃᔭᖅᑕᐅᓚᐅᙱᓐᓂᖏᓐᓂᑦ.

ᖃᓄᖅ
•  ᐋᖅᑮᓗᑎᑦ ᐊᒻᒪᓗ ᐊᑐᖃᑦᑕᕐᓗᒋᑦ ᖃᐅᑕᒫᑦ ᑎᑎᖅᓯᕖᑦ 

ᐸᐃᕆᕕᒻᒨᖅᐸᓪᓕᐊᔪᓄᑦ (ᐊᑎᓕᐅᖅᑕᐅᓗᑎᑦ ᐃᓯᕈᑎᑦ/
ᐊᑎᓕᐅᖅᑕᐅᓗᓂᓗ ᐊᓂᒍᑎᑦ ᑎᑎᖅᓯᕕᖓᓂᑦ) ᓱᕈᓰᑦ ᐊᒥᓲᓂᖏᑦ 
ᖃᐅᔨᒪᔭᐅᓂᐊᕐᒪᑕ ᖃᖓᓕᒫᒃᑯᑦ. ᐱᖃᓯᐅᑎᓗᒍ ᖃᑦᑎᒨᖅᑎᓪᓗᒍ 
ᓯᕿᙳᔭᖅ ᐃᓯᖅᑐᒥᓂᐅᓪᓗᓂ ᐊᓂᔪᒥᓂᐅᓗᓂᓗ ᓱᕈᓯᖅ.

•  ᐃᕝᕕᑦ ᑲᒪᒋᐊᖃᕋᕕᑦ ᓄᐊᑦᑎᓗᑎᑦ ᑎᑎᖅᓯᕕᖕᓂ 
ᐸᐃᕆᕕᓐᓅᖅᐸᓪᓕᐊᑎᓪᓗᒋᑦ, ᐊᑎᓕᐅᕐᓗᑎᑦ ᐃᓯᕈᑎᑦ ᐊᓂᒍᑎᓪᓗ 
ᑐᑭᓯᒋᐊᕈᑎᖏᓐᓂᑦ.

•  ᑐᐊᕕᕐᓇᖅᑐᖃᖅᑎᓪᓗᒍ ᐊᓂᒋᐊᖃᓕᕐᓂᕈᑯᑦ ᐱᔭᐃᓐᓇᕆᓗᒋᑦ 
ᖃᐅᑕᒫᖅᓯᐅᑏᑦ ᐸᐃᕆᕕᒻᒥ ᐊᒻᒪᓗ ᐊᓐᓂᑎᓗᒋᑦ.

•  ᒪᕐᕉᓐᓄᒃ ᐊᕐᕌᒎᓐᓄᒃ ᐱᓯᒪᔭᐅᔭᕆᐊᓕᒃ (ᑕᓪᓕᒪᓄᑦ ᐊᕐᕌᒍᓄᑦ 
ᐊᑐᖁᔭᐅᒐᓗᐊᖅ) ᐃᒋᑕᐅᓗᑎᑦ ᖃᐅᑕᒫᖅᓯᐅᑏᑦ ᑎᑎᖅᓯᕖᑦ ᐊᓯᖕᓄᑦ 
ᑕᑯᔭᐅᔪᓐᓇᖏᓪᓗᑎᑦ, ᓲᕐᓗ ᐃᑭᑎᓪᓗᒋᑦ ᐊᓕᑦᑑᑎᒧᓪᓘᓐᓃᑦ ᐊᓕᑦᑐᕐᓗᒋᑦ.

10(3)
ᑕᒪᐃᓐᓂ ᐊᐅᓚᑦᑎᔨᐅᔪᖅ ᑎᑎᖅᑲᖏᓐᓂᑦ 
ᐱᓯᒪᑦᑎᓂᐊᖅᑐᖅ ᐊᑐᓂᑦ ᓱᕈᓰᑦ 
ᐅᐸᖃᑦᑕᕐᓂᖏᓐᓂᑦ ᐸᐃᕆᕕᒻᒧᑦ 
ᑕᑯᒃᓴᐅᑎᑦᑎᓗᓂ

(c)  ᓱᕈᓯᖅ ᖃᐅᑕᒫᑦ 
ᐸᐃᕆᕕᒻᒨᖃᑦᑕᑎᓪᓗᒍ ᑎᑎᕐᓗᒍ

ᐊᑐᐊᒐᕋᓛ* 10(4)
ᑲᙳᓇᖅᑐᒦᑎᑦᑎᓂᖅ ᐊᒻᒪᓗ ᖃᖓᒃᑯᑦ 
ᐊᓯᖕᓄᑦ ᑕᑯᔭᐅᔪᓐᓇᕋᔭᕐᒪᖔᑕ 
ᑐᑭᓯᒋᐊᕈᑏᑦ 
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᑐᑭᓯᒋᐊᕈᑎᖏᑦ ᓱᕈᓯᑉ ᐃᓚᖓᓗ 

ᑲᙳᓇᖅᑐᒦᑎᑕᐅᒐᓗᐊᕐᒪᖔᑕ
•  ᓱᖅᑯᐃᕐᓇᖁᓪᓗᒍ ᐊᐅᓚᑦᑎᔨᐅᔪᖅ ᑭᒃᑯᓐᓂᒃ ᑕᑯᓂᐊᕈᓐᓇᑎᑦᑎᒐᔭᕐᒪᖔᖅ 

ᓱᕈᓯᑉ ᐸᐃᑉᐹᒃᑯᕕᖓᓂ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑕᒪᐃᓐᓂᓕᒫᖅ ᓱᕈᓯᑉ ᑐᑭᓯᒋᐊᕈᑎᖏᓐᓂᑦ 

ᑲᙳᓇᖅᑑᑎᓪᓗᒋᑦ, ᑐᑭᓯᒋᐊᕈᑎᑐᐃᓐᓇᐅᙱᑦᑐᑦ ᑐᖅᑯᐃᕕᖓᓂ.
•  ᓱᕈᓯᑉ ᐊᖓᔪᖅᑳᑐᐊᖓ ᒥᐊᓂᖅᓯᔨᑐᐊᖓᓗ ᑕᑯᓂᐊᕈᓐᓇᖅᑐᑐᐊᑦ 

ᑐᖅᑯᐃᕕᒻᒥ, ᑭᓯᐊᓂᓕ ᐊᖓᔪᖅᑳᕆᔭᐅᔪᖅ ᐱᖁᔭᖅᑎᒍᑦ 
ᐱᔪᓐᓇᐅᑎᖃᙱᒃᑯᓂ ᕿᑐᕐᖓᒥᓂᑦ ᑕᑯᓗᓂ.

•  ᑐᑭᒧᐊᖅᑎᑦᑎᔨᐅᔪᖅ ᕿᒥᕐᕈᒍᓐᓇᖅᑐᖅ ᓱᕈᓯᑉ ᐸᐃᑉᐹᒃᑯᕕᖓᓂ 
ᐊᒻᒪᓗ ᕿᒥᕐᕈᔭᐅᑎᑦᑎᒍᓐᓇᕆᓪᓗᓂ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᓕᕆᔨᒃᑯᓐᓂᑦ ᕿᒥᕐᕈᖁᓪᓗᒍ ᓱᕈᓯᑉ ᐸᐃᑉᐹᒃᑯᕕᖓᓂ.

ᖃᓄᖅ
•  ᐸᐃᑉᐹᒃᑯᕕᓕᒫᑦ ᐃᓗᓕᓖᑦ ᓱᕈᓯᑉ/ᐃᓚᒌᑦ ᑐᑭᓯᒋᐊᕈᑎᖏᓐᓂᑦ 

ᓴᓐᓂᕈᐊᖅᓯᒪᔪᒥᑦ ᑐᖅᑯᐃᕕᒻᒦᒋᐊᓖᑦ ᐸᐃᕆᕕᒻᒥ.
•  ᑲᑐᑎᓗᒋᑦ ᑐᕌᖓᔪᑦ ᑐᑭᓯᒋᐊᕈᑏᑦ ᐃᖅᑲᓇᐃᔭᖅᑎᓄᑦ 

ᑐᑭᓯᒋᐊᕆᐊᖃᕋᐃᑉᐸᑕ ᐸᖅᑭᑎᓪᓗᒋᑦ, ᐃᓕᓐᓂᐊᖅᑎᑎᓪᓗᒋᑦ ᐅᕝᕙᓘᓐᓃᑦ 
ᐅᐊᑦᑎᓂᐊᖅᑎᓪᓗᒋᑦ ᓱᕈᓯᕐᒥᒃ.

•  ᐅᖃᐅᓯᕆᖃᑦᑕᖏᓪᓗᒋᑦ ᑐᑭᓯᒋᐊᕈᑏᑦ ᓱᕈᓯᑉ ᒥᒃᓵᓅᖓᔪᑦ ᐅᕝᕙᓘᓐᓃᑦ 
ᓱᕈᓯᑉ ᐃᓚᒌᖏᑕ ᒥᒃᓵᓅᖓᔪᑦ ᐊᓯᖏᓐᓄᑦ ᐃᓚᒌᓄᑦ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑎᓕᒫᑦ ᑐᑭᓯᐅᒪᒐᓗᐊᕐᒪᖔᑕ 
ᐱᒻᒪᕆᐅᓂᖓᓂᑦ ᐅᖃᐅᓯᖃᕆᐊᖃᙱᓗᑎᑦ ᑐᑭᓯᒋᐊᕈᑎᓂᑦ ᓱᕈᓯᑉ 
ᒥᒃᓵᓅᖓᔪᑦ ᐅᕝᕙᓘᓐᓃᑦ ᓱᕈᓯᑉ ᐃᓚᒌᖏᑕ ᒥᒃᓵᓅᖓᔪᓂᑦ ᐊᓯᖏᓐᓄᑦ 
ᐃᓚᒌᓄᑦ.

•  ᖃᐅᔨᒪᑦᑎᐊᕆᑦ ᐊᖓᔪᖅᑳᕆᔭᐅᔪᖅ ᐊᖏᖅᓯᒪᒐᓗᐊᕐᒪᖔᖅ 
ᐊᔾᔨᓕᐅᖅᑕᐅᔪᓐᓇᕐᓗᓂ ᐅᕝᕙᓘᓐᓃᑦ ᑕᕐᕆᔮᒃᓴᓕᐅᖅᑕᐅᔪᓐᓇᕐᓗᓂ ᓱᕈᓯᖅ. 
ᐱᖃᓯᐅᔾᔭᐅᓯᒪᕗᖅ ᑖᓐᓇ ᓈᑎᕆᐊᓕᒃ ᐊᑎᓕᐅᖅᑕᐅᓗᓂᓗ ᑕᐃᑲᓂ ᓱᕈᓯᑉ 
ᐸᐃᕆᕕᒻᒨᖅᑎᑕᐅᓂᖓᓄᑦ ᐱᓇᓱᐊᕈᑎᖓᓂᑦ.

•  ᐊᖓᔪᖅᑳᕆᔭᐅᔪᑐᐊᑦ ᐅᕝᕙᓘᓐᓃᑦ ᒥᐊᓂᖅᓯᔩᑦ ᓱᕈᓯᕐᒧᑦ ᑕᑯᓂᐊᕈᓐᓇᖅᑐᑦ 
ᓱᕈᓯᑉ ᑐᖅᑯᐃᕕᖓᓃᑦᑐᓂᑦ ᑐᑭᓯᒋᐊᕈᑎᖏᓐᓂᑦ.

10(4)
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᐸᐃᕆᕕᖕᒥ ᑐᑭᓯᒋᐊᕈᑎᓂᑦ ᓱᕈᓯᑉ 
ᐃᓚᖏᓪᓘᓐᓃᑦ ᑐᑭᓯᒋᐊᕈᑎᖏᑦ 
ᑲᙳᓇᖅᑐᒦᑎᖃᑦᑕᕐᓂᐊᖅᑕᖏᑦ, ᑭᓯᐊᓂ 

(a)  ᓱᕈᓯᑉ ᐊᖓᔪᖅᑳᖓ 
ᒥᐊᓂᖅᓯᔨᖓᓘᓐᓃᑦ 
ᑕᑯᓂᐊᕈᓐᓇᓂᐊᖅᑐᖅ ᑕᒪᒃᑯᓂᖓ 
ᑐᑭᓯᒋᐊᕈᑎᓂᑦ; ᐊᒻᒪᓗ

(b)  ᑐᑭᒧᐊᖅᑎᑦᑎᔨᐅᔪᖅ 
ᐃᒪᐃᒍᓐᓇᖅᐳᖅ, ᑐᒃᓯᕋᖅᑐᖃᕐᓂᕈᓂ, 
ᖃᐅᔨᓴᕐᓗᓂᒋᑦ ᐱᓇᓱᐊᕈᑏᑦ 
ᑕᐃᔭᐅᓯᒪᔪᑦ ᐃᓚᒃᑲᓐᓂᖓᓂᒃ (2) 
ᐊᒻᒪᓗ ᑎᑎᖅᑲᖏᑦ ᑕᐃᔭᐅᓯᒪᔪᑦ 
ᐃᓚᒃᑲᓐᓂᖓᓂᒃ (3)−ᒦᑦᑐᑦ.

•  ᑐᑭᒧᐊᑦᑎᑦᑎᔨᐅᔪᖅ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᓕᕆᔨᐅᔪᖅ ᕿᒥᕐᕈᒍᓐᓇᖅᑎᓪᓗᒋᑦ ᕿᒥᕐᕈᒍᒪᒐᐃᑉᐸᑕᑎᒃ.

•  ᑲᙳᓇᖅᑐᒦᑎᑦᑎᑦᑕᕆᐊᖃᕐᓂᖅ ᓯᖁᒥᑕᐅᒍᓐᓇᖅᑐᖅ ᐃᖅᑲᓇᐃᔭᖅᑎᐅᔪᖅ 
ᐃᓱᒪᒋᔭᖃᖅᐸᑦ ᓱᕈᓯᑉ ᐋᓐᓂᐊᖅᑕᐃᓕᓂᖓ, ᐊᑦᑕᓇᖅᑕᐃᓕᓂᖓ 
ᐊᒻᒪᓗ/ᐅᕝᕙᓘᓐᓃᑦ ᖃᓄᐃᑦᑕᐃᓕᓂᖓ ᐊᑦᑕᓇᖅᑐᒨᖅᑐᖃᐅᕐᓂᐊᕈᑎᑦ. 
ᑕᐃᒪᐃᑦᑐᖃᖅᑎᓪᓗᒍ ᖃᐅᔨᒋᐊᕐᕕᐅᔭᕆᐊᓖᑦ ᑐᓴᖅᑎᑕᐅᓗᑎᑦ 
ᐃᓄᓕᕆᔨᒃᑯᑦ, ᐸᓖᓯᒃᑯᑦ ᐅᕝᕙᓘᓐᓃᑦ ᐋᓐᓂᐊᕐᕕᒃ ᖃᓄᐃᑦᑑᓂᖓ 
ᒪᓕᓪᓗᒍ. (ᑕᑯᓂᐊᕐᓗᒍ ᐃᓚᖓ 5 ᐱᖁᔭᖅᑎᒍᑦ ᒪᓕᒋᐊᖃᕐᓂᖅ 
ᖃᓄᐃᓕᐅᕐᓗᓂ ᐋᓐᓂᑎᖅᑕᐅᓱᒋᔭᐅᔪᓂᑦ ᓱᕈᓯᕐᓂᑦ ᖃᐅᔨᒍᓂ.) 

ᐊᑐᐊᒐᕋᓛᖅ 12(1)
ᑮᓇᐅᔭᑦ ᑎᑎᕋᖅᑕᐅᓯᒪᓂᖏᑦ
ᓱᒻᒪᑦ
•  ᐸᐃᕆᕕᑉ ᐊᐅᓚᓂᖓ ᓇᒻᒥᓂᖁᑎᑎᑐᑦ ᐊᐅᓚᓂᖃᕐᒪᑦ, ᐊᒻᒪᓗ ᑕᒪᐃᓐᓂᑦ 

ᓇᒻᒥᓂᖁᑎᓖᑦ ᑮᓇᐅᔭᑦ ᐅᓂᒃᑳᖏᓐᓂᑦ ᐋᖅᑭᐅᒪᑎᑦᑎᔭᕆᐊᓖᑦ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓄᑖᕈᕆᐊᖅᓯᒪᔪᓂᑦ ᐱᑦᑎᐊᖅᓯᒪᔪᓂᓪᓗ ᑮᓇᐅᔭᑦ 

ᐅᓂᒃᑳᖏᓐᓂᑦ ᐋᖅᑭᐅᒪᑎᑦᑎᔭᕆᐊᓕᒃ ᐊᑐᕐᓗᓂ ᓈᓴᐅᓯᕆᔾᔪᓰᑦ 
ᐃᓕᖅᑯᓯᖏᓐᓂᑦ ᐊᑐᖅᑕᐅᕙᒃᑐᓂᑦ.

ᖃᓄᖅ
•  ᐊᑐᕐᓗᒋᑦ ᐊᔾᔨᒌᑦᑐᑦ ᓈᓴᐅᓯᕆᔾᔪᓰᑦ ᐊᐅᓚᓂᖏᑦ ᑎᑎᕋᕐᓗᒋᑦ 

ᑕᒪᐃᓐᓂᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦ−ᓇᓕᐊᑐᐃᓐᓇᐃᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᒻᒪᓗ ᓇᓕᐊᑐᐃᓐᓇᐃᑦ ᑮᓇᐅᔭᑦ ᐊᓂᕙᓪᓕᐊᔪᑦ−
ᐊᒻᒪᓗᑦᑕᐅᖅ ᐱᖃᓯᐅᑎᓯᒪᓗᒋᑦ ᐃᑲᔪᖅᑐᐃᔾᔪᑎᒃᓴᑦ ᑎᑎᖅᑲᖏᑦ ᓲᕐᓗ 
ᐊᑭᓖᖁᔨᔾᔪᑏᑦ ᐊᒻᒪᓗ ᓇᓕᖅᑲᖏᑦ.

•  ᖃᐅᔨᒪᙱᒃᑯᕕᑦ ᐊᔾᔨᒌᑦᑐᓂᑦ ᓈᓴᐅᓯᕆᔾᔪᓰᑦ ᐊᐅᓚᓂᖏᓐᓂᑦ 
ᐃᖅᑲᓇᐃᔭᖅᑎᑖᕆᑦ ᐃᓄᒻᒥᒃ ᑮᓇᐅᔭᓕᕆᓂᐊᖅᑐᒥᒃ.

•  ᑮᓇᐅᔭᑦ ᑎᑎᖅᑲᖏᑦ ᐊᑐᐃᓐᓇᐅᒪᑎᖃᑦᑕᕐᓗᒋᑦ ᑕᒻᒪᖅᓯᒪᔪᕐᓂᐊᖅᑎᑉ 
ᐱᔪᓐᓇᕋᔭᕐᒪᒋᑦ, ᑮᓇᐅᔭᖃᖅᑎᑦᑎᔪᑦ ᐊᒻᒪᓗ ᖃᐅᔨᓴᖅᑏᑦ 
ᕿᒥᕐᕈᒍᓐᓇᕋᔭᕐᒪᒋᑦ.

•  ᑮᓇᐅᔭᖅᑐᕈᑎᒃᓴᓕᐅᕐᓗᑎᑦ ᐊᐅᓚᑕᐅᖁᓪᓗᒍ ᐸᐃᕆᕕᒃ ᐊᒻᒪᓗ 
ᐊᓯᔾᔨᖃᑦᑕᕐᓗᒋᑦ ᐊᑐᖅᑕᐅᓲᑦ ᐊᓯᔾᔨᖅᑕᐅᔭᕆᐊᖃᓕᕋᐃᑉᐸᑕ. 

12(1)
ᑕᒪᐃᓐᓂ ᐊᐅᓚᑦᑎᔨᐅᔪᖅ ᐱᔭᕇᖅᓯᒪᔪᓂᑦ 
ᐱᑦᑎᐊᖅᓯᒪᔪᓂᓪᓗ ᑮᓇᐅᔭᑦ 
ᐅᓂᒃᑳᖏᓐᓂᒃ ᐱᓯᒪᑦᑎᔭᕆᐊᓕᒃ 
ᐸᐃᕆᕕᒻᒧᑦ ᒪᓕᑦᑐᒋᑦ ᓈᒻᒪᒋᔭᐅᓲᑦ 
ᓈᓴᐅᓯᕆᔾᔪᓰᑦ ᐃᓕᖅᑯᓯᖏᑦ.

ᐊᑐᐊᒐᕋᓛᖅ 12(2)
ᑮᓇᐅᔭᑦ ᑎᑎᕋᖅᑕᐅᓯᒪᓂᖏᑕ 
ᖃᐅᔨᓴᖅᑕᐅᓂᖏᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᑮᓇᐅᔭᑦ ᐃᑲᔫᑏᑦ ᐊᑐᖅᑕᐅᒐᓗᐊᕐᒪᖔᑕ ᒪᓕᓪᓗᒋᑦ 

ᓄᓇᕗᑦ ᒐᕙᒪᖏᑕ ᖃᓄᐃᓕᐅᕆᐊᖃᕈᑎᖏᑦ ᒪᓕᖁᔭᖏᓪᓗ
•  ᖃᐅᔨᒪᓇᑦᑎᐊᖁᓪᓗᒍ ᐊᐅᓚᑦᑎᔨᐅᔪᖅ ᒪᓕᒃᑲᓗᐊᕐᒪᖔᖅ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐊᑐᐊᒐᕐᒥᒃ (FAM) ᐊᑐᐊᒐᕋᓛᖏᑕ ᓄᓇᕗᑦ ᒐᕙᒪᖏᑕ 
ᑮᓇᐅᔭᓕᕆᔾᔪᓯᖏᑦ. 

ᖃᓄᖅ ᑐᑭᖃᕐᒪᖔᖅ
•  ᑮᓇᐅᔭᑦ ᐃᑲᔫᓯᐊᑦ ᑐᑭᖃᖅᑐᖅ ᐊᐅᓚᑦᑎᔨᐅᔪᖅ ᐱᓲᖑᒻᒪᑦ 

ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ ᑮᓇᐅᔭᖏᓐᓂᑦ ᓄᓇᕗᑦ ᒐᕙᒪᖏᓐᓂ 
ᐃᑲᔪᖅᑕᐅᖁᓪᓗᒋᑦ ᐱᒋᐊᕈᑎᖏᑕ ᐊᑭᖏᑦ ᐊᒻᒪᓗ/ᐅᕝᕙᓘᓐᓃᑦ 
ᐊᐅᓚᑕᐅᓂᖓᓄᑦ ᐊᑭᖏᑦ.

•  ᑐᑭᒧᐊᑦᑎᑦᑎᔨᐅᔪᖅ ᖃᐅᔨᓴᕈᒪᒍᓐᓇᖅᑐᖅ ᑮᓇᐅᔭᑦ ᐅᓂᒃᑳᖏᓐᓂᑦ, ᐊᒻᒪᓗ 
ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᑐᓂᓯᓗᓂ ᑮᓇᐅᔭᑦ ᐅᓂᒃᑳᖅᓯᒪᔪᖁᑎᖏᓐᓂᑦ 
ᖃᐅᔨᓴᖅᑕᐅᓂᐊᕐᒪᑕ ᑐᑭᒧᐊᑦᑎᑦᑎᔨᒧᑦ. 

12(2)
ᐊᐅᓚᑦᑎᔨᐅᔪᖅ ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᕈᓂ, ᐱᖃᓯᐅᑎᓗᒋᑦ 
ᐸᐃᕆᕕᖕᓄᑦ ᐃᑲᔫᑏᑦ ᓄᓇᕗᑦ 
ᒐᕙᒪᖏᓐᓂᑦ, ᑐᑭᒧᐊᖅᑎᑦᑎᔨᐅᔪᖅ 
ᖃᐅᔨᓴᕈᓐᓇᖅᑐᖅ ᑎᑎᖅᑲᓂᑦ 
ᑕᐃᔭᐅᓯᒪᔪᓂᑦ ᐃᓚᒃᑲᓐᓂᖓᓂᒃ (1).

ᐊᑐᖁᔭᐅᔪᑦ
ᐅᓂᒃᑳᓕᐅᕐᓂᖅ ᐱᒻᒪᕆᐅᔪᒥᒃ 
ᖃᓄᐃᑦᑐᖃᕈᓂ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᐅᓚᑦᑎᔩᑦ ᑎᑎᕋᕋᓗᐊᕐᒪᖔᕐᒥᒃ 

ᖃᓄᐃᓕᔭᐅᓂᒥᓂᖓᑕ ᐱᒻᒪᕆᐅᔪᒥᒃ ᖃᓄᐃᑦᑐᖃᕐᓂᕈᓂ
•  ᖃᐅᔨᒪᓇᑦᑎᐊᖁᓪᓗᒍ ᑐᑭᒧᐊᑦᑎᑦᑎᔨᐅᔪᖅ ᑐᓴᐅᒪᑦᑎᐊᕋᓗᐊᕐᒪᖔᖅ 

ᑕᒪᐃᓐᓂᓕᒫᖅ ᐱᒻᒪᕆᐅᔪᓂᒃ ᖃᓄᐃᓕᔪᖃᕐᓂᕈᓂ ᑭᖑᕙᓗᐊᙱᑐᒃᑯᑦ

ᖃᓄᖅ ᑐᑭᖃᕐᒪᖔᖅ
•  ᐱᒻᒪᕆᐅᔪᒥᒃ ᖃᓄᐃᓕᔪᖃᕐᓂᕈᓂ ᑐᑭᓕᒃ ᓇᓕᐊᑐᐃᓐᓇᐃᑦ 

ᖃᓄᐃᓕᐅᕈᑕᒥᓃᑦ ᑎᑎᕋᖅᓯᒪᔪᑦ ᐊᒥᐊᒐᓚᒃᓯᒪᔪᒥᒃ ᑭᑉᐹᕆᒃᑐᒥᒃ, 
ᖃᖓᑐᐃᓐᓇᒃᑯᑦ ᓯᓚᑖᓂ ᑎᒥᐅᔪᖅ ᑐᓴᖅᑎᑕᒥᓂᐅᓪᓗᓂᓗ, ᐊᒻᒪᓗᑦᑕᐅᖅ 
ᓇᓕᐊᑐᐃᓐᓇᐃᑦ ᐊᓯᖏᑦ ᐱᒻᒪᕆᐅᔪᑦ ᖃᓄᐃᓕᔪᒥᓃᑦ ᐸᐃᕆᕕᒻᒥ, 
ᐃᑲᕐᕋᖏᑕ ᓯᓚᑖᓃᒃᑲᓗᐊᕈᑎᑦ ᖃᓄᐃᓕᔪᖃᖅᑎᓪᓗᒍ. 

•  ᐊᓯᖏᑦ ᐱᒻᒪᕆᐅᔪᑦ ᖃᓄᐃᓕᔪᒥᓃᑦ ᐱᖃᓯᐅᔾᔨᒍᓐᓇᕐᒪᑕ ᐃᑭᑦᑐᖃᕈᓂ, 
ᐊᐅᓚᐅᑏᑦ ᖃᒥᒃᑯᑎᑦ, ᐃᒡᓗ ᓱᕋᓪᓗᓂ ᐱᖅᓯᓗᐊᕐᓂᖓᓄᑦ, 
ᖁᑭᐅᓯᔭᖅᑐᖃᕈᓂ, ᐊᓯᐅᔪᖃᕈᓂ ᓱᕈᓯᕐᒥᒃ, ᐃᖅᑲᓇᐃᔭᖅᑎᒥᒃ 
ᓄᖅᑲᑎᑦᑎᓗᓂ, ᐊᓯᖏᓪᓗ. ᑐᑭᒧᐊᑦᑎᑦᑎᔨᐅᔪᖅ ᐋᖅᑮᓯᒪᔪᖅ ᑐᑭᒧᐊᕈᑎᓂᑦ 
ᐅᓂᒃᑳᓕᐅᕆᐊᖃᕐᓂᖏᓐᓂᑦ ᓇᓕᐊᑐᐃᓐᓇᐃᑦ ᐱᒻᒪᕆᐅᔪᑦ ᖃᓄᐃᓕᔪᒥᓃᑦ 
ᓇᓗᓇᐃᖅᑕᐅᓯᒪᔪᑦ ᑕᒪᒃᑯᐊ ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ. 
ᓇᓗᓇᐃᔭᖅᑕᐅᓯᒪᒋᓪᓗᑎᑦ ᑕᐃᑲᓂ ᖃᓄᖅ ᐊᓪᓕᕐᒥ.

•  ᐱᑲᐅᑎᒋᓗᓂ, ᐊᐅᓚᑦᑎᔨᐅᔪᖅ ᑎᑎᕋᕆᐊᓕᒃ ᐅᓂᒃᑳᕐᒥᒃ ᓇᓗᓇᐃᔭᐃᓗᓂ 
ᓇᓕᐊᓐᓂᑐᐃᓐᓇᖅ ᐱᒻᒪᕆᐅᔪᒥᒃ ᖃᓄᐃᓕᔪᖃᖅᑐᒥᓂᐅᓂᖓᓂᒃ 
ᓇᓗᓇᐃᖅᑕᐅᓯᒪᔪᑦ ᑕᒪᒃᑯᐊ ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ ᐊᒻᒪᓗ 
ᖃᓄᐃᓕᐅᕐᓂᕐᒪᖔᖅ ᐊᐅᓚᑦᑎᔨᐅᔪᖅ ᖃᐅᔨᓚᐅᖅᑎᓪᓗᒍ.

•  ᐊᐅᓚᑦᑎᔨᐅᔪᖅ ᑐᓂᓯᔭᕆᐊᓕᒃ ᐊᔾᔨᖓᓂᒃ ᐅᓂᒃᑳᑉ ᑐᑭᒧᐊᑦᑎᑦᑎᔨᒧᑦ 
ᓱᕈᓯᓛᓕᕆᓂᕐᒧᑦ ᑲᒪᔨᒃᑯᑎᒍᑦ ᑐᓂᓗᓂᐅᒃ ᖃᐅᓚᐅᖅᑎᓪᓗᒍ ᐅᓪᓗᖅ 
ᐊᓂᒍᓚᐅᙱᓐᓂᖓᓂ ᐃᓱᓕᕝᕕᖃᕐᓗᓂ ᑐᓂᓯᒪᔭᕆᐊᖃᕐᓂᖓ.

ᐊᑐᖁᔭᐅᔪᑦ
ᐊᐅᓚᑦᑎᔨᐅᔪᖅ ᐃᒪᐃᓐᓂᐊᖅᑐᖅ, 
ᒪᓕᓪᓗᒋᑦ ᓇᓕᐊᑐᐃᓐᓇᐃᑦ 
ᑐᑭᒧᐊᕈᑎᖏᑦ ᐋᖅᑭᒃᑕᐅᓯᒪᔪᑦ 
ᑐᑭᒧᐊᑦᑎᑦᑎᔨᒧᑦ, ᐱᔭᕇᖅᓯᒪᓗᓂ 
ᑎᑎᕋᖅᓯᒪᔪᓂᑦ ᐅᓂᒃᑳᓂᑦ ᐅᑯᓂᖓ 
ᖃᓄᐃᑦᑐᖃᖅᑐᒥᓂᐅᑉᐸᑦ:

(a)  ᖃᓄᐃᓕᔪᖃᕐᓂᕈᓂ 
ᐋᓐᓂᖅᑐᖃᕐᓗᓂ: 

 (i)  ᐸᐃᕆᕕᖕᒥ ᒪᑐᐃᖓᑎᓪᓗᒍ 
ᐸᐃᕆᕕᒃ;

 (ii)  ᓇᒥᑐᐃᓐᓇᖅ ᐱᓕᕆᐊᕐᒥᒃ 
ᐊᑐᖅᑎᓪᓗᒋᑦ ᐊᑐᖅᑕᐅᓪᓗᓂ 
ᑕᐃᑲᓂ ᓇᒥᑐᐃᓐᓈᕐᓗᑎᑦ 
ᐸᐃᕆᓪᓗᑎᑦ;

(b) ᐱᓂᕐᓗᐊᕿᔪᖃᕈᓂ; 
 (i)  ᐸᐃᕆᕕᖕᒥ ᒪᑐᐃᖓᑎᓪᓗᒍ 

ᐸᐃᕆᕕᒃ;
 (ii)  ᓇᒥᑐᐃᓐᓇᖅ ᐱᓕᕆᐊᕐᒥᒃ 

ᐊᑐᖅᑎᓪᓗᒋᑦ ᐊᑐᖅᑕᐅᓪᓗᓂ 
ᑕᐃᑲᓂ ᓇᒥᑐᐃᓐᓈᕐᓗᑎᑦ 
ᐸᐃᕆᓪᓗᑎᑦ;

(c)  ᐋᓐᓂᖅᑐᖃᕈᓂ ᓱᕈᓯᕐᒧᑦ, 
ᐅᕝᕙᓘᓐᓃᑦ ᐋᓐᓂᐊᓕᓕᕈᓂ ᓱᕈᓯᖅ, 
ᐸᐃᕆᕕᒻᒦᑦᑎᓪᓗᒍ ᐅᕝᕙᓘᓐᓃᑦ 
ᓇᒥᑐᐃᓐᓇᖅ ᐸᐃᕆᔭᐅᑎᓪᓗᒍ 
ᐱᓕᕆᐊᖅ ᐊᑐᖅᑕᐅᓗᓂ; 

(d)  ᐸᐃᕆᕕᒻᒦᑎᓪᓗᒍ ᓇᓕᐊᑐᐃᓐᓇᖅ 
ᐃᓄᒃ ᐋᓐᓂᐊᕐᓗᓂ 
ᐊᐃᑦᑐᖅᑕᐅᒍᓐᓇᖅᑐᒥᒃ. 
ᐊᐅᓚᑦᑎᔨᐅᔪᖅ ᐊᔾᔨᖓᓂᒃ ᐅᓂᒃᑳᑉ 
ᑐᓂᓯᒐᔭᖅᑐᖅ ᑐᑭᒧᐊᑦᑎᑦᑎᔨᒧᑦ 
ᖃᐅᑎᓪᓗᒍ ᐊᓂᒍᓚᐅᙱᓐᓂᖓᓂ 
ᓇᓗᓇᐃᖅᑕᐅᓚᐅᖅᑎᓪᓗᒍ ᑕᒪᓐᓇ 
ᖃᓄᐃᓕᐅᕈᑕᒥᓂᖅ. 

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᐊᑐᐃᓐᓇᐅᒪᔪᖁᑎᖃᕋᓗᐊᕐᒪᖔᖅᐱᑦ ᐱᒻᒪᕆᐅᔪᒥᒃ 

ᖃᓄᐃᑦᑐᖃᖅᑎᓪᓗᒍ ᐅᓂᒃᑳᓕᐅᕐᓗᓂ ᓈᑎᕆᐊᓕᖕᓂᒃ. ᐊᐱᕆᓗᒍ 
ᐊᕕᑦᑐᖅᓯᒪᔪᓂᒃ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᐱᔪᒪᓗᑎᑦ ᓈᑎᕆᐊᓕᖕᓂᒃ 
ᐱᓯᒪᑦᑎᖏᒃᑯᕕᑦ.

•  ᐱᓴᕋᐃᒍᓐᓇᖅᑕᓕᒫᑦ ᒪᓕᓪᓗᒍ, ᑐᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᓕᕆᔨᐅᔪᖅ ᓇᓕᐊᓐᓂᑐᐃᓐᓇᖅ ᐱᒻᒪᕆᐅᔪᓂᒃ 
ᖃᓄᐃᑦᑐᖃᖅᑐᒥᓂᐅᑉᐸᑦ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᓕᓵᖅᑐᓕᕆᔨᐅᔪᖅ 
ᐃᒪᐃᓐᓂᐊᕐᒪᑦ:

 –   ᖃᐅᔨᒪᓗᓂ ᖃᓄᐃᑦᑐᖃᕐᓂᖓᓂᑦ, ᖃᓄᐃᓕᐅᕐᓂᑯᒥᓂᖅᑎ, ᐊᓯᖏᓪᓗ.
 −  ᐃᑲᔪᖅᑐᐃᒍᓐᓇᓂᐊᕐᒪᑦ, ᑐᑭᓯᒋᐊᖅᑎᑦᑎᓗᓂ ᐅᕝᕙᓘᓐᓃᑦ ᐊᓯᐊᒍᑦ 

ᐃᑲᔪᕐᓗᓂ, ᐊᒻᒪᓗ
 −  ᖁᐊᖅᓵᕐᓂᐊᕐᒪᑦ ᐅᖄᓚᕕᐅᒍᓂ ᐱᕙᓪᓕᐊᔪᓕᕆᔨᒃᑯᓐᓄᑦ, 

ᖁᕕᐊᓱᙱᑦᑐᒧᑦ ᐊᖓᔪᖅᑳᕆᔭᐅᔪᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ.
•  ᖃᐅᔨᒪᙱᒃᑯᕕᑦ ᐱᒻᒪᕆᐅᔪᒥᒃ ᖃᓄᐃᑦᑐᖃᕐᓂᕐᒪᖔᖅ 

ᐅᓂᒃᑲᐅᑕᐅᔭᕆᐊᓕᒃ ᑐᑭᒧᐊᑦᑎᑦᑎᔨᒧᑦ, ᐊᐱᕆᔭᐅᓗᓂ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨ. ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐊᑐᐃᓐᓇᐅᒪᙱᒃᑯᓂ ᑕᐃᒪᓕ ᖃᐅᔨᒋᐊᕐᕕᒋᔭᕆᐊᖃᖅᑕᐃᑦ 
ᑐᑭᒧᐊᖅᑎᑦᑎᔨᐅᔪᖅ. 

•  ᐱᓴᕋᐃᓐᓇᕐᓂᓕᒫᑦ ᐊᑐᕐᓗᒍ ᐱᒻᒪᕆᐅᔪᒥᒃ ᖃᓄᐃᑦᑐᖃᓚᐅᖅᑎᓪᓗᒍ, 
ᑕᐃᑲᓂᒃᓴᐃᓐᓇᖅ ᐅᓪᓗᖓᓂᑦ, ᐊᑐᕐᓗᒍ ᓈᑎᕆᐊᓕᒃ ᑎᑎᖁᕿᓪᓗᒍ 
ᐱᒻᒪᕆᐅᔪᖅ ᖃᓄᐃᑦᑐᒥᓂᐅᔪᖅ ᐊᒻᒪᓗ ᖃᓄᐃᓕᐅᕈᑕᒥᓂᐅᔪᑦ 
ᐋᖅᑮᓇᓱᒃᑐᑎᑦ ᐊᑲᐅᙱᓕᐅᕈᑎᒥᒃ. ᐱᖃᓯᐅᑎᓗᒋᑦ ᑐᑭᓯᒋᐊᕈᑏᑦ ᐅᑯᐊ: 

 – ᐅᓪᓗᖓ ᖃᓄᐃᓕᔪᖃᖅᑐᒥᓂᐅᑎᓪᓗᒍ
 – ᖃᑦᑎᒨᖅᑎᓪᓗᒍ ᖃᓄᐃᓕᔪᖃᖅᑐᒥᓂᐅᑎᓪᓗᒍ
 – ᓇᒥ ᖃᓄᐃᓕᔪᖃᖅᑐᒥᓂᐅᓂᖓ
 – ᐊᑎᖓ ᐃᓄᑉ ᖃᓄᐃᑦᑕᒥᓃᑦ
 –  ᖃᓄᐃᑦᑑᓂᖓ − ᓲᕐᓗ ᐱᓂᕐᓗᐊᕿᔪᖃᕐᓂᕈᓂ ᐋᓐᓂᖅᑐᖃᕐᓗᓂ 

(ᐃᓐᓇᕐᒥᒃ ᓱᕈᓯᕐᒥᓘᓐᓃᑦ), ᓱᕈᓯᖅ ᐋᓐᓂᐊᓕᕐᓂᕈᓂ, ᐊᓯᐊᓘᓐᓃᑦ 
ᑐᐊᕕᕐᓇᖅᑐᖅ ᐸᐃᕆᕕᒻᒥᒃ ᐊᑦᑐᐃᓂᖃᕋᔭᖅᑐᓂᖅ ᐅᕝᕙᓘᓐᓃᑦ 
ᖃᐅᑕᒫᖅᓯᐅᑎᖏᓐᓂᑦ (ᐃᑭᖅᑐᖃᕈᓂ, ᐳᓪᓚ ᑎᐱᖃᙱᑦᑐᖅ 
ᑐᖁᓐᓇᖅᑐᖅ, ᐅᖅᓱᐊᓗᒻᒥᒃ ᑯᕕᔪᖃᖅᑐᒥᓂᐅᓗᓂ, ᐊᓯᐅᔪᖃᕈᓂ 
ᓱᕈᓯᕐᒥᒃ, ᐃᓵᖅᓴᖅᑐᖃᕈᓂ...)

 –  ᐊᑎᖏᑦ ᐃᓄᐃᑦ ᑕᐅᑐᑦᑐᒥᓃᑦ ᐱᒻᒪᕆᐅᔪᒥᒃ 
ᖃᓄᐃᑦᑐᖃᖅᑐᒥᓂᐅᑎᓪᓗᒍ

 –  ᖃᖓ ᐊᒻᒪᓗ ᖃᓄᖅ ᑐᐊᕕᕐᓇᖅᑐᓕᕆᔨᒃᑯᑦ ᐅᖃᐅᔾᔭᐅᓂᕐᒪᖔᖅ 
ᐊᒻᒪᓗ ᖃᖓ ᖃᓄᕐᓗ ᖃᐃᓐᓂᕐᒪᖔᑕ

 –  ᐊᓯᖏᑦ ᖃᓄᐃᓕᐅᕈᑎᒥᓂᖏᑦ ᐊᐅᓚᑦᑎᔨᑉ, ᐊᒻᒪᓗ ᖃᖓ ᑕᒪᒃᑯᐊ 
ᖃᓄᐃᓕᐅᕈᒋᓐᓂᕐᒪᖔᒋᑦ

 –  ᐊᓯᖏᑦ ᑐᕌᖓᔪᑦ ᐱᒻᒪᕆᐅᔪᓪᓗ ᓇᓗᓇᐃᕈᑎᖏᑦ, ᐱᑕᖃᕈᓂ. 
ᐆᑦᑑᑎᒋᓗᒍ, ᓱᕈᓯᖅ ᐋᓐᓂᐊᓕᕐᓂᕈᓂ, ᐅᕝᕙᓘᓐᓃᑦ ᐊᓯᐊ ᓱᕈᓯᖅ 
ᐸᐃᕆᕕᒻᒦᑦᑐᖅ, ᑲᐱᔭᐅᓚᐅᖅᓯᒪᙱᒃᑯᓂ ᑕᐃᔅᓱᒧᖓ ᐋᓐᓂᐊᕈᑎᐅᔪᒧᑦ, 
ᑕᒪᓐᓇ ᐱᒻᒪᕆᐅᒐᔭᖅᑐᖅ ᑐᑭᓯᒋᐊᕈᑎᐅᔪᖅ.

•  ᑐᓂᓯᓗᑎᑦ ᐊᔾᔨᖓᓂᒃ ᐅᓂᒃᑳᑉ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ 
ᑐᓂᓯᓴᕋᐃᒍᓐᓇᕐᓂᓕᒫᑦ ᐊᑐᕐᓗᒍ ᐱᒻᒪᕆᐅᔪᒥᒃ ᖃᓄᐃᑦᑐᖃᓚᐅᖅᑎᓪᓗᒍ−
ᖃᐅᑎᓪᓗᒍ ᐊᓂᒍᓚᐅᙱᓪᓗᓂ ᐅᓪᓗᖅ ᑭᖑᓂᐊᓂᐅᙱᑦᑐᖅ. 
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᖃᐅᔨᒪᑦᑎᐊᕆᐊᖃᕋᔭᕐᒪᑦ 
ᑐᑭᒧᐊᑦᑎᑦᑎᔨ ᖃᐅᔨᓗᓂ ᖃᓄᐃᑦᑐᖃᖅᑐᒥᓂᕐᒥᒃ ᐊᒻᒪᓗ 
ᐅᓂᒃᑳᓕᐅᖅᐸᓪᓕᐊᔪᖃᕐᒪᑦ. ᖃᐅᔨᒋᐊᕐᕕᐅᓚᐅᙱᒃᑯᕕᑦ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᒧᑦ ᐱᔭᒥᓂᐅᓂᖓᓂᒃ ᐅᖃᕐᓗᑎᑦ ᖃᐅᔨᒋᐊᕐᕕᒋᓗᒍ 
ᑐᑭᒧᐊᑦᑎᑦᑎᔨᐅᔪᖅ. ᑐᓴᖅᑎᓪᓗᒋᑦ ᑲᑎᒪᔩᑦ ᐱᒻᒪᕆᐅᔪᒥᒃ 
ᖃᓄᐃᑦᑐᖃᖅᑐᒥᓂᐅᒻᒪᑦ ᑐᓂᔭᒥᓂᐅᓪᓗᓂ ᑕᒪᓐᓇ ᐅᓂᒃᑳᖓ 
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ.

•  ᐱᒻᒪᕆᐅᔪᖅ ᖃᓄᐃᔾᔪᑕᒥᓂᖅ ᓱᕈᓯᕐᒥᒃ ᓱᕈᓯᕐᓂᓘᓐᓃᑦ 
ᖃᓄᐃᔾᔪᑕᒥᓂᐅᔪᖃᕐᓗᓂ, ᐊᔾᔨᖓᓂᒃ ᐅᓂᒃᑳᑉ ᓱᕈᓯᑉ ᓱᕈᓰᓪᓘᓐᓃᑦ 
ᐸᐃᑉᐹᒃᑯᕕᖏᓐᓄᑦ ᐴᖅᓯᓗᑎᑦ.

•  ᕿᒥᕐᕈᓗᒋᑦ, ᐊᒻᒪᓗ ᐊᓯᔾᔩᓗᑎᑦ ᐊᓯᔾᔩᔭᕆᐊᖃᕋᐃᒍᕕᑦ 
ᐊᑐᖅᑕᐅᖃᑦᑕᓲᕐᓄᑦ ᖃᐅᑕᒫᖅᓯᐅᑎᓄᑦ, ᑎᑎᖅᑐᖅᓯᒪᔪᖏᓐᓄᑦ ᐃᒡᓗᑉ, 
ᐃᖅᑲᓇᐃᔭᖅᑏᑦ ᑲᒪᒋᒋᐊᓕᖏᓐᓂᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᐃᑦ 
ᐱᓕᕆᐊᖓᓂᒃ ᖃᐅᔨᒪᓇᑦᑎᐊᖁᓪᓗᒍ, ᐱᔪᓐᓇᕋᐃᒍᕕᑦ, ᐊᔾᔨᖓᓂᒃ 
ᖃᓄᐃᑦᑐᖃᒃᑲᓂᕐᓂᐊᙱᒻᒪᑦ. ᐊᐱᕆᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᔪᓕᕆᓂᕐᒧᓘᓐᓃᑦ ᐅᖃᐅᔾᔭᐅᒋᐊᕈᒪᓗᑎᑦ, 
ᑕᐃᒪᐃᒋᐊᖃᕈᕕᑦ.

•  ᐱᒻᒪᕆᐅᔪᒥᒃ ᖃᓄᐃᑦᑐᖃᖅᑎᓪᓗᒍ ᓱᕈᓯᖅ 
ᐋᓐᓂᑎᖅᑕᐅᓱᒋᔭᐅᔪᖃᕐᓗᓂ, ᓈᑎᕆᔪᖃᙱᓪᓗᓂ ᐱᒻᒪᕆᐅᔪᒥᒃ 
ᖃᓄᐃᑦᑐᖃᖅᑎᓪᓗᒍ ᐅᓂᒃᑳᓕᐅᕈᑎᒥᒃ ᓈᑎᕆᐊᓕᒻᒥᒃ. 
ᖃᐅᔨᒋᐊᕐᕕᖃᕐᓗᓯ ᓱᕈᓯᕐᓂᑦ ᓴᐳᓐᓂᐊᖅᑐᒥᒃ ᐃᓄᓕᕆᔨᒥᒃ. 
ᓇᓗᓇᐃᔭᐃᕕᖃᙱᒃᑲᓗᐊᕐᓗᑎᑦ, ᑐᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᓱᕈᓯᖅ ᐋᓐᓂᑎᖅᑕᐅᓇᓱᒋᔭᐅᒍᓂ 
ᐅᖃᐅᑕᒥᓂᐅᓪᓗᓂᓗ ᐃᓄᓕᕆᔨᒧᑦ.

ᐸᐃᕆᕖᑦ ᖃᓄᐃᑦᑑᒋᐊᖃᕐᓂᖏᑦ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

7-1

7

ᐃᓚᖓ 7
ᐸᐃᕆᕖᑦ ᖃᓄᐃᑦᑑᒋᐊᖃᕐᓂᖏᑦ
ᑖᓐᓇ ᐃᓚᖓ ᓇᓗᓇᐃᔭᐃᓂᖃᕐᓂᐊᖅᑐᖅ ᖃᓄᐃᑦᑑᔭᕆᐊᖃᕐᒪᖔᑕ ᐃᒡᓗᒥᒃ 
ᐊᑐᖅᑐᖃᕐᓂᐅᓴᑎᓪᓗᒍ ᐅᕝᕙᓘᓐᓃᑦ ᐃᓚᖓᓂᒃ ᐃᒡᓗᒥᒃ ᐸᐃᕆᕕᐅᓗᓂ.

ᐊᑐᐊᒐᕋᓛᖅ 13-19 ᐅᖃᐅᓯᖃᖅᑐᑦ ᐃᓗᐊᓂ ᐸᐃᕆᕕᑉ 
ᖃᓄᐃᑦᑑᔭᕆᐊᖃᕐᓂᖏᓐᓂᑦ. ᐱᓕᕆᐊᖃᕐᓂᖅᓴᐅᕗᑦ ᐋᓐᓂᐊᖅᑕᐃᓕᓂᕐᒥᒃ 
ᐊᑦᑕᓇᖅᑕᐃᓕᒪᓂᕐᒥᓪᓗ ᐊᒻᒪᓗ ᐅᖃᐅᓯᖃᖅᑐᑎᑦ ᐅᑯᓂᖓ: 

• ᐱᐅᔫᓂᖏᓐᓂᑦ ᐃᒡᓗᕈᓰᑦ ᐊᑐᖅᑕᐅᓂᐅᓴᔪᑦ ᓱᕈᓯᕐᓄᑦ
• ᐊᖏᑎᒋᓂᖏᑦ ᐃᓂᒃᓴᖏᑦ ᐊᑐᖅᑕᐅᔭᕆᐊᓖᑦ
• ᖃᓄᑎᒋ ᐊᖏᓂᖃᕆᐊᖃᕐᒪᖔᑕ ᓯᓂᕝᕕᒃᓴᖓᑦ
•  ᑐᖅᑯᐃᕖᑦ ᐊᖏᓂᖏᑦ − ᓱᕈᓰᑉ ᐱᖁᑎᖏᓐᓄᑦ, ᐱᙳᐊᕐᓄᑦ, ᓱᓇᒃᑯᑖᓄᓪᓗ, 

ᐊᓯᖏᓪᓗ
• ᐆᒪᔪᐃᑦ ᐸᐃᕆᕕᒻᒦᑎᑕᐅᒍᑎᑦ ᖃᓄᐃᓕᐅᖅᑐᖃᕆᐊᖃᕐᒪᖔᖅ
• ᓈᒻᒪᑦᑐᓂᑦ ᐃᒡᓗᒥᐅᑕᖃᕐᓗᓂ ᐊᒻᒪᓗ ᓱᓇᒃᑯᑖᖃᕐᓗᓂ
• ᓯᓂᕝᕖᑦ

ᐊᑐᐊᒐᕋᓛᖅ 20 ᐅᖃᐅᓯᓕᒃ ᐊᑦᑕᓇᙱᑦᑐᒥᒃ ᐱᙳᐊᕐᕕᖃᕆᐊᖃᕐᓂᖏᑦ 
ᐊᒻᒪᓗ ᓱᓇᒃᑯᑖᖃᕐᓗᑎᑦ ᓯᓚᒥ ᐃᒡᓗᑉ ᓯᓚᑖᓂ.

ᐊᑐᐊᒐᕋᓛᖅ 13
ᐃᒡᓗᕈᓰᑦ ᐱᐅᓂᖏᑦ 
ᐊᑐᖅᑕᐅᓂᐊᖅᑐᑦ ᓱᕈᓯᕐᓄᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐋᓐᓂᐊᓕᕐᓇᙱᑦᑐᒥᒃ ᐊᑦᑕᓇᙱᑦᑐᒥᓗ 

ᐊᕙᑎᖃᕐᓂᐊᕐᒪᑕ ᐃᓗᐊᓂ ᐸᐃᕆᕕᑉ.

ᖃᓄᖅ ᑐᑭᖃᕐᒪᖔᖅ
•  ᑕᒪᐃᓐᓂ ᐸᐃᕆᕖᑦ ᒪᓕᒋᐊᓖᑦ ᐅᖓᑕᐅᔨᒻᒪᕆᓪᓗᑎᓪᓘᓐᓃᑦ 

ᓈᒻᒪᑦᑐᓂᒃ ᐋᓐᓂᐊᖅᑕᐃᓕᒪᓂᕐᒧᑦ, ᐃᑭᑦᑕᐃᓕᒪᓂᕐᒧᓪᓗ ᐊᒻᒪᓗ 
ᐊᑦᑕᓇᖅᑕᐃᓕᒪᓂᕐᒧᓪᓗ ᒪᓕᑦᑕᐅᔭᕆᐊᓕᖏᓐᓂᑦ.

•  ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᕐᓗᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᒧᑦ, ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᑉ 
ᐱᖃᓯᐅᔾᔨᖃᑦᑕᓂᐊᖅᑐᖅ ᖃᐅᔨᓴᕐᒥᓗᑎᑦ ᐱᐅᔫᓂᖓᓂᒃ ᐃᒡᓗᕈᓯᖏᑦ 
ᐊᑐᖅᑕᐅᓲᑦ ᓱᕈᓯᕐᓄᑦ. ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ 
ᖃᐅᔨᓴᖅᑎᐅᔪᖅ ᐱᐅᓯᒋᐊᖅᑎᑦᑎᖁᔨᓐᓂᖅᐸᑦ ᐊᑐᐊᒐᕋᓛᖅ 2(7).

ᖃᓄᖅ
•  ᓂᕈᐊᕐᓗᑎᑦ ᓈᒻᒪᑦᑐᒥᒃ ᐸᐃᕆᕕᒃᓴᒥᒃ ᐱᓕᕆᐊᖃᕐᕕᐅᒐᔭᖅᑐᒥᒃ. ᐃᓚᖏᑦ 

ᕿᓂᕈᓐᓇᖅᑕᑎᑦ ᐸᐃᕆᕕᒃᓴᒥᒃ ᕿᓂᖅᑎᓪᓗᑎᑦ: 
 –  ᓯᕿᓂᕐᒧᑦ ᖃᐅᔨᒪᑎᑕᐅᔪᓐᓇᕐᓂᓕᒫᕐᓗᑎᑦ ᐱᓇᓱᒃᑐᖃᕆᐊᓖᑦ,
 –  ᖃᐅᒻᒪᖅᑯᑎᑕᖃᕆᐊᖃᖅᐸᑦ, ᓴᙱᓂᖏᑦ ᓈᒻᒪᒋᐊᓖᑦ 

ᖃᓄᐃᓕᐅᕈᑕᐅᖃᑦᑕᓂᐊᖅᑐᓄᑦ,
 –  ᐃᒡᓗᕈᓯᖅ ᓈᒻᒪᒍᓐᓇᕐᓗᓂ ᐆᓇᕐᓂᖓ ᓲᕐᓗ ᐃᒪᓐᓇᐸᓗᒃ 20ºC (68ºF),
 – ᐊᑦᑎᓂᖅᓴᐅᓗᑎᑦ ᐃᒐᓛᑦ ᓱᕈᓰᑦ ᓯᓚᒧᑦ ᐃᑦᑎᐊᕈᓐᓇᕐᓂᐊᕐᒪᑕ,
 –  ᐃᒐᓛᑦ ᒪᑐᐃᓲᖑᓗᑎᑦ ᓯᓚᒦᙶᖅᑐᒥᒃ ᐊᓂᕐᓂᖃᖃᑦᑕᓂᐊᕐᒪᑦ ᐸᐃᕆᕕᒃ.
•  ᐋᖅᑮᔪᖃᕐᓗᓂ ᐊᑐᖅᑕᐅᖃᑦᑕᓂᐊᖅᑐᓂᑦ ᐊᒻᒪᓗ ᒪᓕᑦᑕᐅᓗᑎᑦ 

ᐋᖅᑭᐅᒪᑎᑕᐅᓂᒃᓴᖓᓂᒃ ᐸᐃᕆᕕᑉ ᐊᒻᒪᓗ ᓱᓇᒃᑯᑖᖏᑦ. ᐆᑦᑑᑎᒋᓗᒍ:
 –  ᐋᖅᑭᐅᒪᑎᑕᐅᔾᔪᑎᖏᑦ ᖃᐅᔨᓴᖅᑕᐅᖃᑦᑕᕐᓗᑎᑦ − ᓲᕐᓗ ᐅᖅᑰᓴᐅᑎ 

ᐃᒥᕐᒧ ᐆᓇᕈᑎ ᐱᔨᑦᑎᖅᑕᐅᖃᑦᑕᕐᓗᓂ,
 –  ᓴᓇᔭᐅᒋᐊᕐᓗᑎᑦ ᓱᕋᒃᑐᑦ ᓴᓇᔭᐅᓴᕋᐃᒍᓐᓇᕐᓂᓕᒫᖓᓂᒃ − ᓲᕐᓗ 

ᐃᒐᓛᖅ ᓯᖁᒥᒃᑐᒥᓂᐅᒍᓂ.
•  ᒪᓕᖃᑦᑕᕐᓗᒋᑦ ᓴᓗᒻᒪᒃᓴᐃᓂᕐᒧᑦ ᖁᐱᕐᕈᐃᔭᐃᓂᕐᒧᑦ ᐋᖅᑭᓱᖅᑕᐅᓯᒪᔪᑦ 

ᖃᖓᒃᑯᑦ ᓴᓗᒻᒪᓴᖅᑕᐅᔭᕆᐊᖃᕈᑎᖏᑦ
•  ᑎᑎᖅᑲᖏᑦ ᐸᐃᕆᕕᒻᒧᑦ ᓂᐅᕕᐊᒥᓂᓕᒫᑦ, ᐋᖅᑭᐅᒪᐃᓐᓇᕈᑏᑦ, 

ᐱᔨᑦᑎᖅᑕᐅᔾᔪᑎᖏᑦ, ᖃᐅᓴᖅᑕᐅᔾᔪᑎᖏᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᖏᑦ 
(ᓲᕐᓗ ᐅᖅᑰᓴᐅᑎᒧᑦ, ᐃᒪᖃᐅᑎ, ᐆᓇᖅᑐᖃᐅᑎ, ᐊᓂᕐᓂᒧᑦ ᓱᓪᓗᓕᖏᑦ, 
ᐅᖅᓱᐊᓗᖃᐅᑏᑦ, ᓱᓪᓗᓕᕆᔭᐅᓂᖏᑦ, ᐊᒥᐊᖅᑕᐅᓂᖏᑦ, ᐊᓯᖏᓪᓗ)

•  ᐆᒪᔪᖅᑕᖃᕈᓂ ᐸᐃᕆᕕᖕᒥ ᖃᐅᔨᒪᑦᑎᐊᕆᑦ ᐆᒪᔪᒃᑯᕕᒃ 
ᐊᓂᕐᓂᖃᑦᑎᐊᕈᓐᓇᕋᓗᐊᕐᒪᖔᖅ, ᓴᓗᒪᑎᑕᐅᖃᑦᑕᕐᓗᓂ ᐊᒻᒪᓗ 
ᑎᐹᕿᙱᓪᓗᓂ.

13
ᐃᒡᓗᕈᓯᐅᔪᖅ ᐊᑐᖅᑕᐅᓂᐅᓴᔪᖅ 
ᐸᐃᕆᕕᐅᓗᓂ ᐸᓂᖅᑑᔭᕆᐊᓕᒃ, ᐊᓂᕐᓂ 
ᓯᓚᒨᖅᑲᕈᓐᓇᕐᓗᓂ, ᖃᐅᒪᖃᕐᓗᓂ, 
ᓴᓗᒪᓗᓂ, ᐅᖅᑰᓴᐅᑎᖃᕐᓗᓂ, 
ᐋᖅᑭᐅᒪᑦᑎᐊᕐᓗᓂ ᐊᒻᒪᓗ ᓱᕈᓰᑦ 
ᐸᖅᑭᕕᐅᒍᓐᓇᑦᑎᐊᕐᓗᑎᑦ.

ᐊᑐᐊᒐᕋᓛᖅ 14(1)
ᐃᒡᓗᑉ ᐃᓗᐊᓂ ᐸᐃᕆᕕᒻᒥ 
ᒥᑭᓛᕆᔪᓐᓇᖅᑕᖏᑦ ᐱᕕᖃᕐᓂᖏᑕ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒋᑦ ᓱᕈᓰᑦ ᐸᐃᕆᕕᒻᒨᐸᑦᑐᑦ ᐱᕕᖃᑦᑎᐊᕋᓗᐊᕐᒪᖔᑕ 

ᐱᕙᓪᓕᐊᒍᑎᒋᔭᒃᓴᓂᑦ ᖃᓄᐃᓕᐅᕈᑕᐅᓲᕐᓂᑦ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐸᐃᕆᕕᑐᐊᕐᓄᑦ. (ᐊᖏᕐᕋᒥ ᐸᐃᕆᕕᓖᑦ 

ᑕᑯᓂᐊᕐᓗᑎᑦ ᐊᑐᐊᒐᕋᓛᖅ 14(2).
•  ᐸᐃᕆᕖᑦ ᐃᒪᓐᓇᓂᒃ ᑐᖔᓂᐅᙱᑦᑐᖅ 2.75 ᑭᑉᐹᕆᒃᑐᑦ ᒦᑕᓂᑦ 

ᐊᑐᕋᒃᓴᓂᑦ ᐃᒡᓗᑉ ᐃᓗᐊᓂ ᐱᕕᖃᕆᐊᓖᑦ ᐊᑐᓂᑦ ᓱᕈᓯᕐᓄᑦ 
ᐸᐃᕆᕕᒻᒦᐸᑦᑐᓄᑦ.

•  ᑐᑭᒧᐊᑦᑎᑦᑎᔨᐅᔪᖅ ᓚᐃᓴᓐᓯᑖᖅᑎᑦᑎᔭᕋᐃᒻᒪᑦ, ᐸᐃᕆᕕᖃᕈᓐᓇᐅᑦ 
ᐅᖃᖅᓯᒪᓲᖅ ᖃᑦᑎᓂᒃ ᓚᐃᓴᓐᓯᖃᕐᓗᓂ ᐱᕕᖃᕆᐊᖃᕋᔭᕐᒪᖔᖅ. ᓲᕐᓗ, 
2.75 ᑭᑉᐹᕆᒃᑐᑦ ᒦᑕ ᐊᑐᕋᒃᓴᑦ ᓇᑎᑦ = 1 ᓚᐃᓴᓐᓯᑖᕈᑕᐅᓯᒪᔪᖅ ᐃᓂᖓ 
ᓱᕈᓯᑉ = 1 ᓱᕈᓯᖅ.

•  ᐊᐅᓚᑦᑎᔨᐅᔪᖅ ᐊᒥᓱᒃᑲᓂᕐᓂᑦ ᓱᕈᓯᕐᓂᑦ ᐸᐃᕆᕕᒻᒦᑎᑦᑎᔭᕆᐊᖃᙱᑦᑐᖅ 
ᖃᖓᑐᐃᓐᓇᒃᑯᑦ ᐅᖓᑕᐅᔨᔭᕆᐊᖃᙱᒻᒪᑕ ᐊᒥᓲᓂᖏᑦ 
ᓚᐃᓴᓐᓯᑖᕈᑎᒋᓯᒪᔭᖏᑦ ᐃᓂᖏᓐᓄᑦ.

•  ᓱᕈᓯᖅ ᐅᓪᓗᑉ ᐃᓚᐃᓐᓇᖓᒍᑦ ᐸᐃᕆᕕᒻᒨᐸᒃᑯᓂ, ᒪᕐᕉᒃ ᐅᖓᑖᓄᓪᓘᓐᓃᑦ 
ᓱᕈᓰᑦ ᑲᑐᔾᔨᔪᓐᓇᖅᑐᑦ ᑕᐃᔅᓱᒥᖓᔅᓴᐃᓐᓇᖅ ᓚᐃᓴᓐᓯᖃᕐᕕᐅᔪᓂᒃ 
ᐱᕕᖓᓂᑦ − ᐊᑕᐅᑦᑎᒃᑯᑦ ᑕᐃᑲᓃᙱᑦᑕᑐᐊᕈᑎᒃ.

ᖃᓄᖅ
•  ᐆᑦᑐᖅᑳᕐᓗᒍ ᐃᒡᓗᕈᓯᖅ, ᐃᒡᓗᕈᓰᓪᓘᓐᓃᑦ ᓇᓗᓇᐃᖅᓯᖁᓪᓗᑎᑦ ᖃᓄᑎᒋ 

ᐃᓂᒃᓴᖏᑦ ᐊᑐᕋᒃᓴᐅᒐᔭᕐᒪᖔᑕ. ᐃᒡᓗᕈᓯᕐᒥᒃ ᖃᐅᔨᓴᖅᑕᐅᓂᖏᑦ 
ᐊᖏᓂᒋᑎᓂᖏᑕ ᐱᖃᓯᐅᔾᔨᔭᕆᐊᖃᙱᑦᑐᑦ ᓱᓇᒃᑯᑖᕆᔭᐅᔪᓂᑦ 
ᓅᒐᒃᓴᐅᙱᑦᑐᓂᑦ, ᑐᖅᑯᐃᕕᖕᓂᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᕙᙱᑦᑐᑦ 
ᓱᕈᓯᕐᓄᑦ ᓲᕐᓗ ᐊᓪᓚᕝᕖᑦ, ᐃᖅᑲᓇᐃᔭᖅᑏᑦ ᐃᒡᓗᕈᓯᖏᑦ, ᒪᔪᕋᐅᑏᑦ, 
ᑐᖅᑯᐃᕖᑦ, ᓱᓪᓗᓖᑦ, ᐊᓇᕐᕖᑦ, ᑰᖃᕐᕖᑦ, ᐊᓐᓄᕌᓄᑦ ᐅᐊᓴᕐᕕᖃᐅᑏᑦ, 
ᐊᒻᒪᓗ/ᐅᕝᕙᓘᓐᓃᑦ ᐃᓛᒃᑰᖓᑎᑦᑎᕕᒃ ᐃᒡᓗᕈᓯᖅ.

•  ᐱᕕᖃᕐᓂᖅᓴᐅᑎᓐᓇᓱᐊᕐᓗᒍ ᓱᕈᓯᑉ ᐊᑕᐅᓯᕐᒧᑦ ᐅᖓᑕᐅᔨᓗᒍ 
ᑐᖔᓃᑦᑕᕆᐊᖃᙱᓐᓂᖓ.

•  ᐋᖅᑭᓱᕐᓗᒋᑦ ᓱᓇᒃᑯᑖᖏᑦ ᐃᒡᓗᒥ ᐊᒻᒪᓗ ᓱᓇᒃᑯᑖᑦ 
ᐊᖅᑯᑎᖃᑦᑎᐊᕐᓂᐊᕐᒪᑕ ᓱᕈᓰᑦ ᐃᓛᒃᑯᑦ ᐊᒻᒪᓗ ᐊᑦᑕᓇᙱᑐᒃᑯᑦ ᐃᓗᐊᓂ 
ᐸᐃᕆᕕᑉ ᐊᓯᐊᓅᕐᓗᑎᑦ.

•  ᐋᖅᑭᓱᕐᓗᒍ ᐃᒡᓗᑉ ᐃᓗᐊ ᐱᕕᖓ ᐃᒪᐃᒍᓐᓇᕐᓂᐊᕐᒪᑕ:
 – ᓱᕈᓰᑦ ᐃᓛᒃᑯᑦ ᓂᕈᐊᕈᓐᓇᕐᓂᐊᕐᒪᑕ ᖃᓄᐃᑦᑐᓂᑦ ᐱᙳᐊᕈᓐᓇᕐᒪᖔᑕ,
 –  ᐱᕕᖃᕐᒪᑕ ᐊᑐᓂᑦ, ᑲᑎᙵᓗᑎᑦ ᖃᑦᑏᓐᓇᐅᓗᑎᑦ ᐊᒥᓲᓗᑎᓪᓗ 

ᐱᙳᐊᕐᕕᒃᓴᖓᓂᒃ,
 –  ᐃᖅᑲᓇᐃᔭᖅᑏᑦ ᑕᑯᒍᓐᓇᕐᒪᑕ ᑕᒪᐃᓐᓂᑦ ᐊᑐᖅᑕᐅᔪᓂᑦ ᐃᒡᓗᕈᓯᕐᓂᑦ 

ᓱᕈᓯᕐᓄᑦ.

14(1)
ᐸᐃᕆᕕᓕᒫᑦ 2.76 ᑭᑉᐹᕆᒃᑐᓂᑦ ᒦᑕᓂᑦ 
ᑭᓱᖃᙱᑦᑐᒥᒃ ᐊᑐᕋᒃᓴᒥᒃ ᓇᑎᖃᕆᐊᓕᒃ 
ᐊᑕᐅᓯᕐᒧᑦ ᓱᕈᓯᕐᒧᑦ, ᒪᓕᑦᑐᒋᑦ 
ᐊᒥᓲᓛᕆᒍᓐᓇᖅᑕᖏᑦ ᐊᒥᓲᓂᖏᑦ ᓱᕈᓰᑦ 
ᐸᐃᕆᕕᓕᐊᖅᐸᑦᑐᑦ ᐸᖅᑭᔭᐅᓂᐊᕐᓗᑎᑦ.

ᐊᑐᐊᒐᕋᓛᖅ 14(2)
ᐃᒡᓗᑉ ᐃᓗᐊᓂ ᐱᙳᐊᕐᕕᖏᑦ 
ᐊᖏᕐᕋᒥ ᐸᐃᕆᕕᓐᓂ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᐊᖏᕐᕋᒥ ᐸᐃᕆᕕᒻᒨᓲᑦ ᐊᑲᐅᔪᒥᒃ 

ᐱᕕᖃᕐᓂᐊᕐᒪᑕ ᖃᓄᐃᓕᐅᖃᑕᐅᒍᓐᓇᕐᓗᑎᑦ ᓈᒻᒪᑦᑐᓂᑦ 
ᐱᕈᖅᐸᓪᓕᐊᓂᕆᒋᐊᓕᖏᓐᓄᑦ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᑕᐃᒃᑯᓄᖓ ᑭᓯᐊᓂ ᐊᐅᓚᑦᑎᔪᓄᑦ 

ᐊᖏᕐᕋᒥ ᐸᐃᕆᕕᒻᒥ. (ᐸᐃᕆᕕᓂᑦ ᐊᐅᓚᑦᑎᔩᑦ ᑕᑯᓂᐊᕐᓗᑎᑦ 
ᐊᑐᐊᒐᕋᓛᖅ 14(1).)

•  ᐊᖏᕐᕋᒥ ᐸᐃᕆᕕᒃ ᐊᖏᓂᖓ ᓈᒻᒪᒋᐊᓕᒃ ᐊᒻᒪᓗ ᐋᖅᑭᒃᓯᒪᓗᓂ ᓱᕈᓰᑦ 
ᐃᒪᐃᒍᓐᓇᕋᔭᕐᒪ:

 –  ᓱᕈᓰᑦ ᐃᓛᒃᑯᑦ ᓂᕈᐊᕈᓐᓇᕐᓂᐊᕐᒪᑕ ᖃᓄᐃᑦᑐᓂᑦ ᐱᙳᐊᕈᓐᓇᕐᒪᖔᑕ,
 –   ᖃᓄᐃᓕᐅᕈᓘᔭᖃᑕᐅᔪᓐᓇᕐᓗᑎᑦ ᓈᒻᒪᑦᑐᓂᑦ ᐅᑭᐅᖏᓐᓄᑦ ᐊᒻᒪᓗ 

ᐱᕙᓪᓕᐊᓂᖏᓐᓄᑦ.

ᖃᓄᖅ
•  ᐋᖅᑭᓱᕐᓗᒋᑦ ᐃᒡᓗᒦᑦᑐᖅᓯᐅᑏᑦ ᐊᒻᒪᓗ ᓱᓇᒃᑯᑖᑦ ᐊᖅᑯᑎᖃᑦᑎᐊᕐᓂᐊᕐᒪᑕ 

ᓱᕈᓰᑦ ᐃᓛᒃᑯᑦ ᐊᒻᒪᓗ ᐊᑦᑕᓇᙱᑐᒃᑯᑦ ᐃᓗᐊᓂ ᐊᖏᕐᕋᒥ ᐊᓯᐊᓅᕐᓗᑎᑦ.
•  ᐋᖅᑭᓱᕐᓗᒍ ᐃᒡᓗᑉ ᐃᓗᐊ ᐱᕕᖓ ᐃᒪᐃᒍᓐᓇᕐᓂᐊᕐᒪᑕ:
 – ᓱᕈᓰᑦ ᐃᓛᒃᑯᑦ ᓂᕈᐊᕈᓐᓇᕐᓂᐊᕐᒪᑕ ᖃᓄᐃᑦᑐᓂᑦ ᐱᙳᐊᕈᓐᓇᕐᒪᖔᑕ,
 –  ᐱᕕᖃᕐᒪᑕ ᐊᑐᓂᑦ, ᑲᑎᙵᓗᑎᑦ ᖃᑦᑏᓐᓇᐅᓗᑎᑦ ᐊᒥᓲᓗᑎᓪᓗ 

ᐱᙳᐊᕐᕕᒃᓴᖓᓂᒃ,
 –  ᑕᑯᒍᓐᓇᕐᓂᐊᕋᕕᒋᑦ ᑕᒪᐃᓐᓂᑦ ᓱᕈᓰᑦ.
•  ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᐱᔪᓐᓇᕐᓂᐊᙱᒻᒪᑕ ᐊᑦᑕᓇᖅᑐᓕᓐᓂᒃ ᐊᖏᕐᕋᒥ, 

ᓲᕐᓗ ᐅᖅᑰᓴᐅᑎᖃᕐᕕᒃ, ᐅᕝᕙᓘᓐᓃᑦ ᐊᖏᕐᕋᒥ ᑭᓱᑐᐃᓐᓇᕐᓂᑦ ᓴᓇᕖᑦ 
ᓴᓇᕐᕈᑎᖃᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᐅᕈᑎᓕᓐᓂᒃ ᑭᓱᑐᐃᓐᓇᕐᓂᑦ.

14(2)
ᐊᐅᓚᑦᑎᔨᐅᔪᕐᓕ ᐊᖏᕐᕋᒥ 
ᐸᐃᕆᕕᒻᒥ ᐃᒡᓗᑉ ᐃᓗᐊᓂ 
ᐱᙳᐊᕐᕕᒃᓴᖃᖅᑎᑦᑎᓂᐊᖅᑐᖅ 
ᓈᒻᒪᑦᑑᓗᓂ ᐊᒥᓲᓂᖏᓐᓄᑦ, ᐅᑭᐅᖏᓐᓄᑦ, 
ᐊᒻᒪᓗ ᐱᕈᖅᐸᓪᓕᐊᒍᓐᓇᕐᓗᑎᑦ ᓱᕈᓰᑦ 
ᐊᖏᕐᕋᒥ ᐸᐃᕆᕕᒻᒨᓲᓄᑦ.

ᐊᑐᐊᒐᕋᓛᖅ 15(1)
ᒪᑐᐃᑦ ᐊᒻᒪᓗ ᓴᓐᓂᕈᐊᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐃᖅᑲᓇᐃᔭᖅᑏᑦ ᐅᐸᒃᓯᑲᐅᑎᒋᔪᓐᓇᓂᐊᕐᒪᑕ 

ᑕᒪᐃᓐᓂ ᓱᕈᓯᕐᓂᑦ ᖃᖓᓕᒫᒃᑯᑦ ᐊᒻᒪᓗ ᐱᓗᐊᖅᑐᒥᒃ 
ᑐᐊᕕᕐᓇᖅᑐᖃᓕᖅᑎᓪᓗᒍ

• ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᐃᒻᒥᓂᒃ ᐃᒡᓗᕈᓯᕐᒥᒃ ᑮᒍᑎᑲᓪᓚᓂᐊᙱᒻᒪᑕ

ᖃᓄᖅ ᑐᑭᖃᕐᒪᖔᖅ
•  ᒪᑐ ᑮᒍᓐᓇᕈᓂ ᐃᒻᒥᓂᒃ ᑮᖃᙱᒃᑲᓗᐊᕐᓗᓂ, ᑮᖏᔾᔮᕈᓐᓇᕆᐊᓖᑦ ᒪᑐ 

ᑕᒪᒃᑮᓐᓂᒃ ᒪᑐᐃᖅᑕᕐᕕᖏᒍᒃ.
•  ᐊᕐᕌᒍᑕᒫᑦ ᖃᐅᔨᓴᖅᑕᐅᓂᖏᑦ ᐱᖃᓯᐅᔾᔨᔪᑦ ᖃᐅᔨᓴᖅᑕᐅᓪᓗᑎᑦ ᒪᑐᐃᑦ 

ᑮᖏᓪᓗ ᓴᓐᓂᕈᑎᖏᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ, 
ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐊᒻᒪᓗ ᐊᕙᑎᓕᕆᔨᒧᑦ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅᐱᑦ ᖃᐅᔨᓴᖅᑎ ᐱᐅᓯᕚᓪᓕᑎᑦᑎᖁᔨᒐᐃᑉᐸᑦ 
ᐊᑐᐊᒐᕋᓛᑉ ᑭᖑᓂᐊᒍᑦ 2(7).

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂ ᒪᑐᐃᑦ ᑮᒍᓐᓇᖅᑐᑦ ᑮᖃᙱᒃᑲᓗᐊᕐᓗᑎᑦ 

ᒪᑐᐃᕋᒃᓴᐅᒐᓗᐊᕐᒪᖔᑕ ᑮᖏᔾᔮᕐᓗᑎᓪᓗ ᑕᒪᒃᑭᑎᒍᒃ ᒪᑐᐃᕈᑎᖏᑎᒍᑦ 
ᓱᕈᓰᑦ ᐅᐸᒍᓐᓇᕈᓂᒋᑦ, ᐱᖃᓯᐅᑎᓗᒋᑦ ᓱᕈᓰᑦ ᐅᐸᒋᐊᖃᙱᑕᖏᓐᓂᑦ.

• ᐊᒥᓲᓗᐊᖅᑎᙱᓪᓗᒋᑦ ᒪᑐᐃᑦ ᑮᒐᒃᓴᐅᔪᑦ.
•  ᐊᓇᕐᕖᑦ ᑮᓲᖑᑉᐸᑕ, ᖃᐅᔨᒪᑦᑎᐊᕆᑦ ᐸᓚᙵᖅᑎᕈᑎ (ᑮᖏᔾᔮᕈᑎ, 

ᖃᑭᖅᑯᐊᖅ, ᐅᐊᔭᑯᑖᒃ) ᓂᕕᖓᒐᓗᐊᕐᒪᖔᖅ ᒪᑐᑉ ᓯᓚᑖᓂ, ᐊᒻᒪᓗ 
ᓱᕈᓯᕐᓄᑦ ᑎᑭᒐᒃᓴᐅᙱᓪᓗᑎᑦ.

15(1)
ᒪᑐ ᑮᑕᐅᒍᓐᓇᖅᑐᖅ 
ᐊᑐᙱᓪᓗᓂ ᐸᓚᙵᖅᑎᕈᑎᒥᒃ 
ᐊᑐᖅᑕᐅᔭᕆᐊᖃᙱᑦᑐᖅ ᓱᕈᓰᑦ 
ᐅᐸᒃᑕᐅᒍᓐᓇᖁᓪᓗᒋᑦ, ᑭᓯᐊᓂᓕ ᒪᑐ 
ᑮᖏᔾᔮᖅᑕᐅᒍᓐᓇᕈᓂ ᑕᒪᒃᑮᓐᓂᒃ ᒪᑐᑉ 
ᒪᑐᐃᕈᑎᖏᓐᓂᒃ.

ᐊᑐᐊᒐᕋᓛᖅ 15(2)
ᐃᒡᓗᕈᓰᑦ ᐱᕕᖃᕐᕕᐅᔪᓪᓗ 
ᐊᑐᖅᑕᐅᔭᕆᐊᖃᙱᑦᑐᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ, ᐃᖅᑲᓇᐃᔭᖅᑏᑦ ᐊᒻᒪᓗ ᐊᑭᓕᖅᓱᖅᑕᐅᒐᑎᑦ 

ᐱᓕᕆᔩᑦ ᐊᓂᓴᕋᐃᒍᓐᓇᕐᓂᐊᕐᒪᑕ ᐸᐃᕆᕕᒻᒥ ᑐᐊᕕᕐᓇᖅᑐᖃᓕᕐᓂᕈᓂ

ᖃᓄᖅ ᑐᑭᖃᕐᒪᖔᖅ
•  ᐃᒡᓗ ᐃᒡᓗᕈᓯᖃᐅᕈᓂ ᖃᓄᐃᑦᑐᑐᐃᓐᓇᕐᓂᑦ ᐱᕕᖃᕐᕕᖃᕐᓗᓂᓗ ᓲᕐᓗ 

ᑕᐃᒃᑯᐊ ᓇᓗᓇᐃᔭᖅᑕᐅᓯᒪᓪᓗᑎᑦ ᐊᒥᐊᒐᓚᒃᓯᒪᔪᓃᑦᑐᑦ ᑭᑉᐹᕆᒃᑐᓂ, 
ᑖᒃᑯᐊ ᐃᒡᓗᕈᓰᑦ ᐊᑐᖅᑕᐅᔭᕆᐊᖃᙱᑦᑐᑦ ᐸᐃᕆᕕᑉ ᐃᓚᒋᓗᓂᒋᑦ. 
ᑐᑭᒧᐊᑦᑎᑦᑎᔨᐅᔪᖅ ᑐᓂᓯᔾᔮᙱᑦᑐᖅ ᐸᐃᕆᕕᖃᕈᓐᓇᐅᑎᒥᒃ ᑖᒃᑯᓄᖓ 
ᓇᔪᖅᑕᐅᒍᓐᓇᑎᑦᑎᓂᕋᕐᓗᓂ.

ᖃᓄᖅ
•  ᐃᒡᓗ ᐃᒡᓗᕈᓯᖃᐅᕈᓂ ᖃᓄᐃᑦᑐᑐᐃᓐᓇᕐᓂᑦ ᐱᕕᖃᕐᕕᖃᕐᓗᓂᓗ ᓲᕐᓗ 

ᑕᐃᒃᑯᐊ ᓇᓗᓇᐃᔭᖅᑕᐅᓯᒪᓪᓗᑎᑦ ᐊᒥᐊᒐᓚᒃᓯᒪᔪᓃᑦᑐᑦ ᑭᑉᐹᕆᒃᑐᓂ, 
ᖃᐅᔨᒪᑦᑎᐊᕆᑦ ᓱᕈᓯᕐᓄᑦ ᐅᐸᒃᑕᐅᔪᓐᓇᔾᔮᙱᒃᑲᓗᐊᕐᒪᖔᖅ. ᐆᑦᑑᑎᒋᓗᒍ, 
ᓴᓐᓂᕈᐊᕐᓗᒋᑦ.

ᐊᑐᐊᒐᕋᓛᖅ 16(1)
ᓯᓂᒡᕖᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒋᑦ ᓱᕈᓰᑦ ᓯᓂᕝᕕᖃᑦᑎᐊᕐᓂᐊᕐᒪᑕ ᓂᐱᑭᑦᑐᒥᒃ 

ᑕᖃᐃᖅᓯᕐᕕᒃᓴᖏᓐᓂᓘᓐᓂᑦ

ᖃᓄᖅ ᑐᑭᖃᕐᒪᖔᖅ
•   ᓱᕈᓰᑦ ᓯᓂᒃᑐᑦ ᑕᖃᐃᖅᓯᑐᓪᓘᓐᓃᑦ ᓯᓂᕝᕕᖏᑦ ᐃᓛᒃᑰᖓᒋᐊᓖᑦ ᐊᓯᖏᓐᓂᑦ 

ᐱᓕᕆᐊᖃᕐᕕᒋᕙᒃᑕᖏᓐᓂᒃ ᐸᐃᕆᕕᒻᒥ.
•  ᓱᕈᓰᑦ ᓯᓂᒃᑎᓪᓗᒋᑦ, ᐊᓯᖏᓐᓂᒃ ᖃᓄᐃᓕᐅᕈᓘᔭᖅᑐᖃᕆᐊᖃᙱᑦᑐᖅ. 

(ᓯᓂᕝᕕᒃ ᐊᑐᖅᑕᐅᒍᓐᓇᕋᔭᖅᑑᒐᓗᐊᖅ ᓱᕈᓯᕐᓄᑦ ᓯᓂᓐᓇᐅᒍᓐᓃᑎᓪᓗᒍ.)

15(2)
ᐃᒡᓗᕈᓯ ᐱᕕᖃᕐᕕᐅᔪᕐᓗ

(a)  ᐃᓯᕋᒃᓴᐅᙱᓪᓗᓂ ᑭᓯᐊᓂ 
ᒪᔪᕋᐅᑎᒃᑯᑦ ᐅᕝᕙᓘᓐᓃᑦ 
ᒪᑉᐱᑕᖅᑐᒃᑯᑦ ᒪᔪᕋᐅᑎᒃᑯᑦ, 
ᐅᕝᕙᓘᓐᓃᑦ ᓇᑎᕐᒦᑦᑐᒃᑯᑦ ᒪᑐᓕᒃᑯᑦ; 
ᐅᕝᕙᓘᓐᓃᑦ

(b)  ᖄᖅᑎᖃᕆᐊᖃᙱᑦᑐᖅ ᑭᓯᐊᓂᓕ 
ᐊᑕᐅᓯᑐᐊᖅ ᐊᑦᑎᓛᖓᓃᑦᑐᖅ 
ᓇᑎᖓ ᐸᐃᕆᕕᐅᔭᕆᐊᓕᒃ.

16(1)
ᓱᕈᓯᖅ ᓯᓂᒃᑎᓪᓗᒍ ᓯᓂᕝᕕᒻᒥ ᐸᐃᕆᕕᒻᒥ, 
ᓯᓂᕝᕕᖓ ᓂᕆᕕᐅᔭᕆᐊᖃᙱᑦᑐᖅ 
ᐱᙳᐊᕐᕕᐅᓗᓂᓗ.

ᖃᓄᖅ
•  ᓱᕈᓰᑦ ᓯᓂᒃᑎᓪᓗᒋᑦ ᑕᖃᐃᖅᓯᑎᓪᓗᒋᓪᓘᓐᓃᑦ ᖃᐅᔨᒪᑦᑎᐊᕐᓗᑎᑦ 

ᐊᓯᖏᓐᓂᒃ ᖃᓄᐃᓕᐅᖅᑐᖃᙱᒃᑲᓗᐊᕐᒪᖔᖅ ᑕᐃᑲᓂ ᓯᓂᕝᕕᖏᓐᓂ 
ᑕᖃᐃᖅᓯᕐᕕᖏᓐᓂᓘᓐᓃᑦ.

•  ᓯᓂᒃᑐᖃᕈᓂ ᐊᒻᒪᓗ ᐱᙳᐊᖅᑐᖃᖅᓯᓐᓈᕐᓗᓂ ᑕᐃᑲᓂᒃᓴᐃᓐᓇᖅ 
ᐃᒡᓗᕈᓯᕐᒥᒃ ᐋᖅᑮᓗᑎᑦ ᐊᕙᓗᒥᒃ ᐃᓛᒃᑰᖓᓕᕐᓂᐊᕐᒪᑎᒃ ᓯᓂᕝᕖᑦ 
ᐊᒻᒪᓗ ᖃᓄᐃᓕᐅᕐᕕᐅᔪᑦ ᐱᙳᐊᕐᕖᑦ ᖃᐅᔨᒪᓇᑦᑎᐊᖁᓪᓗᒍ 
ᓯᓂᒃᑐᑦ ᓱᕈᓰᑦ ᓂᐱᖃᓗᐊᕐᕕᐅᓂᐊᙱᒻᒪᑕ ᐊᒻᒪᓗ ᓂᐱᑭᑦᑐᒥᒃ 
ᑭᓱᓕᕆᔪᖃᕈᓐᓇᕐᓗᓂ ᐊᓯᖏᓐᓄᑦ ᓱᕈᓯᕐᓄᑦ. ᐊᕙᓗᓕᖅᓯᒪᔭᐅᔪᖅ ᓇᑎᕐᒥᒃ 
ᖁᓛᓅᖓᒋᐊᖃᙱᑦᑐᖅ − ᐆᑦᑑᑎᒋᓗᒍ, ᑕᓗᐊᓕᖅᓯᓗᓯ ᐃᑭᒍᓐᓇᖏᑦᑐᒥᒃ 
ᐅᕝᕙᓘᓐᓃᑦ ᐃᓕᔾᔨᕕᓕᕐᓗᒍ (ᐅᕐᕈᑎᒐᒃᓴᐅᙱᓪᓗᓂ) ᓈᒻᒪᒃᑲᔭᖅᑐᖅ.

ᐊᑐᐊᒐᕋᓛᖅ 16(2)
ᐃᓛᒃᑰᖓᓗᑎᑦ ᓯᓂᒡᕕᖏᑦ ᐱᐊᕋᐃᑦ
ᓱᒻᒪᑦ
•  ᓯᓂᕝᕕᖃᐃᓐᓇᖁᓪᓗᒋᑦ ᐅᓪᓗᒃᑯᑦ ᐱᐊᕋᐃᑦ ᓯᓂᖃᑦᑕᕈᓐᓇᓂᐊᕐᒪᑕ ᐊᑐᓂᑦ 

ᓯᓂᕝᕕᒋᕙᒃᑕᖏᑦ ᖃᖓᒃᑯᑦ ᒪᓕᓪᓗᒋᑦ

ᖃᓄᖅ ᑐᑭᖃᕐᒪᖔᖅ
•  ᐸᐃᕆᕕᐅᔪᖅ ᐃᓛᒃᑰᖓᔪᒥᒃ ᓯᓂᕝᕕᖃᕆᐊᓕᒃ ᐱᐊᕋᕐᓄᑦ.
•  ᐃᓕᓐᓂᐊᓕᓵᖅᑐᑦ ᓯᓂᕝᕕᖏᑦ/ᑕᖃᐃᖅᓯᕐᕕᖏᑦ ᐃᓛᒃᑰᖓᒋᐊᓖᑦ ᐱᐊᕋᐃᑦ 

ᓯᓂᕝᕕᒋᕙᒃᑕᖏᓐᓂᑦ.
•  ᓱᕈᓰᑦ ᓯᓂᒃᑐᑦ ᐊᒻᒪᓗ ᑕᖃᐃᖅᓯᖅᑐᑦ ᐃᓛᒃᑰᖓᒋᐊᓖᑦ ᐊᓯᖏᓐᓂᒃ 

ᖃᓄᐃᓕᐅᕐᕕᐅᔪᓂᒃ ᐸᐃᕆᕕᒻᒥ.

ᖃᓄᖅ
•   ᐊᑐᖁᔭᐅᕗᖅ 2.75 ᑭᑉᐹᕆᒃᑐᑦ ᒦᑕᓂᑦ ᐊᑐᕋᒃᓴᒥᒃ ᓇᑎᖃᕆᐊᓖᑦ 

ᓚᐃᓴᓐᓯᖃᖅᑐᓄᑦ ᐱᐊᕋᕐᓂᑦ ᐸᐃᕆᕕᒻᒦᑎᑦᑎᒍᓐᓇᖅᑐᓄᑦ.
•  ᐊᑐᖁᔭᐅᒐᓗᐊᖅᐳᖅ ᓇᑎᖓᓂ ᖁᓛᓄᑦ ᐊᕙᓗᓕᖅᓯᔪᖃᕈᓂ 

ᐃᓛᒃᑰᖓᓂᐊᕐᒪᑎᒃ ᒪᕐᕉᒃ ᐱᕕᖃᕐᓂᖏᑦ ᓯᓂᕝᕕᖏᑦ 
ᓂᐱᖃᓗᐊᖅᑐᒦᖁᓇᒋᑦ ᓯᓂᒃᑐᑦ ᓱᕈᓰᑦ.

•  ᐊᕙᓗᓕᖅᓯᒪᔭᐅᔪᖅ ᐊᕙᓗᓪᓚᒃᑑᖑᒍᓂ ᒪᑐᖃᕐᓗᓂ ᒪᑐᓲᕐᒥᑦ, 
ᖃᐅᔨᒪᒋᐊᕆᑦ ᐃᒐᓛᖅᑕᖃᕋᓗᐊᕐᒪᖔᖅ ᐊᕙᓘᓐᓂᒃ ᐅᕝᕙᓘᓐᓃᑦ ᒪᑐᖓ 
ᐃᒐᓛᖃᕐᓗᓂ ᑕᑯᔪᓐᓇᓂᐊᕐᒪᑕ ᐃᖅᑲᓇᐃᔭᖅᑏᑦ ᐱᙳᐊᕐᕕᒻᒦᒃᑲᓗᐊᕐᓗᑎᑦ.

• ᐱᕕᖃᖅᑎᓪᓗᒋᑦ ᑕᑯᔭᒃᓴᐅᓂᐊᕐᒪᑕ ᓯᓂᒃᑐᑦ ᐱᐊᕋᐃᑦ.
•  ᐃᓗᓕᖃᒃᑲᓐᓂᕆᐊᖃᙱᑦᑐᑦ ᐱᐊᕋᐃᑦ ᓯᓂᕝᕕᖏᑦ ᐊᒻᒪᓗ 

ᕿᐱᖃᑐᐃᓐᓇᕐᓗᑎᑦ. ᑕᒪᓐᓇ ᑐᑭᓕᒃ ᐱᙳᐊᖃᕆᐊᖃᙱᑦᑐᑦ ᐊᕿᑦᑐᓂᑦ, 
ᐊᑭᓯᖃᙱᓪᓗᑎᑦ, ᑭᓪᓕᖓᓅᖅᓯᒪᔪᓂᒃ ᐋᖅᑮᔪᖃᕆᐊᖃᙱᑦᑐᖅ 
ᐊᒫᒪᐅᑎᑕᖃᕆᐊᖃᕋᓂᓗ. 

16(2)
ᐸᐃᕆᕕᒻᒥ ᓯᓂᕝᕕᑦᑕᖃᕈᓂ, ᓯᓂᕝᕕᖏᑦ 
ᓱᕈᓰᑦ ᑐᖔᓃᑦᑐᑦ 18-ᓂᒃ ᑕᖅᑭᓖᑦ 
ᐃᓛᒃᑰᖓᑎᑕᐅᔭᕆᐊᓖᑦ ᐊᖏᓂᖅᓴᐅᓂᑦ 
ᓱᕈᓯᕐᓂᑦ ᓂᐱᖃᙱᑦᑐᒥᒃ 
ᓯᓂᕝᕕᖃᐅᖅᑐᒡᒍᑕᐅᓂᐊᕐᒪᑕ.

ᐊᑐᐊᒐᕋᓛᖅ 17(1)
ᐊᑐᓂᑦ ᓱᕈᓰᑦ ᐱᖁᑎᖏᑕ 
ᑐᖅᑯᐃᕕᖏᑦ
ᓱᒻᒪᑦ
•  ᓱᕈᓰᑦ ᐊᑐᓂᑦ ᐱᖁᑎᖏᑦ ᐃᓂᒃᓴᖃᕐᓂᐊᕐᒪᑕ
•  ᓱᕈᓯᑉ ᖁᑎᖏᑦ ᐃᓛᒃᑰᖓᓂᐊᕐᒪᑕ ᐊᓯᖏᑕ ᐱᖁᑎᖏᓐᓂᑦ:
 –  ᐱᖁᑎᒋᔭᐅᔪᑦ ᐊᓯᐅᓂᐊᙱᒻᒪᑕ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᔭᐅᖔᕐᓂᐊᙱᒻᒪᑕ
 – ᓱᕈᓰᑦ ᐃᓕᓐᓂᐊᕐᓂᐊᕐᒪᑕ ᐱᖁᑎᒥᓂᑦ ᑲᒪᒍᓐᓇᕐᓗᑎᑦ
 –  ᐊᐃᑦᑑᑕᐅᒍᓐᓇᖅᑐᑦ ᐊᐃᑦᑑᑕᐅᙱᓂᖅᓴᐅᓂᐊᕐᒪᑕ 

ᐋᓐᓂᐊᓕᙱᓂᖅᓴᐅᓕᕐᓗᑎᑦ

ᖃᓄᖅ ᑐᑭᖃᕐᒪᖔᖅ
•  ᐊᑐᓂᑦ ᓱᕈᓰᑦ ᑐᖅᑯᐃᕕᖃᕆᐊᓖᑦ ᓈᒻᒪᑦᑑᓗᑎᑦ ᐱᖁᑎᖏᑦ 

ᑕᐃᑲᓃᑎᑕᐅᒍᓐᓇᕐᓗᑎᑦ.
•  ᑐᖅᑯᐃᕕᖓ ᑮᓲᖑᒍᓐᓇᖅᑐᖅ, ᐅᕝᕙᓘᓐᓃᑦ ᔭᐃᑲᒃᑯᕕᒃ ᐅᕝᕙᓘᓐᓃᑦ 

ᓂᕕᙵᕐᕕᒃ.
•  ᑐᖅᑯᐃᕕᖓ ᐋᖅᑭᒃᑕᐅᔭᕆᐊᓖᑦ ᓱᕈᓰᑦ ᐱᖁᑎᖏᑦ 

ᐃᓛᒃᑰᖓᒍᓐᓇᕐᓂᐊᕐᒪᑕ ᐊᓯᖏᑕ ᐱᖁᑎᖏᓐᓂᑦ.
• ᑐᖅᑯᐃᕕᖓᓗ ᖃᐅᒪᑦᑎᐊᕆᐊᓕᒃ ᓱᕈᓰᑦ ᑕᑯᓴᕋᐃᒍᓐᓇᑎᐊᕐᓂᐊᕐᒪᑕ.
•  ᑐᖅᑯᐃᕖᑦ ᐃᓂᖏᑦ, ᐊᒻᒪᓗ ᐋᖅᑭᓱᖅᓯᒪᓂᖏᑦ ᓈᒻᒪᒋᐊᓖᑦ ᓱᕈᓰᑦ 

ᐊᖏᓂᖏᓐᓄᑦ ᑎᒍᓯᓴᕋᐃᒍᓐᓇᖁᓪᓗᒋᑦ ᐱᖁᑎᒥᓂᑦ.

ᖃᓄᖅ
•  ᐋᖅᑭᓱᖅᑕᐅᓗᑎᑦ ᐊᑐᓂᑦ ᑐᖅᑯᐃᕝᕖᑦ:
 –  ᖃᓂᒋᔭᖓᓂ ᒪᑐ ᓱᕈᓰᑦ ᐃᓯᕐᕕᒋᕙᒃᑕᖏᓐᓂᑦ ᐊᓂᕕᒋᕙᒃᑕᖏᓐᓂᓪᓗ 

ᐸᐃᕆᕕᒻᒥ;
 –  ᓈᒻᒪᑦᑐᒥᒃ ᐃᓐᓇᕐᒧᑦ ᐅᐊᑦᑎᔭᐅᒍᓐᓇᕐᓗᑎᑦ. ᐃᓐᓇᐃᑦ 

ᑕᑯᔪᓐᓇᖏᑦᑕᖏᓐᓃᑎᙱᓪᓗᒋᑦ ᐅᐊᑦᑎᒍᓐᓇᕐᓂᐊᕐᓗᑎᑦ ᓱᕈᓯᕐᓂᑦ. 
•  ᖃᐅᔨᒪᑦᑎᐊᕐᓗᑎᑦ ᑕᑭᓂᖏᑦ ᐋᑭᓱᖅᓯᒪᓂᖏᓪᓗ ᓈᒻᒪᒋᐊᓖᑦ ᓱᕈᓰᑦ 

ᐊᖏᓂᖏᓐᓄᑦ ᑎᒍᓯᓴᕋᐃᒍᓐᓇᖁᓪᓗᒋᑦ ᐱᖁᑎᒥᓂᑦ.
•  ᓇᓗᓇᐃᒃᑯᓯᖅᑕᐃᓐᓇᕆᓗᒋᑦ ᐊᑐᓂᑦ ᑐᖅᑯᐃᕕᖏᑦ ᓱᕈᓯᑉ ᐊᑎᖏᑦ 

ᐊᑐᕐᓗᒋᑦ.
•  ᑐᖅᑯᕐᓗᒋᑦ ᐱᖁᑎᒋᔭᐅᔪᑦ ᒪᓕᓪᓗᒋᑦ ᐱᖁᔭᖏᑦ ᐊᕙᑎᓕᕆᓂᕐᒧᑦ 

ᑲᒪᔨᑉ. ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎᐅᔪᖅ 
ᐱᐅᓯᕚᓪᓕᖁᔨᓐᓂᕋᐃᑉᐸᑦ ᑭᖑᓂᐊᒍᑦ ᐊᑐᐊᒐᕋᓛᖅ 2(7).

•  ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᖃᐅᔨᒪᑦᑎᐊᖁᓗᒋᑦ ᑕᒪᐃᓐᓂ ᓱᕈᓰᑦ 
ᐱᖁᑎᖏᑦ ᐊᑎᓕᖅᓯᒪᒐᓗᐊᕐᒪᖔᑕ.

•  ᑕᐅᖅᓰᖃᑦᑕᙱᓪᓗᑎᑦ, ᐅᕝᕙᓘᓐᓃᑦ ᓱᕈᓰᑦ ᑕᐅᖅᓰᑎᖃᑦᑕᖏᓪᓗᒋᑦ, 
ᐱᖁᑎᒥᓂᑦ.

•  ᖃᐅᔨᒪᑦᑎᐊᕆᑦ ᓂᕕᙵᕐᕖᑦ ᐊᒻᒪᓗᑭᑖᖑᒐᓗᐊᕐᒪᖔᑕ ᐃᓱᖏᑦ ᐊᒻᒪᓗ 
ᐃᒃᑮᑦᑑᓗᑎᑦ.

17(1)
ᐊᑐᓂᑦ ᓱᓇᒃᑯᑖᖃᕐᕖᑦ, ᔭᐃᑲᒃᑯᕖᑦ, 
ᐅᕝᕙᓘᓐᓃᑦ ᓂᕕᙵᕐᕖᑦ ᐃᒪᐃᑦ:

(a) ᓱᕈᓯᕐᒧᑦ ᑎᑭᑕᐅᓴᕋᐃᓪᓗᑎᑦ;
(b) ᖃᐅᒪᔪᓃᓪᓗᑎᑦ; ᐊᒻᒪᓗ 
(c)  ᐋᖅᑭᒃᑕᐅᓯᒪᓗᑎᑦ ᐊᑐᓂᑦ ᓱᕈᓰᑦ 

ᐱᖁᑎᖏᑦ ᐃᓛᒃᑰᖓᓂᐊᕐᒪᑕ 
ᐊᓯᖏᓐᓄᑦ ᓱᕈᓯᕐᓄᑦ, 
ᐊᑐᐃᓐᓇᐅᒪᑎᑕᐅᔭᕆᐊᓖᑦ ᑕᒪᒃᑯᐊ.

ᐊᑐᐊᒐᕋᓛᖅ 17(2)
ᑐᖅᑯᐃᕖᑦ ᐱᙳᐊᕐᓄᑦ, ᓱᓇᒃᑯᑖᕐᓄᑦ, 
ᐊᑐᕋᒃᓴᓄᑦ ᑭᓱᑐᐃᓐᓇᓄᓪᓗ 
ᓱᒻᒪᑦ
•  ᐱᙳᐊᕈᑏᑦ, ᓱᓇᒃᑯᑖᑦ, ᐊᓐᓄᕌᑦ ᐊᒻᒪᓗ ᐊᑐᕋᒃᓴᓪᓗ 

ᑐᖅᑯᖅᑕᐅᑦᑎᐊᕈᓐᓇᓂᐊᕐᒪᑕ ᐃᒪᐃᒍᓐᓇᖁᓪᓗᒋᑦ: 
 –  ᓱᕈᓰᑦ ᓇᒻᒥᓂᖅ ᐃᓱᒪᓕᐅᕈᓐᓇᓂᐊᕐᒪᑕ ᖃᓄᐃᓕᐅᕈᓐᓇᕐᓂᖏᓐᓂᑦ 

ᓱᓇᒃᑯᑖᕐᓂᓗ ᐊᑐᕈᒪᔭᒥᓂᑦ, ᐱᔪᓐᓇᑐᐊᕋᐃᒍᑎᑦ ᑕᐃᒪᓐᓇ
 − ᓱᕈᓰᑦ ᐃᖅᑲᓇᐃᔭᖅᑏᓪᓗ ᓇᓂᓯᒍᓐᓇᓂᐊᕐᒪᑕ ᑭᓱᑐᐃᓐᓇᕐᓂᑦ
 −  ᓱᕈᓰᑦ ᐃᓕᓐᓂᐊᕈᓐᓇᓂᐊᕐᒪᑕ ᑭᓱᑐᐃᓐᓇᕐᒥᒃ ᐲᖅᓯᓗᑎᑦ 

ᐅᑎᖅᑎᑦᑎᓗᑎᓪᓗ
 −  ᐱᙳᐊᑦ ᐊᓯᖏᓪᓗ ᓱᓇᒃᑯᑖᑦ ᐊᑦᑕᓇᓕᕐᓂᐊᙱᒻᒪᑕ 

ᐊᑐᖅᑕᐅᙱᑎᓪᓗᒋᑦ

ᖃᓄᖅ ᑐᑭᖃᕐᒪᖔᖅ
•  ᐸᐃᕆᕕᑉ ᒪᑐᐃᖅᑕᔫᖏᑦ, ᐃᓕᔾᔨᕕᖏᑦ, ᑭᓱᖃᕐᕕᖏᑦ, ᓂᕕᙵᕐᕕᖏᑦ 

ᐊᒻᒪᓗ ᐊᓯᖏᑦ ᑐᖅᑯᐃᕕᖏᑦ ᓈᒻᒪᕆᐊᓖᑦ ᐱᙳᐊᑦ, ᓱᓇᒃᑯᑖᑦ, ᐊᓐᓄᕌᑦ 
ᐊᒻᒪᓗ ᐊᑐᕋᒃᓴᑦ, ᐃᒪᐃᒍᓐᓇᓂᐊᕐᒪᑕ:

 –  ᓴᓗᒪᓗᑎᑦ ᐋᖅᑭᑦᑎᐊᖅᓯᒪᓗᑎᓪᓗ,
 – ᐱᔭᐅᓴᕋᐃᒍᓐᓇᕐᓗᑎᑦ ᓱᕈᓯᕐᓄᑦ, 
 –  ᐅᑎᖅᑎᑕᐅᖃᑦᑕᕐᓗᑎᑦ ᐊᑐᖅᑕᐅᙱᑎᓪᓗᒋᑦ. 
•  ᑖᓐᓇ ᑐᕌᖓᔪᖅ ᐃᓗᐊᓂ ᓯᓚᒥᓗ ᓱᓇᒃᑯᑖᓄᑦ, ᑭᓱᑐᐃᓐᓇᕐᓄᑦ, ᐊᕐᕌᓄᑦ 

ᐊᒻᒪᓗ ᐊᑐᕋᒃᓴᓄᑦ. 

ᖃᓄᖅ
•  ᑐᖅᑯᕐᓗᒋᑦ ᑕᒪᐃᓐᓂᑦ ᐱᙳᐊᑦ, ᓱᓇᒃᑯᑖᑦ, ᐊᓐᓄᕌᑦ ᐊᑐᕋᒃᓴᓪᓗ 

ᐃᒪᐃᒍᓐᓇᕈᑕᐅᓂᐊᕐᒪᑕ: 
 – ᖃᓂᑦᑑᓗᑎᑦ ᓱᕈᓯᕐᓄᑦ ᐊᑐᖅᑕᐅᒍᓐᓇᖃᑦᑕᓂᐊᕐᒪᑕ, 
 –  ᓱᕈᓰᑦ ᓂᕈᐊᕈᓐᓇᕐᓗᑎᑦ, ᓂᕈᐊᕈᓐᓇᕋᐃᒍᑎᑦ ᐊᒻᒪᓗ ᓈᒻᒪᒐᐃᑉᐸᑕ 

ᓂᕈᐊᕈᓐᓇᕐᓂᖏᑦ, 
 –  ᓱᕈᓰᑦ ᓇᓂᓯᓴᕋᐃᒍᓐᓇᓂᐊᕐᒪᑕ ᐊᒻᒪᓗ ᐱᓗᑎᑦ ᐱᔭᕆᐊᓕᒻᒥᓂᒃ 

ᐊᑐᕐᓂᐊᖅᑕᒥᓂᑦ ᖃᓄᐃᓕᐅᕐᓗᑎᑦ − ᓲᕐᓗ ᒪᑐᖃᙱᑦᑐᑦ ᐃᓕᔾᔨᕖᑦ, 
ᓱᓇᒃᑯᑖᑦ ᖁᓕᕇᙱᓪᓗᑎᑦ. 

•  ᓇᓗᓇᐃᒃᑯᓯᖅᑕᐃᓐᓇᕆᓗᒋᑦ ᑐᖅᑯᐃᕖᑦ ᐃᖅᑲᓇᐃᔭᖅᑏᑦ ᓱᕈᓰᓪᓗ 
ᓇᓂᓯᒍᓐᓇᖃᑦᑕᓂᐊᕐᒪᑕ ᓱᓇᒃᑯᑖᓂᑦ.

•  ᓱᕈᓰᑦ ᐃᓕᓐᓂᐊᑎᓪᓗᒋᑦ ᖃᓄᖅ ᐲᖅᓯᒍᓐᓇᕐᒪᖔᕐᒥᒃ ᐅᑎᖅᑎᑦᑎᓗᑎᓪᓗ 
ᐱᔭᕆᐊᓕᖏᓐᓂᑦ ᖃᓄᐃᓕᐅᕐᓂᐊᖅᑕᒥᓄᑦ.

•  ᑐᖅᑯᐃᕕᖃᑦᑎᐊᕐᓗᑎᑦ ᓱᓇᒃᑯᑖᑦ ᐊᑐᕋᒃᓴᓪᓗ ᐃᓕᓐᓂᐊᑎᓪᓗᒋᑦ 
ᖃᓄᐃᓕᐅᕐᕖᓪᓗ ᐊᓯᔾᔨᖅᑕᐅᔪᓐᓇᓂᐊᕐᒪᑕ ᐊᔾᔨᒌᙱᑦᑐᓂᒃ 
ᓂᕈᐊᕈᓐᓇᖁᓪᓗᒋᑦ ᐊᒻᒪᓗ ᐊᑐᕈᓐᓇᖁᓪᓗᒋᑦ.

17(2)
ᒪᑐᐃᖅᑕᔫᑦ ᐊᒻᒪᓗ ᐊᓯᖏᑦ 
ᑐᖅᑯᐃᕖᑦ ᐅᐸᒃᑕᐅᓴᕋᐃᒍᓐᓇᖅᑐᑦ 
ᑎᒍᓯᕕᐅᓴᕋᐃᓪᓗᑎᑦ 
ᐊᑐᐃᓐᓇᐅᒪᑎᑕᐅᔭᕆᐊᓖᑦ ᐃᓗᐊᓂ 
ᓯᓚᒥᓗ ᐱᙳᐊᕆᔭᐅᔪᓐᓇᖅᑐᓂᑦ, 
ᓱᓇᒃᑯᑖᓂᑦ, ᐊᓐᓄᕌᓂᑦ ᐊᑐᕋᒃᓴᓂᓪᓗ. 

ᐊᑐᐊᒐᕋᓛᖅ 18
ᐆᒪᔪᐃᑦ
ᓱᒻᒪᑦ
•  ᓱᕈᓰᑦ ᓴᐳᔾᔭᐅᖁᓪᓗᒋᑦ ᐋᓐᓂᖅᑕᐅᓂᐊᙱᒻᒪᑕ ᐆᒪᔪᕐᓄᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑎᑎᕋᖅᓯᒪᔪᖅᑎᒍᑦ ᐊᖏᖅᑕᐅᔭᕆᐊᓕᒃ ᐊᕙᑎᓕᕆᔨᒧᑦ 

ᐆᒪᔪᖅ ᐸᐃᕆᕕᒻᒦᒍᓐᓇᖁᓪᓗᒍ.
•  ᐸᐃᕆᕕᒃ ᐃᓂᖃᕆᐊᓕᒃ ᐅᕝᕙᓘᓐᓃᑦ ᐃᒡᓗᕈᓯᕐᒥᑦ ᐆᒪᔪᖃᕐᕕᐅᓂᐊᖅᑐᒥᒃ.
•  ᐊᐅᓚᑦᑎᔨᐅᔪᖅ ᑎᑎᕋᖅᓯᒪᔪᖅᑎᒍᑦ ᑲᐱᔭᐅᔾᔪᑎᒥᓂᖓᓂᒃ ᐆᒪᔪᑉ 

ᐱᓯᒪᑦᑎᒋᐊᓕᒃ, ᐸᐃᑉᐹᒃᑯᕕᒻᒦᑎᑦᑎᓗᓂ ᐸᐃᕆᕕᒻᒥ.
•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒍ ᐊᕙᑎᓕᕆᔨᐅᔪᖅ ᐋᓐᓂᐊᖅᑕᐃᓕᒪᔪᓕᕆᔨ 

ᐱᖃᓯᐅᔾᔨᔭᕆᐊᓕᒃ ᖃᐅᔨᓴᕐᓗᓂ ᐆᒪᔪᑉ ᓇᔪᒐᖓᓂᑦ ᐊᒻᒪᓗ ᑎᑎᖅᑲᖏᑦ 
ᑲᐱᔭᐅᔾᔪᑎᒥᓂᖏᑕ ᖃᐅᔨᓴᕐᓗᓂᒋᑦ, ᓈᒻᒪᒃᑯᓂ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅᐱᑦ ᖃᐅᔨᓴᖅᑎᐅᔪᖅ ᐱᐅᓯᒋᐊᖅᑎᑦᑎᕈᔨᓐᓂᕈᓂ 
ᐊᑐᐊᒐᕋᓛᖅ ᑭᖑᓂᐊᓃᑦᑐᑦ 2(7).

ᖃᓄᖅ
•  ᑎᑎᕋᖅᓯᒪᔪᖅᑎᒍᑦ ᐊᖏᖅᑕᐅᔾᔪᑎᒥᒃ ᐱᓗᑎᑦ ᐊᕙᑎᓕᕆᔨᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᒥᒃ ᐆᒪᔪᒧᑦ ᐊᒻᒪᓗ ᐃᓂᖓᓄᑦ, ᓇᔪᒐᖓᓄᑦ 
ᐃᒡᓗᕈᓯᕐᒦᕝᕕᖓᓄᓪᓘᓐᓃᑦ.

•  ᖃᐅᔨᒪᑦᑎᐊᕐᓗᑎᑦ ᐆᒪᔪᑉ ᑲᐱᔭᐅᖃᑦᑕᕋᓗᐊᕐᒪᖔᖅ, 
ᑕᐃᒪᐃᑕᐅᔭᕆᐊᖃᕈᓂ ᐋᓐᓂᐊᖅᑕᐃᓕᒪᔾᔪᑎᓂᒃ.

•  ᑐᓴᖅᑎᓪᓗᒋᑦ ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔭᖅᑏᓪᓗ ᐆᒪᔪᖅᑕᖃᕐᓂᖓᓂᒃ 
ᐸᐃᕆᕕᑉ, ᐊᒻᒪᓗᑦᑕᐅᖅ ᑭᓱᓂᑦ ᐱᔭᕆᐊᖃᕐᒪᖔᖅ ᓂᕿᖏᑦ, ᑲᒪᒋᔭᐅᓗᑎᑦ 
ᐊᒻᒪᓗ ᐸᖅᑭᔭᐅᓂᖏᓐᓄᑦ.

•  ᖃᐅᔨᒪᑦᑎᐊᕐᓗᑎᑦ ᐆᒪᔪᑉ ᓇᔪᒐᖓ ᐃᓂᖓᓗ 
ᐊᓂᖅᓵᕈᓐᓇᕐᕕᖃᑦᑎᐊᕋᓗᐊᕐᒪᖔᖅ, ᓴᓗᒪᓗᓂ ᐊᒻᒪᓗ ᑎᐹᕿᙱᓪᓗᓂ.

• ᐆᒪᔪᖅ ᖃᐅᑕᒫᑦ ᐱᓕᕆᐊᖃᖅᑎᓪᓗᓯ ᑲᒪᒋᔭᐅᖃᓯᐅᔾᔭᐅᔭᕆᐊᓕᒃ.
•  ᐃᓕᓐᓂᐊᑎᓪᓗᒋᑦ ᓱᕈᓰᑦ ᐅᐊᓴᑲᐅᑎᒋᖃᑦᑕᖁᓗᒋᑦ ᐊᒡᒐᖏᑦ ᐆᒪᔪᕐᒥᒃ 

ᐊᑦᑐᖅᓯᒌᕋᐃᑉᐸᑕ.

18
ᐆᒪᔪᖅᑕᖃᕆᐊᖃᙱᑦᑐᖅ ᐸᐃᕆᕕᒻᒥ: 

(a) ᑭᓯᐊᓂ:
 (i)  ᐊᖏᖅᑕᐅᓚᐅᖅᑎᓪᓗᒍ 

ᐋᓐᓂᐊᖃᕐᓇᙱᑦᑐᓕᕆᔨᒧᑦ; 
ᐊᒻᒪᓗ 

 (ii)  ᐃᓂᖃᖅᑎᑕᐅᓗᑎᑦ 
ᐆᒪᔪᖃᕐᕕᐅᓂᐊᖅᑐᒥᒃ; ᐊᒻᒪᓗ 

(b)  ᑭᓯᐊᓂ ᐆᒪᔪᖅ ᑲᐱᔭᐅᓯᒪᒍᓂ 
ᓯᖏᕐᓇᙱᑦᑐᓂᑦ ᐊᒻᒪᓗ ᐊᓯᖏᓐᓂᑦ 
ᑕᒪᐃᓐᓂ ᑲᐱᔭᐅᓯᒪᔭᕆᐊᓕᒃ 
ᐆᒪᔪᕐᓂᑦ ᓘᒃᑖᕐᒧᑦ. 

ᐊᑐᐊᒐᕋᓛᖅ 19(1)
ᓈᒻᒪᑦᑐᑦ, ᐊᑦᑕᓇᙱᑦᑐᑦ, 
ᓴᓗᒪᔪᑦ ᐃᒡᓗᐃᑦ ᓱᓇᒃᑯᑖᖏᑦ 
ᑭᓱᑐᐃᓐᓇᐃᓪᓗ ᐊᑐᖅᑕᐅᓲᑦ
ᓱᒻᒪᑦ
•  ᐃᒡᓗᒥᐅᑕᐃᑦ ᓱᓇᒃᑯᑖᓪᓗ ᐊᑦᑕᓇᖅᑑᖁᓇᒋᑦ, ᓴᓗᒪᓗᑎᑦ ᓈᒻᒪᓪᓗᑎᓪᓗ 

ᐊᒥᓲᓂᖏᓐᓄᑦ, ᐅᑭᐅᖏᓐᓄᑦ ᐊᒻᒪᓗ ᐱᕈᖅᐸᓪᓕᐊᓂᖏᓐᓄᑦ ᓱᕈᓰᑦ 
ᐊᑐᖃᑦᑕᕐᒪᒋᑦ

• ᐃᑲᔪᖅᑐᖅᑕᐅᖁᓪᓗᒍ ᐱᐅᔪᒥᒃ ᐃᓕᓐᓂᐊᓕᓵᕐᓂᕐᒧᑦ ᐱᓕᕆᐊᖃᕐᓂᐊᕐᒪᑕ

ᖃᓄᖅ ᑐᑭᖃᕐᒪᖓᖅ
• ᐃᒡᓗᒥᐅᑕᐃᑦ ᓲᕐᓗ ᐊᑐᖅᑕᐅᓲᑦ ᐃᒡᓗᒥ, ᒥᖅᑯᓖᑦ ᓇᑏᑦ ᐊᒻᒪᓗ ᑕᓗᐊᑦ.
• ᓱᓇᒃᑯᑖᑦ ᓲᕐᓗ ᐱᙳᐊᑦ, ᐱᙳᐊᕈᑏᑦ ᐊᒻᒪᓗ ᐅᖃᓕᒫᒐᑦ.
•  ᐊᐅᓚᑦᑎᔨᐅᔪᖅ ᐃᒡᓗᒥᐅᑕᕐᓂᑦ ᓱᓇᒃᑯᑖᕐᓂᓗ ᐱᑎᑦᑎᔭᕆᐊᓕᒃ ᓱᕈᓯᕐᓄᑦ 

ᓈᒻᒪᑦᑑᓗᑎᑦ.
•  ᓈᒻᒪᒋᐊᓖᑦ ᐃᒡᓗᒥᐅᑕᐃᑦ ᑕᒪᐃᓐᓄᑦ ᓱᕈᓯᕐᓄᑦ ᖃᐅᑕᒫᑦ ᐱᓕᕆᐊᕐᒥᒃ 

ᐃᓚᐅᖃᑕᐅᒍᓐᓇᖁᓪᓗᒋᑦ.
•  ᓈᒻᒪᑦᑐᓂᑦ ᓱᓇᒃᑯᑖᖃᕆᐊᓖᑦ ᑕᒪᐃᓐᓂᑦ ᓱᕈᓰᑦ ᖃᐅᑕᒫᑦ ᐱᓕᕆᐊᕐᒥᒃ 

ᐃᓚᐅᖃᑕᐅᒍᓐᓇᖁᓪᓗᒋᑦ.
•  ᐃᒡᓗᒥᐅᑕᐃᑦ ᓱᓇᒃᑯᑖᓪᓗᓂ ᓱᕈᓯᕐᓄᑦ ᐊᖏᓂᖏᑕ ᓈᒻᒪᒋᐊᓖᑦ, 

ᐋᖅᑭᓱᖅᓯᒪᓗᑎᑦ, ᓴᓇᔭᐅᓯᒪᓗᑎᑦ ᐊᒻᒪᓗ ᐊᑐᖅᑕᐅᓗᑎᑦ ᒪᓕᓪᓗᒋᑦ ᓴᓇᔨᑉ 
ᐊᑐᖁᔭᖏᑦ, ᐋᖅᑭᓱᑦᑎᐊᖅᓯᒪᓗᑎᑦ, ᐊᒻᒪᓗ ᐋᖅᑭᐅᒪᑎᑕᐅᑦᑎᐊᕐᓗᑎᑦ.

•  ᐃᒡᓗᒥᐅᑕᐃᑦ ᓱᓇᒃᑯᑖᓪᓗ ᓴᓗᒻᒪᓴᖅᑕᐅᖃᑦᑕᕆᐊᓖᑦ 
ᖁᐱᕐᕈᐃᔭᖅᑕᐅᖃᑦᑕᕐᓗᑎᓪᓗ.

•  ᓴᓗᒻᒪᒃᓴᐃᓂᕋᐃᔪᑦ ᐲᔭᐃᓗᑎᑦ ᐃᐱᕐᒥᒃ ᐊᓪᓚᕐᓗᒋᑦ ᐅᕝᕙᓘᓐᓃᑦ 
ᐲᔭᐃᓗᑎᑦ ᐊᑐᕐᓗᑎᑦ ᐅᐊᓴᐅᑎᒥᒃ ᐃᒥᕐᒥᓗ, ᐊᒻᒪᓗ ᐃᕐᕈᕐᒥᓗᒋᑦ.

•  ᖁᐱᕐᕈᐃᔭᐃᓂᖅ ᑐᑭᓕᒃ ᐊᐃᑦᑑᑕᐅᔪᓐᓇᖅᑐᓂᑦ ᐅᐊᓴᕐᓗᑎᑦ ᐊᑐᕐᓗᑎᑦ 
ᐲᖅᓴᐅᑎᒥᒃ ᐊᒻᒪᓗ ᒪᕐᕉᒃ ᒥᓂᔅᓯ ᐊᑯᓂᐅᑎᒋᔪᖅ ᐃᓕᓯᒪᑲᐃᓐᓇᕐᓗᒍ. 
(ᐲᖅᓴᐅᑎᐅᔪᑦ 1 ᐊᖏᔪᖅ ᐊᓘᑎ ᐊᖏᓂᖓ ᐃᓚᓗᒍ 16 ᐸᓂᑲᑦ 
ᐊᖏᓂᖏᑦ ᐃᒥᕐᒥᑦ.) 

ᖃᓄᖅ
•  ᓂᕈᐊᕐᓗᑎᑦ ᐃᒡᓗᒥᐅᑕᕐᓂᑦ ᓱᓇᒃᑯᑖᕐᓂᓪᓗ ᐃᑲᔪᖅᑐᐃᔪᑦ ᐱᐅᔪᒥᒃ ᖃᐅᑕᒫᑦ 

ᐱᓕᕆᐊᖃᕈᑕᐅᒍᓐᓇᖃᓯᐅᑎᔪᓂᑦ.
•  ᓂᐅᕕᕐᓗᑎᑦ ᐃᒡᓗᒥᐅᑕᕐᓂᑦ ᓱᓇᒃᑯᑖᓪᓗᓂ ᓱᕈᓯᕐᓄᑦ ᐊᖏᓂᖏᑕ 

ᓈᒻᒪᑦᑐᓂᑦ. ᐊᑭᑐᐃᓐᓇᖏᓪᓗᑎᑦ ᓱᓇᒃᑯᑖᓂᑦ ᐃᒡᓗᒥᐅᑕᓂᓪᓗ 
ᐊᖏᓗᐊᖅᑐᓂᑦ.

•  ᓂᐅᕕᖅᑎᓪᓗᑎᑦ ᓄᑖᕐᓂᑦ ᐃᒡᓗᒥᐅᑕᕐᓂᑦ ᐊᒻᒪᓗ ᓱᓇᒃᑯᑖᓂᑦ ᒪᓕᓪᓗᒋᑦ 
ᐋᖅᑭᒃᓱᐃᓗᓂ ᒪᓕᒋᐊᓕᖏᓐᓂᑦ ᐱᖃᓯᐅᔾᔭᐅᓯᒪᓲᑦ ᓱᓇᒃᑯᑖᕐᓄᑦ 
ᓂᐅᕕᐊᓄᑦ − ᓇᒥ ᐋᖅᑭᒃᓱᕆᐊᖃᕐᒪᖔᖅ, ᖃᓄᕐᓗ ᐊᒻᒪᓗ ᖃᓄᖅ 
ᐊᑐᕋᒃᓴᐅᒻᒪᖔᑦ, ᐊᓯᖏᓪᓗ

•  ᐊᑐᕐᓗᒋᑦ ᓱᓇᒃᑯᑖᑦ ᑕᐃᒃᑯᓄᖓᑐᐊᖅ ᐊᑐᖅᑕᐅᔭᕆᐊᓕᖏᓐᓄᑦ.

19(1)
ᐃᒡᓗᒥᐅᑕᐃᑦ ᓱᓇᒃᑯᑖᓪᓗ ᓱᕈᓯᕐᓄᑦ 
ᐸᐃᕆᕕᒻᒨᖅᐸᑦᑐᓄᑦ ᐃᒪᐃᒋᐊᓖᑦ

(a)  ᐋᖅᑭᐅᒪᑦᑎᐊᕐᓗᑎᑦ 
ᐃᐱᑦᑐᖅᑕᖃᙱᓪᓗᓂ, 
ᐸᓚᖓᔪᖃᙱᓪᓗᓂ ᐅᕝᕙᓘᓐᓃᑦ 
ᑭᓱᑐᐃᓐᓇᖏᑦ ᓄᐃᓴᙱᓪᓗᑎᑦ;

(b)  ᐊᔾᔨᖃᕐᓗᑎᑦ 
ᐱᕙᓪᓕᐊᒍᓐᓇᖅᑎᑕᐅᓇᓱᓐᓂᖏᓐᓂᑦ 
ᐱᕈᖅᐸᓪᓕᐊᓗᑎᑦ ᓱᕈᓰᑦ; ᐊᒻᒪᓗ 

(c)  ᐊᑐᐃᓐᓇᐅᓂᖏᑕ ᐊᒥᓲᓂᖏᑦ 
ᓈᒻᒪᓪᓗᑎᑦ ᐊᒻᒪᓗ 
ᐊᔾᔨᒌᙱᑐᒡᒍᑕᐅᓗᑎᑦ ᑕᒪᐃᓐᓄᑦ 
ᓱᕈᓯᕐᓄᑦ. 

•  ᐊᖏᓂᖅᓴᐃᑦ ᓱᕈᓰᑦ ᐱᙳᐊᖅᑎᖃᑦᑕᙱᓪᓗᒋᑦ ᓱᓇᒃᑯᑖᓂᑦ 
ᒪᒃᑯᓐᓂᖅᓴᓄᑦ ᑐᕌᖓᔪᓄᑦ. ᐅᖁᒪᐃᓐᓂᖅᓴᐅᓂᖏᓐᓄᑦ ᓱᕋᐃᒍᓐᓇᕐᒪᑕ 
ᓱᓇᒃᑯᑖᕐᒥᒃ ᐊᒻᒪᓗ ᐋᓐᓂᖅᑐᖃᕐᓗᓂ ᓱᕈᓯᕐᒥᒃ.

•  ᖃᐅᔨᓴᖃᑦᑕᕐᓗᒋᑦ ᓱᓇᒃᑯᑖᑦ ᐸᓚᖓᓕᙱᒃᑲᓗᐊᕐᒪᖔᑕ 
ᓱᕋᒃᓯᒪᙱᒃᑲᓗᐊᕐᒪᖔᑕᓗ. ᓴᓇᒋᐊᖃᑦᑕᕐᓗᒋᑦ ᐊᓯᔾᔨᕐᓗᒋᓪᓘᓐᓃᑦ 
ᑕᐃᒪᐃᒋᐊᖃᕋᐃᑉᐸᑕ.

•  ᖃᐅᔨᓴᖃᑦᑕᕐᓗᒋᑦ ᑭᓱᑐᐃᓐᓇᓕᒫᑦ, ᐱᙳᐊᑦ ᐊᒻᒪᓗ ᓱᓇᒃᑯᑖᑦ 
− ᓲᕐᓗ ᐊᕐᕌᒍᒥ ᐊᓂᒍᖅᐸᓪᓕᐊᑎᓪᓗᒍ, ᐅᕝᕙᓘᓐᓃᑦ ᐱᙳᐊᑦ 
ᐅᐊᓴᖅᑕᐅᓕᕋᐃᑉᐸᑕ. ᐋᖅᑭᒋᐊᖃᑦᑕᕐᓗᒋᑦ ᐃᒋᖃᑦᑕᕐᓗᒋᓪᓘᓐᓃᑦ 
ᓱᕋᒃᓯᒪᔪᑦ.

•  ᒪᓕᓪᓗᒋᑦ ᓴᓗᒻᒪᖅᓴᐃᓂᕐᒧᑦ ᖁᐱᕐᕈᐃᔭᐃᓂᕐᒧᓪᓗ 
ᐅᐊᓴᖃᑦᑕᕆᐊᖃᕐᓂᖏᑦ ᐊᒻᒪᓗ ᖁᐱᕐᕉᔭᕐᓗᒋᑦ ᑕᒪᐃᓐᓂᑦ ᐃᒡᓗᒥᐅᑕᐃᑦ 
ᓱᓇᒃᑯᑖᓪᓗ, ᐊᒻᒪᓗ ᕿᒥᕐᕈᔭᐅᒃᑲᖃᑦᑕᕐᓗᒋᑦ ᐊᖓᔪᖅᑳᕆᔭᐅᔪᓄᑦ, 
ᖃᐅᔨᓴᖅᑐᑎᓄᑦ ᐊᓯᖏᓐᓄᓪᓗ.

•  ᖃᐅᔨᒪᑦᑎᐊᕐᓗᑎᑦ ᐊᐅᒃᑕᔫᑦ ᐱᙳᐊᑦ ᐊᖑᓚᒃᑕᐅᔪᓐᓇᖅᑐᑦ 
ᒥᓪᓗᐊᖅᑕᐅᓗᑎᓪᓘᓐᓃᑦ ᐃᓚᐅᕈᑎᖃᙱᒃᑲᓗᐊᕐᒪᖔᑕ. ᐃᒋᖃᑦᑕᕐᓗᒋᑦ 
ᐱᙳᐊᑦ ᓱᕈᕐᓇᖅᑐᓖᑦ.

•  ᐋᖅᑭᒃᓱᖃᑦᑕᕐᓗᒋᑦ ᐃᒡᓗᒥᐅᑕᐃᑦ ᐊᒻᒪᓗ ᓱᓇᒃᑯᑖᑦ 
ᐃᑲᔪᖅᑕᐃᓂᖃᕈᓐᓇᕐᓂᐊᕐᒪᑕ ᐱᐅᔪᒥᒃ ᖃᐅᑕᒫᖅᓯᐅᑎᓂᑦ 
ᐱᓕᕆᐊᕆᔭᐅᕙᒃᑐᓂᑦ.

ᐊᑐᐊᒐᕋᓛᖅ 19(2) ᐊᒻᒪᓗ 19(3)
ᓂᕐᕆᕖᑦ, ᐃᒃᓯᕙᐅᑕᐃᑦ, ᓂᕆᕖᑦ 
ᐃᒃᓯᕙᐅᑕᑦ ᓵᓖᑦ ᐱᐊᕋᕐᓄ, ᐊᒻᒪᓗ 
ᐱᐊᕋᐃᑦ ᐃᒃᓯᕙᐅᑕᖏᑦ
ᓱᒻᒪᑦ
•  ᓱᕈᓯᖅᓯᐅᑎᓂᑦ ᓂᕐᕆᕕᑕᖃᖁᓪᓗᒍ ᐃᒃᓯᕙᐅᑕᓂᓪᓗ ᐊᑐᓂᑦ 

ᐃᓂᖃᕐᕕᐅᒍᓐᓇᖅᑎᑕᐅᔪᓄᑦ
•  ᐃᑲᔪᖅᑐᖅᑕᐅᖁᓪᓗᒍ ᐱᐅᔪᒥᒃ ᐃᓕᓐᓂᐊᓕᓵᖅᑐᓕᕆᔪᖃᕐᓂᐊᕐᒪᑦ 

ᐱᓕᕆᐊᒥᒃ
•  ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᐃᒃᓯᕙᒍᓐᓇᖏᑦᑐᑦ ᓇᒻᒥᓂᖅ ᐊᑦᑕᓇᙱᑦᑐᒥᒃ 

ᐃᒃᓯᕙᐅᑕᖃᕐᓂᐊᕐᒪᑕ

ᖃᓄᖅ ᑐᑭᖃᕐᒪᖔᖅ
•  ᐊᒥᓲᓂᖏᑦ ᓂᕐᕆᕖᑦ ᐃᒃᓯᕙᐅᑕᐃᓪᓗ ᓈᒻᒪᒋᐊᓖᑦ ᐊᒥᓲᓂᖏᓐᓄᑦ 

ᐃᓂᖃᖅᑎᑕᐅᔾᔪᑎᖏᓐᓄᑦ, ᐊᒻᒪᓗᑦᑕᐅᖅ ᐅᑭᐅᖏᑦ ᐱᕙᓪᓕᐊᓂᖏᓐᓄᓪᓗ 
ᖃᓄᐃᑦᑑᒋᐊᖃᕐᓂᖏᑦ ᐊᑐᖅᑕᐅᓗᑎᑦ ᓱᕈᓯᕐᓄᑦ.

•  ᐸᐃᕆᕕᒃ ᐃᒃᓯᕙᐅᑕᖃᕆᐊᓕᒃ ᓂᕆᕕᒻᒥ ᕿᓗᐊᖃᕐᓗᓂ ᐱᐊᕋᕐᓄᑦ 
ᐊᑐᓂᑦ ᓱᕈᓯᕐᓄᑦ (ᐱᐊᕋᕐᓂᑦ ᐸᐃᕆᕕᒻᒦᑎᑕᐅᔪᑦ ᐊᒥᓲᓂᖏᑦ ᒪᓕᓪᓗᒋᑦ) 
ᐃᒃᓯᕙᒍᓐᓇᖏᑦᑐᑎᓪᓗ ᓇᒻᒥᓂᖅ ᐃᒃᓯᕙᐅᑕᕐᒥ. 

19(2)
ᐱᑎᑦᑎᔭᕆᐊᖃᖅᑐᑦ ᓈᒻᒪᑦᑐᓕᒃ 
ᓂᕐᕆᕕᓂᑦ ᐃᒃᓯᕙᐅᑕᓂᓪᓗ ᐊᖏᓂᖏᑦ 
ᓱᕈᓯᖅᓯᐅᑕᐅᓗᑎᑦ.

19(3)
ᐱᐊᕋᕐᓄᑦ ᓂᕆᕕᒃ ᐃᒃᓯᕙᐅᑕᖅ 
ᐃᒃᓯᕙᐅᑕᖏᓪᓘᓐᓃᑦ ᕿᓗᐊᓖᑦ 
ᐊᑐᐃᓐᓇᐅᒪᑎᑕᐅᔭᕆᐊᓖᑦ ᑕᒪᐃᓐᓄᑦ 
ᓱᕈᓯᕐᓄᑦ ᐸᐃᕆᕕᒻᒨᖃᑦᑕᖅᑐᓄᑦ ᐃᒻᒥᓂᒃ 
ᐃᒃᓯᕙᒍᓐᓇᙱᑦᑎᓪᓗᒋᑦ ᐃᒃᓯᕙᐅᑕᕐᒥ. 

ᖃᓄᖅ
•  ᓂᕆᕖᑦ ᐊᒻᒪᓗ ᐃᒃᓯᕙᐅᑕᐃᑦ ᓈᒻᒪᑦᑑᑎᓪᓗᒋᑦ, ᐸᓚᖓᙱᓪᓗᑎᑦ ᐊᒻᒪᓗ 

ᓴᓗᒻᒪᖅᓴᖅᓴᕋᐃᑦᑑᓗᒋᑦ ᖁᐱᕐᕈᐃᔭᕋᒃᓴᐅᑦᑎᐊᕐᓗᑎᓪᓗ.
•  ᐱᐊᕋᕐᓄᑦ ᓂᕆᕕᓂᑦ ᐊᑐᖃᑦᑕᕐᓗᓯ ᐊᒻᒪᓗ ᐱᐊᕋᐃᑦ ᐃᒃᓯᕙᐅᑕᖏᓐᓂᑦ 

ᒪᓕᓪᓗᑎᑦ ᐊᑦᑕᓇᖅᑕᐃᓕᒪᒍᑎᖏᓐᓂᑦ ᒐᕙᒪᑐᖃᒃᑯᑦ ᒪᓕᖁᔭᖏᓐᓂᑦ 
ᓂᐅᕕᖅᐸᑦᑐᓄᑦ.

•  ᑕᐃᒫᒃᓴᐃᓐᓇᕐᓗ ᑕᒪᐃᓐᓂ ᓱᓇᒃᑯᑖᑦ, ᖃᐅᔨᓴᖃᑦᑕᕐᓗᒋᑦ ᓂᕆᕖᑦ, 
ᐃᒃᓯᕙᐅᑕᐃᑦ, ᐱᐊᕋᕐᓄᑦ ᓂᕆᕖᑦ ᐃᒃᓯᕙᐅᑕᓖᑦ ᐊᒻᒪᓗ ᐱᐊᕋᕐᓄᑦ 
ᐃᒃᓯᕙᐅᑕᐃᑦ; ᓴᓇᒋᐊᖃᑦᑕᕐᓗᒋᑦ, ᐅᕝᕙᓘᓐᓃᑦ ᐃᒋᖃᑦᑕᕐᓗᒋᑦ 
ᐊᓯᔾᔨᕐᓗᒋᓪᓗ, ᓇᓕᐊᑐᐃᓐᓇᑦ ᓱᕋᒃᓯᒪᔪᑦ.

•  ᓂᕆᕖᑦ ᐃᒃᓯᕙᐅᑕᑦ ᐱᐊᕋᕐᓄᑦ ᐃᒃᓯᕙᐅᑕᖏᓪᓗ ᑲᑐᔾᔭᐅᓲᖑᒍᑎᑦ 
ᐱᐊᕋᕐᓄᑦ, ᐅᐊᓴᖃᑦᑕᕐᓗᒋᑦ ᖁᐱᕐᕈᐃᔭᕐᓗᒋᓪᓗ ᐊᑐᖅᑕᐅᒌᕐᓂᑕᒫᑦ−ᐊᓯᐊᑉ 
ᓱᕈᓯᑉ ᐊᑐᓚᐅᙱᓐᓂᖓᓂᒃ.

ᐊᑐᐊᒐᕋᓛᖅ 19(4)
ᓯᓂᕝᕕᖏᑦ ᐃᓄᐃᑦ ᓯᓂᕝᕕᖁᑎᖏᓪᓗ
ᓱᒻᒪᑦ
•  ᓱᕈᓯᓕᒫᑦ ᑕᖃᐃᖅᓯᓲᑦ ᓯᓂᒃᐸᑐᓪᓘᓐᓃᑦ ᐸᐃᕆᕕᒻᒪ ᓈᒻᒪᑦᑐᓂᒃ ᐊᑐᓂᑦ 

ᓯᓂᕝᕕᖃᑦᑎᐊᖁᓪᓗᒋᑦ ᐃᓂᖃᑦᑎᐊᖁᓪᓗᒋᓪᓗ ᑕᖃᐃᖅᓯᕐᕕᒋᓂᐊᖅᑕᒥᓂᑦ 
ᓯᓂᕝᕕᒋᓂᐊᖅᑕᒥᓂᓪᓘᓐᓃᑦ. ᐊᑕᐅᓯᕐᒥᒃ ᓯᓂᕝᕕᖃᐅᖅᑐᒡᒍᑕᐅᔭᕆᐊᓖᑦ 
ᐃᓂᖃᕈᓐᓇᖅᑎᑕᐅᔪᑦ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓯᓂᕝᕕᖃᖅᑎᑦᑎᔭᕆᐊᓕᒃ, ᐃᓪᓕᕐᒥᓪᓘᓐᓃᑦ, ᐱᐊᕋᕐᓄᑦ 

ᐃᓕᕐᒥᓪᓘᓐᓃᑦ ᐊᓪᓕᓂᖃᖅᑎᑦᑎᓗᓂᓘᓐᓃᑦ ᐊᑐᓂᑦ ᓱᕈᓯᕐᓄᑦ 
ᑕᖃᐃᖅᓯᐸᑦᑐᓄᑦ ᓯᓂᒃᐸᑦᑐᓄᓪᓘᓐᓃᑦ ᐸᐃᕆᕕᒻᒥ,

•  ᐊᐅᓚᑦᑎᔨᐅᔪᖅ ᐊᑐᕈᓐᓇᕐᒥᔪᖅ ᐃᓄᐃᑦ ᓯᓂᒍᓯᖏᓐᓂᑦ, ᓲᕐᓗ 
ᐊᒪᐅᑎᒦᑎᑦᑎᓗᑎᑦ, ᐊᖓᔪᖅᑳᕆᔭᐅᔪᖅ:

 – ᑎᑎᕋᖅᓯᒪᔪᖅᑎᒍᑦ ᐊᖏᖅᓯᒪᒍᓂ ᐊᔪᕐᓇᖏᓐᓂᕋᐃᓗᓂ,
 – ᐊᒪᐅᑎᖃᖅᑎᑦᑎᒍᓂ, ᐊᒻᒪᓗ
 –  ᐊᒪᐅᑎᓂᑦ ᓴᓗᒪᑎᑦᑎᓂᐊᕈᓂ/ᐲᔭᐃᑎᒥᒃ ᐊᑐᕐᓗᓂ, 

ᑕᐃᒪᐃᑕᐅᔭᕆᐊᖃᓕᕋᐃᑉᐸᑦ.

ᖃᓄᖅ
•  18 ᐃᓐᓯᔅ ᑕᑭᓂᖏᑦ ᐅᖓᓯᓐᓂᖃᖅᑎᓪᓗᒋᑦ ᓯᓂᕝᕖᑦ, ᐃᓪᓖᑦ, ᐱᐊᕋᕐᓄᑦ 

ᐃᓪᓖᑦ ᐅᕝᕙᓘᓐᓃᑦ ᐊᓪᓕᓃᑦ ᓱᕈᓰᑦ ᐊᑦᑐᖃᑦᑕᐅᑎᒍᓐᓇᓂᐊᙱᒻᒪᑕ.
•  ᐱᐊᕋᕐᓄᑦ ᐃᓪᓕᕐᓂᑦ ᐊᑐᕐᓗᓯ ᒪᓕᓪᓗᑎᑦ ᒐᕙᒪᑐᖃᒃᑯᓐᓂᑦ 

ᐊᑦᑕᓇᖅᑕᐃᓕᒪᒍᑎᖏᑦ ᓂᐅᕕᖅᐸᑦᑐᓄᑦ. ᓴᐴᓗᑕᖏᑦ 
ᐊᑦᑎᓕᖅᑎᒐᒃᓴᐅᙱᑦᑐᓂᒃ ᐊᑐᖃᑦᑕᕐᓗᓯ.

19(4)
ᓯᓂᕝᕕᒃ, ᐃᓪᓕᖅ ᐅᕝᕙᓘᓐᓃᑦ ᐊᓪᓕᓂᖅ 
ᐊᑐᐃᓐᓇᐅᒪᑎᑕᐅᔭᕆᐊᓕᒃ ᐊᑐᓂᑦ 
ᓱᕈᓯᕐᒧᑦ ᓯᓂᖃᑦᑕᖅᑐᓄᑦ ᐸᐃᕆᕕᒻᒥ.

• ᐊᓪᓕᓃᑦ 5 ᓯᐊᓐᑕᒦᑕᓂᒃ ᐃᔾᔪᓐᓂᖃᕆᐊᓖᑦ ᐊᒻᒪᓗ ᐊᓪᓕᓂᖓ ᐱᐅᔫᓗᓂ.
• ᖁᓕᕇᑦᑐᓂᒃ ᐃᓪᓕᕐᓂᑦ ᐊᑐᖃᑦᑕᖏᓪᓗᓯ ᐸᐃᕆᕕᒻᒥ.
• ᓱᕈᓯᕐᓄᑦ ᐃᓄᐃᑦ ᓯᓂᑦᑎᑦᑎᒍᓯᖏᓐᓂᒃ ᐊᑐᓲᑦ:
 –  ᑎᑎᕋᖅᓯᒪᔪᖅᑎᒍᑦ ᐊᖏᖅᑕᐅᓯᒪᔪᒥᒃ ᐊᒫᕈᓐᓇᓂᔅᓯᖕᓂᑦ ᐱᓗᓯ 

ᐊᖓᔪᖅᑳᕆᔭᐅᔪᒥᒃ,
 – ᐊᐱᕆᓗᒍ ᐊᖓᔪᖅᑳᕆᔭᐅᔪᖅ ᐊᒪᐅᑎᒥᒃ ᖃᐃᑦᑎᒍᓐᓇᕋᔭᕐᒪᖔᖅ
 –  ᖃᐅᔨᓗᓯ ᖃᓄᖅ ᐊᑦᑕᓇᙱᑐᒃᑯᑦ ᓈᒻᒪᑐᒃᑯᓪᓗ ᐊᑐᖅᑕᐅᒍᓐᓇᕐᒪᖔᖅ 

ᐊᒪᐅᑎ ᖃᐅᔨᒪᙱᑯᔅᓯ, ᐊᒻᒪᓗ
 –  ᐋᖅᑮᓗᓯ ᒪᓕᓪᓗᒋᓪᓗ ᖃᖓᒃᑯᑦ ᓴᓗᒻᒪᓴᖅᑕᐅᖃᑦᑕᓂᐊᕐᒪᖔᖅ 

ᐅᐊᓴᖅᑕᐅᖃᑦᑕᕐᓗᓂ ᐊᒪᐅᑎ ᐅᖃᖃᑎᒋᓚᐅᕐᓗᒍ ᐊᖓᔪᖅᑳᕆᔭᐅᔪᖅ.
•  ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, ᐊᕙᑎᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨ ᐊᒻᒪᓗ ᖃᑦᑎᕆᔨᒃᑯᑦ ᐊᖓᔪᖅᑳᖓ ᖃᓄᐃᑦᑐᓂᑦ 
ᐊᑐᕆᐊᖃᕐᒪᖔᔅᓯ ᓯᓂᕝᕖᑦ, ᐃᓪᓖᑦ, ᐱᐊᕋᕐᓄᑦ ᐃᓪᓖᑦ ᐊᒻᒪᓗ ᐊᓪᓕᓃᑦ 
ᒥᒃᓵᓄᑦ. 

ᐊᑐᐊᒐᕋᓛᖅ 19(5)
ᐃᑭᑦᑕᐃᓕᒍᓐᓇᕋᓗᐊᕐᒪᖔᑕ 
ᖃᐅᔨᓴᕐᓂᖅ ᓯᓂᕝᕕᓂᑦ
ᓱᒻᒪᑦ
•  ᐃᑭᑦᑕᐃᓕᖁᓪᓗᒋᑦ ᐊᑦᑕᓇᖅᑕᐃᓕᓂᖅᓴᐅᖁᓪᓗᒋᑦ ᓯᓂᓐᓇᐅᑎᓪᓗᒍ 

ᑕᖃᐃᖅᓯᕐᓇᐅᑎᓪᓗᒍᓗ

ᖃᓄᖅ ᑐᑭᖃᕐᒪᖔᖅ
•  ᐊᕐᕌᒍᑕᒫᑦ ᐃᑭᑦᑕᐃᓕᓂᕐᒧᑦ ᖃᐅᔨᓴᖅᑎᓪᓗᒍ, ᖃᑦᑎᕆᔨᒃᑯᑦ ᐊᖓᔪᖅᑳᖓ 

ᖃᐅᔨᓴᕋᔭᖅᑐᑦ ᓯᓂᕝᕕᓂᑦ, ᐃᓪᓕᓂᑦ, ᐱᐊᕋᐃᑦ ᐃᓪᓕᖏᓐᓂᑦ ᐊᒻᒪᓗ 
ᐊᓪᓕᓂᕐᓂᑦ. ᑕᑯᓂᐊᕐᓗᒍ ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅᐱᑦ 
ᖃᐅᔨᓴᖅᑎᐅᔪᖅ ᐱᐅᓯᒋᐊᖅᑎᑦᑎᕈᔨᓐᓂᕈᓂ ᐊᑐᐊᒐᕋᓛᖅ ᑭᖑᓂᐊᓃᑦᑐᑦ 
2(7).

•  ᖃᑦᑎᕆᔨᒃᑯᑦ ᐊᖓᔪᖅᑳᖓ ᖃᐅᔨᓴᕈᓐᓇᕐᒪᑦ ᐸᐃᕆᕕᒻᒥ 
ᖃᖓᑐᐃᓐᓇᑎᐊᒃᑯᑦ − ᐊᕐᕌᒍᑕᒫᖑᙱᑦᑐᖅ ᓚᐃᓴᓐᓯᐅᔪᖅ 
ᓄᑖᕈᕆᐊᖅᑕᐅᓕᖅᑎᓪᓗᒍ.

•  ᓯᓂᕝᕖᑦ, ᐃᓪᓖᑦ, ᐱᐊᕋᕐᓄᑦ ᐃᓪᓖᑦ ᐅᕝᕙᓘᓐᓃᑦ ᐊᓪᓕᓃᑦ ᐅᓕᖃᕐᓗᑎᑦ 
ᕿᐅᒃᑲᕈᓐᓇᖏᑦᑐᒥᒃ ᐅᐊᓴᕋᒃᓴᒥᒃ.

ᖃᓄᖅ
•  ᐊᕐᕌᒍᑕᒫᑦ ᐃᑭᑦᑕᐃᓕᓂᕐᒧᑦ ᖃᐅᔨᓴᖅᑕᐅᔾᔪᑎᒥᓂᖏᑦ ᐅᓂᒃᑳᑦ 

ᐸᐃᑉᐹᒃᑯᕕᒻᒧᑦ ᑐᖅᑯᖅᓯᒪᖃᑦᑕᕐᓗᒋᑦ ᐸᐃᕆᕕᒻᒥ.
•  ᐊᓯᔾᔨᖃᑦᑕᕐᓗᒋᑦ ᓯᓂᕝᕖᑦ, ᐃᓪᓖᑦ, ᐱᐊᕋᕐᓄᑦ ᐃᓪᓖᑦ ᐅᕝᕙᓘᓐᓃᑦ 

ᐊᓪᓕᓃᑦ ᐊᓯᔾᔨᖅᑕᐅᖁᔭᐅᔭᕋᐃᒍᙱᑦ ᖃᑦᑎᕆᔩᑦ ᐊᖓᔪᖅᑳᖓᓄᑦ, ᐊᒻᒪᓗ 
ᐊᓯᔾᔨᖅᑕᐅᔭᕆᐊᖃᓕᕋᐃᑉᐸᑕ. 

19(5)
ᓯᓂᕝᕕᒃ, ᐃᓪᓕᖅ, ᐱᐊᕋᕐᓄᑦ ᐃᓪᓕᖅ 
ᐅᕝᕙᓘᓐᓃᑦ ᐊᓪᓕᓂᖅ ᐅᖃᐅᑕᐅᓯᒪᔪᖅ 
ᐃᓚᒃᑲᓐᓂᐊᓂ (4) ᒪᓕᒋᐊᓖᑦ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 
ᒪᓕᖁᔭᖏᓐᓂᑦ ᐊᒻᒪᓗ ᐅᓕᖃᕐᓗᓂ 
ᕿᐅᒃᑲᕈᓐᓇᖏᑦᑐᒥᒃ ᐅᐊᓴᕋᒃᓴᒥᒃ.

ᐊᑐᐊᒐᕋᓛᖅ 19(6)
ᓴᓗᒪᒋᐊᖃᕐᓂᖏᑦ ᐊᓪᓕᓃᑦ ᕿᐱᖏᑦ 
ᕿᐲᓪᓗ
ᓱᒻᒪᑦ
•  ᓴᓗᒪᔪᒥᒃ ᐃᓪᓕᖃᖁᓪᓗᒋ ᓱᕈᓰᑦ ᑕᖃᐃᖅᓯᓕᕋᐃᒍᑎᑦ ᓯᓂᒃᑎᓪᓗᒋᓪᓘᓐᓂᑦ
• ᐊᐃᑦᑐᖃᑦᑕᐅᑎᓂᐊᙱᒻᒪᑕ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓈᒻᒪᑦᑐᓂᑦ ᐊᓪᓕᓂᕐᒧᑦ ᐅᓕᖃᕆᐊᓕᒃ ᕿᐱᓐᓂᓪᓗ ᐊᑐᓂᑦ 

ᐸᐃᕆᕕᒻᒦᒍᓐᓇᖅᑎᑕᐅᔪᑦ ᐊᓪᓕᓂᖏᑦ ᐅᓕᖃᕐᓂᐊᕐᒪᑕ ᕿᐱᖃᐅᕐᓗᑎᓪᓗ.
•  ᐊᓪᓕᓃᑦ ᐅᓕᖏᑦ ᐊᒻᒪᓗ ᕿᐲᑦ ᐊᑐᖅᑕᐅᕙᒃᑯᑎᑦ ᐊᑕᐅᓯᕐᒧᑦ ᓱᕈᓯᕐᒧᑦ 

ᓇᓗᓇᐃᒃᑯᓯᖅᑕᐅᔭᕆᐊᓖᑦ ᐊᑎᖏᑦ ᑎᑎᖅᑕᐅᓗᑎᑦ, ᐊᒻᒪᓗ ᐱᓇᓱᐊᕈᓯᑕᒫᑦ 
ᐅᐊᓴᖅᑕᐅᖃᑦᑕᕐᓗᑎᑦ ᐅᐊᓴᖅᑕᐅᔭᕆᐊᖃᕋᐃᒍᑎᓪᓗ ᐅᐊᓴᖅᑕᐅᖃᑦᑕᕐᓗᑎᑦ.

•  ᐊᓪᓕᓂᑉ ᐅᓕᖏᑦ ᕿᐲᓪᓗ ᑲᑐᔾᔭᐅᒍᑎᑦ, ᐅᐊᓴᖅᑕᐅᖏᓐᓇᕆᐊᓖᑦ 
ᐊᑐᖅᑕᐅᒌᕐᓂᑕᒫᑦ − ᐊᓯᐊᑉ ᓱᕈᓯᑉ ᐊᑐᓚᐅᙱᓐᓂᕐᒥᓂᑦ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᐅᔪᖅ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᑲᒪᔨ ᖃᐅᔨᓴᖃᑦᑕᓂᐊᖅᑐᖅ 
ᐊᐅᓚᓂᖏᓐᓂᑦ ᓯᓂᕝᕖᑦ ᖃᓄᖅ ᓴᓗᒻᒪᓴᖅᑕᐅᓲᖑᒻᒪᖔᑕ. ᑕᑯᓂᐊᕐᓗᒋᑦ 
ᖃᐅᔨᓴᖅᑎᐅᔪᖅ ᐱᐅᓯᒋᐊᖅᑎᑦᑎᕈᔨᓐᓂᕈᓂ ᐊᑐᐊᒐᕋᓛᖅ ᑭᖑᓂᐊᓃᑦᑐᑦ 2(7).

ᖃᓄᖅ
•  ᓈᒻᒪᑦᑐᓂᑦ ᐊᒥᓲᓂᖏᓐᓂᑦ ᐊᓪᓕᓃᑦ ᐅᓕᖃᖅᑎᑦᑎᖃᑦᑕᕐᓗᑎᑦ 

ᐊᒻᒪᓗ ᕿᐱᓂᓪᓗ ᐊᑐᓂᑦ ᓱᕈᓯᐅᔪᖅ ᑕᖃᐃᖅᓯᖅᑐᖅ ᓯᓂᒃᑐᕐᓘᓐᓃᑦ 
ᓇᒻᒥᓂᖅ ᐊᓪᓕᓃᑦ ᐅᓕᖃᖃᑦᑕᓂᐊᕐᒪ ᐊᒻᒪᓗ ᕿᐱᖃᕐᓗᓂ. 
ᐅᐊᓴᕆᐊᑐᓗᐊᖃᑦᑕᓂᐊᙱᒻᒪᑕ, ᐊᒻᒪᓗ ᐊᐅᑦᑐᐃᓗᐊᖃᑦᑕᓂᐊᙱᒻᒪᑕ.

•  ᓇᓗᓇᐃᒃᑯᓯᖃᑦᑕᕐᓗᒋᑦ ᐊᑐᓂᑦ ᐊᓪᓕᓂᕐᒧᑦ ᐅᓕᖏᑦ ᕿᐲᓪᓗ 
ᓱᕈᓯᑉ ᐊᑎᖏᑦ ᑎᑎᕋᕐᓗᒋᑦ ᐊᑐᓲᖏᑦ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ 
ᐅᖃᓕᒫᕋᒃᓴᐅᒐᓗᐊᕐᒪᖔᑕ ᐊᑎᖏᑦ ᐅᐊᓴᑲᑕᕈᓘᔭᓚᐅᖅᑐᒋᑦ.

•  ᐱᓇᓱᐊᕈᓯᑕᒫᑦ ᐅᐊᓴᐃᖃᑦᑕᕐᓗᓯ ᐊᓪᓕᓃᑦ ᐅᓕᖏᓐᓂᒃ ᕿᐱᓂᓪᓗ ᐊᒻᒪᓗ 
ᑖᓐᓇ ᐅᐊᓴᐃᖃᑦᑕᕆᐊᖃᕐᓂᖅ ᓂᕕᙵᕐᓗᒍ ᑕᑯᔭᒃᓴᐅᔪᒥᒃ ᐸᐃᕆᕕᒻᒥ. 
ᐊᑐᕐᓗᓯ ᑎᐱᖃᙱᑦᑐᒥᒃ, ᐊᓂᖅᓵᕐᓂᕐᒧᓪᓗ ᐱᐅᔪᒥᒃ ᐅᐊᓴᐅᑎᒥᒃ.

• ᐅᐊᓴᖃᑦᑕᕐᓗᒋᑦ ᐊᓪᓕᓃᑦ ᐅᓕᖏᑦ ᕿᐲᓪᓗ ᐃᐱᕈᕋᐃᑉᐸᑕ.
• ᐊᓪᓕᓃᑦ ᐅᓕᖏᑦ ᐊᒻᒪᓗ ᕿᐲᑦ ᐃᐱᕈᕋᐃᑉᐸᑕ ᐅᐊᓴᑲᐅᑎᒋᖃᑦᑕᕐᓗᒋᑦ.
•  ᐊᑐᐃᓐᓇᐅᒪᑎᑦᑎᖃᑦᑕᕐᓗᑎᑦ ᐊᓪᓕᓃᑦ ᐅᓕᖏᒃᑲᓐᓂᖏᓐᓂᑦ ᐊᒻᒪᓗ 

ᕿᐱᓂᓪᓗ.
•  ᓂᐅᕕᖃᑦᑕᕐᓗᑎᑦ ᐊᓪᓕᓃᑦ ᐅᓕᖏᓐᓂᑦ ᐊᒻᒪᓗ ᕿᐱᓂᓪᓗ ᓂᕈᒥᑦᑐᓂᑦ 

ᐊᒻᒪᓗ ᓱᕈᓯᑉ ᐅᕕᓂᖓᓂᒃ ᐅᖏᓚᓕᕐᓇᙱᑦᑐᓂᑦ.
•  ᐊᓪᓕᓃᑦ ᐅᓕᖏᑦ ᐊᒻᒪᓗ ᕿᐲᑦ ᑲᑐᔾᔭᐅᒍᑎᑦ ᐅᐊᓴᖃᑦᑕᕐᓗᒋᑦ 

ᐊᑐᖅᑕᐅᔭᕇᑐᐊᕋᐃᒍᑎᑦ − ᐊᓯᐊᓄᑦ ᓱᕈᓯᕐᒧᑦ ᐊᑐᖅᑕᐅᓚᐅᙱᓐᓂᖏᓐᓂᑦ.
•  ᓱᕈᓯᖅ ᓇᒻᒥᓂᖓᓂᒃ ᓇᒃᓴᕈᓂ ᓯᓂᓐᓇᐅᑎᓪᓗᒍ, ᓲᕐᓗ ᐊᕿᑦᑐᑦ ᐱᙳᐊᑦ, 

ᑐᖅᑯᖅᑕᐅᓯᒪᔭᕆᐊᓕᒃ ᓴᓗᒪᔪᒥᒃ ᐴᕐᒦᓪᓗᓂ ᓱᕈᓯᑉ ᓱᓇᒃᑯᑖᖃᕐᕕᖓᓃᓪᓗᓂ 
ᐊᐃᑦᑐᐃᔪᖃᕐᓂᐊᙱᒻᒪᑦ ᐊᒻᒪᓗ ᐊᖏᕐᕋᐅᔾᔭᐅᖃᑦᑕᕐᓗᑎᑦ 
ᐅᐊᓴᖅᑕᐅᖃᑦᑕᓂᐊᕐᒪᑕ ᐲᔭᐃᑎᓕᖅᑕᐅᓗᑎᓪᓗ ᐅᐊᓴᖅᑕᐅᓗᑎᑦ.

19(6)
ᓴᓗᒪᔪᒥᒃ, ᐸᓂᖅᑐᒥᒃ ᕿᐱᐊᕆᐊᓖᑦ 
ᐊᑐᓂᑦ ᓱᕈᓰᑦ ᓯᓂᒃᑐᑦ ᑕᖃᐃᖅᓯᓱᓪᓗ.

ᐊᑐᓕᖁᔭᐅᔪᑦ
ᓴᓗᒪᒋᐊᖃᕐᓂᖏᑦ ᓯᓂᒡᕖᑦ ᐊᓪᓕᓃᑦ
ᓱᒻᒪᑦ
•  ᓯᓂᕝᕖᑦ, ᐃᓪᓖᑦ, ᐱᐊᕋᐃᑦ ᐃᓪᓕᖏᑦ ᐊᒻᒪᓗ ᐊᓪᓕᓃᑦ ᓴᓗᒪᒐᓗᐊᕐᒪᖔᑕ
• ᐊᐃᑦᑐᐃᓗᐊᖅᑕᐃᓕᒪᑎᑦᑎᒍᑕᐅᓗᓂ

ᖃᓄᖅ ᑐᑭᖃᕐᒪᖔᖅ
•  ᓯᓂᕝᕖᑦ, ᐃᓪᓖᑦ, ᐱᐊᕋᐃᑦ ᐃᓪᓕᖏᑦ ᐊᒪᐅᑏᑦ ᐊᒻᒪᓗ 

ᐊᓪᓕᓃᑦ ᐊᑐᖅᑕᐅᖃᑦᑕᕐᓂᐊᕈᑎᑦ ᐊᑕᐅᓯᕐᒧᑦ ᓱᕈᓯᕐᒧᑦ, 
ᐊᐅᓚᑦᑎᔨᐅᔪᖅ ᓇᓗᓇᐃᒃᑯᓯᖅᓱᐃᔭᕆᐊᓕᒃ ᓱᕈᓯᑉ ᐊᑎᖓᓂᒃ 
ᑎᑎᕋᕐᓗᓂ, ᐊᒻᒪᓗ ᐅᐊᓴᖅᑕᐅᖃᑦᑕᕐᓗᑎᑦ ᐱᓇᓱᐊᕈᓯᑕᒫᑦ 
ᐅᐊᓴᖅᑕᐅᔭᕆᐊᖃᓕᕋᐃᑉᐸᑕᓘᓐᓃᑦ

•  ᓯᓂᕝᕖᑦ, ᐃᓪᓖᑦ, ᐱᐊᕋᐃᑦ ᐃᓪᓕᖏᑦ, ᐊᒪᐅᑏᑦ ᐊᒻᒪᓗ ᐊᓪᓕᓃᑦ 
ᑲᑐᔾᔭᐅᒍᑎᑦ, ᐅᐊᓴᖅᑕᐅᖏᓐᓇᕆᐊᓖᑦ ᐊᑐᖅᑕᐅᒌᕐᓂᑕᒫᑦ − ᐊᓯᐊᑉ ᓱᕈᓯᑉ 
ᐊᑐᓚᐅᙱᓐᓂᕐᒥᓂᑦ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᐅᔪᖅ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᑲᒪᔨ ᖃᐅᔨᓴᖃᑦᑕᓂᐊᖅᑐᖅ 
ᐊᐅᓚᓂᖏᓐᓂᑦ ᓯᓂᕝᕖᑦ ᖃᓄᖅ ᓴᓗᒻᒪᓴᖅᑕᐅᓲᖑᒻᒪᖔᑕ. 
ᑕᑯᓂᐊᕐᓗᒋᑦ ᖃᐅᔨᓴᖅᑎᐅᔪᖅ ᐱᐅᓯᒋᐊᖅᑎᑦᑎᕈᔨᓐᓂᕈᓂ ᐊᑐᐊᒐᕋᓛᖅ 
ᑭᖑᓂᐊᓃᑦᑐᑦ 2(7).

ᖃᓄᖅ
•  ᐃᒡᓗᕈᓯᖃᕈᕕᑦ, ᓯᓂᕝᕕᖃᖅᑎᓪᓗᒍ, ᐃᓪᓕᖃᖅᑎᓪᓗᒍ, ᐱᐊᕋᕐᓄᑦ 

ᐃᓪᓕᖃᖅᑎᓪᓗᒍ ᐅᕝᕙᓘᓐᓃᑦ ᐊᓪᓕᓂᖃᖅᑎᓪᓗᒍ ᐊᑐᖅᑕᐅᒍᓐᓇᕐᓗᑎᑦ 
ᐊᑕᐅᓯᑐᐊᕐᒧᑦ ᓱᕈᓯᕐᒧᑦ. ᐅᐊᓴᕆᐊᑐᓗᐊᕋᔭᙱᑦᑐᖅ ᐲᔭᐃᑎᓂᓪᓗ 
ᐊᑐᕐᓗᑎᑦ, ᐊᐃᑦᑐᐃᙱᓂᖅᓴᐅᒍᓐᓇᑎᑦᑎᒐᔭᖅᑐᑦ, ᐅᐊᓴᕋᓗᐊᕐᓗᒋᑦ 
ᐲᔭᐃᑎᓂᓪᓗ ᐊᑐᕋᓗᐊᕐᓗᑎᑦ, ᐊᐅᑦᑐᐃᔪᖃᓗᐊᕐᓂᐊᙱᒻᒪᑦ.

•  ᓯᓂᕝᕖᑦ, ᐃᓪᓖᑦ, ᐱᐊᕋᐃᑦ ᐃᓪᓕᖏᑦ, ᐊᒻᒪᓗ ᐊᓪᓕᓃᑦ 
ᐊᑐᖅᑕᐅᖃᑦᑕᕐᓂᐊᕈᑎᑦ ᐊᑕᐅᓯᕐᒧᑦ ᓱᕈᓯᕐᒧᑦ, ᐊᐅᓚᑦᑎᔨᐅᔪᖅ 
ᓇᓗᓇᐃᒃᑯᓯᖅᓱᐃᔭᕆᐊᓕᒃ ᓱᕈᓯᑉ ᐊᑎᖓᓂᒃ ᑎᑎᕋᕐᓗᓂ. ᖃᐅᔨᒪᑦᑎᐊᕆᑦ 
ᐅᖃᓕᒫᕋᒃᓴᐅᑦᑎᐊᕋᓗᐊᕐᒪᖔᑕ ᐊᑎᖏᑦ. 

•  ᐱᓇᓱᐊᕈᓯᑕᒫᑦ ᐅᐊᓴᐃᖃᑦᑕᕐᓗᓯ ᐊᓪᓕᓃᑦ ᐅᓕᖏᓐᓂᒃ ᕿᐱᓂᓪᓗ ᐊᒻᒪᓗ 
ᑖᓐᓇ ᐅᐊᓴᐃᖃᑦᑕᕆᐊᖃᕐᓂᖅ ᓂᕕᙵᕐᓗᒍ ᑕᑯᔭᒃᓴᐅᔪᒥᒃ ᐸᐃᕆᕕᒻᒥ. 
ᐊᑐᕐᓗᓯ ᑎᐱᖃᙱᑦᑐᒥᒃ, ᐊᓂᖅᓵᕐᓂᕐᒧᓪᓗ ᐱᐅᔪᒥᒃ ᐅᐊᓴᐅᑎᒥᒃ.

•  ᓯᓂᕝᕖᑦ, ᐃᓪᓖᑦ, ᐱᐊᕋᐃᑦ ᐃᓪᓕᖏᑦ, ᐊᒪᐅᑏᑦ ᐊᒻᒪᓗ ᐊᓪᓕᓃᑦ 
ᑲᑐᔾᔭᐅᒍᑎᑦ, ᐅᐊᓴᖅᑕᐅᖏᓐᓇᕆᐊᓖᑦ ᐊᑐᖅᑕᐅᒌᕐᓂᑕᒫᑦ − ᐊᓯᐊᑉ ᓱᕈᓯᑉ 
ᐊᑐᓚᐅᙱᓐᓂᕐᒥᓂᑦ.

ᐊᑐᖁᔭᐅᔪᑦ
ᓯᓂᕝᕕᒃ, ᐃᓪᓕᖅ, ᐊᒪᐅᑎ ᐅᕝᕙᓘᓐᓃᑦ 
ᐊᓪᓕᓃᖅ

(a)  ᐊᑐᖅᑕᐅᖃᑦᑕᕈᓂ 
ᐊᑕᐅᓯᑐᐊᕐᒧᑦ ᓱᕈᓯᕐᒧᑦ, 
ᐅᖃᓕᒫᕋᒃᓴᐅᑦᑎᐊᕐᓗᓂ ᐊᑎᖓ 
ᓱᕈᓯᑉ ᑎᑎᕋᖅᑕᐅᓯᒪᔭᕆᐊᓕᒃ ᐊᒻᒪᓗ 
ᐅᐊᓴᖅᑕᐅᖃᑦᑕᕐᓗᓂ ᐲᔭᐃᑎᒥᓪᓗ 
ᐊᑐᕐᓗᑎᑦ ᐅᐊᓴᖅᑕᐅᖃᑦᑕᕐᓗᑎᑦ 
ᐱᓇᓱᐊᕈᓯᑕᒫᑦ, ᐅᕝᕙᓘᓐᓃᑦ 
ᐊᒥᓱᐊᖅᑎᐅᓂᖅᓴᖅ 
ᐅᐊᓴᖅᑕᐅᔭᕆᐊᖃᕋᐃᒍᑎᑦ; 
ᐅᕝᕙᓘᓐᓃᑦ

(b)  ᑲᑐᔾᔭᐅᖃᑦᑕᕈᑎᑦ, 
ᐅᐊᓴᖅᑕᐅᖃᑦᑕᕆᐊᓖᑦ 
ᐲᔭᐃᑎᓂᓪᓗ ᐊᑐᕐᓗᑎᑦ 
ᐅᐊᓴᖅᑕᐅᓗᑎᑦ ᐊᓯᐊᓄᑦ ᓱᕈᓯᕐᒧᑦ 
ᐊᑐᖅᑕᐅᓚᐅᙱᓂᕐᒥᓂᑦ.

ᐊᑐᐊᒐᕋᓛᖅ 20(1)
ᓯᓚᒥ ᐱᙳᐊᕐᕕᖏᑦ ᐱᙳᐊᕈᑏᓪᓗ
ᓱᒻᒪᑦ
•  ᐋᓐᓂᖅᑐᖃᓗᐊᖁᓇᒍ ᐱᓂᕐᓗᐊᕿᔪᖃᓗᐊᖁᓇᒋᓪᓗ ᓱᕈᓰᑦ ᓯᓚᒥ ᐱᙳᐊᑎᓪᓗᒋᑦ
•  ᐃᑲᔪᖅᑕᐅᒐᔭᕐᒪᑕ ᐱᐅᔪᒥᒃ ᐃᓕᓐᓂᐊᓕᓵᕐᓂᕐᒧᑦ ᐱᓕᕆᐊᖃᕐᓗᑎᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐊᑐᐃᓐᓇᐅᒪᑎᑦᑎᔭᕆᐊᓕᒃ ᓯᓚᒥ ᐱᙳᐊᕐᕕᒻᒥ 

ᐱᕕᑐᓂᖃᑦᑎᐊᕐᓗᓂ ᐊᑦᑕᓇᖅᑕᐃᓕᒪᔭᕆᐊᖃᕐᓂᖏᓪᓗ ᒪᓕᑦᑕᐅᓗᑎᑦ.
•  ᓯᓚᒥ ᐱᙳᐊᕐᕖᑦ ᐊᑦᑕᓇᕆᐊᖃᙱᑦᑐᑦ − ᓇᑎᖏᑦ ᐊᕿᑦᑑᓗᑎᑦ, 

ᐋᓐᓂᕈᑕᐅᔪᓐᓇᖅᑐᖃᙱᓪᓗᓂᓗ.
•  ᓱᓇᒃᑯᑖᖏᑦ ᓯᓚᒥ ᐱᙳᐊᕐᕕᒻᒥ ᐊᑦᑕᓇᕆᐊᖃᙱᒻᒥᔪᑦ − 

ᐋᖅᑭᒃᑕᐅᑦᑎᐊᖅᓯᒪᓗᑎᑦ, ᐋᖅᑭᐅᒪᑎᑕᐅᖃᑦᑕᕐᓗᑎᑦ ᐊᒻᒪᓗ ᐊᑐᖅᑕᐅᓗᑎᑦ 
ᑭᓯᐊᓂ ᓴᓇᓯᒪᔪᑦ ᑭᓱᒧᑦ ᐊᑐᖅᑕᐅᖁᔭᖏᑦ ᒪᓕᓪᓗᒋᑦ. ᐱᙳᐊᕐᕖᑦ 
ᓈᒻᒪᑦᑑᔭᕆᐊᓖᑦ ᓱᕈᓯᑉ ᐊᑐᕈᓐᓇᕐᓗᓂᒋᑦ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᑲᒪᔨ ᖃᐅᔨᓴᖃᑦᑕᓂᐊᖅᑐᖅ ᐊᐅᓚᓂᖏᓐᓂᑦ 
ᓯᓂᕝᕖᑦ ᖃᓄᖅ ᓴᓗᒻᒪᓴᖅᑕᐅᓲᖑᒻᒪᖔᑕ. ᑕᑯᓂᐊᕐᓗᒋᑦ ᖃᐅᔨᓴᖅᑎᐅᔪᖅ 
ᐱᐅᓯᒋᐊᖅᑎᑦᑎᕈᔨᓐᓂᕈᓂ ᐊᑐᐊᒐᕋᓛᖅ ᑭᖑᓂᐊᓃᑦᑐᑦ 2(7).

ᖃᓄᖅ
•  ᓄᑖᕐᒥᒃ ᐱᙳᐊᕐᕕᓕᐅᖅᑐᖃᕈᓂ ᒪᓕᒋᐊᓕᒃ ᒪᓕᑦᑕᐅᔭᕆᐊᖃᕐᓂᖏᓐᓂᑦ ᑲᓇᑕᒥ 

ᐊᑦᑕᓇᖅᑕᐃᓕᒪᔾᔪᑏᑦ ᒪᓕᑦᑕᐅᔭᕆᐊᓖᑦ ᑲᑐᔾᔨᖃᑎᒌᖏᑕ.
•  ᓯᓚᒥ ᐱᙳᐊᕐᕖᑦ ᓄᑖᕈᕆᐊᖅᑎᒐᓱᐊᖃᑦᑕᕐᓗᒋᑦ ᐊᒻᒪᓗ ᖃᓇᖏᑦ ᒪᓕᓪᓗᑎᑦ 

ᑲᓇᑕᒥ ᐊᑦᑕᓇᖅᑕᐃᓕᒪᔾᔪᑏᑦ ᒪᓕᑦᑕᐅᔭᕆᐊᓖᑦ ᑲᑐᔾᔨᖃᑎᒌᖏᑕ 
ᒪᓕᑦᑕᐅᖁᔭᖏᑦ. ᒪᓕᓪᓗᒋᑦ ᑎᑎᖅᑐᖅᓯᒪᓂᖏᑦ ᑕᐃᔭᐅᔪᑦ “ᖃᐅᔨᒋᐊᕐᓗᒍ 
ᐱᙳᐊᕐᕖᑦ”.

•  ᐋᖅᑮᓗᑎᑦ ᒪᓕᖃᑦᑕᕐᓗᑎᓪᓗ ᖃᐅᔨᓴᖅᑕᐅᔾᔪᑎᒃᓴᖏᓐᓂᑦ 
ᐋᖅᑭᐅᒪᑎᑕᐅᓂᒃᓴᖏᓐᓂᓪᓗ ᓯᓚᒥ ᐱᙳᐊᕐᕖᑦ ᓱᓇᒃᑯᑖᖏᓪᓗ.

• ᐋᓐᓂᕈᑕᐅᔪᓐᓇᖅᑐᑦ ᐲᑲᐅᑎᒋᖃᑦᑕᕐᓗᒋᑦ − ᓲᕐᓗ ᐊᓕᒍᑦ ᓯᖁᒥᓯᒪᔪᑦ.
•  ᐲᕐᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᓴᓇᒋᐊᕐᓗᒋᑦ ᐊᒻᒪᓗ/ᐅᕝᕙᓘᓐᓃᑦ 

ᐊᓯᔾᔨᑲᐅᑎᒋᖃᑦᑕᕐᓗᒋᑦ ᓱᕋᒃᓯᒪᔪᑦ ᓱᓇᒃᑯᑖᑦ.
•  ᑎᑎᖅᑲᖏᓐᓂᒃ ᐱᓯᒪᑦᑎᖃᑦᑕᕐᓗᓯ ᐋᖅᑭᐅᒪᑎᑕᐅᓂᒃᓴᖏᑕ 

ᐋᖅᑭᓱᖅᓯᒪᓂᖏᓐᓂᑦ.
•  ᑎᑎᖅᑲᖏᓐᓂᒃ ᐱᓯᒪᑦᑎᖃᑦᑕᕐᓗᓯ ᐋᓐᓂᖅᑐᖃᕐᓂᕋᐃᑉᐸᑦ 

ᐱᓂᕐᓗᐊᕿᔪᖃᕋᐃᑉᐸᓪᓗ ᓯᓚᒥ ᐱᙳᐊᖅᑐᖃᖅᑎᓪᓗᒍ ᓇᓗᓇᐃᖅᓯᖁᓪᓗᓯ 
ᓱᓇᒃᑯᑖᖅ ᖃᓄᐃᑦᑐᑐᐃᓐᓇᖅ, ᐅᕝᕙᓘᓐᓃᑦ ᐃᓚᖓ ᐱᙳᐊᕐᕕᒃ 
ᐱᓂᕐᓗᐊᕿᕕᐅᔪᖅ ᐋᓐᓂᕐᕕᐅᔪᕐᓘᓐᓃᑦ ᑕᐃᑲᓂᒃᓴᐃᓐᓇᖅ ᐋᓐᓂᕈᑕᐅᓲᖑᒻᒪᖔᖅ. 
ᐲᕐᓗᒍ ᓱᓇᒃᑯᑖᖅ, ᐅᕝᕙᓘᓐᓃᑦ ᐋᖅᑭᒋᐊᕋᓱᐊᕐᓗᒍ ᐱᓂᕐᓗᐊᕿᕕᐅᖏᓐᓇᓲᖅ.

•  ᓂᕈᐊᕐᓗᑎᑦ ᓯᓚᒥ ᐱᙳᐊᕐᕕᓂᑦ ᓱᕈᓯᕐᓄᑦ ᓈᒻᒪᑦᑑᓗᒋᑦ, ᐱᖃᓯᐅᑎᓗᒍ ᓱᕈᓯᕐᓄᑦ 
ᑎᒥᒥᒍᑦ ᐊᔪᕈᑎᓕᓐᓄᑦ ᓈᒻᒪᑦᑑᑎᓐᓇᓱᓪᓗᒋᑦ.

•  ᖄᖓᒍᒃᑲᓐᓂᖅ ᖃᐅᔨᓴᖅᑕᐅᓂᖏᓐᓂᑦ ᐊᒻᒪᓗ ᐋᖅᑭᐅᒪᑎᑕᐅᖃᑦᑕᕐᓂᖏᓐᓂᑦ, 
ᖃᐅᔨᓴᓵᖃᑦᑕᕐᓗᑎᑦ ᓯᓚᒥ ᐱᙳᐊᕐᕕᒻᒥ ᓱᓇᒃᑯᑖᖏᓐᓂᓪᓗ, ᓱᕈᓰᑦ 
ᐊᑐᓚᐅᙱᓂᕐᒥᓂᑦ, ᐊᑐᕐᓂᖅᓴᐅᓕᕐᓂᑕᒫᑦ.

20(1)
ᑕᒪᐃᓐᓂ ᐊᐅᓚᑦᑎᔨᐅᔪᑦ ᐊᑦᑕᓇᙱᑦᑐᒥᒃ 
ᓯᓚᒥ ᐱᙳᐊᕐᕕᖃᖅᑎᑦᑎᒋᐊᓕᒃ. 

ᐊᑐᐊᒐᕋᓛᖅ 20(2)
ᓯᓚᒥ ᐱᙳᐊᕐᕖᑦ ᐃᒡᓗᑉ 
ᓴᓂᐊᓃᙱᑦᑐᑦ
ᓱᒻᒪᑦ
•  ᐊᑦᑕᓇᖅᑐᒦᖁᓇᒋᑦ ᓱᕈᓰᑦ ᑕᐅᕗᙵᑎᓪᓗᒋᑦ ᐊᑐᖅᑎᓪᓗᒋᓪᓗ 

ᐱᙳᐊᕐᕕᖓᓂᒃ ᐸᐃᕆᕕᑉ ᓴᓂᐊᓃᙱᑎᓪᓗᒍ ᓯᓚᒥ ᐱᙳᐊᕐᕕᒃ

ᖃᓄᖅ ᑐᑭᖃᕐᒪᖔᖅ
•  ᓯᓚᒥ ᐱᙳᐊᕐᕕᒃ ᐸᐃᕆᕕᑉ ᓴᓂᐊᓃᙱᒃᑯᓂ, ᐱᓱᕝᕕᒃᓴᐅᔭᕆᐊᓕᒃ 

ᑕᐅᕗᖓ.
•  ᐊᐅᓚᑦᑎᔨᐅᔪᖅ ᐋᖅᑮᒋᐊᓕᒃ ᐊᐅᓚᔾᔪᓯᖏᓐᓂᑦ ᐊᑦᑕᓇᙱᑐᒃᑯᑦ ᓱᕈᓯᕐᓂᑦ 

ᓯᓚᒥ ᐱᙳᐊᕐᕕᒻᒨᖅᑎᓪᓗᒋᑦ ᐊᑐᖅᑕᐅᖃᑦᑕᕋᔭᖅᑐᓂᑦ.
•  ᐱᙳᐊᕐᕕᖓ ᓱᓇᒃᑯᑖᖏᓪᓗ ᓈᒻᒪᒋᐊᓖᑦ ᐊᒥᓲᓂᖏᓐᓄᑦ ᓱᕈᓯᕐᓄᑦ, 

ᐅᑭᐅᖏᓐᓄᑦ ᐊᒻᒪᓗ ᐱᕙᓪᓕᐊᓂᖏᓐᓄᑦ. ᐅᐊᑦᑎᔭᐅᖏᓐᓇᕆᐊᓖᑦ.
•  ᐱᙳᐊᕐᕕᒃ ᐊᑦᑕᓇᖅᑑᔮᕈᓂ − ᓲᕐᓗ ᐊᖅᑯᑎ ᓄᓇᓯᐅᑎᖃᓗᐊᕈᓂ 

ᓯᕕᖓᓗᐊᕈᓂᓘᓐᓃᑦ − ᐱᙳᐊᕐᕕᖓ ᓴᐴᓗᑕᖃᕆᐊᓕᒃ.

ᖃᓄᖅ
•  ᐅᔨᒪᑦᑎᐊᕐᓗᑎᑦ ᐱᙳᐊᕐᕕᖓ ᓱᓇᒃᑯᑖᖏᓪᓗ ᓈᒻᒪᒃᑲᓗᐊᕐᒪᖔᑕ 

ᐅᑭᐅᖏᓐᓄᑦ ᓱᕈᓯᕐᓄᑦ ᐸᐃᕆᕕᒻᒨᐸᑦᑐᓄᑦ. ᖃᐅᔨᒋᐊᕐᕕᖃᕐᓗᑎᑦ 
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ ᖃᐅᔨᒪᑦᑎᐊᙱᒃᑯᕕᑦ.

•  ᐋᖅᑮᓗᑎᑦ ᐊᐅᓚᔾᔪᓯᖏᓐᓂᑦ ᐊᑦᑕᓇᙱᑐᒃᑯᑦ ᓱᕈᓯᕐᓂᑦ ᓯᓚᒥ 
ᐱᙳᐊᕐᕕᒻᒨᖅᑎᓪᓗᒋᑦ ᐊᑐᖅᑕᐅᖃᑦᑕᕋᔭᖅᑐᓂᑦ ᓴᓂᐊᓃᙱᒃᑯᓂ 
ᐸᐃᕆᕕᑉ. ᓲᕐᓗ ᐃᒪᓐᓇ:

 −  ᑎᑎᕋᖅᓯᒪᔪᒃᑯᑦ ᐊᖏᖅᓯᒪᓗᑎᑦ ᐊᖓᔪᖅᑳᕆᔭᐅᔪᑦ 
ᐊᑐᓂᑦ ᓱᕈᓯᑉ ᐸᐃᑉᐹᒃᑯᕕᖓᓃᑎᑕᐅᓗᓂ ᓯᓚᒥ 
ᐱᙳᐊᕐᕕᖓᓅᕈᓐᓇᐅᒍᓐᓇᕋᔭᕐᓂᖏᓐᓂᑦ,

 −  ᐅᖃᖅᓯᒪᓗᓂ ᖃᓄᖅ ᓱᕈᓰᑦ ᐱᙳᐊᕐᕕᒻᒨᕋᔭᕐᒪᖔᑕ − ᓲᕐᓗ, 
ᑲᐃᓪᓗᐊᕈᑎᒃᑯᑦ, ᐊᒃᖢᓈᕐᒥᒃ ᑎᒍᒥᐊᕐᓗᑎᑦ, ᑕᓯᐅᕐᓗᑎᑦ, ᐊᓯᖏᓪᓗ.,

 −  ᓴᖅᑮᓗᑎᑦ ᖃᖓᒃᑯᑦ ᓯᓚᒥ ᐱᙳᐊᕐᓇᐅᒐᔭᕐᒪᖔᑕ ᑐᑭᓯᒋᐊᕈᑎᒨᕐᓗᒍ 
ᓂᕕᙵᕐᕕᖓᓄᑦ,

 −  ᓴᖅᑮᓗᑎᑦ ᓄᓇᙳᐊᕐᒥᒃ ᐱᙳᐊᕐᕕᒃ ᓱᑯᑦᑎᐊᓃᒻᒪᖔᖅ ᐸᐃᕆᕕᑉ 
ᖃᓂᒋᔭᖓᓂ ᓂᕕᙵᕐᒥᓗᒍ ᑐᑭᓯᒋᐊᕐᕕᒻᒧᑦ,

 −  ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑏᑦ ᓇᒃᓴᕋᓗᐊᕐᒪᖔᑕ 
ᐱᙳᐊᕐᕕᒻᒨᓕᖅᑎᓪᓗᒋᑦ ᐅᑯᓂᖓ:

  > ᐊᖓᔪᖅᑳᕆᔭᐅᔪᑦ ᐊᒻᒪᓗ ᑐᐊᕕᕐᓇᖅᑐᓕᕆᔩᑦ ᐅᖄᓚᐅᑎᖏᓐᓂᑦ,
  >  ᑐᐊᕕᕐᓇᖅᑐᖃᓕᕈᓂ ᐄᔭᒐᑦ ᓲᕐᓗ ᑲᐴᑏᑦ ᐊᒻᒪᓗ ᐊᓂᖅᓵᖅᑑᑏᑦ 

ᓱᐴᖅᑑᑎᙳᐊᑦ,
  > ᑎᑎᖅᑐᖅᓯᒪᔪᑦ ᓱᕈᓰᑦ ᐊᑎᖏᑦ ᐱᙳᐊᕐᕕᒻᒨᖅᑐᑦ, 
  > ᖃᐅᑕᒫᑦ ᐅᐸᓐᓂᖏᓐᓄᑦ ᑎᑎᖅᑲᓂᑦ,
  >  ᐋᓐᓂᖅᑐᓄᑦ ᑲᒪᔾᔪᑏᑦ, 
  > ᐅᖄᓚᐅᑎᕋᓛᖅ, ᐱᑕᖃᕈᓂ. 

20(2)
ᓯᓚᒥ ᐱᙳᐊᕐᕕᖓ 
ᐊᑭᑦᑎᐊᖓᓃᙱᒃᑯᓂ ᐸᐃᕆᕕᑉ, 
ᐊᐅᓚᑦᑎᔨᐅᔪᖅ ᐃᒪᐃᓐᓂᐊᖅᑐᖅ:

(a)  ᐊᑦᑕᓇᙱᑦᑐᒥᒃ 
ᐅᐸᒐᒃᓴᐅᕝᕕᓕᐅᕐᓗᓂ ᐱᙳᐊᕐᕕᒻᒧᑦ; 
ᐊᒻᒪᓗ 

(b)  ᐊᖅᑯᑎᖓ ᐱᙳᐊᕐᕕᒻᒧᑦ 
ᐱᓱᕝᕕᒃᓴᐅᓗᓂ. 

•  ᐊᐅᓚᔾᔪᓯᖏᓐᓂᑦ ᐱᓗᑎᑦ ᑕᐃᑲᙵᑦ ᐊᖓᔪᖅᑳᕆᔭᐅᔪᑦ ᑐᑭᓯᒋᐊᕈᑎᖏᑦ 
ᐃᑲᔫᑎᓂᑦ.

•  ᐱᙳᐊᕐᕕᖓ ᐊᓇᕐᕕᖃᙱᒃᑯᓂ ᐅᐊᓴᕐᕕᖃᙱᒃᑯᓂᓗ ᖃᐅᔨᒪᑦᑎᐊᕆᑦ 
ᓱᕈᓰᑦ ᐊᓇᕐᕕᖕᓂ ᐊᑐᖅᑳᕐᓂᕋᓗᐊᕐᒪᖔᑕ ᐊᓂᓚᐅᙱᓂᖅᓯᖕᓂ.

•  ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᐊᓐᓄᕌᑦᑎᐊᖅᓯᒪᒐᓗᐊᕐᒪᖔᑕ ᓯᓚᑉ 
ᖃᓄᐃᓐᓂᖓ ᒪᓕᓪᓗᒍ − ᓲᕐᓗ ᓇᓴᐃᑦ, ᐃᑦᑕᐃᑦ, ᐅᑭᐅᖅᓯᐅᑏᑦ − 
ᓴᓗᒪᔪᓂᑦ ᓇᒃᓴᑲᓐᓂᕐᒥᓗᑎᑦ ᓱᕈᓯᕐᓄᑦ ᐊᑐᖅᑕᐅᔭᕆᐊᓖᑦ ᐊᑐᕋᔭᕐᒪᒋᑦ.

•  ᐊᑐᕐᓗᑎᑦ ᓯᕿᓂᕐᒧᑦ ᓴᐳᔾᔨᔾᔪᑎᒥᒃ ᐊᒡᒐᒃᓯᐅᑎᒥᒃ ᑐᓂᔭᐅᓯᒪᔪᖅ ᓱᕈᓯᑉ 
ᐊᖓᔪᖅᑳᖓᓄᑦ ᓯᕿᓐᓂᓕᕋᐃᑉᐸᑦ.

•  ᐊᑐᖃᑦᑕᕐᓗᑎᑦ ᑭᑦᑐᕆᐊᖃᕐᓇᙱᑦᑐᖅᓯᐅᑎᒥᒃ ᓱᕈᓯᖅᓯᐅᑎᓂᑦ ᓱᕈᓯᑉ 
ᐊᖓᔪᖅᑳᖓᓄᑦ ᑐᓂᔭᐅᓯᒪᔪᒥᒃ ᐊᑐᖁᔭᐅᓐᓂᕋᐃᑉᐸᑦ.

ᐊᑐᐊᒐᕋᓛᖅ 20(3)
ᓯᓚᒥ ᐱᙳᐊᕐᕖᑦ ᐸᐃᕆᕕᑉ 
ᓴᓂᐊᓃᑦᑐᑦ
ᓱᒻᒪᑦ
•   ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᐸᐃᕆᕕᓕᐊᖅᐸᑦᑐᑦ 

ᐱᕕᖃᑦᑎᐊᕐᓂᐊᕋᓗᐊᕐᒪᖔᑕ ᐱᕈᖅᐸᓪᓕᐊᓗᑎᑦ ᓯᓚᒥ 
ᐱᙳᐊᕐᕕᖃᑦᑎᐊᕐᓗᑎᑦ

• ᓱᕈᓰᑦ ᐋᓐᓂᓇᖅᑐᓅᖁᓇᒋᑦ ᐱᙳᐊᕐᕕᒻᒥ 

ᖃᓄᖅ ᑐᑭᖃᕐᒪᖔᖅ
•  ᐊᖏᓂᖏᑦ ᓯᓚᒥ ᐱᙳᐊᕐᕖᑦ ᐃᒪᓐᓇᐅᔭᕆᐊᓖᑦ 5 ᑭᑉᐹᕆᒃᑐᑦ ᒦᑕ 

ᐊᑐᓂᑦ ᓱᕈᓯᕐᒧᑦ ᐱᙳᐊᕐᕕᒻᒥ.
•  ᐊᐅᓚᑦᑎᔨᐅᔪᖅ ᐊᒥᓲᓗᐊᖅᑐᓂᒃ ᓱᕈᓯᕐᓂᑦ ᐊᓃᖅᑎᑦᑎᔭᕆᐊᖃᙱᑦᑐᖅ 

ᐱᙳᐊᕐᕕᒻᒥ ᐅᖓᑕᐅᔨᓗᒋᑦ ᑕᕝᕙᓂ ᐊᒥᓲᖁᔭᐅᔪᓂᑦ ᓱᕈᓰᑦ 
ᐱᙳᐊᕐᕕᒻᒦᒍᓐᓇᕐᓂᖏᑦ. ᑕᒪᓐᓇ ᑐᑭᓕᒃ ᓇᓪᓕᑭᑕᕆᐊᓖᑦ ᓱᕈᓰᑦ 
ᐊᓃᕐᓗᑎᑦ ᑲᑎᙵᔪᑦ ᑕᒪᐃᓐᓂᑦ ᓱᕈᓰᑦ ᐊᓃᕈᑎᑦ ᐊᒥᓲᓗᐊᕐᓂᐊᕈᑎᑦ.

•  ᐋᓐᓂᕈᑕᐅᔪᓐᓇᖅᑐᖅᑕᖃᕈᓂ ᓱᕈᓯᕐᓄᑦ ᖃᓂᒋᔭᖓᓂᒃ ᐱᙳᐊᕐᕕᖏᑕ 
ᓯᓚᒥ, ᐱᙳᐊᕐᕕᖓ ᓴᐴᓗᑕᓕᖅᓯᒪᔭᕆᐊᓕᒃ ᖁᑦᑎᓐᓂᓕᒻᒥᒃ 1.5 ᒦᑕ 
ᑕᑭᓂᖓ.

ᖃᓄᖅ
•  ᐆᑦᑐᖅᑳᕐᓗᒍ ᐱᕕᖓ ᖃᐅᔨᓂᐊᕋᕕᑦ ᖃᑦᑏᑦ ᓱᕈᓰᑦ 

ᐱᙳᐊᕈᓐᓇᕐᓂᐊᕐᒪᖔᑕ ᐊᑕᐅᑦᑎᒃᑰᕐᓗᑎᑦ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ 
ᐊᒥᓲᓂᖏᑦ ᓱᕈᓰᑦ ᐱᙳᐊᕐᕕᒻᒥ ᐅᖓᑕᐅᔨᓂᐊᙱᒃᑲᓗᐊᕐᒪᖔᑕ 
ᑭᓪᓕᖃᖅᑎᑕᐅᔾᔪᑎᖏᓐᓂᑦ.

•  ᒐᕙᒪᑐᖃᒃᑯᑦ ᐊᑦᑕᓇᖅᑕᐃᓕᒪᔾᔪᑎᓂᑦ ᐋᖅᑮᓯᒪᙱᑦᑐᑦ ᐱᙳᐊᕐᕖᑦ 
ᓴᐴᓗᑕᖏᓐᓂᑦ. ᐅᑯᐊ ᖃᐅᔨᒪᑦᑎᐊᖅᑎᑦᑎᒍᑕᐅᔪᓐᓇᖅᑐᑦ ᓴᐴᓗᑕᑦ 
ᐊᑦᑕᓇᙱᒃᑲᓗᐊᕐᒪᖔᑕ: 

 – ᐱᙳᐊᕐᕕᒻᒥ ᐊᕙᓗᓯᓯᒪᓗᓂ − ᑕᒪᐃᓐᓂ ᑎᓴᒪᓂᑦ,
 − ᓴᓇᔭᐅᓯᒪᓗᓂ ᓱᕈᓰᑦ ᒪᔪᕋᕈᓐᓇᓂᐊᙱᒻᒪᑕ,
 − 5 ᓯᐊᓐᑕᒦᑕᓂᒃ (2 ᐃᓐᓯᔅ) ᑕᑭᓂᖃᕐᓗᓂ ᐊᑖ ᑕᒪᐃᓐᓂᓕᒫᖅ,
 −  ᓴᓇᔭᐅᓯᒪᒍᓂ ᓇᐹᖅᑐᓂᑦ, ᐊᔭᒻᒥᕕᖃᕐᓗᑎᑦ ᑐᖔᓃᓪᓗᑎᑦ 

ᓇᓕᒧᓐᓂᖃᕐᓗᑎᓪᓘᓐᓂᑦ 10 ᓯᐊᓐᑕᒦᑕᓂᒃ (4 ᐃᓐᓯᔅ) ᐅᖓᓯᓐᓂᖏᑦ,
 −  ᓴᓇᔭᐅᓯᒪᒍᓂ ᐳᑑᕐᓛᓂᑦ, ᕿᓚᐅᑎᖓ ᓴᕕᕋᔭᒃ ᒪᑐᐃᕐᕕᖃᕐᓗᑎᑦ 

ᑐᖔᓂ ᓇᓕᒧᓐᓂᖃᕐᓗᑎᓪᓘᓐᓃᑦ 3,8 ᓯᐊᓐᑕᒦᑕ (1.5 ᐃᓐᓯᔅ),
 −  ᐃᒻᒥᓂᒃ ᒪᑐᒍᓐᓇᕐᓗᓂ, ᓴᓐᓂᕈᐊᕐᓗᑎᓪᓗ ᒪᑐᐃᓲᖑᓗᑎᑦ ᓯᓚᒧᑦ 

(ᐱᙳᐊᕐᕕᒻᒨᖔᙱᑦᑐᖅ) ᐊᒻᒪᓗ ᓱᕈᓯᕐᓄᑦ ᒪᔪᕋᕐᕕᐅᒍᓐᓇᙱᓪᓗᑎᑦ. 
•  ᐊᐱᖅᑯᑎᒃᓴᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ ᐊᑦᑕᕐᓇᕈᑕᐅᔪᓐᓇᖅᑐᓂᑦ, 

ᓴᐴᓗᑕᓕᖅᓯᔭᕆᐊᖃᕈᕕᑦ, ᐅᖃᖃᑎᒋᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨ. ᐊᕐᕌᖑᑕᒫᑦ ᖃᐅᔨᓴᖅᑕᐅᓂᐊᕐᓂᕐᓄᑦ 
ᐅᑕᖅᑭᑐᐃᓐᓇᖏᓪᓗᑎᑦ.

20(3)
ᓯᓚᒥ ᐱᙳᐊᕐᕕᖓ ᐊᑭᑦᑎᐊᖓᓃᒃᑯᓂ 
ᐸᐃᕆᕕᑉ, ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᕆᐊᓕᒃ ᐃᒪᓐᓇ: 

(a)  ᑐᖔᓂᐅᙱᑦᑐᖅ 5m2 
ᐱᙳᐊᕐᕕᖃᕐᓗᑎᑦ ᐊᖏᓂᓕᒻᒥᒃ 
ᐊᑐᓂᑦ ᓱᕈᓯᕐᒧᑦ; ᐊᒻᒪᓗ 

(b)  ᐱᙳᐊᕐᕕᖓ ᓴᐴᓗᑕᓕᖅᓯᒪᓗᒍ 
ᐊᑦᑕᓇᖅᑑᓂᐊᕈᓂ ᓱᕈᓯᕐᓄᑦ. 

ᐃᓚᖓ 8
ᖃᐅᑕᒫᑦ ᐱᓕᕆᐊᕆᔭᐅᔭᕆᐊᓖᑦ
ᑕᒡᕙᓂ ᒪᓕᒐᖅ ᐅᖃᖅᓯᒪᕗᖅ ᐊᑐᐊᒐᕆᔭᐅᔪᑦ ᐸᐃᕆᕕᓕᕆᓂᕐᒧᑦ 
ᐱᓕᕆᐊᔅᓴᑦ ᒪᓕᑦᑐᒋᑦ ᓱᕈᓯᕐᓄᑦ ᐃᓕᖅᑯᓯᕆᔭᐅᕙᑦᑐᑦ ᐸᐃᕆᕕᕐᒥᐅᑕᕐᓄᑦ 
ᐅᕝᕙᓘᓐᓃᑦ ᐊᖏᕐᕋᒥᒃ ᐸᐃᕆᕕᐅᔪᓄᑦ. ᓇᓗᓇᐃᖅᓯᒪᕗᑦ ᑕᒡᕙᓂ 
ᐊᐅᓚᑦᑎᔨᓄᑦ ᐱᖃᓯᐅᑎᔭᐅᒍᓐᓇᖅᑐᑦ ᐱᓕᕆᐊᔅᓴᑦ ᖃᐅᑕᒪᖅ ᐊᑐᖅᑕᐅᕙᑦᑐᑦ, 
ᐅᑯᐊᖑᕗᑦ:

•  ᐊᔾᔨᒌᙱᑐᒡᒍᑕᐅᓗᑎᑦ - ᐃᑲᔪᑎᐅᒐᔭᖅᑐᒥᑦ ᐱᐊᕋᐃᑦ ᐱᕈᖅᐸᓪᓕᐊᓂᖓ 
ᒪᓕᑦᑐᒍ

• ᓱᕈᓗᔭᖅᑎᑦᑎᓗᑎᒃ ᐅᖃᓕᒪᕐᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑐᕋᖓᔪᓂᑦ 
• ᐱᖅᑯᓯᓕᕆᓂᕐᒧᑦ ᑐᕌᖓᔪᓂᑦ ᓱᕈᓗᔭᖅᑎᑦᑎᓗᑎᒃ
• ᓯᓚᒥ ᐱᖑᐊᖅᑎᑦᑎᓗᑎᒃ
• ᑎᒥᒃᑯᑦ ᐊᐅᓚᔭᓐᓂᕐᒧᑦ ᓱᕈᓗᔭᕐᓂᖅ
• ᓄᓇᓕᓐᓂᑦ ᓱᕈᓗᔭᕐᕕᑦ ᐊᑐᖅᑕᐅᖃᑦᑕᕐᓗᑎᒃ
• ᑕᖃᐃᖅᓯᕐᕕᖃᖃᑦᑕᕆᐊᓕᑦ
•  ᓱᕈᓯᑦ ᐃᑲᔪᖅᑕᐅᔭᕆᐊᓕᑦ ᐊᒻᒪᓗ ᖃᓄᑐᐃᓐᓇᖅ ᐱᔪᓐᓇᕐᓂᖏᓐᓄᑦ 

ᒪᓕᓗᑎ ᐱᖃᑕᐅᑎᑕᐅᖃᑦᑕᕆᐊᓕᑦ ᖃᐅᑕᒪᖅ ᐱᓕᕆᐊᔅᓴᐃᑦ 
ᐊᑐᖅᑕᐅᓕᕋᐃᑉᐸᑕ ᐸᐃᕆᕕᒻᒥᑦ.

ᒪᓕᑦᑕᐅᔭᕆᐊᓕᒻᒥᒃ ᐱᖃᓯᐅᔾᔨᕗᖅ ᐊᖏᔪᖃᕆᔭᐅᔪᑦ 
ᖃᐅᔨᒪᑎᑕᐅᖃᑦᑕᖁᔭᐅᓪᓗᑎᒃ ᓱᕈᓯᑦ ᐃᓄᑦᑎᐊᕋᓱᐊᕐᓂᒧᖓᑎᑕᐅᓂᖏᓐᓂ 
ᐊᒪᓗ ᐃᓚᐅᖃᑕᐅᖃᑦᑕᕐᓂᖏᓐᓄᓪᓗ ᐸᐃᕆᕕᓕᕆᔨᒃᑯᑦ ᐱᓕᕆᒐᔅᓴᖏᓐᓂᒃ

8

ᐊᑐᐊᒐᕋᓛᖅ 21
ᖃᐅᑕᒫᖅ ᐱᓕᕆᐊᑦ
ᓱᒻᒪ
•  ᓂᕆᐅᒋᔭᖃᑦᑎᐊᖃᑦᑕᐊᓕᑦ ᐊᐅᓚᑦᑎᔨᖏᑦ ᐊᒥᓱᓂ 

ᐊᐅᓚᑦᑎᖃᑕᕆᐊᖃᕐᓂᖏᓐᓂ ᖃᐅᑕᒪᖅ ᐱᓕᕆᐊᔅᓴᕐᓂᑦ ᓱᕈᓯᕐᓄᑦ 
ᐸᐃᕆᕕᒻᒥ.

ᑐᑭᖃᕐᒪᖔᖅ
•  ᐊᐅᓚᑦᑎᔨ ᓴᖅᑭᖃᑦᑕᕆᐊᓕᒃ ᑎᑎᕋᖅᓯᒪᔪᓂᑦ ᖃᐅᑕᒪᖅ 

ᐱᓕᕆᐊᔅᓴᕆᔭᐅᕙᑦᑐᓂᒃ ᐅᒡᕙᓗᓐᓂ ᒪᓕᒐᔅᓴᒥᒃ ᐅᑯᐊ ᑎᑎᕋᖅᓯᒪᔪᑦ 
ᒪᓕᓪᓗᒋᑦ:

 – ᓱᕈᓯᑦ ᐱᕈᖅᐸᓪᓕᐊᓂᖏᓐᓄᑦ, 
 –  ᖃᓄᐃᓕᐅᖅᑎᑕᐅᓗᑎᑦ ᓈᒻᒪᑦᑐᓂᑦ ᐱᕙᓪᓕᐊᒍᓐᓇᖁᓪᓗᒋᑦ ᓱᕈᓯᓕᒫᑦ 

ᐸᐃᕆᕕᒻᒦᑦᑐᑦ, ᐱᖃᓯᐅᑎᓗᒋᑦ ᓱᕈᓰᑦ ᐊᔾᔨᒌᙱᑦᑐᓂᑦ ᐊᔪᙱᓐᓂᖏᑦ, 
 –  ᐱᓕᕆᐊᔅᓴᐃᑦ ᑐᕋᖓᓗᒋᑦ ᐅᖃᐅᓯᖏᓐᓄᑦ ᐊᒻᒪᓗ 

ᐅᖃᓕᒪᕈᓐᓇᕐᓂᖏᓐᓄ (ᒪᕐᕈᓐᓂᒃ ᐊᔾᔨᒋᖏᑐᓂᑦ ᐅᖃᐅᓯᕐᓂᑦ 
ᐊᑐᕈᓐᓇᕈᑎᒃ),

 –  ᐱᓕᕆᐊᔅᓴᐃᑦ ᑕᑯᔅᓴᓂᖃᕆᐊᓕᑦ ᓱᕈᓯᕐᓄᑦ ᐃᓕᖁᓯᒋᔭᐅᔪᑦ 
ᖃᓄᐃᑦᑐᓂᖏᑦ ᒪᓕᓪᓗᒋᑦ.

•  ᐱᓕᕆᐊᔅᓴᓕᐊᖑᓯᒪᔪᖅ ᒪᓕᓪᓗᒍ ᖃᐅᑕᒪᖅ ᐊᔾᔨᒋᓂᒃ 
ᐱᓕᕆᖃᑕᔾᔭᖏᑦᑐᒐᓗᐊᑦ ᐃᓚᖏᑦ ᒪᓕᒐᔅᓴᖅ ᐊᓯᔾᔨᖅᑕᐅᔭᕆᐊᖃᖏᑦᑐᖅ 
ᐅᑯᐊᖑᕗᑦ ᖁᓚᓂ ᓂᕆᓐᓇᕐᒥᒃ, ᑕᒧᓗᓐᓇᕐᒥᒃ ᐊᒻᒪᓗ 
ᑕᖃᐃᖅᓯᕐᕕᐅᕙᑦᑐᒥᒃ. ᒪᓕᒐᔅᓴᕆᔭᐅᔪᖅ ᐊᓯᔾᔨᖅᑕᐅᖃᑦᑕᖑᓱᑦᑐᖅ 
ᓇᒧᑐᐃᓐᓇᖅ ᓄᓇᓕᒻᒥ ᐳᓚᕆᐊᖅᑎᑕᐅᔭᕆᐊᖃᕋᐃᑉᐸᑕ, 
ᓇᓪᓕᐅᓂᖅᓯᐅᕆᐊᖃᕋᐃᑉᐸᑕ, ᐳᓚᖅᑎᖃᕋᐃᑉᐸᑕ ᐊᒻᒪᓗ 
ᐅᓂᒃᑲᕆᐊᑐᖅᑐᖃᕋᐃᑉᐸᑦ ᑕᑯᓐᓇᖅᑎᑕᐅᒋᖃᕋᐃᑉᐸᑕᓗᓐᓂᑦ.

21
ᐊᐅᓚᑦᑎᔨᖏᑦ ᐸᐃᕆᕕᒻᒥᑦ 
ᖃᐅᑕᒪᖅᓯᐅᑎᓂᒃ 
ᐊᕿᔅᓱᐃᓯᒪᖃᑦᑕᕆᐊᓕᑦ ᐱᓕᕆᐊᔅᓴᓂᑦ 
ᐅᑯᓂᖓ:

(a)  ᐱᒋᐊᖅᑎᑦᑎᒍᓐᓇᕐᓗᓂ ᐊᒻᒪᓗ 
ᑲᔪᓯᑏᓐᓇᕐᓗᒋᑦ ᐃᓱᒪᒃᑯᑦ, ᑎᒥᒃᑯᑦ, 
ᐃᑉᐱᓐᓂᐊᓂᒃᑯᑦ ᐃᓅᖃᑎᖃᕐᓂᑯᓪᓗ 
ᐱᕙᓪᓕᐊᓂᖏᑦ ᓱᕈᓰᑦ; 

(b)  ᓱᕈᓯᕐᓄᑦ ᑐᕋᖓᔪᓂᑦ 
ᐊᑦᑐᖃᑕᕆᐊᓕᒃ;

(c)  ᐱᔪᓐᓇᕐᓂᓕᒫᖓᓂᒃ ᒪᓕᓪᓗᒍ, 
ᐱᖃᓯᐅᑎᔾᔨᔪᖅ ᖃᓄᐃᓕᐅᕈᑕᐅᔪᓂᒃ 
ᑲᔪᖏᖅᓴᖅᑕᐅᖁᓪᓗᒍ 
ᐅᖃᐅᓯᓕᕆᓂᕐᒧᑦ ᑐᕋᖓᔪᓂᑦ 
ᓱᕈᓗᔭᖅᑎᑦᑎᓗᓂ; ᐊᒻᒪᓗ 

(d)  ᐱᔪᓐᓇᕐᓂᓕᒫᖓᓂᒃ 
ᒪᓕᓪᓗᒍ, ᐊᔾᔨᖃᕐᓗᑎᑦ 
ᐃᓕᖁᓯᖏᓐᓄᖓᔪᑦ ᐊᒻᒪᓗ ᓱᕈᓯᑦ 
ᐱᐅᓯᖏᓐᓄᖓᖃᑦᑕᕆᐊᓖᑦ.

ᖃᓄᖅ
•  ᐱᓕᕆᐊᔅᓴᓕᐅᖃᑦᑕᕐᓗᑎᒃ ᓱᕈᓗᔭᕐᓂᕐᒧᑦ ᐅᑯᓂᖓ ᒪᓕᓪᓗᑎᒃ:
 – ᐊᑐᐊᖅᑕᔭᕆᐊᓕᑦ ᒪᓕᓪᓗᒋ ᓇᓗᓇᐃᖅᓯᒪᔪᒦᑦᑐᑦ ᑭᑉᐹᕆᒃᑐᒥ,
 –  ᒪᓕᑦᑎᐊᕐᓗᒋᑦ ᑎᑎᕋᖅᓯᒪᔪᑦ ᐱᓕᕆᐊᔅᓴᑦ ᑎᑭᓐᓇᓱᐊᖅᑕᖏᑦ 

ᐱᓇᓱᐊᒐᖏᓪᓗ ᐱᖃᓯᐅᔾᔭᐅᓯᒪᓪᓗᑎᑦ ᐱᓇᓱᐊᕈᑎᒥ ᓚᐃᓴᓐᓯᒥ,
 – ᒪᓕᑦᑐᑦ ᐃᓱᒪᒋᔭᐅᓂᖓᓂᒃ ᐃᓕᓐᓂᐊᕐᓂᕐᒥᒃ ᐱᙳᐊᓂᒃᑯᑦ. 
•  ᓂᕈᐊᕐᓗᑎᑦ ᐃᓕᖅᑯᓯᖏᓐᓂᒃ ᐊᔾᔨᖃᕐᔫᒥᔪᓂᒃ − ᐊᒻᒪᓗ ᐱᕙᓪᓕᐊᓂᒃᑯᑦ 

− ᖃᓄᐃᓕᐅᖅᑎᕈᓘᔭᖅᑎᑕᐅᑦᑎᐊᕐᓗᑎᑦ ᐱᙳᐊᖅᑎᑕᐅᓗᑎᓪᓗ 
ᖃᓄᐃᓕᐅᖅᑎᑕᐅᓗᑎᑦ ᓱᕈᓯᓛᖑᓂᖅᓴᐃᑦ. ᐊᐱᕆᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᖃᓄᐃᓕᐅᖅᑎᑕᐅᔪᒃᓴᐅᒻᒪᖔᑕ 
ᐅᖃᐅᔾᔭᐅᒋᐊᕈᒪᓐᓂᕈᕕᓪᓘᓐᓃᑦ.

•  ᐊᖓᔪᖅᑳᕆᔭᐅᔪᑦ ᓱᕈᓰᑦ ᐊᖓᔪᒃᑎᐅᓂᖅᓴᐃᓪᓗ 
ᐸᕐᓇᐅᑎᓕᐅᖃᑎᒋᖃᑦᑕᕐᓗᒋᑦ ᖃᓄᐃᓕᐅᖅᑕᐅᓂᐊᖅᑐᒃᓴᓂᑦ.

•  ᓱᕈᓯᕐᒥᒃ ᐸᖅᑭᖃᑦᑕᕈᕕᑦ ᐊᔾᔨᒌᙱᑦᑐᓂᑦ ᐊᔪᙱᓐᓂᓕᓐᓂᒃ ᐅᕝᕙᓘᓐᓃᑦ 
ᑭᓱᑐᐃᓐᓇᕐᒥᒃ ᐃᑲᔪᖅᑕᐅᒃᑲᓐᓂᕆᐊᖃᖅᑐᒥᒃ ᑐᑭᓯᒋᐊᕐᓗᑎᑦ ᓱᕈᓯᑉ 
ᐊᔪᙱᓐᓂᖏᓐᓂᑦ ᖃᐅᑕᒫᑦ ᐱᓕᕆᐊᕐᒧᑦ ᓱᖏᐅᑎᑎᓐᓂᐊᕋᕕᒋᑦ ᓱᕈᓯᑉ 
ᐱᔭᕆᐊᓕᖏᑦ ᒪᓕᓪᓗᒋᑦ ᓇᓕᒧᓐᓂᖏᓪᓗ ᐱᕙᓪᓕᐊᓂᖏᑦ.

•  ᖃᐅᔨᒪᑦᑎᐊᕆᑦ ᖃᐅᑕᒫᑦ ᐱᓕᕆᐊᖅ ᑲᔪᖏᖅᓴᐃᓂᖃᕋᓗᐊᕐᒪᖔᖅ 
ᐊᒻᒪᓗ ᐱᔪᓐᓇᑎᑦᑎᓗᓂ ᓱᕈᓯᕐᓂᑦ ᓇᒻᒥᓂᖅ ᐃᓱᒪᓕᐅᕐᓗᑎᑦ 
ᐱᙳᐊᖅᑕᐅᓂᐊᖅᑐᓂᑦ 50−ᐳᓴᓐᑎᖏᓐᓂᑦ.

•  ᐱᖃᓯᐅᔾᔨᓗᑎᑦ ᐊᔾᔨᒌᙱᑦᑐᓂᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᖃᐅᑕᒫᑦ 
ᐱᓕᕆᐊᕐᒧᑦ − ᐃᓄᐃᑦ ᐊᑐᓂᑦ, ᖃᑦᑏᓐᓇᐅᓗᑎᑦ ᑲᑎᙵᓗᑎᑦ, 
ᐊᒥᓲᓗᑎᑦ ᑲᑎᙵᓗᑎᑦ, ᐃᒡᓗᑉ ᐃᓗᐊᓂ, ᓯᓚᒥ, ᖃᓄᐃᓕᐅᕈᓘᔭᕐᓗᑎᑦ, 
ᐃᐱᕈᖅᑎᑦᑎᔪᓐᓇᕐᓗᑎᑦ, ᓂᐱᖃᖅᑕᐃᓕᓗᑎᑦ, ᑎᒥᖏᑦ 
ᐊᐅᓚᓂᖃᕈᓐᓇᕐᓗᑎᑦ ᐃᓱᒪᒃᓴᖅᓯᐅᕈᓐᓇᕐᓗᑎᓪᓗ.

•  ᐊᓃᙳᐊᖅᑎᑕᐅᖃᑦᑕᕐᓗᑎᑦ, ᐃᖃᐃᓕᓴᕐᓗᑎᑦ, ᑕᖃᐃᖅᓯᕐᓗᑎᑦ 
ᐊᒻᒪᓗ ᓄᓇᓖᑦ ᑭᓱᕈᓘᔭᖏᑦ ᐊᑐᖅᑕᐅᒍᓐᓇᕐᓗᑎᑦ 
ᐱᓕᕆᐊᒃᓴᖏᓐᓅᖅᑲᖅᑕᐅᑎᓪᓗᒋᑦ.

•  ᐱᓇᓱᐊᕈᓯᑕᒫᑦ ᑕᖅᑭᒥᓪᓘᓐᓃᑦ ᑭᓱᓂᑦ ᐃᓕᓐᓂᐊᕐᓂᐊᕐᒪᖔᑕ 
ᐊᖅᑭᒃᓱᐃᖃᑦᑕᕐᓗᑎᑦ (ᓲᕐᓗ ᐅᑭᐅᖅᑕᖅᑐᒥᐅᑦ ᐆᒪᔪᖏᑦ ᓯᓚᓘᓐᓃᑦ) 
ᐋᖅᑭᓱᖅᑕᐅᓗᓂ ᐱᐅᓯᑎᑕᐅᒋᐊᖁᓪᓗᒍᓗ ᖃᐅᑕᒫᑦ ᐱᓕᕆᐊᑦ.

•  ᐋᖅᑭᓱᕐᓗᒋᑦ ᐃᒡᓗᒥᐅᑕᐃᑦ ᓱᓇᒃᑯᑖᓪᓗ ᐃᑲᔪᖅᑐᐃᓂᖃᖁᓪᓗᒋᑦ ᖃᐅᑕᒫᑦ 
ᐱᓕᕆᐊᒃᓴᖏᓐᓂᑦ − ᓲᕐᓗ ᐆᑦᑑᑎᒋᓗᒍ ᖃᓄᐃᓕᐅᖅᑎᑕᐅᓗᑎᑦ 
ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᐅᖃᐅᓯᕐᒥᒃ ᐅᖃᓕᒫᕆᐅᖅᓴᓂᕐᓗ 
ᐱᔮᓪᓕᖅᑎᑕᐅᓇᓱᐊᕐᓗᑎᑦ.

•  ᐃᓚᐅᖃᑕᐅᒃᑲᕐᓗᒋᑦ ᐊᖓᔪᖅᑳᕆᔭᐅᔪᑦ. ᐃᑲᔪᖅᑐᐃᒍᓐᓇᖅᑐᑦ ᖃᐅᑕᒫᑦ 
ᐱᓕᕆᐊᓂᑦ ᐊᒥᓱᑎᒍᑦ ᓲᕐᓗ ᐃᑲᔪᕐᓗᑎᑦ ᐊᓃᖅᑎᓪᓗᒋᑦ, ᐊᔪᙱᑕᒥᓂᑦ 
ᑲᑐᔾᔨᓗᑎᑦ, ᐱᓕᕆᐊᕆᒍᒪᓲᖏᓐᓂᒃ ᐊᑐᕐᓗᑎᑦ, ᐅᓂᒃᑳᖅᑐᐊᕐᓗᑎᑦ 
ᐅᖃᐅᓯᖅ ᐃᓕᓐᓂᐊᖅᑕᐅᖁᓪᓗᒍ, ᑲᑐᔾᔨᓗᑎᓪᓗ ᐃᓕᖅᑯᓯᖏᓐᓂᒃ, ᐊᒻᒪᓗ 
ᐊᒥᓱᒃᑲᓂᒻᒪᕆᓐᓂᒃ.

•  ᕿᒥᕐᕈᖃᑦᑕᕐᓗᒍ ᐋᖅᑭᒋᐊᖃᑦᑕᕐᓗᒍᓗ ᖃᐅᑕᒫᖅᓯᐅᑏᑦ ᐱᓕᕆᐊᒃᓴᑦ 
ᐊᓯᔾᔨᖅᑕᐅᔭᕆᐊᖃᕋᐃᑉᐸᑕ.

ᐊᑐᐊᒐᕋᓛᖅ 22
ᖃᐅᑕᒫᑦ ᓯᓚᒥ ᐊᓃᕐᓂᖅ ᐱᙳᐊᕐᓗᓂ
ᓱᒻᒪᑦ
• ᓱᕈᓰᑦ ᖃᐅᑕᒫᑦ ᐊᓃᖃᑦᑕᖁᓪᓗᒋᑦ ᐊᑦᑕᓇᙱᑦᑑᓗᒍ

ᖃᓄᖅ ᑐᑭᖃᕐᒪᖔᖅ
•  ᖃᐅᑕᒫᑦ ᐱᓕᕆᐊᑦ ᐱᖃᓯᐅᔾᔨᔭᕆᐊᓖᑦ ᓯᓚᒥ ᐊᓃᙳᐊᕐᓗᑎᑦ 

ᑭᓯᐊᓂᓕ ᓱᕈᓯᖅ ᐃᓚᐅᖃᑕᐅᒍᓐᓇᕐᓂᙱᒃᑯᓂ ᐋᓐᓂᐊᕐᓂᖓᓄᑦ, 
ᓯᓚᑲᒻᒪᐅᑎᓪᓗᒍᓘᓐᓃᑦ, ᐅᕝᕙᓘᓐᓃᑦ ᐆᒪᔪᖅᑕᖃᐅᕈᓂ ᐅᕝᕙᓘᓐᓃᑦ 
ᐊᓯᖏᓐᓂᒃ ᐅᔾᔨᖅᓱᕆᐊᖃᖅᑎᓪᓗᒋᑦ.

ᖃᓄᖅ
•  ᖃᐅᔨᒋᐊᕐᕕᒋᓗᒋᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᓃᙳᐊᓚᐅᙱᓐᓂᖏᓐᓂᑦ 

ᐆᒪᔪᖅᑕᖃᙱᒃᑲᓗᐊᕐᒪᖔᖅ ᖃᐅᔨᒋᐊᕐᓗᓯ ᐅᕝᕙᓘᓐᓃᑦ ᐊᕙᑎᒥ 
ᐅᔾᔨᖅᓱᖁᔭᐅᒻᒪᖔᔅᓯ, ᓲᕐᓗ ᐳᔫᓗᐊᕈᓂ.

•  ᓯᓚᒥ ᐊᓃᙳᐊᕈᓐᓇᖏᒃᑯᑎᑦ ᓯᓚᑲᒻᒪᐅᓂᖓᓄᑦ, ᑭᓯᐊᓂᓕ ᐅᓪᓗᖅ 
ᐊᓂᒍᖅᐸᓪᓕᐊᑎᓪᓗᒍ ᓯᓚᖅᑭᓕᕈᓂ, ᐊᑐᕐᓂᐊᖅᑕᓯ ᐋᖅᑭᒋᐊᕐᓗᒍ ᓱᕈᓰᑦ 
ᐊᓃᕈᓐᓇᓂᐊᕐᒪᑕ.

•  ᑐᑭᓯᒋᐊᖅᑎᑦᑎᓗᑎᑦ ᐊᖓᔪᖅᑳᕆᔭᐅᔪᓄᑦ ᓇᓗᓇᐃᔭᐃᕕᒋᓗᒋᑦ 
ᐊᓃᙳᐊᖃᑦᑕᓂᐊᕐᒪᑕ, ᐊᓃᙳᐊᕈᓐᓇᖏᒃᑯᑎᑦ, ᐅᖃᐅᑎᓗᒋᑦ ᓱᕈᓰᑦ 
ᖃᓄᐃᓕᐅᖔᕐᓂᐊᕐᓂᖏᓐᓂᑦ.

•  ᓯᓚᒥ ᐊᓃᙳᐊᕐᓂᐊᕈᓐᓃᕈᑎᑦ ᖃᓄᐃᓕᐅᖅᑎᖔᕐᓗᒋᑦ 
ᐃᖃᐃᓕᓴᕐᓇᖅᑐᒥᒃ ᐊᒻᒪᓗ ᑎᒥᑉ ᐊᐅᓚᓂᖃᑦᑎᐊᖅᑎᑕᐅᓇᓱᐊᕐᓂᖓᓂᒃ, 
ᐱᔪᓐᓇᕐᓂᓕᒫᓯ ᒪᓕᓪᓗᒍ.

•  ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᓇᒃᓴᖃᑦᑕᖁᓗᒋᑦ ᓯᓚᒦᑦᑐᖅᓯᐅᑎᓂᑦ 
ᐊᓐᓄᕌᓂᑦ (ᓲᕐᓗ ᖁᖓᓯᕈᑦ, ᓇᓴᐃᑦ ᐳᐊᓗᐃᑦ, ᐃᑦᑕᖅ, ᓯᕿᓐᓂᑎᓪᓗᒍ 
ᓇᓴᑦ ᐊᑐᖅᑕᐅᓲᑦ, ᐊᓯᖏᓪᓗ).

•  ᐳᐃᒍᖅᑕᐃᓕᓗᓯ ᓯᕿᓂᕐᒧᑦ ᓴᐳᔾᔨᔾᔪᑎᒥᒃ ᐊᒡᒐᔅᓯᐅᒻᒥᒃ ᐊᒻᒪᓗ ᓱᕈᓯᑉ 
ᑭᑦᑐᕆᐊᖃᕐᓇᙱᑦᑐᖅᓯᐅᑎᖏᑦ ᐊᑐᖅᑎᓪᓗᒋᑦ ᐊᖓᔪᖅᑳᕆᔭᐅᔪᓄᑦ 
ᑐᓂᔭᐅᓐᓂᕈᑎᑦ ᐊᑐᖅᑕᐅᔭᕆᐊᖃᕐᓂᕈᑎᓪᓗ.

• ᓯᓚᒥ ᐊᓃᙳᐊᕐᓂᐊᕈᑎᑦ ᐅᖓᓯᑦᑐᒦᓪᓗᑎᑦ ᐸᐃᕆᕕᒻᒥ: 
 –  ᓇᒃᓴᕐᓗᒋᑦ ᐋᓐᓂᖅᑐᓄᑦ ᑲᒪᔾᔪᑏᑦ ᐊᒻᒪᓗ ᑐᐊᕕᕐᓇᖅᑐᖃᓕᕈᓂ 

ᐅᖄᓚᐅᑏᑦ ᑐᑭᓯᒋᐊᕈᑎᖏᑦ,
 – ᑐᐊᕕᕐᓇᖅᑐᖃᓕᖅᐸᑦ ᐄᔭᒐᖅᑕᐅᔭᕆᐊᓖᑦ ᓇᒃᓴᕐᓗᒋᑦ,
 –  ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᖁᐃᓱᐃᖅᓴᕋᓗᐊᕐᒪᖔᑕ 

ᐊᓂᓚᐅᙱᓂᖅᓯᖕᓂ. 
•  ᓂᓪᓚᓱᓐᓂᖅ ᑖᓗᐊᕐᓂᕐᓗ ᐱᓪᓗᒋᒃ ᐊᓃᖅᑕᐃᓕᒍᑎᒃᓴᐅᙱᓚᑦ. ᐋᖅᑮᓗᓯ 

ᐊᑐᐊᒐᕐᒥᒃ ᐸᐃᕆᕕᖕᓄᑦ ᓯᓚᑉ ᓂᓪᓚᓱᓗᐊᓕᖅᑎᓪᓗᒍ ᐊᑐᐊᒐᖏᓐᓂᑦ 
ᐋᖅᑭᒃᓱᐃᓗᓯ. ᐆᑦᑑᑎᒋᓗᒍ ᓂᓪᓚᓱᓐᓂᖃᕈᓂ -30−ᒥᒃ ᐊᓄᕆᓂᖓ 
ᐱᓪᓗᒍ ᓂᓪᓚᓱᓕᕐᓂᖃᖅᑎᑦᑎᒐᔭᕈᓂ -35-ᒧᑦ ᐊᓃᕆᐊᖃᙱᓪᓗᑎᑦ 
ᐱᐊᕋᐃᑦ, ᓱᕈᓰᑦ ᐊᓃᕋᔭᙱᑦᑐᑦ.

22
ᐃᓐᓂ ᐊᐅᓚᑦᑎᔨᐅᔪᑦ ᖃᐅᑕᒫᑦ 
ᐊᓃᖅᑎᑦᑎᔭᕆᐊᓕᒃ ᓱᕈᓯᓕᒫᓂᑦ ᑭᓯᐊᓂ

(a)  ᓯᓚᒥ ᐱᙳᐊᕆᐊᖃᙱᒃᑯᑎᑦ 
ᐊᖓᔪᖅᑳᖏᓐᓄᑦ 
ᒥᐊᓂᖅᓯᔨᖏᓐᓄᓘᓐᓃᑦ 
ᐊᓃᖃᑦᑕᖁᔭᐅᙱᑎᓪᓗᒋᑦ 
ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓄᑦ 
ᐊᓃᖃᑦᑕᖁᔭᐅᙱᒃᑯᑎᑦ ᓱᕈᓰᑦ; 
ᐅᕝᕙᓘᓐᓃᑦ

(b) ᓯᓚᑲᒻᒪᐅᑎᓪᓗᒍ. 

ᐊᑐᖁᔭᐅᔪᖅ
ᖃᐅᑕᒫᑦ ᐃᖃᐃᓕᓴᖃᑦᑕᕆᐊᖃᕐᓂᖅ
ᓱᒻᒪᑦ
• ᐃᖃᐃᓕᓴᕐᔫᒥᖃᑦᑕᖁᓪᓗᒋᑦ
• ᖃᐅᑕᒫᑦ ᐃᖃᐃᓕᓴᖃᑦᑕᕐᓂᐊᕐᒪᑕ ᐃᓅᓯᖃᑦᑎᐊᕆᓐᓇᖅᑑᓂᖓᓄᑦ

ᖃᓄᖅ ᑐᑭᖃᕐᒪᖔᖅ
•  ᖃᐅᑕᒫᑦ ᐱᓕᕆᐊᖅ ᐱᖃᓯᐅᔾᔨᔭᕆᐊᓕᒃ ᐃᖃᐃᓕᓴᕐᓗᑎᑦ 30 ᒥᓂᔅᓯ 

ᐊᑯᓂᐅᑎᒋᔪᖅ ᐅᓪᓗᖅ ᐊᑕᐅᓯᕐᒥᒃ.

ᖃᓄᖅ
•  ᓯᓚᒥᑐᐊᖅ ᐊᓃᙳᐊᕐᓗᓂ ᐃᖃᐃᓕᓴᕐᕕᑑᔭᕆᐊᖃᙱᓚᖅ ᑖᓐᓇ 

ᐊᑐᐊᒐᕋᓛᖅ ᒪᓕᒐᓱᓪᓗᒍ. (ᓱᕈᓰᑦ ᐱᙳᐊᑐᐃᓐᓇᕈᒪᒐᔭᖅᑐᒃᓴᐅᒥᒻᒪᑕ 
ᓯᐅᕋᓕᒻᒥᒃ, ᐆᑦᑑᑎᒋᓗᒍ). ᐸᕐᓇᓪᓗᓯ ᖃᓄᐃᓕᐅᕈᑕᐅᓂᐊᖅᑐᓂᑦ 
ᐃᖃᐃᓕᓴᕐᓇᕈᑕᓂᑦ.

• ᐊᓕᐊᓇᐃᑦᑑᑎᓪᓗᒍ. ᐅᑭᐅᖏᑦ ᒪᓕᓪᓗᒋᑦ ᐱᙳᐊᖅᑎᓪᓗᒋᑦ, ᐆᑦᑑᑎᒋᓗᒍ.
•  ᐊᑐᕐᓗᓯ ᐊᔾᔨᒌᙱᑦᑐᓂᑦ ᓇᒦᓪᓗᑎᑦ ᐃᖃᐃᓕᓴᕐᕕᒋᒐᔭᖅᑕᖏᑦ − ᐃᒡᓗᑉ 

ᐃᓗᐊᓂ, ᓯᓚᒥ, ᓄᓇᓖᑦ ᐱᖁᑎᖏᓐᓂᑦ.
•  ᑐᑭᓯᒋᐊᖅᑎᓪᓗᒋᑦ ᐊᖓᔪᖅᑳᕆᔭᐅᔪᑦ ᓇᓗᓇᐃᔭᕐᓗᒋᑦ ᐃᖃᐃᓕᓴᕐᓂᕐᒥᒃ 

ᐱᓕᕆᐊᕐᒨᖅᑎᑦᑎᓯᒪᔪᖃᖃᑦᑕᓂᐊᕐᓂᖓᓂᒃ.

ᐊᑐᖁᔭᐅᔪᖅ
ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ 
ᐊᑐᓂᑦ ᓱᕈᓰᑦ ᐸᐃᕆᕕᓕᐊᖅᐸᑦᑐᑦ 
ᖃᓄᐃᓕᐅᕈᓘᔭᖅᑎᑕᐅᒍᓐᓇᕐᓂᐊᕋᓗᐊᕐᒪᖔᑕ 
ᐃᖃᐃᓕᓴᕐᓗᑎᑦ 30 ᒥᓂᔅᓯ ᐊᑯᓂᐅᑎᒋᔪᖅ 
ᐅᓪᓗᖅ ᐊᑕᐅᓯᕐᒥᒃ.

ᐊᑐᐊᒐᕋᓛᖅ 23
ᓴᖅᑭᔮᖅᑎᓪᓗᒋᑦ ᖃᐅᑕᒫᑦ 
ᐱᓕᕆᐊᒃᓴᑦ
ᓱᒻᒪᑦ
•  ᐃᖅᑲᓇᐃᔭᖅᑏᑦ, ᓱᕈᓰᑦ, ᐊᒻᒪᓗ ᐊᖓᔪᖅᑳᕆᔭᐅᔪᑦ ᖃᐅᔨᒪᒐᓗᐊᕐᒪᖔᑕ 

ᖃᐅᑕᒫᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᐸᐃᕆᕕᒻᒥ

ᖃᓄᖅ ᑐᑭᖃᕐᒪᖔᖅ
•  ᖃᐅᑕᒫᑦ ᐱᓕᕆᐊᖓ ᓴᖅᑭᔮᖅᑎᑕᐅᔭᕆᐊᓖᑦ ᑐᑭᓯᒋᐊᕐᕕᒻᒥ ᐅᕝᕙᓘᓐᓃᑦ 

ᐊᓯᐊᓂᒃ ᑕᑯᔭᐅᓴᕋᐃᒍᓐᓇᕐᓗᑎᑦ ᐃᓯᕈᑎᑦ ᐃᓄᐃᑦ ᐸᐃᕆᕕᒻᒧᑦ.

ᖃᓄᖅ
•   ᓴᖅᑭᔮᖅᑎᓪᓗᒍ ᖃᐅᑕᒫᑦ ᐱᓕᕆᐊᒃᓴᑦ ᑐᑭᓯᒋᐊᕐᕕᒻᒥ ᐊᓯᐊᓂᓘᓐᓃᑦ 

ᑕᑯᔭᐅᔪᓐᓇᖅᑐᒥᒃ. ᖃᐅᔨᒪᑦᑎᐊᕆᑦ ᐱᖃᓯᐅᑎᓯᒪᒐᓗᐊᕐᒪᖔᖅᐱᒋᑦ 
ᐊᔾᔨᐅᙱᑦᑐᑦ ᖃᓄᐃᓕᐅᕈᑕᐅᓂᐊᖅᑐᑦ, ᕿᑲᕐᓇᑦ, ᓇᓪᓕᐅᓂᖅᓯᐅᕐᓃᑦ 
ᐊᒻᒪᓗ ᓇᒧᙵᙳᐊᕐᓃᑦ.

•  ᑲᔪᖏᖅᓴᕐᓗᒋᑦ ᐊᖓᔪᖅᑳᕆᔭᐅᔪᑦ ᓱᕈᓰᓪᓗ ᖃᐅᔨᒋᐊᕐᕕᖃᖃᑦᑕᖁᓗᒋᑦ 
ᑐᑭᓯᒋᐊᕐᕕᒻᒥ ᖃᐅᑕᒫᓪᓗ ᐱᓕᕆᐊᒃᓴᖏᓐᓂᒃ.

•  ᐊᒥᐊᕐᓗᒋᑦ ᐊᓯᔾᔨᕈᑕᐅᓯᒪᔪᑦ ᖃᐅᑕᒫᑦ ᐱᓕᕆᐊᕐᒧᑦ ᐊᒻᒪᓗ 
ᓴᖅᑭᖅᑎᖃᑦᑕᕐᓗᒋᑦ ᓴᖅᑭᖅᑎᑕᐅᔭᕆᐊᖃᕋᐃᑉᐸᑕ.

•  ᐱᖃᓯᐅᑎᓗᒋᑦ ᐊᑎᖏᑦ ᐃᖅᑲᓇᐃᔭᖅᑏᑦ ᐊᑐᓂᑦ 
ᖃᓄᐃᓕᐅᕈᑕᐅᓂᐊᖅᑐᒥᒃ ᐅᐊᑦᑎᔨᐅᒐᔭᖅᑐᑦ ᖃᐅᑕᒫᑦ ᐱᓕᕆᐊᕐᒥᒃ, 
ᑐᓴᐅᒪᓂᐊᕐᒪᑕ ᐊᖓᔪᖅᑳᕆᔭᐅᔪᑦ ᑭᒃᑯᑦ ᐃᖅᑲᓇᐃᔭᖃᑎᖃᕐᓂᐊᕐᒪᖔᕐᒥᒃ 
ᕿᑐᕐᖓᒥᓂᑦ.

•  ᐊᑐᕐᓗᒋᑦ ᐱᕙᓪᓕᐊᔪᑦ ᑎᑎᕋᖅᓯᒪᔪᑦ ᐊᓯᖏᓪᓗ ᑐᓴᖅᑑᑦ 
ᓇᓗᓇᐃᔭᐃᓗᑎᑦ ᖃᐅᑕᒫᑦ ᐱᓕᕆᐊᒃᓴᓂᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ 
ᐊᖓᔪᖅᑳᕆᔭᐅᔪᓄᓪᓗ.

23
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᓴᖅᑭᔮᖅᑎᑦᑎᓯᒪᓂᐊᖅᑐᖅ 
ᐊᑐᖅᑕᐅᓂᐊᖅᑐᓂᑦ ᐱᓕᕆᐊᒃᓴᓂᑦ 
ᖃᓄᐃᓕᐅᕈᑕᐅᓂᐊᖅᑐᓂᓪᓗ 
ᓴᖅᑭᔮᖅᑐᒥᑦ ᐸᐃᕆᕕᒻᒥ. 

ᐊᑐᐊᒐᕋᓛᖅ 24
ᓱᕈᓰᑦ ᐊᔪᕈᑎᓖᑦ ᖃᓄᑐᐃᓐᓇᖅ
ᓱᒻᒪᑦ
•  ᐱᖃᓯᐅᔾᔭᐅᓂᐊᕐᒪᑕ ᑕᒪᐃᓐᓂ ᓱᕈᓰᑦ ᑕᒪᐃᓐᓄᓕᒫᖅ ᐱᓕᕆᐊᕐᒥᒃ, 

ᐱᖃᓯᐅᑎᓗᒋᑦ ᐃᓕᓐᓂᐊᕐᓂᖏᑦ ᐱᙳᐊᕐᓂᖏᓪᓗ

ᖃᓄᖅ ᑐᑭᖃᕐᒪᖔᖅ
•  ᓱᕈᓰᑦ ᐊᔾᔨᐅᙱᑦᑐᓂᑦ ᐊᔪᙱᓐᓂᓖᑦ ᐊᒻᒪᓗ/ᐅᕝᕙᓘᓐᓃᑦ 

ᐃᑲᔪᖅᑕᐅᒃᑲᓐᓂᕆᐊᖃᓲᑦ ᐱᖃᓯᐅᔾᔭᐅᔭᕆᐊᖃᖅᑐᑦ ᑕᒪᐃᓐᓂ 
ᖃᓄᐃᓕᐅᕈᑕᐅᔪᓂᑦ.

•  ᐊᐅᓚᑦᑎᔨᐅᔪᖅ ᐋᖅᑭᒋᐊᖅᓯᔭᕆᐊᓕᒃ ᐅᕝᕙᓘᓐᓃᑦ ᐲᖅᓯᓗᓂ 
ᐊᕝᕕᐊᕈᑎᐅᔪᓂᑦ ᐃᓚᐅᖃᑕᐅᒍᓐᓃᑎᑦᑎᒍᑕᐅᔪᓐᓇᕈᑎᑦ 
ᓱᕈᓯᕐᒥᒃ ᐊᔾᔨᐅᙱᑦᑐᓂᑦ ᐊᔪᙱᓐᓂᓕᓐᓂᒃ ᐊᒻᒪᓗ/ᐅᕝᕙᓘᓐᓃᑦ 
ᐃᑲᔪᖅᑕᐅᒋᐊᖃᒃᑲᓂᖅᑐᓂᑦ.

•  ᐊᐅᓚᑦᑎᔨᐅᔪᖅ ᐋᖅᑭᒋᐊᖅᓯᒋᐊᓕᒃ ᖃᐅᑕᒫᑦ ᐱᓕᕆᐊᖓᓂᒃ 
ᑕᐃᒪᐃᒋᐊᖃᕋᐃᒍᓂ.

•  ᐊᐅᓚᑦᑎᔨᐅᔪᖅ ᓱᓇᒃᑯᑖᕐᓂᑦ ᓂᐅᕕᕆᐊᓕᒃ ᓱᕈᓯᑉ ᐊᑐᕆᐊᓕᖏᓐᓂᑦ 
ᐃᓚᐅᖃᑕᐅᒍᓐᓇᓕᖁᓪᓗᒍ ᖃᐅᑕᒫᑦ ᐱᓕᕆᐊᓂᑦ, ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔪᒥᒃ ᐊᑐᐃᓐᓇᐅᒪᑎᑦᑎᖁᔨᓗᓂ ᐊᑐᕆᐊᓕᒻᒥᓂᒃ ᓱᕈᓯᑉ 
ᓱᓇᒃᑯᑖᕐᓂᑦ. 

ᖃᓄᖅ
•   ᑲᔪᓯᓂᖃᑦᑎᐊᕈᓐᓇᕋᔭᖅᑐᖅ ᓱᕈᓯᖅ ᐊᔾᔨᒌᙱᑦᑐᓂᑦ ᐊᔪᙱᓐᓂᓕᒃ 

ᐊᒻᒪᓗ/ᐅᕝᕙᓘᓐᓃᑦ ᑲᒪᒋᔭᐅᒃᑲᓐᓂᕆᐊᓖᑦ ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ 
ᑲᑎᒪᖃᑎᖃᐃᓐᓇᕐᓗᓯ ᐅᖃᖃᑎᒌᓐᓇᕐᓗᒍᓗ ᐊᖓᔪᖅᑳᕆᔭᐅᔪᖅ − 
ᐱᒋᐊᕐᓗᓯ ᐸᕐᓇᐅᑎᓕᐅᕐᓗᓯ ᖃᓄᖅ ᐸᐃᕆᕕᒃ ᐱᓕᕆᐊᕐᓗ 
ᐋᖅᑭᒋᐊᖅᑕᐅᔭᕆᐊᖃᕋᔭᕐᒪᖔᖅ ᓱᕈᓯᑉ ᑭᙴᒪᒋᔭᖏᑦ ᑐᓂᔭᐅᖁᓪᓗᒋᑦ, 
ᐊᒻᒪᓗ ᐊᑦᑐᐃᓂᖃᕋᔭᕐᒪᖔᖅ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐊᒻᒪᓗ/
ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᔭᕆᐊᖃᕋᔭᕐᒪᖔᑕ 
ᓇᓗᓇᐃᕈᑕᐅᒍᓐᓇᕋᔭᖅᑐᓂ.

•  ᑐᑭᓯᒋᐊᕐᓗᑎᑦ ᓱᕈᓯᑉ ᖃᓄᐃᓪᓚᒃᑖᕐᓂᖓᓂᒃ ᐅᕝᕙᓘᓐᓃᑦ ᐊᔾᔨᒌᙱᑦᑐᓂᑦ 
ᐊᔪᙱᔾᔪᑎᖃᕐᓂᖏᓐᓂᑦ. ᖃᐅᔨᒋᐊᕐᕕᖃᕐᓗᓂ ᐃᖅᑲᓇᐃᔭᖃᑎᖃᕐᓗᑎᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᐊᖓᔪᖅᑳᕆᔭᐅᔪᓂᑦ ᐊᒻᒪᓗ 
ᐊᓯᖏᓐᓂᑦ ᑕᐃᒪᐃᒋᐊᖃᕈᕕᑦ, ᐃᓕᓐᓂᐊᕐᓗᑎᑦ ᖃᓄᖅ 
ᐃᑲᔪᖅᑐᑦᑎᐊᓛᕆᔪᓐᓇᕋᔭᕐᒪᖔᖅᐱᐅᒃ ᓱᕈᓯᖅ.

• ᐊᕝᕕᐊᕈᑕᐅᔪᑦ ᐲᕐᓗᒋᑦ. ᓴᓇᒋᐊᖅᑕᐅᔪᒃᓴᐅᑐᐃᓐᓇᕆᐊᓕᒃ ᐸᐃᕆᕕᒃ.
•  ᐃᖅᑲᓇᐃᔭᖅᑎᑖᑐᐃᓐᓇᕆᐊᖃᖅᑐᑎᑦ ᐃᓕᓐᓂᐊᑎᓪᓗᒋᓪᓘᓐᓃᑦ 

ᐃᖅᑲᓇᐃᔭᖅᑏᑦ ᐊᑐᓂᑦ ᓱᕈᓯᑉ ᐊᔾᔨᐅᙱᑦᑐᓂᑦ ᐊᔪᕐᓇᙱᓐᓂᖃᐅᕐᓂᖏᑦ 
ᐊᒻᒪᓗ/ᐅᕝᕙᓘᓐᓃᑦ ᐱᔭᕆᐊᖃᒃᑲᓂᖅᑕᖏᑦ ᐱᔨᑦᑎᖅᑕᐅᖁᓪᓗᒋᑦ.

24
ᓱᕈᓯᖅ ᖃᓄᑐᐃᓐᓇᖅ ᐊᔪᕈᑎᖃᕈᓂ 
ᐸᐃᕆᕕᒻᒨᖅᐸᑦᑐᖅ, ᐊᐅᓚᑦᑎᔨᐅᔪᖅ 
ᐃᒪᐃᒋᐊᓕᒃ, ᐱᔪᓐᓇᕐᓂᓕᒫᖓ 
ᒪᓕᓪᓗᒍ, ᖃᐅᔨᒪᑦᑎᐊᕐᓗᓂ 
ᓱᕈᓯᖅ ᖃᐅᑕᒫᑦ ᐱᓕᕆᐊᒃᓴᓄᑦ 
ᐃᓚᐅᖃᑕᐅᓂᐊᕋᓗᐊᕐᒪᖔᖅ.

25
ᐊᐅᓚᑦᑎᔨᐅᔪᖅ ᐊᑐᕈᓐᓇᖅᑐᖅ 
ᓄᓇᓕᓐᓂ ᐱᔨᑦᑎᕋᕈᑎᓂᑦ 
ᐱᐅᓯᒋᐊᖅᑎᖁᓪᓗᒋᑦ ᐱᓕᕆᐊᑦ 
ᐱᔨᑦᑎᖅᑕᐅᓂᖏᓪᓗ ᐸᐃᕆᕕᒻᒥ. 

•  ᐋᖅᑭᒋᐊᕐᓗᒍ ᖃᐅᑕᒫᑦ ᐱᓕᕆᐊᕆᔭᐅᔪᒃᓴᑦ ᐊᔾᔨᖃᖁᓪᓗᒋᑦ 
ᐱᔭᕆᐊᓕᖏᓐᓂᒃ ᓱᕈᓯᑉ ᐊᔾᔨᐅᙱᑦᑐᒥᒃ ᐊᔪᙱᓐᓂᓖᑦ ᐊᒻᒪᓗ/
ᐅᕝᕙᓘᓐᓃᑦ ᑭᙴᒪᒋᔭᖃᒃᑲᓂᖅᑐᑦ. ᑎᑭᑕᐅᓇᓱᐊᕆᐊᖃᕐᒪᓪᓕ ᓱᕈᓯᖅ 
ᐃᓚᐅᖃᑕᐅᑎᓐᓇᓱᐊᕐᓗᒍ ᐱᔪᓐᓇᕐᓂᓕᒫᑦ ᒪᓕᓪᓗᒍ ᖃᓄᐃᓕᐅᕈᑕᐅᔪᒧᑦ, 
ᐃᓛᒃᑯᑦ ᓇᒻᒥᓂᖅ ᐱᓇᓱᒍᓐᓇᕐᓂᓕᒫᖓᓗ ᒪᓕᒻᒥᓗᒍ. ᐃᓱᒪᒋᔭᐅᒻᒪᑦ ᓱᕈᓯᖅ 
ᑲᒪᒋᔭᐅᔭᕆᐊᖃᕐᒪᑦ “ᐊᔪᓪᓚᕆᒃᑕᖏᑦ ᑭᓯᐊᓂ” ᑲᒪᒋᔭᐅᓗᑎᑦ.

•  ᐊᓯᖏᑦ ᓱᕈᓰᑦ ᑕᐃᒪᓐᓇᑦᑕᐅᖅ ᑕᐃᒪᐃᑕᐅᓲᖑᒻᒪᑕ ᑕᐅᑐᑦᑕᐅᓪᓗᑎᑦ 
ᐊᒻᒪᓗ ᑎᑎᕋᖅᑕᐅᓪᓗᑎᑦ ᖃᓄᐃᓕᐅᕐᓂᖏᑦ ᐊᑐᕐᓂᖏᓪᓗ ᓱᕈᓯᑉ 
ᐊᔾᔨᒌᙱᑦᑐᓂᑦ ᐊᔪᙱᓐᓂᓖᑦ ᐊᒻᒪᓗ/ᐅᕝᕙᓘᓐᓃᑦ ᑭᙴᒪᑦᑎᒃᑲᓂᖅᑐᑦ 
ᐃᑲᔪᖅᑕᐅᔭᕆᐊᓖᑦ ᑐᓴᐅᒪᑎᑕᐅᒋᐊᖃᕆᓪᓗᑎᓪᓗ ᑕᒪᒃᑯᐊ 
ᐊᖓᔪᖅᑳᕆᔭᐅᔪᓄᑦ ᒥᐊᓂᖅᓯᔨᖏᓐᓄᓘᓐᓃᑦ. ᐃᓅᖃᑎᖃᕐᓗᓂ 
ᐊᓯᒥᓂᑦ, ᖃᓄᐃᓕᐅᑦᑎᐊᕐᓂᕈᑎᓪᓘᓐᓃᑦ, ᐱᓕᕆᐊᕆᔪᒪᓂᖏᑦ ᐊᒻᒪᓗ 
ᐃᓛᒃᑰᖓᒐᓱᓲᖑᓂᖏᑦ, ᓂᙵᖃᑦᑕᕐᓂᖏᑦ ᓱᒃᑲᓐᓂᕈᓐᓇᐃᓕᓂᖏᓐᓄᑦ 
ᐃᓱᒫᓘᑎᖏᓪᓘᓐᓃᑦ ᖃᓄᐃᓕᐅᕐᓂᖏᓪᓘᓐᓃᑦ, ᓱᓇᒃᑯᑖᑦ ᐸᐃᕆᕖᓪᓘᓐᓃᑦ 
ᐋᖅᑭᒋᐊᖅᑕᐅᒃᑲᓐᓂᕆᐊᖃᕋᔭᖅᑐᑦ ᐃᓚᐅᖃᑕᐅᑦᑎᐊᖁᓪᓗᒋᑦ ᑖᓐᓇ ᓱᕈᓯᖅ 
ᐊᓯᖏᑕ ᓱᕈᓰᑦ ᖃᓄᐃᓕᐅᖅᑕᖏᓐᓄᑦ.

•  ᐃᖅᑲᓇᐃᔭᖅᑏᑦ, ᓱᕈᓰᑦ ᐊᖓᔪᖅᑳᕆᔭᐅᔪᓪᓗ ᑐᑭᓯᒋᐊᖅᑎᓪᓗᒋᑦ 
ᑲᔪᖏᖅᓴᐃᔾᔪᑕᐅᒐᔭᖅᑐᑦ ᑐᑭᓯᔭᐅᓗᑎᑦ ᐃᑲᔪᖅᑐᖅᑕᐅᓗᑎᓪᓗ ᐅᑯᐊ:

 –  ᓱᕈᓰᑦ ᐊᔾᔨᒌᙱᑦᑐᓂᑦ ᐊᔪᙱᓐᓂᓖᑦ ᐊᒻᒪᓗ/ᐅᕝᕙᓘᓐᓃᑦ 
ᐊᔾᔨᐅᙱᑦᑐᓂᑦ ᑭᙴᒪᑦᑎᔪᑦ ᑕᒪᐃᓐᓂ, ᐊᒻᒪᓗ

 –  ᖃᓄᐃᓕᐅᕈᑕᐅᔭᕆᐊᓖᑦ ᓇᓕᐊᑐᐃᓐᓇᑦ ᓱᕈᓯᕐᓄᑦ ᐊᔾᔨᐅᙱᑦᑐᓂᑦ 
ᐊᔪᙱᓐᓂᖃᕐᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕆᐊᓕᓐᓄᒃ 
ᐸᐃᕆᕕᒻᒥ. 

ᐊᑐᐊᒐᕋᓛᖅ 25
ᓄᓇᓕᖕᓂ ᐱᖁᑎᖏᓐᓂᒃ 
ᐱᔨᑦᑎᕋᕈᑎᖏᓐᓂᓪᓗ ᐊᑐᕐᓂᖅ
ᓱᒻᒪᑦ
•  ᖃᐅᑕᒫᑦ ᐱᓕᕆᐊᖏᑦ ᐊᑐᖃᑦᑕᖅᑕᖏᓪᓗ ᓱᕈᓰᑦ ᐱᐅᔫᓂᖅᓴᐅᓕᖁᓪᓗᒋᑦ
• ᐸᐃᕆᕕᒃ ᓄᓇᓕᒻᒥᐅᓄᑦ ᖃᐅᔨᒪᔭᐅᓂᖅᓴᐅᓕᖅᑎᓪᓗᒍ

ᖃᓄᖅ ᑐᑭᖃᕐᒪᖔᖅ
•  ᖃᐅᑕᒫᑦ ᐱᓕᕆᐊᖏᑦ ᐱᖃᓯᐅᔾᔨᔭᕆᐊᖃᕐᒪᑕ ᐊᑐᖃᑦᑕᕐᓗᑎᑦ ᓄᓇᓕᓐᓂ 

ᐃᒡᓗᖁᑎᖏᓐᓂᒃ ᐱᔨᑦᑎᕋᕈᑎᖏᓐᓂᓪᓗ, ᐊᑐᕈᓐᓇᖅᑕᓕᒫᖏᑦ ᒪᓕᓪᓗᒋᑦ. 

ᖃᓄᖅ
•  ᐊᑐᖅᑕᐅᓗᑎᑦ ᐊᔾᔨᒌᙱᑦᑐᑦ ᓄᓇᓕᓐᓂ ᐃᒡᓗᖁᑎᒋᔭᐅᔪᑦ 

ᐱᔨᑦᑎᕋᕈᑏᓪᓗ: ᐅᖃᓕᒫᒐᖃᕐᕕᒃ, ᑕᑯᔭᒐᖃᕐᕕᒃ, ᐊᓐᓂᑭᑦᑐᐊᕐᔪᕝᕕᒃ, 
ᒥᕐᖑᐃᓯᕐᕖᑦ, ᐃᓕᓐᓂᐊᕐᕖᑦ, ᐃᓐᓇᑐᖃᒃᑯᕕᒃ, ᐳᓛᕐᕖᑦ, ᑐᒃᓯᐊᕐᕖᑦ ᐊᒻᒪᓗ 
ᐃᓕᖅᑯᓯᖃᕈᓘᔭᖅᑐᑦ ᐊᔾᔨᒌᙱᑦᑐᓂᑦ ᑲᑐᔾᔨᖃᑎᒌᖏᑦ.

•  ᖃᐅᔨᒋᐊᕐᓗᑎᑦ ᓄᓇᓕᓐᓂ ᐱᙳᐊᖅᑐᓕᕆᓂᕐᒧᑦ ᑐᑭᒧᐊᕈᑎᖏᓐᓂᑦ 
ᐊᒻᒪᓗ ᓈᓚᐅᑎᒃᑯᑦ ᐱᕙᓪᓕᐊᔪᒃᑯᓘᓐᓃᑦ ᑐᓴᖅᑎᑦᑎᓂᖏᑦ ᐱᓕᕆᐊᕐᓂᑦ 
ᖃᓄᐃᓕᐅᕈᑕᐅᓂᐊᖅᑐᓂᓪᓘᓐᓃᑦ ᐅᐸᒃᑕᐅᔪᓐᓇᕋᔭᖅᑐᓂᑦ ᓱᕈᓯᕐᓄᑦ, 
ᓲᕐᓗ ᐃᓕᓐᓂᐊᓕᓵᖅᑐᑦ ᐅᓂᒃᑳᕐᕕᐅᓗᑎᑦ, ᐅᕝᕙᓘᓐᓃᑦ ᑕᑯᔭᖅᑐᕐᓗᑎᑦ 
ᐃᓕᓐᓂᐊᓕᓵᖅᑐᓂᑦ ᐅᖃᓕᒫᒐᓕᐅᖅᐸᑦᑐᓂᑦ.

•  ᑕᑯᓂᐊᖃᑦᑕᕐᓗᒍ ᓄᓇᓕᓐᓂ ᑕᓚᕖᓴᓕᕆᔨᒃᑯᑦ ᐊᒻᒪᓗ ᑐᓴᕋᒃᓴᑦ 
ᖃᓄᐃᓕᐅᕈᑕᐅᓂᐊᖅᑐᓂᑦ ᓱᕈᓯᕐᓄᑦ ᑐᕌᖓᔪᓂᒃ ᖃᐅᔨᓴᖃᑦᑕᕐᓗᓯ.

•  ᐳᓛᕆᐊᖃᑦᑕᕐᓗᒋᑦ ᐃᓚᖏᑦ ᐃᒡᓗᐃᑦ ᐱᔨᑦᑎᕋᕈᑏᓪᓗ ᖃᑯᑎᒃᑯᑦ, 
ᓲᕐᓗ ᖃᑦᑎᕈᑎᖃᕐᕕᒃ, ᖃᖓᑕᓲᒃᑯᕕᒃ ᐅᕝᕙᓘᓐᓃᑦ ᓯᕿᓐᓈᕈᒻᒥᒃ 
ᓇᓪᓕᐅᓂᖅᓯᐅᖅᑐᓂᑦ.

•  ᐳᓛᕆᐊᖃᑦᑕᕐᓗᓯ ᐃᓐᓇᑐᖃᕐᓂᑦ ᐅᕝᕙᓘᓐᓃᑦ ᐸᐃᕆᕕᒻᒧᑦ 
ᐳᓛᕆᐊᖅᑎᓪᓗᒋᑦ.

•  ᓇᒧᙵᓚᐅᖅᑎᓪᓗᓯ, ᐅᖃᐅᓯᕆᓗᒋᑦ ᖃᓄᐃᓕᐅᖅᑕᒥᓂᖅᓯ, ᐊᐱᖅᑯᑎᖃᕈᑎᑦ 
ᓱᕈᓰᑦ ᑭᐅᖃᑦᑕᕐᓗᒋᑦ ᑕᑯᔭᖅᑕᖅᑐᒥᓂᖏᑕ ᒥᒃᓵᓄᑦ.

•  ᖁᔭᓐᓇᒦᖅᓯᒪᔪᒥᒃ ᑎᑎᖅᑲᓕᐅᕐᓗᑎᑦ ᐅᕝᕙᓘᓐᓃᑦ ᓴᓇᓗᓯ ᖁᔭᓕᓂᕐᒧᑦ 
ᑐᓂᔭᒃᓴᒥᒃ ᐊᐅᓪᓚᑎᓪᓗᒍᓗ ᑕᑯᔭᖅᑐᖅᑕᒥᓂᖅᓯ.

•  ᐋᖅᑮᓗᓯ ᑎᑎᕋᖅᓯᒪᔪᒃᑯᑦ ᐊᐅᓚᓂᖏᓐᓂᑦ ᓇᓗᓇᐃᔭᖅᓯᒪᔪᑦ 
ᐊᑦᑕᓇᖅᑕᐃᓕᒪᓂᐊᕐᓂᖏᑦ ᑕᑯᔭᖅᑐᕐᓗᑎᑦ ᐸᐃᕆᕕᑉ ᓯᓚᑖᓄᑦ. 
ᐱᖃᓯᐅᑎᓗᒋᑦ ᑖᒃᑯᐊ ᐊᖓᔪᖅᑳᕆᔭᐅᔪᑦ ᑐᑭᓯᒋᐊᕈᑎᖏᑕ 
ᐅᖃᓕᒫᒐᕋᓛᖏᓐᓄᑦ.

•  ᑐᓂᓯᓗᒋᑦ ᐊᑐᓂᑦ ᐊᖓᔪᖅᑳᕆᔭᐅᔪᑦ ᑎᑎᕋᖅᓯᒪᔪᓂᑦ ᑐᑭᓯᒋᐊᕈᑎᓂᑦ 
ᓇᒧᙵᕐᓂᐊᕐᓂᓯᖕᓂᑦ ᒪᕐᕉᒃ ᐅᓪᓘᒃ ᓯᕗᓂᐊᒍᑦ ᓇᒧᙵᓚᐅᙱᓂᖅᓯᖕᓂᑦ. 
ᐱᖃᓯᐅᑎᓗᒋᑦ ᐅᓪᓗᖅ, ᖃᑦᑎᒨᖅᑎᓪᓗᒍ, ᓇᒧᑦ, ᐱᔾᔪᑎ ᐊᓃᙳᐊᕐᓂᖏᑕ, 
ᐃᖏ ᕐᕋᔾᔪᑎᒃᓴᖏᑦ, ᖃᑦᑎᒨᖅᑎᓪᓗᒍ ᐅᑎᕆᐊᖃᕐᓂᖏᑦ ᐸᐃᕆᕕᒻᒧᑦ ᐊᒻᒪᓗ 
ᖃᐅᔨᒋᐊᕐᕕᐅᔭᕆᐊᖃᕈᑎᑦ ᐅᖄᓚᐅᑎᖏᑦ − ᓇᓕᐊᑐᐃᓐᓇᖅ ᓈᓴᐅᑎᖓ 
ᑕᐃᑲᓂ ᐊᓃᖅᑎᓪᓗᒋᑦ, ᐅᕝᕙᓘᓐᓃᑦ ᐅᖄᓚᐅᑎᕋᓛᕐᒧᑦ.

•  ᖃᐅᔨᒪᑦᑎᐊᕆᑦ ᐃᖏᕐᕋᔾᔪᑏᑦ ᒪᓕᒃᑲᓗᐊᕐᒪᖔᑕ ᑎᑎᕋᖅᓯᒪᔪᓂᑦ 
ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᕐᒥᒃ.

•  ᓇᓕᐊᑐᐃᓐᓇᖅ ᐊᖓᔪᖅᑳᕆᔭᐅᔪᖅ ᖃᓄᐃᒃᓴᙱᓐᓂᖓᓂᒃ 
ᐊᖏᖅᓯᒪᓂᖓᓂᒃ ᑐᓂᓯᓐᓂᖏᒃᑯᓂ ᓱᕈᓯᖅ ᓇᒧᙵᕐᓗᓂ ᖃᐅᔨᒪᑦᑎᐊᕆᑦ 
ᐊᓯᐊᓂᒃ ᖃᓄᐃᓕᐅᕈᓐᓇᕋᔭᕋᓗᐊᕐᒪᖔᖅ ᓱᕈᓯᖅ ᐸᐃᕆᕕᒻᒦᑎᓪᓗᒍ 
ᐊᒻᒪᓗ ᐊᖓᔪᖅᑳᕆᔭᐅᔪᖅ ᖃᐅᔨᒪᒐᓗᐊᕐᒪᖔᖅ ᖃᓄᐃᓕᐅᕐᓂᐊᕐᓂᖓᓂᒃ. 
(ᐃᖅᑲᐅᒪᒋᑦ, ᓱᕈᓰᑦ ᐃᓄᑑᑎᑕᐅᔭᕆᐊᖃᙱᑦᑐᑦ ᐊᑭᓕᖅᓱᖅᑕᐅᙱᑦᑐᒥᒃ 
ᐱᓕᕆᔨᒥᒃ ᐊᐃᑉᐸᖃᕐᓗᑎᑦ. ᐃᖅᑲᓇᐃᔭᖅᑎᐅᔪᖅ ᑕᑯᔪᓐᓇᕆᐊᓕᖓ ᐊᒻᒪᓗ 
ᐅᐊᑦᑎᓗᓂᐅᒃ ᐊᑭᓕᖅᓱᖅᑕᐅᙱᑦᑐᖅ ᐱᓕᕆᔨ.) 

ᐊᑐᖁᔭᐅᔪᖅ
ᐅᖃᖃᑎᒋᔭᐅᖃᑦᑕᕆᐊᖃᕐᓂᖏᑦ 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᓱᒻᒪᑦ
•  ᐊᖓᔪᖅᑳᕆᔭᐅᔪᑦ ᐅᖃᖃᑎᒋᔭᐅᖏᓐᓇᖁᓪᓗᒋᑦ ᓱᕈᓯᑉ 

ᖃᓄᐃᑦᑕᐃᓕᓂᖓᓄᑦ, ᐊᒻᒪᓗ ᐃᓚᐅᖃᑕᐅᓂᖏᓐᓄᑦ ᓱᕈᓯᓛᓕᕆᓂᕐᒧᑦ 
ᐱᓕᕆᐊᕐᒥᒃ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑎᒃᑯᐊᖅᓯᔭᕆᐊᓕᒃ ᐃᖅᑲᓇᐃᔭᖅᑎᒥ 

ᐅᖃᕐᕕᖃᖃᑦᑕᓂᐊᕐᓗᓂ ᐊᖓᔪᖅᑳᕆᔭᐅᔪᒥᒃ ᖃᐅᑕᒫᑦ ᓱᕈᓯᑉ 
ᖃᓄᐃᑦᑕᐃᓕᓂᖓᓄᑦ ᐊᒻᒪᓗ ᐱᓕᕆᐊᕐᒥᒃ ᐃᓚᐅᖃᑕᐅᓂᖓᓄᑦ. ᐊᖏᕐᕋᒥ 
ᐸᐃᕆᕕᓐᓄᑦ, ᑕᐃᓐᓇ ᓇᒻᒥᓂᖁᑎᓕᒃ ᑕᒪᔅᓱᒥᖓ ᑲᒪᒋᐊᓕᒃ. 

•  ᑎᒃᑯᐊᖅᑕᐅᓯᒪᔪᖅ ᐃᖅᑲᓇᐃᔭᖅᑎ ᐅᖃᖃᑎᖃᕆᐊᙵᕆᐊᓕᒃ 
ᐊᖓᔪᖅᑳᕆᔭᐅᔪᒥᒃ, ᐊᖓᔪᖅᑳᕆᔭᐅᔪᑦ ᐊᐱᕆᙱᒃᑲᓗᐊᖅᑎᓪᓗᒋᑦ.

ᖃᓄᖅ
• ᐋᖅᑮᓗᑎᑦ ᐊᐅᓚᒍᑎᒃᓴᓂᒃ ᐅᖃᖅᓯᒪᔪᓂᑦ ᐅᑯᓂᖓ: 
 –  ᓇᓕᐊᑦ ᐃᖅᑲᓇᐃᔭᖅᑎᐅᔪᖅ (ᔪᑦ) ᐅᖃᖃᑎᖃᖃᑦᑕᓂᐊᕐᒪᖔᑕ 

ᐊᖓᔪᖅᑳᕆᔭᐅᔪᓂᑦ,
 –  ᖃᖓᒃᑯᑦ ᐅᖃᖃᑎᖃᖃᑦᑕᓂᐊᕐᒪᖔᑕ ᐊᖓᔪᖅᑳᕆᔭᐅᔪᓂᑦ 

ᕿᑐᕐᖓᖏᑕ ᖃᓄᐃᑦᑕᐃᓕᓂᖏᓐᓂᑦ ᐱᓕᕆᐊᕐᒥᓗ 
ᐃᓚᐅᖃᑕᐅᓂᖓᓂᒃ,

 –  ᖃᖓᒃᑯᑦ ᐅᖃᖃᑎᒋᔭᕆᐊᖃᕋᔭᕐᒪᖔᕐᒥᒋᑦ ᐊᖓᔪᖅᑳᕆᔭᐅᔪᑦ ᐊᓯᒥᓄᑦ 
ᓈᓚᒃᑕᐅᙱᓪᓗᑎᑦ − ᐆᑦᑑᑎᒋᓗᒍ ᐃᓱᒫᓘᑎᖃᖅᑐᖃᕈᓂ

 –  ᖃᓄᖅ ᐅᖃᖃᑎᒋᔭᕆᐊᖃᕐᒪᖔᕐᒥᒋᑦ ᓇᓕᐊᑐᐃᓐᓇᑦ ᐊᖓᔪᖅᑳᕆᔭᐅᔪᑦ 
− ᑐᓵᔨᖃᕆᐊᖃᖅᐸ ᐃᓚᖏᑦ? ᐅᖃᖃᑎᒋᑐᐃᓐᓇᕐᓗᒋᑦ ᖃᓄᐃᙱᓛᖅ? 
(ᐊᖓᔪᖅᑳᕆᔭᐅᔪᑦ ᑐᑭᓯᙱᒃᑯᑎᑦ ᖃᓄᐃᓕᒻᒪᖔᖅᐱᑦ ᐅᕝᕙᓘᓐᓃᑦ 
ᑎᑎᕋᕐᓂᕐᒪᖔᖅᐱᑦ ᑕᐃᒪᓕ ᐅᖃᖃᑎᒋᓪᓚᑦᑖᓚᐅᙱᓚᑦ.)

•  ᐱᖃᓯᐅᑎᓗᒋᑦ ᑖᒃᑯᐊ ᐊᐅᓚᓂᐅᔪᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᑎᓪᓗᒋᑦ ᐃᖅᑲᓇᐃᔭᕆᐊᙵᖅᑐᒥᓂᐅᓗᑎᑦ ᐊᒻᒪᓗ 
ᐅᐊᑦᑎᖃᑦᑕᕐᓗᒋᑦ ᐃᖅᑲᓇᐃᔭᖅᑏᑦ ᐅᖃᖃᑎᖃᖃᑦᑕᕋᓗᐊᕐᒪᖔᑕ 
ᐊᖓᔪᖅᑳᕆᔭᐅᔪᓂᑦ. 

•  ᑖᒃᑯᐊ ᐃᓕᓗᒋᑦ ᐊᖓᔪᖅᑳᕆᔭᐅᔪᑦ ᑐᑭᓯᒋᐊᕈᑎᖏᓐᓄᑦ ᑎᑎᕋᖅᓯᒪᔪᓄᑦ 
ᐊᖓᔪᖅᑳᕆᔭᐅᔪᑦ ᖃᐅᔨᒪᓂᐊᕐᒪᑕ ᑭᓱᓂᑦ ᓂᕆᐅᓐᓂᖃᕐᒪᖔᕐᒥᒃ.

• ᖃᐅᑕᒫᑦ: 
 –  ᐃᖅᑲᓇᐃᔭᖅᑏᑦ ᐊᑐᐃᓐᓇᐅᒪᑎᒃᑭᑦ ᐊᖓᔪᖅᑳᕆᔭᐅᔪᓄᑦ ᐊᒻᒪᓗ 

ᐃᓯᖅᑎᓪᓗᒋᑦ ᐊᓂᑎᓪᓗᒋᓪᓗ ᖃᑦᑎᒥ ᐅᖃᖃᑎᒋᔭᐅᓐᓂᕐᒪᖔᑕ 
ᐊᑕᐅᓯᕐᒥᒃ ᒪᕐᕉᓐᓂᓘᓐᓃᒃ ᐱᐅᔫᓂᑦ ᑐᓴᖅᑎᓪᓗᒋᑦ 
ᖃᓄᐃᓕᐅᕐᓂᑯᒥᓂᖏᓐᓂᒃ ᐅᓪᓗᖅ ᐊᓂᒍᖅᑎᓪᓗᒍ,

 –  ᖃᐅᑕᒫᖅᓯᐅᑎᓂᑦ ᑎᑎᕋᖃᑦᑕᕐᓗᑎᑦ ᑎᑎᖅᑕᐅᓗᑎᑦ ᑕᒪᐃᓐᓂ 
ᖃᐅᑕᒫᑦ ᖃᓄᐃᓕᐅᕈᑕᒥᓃᑦ ᐱᐊᕋᕐᓄᑦ ᐊᒻᒪᓗ ᐅᖃᐅᓯᕆᓗᒋᑦ 
ᐊᖓᔪᖅᑳᖏᓐᓄᑦ ᖃᓄᐃᓕᐅᕈᑕᒥᓂᐅᔪᑦ. 

ᐊᑐᖁᔭᐅᔪᖅ
ᐊᐅᓚᑦᑎᔨᐅᔪᖅ ᐸᐃᕆᕕᒻᒥ 
ᐃᖅᑲᓇᐃᔭᖅᑎᖃᓪᓗᐊᕆᐊᓕᒃ 
ᐅᖃᖃᑎᖃᕈᓐᓇᕐᓗᓂ 
ᐊᖓᔪᖅᑳᕆᔭᐅᔪᓂᑦ ᐊᑐᓂᑦ 
ᓱᕈᓯᕐᓂᑦ ᐊᐃᕆᕕᒻᒦᑦᑐᓂᑦ ᓱᕈᓯᑉ 
ᖃᓄᐃᑦᑕᐃᓕᖓᓄᑦ ᐊᒻᒪᓗ 
ᐃᓚᐅᖃᑕᐅᓂᖓᓄᑦ ᖃᐅᑕᒫᑦ 
ᐱᓕᕆᐊᕐᓂᑦ. 

• ᐊᒥᓱᐊᖅᑎᕐᓗᓯ ᐊᕐᕌᒍᒥ: 
 –  ᐊᑐᕐᓗᒍ ᖃᐅᑕᒫᑦ ᐱᓕᕆᐊᒃᓴᖏᑦ, ᐱᕙᓪᓕᐊᔪᑦ ᐅᕝᕙᓘᓐᓃᑦ 

ᐊᓯᖏᑦ ᑎᑎᖅᑲᓕᐊᒥᓃᑦ ᓇᓗᓇᐃᔭᐃᓯᒪᔪᑦ ᐱᓕᕆᐊᕐᒥᒃ 
ᑕᐅᑐᑦᑎᐊᓂᖅᓴᐅᓂᐊᕐᒪᑕ ᐊᒻᒪᓗ ᐃᑲᔪᖅᑐᖅᑕᐅᓗᓂ 
ᐅᖃᖃᑎᖃᕆᐊᖃᕐᓂᖏᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑕ 
ᐃᓚᐅᖃᑕᐅᓂᑯᒥᓂᖏᓐᓂᑦ ᐱᕙᓪᓕᐊᓂᖏᓐᓂᓪᓗ,

 –  ᐅᖃᖃᑎᒋᖃᑦᑕᕐᓗᒋᑦ ᐊᖓᔪᖅᑳᕆᔭᐅᔪᑦ ᐊᔾᔨᒌᑎᑦᑐᓂᑦ 
jjjᐃᓅᖃᑎᖃᖅᑐᒥᓂᐅᓂᖏᓐᓂᑦ ᕿᑐᕐᖓᖏᑦ, 
ᐊᑲᐅᒃᓴᕆᔭᐅᒍᓐᓃᕐᓂᑰᓯᒪᔪᑦ ᐅᕝᕙᓘᓐᓃᑦ ᐊᓯᖏᑦ ᐃᓱᒫᓘᑎᒋᔭᐅᔪᑦ.

ᐊᑐᖁᔭᐅᔪᖅ
ᑕᖃᐃᖅᓯᕐᓂᖏᑦ ᐱᐊᕋᐃᑦ
ᓱᒻᒪᑦ
• ᓄᑕᕋᓛᑦ ᐱᒐᐅᓯᑦᑎᐊᖅᑎᓪᓗᒋᑦ
• ᓄᑕᕋᓛᓪᓗ ᐱᒐᐅᓯᕝᕕᒋᔭᖏᑦ ᐊᖏᕐᕋᕆᔭᒥ`ᖕᓄᑦ ᐊᔾᔨᐅᑎᐸᓗᒋᐊᕐᓗᒍ

ᖃᓄᖅ ᑐᑭᖃᕐᒪᖔᑦ
•  ᐊᐅᓚᑦᑎᔨ ᐊᑐᓂ ᓄᑕᕋᓛᑦ ᐊᖓᔪᖅᑳᖏᓐᓄᑦ ᐊᐱᕆᔭᕆᐊᖃᖅᐳᖅ 

ᖃᖓᒃᑯᑦ ᐊᖏᕐᕋᒥ ᐱᒐᐅᓯᕙᒻᒪᖔᑦ.
• ᐊᐅᓚᑦᑎᔨ ᐃᓂᒃᓴᓕᐅᖅᑕᐅᔪᒧᑦ ᖃᓂᓐᓂᖅᐹᖓᒍᑦ ᒪᓕᒋᐊᖃᖅᐳᖅ
•  ᐊᖓᔪᖅᑳᕆᔭᐅᔪᖅ ᐱᑕᖃᑎᑦᑎᖏᑉᐸᑦ ᐃᓂᒃᓴᓕᐅᓯᒪᔪᒥᒃ, ᐊᐅᓚᑦᑎᔨ 

ᐃᖅᑲᓇᐃᔮᖓᒍᑦ ᐱᓕᕆᓇᓱᐊᑦᑎᐊᕐᓗᓂ ᖃᐅᔨᒪᓗᓂᓗ ᓄᑕᕋᓛᖅ 
ᐊᑲᐅᓈᖅᑐᑎᒍᑦ ᖃᖓᒃᑯᑦ ᑕᖃᐃᖅᓯᕆᐊᖃᕐᒪᖔᑦ.

ᖃᓄᖅ
•  ᐊᖓᔪᖅᑳᕆᔭᐅᔪᑦ ᐃᓂᒃᓴᓕᐅᖅᓯᒪᔪᒥᒃ ᐱᑕᖃᖅᑎᑦᑎᖁᓗᒋᑦ 

ᓇᓗᓇᐃᖅᓯᔪᖅ ᓄᑕᕋᓛᖓᑕ ᐱᒐᐅᓯᕝᕕᖓᓂᒃ/ᑕᖃᐃᖅᓯᕝᕕᐊᓂᒃ.
•  ᓴᖅᑮᓗᑎᑦ ᖃᐅᑕᒫᖅᓯᐅᑦ ᐃᓂᒃᓴᓕᐅᖅᓯᒪᔪᒥᒃ ᖃᖓᒃᑯᑦ ᐊᑐᓂ ᓄᑕᕋᓛᑦ 

ᐱᒐᐅᓯᕝᕕᖓᓂᒃ/ᑕᖃᐃᖅᓯᕐᕕᖓᓂᒃ.
•  ᐃᖅᑲᓇᐃᔭᖅᑎᓕᒫᑦ, ᐊᖓᔪᖅᑳᕆᔭᐅᔪᑦ ᐃᑲᔪᖅᑎᐅᕙᒃᑐᓪᓗ 

ᖃᐅᔨᒪᑎᑕᐃᓐᓇᕆᒋᐊᕐᓗᒋᑦ ᐱᓕᕆᕝᕕᐅᔪᒥ ᓯᓂᕝᕕᖏᑕ/ᐱᒐᐅᓯᕝᕕᖏᑕ 
ᐃᓂᒃᓴᓕᐅᖅᓯᒪᔭᖏᓐᓂᒃ.

•  ᓴᖅᑮᓗᑎᑦ ᑐᑭᓯᓇᖅᑐᑦ ᐱᐅᓯᐅᔪᓂᒃ ᓯᓂᕝᕕᐅᓂᐊᖅᑐᒧᑦ ᐊᒻᒪ 
ᓯᓂᓕᕐᕕᖏᑕ ᐱᐅᓯᖏᓐᓂᒃ.

•  ᐱᐅᓯᐅᔪᑦ ᐃᓚᓕᐅᑎᓗᒋᑦ ᐊᑦᑎᒃᓯᒋᐊᕈᓐᓇᖁᓪᓗᒍ ᓄᑕᕋᓛᑦ 
ᐃᓅᔪᓐᓃᑳᓪᓚᒃᑎᓪᓗᒋᑦ (SIDS):

 – ᓄᑕᕋᓛᖅ ᓇᓪᓚᖓᑎᓪᓗᒍ, ᐊᕿᓗᐊᖏᑦᑐᖅ ᐃᒡᓕᕐᒧᑦ,
 –  ᐊᑭᓯᓕᖅᑕᐃᓕᓗᒋᑦ ᐃᓕᓯᑦᑕᐃᓕᓗᑎᓪᓗ ᐱᓐᖑᐊᒥᒃ ᐃᑭᐊᕐᒥᖃᖅᑐᖅ 

ᐊᓯᖏᓐᓂᓪᓗ ᖃᓪᓗᓈᖅᑕᓂᒃ ᓄᑕᕋᓛᑉ ᖃᓂᒋᔭᖓᓄᑦ, 
ᐊᓂᖅᓴᖅᑕᐅᓂᑯᕕᓂᕐᒧᑦ ᐊᓂᖅᓵᑐᐃᓐᓇᕆᐊᖃᕐᒪᑕ,

 –  ᐃᒡᓗᕈᓯᐅᑉ ᐅᖅᑰᓇᕐᓂᖓ ᓈᒻᒪᒃᑑᑎᒋᐊᕐᓗᒍ, ᐅᖅᑰᓯᑎᓗᐊᖅᑕᐃᓕᓗᒍ - 
ᐅᖅᑰᓗᐊᓕᖅᑎᓪᓗᒋᑦ ᓄᑕᕋᓛᒧᑦ ᓯᓐᓇᕆᓕᕈᑎᐅᔪᓐᓇᕐᒪᑦ.

•  ᓯᓂᕝᕕᖏᑕ ᐱᐅᓯᕆᕙᒃᑕᖏᑦ ᐊᑭᓐᓇᕐᒧᐊᕐᓗᒋᑦ ᐃᓚᓕᐅᑎᕙᓪᓗᒋᓪᓗ 
ᐊᖓᔪᖅᑳᑦ ᐅᖃᓕᒫᒐᒃᓴᖏᓐᓄᑦ, ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔭᖅᑏᓪᓗ 
ᖃᐅᔨᒪᔪᓐᓇᓂᐊᕐᒪᑕ ᓯᓂᓕᕐᕕᒋᔭᐅᕙᒃᑐᒥᒃ ᓂᕆᐅᒋᔭᐅᔪᓂᓪᓗ.

•  ᐊᓯᓕᒫᖏᑦ ᒪᓕᒐᐃᑦ ᒪᓕᓪᓗᒋᑦ ᐊᒃᑐᐊᓂᖃᖅᑐᑦ ᑕᖃᐃᖅᓯᕆᐊᖃᓂᕐᒧᑦ 
ᐅᐊᔅᓯᔨᐅᓂᕐᒧᓪᓗ.

ᐊᑐᖁᔭᐅᔪᖅ
ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ, 
ᐱᔪᓐᓇᕐᓂᓕᒫᓂ ᒪᓕᓪᓗᒍ, ᐊᑐᓂᑦ ᓱᕈᓯᖅ 
ᐸᐃᕆᕕᓕᐊᖅᐸᖅᑐᖅ ᐅᑭᐅᓕᒃ 18 ᑕᖅᑮᑦ 
ᑐᖔᓂ ᑕᖃᐃᖅᓯᖅᑎᑕᐅᒐᓗᐊᕐᒪᖔᖅ 
ᒪᓕᓪᓗᒋᑦ ᐋᖅᑭᓱᖅᓯᒪᓂᖏᑦ 
ᐊᑐᖅᑕᐅᓂᐊᖅᑐᑦ ᐊᐅᓚᑦᑎᔨᒧᑦ 
ᑐᓂᔭᒥᓃᑦ ᓱᕈᓯᑉ ᐊᖓᔪᖅᑳᖓᓄᑦ.

ᐊᑐᖁᔭᐅᔪᖅ
ᑕᖃᐃᖅᓯᕐᓂᖏᑦ ᓱᕈᓰᑦ 
ᐊᖏᖓᔪᑦᑎᐅᓂᖅᓴᑦ
ᓱᒻᒪᑦ
•  ᐊᖓᔪᒃᓯᑦ ᓱᕈᓰᑦ ᐅᓪᓗᒃᑯᑦ ᓂᐱᑭᑦᑐᒦᑲᐃᓐᓇᖃᑦᑕᕐᓗᑎᒃ
•  ᓂᐱᑭᑦᑐᒥ ᖃᓄᐃᓕᐅᕐᓂᐅᔪᑦ ᐊᓯᔾᔨᕈᓐᓇᕐᓗᒋᑦ ᐃᒻᒥᒃᑰᖅᑐᑎᒍᑦ ᓱᕈᓰᑦ 

ᐱᔭᕆᐊᓕᖏᑦ ᐊᑐᖅᑕᐅᖁᓪᓗᒋᑦ

ᖃᓄᖅ ᑐᑭᖃᕐᒪᖔᑦ
•  ᑖᓐᓇ ᐊᑐᓕᖅᑎᑕᐅᓯᒪᕗᖅ ᐅᓪᓗᓕᒫᖅᑐᖅ ᐸᐃᕆᕕᓄᑦ ᐊᒻᒪ ᐃᓚᒌᑦ 

ᐅᓪᓗᒃᑯᑦ ᓇᔪᕐᕕᖕᓄᑦ.
•  ᖃᐅᑕᒫᖅᓯᐅᑦ ᖃᓄᐃᓕᐅᒐᒃᓴᓂ ᐃᓚᓕᐅᔾᔨᓯᒪᔭᕆᐊᖃᖅᐳᖅ 

ᓂᐱᑭᑦᑐᒦᑲᐃᓐᓇᖃᑦᑕᕐᓗᑎᒃ ᐅᓐᓄᓴᓐᖑᓕᓵᖅᑐᒃᑯᑦ, 
ᐅᓪᓗᕈᒻᒥᑕᕋᑖᖅᑐᕕᓂᐅᑎᓪᓗᒋᑦ, ᓱᕈᓯᓄᑦ ᐊᕐᕌᒍᓖᑦ 18 ᑕᖅᑭᓕᖕᓂ ᐊᒻᒪᓗ 
ᑕᓪᓕᒪᑦ ᐊᕐᕌᒍᓖᑦ ᐊᑯᓐᓂᖏᓐᓃᑦᑐᑦ.

•  ᓱᕈᓰᑦ ᓯᓂᒍᓐᓇᖅᑐᑦ, ᑕᖃᐃᖅᓯᕐᓗᑎᒃ ᓂᐱᒃᑯᑐᒥᓘᓐᓃᑦ 
ᖃᓄᐃᓕᐅᖃᑕᐅᔪᓐᓇᖅᑐᑦ, ᑐᙵᕕᖃᖅᑐᖅ ᐃᒻᒥᒃᑰᖅᑐᑎᒍᑦ 
ᐱᔭᕆᐊᓕᖏᓐᓄᑦ.

ᖃᓄᖅ
•  ᓴᖅᑮᓗᑎᑦ ᑐᑭᓯᓇᖅᑐᑦ ᐱᐅᓯᐅᔪᓂᒃ ᓯᓂᕝᕕᐅᓂᐊᖅᑐᒧᑦ ᐊᒻᒪ 

ᓯᓂᓕᕐᕕᖏᑕ ᐱᐅᓯᖏᓐᓂᒃ.
•  ᑖᒃᑯᐊᓗ ᐱᐅᓯᐅᔪᑦ ᓴᓂᕋᒧᐊᕐᓗᒋᑦ ᐃᓚᓕᐅᑎᓗᒋᓪᓗ ᐊᖓᔪᖅᑳᕆᔭᐅᔪᑦ 

ᐅᖃᓕᒫᒐᒃᓴᖏᓐᓄᑦ, ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔭᖅᑏᓪᓗ 
ᖃᐅᔨᒪᔪᓐᓇᓂᐊᕐᒪᑕ ᓯᓂᓕᕐᕕᖏᑕ ᐋᖅᑭᒃᓱᖅᓯᒪᓂᖏᓐᓂᒃ 
ᓂᕆᐅᒋᔭᐅᔪᓪᓗ.

•  ᐃᓚᓕᐅᔾᔨᓗᑎᑦ ᓂᐱᑭᑦᑐᒥ ᖃᐅᑕᒫᖅᓯᐅᑦ ᖃᓄᐃᓕᐅᒐᒃᓴᐅᔪᓂᒃ - 
ᐅᓪᓗᕈᒻᒥᑕᕇᖅᑎᓪᓗᒋᑦ

•  ᐊᖓᔪᖅᑳᕆᔭᐅᔪᑦ ᑐᓴᕐᕕᒋᓗᒋᑦ ᓈᒻᒪᒃᑐᒃᑯᑦ ᓂᐱᑭᑦᑐᒦᓪᓗᑎᒃ 
ᐊᑐᓂ ᓱᕈᓯᖅ − ᓯᓂᓪᓗᑎᒃ, ᑕᖃᐃᖅᓯᕐᓗᑎᓯᒃ ᓂᐱᑭᑦᑐᒥᓗ 
ᖃᓄᐃᓕᐅᖃᑕᐅᓗᑎᓪᓘᓐᓃᑦ.

•  ᓱᕈᓰᑦ ᓯᓂᒃᑎᖃᑦᑕᕐᓗᒋᑦ ᐊᑯᓂᐅᓂᖃᖅᐹᖓᒍᑦ ᒪᕐᕉᒃ ᐃᑲᕐᕋᓄᑦ 
ᐊᖓᔪᖅᑳᕆᔭᐅᔪᖅ ᑭᓯᐊᓂ ᑐᑭᓯᕋᐅᑎᖃᓂᖅᐸᑦ ᓯᓂᒃᑲᓐᓂᖁᔭᐅᓗᓂ.

•  ᓱᕈᓰᑦ ᓂᐱᑭᑦᑐᒧᐊᖅᑎᑦᑐᓐᓇᕐᓗᒋᑦ ᐃᑲᕐᕋᓕᒫᖅ ᑕᖃᐃᖅᓯᓚᐅᖅᑎᓪᓗᒋᑦ, 
ᑕᐃᒪᐃᑦᑐᒪᑉᐸᑕ. ᓱᕈᓰᑦ ᐃᓕᓐᓂᐊᖅᑎᓪᓗᒋᑦ ᓂᐱᑭᒃᑐᒧᓐᖓᐅᑎᓪᓗᒋᑦ 
ᑕᖃᐃᖅᓯᕐᕕᒻᒥᓐᖔᖅᑎᓪᓗᒋᑦ ᓱᕈᓰᑦ ᐊᓯᖏᑦ ᐸᒡᕕᓴᖅᑕᐅᓂᐊᖏᒻᒪᑕ.

•  ᐊᔾᔨᒌᓐᖏᕈᓗᐃᔭᖅᑐᓂᒃ ᓂᐱᑭᑦᑐᒥ ᖃᓄᐃᓕᐅᒐᒃᓴᖃᖅᑎᑦᑎᓗᑎᑦ 
ᓱᕈᓯᓂᑦ ᓂᕈᐊᕐᕕᐅᔪᓐᓇᖅᑐᖅ ᓯᓂᓐᖏᑐᐊᖅᐸᑕ ᑕᖃᐃᖅᓯᖏᑉᐸᑕᓘᓐᓃᑦ.

• ᐊᓯᖏᑦ ᒪᓕᒐᓕᒫᑦ ᒪᓕᓪᓗᒋᑦ ᑕᖃᐃᖅᓯᓂᕐᒨᖓᔪᑦ ᐅᐊᓯᓂᕐᒨᖓᔪᓪᓗ.

ᐊᑐᓕᖁᔭᐅᓯᒪᔪᖅ
ᐅᓚᑦᑎᔨ ᖃᐅᔨᓴᕆᐊᖃᖅᐳᖅ ᐊᑐᓂ 
ᓱᕈᓯᖅ ᐅᓪᓗᓕᒫᒃᑯᑦ ᐸᐃᕆᕕᒻᒦᑦᑐᓂᒃ 
ᐊᕐᕌᒍᖃᖅᑐᑦ ᐊᑯᓐᓂᖏᓐᓂ 18 ᑕᖅᑭᓖᑦ 
ᐊᒻᒪ ᐊᕐᕕᓂᓖᑦ ᐊᕐᕌᒍᓕᖕᓂ ᖃᐅᑕᒫᑦ 
ᐅᓐᓄᓗᐊᖅᑎᓐᓇᒍ ᐊᑯᓂᐅᓂᖃᖅᑐᑎᒍᑦ 
ᓱᕈᓯᖅ ᓯᓂᒋᐊᖃᖅᐳᖅ, ᑕᖃᐃᖅᓯᕐᓗᓂ 
ᐅᕝᕙᓗ ᓂᐱᑭᑦᑐᒥ ᖃᓄᐃᓕᐅᖃᑕᐅᓗᓂ.

ᐃᓚᖓ 9
ᐃᓕᖅᑯᓯᕆᔭᐅᖃᑦᑕᕆᐊᓖᑦ ᐊᑐᐊᒐᖏᑦ 

ᐊᒻᒪᓗ ᓂᕆᐅᓐᓂᕆᔭᐅᔪᑦ

9-1

9

ᐃᓚᖓ 9
ᐃᓕᖅᑯᓯᕆᔭᐅᖃᑦᑕᕆᐊᓖᑦ 
ᐊᑐᐊᒐᖏᑦ ᐊᒻᒪᓗ ᓂᕆᐅᓐᓂᕆᔭᐅᔪᑦ
ᐃᓚᒍᑕᖓᓂ ᓇᓗᓇᐃᔭᐃᕗᖅ ᐊᐅᓚᑦᑎᔨᐅᑉ ᐱᓕᕆᐊᒃᓴᖏᓐᓂᒃ 
ᐃᓕᖅᑯᓯᖃᖁᔭᐅᓯᒪᔪᓂᒃ - ᐃᖅᑲᓇᐃᔭᖅᑎᖁᑎᒋᔭᐅᔪᓄᑦ, 
ᐃᑲᔪᖅᐸᒃᑐᓄᑦ ᓱᕈᓰᓪᓗ.

ᐊᑐᐊᒐᕋᓛᖅ 26(1)
ᐃᓕᖅᑯᓯᕆᒋᐊᓕᖏᑦ ᐃᖅᑲᓇᐃᔭᖅᑏᑦ, 
ᐊᑭᓕᖅᓱᖅᑕᐅᙱᑦᑑᒐᓗᐊᓪᓗ 
ᐱᓕᕆᔩᑦ ᐅᕝᕙᓘᓐᓃᑦ 
ᓱᕈᓰᑦᐃᖅᑲᓇᐃᔭᖅᑎᓂᑦ, ᐃᑲᔪᖅᑎᓂᑦ 
ᓱᕈᓯᓂᓪᓘᓐᓃᑦ ᐃᓕᖅᑯᓯᕆᔭᐅᔪᑦ
ᓱᒻᒪᑦ
•  ᓱᕈᓯᖅ ᐱᓂᕐᓗᒃᑕᐅᑦᑕᐃᓕᓗᓂ ᐃᖅᑲᓇᐃᔭᖅᑎᒧᑦ, ᐃᑲᔪᖅᑎᓄᑦ 

ᓱᕈᓯᐅᖃᑎᒥᓄᓪᓘᓐᓃᑦ

ᖃᓄᖅ ᑐᑭᖃᕐᒪᖔᖅ
•  ᐃᓕᖅᑯᓯᐅᔭᕆᐊᓖᑦ ᑕᖅᓴᓕᒃ ᑭᑉᐹᕆᒃᑐᒦᑦᑐᑦ ᐊᑑᑎᓐᖑᐊᖑᕗᑦ 

ᐱᓂᕐᓗᒃᓯᓂᕐᒧᑦ, ᐅᕝᕙᓗ ᐱᓂᕐᓗᒃᓯᓂᒃᑯᑦ ᐃᓕᖅᑯᓯᐅᔪᓂᒃ.
•  ᐊᐅᓚᑦᑎᔨ ᐱᓂᕐᓗᒃᓯᔭᕆᐊᖃᓐᖏᓚᖅ ᓱᕈᓯᒥᒃ, ᐊᒻᒪᓗ 

ᐃᖅᑲᓇᐃᔭᖅᑎᐅᖃᑎᒥᓂᒃ, ᐃᑲᔪᖅᑎᒥᒃ ᓱᕈᓯᐅᖃᑎᖓᓂᓪᓘᓐᓃᑦ ᓱᕈᓯᒧᑦ 
ᐱᓂᓗᒃᑎᑦᑎᔭᕆᐊᖃᓐᖏᓚᖅ; ᐊᐅᓚᑦᑎᔨ ᐊᖏᖅᓯᒪᔭᕆᐊᖃᓐᖏᓚᖅ 
ᓇᓪᓕᐊᑐᐃᓐᓇᖅ:

 –  ᑎᒥᒃᑯᑦ ᓱᑰᖅᓯᓂᐅᔪᒥᒃ ᓲᕐᓗ ᑎᒡᓗᒃᓯᓂᖅ, ᐳᔾᔪᒃᓯᓂᖅ, ᐊᔭᒃᓯᓂᖅ, 
ᐊᐅᓚᑎᕈᓗᐃᔮᓗᓪᓗᒍ ᑎᒍᓕᒃᑐᐊᓗᒍᓘᓐᓃᑦ,

 – ᐅᖃᐅᓯᒃᑯᑦ ᐱᓂᕐᓗᒃᓯᓂᖅ ᓱᕐᓗ ᑐᖅᓱᓛᕐᕕᒋᓗᒍ,
 –  ᐃᒃᐱᖕᓂᐊᓂᒃᑯᑦ ᐱᓂᕐᓗᒃᓯᓂᖅ ᓱᕐᓗ ᐊᑎᕐᓗᒃᓰᓂᖅ 

ᐅᖃᐅᔾᔭᐅᓗᓂᓘᓐᓃᑦ, “ᑐᑭᖃᖏᑦᑐᑎᑦ,”
 –  ᐊᖅᓵᖅᓯᓯᒪᓂᖅ ᑎᒥᒃᑯᑦ ᐱᔭᕆᐊᓕᖏᓐᓂᒃ, ᓲᕐᓗ ᓂᕆᔭᒃᓴᖓ, ᐃᒥᖅ, 

ᖁᐃᕖᑦ, ᓴᓗᒪᔪᓪᓘᓐᓃᑦ ᐊᓐᓄᕌᑦ.
•  ᓱᕈᓯᓂᑦ ᐊᖏᖃᑎᒌᒍᑕᐅᖏᑦᑐᑦ ᐱᓂᕐᓗᖕᓂᐅᒐᔪᖏᑦᑐᑦ - 

ᑕᑯᒃᓴᐅᑎᑦᑎᑐᐃᓐᓇᖅᐸᒃᑐᑦ ᐃᓐᓇᕈᖅᓯᒪᖏᓐᓂᕐᒥᓂᒃ ᐊᒻᒪᓗ 
ᐊᔪᖏᓐᓂᐅᔾᔪᑎᓂᒃ ᐃᓕᓯᒪᕙᖕᓇᑎᒃ ᐊᖏᖃᑎᒌᒍᑎᖃᖏᓐᓂᕐᒧᑦ 
ᐋᖅᑭᒋᐊᕆᓂᕐᒥᒃ ᐃᕋᓇᖏᓪᓗᑎᒃ, ᐊᔭᒃᓯᖃᑦᑕᐅᑎᖏᓪᓗᑎᒃ, ᐊᓯᖏᓪᓗ. 
ᑕᒪᒃᑯᐊ ᖃᓄᐃᓕᖓᓂᐅᔪᑦ ᑕᑯᔭᐅᔭᕆᐊᖃᖅᐳᑦ “ᐃᓕᑎᑦᑎᔾᔪᑎᐅᓗᑎᒃ 
ᓱᕈᓰᑦ ᑲᒪᒋᔭᖃᓕᕈᓐᓇᕐᓗᑎᒃ ᐊᖏᖃᑎᒌᖏᓐᓂᐅᔪᓄᑦ 
ᐊᑲᐅᒃᓴᕈᓐᓃᓂᕐᒧᓪᓘᓐᓃᑦ ᓈᒻᒪᒃᑐᒃᑰᕐᓗᑎᒃ.

•  ᓱᕈᓯᖅ ᐱᓂᕐᓗᒃᑕᐅᑎᓪᓗᒍ ᓱᕈᓯᐅᖃᑎᖓᓄᑦ ᓱᕈᓯᓄᓪᓘᓐᓃᑦ 
ᖃᐅᔨᒪᔭᐅᒻᒪᑦ ᓲᖑᓴᕐᓂᐅᔪᒥᒃ. ᓲᖑᓴᕐᓂᖅ ᐃᓕᖅᑯᓯᐅᕗᖅ ᑕᒪᓐᓇ 
ᐱᓕᖅᑭᒃᑕᐃᓐᓇᖅᐸᒃᑐᖅ, ᐱᔮᖅᑯᑕᐅᓂᒃᑯᑦ, ᐊᒻᒪᓗ ᐋᓐᓂᖅᑕᐅᓇᓱᐊᖅᑐᒧᑦ 
ᐋᓐᓂᕈᑎᐅᓇᓱᐊᖅᐸᒃᐳᖅ. ᖃᓄᐃᑦᑐᑐᐃᓐᓇᐅᕗᑦ ᐱᓂᕐᓗᒃᓯᓂᐅᔪᑦ - 
ᑎᒥᒃᑯᑦ, ᐅᖃᐅᓯᒃᑯᑦ, ᐃᓅᖃᑎᒌᒃᑯᑦ, ᖃᕋᓴᐅᔭᒃᑯᑦ, ᐅᕕᓂᖃᑎᒋᖏᓐᓂᕐᒧᑦ 
ᐊᑭᕋᖅᑐᕐᓂᖅ ᓄᓕᐊᕐᓂᒃᑯᑦ. ᑕᒪᕐᒥᒃ ᐱᓂᕐᓗᒃᑕᐅᓇᓱᐊᖅᑐᖅ ᓲᖑᓴᖅᑐᕐᓗ 
ᐃᑲᔪᖅᑕᐅᒋᐊᖃᖅᐴᒃ, ᓲᕐᓗ ᐃᑲᔪᖅᑎᒥᑦ, ᐃᒃᐱᖕᓂᐊᓂᕆᔭᑎᒃ ᐱᔾᔪᑎᑎᓪᓗ 
ᐱᓕᕆᐊᕆᔪᓐᓇᕐᓂᐊᕐᒪᔾᔪᒃ ᑕᐃᒫᒃ ᐃᓕᖅᑯᓯᖃᕋᓱᐊᖅᑎᓪᓗᒋᑦ.

26(1)
ᐊᐅᓚᑦᑎᔨ ᖃᐅᔨᓴᕆᐊᖃᖅᐳᖅ 
ᓱᕈᓯᖅ ᐱᒃᑲᖅᑎᑕᐅᔭᕆᐊᖃᓐᖏᓚᖅ, 
ᐸᐃᕆᕕᒻᒦᖃᑕᐅᑎᓪᓗᒍ,

(a)  ᖃᓄᐃᑦᑐᑐᐃᓐᓇᒃᑯᑦ 
ᑎᒥᖓᒍᑦ ᓱᑰᖅᑕᐅᑦᑕᐃᓕᓗᓂ 
ᐅᖃᐅᓯᒃᑯᑦ ᐃᒃᐱᖕᓂᐊᓂᒃᑯᑦ 
ᐱᓂᕐᓗᒃᑕᐅᑦᑕᐃᓕᓗᑎᒃ, ᐅᕝᕙᓗ

(b)  ᐋᒃᑳᖅᑕᐅᓗᓂ ᑎᒥᖓᒍᑦ 
ᐱᔭᕆᐊᓕᖏᓐᓂᒃ, ᐃᖅᑲᓇᐃᔭᖅᑎᒧᑦ, 
ᓱᕈᓯᐅᖃᑎᒥᓄᑦ ᐊᖓᔪᖅᑳᖏᓐᓂᑦ 
ᓱᕈᓯᐅᓪᓘᓐᓃᑦ ᐸᖅᑭᔨᖓᓂᑦ 
ᐊᖓᔪᖅᑳᕆᔭᐅᔪᑦ ᐸᖅᑭᔨᒋᔭᐅᔪᓪᓗ 
ᐸᐃᕆᕕᒻᒦᑎᓪᓗᒋᑦ.

ᖃᓄᖅ
•  ᐋᖅᑭᒃᓯᓗᑎᑦ ᑐᑭᓯᓇᖅᑐᑦ ᓂᕆᐅᒋᔭᐅᔪᓂᒃ ᐃᖅᑲᓇᐃᔭᖅᑎᑦ 

ᐃᑲᔪᖅᑎᒋᕙᒃᑕᑎᓪᓗ ᖃᓄᖅ ᓱᕈᓯᓄᑦ ᑲᒪᒋᔭᖃᕆᐊᖃᕐᒪᖔᑕ.
•  ᐋᖅᑭᒃᓯᓗᑎᑦ ᑐᑭᓯᓇᖅᑐᑦ ᓂᕆᐅᒋᔭᐅᔪᓂᒃ ᓱᕈᓰᑦ ᐃᒻᒥᖕᓄᑦ ᐃᕝᕕᑦ 

ᑲᒪᒋᖁᔭᖓᒍᑦ.
•  ᐋᖅᑭᒃᓯᓗᑎᑦ ᑐᑭᓯᓇᖅᑐᑦ ᓂᕆᐅᒋᔭᐅᔪᓂᒃ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑎᓄᓪᓗ ᐱᓂᕐᓗᒃᓯᓂᒃᑯᑦ ᐃᓕᖅᑯᓯᐅᔪᑦ 
ᐊᖏᖅᑕᐅᓯᒪᔭᕆᐊᖃᖏᒻᒪᑕ.

•  ᐱᔾᔪᓯᓂᒃ ᓴᖅᑮᓗᑎᑦ ᐱᓕᕆᐊᖃᓂᕐᒧᑦᐃᖅᑲᓇᐃᔭᖅᑎᒥᒃ 
ᐃᑲᔪᖅᑎᓂᓪᓘᓐᓃᑦ ᓱᕈᓯᒧᑦ ᐱᓂᕐᓗᒃᓯᔪᖅ ᓱᕈᓯᒥᒃ, ᓲᕐᓗ:

 –  ᐊᓂᑎᑦᑎᓂᕐᒥᒃ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎᒥᒃ ᐃᑲᔪᖅᑎᒥᓪᓘᓐᓃᑦ 
ᑎᒥᒃᑯᑦ ᓱᑰᖅᓯᔪᒥᒃ, ᑐᓂᓯᑦᑕᐃᓕᒪᑉᐸᓪᓗ ᑎᒥᒃᑯᑦ ᐱᔭᐅᔭᕆᓕᖕᓂᒃ,

 –  ᐅᓂᒃᑳᓕᐊᕆᓗᒍ ᖃᓄᐃᓕᓂᐅᔪᖅ ᓱᕈᓯᓕᕆᔨᒧᑦ ᓇᓗᓇᐃᖅᓯᒐᔭᖅᑐᖅ 
ᖃᓄᐃᑦᑐᒃᑲᓐᓂᕐᓂᖅ ᖃᓄᐃᓕᕐᒪᖔᑦ ᖃᐅᔨᓴᕆᐊᖃᕐᒪᖔᑦ,

 –  ᓇᓗᓇᐃᔭᕐᓗᒍ ᖃᓄᐃᓕᓂᐅᔪᖅ ᐊᖓᔪᖅᑳᕆᔭᐅᔪᓄᑦ 
ᐊᑦᑎᖃᖅᑎᑦᑎᖏᓐᓂᒃᑯᑦ ᖃᓄᐃᓕᖓᓂᐅᔪᖅ ᐱᓕᕆᐊᖑᓂᐊᕐᒪᑦ 
ᑕᐃᒪᐃᓕᒃᑲᓐᓂᔾᔮᖏᒻᒪᓪᓗ.

•  ᐊᔪᕈᓐᓃᑐᐊᕈᕕᑦ, ᑐᓴᖅᑎᓪᓗᒍ ᐊᕕᒃᑐᖅᓯᒪᓂᐅᔪᓄᑦ ᓱᕈᓯᓛᓄᑦ ᐱᓕᕆᔨ 
ᓱᕈᓯᖅ ᐱᓂᕐᓗᒃᑕᐅᓂᖓᓄᑦ ᐃᖅᑲᓇᐃᔭᖅᑎᒧᑦ ᐃᑲᔪᖅᑎᒧᓪᓘᓐᓃᑦ 
ᐱᓕᕆᔨ ᐃᒪᐃᑦᑐᓐᓇᓂᐊᕐᒪᑦ:

 – ᖃᐅᔨᒪᓕᕐᓗᓂ ᖃᓄᐃᓕᖓᓂᐅᔪᒥᒃ ᖃᓄᐃᓕᐅᕈᑎᒋᔭᓂᓪᓗ,
 –  ᐱᑕᖃᖅᑎᑦᑎᔪᓐᓇᕐᓗᓂ ᐃᑲᔪᖅᓱᐃᓂᕐᒥᒃ, ᑐᑭᓯᒋᐊᕈᑎᒃᓴᒥᒃ 

ᐊᓯᖓᓂᓪᓘᓐᓃᑦ ᐃᑲᔪᕈᑎᐅᔪᒥᒃ, ᐊᒻᒪᓗ
 –  ᑲᒻᒫᓪᓚᒃᑎᑕᐅᖏᓪᓗᓂ ᐅᖄᓚᕕᐅᑎᓪᓗᒍ ᐃᓄᓕᕆᔨᒃᑯᓐᓂᑦ ᐅᕝᕙᓗ 

ᖁᕕᐊᓱᒍᓐᓃᖅᓯᒪᔪᖅ ᐊᖓᔪᖅᑳᕆᔭᐅᔪᒥᑦ.
•  ᐱᔾᔪᓯᐅᔪᒥᒃ ᓴᖅᑮᓗᑎᑦ ᐱᓕᕆᐊᖃᓂᕐᒧᑦ ᓱᕈᓯᒥᒃ ᓱᕈᓯᓂᓪᓘᓐᓃᑦ 

ᐱᓂᕐᓗᒃᓯᔪᑦ (ᓲᖑᓴᒃᑐᓪᓘᓐᓃᑦ) ᓱᕈᓯᐅᖃᑎᒥᓂᒃ.
•  ᐃᖅᑲᐅᒪᒋᑦ ᐃᓚᖏᑦ ᐃᓕᖅᑯᓯᐅᔪᑦ, ᓲᕐᓗ ᑎᒡᓗᒃᓯᓂᖅ ᓱᕈᓯᒥᒃ, 

ᐱᓂᕐᓗᒃᓯᓂᐅᒻᒪᑕ ᐃᓐᓇᕐᒧᑦ ᐱᓂᕐᓗᒍᑕᐅᑎᓪᓗᒋᑦ, ᑭᓯᐊᓂ 
ᐱᓂᕐᓗᖕᓂᐅᕙᓐᖏᓚᑦ ᓱᕈᓯᒧᑦ ᐊᖏᖅᑕᐅᓯᒪᑎᓪᓗᒍ. ᐃᓚᒋᔭᐅᑐᐃᓐᓇᕐᒪᑦ 
ᐱᕈᖅᐸᓪᓕᐊᓂᕐᒧᑦ, ᐃᓕᑉᐸᓪᓕᐊᓗᑎᒃ ᖃᓄᖅ ᐃᓕᖅᑯᓯᖃᕆᐊᖃᓂᕐᒥᒃ 
ᐱᓕᕆᔪᓐᓇᕐᓗᒍᓗ ᐃᒃᐱᐊᓂᕆᔭᐅᔪᑦ ᓲᕐᓗ ᓈᒻᒪᖏᑦᑐᒃᑯᑦ ᓂᓐᖓᕐᓂᖅ.

•  ᑐᑭᓯᓗᒍ ᓱᕈᓯᖅ ᓲᖑᓴᕝᕕᐅᑉᐸᑦ ᑕᒪᕐᒥᒃ ᐱᓂᕐᓗᒃᑕᐅᔪᖅ ᓲᖑᓴᒃᑐᕐᓗ 
ᐃᑲᔪᖅᑕᐅᔭᕆᐊᓖᒃ.

•  ᐊᐱᕆᓗᒍ ᓱᕈᓯᓕᕆᔨ ᐃᓱᒪᓕᕆᔨᓘᓐᓃᑦ ᐃᖅᑲᓇᐃᔭᖅᑎᒧᑦ 
ᐅᖃᓪᓚᖃᑎᖃᖁᓗᒍ ᖃᓄᖅ ᐃᓕᓴᖅᓯᔪᓐᓇᓂᕐᒥᒃ ᑭᐅᔾᔪᑎᖃᕈᓐᓇᓂᕐᒧᓪᓗ 
ᓱᕈᓯᖅ ᓱᕈᓯᐅᖃᑎᒥᓂᒃ ᐱᓂᕐᓗᒃᓯᑎᓪᓗᒍ.

ᐊᑐᐊᒐᕋᓛᖅ 26(2)
ᐃᓕᖅᑯᓯᕆᔭᐅᔭᕆᐊᓖᑦ ᐊᐅᓚᑦᑎᔩᑦ 
ᐊᑐᐊᒐᖏᑦ
ᓱᒻᒪᑦ
•  ᓇᓗᓇᐃᖅᑕᐅᑦᑎᐊᕐᓗᓂ ᐃᓕᖅᑯᓯᐅᖁᔭᐅᓯᒪᔪᑦ ᓱᕈᓯᓄᑦ 

ᖃᓄᐃᓕᐅᕈᑕᐅᒐᔭᖅᑐᓪᓗ ᓱᕈᓯᖅ ᒪᓕᙱᑐᐊᖅᐸᑦ

ᖃᓄᖅ ᑐᑭᖃᕐᒪᖔᑦ
•  ᐊᐅᓚᑦᑎᔨ ᑎᑎᕋᖅᓯᒪᔪᑎᒍᑦ ᐊᑐᐊᒐᓕᐅᖅᓯᒪᔭᕆᐊᖃᖅᐳᖅ 

ᓇᓗᓇᐃᔭᐃᓗᓂ ᓂᕆᐅᒋᔭᐅᔪᑦ ᐃᓂᖅᑎᕆᔾᔪᑎᒥᒃ ᓱᕈᓯᓄᑦ 
ᐸᐃᕆᕕᖕᒦᑦᑐᓂ.

•  ᐊᑐᐊᒐᖅ ᑎᑎᕋᖅᓯᒪᔭᕆᐊᖃᖅᐳᖅ ᐊᑲᐅᔪᖅ ᑕᐃᒎᓯᑎᒍᑦ. ᐊᓯᖓᒍᑦ 
ᐅᖃᐅᓯᕆᓗᒍ ᐅᖃᐅᓯᖃᕆᐊᖃᖅᐳᖅ ᓱᕈᓰᖅ ᖃᓄᖅ ᓂᕆᐅᒋᔭᐅᒻᒪᖔᑕ, 
ᖃᓄᐃᓕᐅᕆᐊᖃᕐᓂᕆᓐᖏᑕᖏᑦ.

•  ᐊᑐᐊᒐᖅ ᐃᓚᓕᐅᔾᔨᓯᒪᔭᕆᐊᖃᖅᐳᖅ ᖃᓄᐃᓕᔾᔪᑎᐅᒐᔭᖅᑐᓂᒃ - 
ᐊᐅᓚᑦᑎᔨ ᐃᖅᑲᓇᐃᔭᖅᑎᓘᓐᓃᑦ ᖃᓄᖅ ᐅᖃᓂᐊᕐᒪᖔᑦ ᐅᕝᕙᓗ 
ᖃᓄᐃᓕᐅᕐᓂᐊᕐᒪᖔᑦ - ᓱᕈᓯᖅ ᐃᓕᖅᑯᓯᐅᖁᔭᐅᔪᓄᑦ ᒪᓕᖏᑉᐸᑦ.

•  ᐊᐅᓚᑦᑎᔨ ᐊᑭᓐᓇᒥᐅᑕᒧᐊᖅᓯᔭᕆᐊᖃᖅᐳᖅ ᐊᑐᐊᒐᓂᒃ ᐊᒻᒪᓗ 
ᐊᖓᔪᖅᑳᓕᒫᓄᑦ ᑐᓂᔭᐅᓗᓂ.

•  ᐊᐅᓚᑦᑎᔩᑦ ᐸᐃᕆᕕᖕᓄᑦ ᑐᓂᓯᔭᕆᐊᖃᕐᒥᔪᑦ ᐊᑐᐊᒐᓂᒃ 
ᐃᖅᑲᓇᐃᔭᖅᑎᓕᒫᓄᑦ.

ᖃᓄᖅ
•  ᓴᖅᑮᓗᑎᒃ ᐃᓕᖅᑯᓯᒧᑦ ᐊᑐᐊᒐᓂᒃ ᓂᕆᐅᖕᓂᖃᖅᑎᑦᑎᒐᔭᖅᑐᖅ ᐊᔾᔨᒌᒥᒃ, 

ᑕᐃᒫᑐᐃᓐᓇᐅᖏᑦᑐᒥᒃ, ᐃᓕᖅᑯᓯᑦᑎᐊᕆᒍᓐᓇᕐᓗᑎᒃ ᓱᕈᓯᓕᒫᑦ ᑕᒪᕐᒥᓪᓗ 
ᐃᓐᓇᐃᑦ ᐸᐃᕆᕕᖕᒦᑦᑐᓕᒫᑦ.

•  ᐃᒃᐱᒋᓂᖅᓴᕆᓗᒋᑦ ᓇᓗᓇᐃᔭᐃᓂᕐᒧᑦ ᐃᓕᖅᑯᓯᑦᑎᐊᕙᐅᔪᓂᒃ 
ᓇᓗᓇᐃᕐᓗᒋᓪᓗ ᐲᔭᐃᓐᖏᖔᕐᓗᑎᑦ ᐋᖅᑭᒋᐊᕆᖏᓪᓗᑎᓪᓗ ᐊᑲᐅᖏᑦᑐᑦ 
ᐱᐅᖏᑦᑐᓪᓘᓐᓃᑦ ᐃᓕᖅᑯᓯᕆᔭᐅᔪᑦ.

•  ᑐᕌᒐᖃᕐᓗᑎᑦ ᐊᖏᓂᖅᓴᒃᑯᑦ ᓂᕆᐅᒋᔭᐅᔪᓂᒃ ᓲᕐᓗ, “ᐃᓕᖕᓄᑦ 
ᐱᑦᑎᐊᕆᐊᖃᖅᐳᑎᑦ, ᐊᓯᖕᓄᓪᓗ ᐱᑦᑎᐊᕐᓗᑎᑦ, ᐊᕙᑎᖕᓄᓪᓗ 
ᐱᑦᑎᐊᕐᓗᑎᑦ.” ᑖᒃᑯᑎᒎᓇᖅ ᐊᑐᓂ ᐊᖏᓂᖅᓴᑦ ᓂᕆᐅᒋᔭᐅᔪᑎᒍᑦ 
ᒥᑭᓐᓂᖅᓴᐃᑦ ᓂᕆᐅᒋᔭᐅᔪᑦ ᓈᒻᒪᒃᓯᓕᖅᑎᕈᓐᓇᖅᐸᑎᑦ ᓲᕐᓗ ᐊᒥᖅᑳᕐᓂᖅ, 
ᐊᒡᒐᒃᑯᑦ ᐃᓯᒐᒃᑯᓪᓗ ᐊᓯᒥᒃ ᐊᒃᑐᖅᓯᑦᑕᐃᓕᓗᑎᑦ ᐊᒻᒪᓗᖅᓯᓯᒪᑎᓪᓗᒋᑦ, 
ᐊᓯᖏᓪᓗ. ᓱᕈᓰᑦ ᐃᓕᓐᓂᐊᖅᑎᓪᓗᒋᑦ ᐃᓕᖅᑯᓯᐅᖁᔭᐅᔪᓂᒃ ᖃᓄᖅ 
ᑕᐅᑦᑐᖃᕐᒪᖔᑦ ᓂᐱᖃᕐᒪᖔᓪᓗ − ᐊᑑᑎᒋᓐᖑᐊᕐᓗᒍ, ᐊᒡᒐᑎᑦ ᐃᓯᒐᑎᓪᓗ 
ᐊᒃᑐᐊᓯᖏᓐᓂᒃᑯᑦ ᖃᓄᖅ ᑕᐅᑦᑐᖃᖅᐸ ᐊᒻᒪᓗᖅᓯᓯᒪᑎᓪᓗᑕ, ᖃᓄᖅ 
ᑕᐅᑦᑐᖃᖅᐸ ᑕᖃᐃᖅᓯᕐᓇᐅᑎᓪᓗᒍ, ᐃᒡᓘᑉ ᐃᓗᐊᓂ ᓂᐱᖃᕆᐊᖃᕐᓂᖅ 
ᖃᓄᖅ ᓂᐱᖃᖅᑎᒋᕙ, ᐊᓯᖏᓪᓗ.

26(2)
ᐊᐅᓚᑦᑎᔨᓕᒫᑦ ᓴᖅᑮᔭᕆᐊᖃᖅᐳᑦ, 
ᐊᑭᓐᓇᕐᒧᐊᖅᓯᓗᑎᓪᓗ ᑐᓂᐅᖅᑲᐃᓗᑎᓪᓗ 
ᐃᖅᑲᓇᐃᔭᖅᑎᓄᑦ ᐊᖓᔪᖅᑳᕆᔭᐅᔪᓄᑦ 
ᐸᖅᑭᔨᒋᔭᐅᔪᓪᓘᓐᓃᑦ ᓱᕈᓯᓂᑦ 
ᐸᐃᕆᕕᖕᒦᑦᑐᓂ ᑎᑎᕋᖅᓯᒪᔪᑎᒍᑦ 
ᖃᓄᐃᓕᐅᕈᑎᖃᓂᕐᒧᑦ ᐊᑐᐊᒐᒥᒃ.

•  ᐱᒻᒪᕆᐅᕗᖅ ᓇᓗᓇᐃᕐᓗᒍ ᐃᓕᖅᑯᓯᐅᖁᔭᐅᓯᒪᔪᑦ ᓱᕈᓯᓄᑦ 
ᑕᑯᒃᓴᐅᑎᑕᐅᑎᓪᓗᒋᑦ, ᐱᓗᐊᖅᑐᒥᒃ ᐃᓕᖅᑯᓯᕆᔭᐅᔪᑦ ᑕᒪᒃᑯᐊ ᓄᑖᖑᔪᑦ 
ᐊᒃᓱᕈᓐᓇᖅᑐᓪᓘᓐᓃᑦᓱᕈᓯᓄᑦ. ᑐᑭᓯᒐᓂᖅᑐᖅ ᐅᓂᒃᑳᖅᓯᒪᔪᑦ ᐊᑲᐅᓕᒑᕗᑦ, 
“ᖁᔭᓐᓇᒦᒃ ᐃᒥᒐᖃᐅᑎᒃᑯᕕᓗᓯ ᐊᑐᒃᑲᓐᓂᕈᓐᓇᖅᑐᓄᐊᕋᔅᓯᐅᒃ,” 
ᐅᕝᕙᓗ “ᐅᔾᔨᕆᖅᑲᐅᒐᒃᑭᑦ ᐅᓪᓗᒥ ᐊᒡᒐᑎᑦ ᐃᓯᒐᑎᓪᓗ ᐊᓯᖕᓄᑦ 
ᐊᒃᑐᖅᑕᐃᓕᒪᑎᑕᑎᑦ ᐊᒻᒪᓗᖅᓯᓯᒪᑎᓪᓗᑕ.” ᓇᓗᓇᐃᑦᑎᐊᒃᑲᓐᓂᕐᓗᒍ. 
“ᐱᓕᕆᑦᑎᐊᖅᑐᐊᓘᔪᑎᑦ,” ᓈᒻᒪᓐᖏᓗᐊᕐᒪᑦ.

•  ᑐᕌᒐᖃᕐᓗᑎᑦ ᓇᓗᓇᐃᖅᓯᑦᑎᐊᓂᕐᒥᒃ ᐅᕝᕙᓗ ᓴᓐᖏᓪᓕᒋᐊᕐᓗᒍ 
ᐃᓕᖅᑯᓯᐅᖁᔭᐅᓯᒪᔪᑦ ᒥᑭᓐᓂᖅᐹᖓᒍᑦ ᑎᓴᒪᐃᖅᓱᖅᑐᒥᒃ 
ᓇᓗᓇᐃᖏᓐᓇᕋᓱᐊᖅᐸᓪᓗᒋᑦ ᓈᒻᒪᖏᑦᑐᑦ ᐃᓕᖅᑯᓯᕆᔭᐅᕙᒃᑐᑦ.

•  ᖃᓄᐃᓕᔾᔪᑎᐅᕙᒃᑐᑦ ᐊᔾᔨᒋᕙᖏᒻᒪᒍ ᓱᑰᖅᓯᓂᕐᒥᒃ. ᑖᒃᑯᐊ 
ᓂᕆᐅᒋᔭᐅᓂᒃᑯᑦ ᐅᖃᐅᔾᔪᐃᔾᔪᑎᒋᓗᒋᑦ ᖃᓄᐃᓕᐅᕈᑎᒋᓗᒋᓪᓘᓐᓃᑦ 
ᓱᕈᓯᖅ ᐱᑦᑎᐊᖏᑦᑐᕕᓂᐅᑎᓪᓗᒍ, ᐃᓚᓕᐅᔾᔨᓯᒪᔪᓐᓇᕆᕗᖅ 
“ᓱᑰᖅᓯᓂᕐᒥᒃ” – ᐊᑑᑎᒋᓐᖑᐊᕐᓗᒍ ᖃᓄᐃᓕᐅᓐᖏᑲᐃᓐᓇᕐᓗᓂ.

•  ᖃᓄᐃᓕᔾᔪᑕᐅᒐᔭᖅᑐᑦ ᓇᓗᓇᐃᔭᕐᓗᒋᑦ ᓈᒻᒪᖏᑦᑐᑦ 
ᐊᖏᖅᑕᐅᓯᒪᖏᑦᑐᓄᓪᓗ ᐃᓕᖅᑯᓯᕆᔭᐅᔪᓂᒃ ᐊᑐᐊᒐᒥ.

•  ᒥᑭᓐᓂᖅᐹᖅ ᖃᓄᐃᓕᔾᔪᑎᒥᒃ ᓂᕈᐊᕐᓗᑎᑦ ᓱᕈᓯᒧᑦ ᐃᓕᖅᑯᓯᒋᔭᐅᒐᔭᖅᑐᖅ 
ᓂᕆᐅᒋᔭᐅᔪᑎᒍᑦ. ᐊᑑᑎᒋᓐᖑᐊᕐᓗᒍ “ᑕᑯᒋᑦ” ᐅᕝᕙᓗ ᓂᐱᒃᑯᑦ 
ᐃᖅᑲᐃᓯᔾᔨᑐᐃᓐᓇᐅᑉᐸᑦ ᓈᒻᒪᑐᐃᓐᓇᖅᐳᖅ ᐱᒻᒪᕆᐅᓂᖅᓴᒧᐊᕋᓱᖏᓪᓗᒍ.

•  ᖃᓄᐃᓕᔾᔪᑎᒥᒃ ᓂᕈᐊᕐᓗᑎᑦ ᐊᒃᑐᐊᓂᖃᖅᑐᑦ ᐱᑦᑎᐊᖏᓐᓂᐅᔪᓄᑦ 
ᓇᐅᒃᑯᑐᐃᓐᓇᖅ ᐱᕕᖃᕐᕕᒋᔪᓐᓇᖅᑕᖓᒍᑦ. ᐊᑑᑎᒋᓐᖑᐊᕐᓗᒍ, 
ᓱᕈᓯᖅ ᓱᕈᓯᐅᖃᑎᖏᓐᓂᒃ ᐊᔭᒃᓯᑲᑕᓕᖅᐸᑦ ᓯᓚᒥ ᐱᓐᖑᐊᕐᕕᖓᓂ, 
ᐅᑕᖅᑭᓐᖏᖔᖅᑎᓪᓗᒍ. ᖃᓄᐃᓕᔾᔪᑕᐅᒐᔭᖅᑐᕐᓕ ᑖᓐᓇ ᓱᕈᓯᖅ ᐱᖁᑎᐅᑉ 
ᐃᓚᖓᓂᒃ ᐊᑐᕈᓐᓇᐃᓪᓕᑎᑕᐅᑲᐃᓐᓇᕐᓗᓂ ᐊᑯᓂᐅᓂᕆᔭᖓᒍᑦ.

•  ᓂᕈᐊᕐᓗᑎᑦ ᐊᕐᕌᒍᖏᓐᓄᑦ ᑐᓐᖓᓂᖃᓐᖑᐊᕋᔭᖅᑐᓂᒃ ᖃᓄᐃᓕᔾᔪᑎᓂᒃ. 
ᐊᔾᔨᑦᑕᐃᓐᓇᖓᓂᒃ ᐊᑑᑎᓐᖑᐊᖅ ᖁᓕᖓᓂ ᐊᑐᕐᓗᒍ, ᐊᑯᓂᐅᓂᕆᔭᖓᒍᑦ 
ᓱᕈᓯᖅ ᐱᖁᑎᐅᑉ ᐃᓚᖓᓂᒃ ᐊᑐᖅᑕᐃᓕᓗᓂ ᐊᑯᓂᐅᓂᖅᓴᐅᓗᓂ 
ᐊᖓᔪᒃᓰᑦ ᓱᕈᓯᓄᑦ ᑖᒃᑯᓇᓐᖓᓪᓕ ᓄᑕᕋᐅᓂᖅᓴᓂᑦ.

•  ᐱᓕᒻᒪᒃᓴᖅᑕᐅᒃᑲᓐᓂᕐᓗᑎᑦ ᐃᖅᑲᓇᐃᔭᖅᑎᓘᓐᓃᑦ 
ᐱᓕᒻᒪᒃᓴᖅᑕᐅᒃᑲᓐᓂᕐᓗᓂ ᖃᓄᖅ ᖁᕝᕙᕆᐊᖅᑎᑦᑎᓇᓱᐊᓂᕐᒥᒃ 
ᓴᓐᖏᓪᓕᒋᐊᕐᓗᒋᓪᓗ ᓱᕈᓯᓄᑦ ᐃᓕᖅᑯᓯᐅᖁᒐᔭᖅᑕᑎᑦ, ᐊᕕᒃᑐᖅᓯᒪᔪᓂ 
ᓱᕈᓯᓛᓄᑦ ᐱᓕᕆᔨᒧᑦ ᐃᑲᔪᖅᑕᐅᔪᒪᓗᑎᓪᓘᓐᓃᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᓕᖁᔭᐅᔪᖅ
ᐃᓕᖅᑯᓯᑦᑎᐊᕆᓐᓇᖅᑐᑦ ᐊᑐᐊᒐᖏᑦ
ᓱᒻᒪᑦ
•  ᐊᐅᓚᑦᑎᔩᑦ ᓴᖅᑮᓗᑎᒃ ᐊᑐᓕᖅᑎᑦᑎᓗᑎᓪᓗ ᐃᓕᖅᑯᓯᕐᓄᑦ ᐊᑐᐊᒐᓂᒃ 

ᐱᓕᒻᒪᒃᓴᓂᐅᔪᓂᓪᓗ ᐊᔭᐅᖅᑐᐃᕆᕙᒃᑐᖅ ᐃᖅᑲᒋᔭᖃᑦᑎᐊᕐᓂᒃᑯᑦ 
ᐊᕙᑎᖓᓂ ᓱᕈᓯᓄᑦ ᐊᒻᒪ ᐊᑲᐅᓂᖅᓴᒃᑰᖅᑎᑎᓂᖅ ᐃᖅᑲᓇᐃᔭᖅᑎᓕᒫᓄᑦ, 
ᐃᑲᔪᖅᑎᓄᑦ ᓱᕈᓯᓕᒫᓄᓪᓗ, ᐸᐃᕆᕕᖕᒦᑦᑐᓕᒫᑦ

ᖃᓄᖅ ᑐᑭᖃᕐᒪᖔᑦ
•  ᐊᐅᓚᑦᑎᔨ ᓴᖅᑮᓗᓂ ᐊᑐᓕᖅᑎᑦᑎᓗᓂᓗ ᑎᑎᕋᖅᓯᒪᔪᑎᒍᑦ ᐊᑐᐊᒐᓂᒃ 

ᐱᓕᒻᒪᒃᓴᕐᓂᐅᔪᓂᓪᓗ ᐅᖃᐅᓯᖃᖅᑐᑦ ᐊᐅᓚᑦᑎᔨ ᐃᖅᑲᓇᐃᔭᖅᑎᓗ 
ᖃᓄᐃᓕᐅᕆᐊᖃᕐᒪᖔᑦ ᐅᔾᔨᕈᓱᑦᑎᐊᕐᓂᒃᑯᑦ ᑐᓐᖓᓂᖃᑦᑎᐊᖅᑐᒃᑯᓪᓗ:

 – ᖁᕝᕙᕆᐊᖅᑎᑦᑎᓇᓱᐊᕐᓗᓂ ᐃᖅᑲᒋᔭᖃᑦᑎᐊᖅᑐᒥᒃ ᓱᕈᓰᑦ ᐊᕙᑎᖓᓂ,
 – ᐃᓗᐊᖏᔾᔪᑎᒧᑦ ᐋᖅᑭᒋᐊᕆᖃᑎᒌᒍᓐᓇᓂᕐᒥᒃ ᐊᑐᕐᓗᑎᒃ,
 –  ᐃᑲᔪᖅᓱᐃᑦᑎᐊᖅᑐᒥᒃ ᐊᔭᐅᖅᑐᐃᕆᓂᖃᕐᓗᓂ 

ᐃᓕᖅᑯᓯᑦᑎᐊᕙᐅᒐᔭᖅᑐᒧᑦ.
•  ᐊᑐᐊᒐᖅ ᐊᑕᖏᐅᒪᑎᑦᑎᔪᒥᒃ ᐅᖃᐅᓯᖃᕐᓗᓂ ᑭᓱᒥᒃ 

ᐊᓂᒍᐃᔾᔪᑎᖃᕋᓱᐊᕐᒪᖔᖅᐱᑦ. ᐊᑑᑎᒋᓐᖑᐊᕐᓗᒍ, “ABC ᐸᐃᕆᕕᖕᒥ 
ᐊᑐᖃᑦᑕᖅᐳᒍᑦ ᐃᓗᐊᖏᔾᔪᑎᓂᒃ ᐋᖅᑭᒋᐊᕆᖃᑎᒌᖕᓂᕐᒧᑦ.”

•  ᐱᓕᒻᒪᒃᓴᖅᑕᐅᒋᐊᓖᑦ ᓇᓗᓇᐃᔭᖅᓯᒪᒃᑲᓐᓂᖅᑐᑎᒍᑦ 
ᐅᓂᒃᑳᖃᕐᓗᑎᒃ ᓇᓗᓇᐃᔭᐃᔪᖅ ᐃᖅᑲᓇᐃᔭᖅᑎ, ᐊᒻᒪᓗ ᓱᕈᓰᑦ, 
ᖃᓄᐃᓕᐅᓪᓚᕆᖕᓂᐊᕐᒪᖔᑕ ᖃᓄᕐᓗ ᐅᖃᓪᓚᒋᖕᓂᐊᕐᒪᖔᑕ, ᐅᕝᕙᓗ 
ᖃᓄᖅ ᓂᕆᐅᒋᔭᐅᒻᒪᖔᑕ ᖃᓄᐃᓕᐅᕐᓂᒃᑯᑦ ᐅᖃᓂᒃᑯᓪᓗ, ᑕᐃᒪᐃᒻᒪᑦ 
ᐊᑐᐊᒐᖅ ᐱᓐᖑᖅᑕᐅᕗᖅ. (ᐊᑑᑎᓐᖑᐊᖅ ᑕᑯᔪᓐᓇᖅᐸᑦ ᐅᕘᓇ ᖃᓄᕐᓕ.)

•  ᐊᐅᓚᑦᑎᔨ ᖃᐅᔨᓴᕆᐊᖃᖅᐳᖅ ᐃᖅᑲᓇᐃᔭᖅᑎ ᐅᔾᔨᓱᒃᑲᓗᐊᕐᒪᖔᑦ 
ᐃᓕᖅᑯᓯᕐᒧᑦ ᐊᑐᐊᒐᓂᒃ ᐱᓕᒻᒪᒃᓴᕐᓂᐅᔪᓂᓪᓗ - ᑐᑭᖃᖅᑐᖅ 
ᐅᔾᔨᕆᔭᖃᓂᕐᒥᓂᒃ ᐱᐅᓯᕐᒥᒃ ᓂᕆᐅᒋᔭᐅᔪᒃᑯᑦ ᓱᕈᓯᓂᒃ 
ᖃᓄᐃᓕᐅᖃᑎᖃᖅᑎᓪᓗᒋᑦ.

ᖃᓄᖅ
•  ᐊᑐᐊᒐᒥ ᓇᓗᓇᐃᔭᐅᑎᑦ ᖁᓛᓂ ᓇᓗᓇᐃᖅᑕᐅᓯᒪᕙᒌᖅᐳᑦ. 

ᐊᑑᑎᒋᓐᖑᐊᕐᓗᒍ, “ABC ᐸᐃᕆᕕᖕᒥ ᓱᕈᓯᓕᒫᓄᑦ ᐃᖅᑲᒋᔭᖃᑦᑎᐊᓂᕐᒧᑦ 
ᐊᕙᑎᖓᓃᑎᑦᑎᓇᓱᐊᖅᐸᒃᐳᒍᑦ.”

•  ᐊᑐᓂ ᐊᑐᐊᒐᐃᑦ ᓇᓗᓇᐃᔭᐅᑎᓄᑦ, ᓴᖅᑮᓗᑎᑦ ᓂᕆᐅᒋᔭᐅᔪᑦ 
ᐱᓕᒻᒪᒃᓴᕐᓂᐅᔪᓂᒃ. ᐱᓕᒻᒪᒃᓴᕐᓂᐅᔪᑦ ᑎᑎᕋᕐᓗᒋᑦ ᐃᑲᔪᖅᓱᐃᓂᖃᖅᑐᑦ 
ᐃᖅᑲᒋᔭᖃᑦᑎᐊᕐᓂᒃᑯᑦ ᐊᕙᑎᖃᖅᑐᒥᒃ ᐊᑑᑎᒋᓐᖑᐊᕐᓗᒍ, 
ᐃᓱᒪᒋᓪᓗᒋᑦ ᖃᔅᓯᑦ ᐃᓄᐃᑦ ᐱᓕᕆᖃᑎᒌᖃᑦᑕᖅᐸᑦ, ᖃᓄᕐᓗ 
ᐅᖃᖅᐸᒻᒪᖔᑕ ᖃᓄᐃᓕᐅᖃᑦᑕᕐᒪᖔᑕᓗ, ᑕᒪᓐᓇ ᑕᑯᒃᓴᐅᑎᑦᑎᒐᔭᕐᒪᑦ 
ᐃᖅᑲᒋᔭᖃᑦᑎᐊᕐᓂᒃᑯᑦ ᐊᕙᑎᖃᕐᓂᖓᓂᒃ. ᐊᑑᑎᒋᓐᖑᐊᕐᓗᒋᑦ:

 –  ᑐᓐᖓᓵᕆᕙᒃᑐᒍᑦ ᑕᕝᕙᐅᕗᑏᖅᐸᒃᑐᒍᓪᓗ ᓱᕈᓯᓄᑦ ᐊᑎᖏᑦᑎᒍᑦ, 
ᖃᐅᑕᒫᑦ.

 – ᓱᕈᓯᓄᑦ ᐃᓕᖅᑯᓯᐅᖁᒐᔭᖅᑕᕗᑦ ᐃᔾᔪᐊᖃᑦᑕᖅᐸᕗᑦ.
 –  ᓴᐃᓕᔪᑎᒍᑦ ᓂᓪᓕᐊᕙᒃᐳᒍᑦ ᕿᕕᐊᖓᓪᓚᑦᑖᖃᑦᑕᕐᒥᔭᕗᑦ ᓱᕈᓰᑦ 

ᐅᖃᓪᓚᖃᑎᒋᓕᕌᖓᑦᑎᒍᑦ.

ᐊᑐᓕᖁᔨᔾᔪᑎᒃᓴᖅ
ᐊᐅᓚᑦᑎᔨ ᓴᖅᑮᔭᕆᐊᖃᖅᐳᖅ 
ᐊᑐᓕᖅᑎᑦᑎᓗᓂᓗ ᐊᑐᐊᒐᓂᒃ 
ᐱᓕᒻᒪᒃᓴᐃᔾᔪᑎᓂᓪᓗ ᐊᑐᓂ 
ᐸᐃᕆᕕᖕᒧᑦ ᑖᓐᓇ:

(a)  ᖁᕝᕙᕆᐊᖅᑎᑦᑎᓂᖅ 
ᐃᖅᑲᒋᔭᖃᑦᑎᐊᕐᓂᒃᑯᑦ ᐊᕙᑎᖓᓂᒃ 
ᓱᕈᓯᓕᒫᓄᑦ ᐸᐃᕆᕕᖕᒥᑦᑐᓂᒃ

(b)  ᖁᕝᕙᕆᐊᖅᑎᑦᑎᓂᖅ 
ᐃᓗᐊᖏᔾᔪᑎᓄᑦ 
ᐋᖅᑭᒋᐊᕆᖃᑎᒌᖕᓂᕐᒥᒃ; ᐊᒻᒪᓗ

(c)  ᐊᑐᖅᑕᐅᑎᓪᓗᒍ 
ᐊᔭᐅᖅᑐᐃᕆᑦᑎᐊᓂᖅ ᓱᕈᓯᓄᑦ 
ᑭᐅᔾᔪᑎᑎᐊᕙᐅᒐᔭᖅᑐᑦ 
ᐸᐃᕆᕕᖕᒦᑦᑐᓂ

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

 –  ᐃᓕᓴᖅᓯᓯᒪᕗᒍᑦ ᐊᑐᓂ ᓱᕈᓯᖅ ᐊᔾᔨᐅᖏᑦᑑᒻᒪᑦ, ᐊᒻᒪᓗ 
ᑭᐅᔾᔪᑎᖃᖃᑦᑕᖅᐳᒍᑦ ᐊᔾᔨᒌᖏᓐᓂᕆᔭᖏᑕ ᐱᔪᒪᓂᖏᑦᑎᒍᑦ, 
ᐃᓕᓐᓂᐊᕈᓐᓇᕐᓂᖏᑦᑎᒍᑦ ᐱᔪᓐᓇᕐᓂᕆᔭᖓᒍᓪᓗ.

 – ᐊᑐᓂ ᓱᕈᓯᓄᑦ ᐊᔭᐅᖅᑐᐃᕆᕙᒃᐳᒍᑦ ᓂᕈᐊᖁᓪᓗᒋᑦ.
 –  ᖁᕝᕙᕆᐊᖅᑎᑦᑎᓇᓱᐊᖃᑦᑕᖅᐳᒍᑦ ᐊᑐᓂ ᓱᕈᓯᐅᑉ ᐃᒻᒥᒃᑰᕈᓐᓇᕐᓂᖓ.
•  ᐊᔾᔨᖓᓂᒃᑕᐅᖅ ᐊᑐᐊᒐᓕᐅᕐᓗᑎᑦ ᐱᓕᒻᒪᒃᓴᕈᑎᐅᒐᔭᖅᑐᓂᓪᓗ 

ᖁᕝᕙᕆᐊᖅᑎᑦᑎᓇᓱᐊᖅᑐᒥᒃ “ᐃᓗᐊᖏᔾᔪᑎᒧᑦ ᐋᖅᑭᒋᐊᕆᖃᑎᒌᖕᓂᕐᒥᒃ”, 
ᐊᒻᒪᓗ “ᐊᑲᐅᔪᒥᒃ ᓴᓐᖏᓪᓕᑎᑦᑎᒋᐊᖃᑦᑕᖅᐳᒍᑦ ᐊᔭᐅᖅᑐᐃᕆᓂᒃᑯᑦ 
ᐃᓕᖅᑯᓯᑦᑎᐊᓂᕐᒥᒃ.”

• ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔭᖅᑎᓗ ᖁᓕᖓᓃᑦᑐᓄᑦ ᐃᓕᓯᖁᓗᒋᑦ.
•  ᐊᑐᐊᒐᐃᑦ ᐱᓕᒻᒪᒃᓴᕐᓂᐅᔪᓪᓗ ᑎᑎᕋᕐᓗᒋᑦ ᓇᓗᓇᐃᖅᑕᐅᖁᓪᓗᒋᑦ 

ᐃᓕᖅᑯᓯᑦᑎᐊᕙᐅᖁᔭᑎᑦ, ᐃᓕᖅᑯᓯᑦᑎᐊᕙᐅᓐᖏᖔᖅᑐᑦ ᐊᑐᖁᓐᖏᑕᑎᑦ. 
ᐊᑑᑎᒋᓐᖑᐊᕐᓗᒍ, “ᓂᐱᖃᐅᓯᕆᔭᐅᕙᒃᑐᑎᒍᑦ ᐅᖃᓪᓚᖃᑦᑕᖅᐳᒍᑦ,” 
ᐊᑐᓐᖏᖔᕐᓗᒍ “ᑐᖅᓱᓛᖅᐸᖏᑦᑐᒍᑦ.”

•  ᑕᑭᓗᐊᕌᓗᖏᑦᑐᓂᒃ ᐃᓕᖅᑯᓯᒃᑯᑦ ᐱᓕᒻᒪᒃᓴᖅᑕᐅᖁᔭᕐᓂᒃ 
ᑎᑎᕋᖅᓯᒪᔪᓐᓇᖅᐳᑎᑦ ᐊᑐᓂ ᐊᑐᐊᒐᓄᑦ ᐃᑲᔪᖅᓱᐃᓂᖃᖅᑐᓂᒃ - 
ᓈᒻᒪᒃᓯᓕᕐᓗᒍ “ᐱᐅᓯᖓᒍᑦ” ᐸᐃᕆᕕᐅᑉ ᐊᐅᓚᓂᖓᒍᑦ.

•  ᐊᑐᐊᒐᐃᑦ ᐱᓕᒻᒪᒃᓴᕐᓂᐅᔪᓪᓗ ᑐᑭᓯᒋᐊᕈᑎᒃᓴᓄᐊᖅᑲᕐᓗᒋᑦ 
ᐃᓚᓕᐅᑎᓗᒋᓪᓗ ᑐᑭᓯᒋᐊᕈᑎᒃᓴᓄᑦ ᐊᖓᔪᖅᑳᕆᔭᐅᔪᑦ ᐅᖃᓕᒫᒐᒃᓴᖏᓐᓂ.

•  ᐊᖓᔪᖅᑳᕆᔭᐅᔪᓕᒫᑦ ᐃᖅᑲᓇᐃᔭᖅᑎᓕᒫᓪᓗ ᐸᐃᕆᕕᐅᑉ ᐊᑐᐊᒐᖏᑕ 
ᐊᔾᔨᖓᓂᒃ ᐱᑕᖃᖅᑎᓪᓗᒋᑦ.

•  ᐃᓚᓕᐅᑎᓗᒋᑦ ᐃᓕᖅᑯᓯᕐᒧᑦ ᐊᑐᐊᒐᐃᑦ ᐱᓕᒻᒪᒃᓴᕐᓂᐅᔪᓪᓗ 
ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᕈᑎᖏᓐᓂ.

•  ᐃᖅᑲᓇᐃᔭᖅᑎᓕᒫᑦ ᐊᑎᓕᐅᖅᑎᓪᓗᒋᑦ ᐊᑐᐊᒐᐃᑦ ᐱᓕᒻᒪᒃᓴᓂᐅᔪᓄᓪᓗ 
ᐊᒥᓱᕈᖅᑎᓯᒪᔪᒥᒃ ᓇᓗᓇᐃᖅᓯᓪᓗᓂ ᑐᑭᓯᓂᖏᓐᓂᒃ ᓂᕆᐅᒋᔭᐅᓂᕐᒧᓪᓗ 
ᒪᓕᒋᐊᖃᕐᓂᖏᓐᓂᒃ. ᐊᑎᓕᐅᖅᓯᒪᔪᑦ ᐊᒥᓱᕈᖅᑎᓯᒪᔪᓂ ᐃᒻᒥᒃᑰᖅᑐᑎᒍᑦ 
ᐃᖅᑲᓇᐃᔭᖅᑏᑦ ᑎᑎᖅᑲᖁᑎᖏᓐᓂ.

•  ᐱᓕᕆᖃᑎᒋᓗᒋᑦ ᐃᒻᒥᒃᑰᑐᑎᒍᑦ ᐃᑲᔪᖅᑏᑦ ᑕᐃᒪᐃᑦᑕᕆᐊᖃᓕᕌᖓᑦ 
ᒪᓕᒃᑎᑦᑐᓐᓇᖁᓪᓗᒋᑦ ᐊᑐᐊᒐᓂᒃ ᐱᓕᒻᒪᒃᓴᕐᓂᐅᔪᓂᓪᓗ.

•  ᑐᓐᖓᕕᒋᓪᓗᒍ ᐊᕐᕌᒍᖓ ᐱᕙᓪᓕᐊᓂᖓᑕᓗ ᐃᒻᒥᒃᑰᖅᑐᑎᒍᑦ ᓱᕈᓰᑦ, 
ᐃᓕᓐᓂᐊᖅᑎᓪᓗᒋᑦ ᓱᕈᓯᐅᖃᑎᖏᓐᓄᑦ, ᐃᓐᓇᕐᓄᑦ ᐊᕙᑎᖓᓂᓪᓗ 
ᐃᖅᑲᒋᔭᖃᑦᑎᐊᕈᓐᓇᓂᕐᒧᑦ, ᖃᓄᕐᓗ ᐃᓗᐊᖏᔾᔪᑎᐅᔪᓂᖅ 
ᐋᖅᑭᒋᐊᕆᖃᑎᒌᒍᓐᓇᕐᓗᑎᒃ.

ᓂᕆᓐᓇᐃᑦ, ᑕᒧᓗᒐᐃᑦ ᐊᒻᒪᓗ 
ᓂᖀᑦ ᓂᕆᔭᐅᓂᐊᕐᓂᖏᑦ

10

ᐃᓚᖓ 10
ᓂᕆᓐᓇᐃᑦ, ᑕᒧᓗᒐᐃᑦ ᐊᒻᒪᓗ 
ᓂᖀᑦ ᓂᕆᔭᐅᓂᐊᕐᓂᖏᑦ
ᑖᓐᓇ ᐃᓚᖓ ᕿᒥᕐᕈᔪᖅ ᒪᓕᑦᑕᐅᔭᕆᐊᓕᓐᓂᒃ ᓂᕿᓕᕆᔪᖃᖅᑎᓪᓗᒍ 
ᐸᐃᕆᕕᒻᒥ. ᐅᑯᓂᖓ ᐅᖃᐅᓯᓕᒃ:

•   ᓂᕿᑦᑎᐊᕙᐃᑦ ᓂᖅᑎᐅᖅᑕᐅᔭᕆᐊᓖᑦ
• ᐋᖅᑭᒃᓱᐃᓗᓂ ᓂᕆᔭᐅᓂᐊᖅᑐᓂᑦ ᒪᓕᑦᑕᐅᔭᕆᐊᓖᑦ
• ᐊᑦᑕᓇᙱᑐᒃᑯᑦ ᓂᕿᓕᕆᓂᖅ
• ᖃᑦᑎᐊᖅᑎᕐᓗᑎᑦ ᓱᕈᓰᑦ ᓂᕆᖃᑦᑕᕆᐊᖃᕐᓂᖏᑦ
• ᐱᐊᕋᐃᑦ ᓂᕆᑎᑕᐅᓂᖏᑦ
•  ᑎᒥᑉ ᓈᒻᒪᒋᙱᑕᖏᓐᓂᒃ ᓂᕆᑎᑦᑎᑦᑕᐃᓕᓂᖅ ᐊᓯᖏᓪᓗ 

ᐃᓱᒫᓘᑎᒋᔭᐅᔪᑦ
• ᐃᒥᕐᒥᒃ ᐃᒥᕐᓂᖅ

ᐊᑐᐊᒐᕋᓛᒃ 27(1) ᐊᒻᒪᓗ (2)
ᓂᕿᑦᑎᐊᕙᐃᑦ 
ᐅᐸᓗᖓᐃᔭᖅᑕᐅᔭᕆᐊᓖᑦ ᐃᓄᐃᑦ 
ᓂᕿᖏᓪᓗ
ᐊᑐᐊᒐᕋᓛᒃ 31(1) ᐊᒻᒪᓗ (2)
ᓴᖅᑭᔮᖅᑎᓪᓗᒋᑦ ᓂᕆᔭᐅᓂᐊᖅᑐᑦ 
ᐊᒻᒪᓗ ᐊᓯᔾᔨᕐᓂᖏᑦ ᓯᕗᓂᐊᒍᑦ 
ᓂᕆᓐᓇᐅᓚᐅᙱᑎᓪᓗᒍ
ᓱᒻᒪᑦ
•  ᓂᖀᑦ ᖃᓚᒃᑕᐅᔪᑦ ᓱᕈᓯᕐᓄᑦ ᓈᒻᒪᖁᓪᓗᒋ ᓂᕿᑦᑎᐊᕙᐅᖁᓪᓗᒋᓪᓗ
•  ᖃᐅᔨᒪᓇᑦᑎᐊᖁᓪᓗᒍ ᐊᖓᔪᖅᑳᕆᔭᐅᔪᑦ ᖃᐅᔨᒪᒐᓗᐊᕐᒪᖔᑕ 

ᓂᕆᔭᐅᓛᖅᑐᓂᑦ ᑕᒧᐊᒃᓴᐅᓛᖅᑐᓪᓗ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓂᕿᑦᑎᐊᕙᓂᒃ ᓂᕆᑎᑦᑎᔭᕆᐊᓕᒃ, ᒪᓕᑦᑕᐅᓗᑎᑦ 

ᓄᓇᕘᒥ ᓂᕿᓂᒃ ᖃᐅᔨᒪᔾᔪᑏᑦ.
•  ᐊᕐᕌᒍᑕᒫᑦ ᖃᐅᔨᓴᕐᓂᖏᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 

ᑲᒪᔨ ᐱᖃᓯᐅᔾᔨᖃᑦᑕᓂᐊᖅᑐᖅ ᖃᐅᔨᓴᕐᓗᓂ ᓂᕆᔭᐅᓂᐊᖅᑐᑦ 
ᑎᑎᕋᖅᑕᐅᓯᒪᓂᖏᓐᓂᑦ. ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ 
ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

•  ᐊᐅᓚᑦᑎᔨᐅᔪᖅ ᓂᕆᑎᑦᑎᒍᓐᓇᖅᑐᖅ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᖅ 
ᓂᕿᖃᖅᑎᑦᑎᒍᓐᓇᕐᒥᔪᖅ.

•  ᐃᓄᐃᑦ ᓂᕿᖏᑦ ᐱᖃᓯᐅᔾᔭᐅᔪᓐᓇᖅᑐᑦ ᓂᕆᔭᐅᓂᐊᖅᑐᑦ 
ᐸᕐᓇᐅᑕᐅᑎᓪᓗᒋᑦ.

•  ᓂᕆᔭᐅᓂᐊᖅᑐᑦ ᐸᕐᓇᑕᐅᓯᒪᓂᖏᑦ ᓴᖅᑭᖅᑎᑕᐅᓯᒪᔭᕆᐊᓖᑦ ᐱᓇᓱᐊᕈᓯᑉ 
ᓯᕗᓂᐊᒍᑦ. (ᐱᓇᓱᐊᕈᓰᑦ ᐊᒥᓱᓪᓗ ᓯᕗᓂᐊᒍᑦ ᑕᑯᒃᓴᐅᑎᑕᐅᔪᓐᓇᒥᕐᔪᑦ.) 

•  ᓇᓕᐊᑐᐃᓐᓇᑦ ᓂᕆᔭᐅᓂᐊᖅᑐᑦ ᐸᕐᓇᐅᑕᐅᓯᒪᓂᖏᑦ 
ᓴᖅᑭᔮᖅᑎᑕᐅᓯᒪᔭᕆᐊᓖᑦ ᐅᓪᓗᑉ ᐊᑕᐅᓯᑉ ᓯᕗᓂᐊᒍᑦ 
ᓂᕆᑎᑦᑎᔪᖃᓚᐅᙱᓐᓂᖓᓂᒃ.

27
(1) ᓂᕿᑦᑎᐊᕙᐃᑦ ᓂᕆᔭᐅᖃᑦᑕᖁᔭᐅᔪᑦ 
ᓂᕿᓕᕆᔨᒧᑦ ᒪᓕᓪᓗᒋᑦ ᐊᐅᓚᑦᑎᔨᒧᑦ 
ᓱᕈᓯᑉ ᐊᖓᔪᖅᑳᖏᓐᓄᓘᓐᓃᑦ 
ᒥᐊᓂᖅᓯᔨᖏᓐᓄᓘᓐᓃᑦ ᑐᓂᔭᐅᔭᕆᐊᓖᑦ, 
ᐊᑐᓂᑦ ᓱᕈᓯᕐᓄᑦ ᐸᐃᕆᕕᓕᐊᖅᐸᑦᑐᓄᑦ.

(2) ᓂᖀᑦ ᑕᐃᔭᐅᔪᑦ ᑕᕝᕙᓂ 
ᑎᑎᕋᖅᓯᒪᔪᓂᑦ ᐱᖃᓯᐅᔾᔨᔪᓐᓇᕐᒥᔪᑦ 
ᐃᓄᐃᑦ ᓂᕿᖏᑦ, ᐊᐅᓚᑦᑎᔨᐅᔪᖅ 
ᓚᐃᓴᓐᓯᑖᖅᓯᒪᓐᓂᕈᓂ ᐃᓄᐃᑦ 
ᓂᕿᖏᓐᓂᒃ ᓂᕆᑎᑦᑎᖃᑦᑕᓂᐊᕐᒪᑦ 
ᐱᔪᒥᓂᐅᓪᓗᓂ ᐱᓕᕆᕝᕕᒻᒥ ᑲᒪᒋᔭᓕᒃ 
ᓄᓇᒥᐅᑕᓂᑦ.

31
(1) ᓂᕆᔭᐅᓂᐊᖅᑐᑦ 
ᐅᐸᓗᖓᐃᔭᖅᑕᐅᔭᕆᐊᓖᑦ 
ᓴᖅᑭᖅᑎᑕᐅᓯᒪᓗᑎᓪᓗ ᐱᓇᓱᐊᕈᓯᑉ 
ᓯᕗᓂᐊᒍᑦ ᓴᖅᑭᔮᖅᑐᒦᑎᑕᐅᓗᑎᑦ 
ᐸᐃᕆᕕᒻᒥ.

(2) ᓇᓕᐊᑐᐃᓐᓇᐃᑦ ᐊᓯᔾᔨᖅᑐᑦ 
ᓂᕆᔭᐅᓂᐊᖅᑐᑦ ᑎᑎᕋᖅᑕᐅᓯᒪᓂᖏᓐᓂᑦ 
ᓴᖅᑭᖅᑎᑕᐅᓯᒪᔭᕆᐊᓖᑦ 
ᓂᕆᑎᑦᑎᔪᖃᓚᐅᙱᓐᓂᖓᓂᒃ.

ᖃᓄᖅ
•  ᐱᓂᐅᔾᔨᓇᙱᓂᖅᓴᐅᒐᔭᖅᑐᖅ ᐸᕐᓇᓯᒪᒍᕕᑦ ᓂᕆᔭᐅᓂᐊᖅᑐᑦ 

ᑎᑎᕋᖅᓯᒪᔮᕈᕕᒋᑦ ᑎᓴᒪᑦ ᐱᓇᓱᐊᕈᓰᑦ ᓯᕗᓂᐊᒍᑦ ᐅᖓᑖᓄᓪᓗ, ᐊᒻᒪᓗ 
ᐊᑐᓕᖅᑭᒃᑖᓗᒋᑦ ᓂᖀᑦ ᓂᕆᔭᐅᓂᐊᖅᑐᑦ ᑎᑎᕋᕐᓗᒋᑦ.

•  ᐊᐱᕆᓗᒍ ᓂᕿᑦᑎᐊᕙᓕᕆᔨ ᐃᑲᔪᖅᑕᐅᔪᒪᓗᑎᑦ, ᐅᕝᕙᓘᓐᓃᑦ 
ᕿᒥᕐᕈᖃᑎᒋᓗᒍ ᓂᕆᔭᐅᓛᖅᑐᑦ ᑎᑎᕋᖅᑕᐅᓯᒪᓂᖏᓐᓂᑦ.

•  ᕿᒥᕐᕈᓗᒋᑦ ᓂᕆᔭᐅᓛᖅᑐᑦ ᑎᑎᕋᖅᓯᒪᖏᓂᑦ ᐊᓯᔾᔨᕆᐊᖃᕋᐃᒍᕕᒋᑦ 
ᐊᓯᔾᔨᖃᑦᑕᕐᓗᒋᑦ − ᓲᕐᓗ, ᐃᓱᒪᒋᒋᐊᕐᓗᒋᑦ ᐊᕐᕌᒍᑉ ᐃᓚᖓᓂ ᓂᖀᑦ 
ᐊᑐᐃᓐᓇᐅᒪᓲᑦ, ᖃᓄᐃᓕᐅᕈᑕᐅᓲᑦ, ᓄᓇᓖᑦ ᐊᖑᓇᓱᖃᑦᑕᕐᓂᖏᑦ, 
ᐊᓯᖏᓪᓗ.

•  ᓴᖅᑭᔮᖅᑎᖃᑦᑕᕐᓗᒋᑦ ᓂᕆᔭᐅᓛᖅᑐᑦ ᑎᑎᕋᖅᓯᒪᓂᖏᑦ ᑐᑭᓯᒋᐊᕐᕕᒻᒥ 
ᐱᓇᓱᐊᕈᓯᑉ ᓯᕗᓂᐊᒍᑦ, ᐊᒻᒪᓗ ᐊᒥᓱᓄᑦ ᓯᕗᓂᐊᒍᑦ ᐱᓇᓱᐊᕈᓰᑦ.

•  ᓴᖅᑭᖅᑎᖃᑦᑕᕐᓗᒋᑦ ᓂᕆᔭᐅᓛᖅᑐᑦ ᐸᕐᓇᒍᑕᐅᓯᒪᓂᖏᑦ ᐊᓯᔾᔨᑐᐊᕋᐃᑉᐸᑕ, 
ᑭᓯᐊᓂᓕ ᐅᓪᓗᖅ ᐊᑕᐅᓯᖅ ᓯᕗᓂᐊᒍᑦ. ᐊᒥᐊᕐᓗᒋᑦ ᐊᓯᔾᔨᖅᓯᒪᔪᑦ 
ᐊᖓᔪᖅᑳᕆᔭᐅᔪᑦ ᖃᐅᔨᔪᓐᓇᑎᐊᕐᓂᐊᕐᒪᒋᑦ.

•  ᐃᓄᐃᑦ ᓂᕿᖏᓐᓂᒃ ᓂᕆᑎᑦᑎᒍᓐᓇᕐᓂᓕᒫᖕᓂᒃ ᓂᕆᑎᑦᑎᖃᑦᑕᕐᓗᓯ.
•  ᖃᐅᔨᒪᒋᐊᕐᓗᑎᑦ ᖃᐅᔨᒪᔭᐅᔪᓂᑦ ᑎᒥᑉ ᓈᒻᒪᒋᙱᑕᖏᓐᓂᒃ 

ᓂᕆᔭᐅᓛᖅᑐᓂᑦ ᐅᐸᓗᖓᐃᔭᐃᑎᓪᓗᒋᑦ. ᓱᕈᓯᖅ ᐃᓅᒍᓐᓃᕈᓐᓇᕈᓂ 
ᓂᕿᓂᒃ ᑎᒥᖓ ᓈᒻᒪᓴᙱᓐᓂᖓᓂᑦ ᐱᔭᕆᐊᑭᓛᖑᒐᔭᖅᐳᕐᓕ ᓂᖀᑦ 
ᑕᐃᒃᑯᐊ ᐱᖃᓯᐅᑎᙱᑎᐊᒻᒪᕆᓪᓗᒋᑦ, ᑖᒃᑯᐊ ᓂᖀᑦ ᐃᓛᓐᓂᒃᑯᑦ 
ᐊᑦᑐᖅᓯᔪᒥᓂᐅᒍᑎᑦ ᑭᓱᑐᐃᓐᓇᕐᓂᑦ ᓱᕈᓯᕐᒧᑦ ᐊᑦᑐᖅᑕᐅᓗᑎᓪᓗ 
ᑐᖁᓐᓇᕈᓐᓇᒥᒻᒪᑕ.

•  ᕿᒥᕐᕈᖃᑦᑕᕐᓗᒋᑦ ᓂᖀᑦ ᐱᓇᓱᐊᕈᓯᑕᒫᑦ ᓇᓗᓇᐃᖅᓯᒐᔭᕋᕕᑦ 
ᑭᓱᑖᕆᐊᖃᕐᒪᖔᖅᐱᑦ ᐅᕝᕙᓘᓐᓃᑦ ᐊᓯᔾᔨᕆᐊᖃᕐᒪᖔᖅᐱᒋᑦ 
− ᓲᕐᓗ, ᒥᓪᓗᐊᒐᖅᑕᖃᒃᑲᓐᓂᕈᓂ ᖃᐅᔨᒪᑦᑎᐊᕆᐊᕆᑦ 
ᓂᕆᔭᐅᓛᖅᑐᓅᖅᓯᒪᒐᓗᐊᕐᒪᖔᖅᐱᒋᑦ.

•  ᐊᖓᔪᖅᑳᕆᐅᔪᖅ ᓂᕿᒡᒋᕈᓂ ᕿᑐᕐᖓᒥᓄᑦ, ᐊᐱᕆᒃᑭᑦ ᐊᑎᓕᐅᖁᓗᒋᑦ 
ᓱᕈᓯᑉ ᐊᑎᖓᓂᑦ, ᖃᓄᖅ ᑐᖅᑯᖅᑕᐅᔭᕆᐊᖃᕐᒪᖔᑐᖅ (ᓲᕐᓗ 
ᖁᐊᒃᑯᕕᒻᒦᑎᑕᐅᓗᓂ) ᐊᒻᒪᓗ ᖃᓄᖅ ᐆᑕᐅᔭᕆᐊᖃᕐᒪᖔᖅ 
(ᐆᓇᖅᓯᑎᑕᐅᑐᐃᓐᓇᕐᓗᓂ).

•  ᐊᖓᒧᖅᑳᕆᔭᐅᔪᖅ ᓂᕿᒥᒃ ᓇᒃᓴᕈᓂ ᓂᕿᑦᑎᐊᕙᐅᙱᑦᑐᒥᒃ − ᓲᕐᓗ 
ᐸᑏᑏᓂᒃ − ᓱᕈᓯᖅ ᐅᖃᐅᑎᓗᒍ ᐅᑎᖅᑎᖁᓗᒍ ᐊᖏᕐᕋᐅᑎᓂᐊᕐᒪᒍ, 
ᓱᕈᓯᖅ ᓂᕿᑦᑎᐊᕙᓂᒃ ᓂᕆᑎᖃᑦᑕᕐᓗᒍ, ᐊᒻᒪᓗ ᐅᖃᖃᑎᒋᓗᒍ 
ᐊᖓᔪᖅᑳᕆᔭᐅᔪᖅ ᓱᕈᓯᖅ ᐊᐃᔭᐅᒍᓂ.

•  ᐊᖓᔪᖅᑳᕆᔭᐅᔪᑦ ᐆᑦᑑᑎᓂᑦ ᐅᖃᐅᑎᓗᒍᑦ ᐊᒻᒪᓗ ᖃᓄᐃᑦᑐᓂᒃ 
ᓇᒃᓴᕈᓐᓇᕐᒪᖔᖅ ᐅᖃᐅᑎᓗᒍ ᐅᓪᓗᕈᕐᒥᑕᕋᒃᓴᓂᓪᓗ, ᐊᒻᒪᓗ ᖃᓄᐃᑦᑐᓂᑦ 
ᓂᕿᓂᑦ ᓇᒃᓴᕆᐊᖃᙱᒻᒪᖔᑕ ᐅᖃᐅᑎᒻᒥᓗᒍ.

ᐊᑐᐊᒐᕋᓛᖅ 32
ᑐᖅᑯᖅᑕᐅᓯᒪᑦᑎᐊᕆᐊᖃᕐᓂᖏᑦ 
ᓂᖀᑦ ᐊᑦᑕᓇᖅᑕᐃᓕᖁᓪᓗᒋᑦ, 
ᓂᕿᓕᕆᔾᔪᑏᑦ ᐊᒻᒪᓗ ᖃᓚᑦᑎᓂᖅ
ᓱᒻᒪᑦ
•  ᓂᖀᑦ ᑐᖅᑯᖅᑕᐅᓯᒪᑦᑎᐊᖁᓪᓗᒋᑦ, ᑲᒪᒋᔭᐅᑦᑎᐊᖁᓪᓗᒋᑦ ᐊᒻᒪᓗ 

ᖃᓚᒃᑕᐅᓗᑎᑦ ᐊᑦᑕᓇᙱᑐᒃᑯᑦ
• ᐋᓐᓂᐊᓕᕐᓇᖅᑐᑖᖁᓇᒋᑦ ᐱᐅᒍᓐᓃᕐᓗᑎᑦ ᓯᐊᕐᒪᖅᑕᐅᖁᓇᒋᓪᓗ ᖁᐱᕐᕈᐃᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᔾᔪᓯᖏᑦ ᑐᖅᑯᐃᓗᓂ ᑲᒪᓗᓂ ᐊᒻᒪᓗ ᖃᓚᓪᓗᒋᑦ ᓂᖀᑦ 

ᒪᓕᒋᐊᓖᑦ ᐅᖓᑕᐅᔨᒻᒪᕆᓪᓗᒋᓪᓘᓐᓃᑦ ᑕᒪᐃᓐᓂ ᐋᓐᓂᐊᖅᑕᐃᓕᓂᕐᒧᑦ 
ᐊᑐᐊᒐᕋᓛᖏᑦ ᑐᑭᒧᐊᕈᑎᖏᓪᓗ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᓴᖃᑦᑕᓂᐊᕐᒥᔪᑦ ᐊᐅᓚᓂᖏᓐᓂᒃ 
ᑐᖅᑯᐃᓗᓂ, ᑲᒪᓗᓂ, ᐊᒻᒪᓗ ᖃᓚᑦᑎᓗᓂ ᓂᕿᓂᑦ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ 
ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

ᖃᓄᖅ
•  ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 

ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨ, ᐅᖃᐅᔾᔭᐅᒋᐊᕈᒪᓗᑎᑦ 
ᑐᑭᒧᐊᖅᑎᑕᐅᔭᕆᐊᖃᕈᕕᓪᓘᓐᓃᑦ ᖃᖓᑐᐃᓐᓇᒃᑯᑦ. ᐊᕐᕌᒍᑕᒫᑦ 
ᖃᐅᔨᓴᖅᑕᐅᓇᓱᓐᓂᖓᓂᒃ ᐅᑕᖅᑭᑐᐃᓐᓇᖏᓪᓗᑎᑦ.

•  ᑐᖅᑯᕐᓗᒋᑦ ᓱᕋᒍᓐᓇᖅᑐᑦ ᓂᖀᑦ ᓲᕐᓗ ᐃᒻᒧᒃ, ᓰᓯ, ᔫᒍᑦ, ᒪᓐᓃᑦ, ᓂᖀᑦ 
ᐊᒻᒪᓗ ᐃᖃᓗᒃ ᖁᐊᒃᑯᕕᒻᒧᑦ, ᖃᐅᔨᒪᑦᑎᐊᕐᓗᑎᑦ ᓂᓪᓕᓇᖅᑎᑦᑎᔾᔪᑎᖓ 
ᐱᐅᒐᓗᐊᕐᒪᖔᖅ ᐊᒻᒪᓗ ᓂᓪᓕᖃᕐᓂᖃᕐᓗᓂ 4ºC (40ºF) ᐅᕝᕙᓘᓐᓃᑦ 
ᓂᓪᓕᓇᕐᓂᖅᓴᐅᓗᓂ.

•  ᖁᐊᑦ ᖁᐊᖃᐅᑎᒦᑎᓪᓗᒋᑦ ᓂᓪᓕᓇᕐᓂᖓ -18ºC (0ºF) ᐅᕝᕙᓘᓐᓃᑦ 
ᓂᓪᓕᓇᕐᓂᖅᓴᐅᓗᓂ.

•  ᓂᓪᓕᓇᖅᑐᒥᒃ ᐃᒥᕐᒥᒃ ᐊᑐᕐᓗᑎᑦ ᒪᕐᖑᖅᓰᓗᑎᑦ, ᐅᕝᕙᓘᓐᓃᑦ 
ᖁᐊᒃᑯᕕᒻᒦᑎᑦᑎᓗᑎᑦ. ᐊᓯᖏᑦ ᓂᖀᑦ ᑐᖅᑯᕐᓗᒋᑦ ᒪᓕᓪᓗᒋᑦ ᖃᓄᖅ 
ᑐᖅᑯᖅᓯᒪᔭᕆᐊᖃᕐᒪᖔᑕ ᐴᖏᓐᓂᒃ ᐅᖃᖅᓯᒪᔪᑦ.

•  ᓂᖀᑦ ᐊᒻᒪᖃᑦᑕᖏᓪᓗᒋᑦ − ᑲᒪᒋᓗᐊᙱᒃᑯᕕᒋᑦ ᓱᕈᙱᓂᖅᓴᐅᒐᔭᖅᑐᑦ 
ᐊᓯᖏᓐᓄᑦ ᓂᕿᓄᑦ ᐊᑦᑐᖅᑕᐅᙱᓂᖅᓴᐅᒍᑎᑦ.

•  ᓂᖀᑦ ᐊᑦᑕᓇᖅᑕᐃᓕᑎᓪᓗᒋᑦ ᑲᒪᒋᔭᐅᑎᓪᓗᒋᑦ ᐊᒡᒐᑎᑦ 
ᐅᐊᓴᐃᓐᓇᖃᑦᑕᕈᕕᒋᑦ ᐊᑦᑕᓇᙱᓂᖅᓴᐅᒐᔭᖅᑐᖅ, ᐊᒻᒪᓗ ᐅᐊᓴᖃᑦᑕᕐᓗᒋᑦ 
ᐲᖅᓴᐅᒻᒥᑦ ᐊᑐᕐᓗᑎᓪᓗ ᓲᕐᓗ ᓵᓂᑦ ᐊᒡᒍᐃᕕᓐᓂᓗ.

32
ᑕᒪᐃᓐᓂ ᐊᐅᓚᑦᑎᔨᐅᔪᖅ ᒪᓕᒋᐊᓕᒃ 
ᑕᒪᐃᓐᓂ ᐋᓐᓂᐊᖅᑕᐃᓕᒪᓂᕐᒧᑦ 
ᐊᑐᐊᒐᕋᓛᕐᓂᑦ ᑐᑭᒧᐊᕈᑎᖏᓪᓗ ᓂᖀᑦ 
ᑐᖅᑯᖅᑕᐅᑎᓪᓗᒋᑦ, ᑲᒪᒋᔭᐅᑎᓪᓗᒋᑦ 
ᐊᒻᒪᓗ ᖃᓚᒃᑕᐅᑎᓪᓗᒋᑦ.

•  ᐅᐊᓴᓚᐅᖅᑎᓪᓗᒋᑦ ᐊᒡᒐᑎᑦ ᓂᕿᓕᕆᕖᑦ ᐊᒻᒪᓗ ᖃᓚᑦᑎᕖᑦ 
ᐊᒻᒪᓗ ᖃᐅᔨᒪᑦᑎᐊᕆᐊᕆᑦ ᐃᖅᑲᓇᐃᔭᖅᑏᑦ ᐅᐊᓴᐃᓐᓇᕆᐊᖃᕐᒪᑕ 
− ᐆᓇᖅᑐᒥᒃ ᐃᒥᕐᒥᒃ ᐊᑐᕐᓗᑎᑦ, ᐅᐊᓴᐅᑎᓕᒻᒥᒃ 20 ᓴᑲᓐᔅ 
ᐊᑯᓂᐅᑎᒋᔪᖅ ᓂᕿᓕᓚᐅᙱᓂᕐᓂᑦ, ᐊᒻᒪᓗ ᐅᐊᓇᐃᓐᓇᖃᑦᑕᕐᓗᑎᑦ 
ᓂᖅᑎᐅᖅᓯᒪᙱᑦᑐᓂᒃ ᓂᕿᓕᕆᓚᐅᖅᑎᓪᓗᙱᑦ ᓂᕿᓂᑦ 
ᑎᖕᒥᐊᓂᓪᓗ, ᐊᓇᕐᕕᒻᒦᙶᕐᓗᑎᓪᓗ, ᖁᑦᑕᕐᕕᓕᕆᓚᐅᖅᑎᓪᓗᑎᑦ, 
ᓯᒡᒐᓕᐊᖅᑐᓚᐅᖅᑎᓪᓗᑎᑦ ᐆᒪᔪᕐᓂᓗ ᐊᑦᑐᖅᓯᓚᐅᖅᑎᓪᓗᑎᑦ.

•  ᐊᐅᒃᑕᔫᓂᑦ ᕿᔪᓐᓂᓘᓐᓃᑦ ᐊᒡᒍᐃᕕᓂᑦ ᐊᑐᖃᑦᑕᕐᓗᑎᑦ. ᐊᑐᖃᑦᑕᕐᓗᑎᑦ 
ᐊᓯᖏᓐᓂᒃ ᐊᒡᒍᐃᕕᓂᑦ ᓂᕿᓄᑦ ᐊᓯᖏᓐᓄᓪᓗ ᐃᓛᒃᑰᖓᓗᒋᑦ.

•  ᐅᐊᓴᖃᑦᑕᕐᓗᒋᑦ ᐊᒡᒍᐃᕖᑦ, ᓴᕖᑦ, ᐊᓘᑏᑦ ᐊᒻᒪᓗ ᑰᖃᕐᕕᒻᒥ ᓵᑦ 
ᖄᖏᑦ ᐆᓇᖅᑐᒥᒃ ᐅᐊᓴᐅᑎᓕᒻᒥᒃ ᐊᑐᕐᓗᑎᑦ ᓂᕿᓕᕆᓚᐅᖅᑎᓪᓗᑎᑦ, 
ᐊᓯᖏᓐᓂᓪᓗ ᑲᒪᓂᐊᖅᑎᓪᓗᑎᑦ. ᐲᖅᓴᐅᑎᓕᒻᒥᒃ ᐊᑐᖃᑦᑕᕐᓗᑎᑦ 
ᐊᑕᐅᓯᐊᕐᔪᐊᕐᖑᓐᓃᑦ ᐅᓪᓗᖅ ᐊᑕᐅᓯᕐᒥᒃ.

•  ᑕᒪᐃᓐᓂ ᓰᓇᖅᑐᑦ ᐱᕈᖅᑐᒥᓃᑦ ᐱᕈᖅᑐᒥᓃᓪᓗ ᐅᐊᓴᖅᑕᐃᓐᓇᐅᔭᕆᐊᓖᑦ 
ᐊᒡᒍᖅᑕᐅᓚᙱᑎᓪᓗᒋᑦ ᖃᓚᑦᑕᐅᓚᐅᙱᓐᓂᖏᓐᓂᓪᓗ ᓰᕐᓇᖅᑐᑦ 
ᐱᕈᖅᑐᒥᓃᑦ ᐱᕈᖅᑐᒥᓃᓪᓗ ᐊᒃᓴᓕᓗᒋᑦ ᑎᓴᐃᖓᔪᒥᒃ ᐃᒥᕐᒥᒃ 
ᑯᕕᑎᑦᑎᓗᑎᑦ.

•  ᐆᓯᒪᙱᑦᑐᑦ ᓂᖀᑦ ᐃᓛᒃᑰᖓᑎᓪᓗᒋᑦ ᓂᕿᓂᒃ ᓂᕆᔭᒃᓴᓂᑦ. ᓂᖀᑦ 
ᐆᓯᒪᙱᑦᑐᑦ ᐊᓪᓕᖅᐹᖓᓃᑎᓪᓗᒋᑦ ᖁᐊᒃᑯᕕᒻᒥ ᐊᐅᖏᑦ ᑯᑐᕐᓂᐊᙱᒻᒪᑕ 
ᐊᓯᖏᓐᓄᑦ ᓂᕿᓄᑦ.

•  ᖃᐅᔨᒪᑦᑎᐊᕆᑦ ᐋᓐᓂᐊᓕᕐᓇᖅᑐᑦ ᖁᐱᕐᕈᐃᑦ ᑐᖁᒐᓗᐊᕐᒪᖔᑕ ᐆᓪᓗᒋᑦ 
ᓂᖀᑦ ᐆᓇᕐᓂᕆᒋᐊᓕᖏᑦ ᐆᓪᓗᒋᑦ:

 – 71ºC (160ºF) ᑲᔪᖅ ᐃᒻᒧᒃᓯᐅᒐᑉ ᓂᕿᖏᑦ,
 – 74ºC (165ºF) ᐊᒥᐊᒃᑯᑦ ᓂᖀᑦ, ᐊᒻᒪᓗ
 – 85ºC (185ºF) ᑎᖕᒥᐊᑦ.
• ᐃᓄᐃᑦ ᓂᕿᖏᑦ ᐱᓗᒋᑦ ᐊᖑᓇᓱᖃᑦᑕᓲᕐᒥᒃ.
•  ᐆᓯᒪᙱᑦᑐᑦ ᓇᓄᐃᑦ ᐊᐃᕖᓪᓗ ᓱᕈᓯᕐᓄᑦ ᓂᕆᑎᖃᑦᑕᖏᓪᓗᒋᑦ 

ᓈᕐᓗᓕᕐᓇᕈᓐᓇᕐᒪᑕ ᐋᓐᓂᐊᓕᕐᓗᓂ. ᓂᖅᑎᐅᑦᑎᐊᕐᓗᒋᑦ ᑐᖁᑕᒃᓴᑦ 
ᖁᐱᕐᕈᖏᑦ.

• ᓂᖅᑎᐅᕐᓗᒋᑦ ᐊᒥᐊᒃᑯᑦ ᐃᓄᐃᑦ ᓂᕿᖏᑦ ᐆᓯᒪᙱᑦᑐᑎᑦ ᓂᕆᔭᒥᓃᑦ.
•  ᓂᕆᓗᒋᑦ ᓂᖅᑎᐅᖅᑕᐅᓯᒪᔪᑦ ᓂᖀᑦ ᐆᓇᕐᓂᖏᓐᓂᑦ. ᖁᐱᕐᕈᖏᑦ 

ᐱᕈᕈᓐᓇᕐᒪᑕ ᓂᖀᑦ ᓂᓪᓕᕙᓪᓕᐊᓐᓇᔮᖅᑎᑕᐅᒍᑎᑦ.
•  ᑐᖅᑯᕐᓗᒋᑦ ᐊᒥᐊᒃᑯᖏᑦ ᓴᓗᒪᔪᒥᒃ ᓂᕿᒃᑯᕕᒻᒥ ᒪᑐᓕᒻᒥᒃ, 

ᖁᐊᒃᑯᕕᒻᒨᕐᓗᒋᑦ.
• ᓇᓗᒍᕕᑦ, ᐃᒋᓪᓗᒋᑦ.



10-6

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 28
ᐱᐊᕋᕐᓂᑦ ᓂᕆᑎᑦᑎᓂᖅ
ᓱᒻᒪᑦ
•   ᒥᑭᓂᖅᓴᐃᑦ ᓱᕈᓰᑦ ᐅᐊᑦᑎᔭᐅᖁᓪᓗᒋᑦ ᐊᑦᑕᓇᖅᑐᒨᖁᓇᒋᓪᓗ 

ᓂᕆᑎᓪᓗᒋᑦ

ᖃᓄᖅ ᑐᑭᖃᕐᒪᖔᖅ
•   ᐃᓐᓇᖅ ᐊᐃᑉᐸᖃᐃᓐᓇᕆᐊᓕᒃ ᐱᐊᕋᕐᒥᒃ ᑕᒧᓗᒃᑎᓪᓗᒋᑦ 

ᓂᕆᓐᓇᐅᑎᓪᓗᒍᓗ.
•  ᓂᖀᑦ ᓱᕈᓯᕐᓄᑦ ᐅᑭᐅᓕᓐᓄᑦ 18 ᑕᖅᑭᓂᑦ ᒥᑭᔫᑎᑕᐅᔭᕆᐊᓖᑦ ᐊᒻᒪᓗ/

ᐅᕝᕙᓘᓐᓃᑦ ᐊᕿᑦᑑᓗᑎᑦ.

ᖃᓄᖅ
•   ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑎᐅᔪᖅ ᐱᐊᕋᕐᓂᑦ 

ᐊᐃᑉᐸᖃᐃᓐᓇᕋᓗᐊᕐᒪᖔᖅ ᐱᐊᕋᐃᑦ ᓂᕆᑎᓪᓗᒋᑦ.
• ᐊᕿᑦᑐᓂᒃ ᓂᕿᓂᒃ ᓂᕈᐊᖃᑦᑕᕐᓗᑎᑦ ᓂᕈᐊᕈᓐᓇᓂᖅᑕᒫᑦ.
•  ᐊᒡᒍᑐᕐᓗᒋᑦ ᓂᖀᑦ ᒥᑭᔫᑕᐅᑎᓪᓗᒋᑦ, ᓲᕐᓗ ᐃᓐᓇᑉ ᑯᓪᓗᐊᑕ ᐃᓱᐊ 

ᐊᖏᓂᖓᑐᑦ.
•  ᓱᕈᓰᑦ ᐹᒃᑯᐊᓂᒃ, ᖃᖅᑯᐊᒐᕐᓂᑦ, ᐸᐅᕐᖓᐅᔭᓂᑦ ᐅᕝᕙᓘᓐᓃᑦ ᑎᓯᔪᓂᑦ, 

ᐊᒻᒪᓗᑭᑖᓂᑦ ᐅᖁᕐᒥᐊᒐᕐᓂᑦ ᐱᑎᖃᑦᑕᖏᓪᓗᒋᑦ. 
• ᖁᐱᓗᒋᑦ ᐸᐅᕐᖓᖅᐸᔮᑦ ᐊᒡᒍᑲᓐᓂᕐᓗᒋᓪᓘᓐᓃᑦ.
•  ᐊᒡᒍᑐᕐᓗᒋᑦ ᐅᓲᔭᑦ ᑐᑭᒧᑦ. ᑐᑭᒧᐊᖓᔪᑦ ᐊᒡᒍᕐᒥᓗᒋᑦ 

ᐅᖁᒻᒥᕋᒃᓴᐅᑐᐃᓐᓇᕐᓗᒋᑦ.
•  ᐊᒡᒍᑐᕐᓗᒋᑦ ᓰᕐᓇᖅᑐᑦ ᐱᕈᖅᑐᒥᓃᑦ ᐅᖁᒻᒥᕋᒃᓴᐅᑐᐃᓐᓇᓕᖅᑎᓪᓗᒋᑦ. 

ᐲᔭᕐᓗᒋᑦ ᑲᙵᖅᓴᐅᑎᖏᑦ ᓴᐅᓐᓈᖏᑦ.
•  ᓯᐊᕐᒪᕐᓗᒍ ᒪᑕᕐᓘᑎ ᓵᑦᑑᑎᓪᓗᒍ. ᐊᓘᒻᒧᑦ 

ᓂᕆᑎᑦᑎᖃᑦᑕᓚᐅᖅᓯᒪᙱᓪᓗᑎᑦ ᒪᑕᕐᓘᒻᒥᒃ. ᖃᖅᑯᐊᒐᖃᙱᑦᑐᓂᑦ 
ᐱᑎᑦᑎᖃᑦᑕᕐᓗᓯ.

• ᓴᐅᓃᔭᖅᑕᐅᖏᓐᓇᕆᐊᓖᑦ ᓂᖀᑦ. 
•  ᓱᕈᓰᑦ ᐃᒃᓯᕚᑦᑎᐊᕆᐊᓖᑦ ᓂᕐᕆᕕᒻᒥ ᐅᕝᕙᓘᓐᓃᑦ ᐱᐊᕋᐃᑦ 

ᐃᒃᓯᕙᐅᑕᖏᓐᓃᑎᓪᓗᒋᑦ ᓂᕆᓂᖏᓐᓂᑦ. 

28
ᓱᕈᓯᖅ ᐅᑭᐅᓕᒃ 18 ᑕᖅᑮᑦ ᑐᖔᓂᓪᓗ 
ᐃᒪᐃᒋᐊᓕᒃ:

(a)  ᐃᓐᓇᕐᒧᑦ ᐊᐃᑉᐸᕆᔭᐅᓗᑎᑦ 
ᓂᕆᓂᖏᓐᓂᑦ; ᐊᒻᒪᓗ

(b)  ᓂᕿᑐᐃᓐᓇᕐᓂᑦ ᓂᕆᑎᖃᑦᑕᕐᓗᒋᑦ 
ᑐᐱᓐᓇᖏᑦᑐᓂᑦ. 

ᐊᑐᐊᒐᕋᓛᖅ 29
ᐊᒫᒪᐅᒻᒧᑦ ᐊᒫᒪᑦᑎᑦᑎᓂᖅ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᑦᑕᓇᙱᑦᑐᒥᒃ ᐅᐊᑦᑎᔭᐅᓗᑎᓪᓗ ᐱᐊᕋᐃᑦ 

ᐊᒫᒪᑦᑎᑕᐅᓂᐊᕐᒪᑕ

ᖃᓄᖅ ᑐᑭᖃᕐᒪᖔᖅ
•  ᐃᓐᓇᖅ ᑎᒍᒥᐊᕆᐊᓕᒃ ᐱᐊᕋᕐᒥᒃ ᐊᒫᒪᐅᑎᒥᓪᓗ ᖃᖓᓕᒫᒃᑯᑦ 

ᐊᒫᒪᑦᑎᓐᓇᐅᑎᓪᓗᒍ.

ᖃᓄᖅ
•  ᓂᐱᖃᓗᐊᙱᑦᑐᒦᑎᑦᑎᓗᑎᑦ ᐊᑲᐅᔪᒥᓪᓗ ᐃᖅᑲᓇᐃᔭᖅᑏᑦ 

ᐃᒃᓯᕚᕈᓐᓇᓂᐊᕐᒪᑕ ᓴᐃᓕᓗᑎᑦ ᓱᕈᓯᕐᒥᒃ ᑎᒍᒥᐊᕐᓗᑎᑦ 
ᐊᒫᒪᑎᑦᑎᓂᖏᓐᓂᑦ.

•  12-14 ᑕᖅᑭᖃᓕᖅᑎᓪᓗᒋᑦ ᓱᕈᓰᑦ ᐊᒫᒪᒍᓐᓃᖅᑎᑕᐅᔭᕆᐊᓖᑦ ᐊᒻᒪᓗ 
ᐃᒥᖃᑦᑕᕐᓗᑎᑦ ᓱᕈᓯᑉ ᐃᒥᐅᑎᖏᓐᓂᒃ ᐊᑐᕐᓗᑎᑦ.

•  ᐃᒻᒥᓂᒃ ᐊᒫᒪᑦᑎᑦᑎᓚᐅᖅᓯᒪᓂᐊᙱᓚᑎᑦ ᓱᕈᓯᕐᒥᒃ.
•  ᐱᐊᕋᖅ ᐃᓪᓕᕐᒨᙱᓪᓗᒍ ᐊᒫᒪᐅᓯᔭᕐᓗᓂ. 

ᐊᑐᐊᒐᕋᓛᖅ 30
ᓂᕆᓐᓇᑦ ᑕᒧᓗᒃᑕᐅᓂᐊᖅᑐᓪᓗ 
ᐋᖅᑭᓱᖅᓯᒪᓂᖏᑦ ᖃᖓᒃᑯᑦ 
ᐱᔭᐅᓂᐊᕐᒪᖔᑕ
ᓱᒻᒪᑦ
• ᖃᐅᔨᒪᓇᑦᑎᐊᖁᓪᓗᒍ ᐊᑯᓂᐅᓗᐊᙱᑦᑐᖅ ᑕᒧᐊᓂᐊᕐᒪᑕ ᓂᕆᓗᑎᓪᓗ 

ᖃᓄᖅ ᑐᑭᖃᕐᒪᖔᖅ
•  ᓱᕈᓰᑦ ᐅᑭᐅᓖᑦ ᖁᓕᓂᑦ ᐅᖓᑖᓄᓪᓗ ᓂᕆᒋᐊᓖᑦ ᐱᖓᓱᑦ ᐃᑲᕐᕋᑦ 

ᐊᓂᒍᕋᐃᑉᐸᑕ.
• ᓱᕈᓰᑦ ᐅᑭᐅᓖᑦ ᖁᓕᓂᑦ ᑐᖔᓂᓪᓗ ᓂᕆᒋᐊᓖᑦ 2 ½ ᐃᑲᕐᕋᑕᒫᑦ. 

ᖃᓄᖅ
•  ᖃᐅᑕᒫᑦ ᐋᖅᑮᔪᖃᕐᓗᓂ ᐅᓪᓛᒃᑯᑦ ᐅᓐᓄᓴᒃᑯᓪᓗ ᑕᒧᐊᓂᐊᕐᓗᑎᑦ, 

ᐅᓪᓗᕈᕐᒥᑕᕐᓗᑎᓪᓗ, ᖃᐅᔨᒪᑦᑎᐊᕐᓗᑎᑦ ᐋᖅᑭᓱᖅᓯᒪᓂᖏᑦ ᓂᕆᓐᓇᑦ 
ᒪᓕᒃᑲᓗᐊᕐᒪᖔᑕ ᖃᖓᒃᑯᑦ ᓂᕆᖃᑦᑕᕆᐊᖃᕐᒪᖔᑕ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᓃᑦᑐᓂᑦ.

• ᐃᓕᓐᓂᐊᕇᖅᑎᓪᓗᒋᑦ ᓱᕈᓰᑦ ᓂᕆᔭᑎᖃᑦᑕᕐᓗᒋᑦ.
• ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᐃᒥᕈᓐᓇᕋᓗᐊᕐᒪᖔᑕ ᖃᖓᑐᐃᓐᓇᒃᑯᑦ ᐅᓪᓗᒃᑯᑦ. 

29
ᓱᕈᓯᖅ ᐸᐃᕆᕕᒻᒦᑎᓪᓗᒍ ᐊᒫᒪᒃᑯᓂ, 
ᐃᓐᓇᖅ ᑎᒍᒥᐊᕆᐊᓕᒃ ᓱᕈᓯᕐᒥᒃ 
ᐊᒻᒪᓗ ᐊᒫᒪᑎᑦᑎᓗᓂ ᖃᖓᓕᒫᒃᑯᑦ 
ᐊᒫᒪᓐᓇᐅᑎᓪᓗᒍ.

30
ᐅᖓᑕᐅᔨᔪᖃᕆᐊᖃᙱᓚᖅ: 

(a)  3 ᐃᑲᕐᕋᑦ ᑕᒧᓗᓪᓗᑎᑦ 
ᓂᕆᓐᓇᐅᓂᐊᖅᑎᓪᓗᒍ ᓱᕈᓯᕐᓄᑦ 
10−ᓂᒃ ᐅᑭᐅᓕᓐᓂᑦ ᐅᖓᑖᓄᓪᓗ; 
ᐊᒪᓗ 

(b)  2½ ᐃᑲᕐᕋᑦ ᑕᒧᓗᓪᓗᑎᑦ 
ᓂᕆᓐᓇᐅᓂᐊᖅᑎᓪᓗᒍ ᓱᕈᓯᕐᓄᑦ 
10−ᓂᒃ ᐅᑭᐅᓖᑦ ᑐᖔᓂᓪᓗ. 

ᐊᑐᐊᒐᕋᓛᖅ 31(1)
ᓴᖅᑭᑎᓪᓗᒋᑦ ᓂᕆᔭᐅᓂᐊᖅᑐᑦ 
ᐱᓇᓱᐊᕈᓯᑉ ᓯᕗᓂᐊᒍᑦ
ᑖᓐᓇ ᐊᑐᐊᒐᕋᓛᖅ ᓇᓗᓇᐃᔭᖅᑕᐅᓯᒪᔭᕇᖅᑐᖅ ᐊᑐᐊᒐᕋᓛᖅ 27−ᒥ, 
ᓂᕿᑦᑎᐊᕙᑦ ᐅᐸᓗᖓᐃᔭᖅᑕᐅᔭᕆᐊᖃᕐᓂᖏᑦ. 

ᐊᑐᐊᒐᕋᓛᖅ 31(2)
ᓴᖅᑭᑎᓪᓗᒋᑦ ᓂᕆᔭᐅᓂᐊᖅᑐᑦ 
ᐊᓯᔾᔨᕐᓂᖏᑦ ᓂᕆᓐᓇᐅᓚᐅᙱᑎᓪᓗᒍ
ᑖᓐᓇ ᐊᑐᐊᒐᕋᓛᖅ ᓇᓗᓇᐃᔭᖅᑕᐅᓯᒪᔭᕇᖅᑐᖅ ᐊᑐᐊᒐᕋᓛᖅ 27−ᒥ, 
ᓂᕿᑦᑎᐊᕙᑦ ᐅᐸᓗᖓᐃᔭᖅᑕᐅᔭᕆᐊᖃᕐᓂᖏᑦ. 

ᐊᑐᐊᒐᕋᓛᒃ 33(1) ᐊᒻᒪᓗ (2)
ᐊᑦᑕᓇᙱᑦᑐᑦ ᐃᒥᖅ ᐊᒻᒪᓗ ᐃᒥᐅᑏᑦ
ᓱᒻᒪᑦ
• ᓱᕈᓰᑦ ᐊᑦᑕᓇᙱᑦᑐᒥᒃ ᐱᔭᕆᐊᑭᑦᑐᒥᓪᓗ ᐃᒥᕈᓐᓇᓂᐊᕐᒪᑕ ᐅᓪᓗᓕᒫᒃᑯᑦ
•  ᐊᐃᑦᑐᐃᖃᑦᑕᐅᑎᓂᐊᙱᒻᒪᑕ, ᐋᓐᓂᐊᓕᙱᓪᓗᑎᑦ ᐊᒻᒪᓗ 

ᐋᓐᓂᐊᓕᓪᓚᕆᙱᓪᓗᑎᑦ

ᖃᓄᖅ ᑐᑭᖃᕐᒪᖔᖅ
•  ᐃᒥᖅ ᐃᒥᕐᕕᐅᕙᒃᑐᖅ ᓈᒻᒪᒋᔭᐅᔭᕆᐊᓕᒃ ᐊᖏᖅᑕᐅᓯᒪᓗᓂᓗ 

ᐋᓐᓂᐊᖃᕐᓇᙱᑦᑐᓕᕆᔨᒧᑦ.
•  ᓱᕈᓰᑦ ᐃᒥᕐᒥᒃ ᐱᔪᓐᓇᕆᐊᓖᑦ ᖃᖓᓕᒫᒃᑯᑦ ᐅᓪᓗᒃᑯᑦ, ᐱᔭᕆᐊᖃᕋᐃᒍᑎᑦ 

ᐃᒥᖅᐸᓪᓗᑎᑦ.
•  ᐃᒥᐅᑏᑦ ᐃᒋᑕᔅᓴᐅᔭᕆᐊᓖᑦ, ᐅᕝᕙᓘᓐᓃᑦ ᐊᐅᓚᑦᑎᔨᐅᔪᖅ ᓱᕈᓯᑉ 

ᐃᒥᐅᑎᒋᓂᐊᖅᑕᖓᓂᒃ ᐊᑐᓂᑦ ᑐᓂᓯᓯᒪᒋᐊᓕᒃ, ᐊᖏᖅᑕᐅᓯᒪᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ. ᐅᐊᓴᖃᑦᑕᕐᓗᒋᑦ ᐃᒥᐅᑏᑦ 
ᐊᑐᖅᑕᐅᔭᕇᕋᐃᑉᐸᑕ.

•  ᐊᕐᕌᒍᑕᒫᑦ ᖃᐅᔨᓴᕐᓂᖏᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨ ᐱᖃᓯᐅᔾᔨᖃᑦᑕᓂᐊᖅᑐᖅ ᖃᐅᔨᓴᕐᓗᓂ ᐃᒥᕐᒥᒃ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ 
ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

ᖃᓄᖅ
•  ᐸᐃᕆᕕᒃ ᐃᒥᖅᑕᖅᑕᐅᓲᖑᒍᓂ, ᓴᓗᒪᒋᐊᓕᒃ ᐲᖅᓴᐅᑎᒥᒃ ᐊᑐᕐᓗᓂᓗ 

ᓴᓗᒻᒪᓴᖅᑕᐅᔭᕆᐊᓕᒃ ᐃᒪᖃᐅᑎᖓ. ᐊᐱᕆᓗᒍ ᐋᓐᓂᐊᖃᕐᓇᙱᑦᑐᓕᕆᔨ 
ᐃᑲᔪᖅᑕᐅᔪᒪᓗᑎᑦ.

•  ᑐᖅᑯᕐᓗᒋᑦ ᐃᒥᐅᑏᑦ ᓱᕈᓰᑦ ᑎᑭᒍᓐᓇᕐᓗᓂᒋᑦ, ᐃᒥᕐᓗ, ᓇᒻᒥᓂᖅ 
ᐃᒥᕈᓐᓇᓂᐊᕐᒪᑕ.

•  ᐃᓕᓐᓂᐊᑎᓪᓗᒋᑦ ᓱᕈᓰᑦ ᖃᓄᐃᓕᐅᕆᐊᖃᕐᒪᖔᕐᒥᒃ ᐃᒥᓚᐅᖅᑎᓪᓗᒋᑦ 
ᐊᐃᑦᑐᐃᖃᑦᑕᐅᑎᓂᐊᙱᒻᒪᑕ. ᐆᑦᑑᑎᒋᓗᒍ, ᐃᒋᖃᑦᑕᕐᓗᒋᑦ ᐃᒥᐅᑏᑦ 
ᐊᑐᖅᑕᐅᔭᕇᕋᐃᑉᐸᑕ ᐃᒋᑕᔅᓴᐅᔪᑦ, ᐅᕝᕙᓘᓐᓃᑦ ᐅᐊᓴᕐᕕᒻᒨᖅᑕᐅᓗᑎᑦ 
ᐊᑐᖅᑕᐅᔭᕇᕋᐃᑉᐸᑕ.

•  ᐃᒋᑕᔅᓴᐅᒍᑎᑦ ᐃᒥᐅᑏᑦ ᖃᓂᒋᔭᖓᓅᖅᓯᓗᑎᑦ ᓴᓂᒃᑯᕕᒻᒥᑦ ᐃᒥᕐᕕᑉ 
ᓴᓂᐊᓄᑦ.

•  ᐃᒋᑕᔅᓴᐅᒍᑎᑦ ᐃᒥᐅᑏᑦ, ᐊᕙᑎᒧᑦ ᐱᐅᔪᓂᑦ ᐊᑐᕈᓐᓇᕈᔅᓯ ᐊᑐᖃᑦᑕᕐᓗᓯ 
ᐸᐃᑉᐹᓕᒫᖑᓗᑎᑦ. ᐱᑕᖃᙱᒃᑯᓂ, ᐊᑐᕐᓗᓯ ᐊᐅᒃᑕᔫᕐᒥᒃ.

•  ᐅᐊᓴᖃᑦᑕᕐᓗᒋᑦ ᐊᑐᒃᑲᓐᓂᕋᔅᓴᐃᑦ ᐃᒥᐅᑏᑦ ᐊᑐᕐᓗᑎᑦ ᐆᓇᖅᑐᒥᒃ 
ᐅᐊᓴᐅᑎᓕᒻᒥᒃ ᐃᒥᕐᒥᒃ ᐊᑐᖅᑕᐅᔭᕇᕐᓂᑕᒫᑦ ᐃᒥᐅᑏᑦ.

•  ᐊᑐᓂᑦ ᓱᕈᓰᑦ ᐃᒥᐅᑎᖃᙱᖔᕐᓗᑎᑦ, ᐊᒥᓱᓂᑦ ᓴᓗᒪᔪᓂᑦ 
ᐃᒥᐅᑎᑕᖃᖅᑎᑦᑎᓗᑎᑦ. ᐃᓕᓐᓂᐊᑎᓪᓗᒋᑦ ᓱᕈᓰᑦ ᓴᓗᒪᔪᒥᒃ “ᐅᕙᙵᑦ” 
ᑎᒍᓯᖃᑦᑕᖁᓗᒋᑦ ᐊᒻᒪᓗ ᐊᑐᕇᕋᐃᒍᑎᑦ “ᐅᕗᖓ”ᕆᐊᖃᕐᓂᕋᕐᓗᒋᑦ 
ᐃᓕᓐᓂᐊᑎᓪᓗᒋᑦ.

33(1)
ᓱᕈᓰᑦ ᐸᐃᕆᕕᒻᒨᐸᑦᑐᑦ ᐃᒥᕐᒥᒃ 
ᑯᕕᑎᒐᒃᓴᒥᑦ ᐱᔪᓐᓇᕆᐊᓖᑦ 
ᐊᖏᖅᑕᐅᓯᒪᓗᓂ ᑖᓐᓇ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ.

33(2)
ᑕᒪᐃᓐᓂ ᐊᐅᓚᑦᑎᔨᐅᔪᖅ ᐃᒋᒐᒃᓴᓂᑦ 
ᐅᕝᕙᓘᓐᓃᑦ ᐃᓛᒃᑰᖓᔪᓂᑦ 
ᐃᒥᐅᑎᖃᖅᑎᑦᑎᔭᕆᐊᓕᒃ ᓈᒻᒪᒋᔭᐅᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ. 



10-10

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᖁᔭᐅᔪᖅ
ᐃᓚᖏᑦ ᓱᕈᓰᑦ ᑲᒪᒋᔭᐅᑦᑎᐊᕆᐊᖃᕐᒪᑕ 
ᓂᕿᓄᑦ ᑎᒥᖏᑦ ᓈᒻᒪᒃᓴᙱᑦᑎᓪᓗᒋᑦ, 
ᓂᕆᔭᕆᐊᓕᖏᓪᓗ 
ᐊᔾᔨᐅᙱᑐᐃᓐᓇᕆᐊᓖᑦ, 
ᐅᕝᕙᓘᓐᓃᑦ ᓂᕆᑎᑕᐅᓗᑎᑦ 
ᖃᓄᐃᓕᐅᑦᑎᐊᕆᐊᖃᕐᓗᓂ. ᓴᖅᑭᑎᓪᓗᒋᑦ 
ᑐᑭᓯᒋᐊᕈᑏᑦ ᑎᒥᑉ ᓈᒻᒪᒋᙱᑕᖏᑦ 
ᓂᖀᑦ ᑕᐃᑲᓂ ᓂᖅᑎᐅᕐᕕᒻᒥ ᐊᒻᒪᓗ 
ᓂᕆᕕᒻᒥ.

ᐊᑐᖁᔭᐅᔪᑦ
ᓂᖀᑦ ᑎᒥᑎᒧᑦ ᓈᒻᒪᒋᔭᐅᙱᑦᑐᑦ, 
ᐊᔾᔨᐅᙱᑦᑐᓂᑦ ᓂᕆᒋᐊᓖᑦ ᐊᒻᒪᓗ 
ᖃᖓᒃᑯᑦ ᓂᕆᖃᑦᑕᕆᐊᖃᕐᓂᖏᑦ
ᓱᒻᒪᑦ
• ᓴᐳᔾᔭᐅᓂᐊᕐᒪᑕ ᖃᐅᔨᒪᔭᐅᔪᑦ ᓱᕈᓰᑦ ᓂᕿᓄᑦ ᑎᒥᖏᑦ ᓈᒻᒪᓴᙱᑦᑐᑦ
•  ᓱᕈᓰᑦ ᐊᑐᕆᐊᓕᖏᑦ ᓂᕆᑎᓪᓗᒋᑦ ᓂᕆᑎᑕᐅᓂᐊᕐᒪᑕ ᐅᕝᕙᓘᓐᓃᑦ 

ᖃᖓᒃᑯᑦ ᓂᕆᖃᑦᑕᕆᐊᖃᕐᓂᖏᑦ ᒪᓕᓪᓗᒋᑦ ᓂᕆᑎᑕᐅᖃᑦᑕᓂᐊᕐᒪᑕ

ᖃᓄᖅ ᑐᑭᖃᕐᒪᖔᖅ
•  ᓂᕿᓄᑦ ᑎᒥ ᓈᒻᒪᓴᙱᑎᓪᓗᒍ ᑎᒥᐅᔪᖅ ᐱᐅᙱᑐᒃᑯᑦ ᖃᓄᐃᓕᓲᖅ ᓂᕿ 

ᑎᒥᒦᒋᐊᖃᖅᑐᒋᔭᐅᓲᖑᙱᒻᒪᑦ ᐃᓄᑉ ᑎᒥᖓᓄᑦ. ᑎᒥᖓ ᖃᓄᐃᓕᑎᓪᓗᒍ 
ᓂᕿᓄᑦ ᓯᕐᓚᕈᓘᒍᓐᓇᕐᒪᑦ ᐃᓛᓐᓂᑯᓪᓗ ᑐᖁᓇᕆᔭᐅᓪᓗᓂ.

•  ᑎᒥᑉ ᓈᒻᒪᓴᙱᑎᓪᓗᒍ ᓂᕿᓂᑦ ᐃᒪᐃᓲᖅ: ᒥᕆᐊᙳᓕᖅᑐᑎᑦ, 
ᒥᕆᐊᖃᑦᑕᖅᑐᑦ, ᖃᑕᒃᑐᑦ, ᐊᒥᑭᓕᖅᑐᑦ, ᐱᖑᔭᓕᖅᑐᑎᑦ, 
ᐊᐅᐸᖅᑐᓪᓛᓕᖅᑐᑎᑦ ᐅᖏᓚᑦᑐᑦ ᐅᕕᓂᖏᑦ, ᖃᓂᖏᑦ ᐳᓪᓕᖅᑐᑦ, 
ᐃᔨᖏᑦ ᑮᓇᐅᓕᓪᓗ, ᐊᓂᖅᓵᑦᑎᐊᕈᓐᓇᐃᓕᓪᓗᑎᑦ, ᓂᔾᔮᔪᑦ ᐊᓂᖅᓵᖅᑕᖏᑦ, 
ᖁᐃᖅᓱᖅᑐᑦ, ᖁᐊᖅᓵᖅᑐᑦ ᖃᐅᔨᒪᙱᑐᓪᓗ.

•  ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ ᑭᓱᑐᐃᓐᓇᕐᓄᑦ ᑎᒥᖏᑦ 
ᓈᒻᒪᒃᓴᕈᓐᓃᓲᖑᒻᒪᖔᑕ. ᐃᓕᓐᓂᐊᕐᓗᑎᑦ ᑎᒥᑉ ᓈᒻᒪᒋᒍᓐᓃᓲᖑᓐᓂᑦ 
ᐊᒻᒪᓗ ᖃᓄᐃᓕᐅᕆᐊᖃᕐᒪᖔᖅ ᑐᐊᕕᕐᓇᖅᑐᖃᖅᑎᓪᓗᒍ ᑎᒥᖏᑦ ᐃᓄᐃᑦ 
ᓈᒻᒪᒃᓴᕈᓐᓃᑎᓪᓗᒋᑦ.

•  ᓂᕆᔭᐅᔭᕆᐊᓖᑦ ᓂᕆᔭᐅᔭᕆᐊᖃᙱᑐᓪᓗ ᓂᖀᑦ ᓂᕿᐅᕗᑦ ᓱᕈᓯᑉ 
ᓂᕆᒋᐊᓕᖏᑦ ᐅᕝᕙᓘᓐᓃᑦ ᓂᕆᒋᐊᖃᙱᑕᖏᑦ. ᐆᑦᑑᑎᒋᓗᒍ: ᓱᕈᓯᖅ 
ᐊᐅᓪᓗᒃᑯᓂ ᓂᕆᒋᐊᓕᒃ ᓂᕿᓂᒃ ᓴᕕᕋᓴᒃᓴᖃᕐᓂᖅᓴᐅᓂᑦ, ᓲᕐᓗ 
ᓇᑦᑎᒥᓂᕐᓂᑦ; ᓱᕈᓯᑉ ᓈᕐᓗᓕᖃᑦᑕᕈᓂ ᒍᓘᑕᓐᓕᒻᒥᒃ ᓂᕆᒋᐊᖃᙱᑦᑐᖅ, 
ᓲᕐᓗ ᓂᐊᖅᑲᐅᔭᓃᑦᑐᓂᑦ.

•  ᓂᕆᖃᑦᑕᕐᓂᖏᑦ ᑲᒪᒋᔭᐅᑦᑎᐊᕆᐊᓖᑦ ᓲᕐᓗ ᓱᕈᓯᖅ ᐊᑯᓂᐅᓂᖅᓴᖅ 
ᓂᕆᓲᖅ, ᐃᑲᔪᖅᑕᐅᔭᕆᐊᓕᒃ, ᐅᐊᑦᑎᔭᐅᔭᕿᐊᓕᒃ ᐅᕝᕙᓘᓐᓃᑦ 
ᑭᓱᑐᐃᓐᓇᕐᒥᒃ ᐊᑐᕆᐊᓕᒃ ᓂᕆᑎᓪᓗᒍ.

ᖃᓄᖅ
•   ᐊᐱᕆᓗᒋᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ ᑭᓱᑐᐃᓐᓇᕐᓄᑦ 

ᑎᒥᖏᑦ ᓈᒻᒪᒃᓴᕈᓐᓃᓲᖑᒻᒪᖔᑕ, ᑭᓱᓂᒃ ᓂᕆᒋᐊᖃᓲᖑᒻᒪᖔᑕ 
ᓂᕆᒋᐊᖃᙱᑕᖏᓪᓗ, ᐅᕝᕙᓘᓐᓃᑦ ᓂᕆᑎᓪᓗᒋᑦ 
ᖃᓄᐃᓕᐅᕆᐊᖃᓲᖑᒻᒪᖔᑕ.

•  ᐃᖅᑲᓇᐃᔭᖅᑏᑦ ᑐᓴᖅᑎᓪᓗᒋᑦ ᓱᕈᓯᖅ ᓇᓕᐊᑐᐃᓐᓇᖅ ᑎᒥᖏᑦ 
ᓈᒻᒪᒃᓴᕈᓐᓃᓲᖑᓂᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᖃᓄᐃᑦᑐᓂᑦ 
ᓂᕆᑦᑕᐃᓕᒋᐊᖃᕐᒪᖔᑕ ᓂᕆᒋᐊᖃᕐᒪᖔᑕᓗ, ᓂᕆᑎᓪᓗᒋᑦ 
ᖃᓄᐃᓕᐅᕆᐊᖃᕐᒪᖔᑕᓘᓐᓃᑦ.

•  ᓴᖅᑭᑎᓪᓗᒋᑦ ᑐᑭᓯᒋᐊᕈᑏᑦ ᑎᒥᑉ ᓈᒻᒪᒋᙱᑕᖏᑦ ᓂᖀᑦ ᐊᒻᒪᓗ/
ᐅᕝᕙᓘᓐᓃᑦ ᖃᓄᐃᑦᑐᓂᑦ ᓂᕆᑦᑕᐃᓕᒋᐊᖃᕐᒪᖔᑕ ᓂᕆᒋᐊᖃᕐᒪᖔᑕᓗ, 
ᓂᕆᑎᓪᓗᒋᑦ ᖃᓄᐃᓕᐅᕆᐊᖃᕐᒪᖔᑕᓘᓐᓃᑦ ᑕᐃᑲᓂ ᓂᖅᑎᐅᕐᕕᒻᒥ 
ᐊᒻᒪᓗ ᓂᕆᕕᒻᒥ.

•  ᑎᑎᕋᕐᓗᒋᑦ ᑎᑎᖅᑐᖅᓯᒪᓂᖏᑦ ᐊᑐᓂᑦ ᓱᕈᓯᑉ ᐊᑎᖏᑦ, ᐊᔾᔨᙳᐊᖓ 
(ᐱᔪᓐᓇᕈᕕᑦ) ᐊᒻᒪᓗ ᑭᓱᓄᑦ ᑎᒥᖏᑦ ᓈᒻᒪᒃᓴᕈᓐᓃᓲᖑᒻᒪᖔᑕ, 
ᖃᓄᐃᑦᑕᓂᑦ ᓂᕆᑦᑕᐃᓕᒋᐊᖃᕐᒪᖔᑕ ᓂᕆᒋᐊᖃᕐᒪᖔᑕᓘᓐᓃᑦ 
ᐅᕝᕙᓘᓐᓃᑦ ᓂᕆᑎᓪᓗᒋᑦ ᖃᓄᐃᓕᐅᕆᐊᖃᕐᒪᖔᖅ ᓂᖅᑎᐅᕕᒻᒥ. 
ᐊᒻᒪᓗ, ᓴᖅᑭᑎᓪᓗᒋᑦ ᑎᒥᖏᑕ ᓈᒻᒪᒋᙱᑕᖏᑦ (ᐊᑎᖓ ᓱᕈᓯᑉ 
ᑎᑎᕋᙱᒃᑲᓗᐊᕐᓗᒍ ᐅᕝᕙᓘᓐᓃᑦ ᐊᔾᔨᙳᐊᖓ ᓴᖅᑭᑎᙱᒃᑲᓗᐊᕐᓗᒍ) 
ᑕᐃᑲᓂ ᑐᑭᓯᒋᐊᕈᑏᑦ ᑭᒃᑯᑐᐃᓐᓇᕐᓄᑦ ᐅᖃᓕᒫᖅᑕᐃᕝᕕᖓᓄᑦ ᐊᒻᒪᓗ 
ᐊᖓᔪᖅᑳᕆᔭᐅᔪᓄᑦ ᐅᖃᓕᒫᕐᕕᐅᔪᒧᑦ.

•  ᓱᕈᓯᑉ ᑎᒥᖏᑦ ᓈᒻᒪᒋᙱᓗᐊᕐᓂᖏᓐᓄᑦ ᑐᖁᓐᓇᕆᒍᓂᐅᒃ, 
ᐱᔭᕆᐊᑭᓛᖑᒐᔭᖅᑐᖅ ᓂᕿ ᑕᐃᓐᓇ ᑎᒥᖓᑕ ᓈᒻᒪᒋᙱᑕᖓ 
ᑕᐃᑯᙵᐅᔾᔭᐅᖃᑦᑕᙱᑦᑎᐊᒻᒪᕆᒃᑯᓂ ᐸᐃᕆᕕᒻᒧᑦ, 
ᐊᑦᑐᖅᑕᐃᓕᒪᑎᑐᐃᓐᓇᖏᓪᓗᒍ. ᓂᕿᒥᒃ ᖃᓄᐃᑦᑐᑐᐃᓐᓇᕐᒥᒃ 
ᐸᐃᕆᕕᒻᒨᕆᐊᖃᕈᓐᓃᑎᑦᑎᒍᕕᑦ − ᓲᕐᓗ, ᖃᖅᑯᐊᒐᕐᓂᑦ, − ᓴᖅᑭᑎᓪᓗᒍ 
ᑎᑎᖅᑲᖅ “ᖃᖅᑯᐊᒐᖃᕆᐊᖃᙱᑦᑐᖅ” ᑕᑯᔭᐅᓴᕋᐃᒍᓐᓇᕐᓗᓂ 
ᐊᖓᔪᖅᑳᕆᔭᐅᔪᓄᑦ ᐃᖅᑲᓇᐃᔭᖅᑎᐅᔪᓄᓪᓗ. 

ᐃᓚᖓ 11
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 

ᐃᓚᐅᖃᑕᐅᓂᖏᑦ

11-111-1

11

ᐃᓚᖓ 11
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᐅᖃᑕᐅᓂᖏᑦ
ᑖᓐᓇ ᐃᓚᖓ ᓇᓗᓇᐃᔭᐃᔪᖅ ᑲᒪᒋᒋᐊᓕᖏᑦ ᐸᐃᕆᕕᒻᒥ ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ ᐃᓚᐅᖃᑕᐅᔭᕆᐊᖃᕐᓂᖏᓐᓂᑦ ᑐᑭᒧᐊᖁᔭᐅᓂᖓᓄᑦ ᐸᐃᕆᕕᑉ.

ᕿᒥᕐᕈᒻᒥᔪᖅ ᓲᕐᓗ ᐊᐅᓚᑦᑎᔩᑦ ᖃᓄᐃᓕᐅᕈᓐᓇᕐᓂᖏᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐊᖓᔪᖅᑳᕆᔭᐅᔪᑦ ᑐᙵᓱᐊᑎᑕᐅᒐᓗᐊᕐᒪᖔᑕ 
ᐃᓚᐅᖃᑕᐅᓗᑎᓪᓗ ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ ᐊᒻᒪᓗ ᑕᒪᐃᓐᓂ 
ᐊᐅᓚᓂᖓ ᐸᐃᕆᕕᑉ.

ᐊᑐᖁᔨᒻᒥᔫᒐᓗᐊᖅ ᐊᖓᔪᖅᑳᕆᔭᐅᔪᖅ ᑕᑯᔭᕆᐊᖃᙱᑎᓪᓗᒍ ᕿᑐᕐᖓᒥᓂᑦ, 
ᐅᕝᕙᓘᓐᓃᑦ ᐳᓛᕆᐊᖃᖅᑎᓐᓇᒍ ᐃᓚᐅᖃᑕᐅᒋᐊᖃᙱᑎᓪᓗᒍᓗ ᐱᓕᕆᐊᒥᒃ.

ᐊᑐᐊᒐᕋᓛᕐᓂᑦ, ᐊᒻᒪᓗ ᑕᕝᕙᓂ ᖃᓄᐃᓕᐅᕆᐊᖃᕈᑎᒥᒃ, ᑕᐃᔭᐅᔪᖅ 
“ᐊᖓᔪᖅᑳᖅ” ᕿᑐᕐᖓᓕᒃ ᐱᖃᓯᐅᔾᔨᒻᒪᑦ ᒥᐊᓂᖅᓯᔨᐅᔪᓂᑦ.



11-2

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 47(1)
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᐅᖃᑕᐅᓂᖏᑦ ᐸᐃᕆᕕᓐᓂ 
ᓱᒻᒪᑦ
•  ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓂᐊᕋᓗᐊᕐᒪᖔᑕ ᐅᑯᓂᖓ: 
 –  ᐃᓱᒪᓕᐅᕈᑕᐅᔪᓂᑦ ᐊᑦᑐᐃᓂᖃᕋᔭᖅᑐᑦ ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒧᑦ, 

ᐊᒻᒪᓗ/ᐅᕝᕙᓘᓐᓃᑦ 
 – ᐊᐅᓚᑕᐅᓂᖓᓂᒃ ᐸᐃᕆᕕᑉ

ᖃᓄᖅ ᑐᑭᖃᕐᒪᖔᖅ
•  ᐃᓚᒋᔭᐅᓪᓗᓂ ᓚᐃᓴᓐᓯᑖᕋᓱᐊᕐᓂᕐᒧᑦ, ᐸᐃᕆᕕᖃᕈᓐᓇᐅᑎᑖᕋᓱᐊᖅᑐᖅ 

ᑎᑎᕋᖅᓯᒪᔪᖅᑎᒍᑦ ᑐᓂᓯᔭᕆᐊᖃᕐᒥᔪᖅ ᓇᓗᓇᐃᔭᖅᓯᒪᔪᓂᒃ ᖃᓄᖅ 
ᐊᖓᔪᖅᑳᕆᔭᐅᔪᑦ ᐃᓱᒪᓕᐅᖃᑕᐅᖃᑦᑕᓂᐊᕐᒪᖔᑕ ᐸᐃᕆᕕᑉ ᐱᓪᓗᒍ 
(ᑲᑎᒪᔩᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑦ ᑲᑎᒪᔨᕋᓛᖏᑦ). 

•  ᐸᐃᕆᕕᒃ ᐊᐅᓚᑕᐅᒍᓂ ᑲᑎᒪᔨᓄᑦ ᐊᐅᓚᓂᖃᑐᐃᓐᓇᕐᓗᓂ ᐸᐃᕆᕕᒻᒥᒃ 
ᐅᐊᑦᑎᔨᐅᓗᑎᑦ, ᑲᑎᒪᔨᐅᔪᑦ ᐊᒥᓲᓂᖅᓴᐃᑦ ᐊᖓᔪᖅᑳᖑᒋᐊᓖᑦ 
ᕿᑐᕐᖓᖏᑦ ᐸᐃᕆᕕᓕᐊᖃᑦᑕᕐᓗᑎᑦ. ᐊᓯᖏᑦ ᓄᓇᓕᒻᒥᐅᑕᐅᔪᑦ 
ᑲᑎᒪᔨᐅᔪᓐᓇᕋᓗᐊᕐᒥᔪᑦ, ᑭᓯᐊᓂᓕ ᐊᒥᓲᓂᖅᓴᐅᔭᕆᐊᖃᙱᑦᑐᑦ 
ᓄᓇᓕᒻᒥᐅᑐᐃᓐᓇᐃᑦ ᐊᖓᔪᖅᑳᕆᔭᐅᔪᓪᓕ ᐊᒥᓲᓂᖅᓴᐅᔭᕆᐊᖃᖅᑐᑎᑦ 
ᑲᑎᒪᔨᐅᖃᑕᐅᓗᑎᑦ.

•  ᐸᐃᕆᕕᐅᔪᖅ ᐊᐅᓚᑕᐅᒍᓂ ᐊᖏᓂᖅᓴᒧᑦ ᑲᑐᔾᔨᖃᑎᒌᒧᑦ 
ᑲᑎᒪᔨᖃᕐᓗᓂᓗ, ᑲᑎᒪᔨᕋᓛᖃᕆᐊᓖᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ 
ᐸᐃᕆᕕᒻᒨᓲᑦ ᐃᓱᒫᓘᑎᒋᔭᐅᔪᓂᑦ ᖃᓄᐃᓕᐅᖁᔭᐅᔪᓂᓪᓗ ᐸᐃᕆᕕᒻᒧᑦ 
ᑐᓴᖅᑎᑦᑎᖃᑦᑕᕋᔭᖅᑐᓂᑦ ᑲᑎᒪᔨᓄᑦ.

ᖃᓄᖅ
•  ᑲᔪᖏᖅᓴᕐᓗᒋᑦ ᑕᒪᐃᓐᓂ ᐊᖓᔪᖅᑳᕆᔭᐅᔪᑦ ᐅᐸᒍᑎᓗᑎᑦ ᐊᕐᕌᒍᑕᒫᑦ 

ᑲᑎᒪᕕᔾᔪᐊᖅᑐᖃᓕᕋᐃᑉᐸᑦ ᐊᒻᒪᓗ ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᑦ 
ᑲᑎᒪᔨᕈᖃᑦᑕᖁᔭᐅᓗᑎᑦ.

•  ᑲᑎᒪᔩᑦ ᑲᑎᒪᖃᑦᑕᕐᓗᑎᑦ ᐸᐃᕆᕕᑉ ᐊᐅᓚᓂᖏᑦ 
ᐋᖅᑭᐅᒪᑦᑎᐊᖃᑦᑕᖁᓪᓗᒋᑦ.

•  ᑲᑎᒪᔨᐅᖃᑕᐅᓗᓂ ᐱᕕᖃᕈᑕᐅᓲᖑᕗᖅ ᐊᖓᔪᖅᑳᕆᔭᐅᔪᑦ 
ᐃᓚᐅᖃᑕᐅᓕᕐᓗᑎᑦ, ᑭᓯᐊᓂᓕ ᑕᐃᒪᓐᓇᑑᔭᕆᐊᖃᙱᓚᖅ.

•  ᐊᐅᓚᑎᓐᓇᓱᓗᐊᕌᓗᖃᑦᑕᖏᓪᓗᒍ ᐊᐅᓚᓂᖓ ᐸᐃᕆᕕᑉ. 
ᐃᖅᑲᓇᐃᔭᖅᑎᑖᕐᓗᑎᑦ ᖃᐅᔨᒪᑦᑎᐊᖅᑐᓂᑦ ᐃᖅᑲᓇᐃᔭᖅᑎᓂᑦ, ᐊᒻᒪᓗ 
ᐃᑲᔪᖅᑐᕐᓗᒋᑦ, ᑭᓯᐊᓂᓕ ᓇᒻᒥᓂᖅ ᐃᖅᑲᓇᐃᔮᕐᒥᓂᑦ ᐱᓕᕆᑎᖃᑦᑕᕐᓗᒋᑦ.

47(1)
ᐸᐃᕆᕕᐅᔪᖅ ᖃᑭᒍᑎᒃᓴᓕᐅᙱᑦᑑᒍᓂ 
ᑲᑐᔾᔨᖃᑎᒌᓗᓂ ᐊᐅᓚᑕᐅᓪᓗᓂᓗ 
ᑲᑎᒪᔨᓄᑦ ᖃᐅᔨᒪᑦᑎᐊᕆᐊᓕᒃ, ᐊᒻᒪᓗ 
ᓇᓗᓇᐃᖅᓯᓗᓂ ᑎᑎᕋᖅᓯᒪᔪᖅᑎᒍᑦ 
ᑐᑭᒧᐊᑦᑎᑦᑎᔨᒧᑦ, ᐃᒪᓐᓇ

(a)  ᐊᒥᓲᓂᖅᓴᐃᑦ ᑲᑎᒪᔩᑦ 
ᐊᖓᔪᖅᑳᖑᒻᒪᑕ 
ᒥᐊᓂᖅᓯᔨᐅᓪᓗᑎᓪᓘᓐᓃᑦ ᓱᕈᓯᕐᓂᑦ 
ᐸᐃᕆᕕᓕᐊᖅᐸᑦᑐᓂᑦ; ᐅᕝᕙᓘᓐᓃᑦ

(b)  ᑲᑎᒪᔨᐅᔪᑦ ᐋᖅᑮᓯᒪᕗᑦ ᐸᐃᕆᕕᑉ 
ᑲᑎᒪᔨᕋᓛᖏᓐᓂᑦ, ᐊᒥᓲᓂᖅᓴᐃᑦ 
ᑲᑎᒪᔩᑦ ᐊᖓᔪᖅᑳᖑᒻᒪᑕ 
ᒥᐊᓂᖅᓯᔨᐅᓪᓗᑎᓪᓘᓐᓃᑦ ᓱᕈᓯᕐᓂᑦ 
ᐸᐃᕆᕕᓕᐊᖅᐸᑦᑐᓂᑦ.

ᐊᑐᐊᒐᕋᓈᖅ 47(2)
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᐅᖃᑕᐅᓂᖏᑦ ᐊᖏᕐᕋᒥ 
ᐸᐃᕆᕕᓐᓂ 
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 

ᐃᓚᐅᖃᑕᐅᒐᓗᐊᕐᒪᖔᑕ ᐅᑯᓂᖓ: 
 –  ᐃᓱᒪᓕᐅᕈᑕᐅᔪᓂᑦ ᐊᑦᑐᐃᓂᖃᕋᔭᖅᑐᑦ ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒧᑦ, 

ᐊᒻᒪᓗ/ᐅᕝᕙᓘᓐᓃᑦ 
 – ᐊᐅᓚᑕᐅᓂᖓᓂᒃ ᐸᐃᕆᕕᑉ
•  ᖃᐅᔨᒪᓇᑦᑎᐊᖁᓪᓗᒍᓗ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᑐᙵᓱᐊᒻᒪᑕ 

ᑕᑯᔭᖅᑐᕐᓗᑎᑦ ᐃᓚᐅᖃᑕᐅᓗᑎᓪᓗ ᖃᐅᑕᒫᑦ ᐱᓕᕆᐊᕐᓂᑦ

ᖃᓄᖅ ᑐᑭᖃᕐᒪᖔᖅ
•   ᐃᓚᒋᔭᐅᓪᓗᓂ ᓚᐃᓴᓐᓯᑖᕋᓱᐊᕐᓂᕐᒧᑦ, ᐸᐃᕆᕕᖃᕈᓐᓇᐅᑎᑖᕋᓱᐊᖅᑐᖅ 

ᑎᑎᕋᖅᓯᒪᔪᖅᑎᒍᑦ ᑐᓂᓯᔭᕆᐊᖃᕐᒥᔪᖅ ᓇᓗᓇᐃᔭᖅᓯᒪᔪᓂᒃ ᖃᓄᖅ 
ᐊᖓᔪᖅᑳᕆᔭᐅᔪᑦ.

ᖃᓄᖅ
•  ᑎᑎᕋᕐᓗᑎᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐃᓚᐅᖃᑕᐅᓂᖏᓐᓄᑦ 

ᐊᑐᐊᒐᖅ ᐅᖃᖅᓯᒪᓗᓂ ᐱᕕᖃᕐᓂᖏᑦ ᐊᖓᔪᖅᑳᕆᔭᐅᔪᑦ ᓱᕈᓯᑉ 
ᐸᐃᕆᕕᒻᒥᒃ ᐊᑐᖅᑎᓪᓗᒍ ᐃᓚᐅᖃᑕᐅᒍᓐᓇᕐᓂᖓᓂᒃ.

•  ᑕᒪᐃᓐᓂ, ᐊᖏᓂᖅᓴᐅᒍᓂ ᐊᖏᕐᕋᒥ ᐸᐃᕆᕕᒃ, ᐱᕕᖃᕐᓂᖅᓴᐅᔭᕆᐊᓖᑦ 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᐅᓚᑕᐅᓂᖓᓂᒃ ᐸᐃᕆᕕᑉ ᐊᒻᒪᓗ 
ᖃᐅᑕᒫᑦ ᐱᓕᕆᐊᑉ ᑲᒪᒋᔭᐅᓂᖏᓐᓂᑦ.

•  ᖃᐃᖁᓗᒋᑦ ᐊᖓᔪᖅᑳᕆᔭᐅᔪᑦ ᐅᖃᕐᕕᒋᑦᑎᐊᒻᒪᕆᓪᓗᒋᑦ. ᐃᓚᖏᑦ 
ᐊᖓᔪᖅᑳᕆᔭᐅᔪᑦ ᓇᒻᒥᓂᖅ ᐱᔪᒪᓂᖏᓐᓂᒃ ᐅᖃᔾᔮᙱᒻᒪᑕ, ᑭᓯᐊᓂᓕ 
ᐊᐱᕆᔭᐅᒍᑎᑦ ᑭᓱᑐᐃᓐᓇᕐᒥᒃ ᖃᓄᐃᓕᐅᖁᔭᐅᓗᑎᑦ ᐊᒥᓱᑦ 
ᐱᓕᕆᐊᖃᕈᒪᓂᖅᓴᐅᓲᑦ.

• ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᑎᖃᑦᑕᕐᓗᒋᑦ ᐃᒪᐃᓕᐅᖅᑎᓪᓗᒋᑦ: 
 – ᑲᑐᔾᔨᓗᑎᑦ ᐃᓕᖅᑯᓯᖏᓐᓂᒃ ᐱᖅᑯᓯᕆᓲᖏᓐᓂᑦ
 –  ᐅᓂᒃᑳᖅᑐᐊᕐᓗᑎᑦ ᐅᕝᕙᓘᓐᓃᑦ ᐃᓕᓐᓂᐊᑎᑦᑎᑎᓪᓗᒋᑦ ᖃᐅᔨᒪᔭᒥᓂᑦ 

ᐊᔪᙱᑕᒥᓂᑦ
 –  ᓄᐊᑦᑎᓗᑎᑦ/ᑐᓂᓯᓗᑎᑦ ᑭᓱᑐᐃᓐᓇᕐᓂᑦ ᓴᓇᙳᐊᕈᑎᒃᓴᓂᑦ (ᓲᕐᓗ 

ᒪᓐᓂᒃᑯᕖᑦ, ᐅᖃᓕᒫᒐᕋᓛᓂᑦ) 
 – ᐃᑲᔪᕐᓗᑎᑦ ᓇᒧᙵᕐᓂᐊᖅᑎᓪᓗᒋᑦ ᓱᕈᓰᑦ
 – ᑭᐅᒍᓐᓇᑎᓪᓗᒋᑦ ᖃᐅᔨᓴᖅᑎᓪᓗᑎᓪᓗ ᑭᐅᖃᑦᑕᖁᓗᒋᑦ. 

47(2)
ᐊᐅᓚᑦᑎᔨᐅᔪᖅ ᐊᐅᓚᑦᑎᔨᑐᐊᖑᒍᓂ 
ᐅᕝᕙᓘᓐᓃᑦ ᐊᖏᕐᕋᒥ ᐸᐃᕆᕕᖃᕈᓂ 
ᐋᖅᑮᓂᐊᖅᑐᖅ, ᐊᒻᒪᓗ ᓇᓗᓇᐃᕐᓗᓂᐅᒃ 
ᑎᑎᕋᖅᓯᒪᔪᖅᑎᒍᑦ ᑐᑭᒧᐊᑦᑎᑦᑎᔨᒧᑦ, 
ᐃᓚᐅᖃᑕᐅᔾᔪᑎᓂᑦ ᐊᖓᔪᖅᑳᕆᔭᐅᔪᓄᑦ 
ᒥᐊᓂᖅᓯᔨᔪᓐᓄ ᓱᕈᓯᕐᓄᑦ 
ᐸᐃᕆᕕᓕᐊᖅᐸᑦᑐᓄᑦ.

ᐊᑐᖁᔭᐅᔪᖅ
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᐅᖃᑕᐅᓂᖏᓐᓄᑦ ᐊᑐᐊᒐᖅ
ᓱᒻᒪᑦ
•   ᖃᐅᔨᒪᓇᑦᑎᐊᖁᓪᓗᒍ ᐊᖓᔪᖅᑳᕆᔭᐅᔪᑦ ᑐᙵᓱᐊᒻᒪᑕ ᑕᑯᔭᖅᑐᕐᓗᑎᑦ 

ᐃᓚᐅᖃᑕᐅᓗᑎᓪᓗ ᖃᐅᑕᒫᑦ ᐱᓕᕆᐊᕆᖃᖅᑎᓪᓗᒋᑦ
•  ᓱᖅᑯᐃᓇᑦᑎᐊᖅᑐᒃᑯᑦ ᐅᖃᖅᓯᒪᓗᑎᓪᓗ ᖃᓄᐃᓕᐅᕆᐊᖃᕐᓂᖏᑦ ᖃᖓᒃᑯᑦ 

ᐊᖓᔪᖅᑳᕆᔭᐅᔪᑦ ᑕᑯᔭᖅᑐᕆᐊᖃᕋᔭᙱᒻᒪᖔᑕ ᐃᓚᐅᖃᑕᐅᓗᑎᓪᓗ 
ᖃᐅᑕᒫᑦ ᐱᓕᕆᐊᕐᒥᒃ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑐᙵᓱᐊᑎᑦᑎᔭᕆᐊᓕᒃ ᑲᔪᖏᖅᓴᐃᓗᓂᓗ 

ᐊᖓᔪᖅᑳᕆᔭᐅᔪᓂᑦ ᑕᑯᔭᖅᑐᖁᔨᓗᓂ ᐸᐃᕆᕕᒻᒥ ᐃᓚᐅᖃᑕᐅᓗᑎᓪᓗ 
ᖃᐅᑕᒫᑦ ᐱᓕᕆᐊᖏᓐᓂᒃ ᑲᒪᑎᓪᓗᒋᑦ ᑭᓯᐊᓂ:

 –  ᐃᖅᑲᖅᑐᐃᕕᒃᑯᑎᒍᑦ ᐃᓕᓯᔾᔪᑎᑕᖃᕐᓗᓂ ᐊᖏᕈᑎᑕᖃᕐᓗᓂᓘᓐᓃᑦ 
ᑕᑯᔭᖅᑐᓗᐊᖃᑦᑕᕆᐊᖃᙱᑦᑐᓂ ᑕᑯᔭᖅᑐᕆᐊᖃᙱᑦᑐᓂᓘᓐᓃᑦ 
ᓱᕈᓯᕐᒥᒃ. ᐃᖅᑲᖅᑐᐃᕕᒃᑯᑎᒍᑦ ᑎᓕᓯᔾᔪᑎᐅᔪᖅ 
ᑕᑯᔭᖅᑐᓗᐊᕆᐊᖃᙱᑎᑦᑎᒍᓂ ᓱᕈᓯᕐᒥᒃ ᑎᓕᓯᔾᔪᑎᐅᔪᖅ 
ᐅᖃᖅᓯᒪᒐᔭᖅᑐᖅ ᖃᓄᐃᓕᐅᕆᐊᖃᕈᑎᖏᓐᓂᑦ − ᐆᑦᑑᑎᒋᓗᒍ, 
ᐊᖓᔪᖅᑳᕆᔭᐅᔪᖅ ᐃᓄᓕᕆᔨᒡᒋᕐᓗᓂ ᑭᓯᐊᓂ ᑕᑯᔭᖅᑐᕈᓐᓇᖅᑐᖅ.

 –  ᐃᓱᒫᓘᑎᑕᖃᕈᓂ ᐅᐊᑦᑎᐊᕈ ᑕᑯᔭᖅᑐᖅᓯᒪᔪᒥᓂᐅᑎᓪᓗᒍ, ᐊᒻᒪᓗ 
ᑐᑭᒧᐊᑦᑎᑦᑎᔨᐅᔪᖅ ᑐᓴᖅᑎᑕᐅᓯᒪᓗᓂ, ᐊᒻᒪᓗ ᑐᑭᒧᐊᑦᑎᑦᑎᔨᐅᔪᖅ 
ᐊᖏᖅᑐᓂ ᐊᖓᔪᖅᑳᕆᔭᐅᔪᖅ ᑕᑯᔭᖅᑐᕆᐊᖃᙱᒻᒪᑦ 
ᐃᓚᐅᖃᑕᐅᒋᐊᖃᙱᒪᓪᓗ.

ᖃᓄᖅ
•  ᑲᔪᖏᖅᓴᕐᓗᒋᑦ ᐊᖓᔪᖅᑳᕆᔭᐅᔪᑦ ᖃᐅᑕᒫᑦ ᐊᑐᖅᑕᐅᓂᐊᖅᑐᑦ 

ᐋᖅᑭᓱᖅᓯᒪᓂᖏᓐᓂᒃ ᕿᒥᕐᕈᖃᑦᑕᕐᓗᑎᑦ ᐃᓚᐅᖃᑕᐅᕝᕕᒋᔪᒪᔭᒥᓂᒃ 
ᑕᑯᓂᐊᕐᒪᑕ ᑕᐅᑐᒍᒪᔭᒥᓂᓪᓘᓐᓃᑦ.

•  ᖃᐃᖁᓗᒋᑦ ᐊᖓᔪᖅᑳᕆᔭᐅᔪᑦ ᖃᓄᐃᓕᐅᕈᑕᐅᓂᐊᖅᑐᓄᑦ − ᓲᕐᓗ 
ᐅᖃᓕᒫᖅᑎᓪᓗᒋᑦ, ᐅᓂᒃᑳᖅᑎᓪᓗᒋᑦ, ᑲᑐᔾᔨᔪᖃᕐᓗᓂ ᐊᔪᙱᑕᐅᔪᓂᑦ, 
ᐃᑲᔪᖁᓗᒋᑦ ᓇᒧᙵᑎᓪᓗᒋᑦ ᓱᕈᓰᑦ, ᓄᓇᒨᙳᐊᑎᓪᓗᒋᑦ, ᐅᕝᕙᓘᓐᓃᑦ 
ᐊᓕᐊᓇᐃᒍᓐᓇᐅᑎᓪᓗᒍ ᐅᓪᓗᖓᓂ.

•  ᐊᖓᔪᖅᑳᕆᔭᐅᔪᑦ ᐅᖃᐅᑎᓗᒋᑦ ᓱᖅᑯᐃᓇᑦᑎᐊᖅᑐᓂᑦ 
ᖃᓄᐃᓕᐅᕆᐊᖃᕐᓂᖏᓐᓂᑦ, ᐊᒻᒪᓗ ᖃᓄᐃᓕᐅᖁᙱᒃᑯᕕᒋᑦ, ᓲᕐᓗ 
ᖁᑦᑕᕐᕕᓂᑦ ᐊᓯᔾᔩᓗᑎᑦ, ᑕᒪᓐᓇ ᓱᖅᑯᐃᓇᑦᑎᐊᖅᑎᓪᓗᒍᓗ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᑕ ᐊᖓᔪᖅᑳᕆᔭᐅᔪᑦ 
ᖃᓄᐃᓕᐅᖅᑐᒃᓴᐅᓂᖏᓐᓂᑦ ᖃᓄᐃᓕᐅᕆᐊᖃᙱᑕᖏᓐᓂᓪᓗ.

• ᐊᓯᖏᑦ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᒍᓐᓇᕐᒥᔪᑦ ᐃᒪᐃᓕᐅᕐᓗᑎᑦ:
 –  ᐋᖅᑮᓗᑎᑦ ᑎᑭᑕᐅᓇᓱᐊᕈᒪᔪᓂᑦ ᖃᓄᐃᓕᐅᕈᑕᐅᓇᓱᒍᒪᔪᓂᓪᓗ 

ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ
 − ᐋᖅᑮᓗᑎᑦ ᐱᓕᕆᐊᑉ ᐊᑐᐊᒐᖏᓐᓂᑦ

ᐊᑐᖁᔭᐅᔪᖅ
ᐊᐅᓚᑦᑎᔨᐅᔪᖅ ᐋᖅᑭᒃᓱᐃᔭᕆᐊᓕᒃ 
ᐊᑐᐊᒐᕐᒥᒃ ᑲᔪᖏᖅᓴᐃᔪᖅ 
ᐊᖓᔪᖅᑳᕆᔭᐅᔪᓂᑦ ᕿᑐᕐᖓᖏᑦ 
ᐸᐃᕆᕕᓕᐊᖅᐸᑦᑐᑦ ᑕᑯᔭᖅᑐᖁᓗᒋᑦ 
ᐸᐃᕆᕕᒻᒧᑦ ᐊᒻᒪᓗ ᖃᐅᑕᒫᑦ 
ᐱᓕᕆᐊᖏᓐᓂᒃ ᐊᑐᖅᑎᓪᓗᒋᑦ 
ᐃᓚᐅᖃᑕᐅᖁᔭᐅᓗᑎᑦ. ᐊᑐᐊᒐᖅ 
ᐱᖃᓯᐅᔾᔨᔭᕆᐊᖃᕐᒥᔪᖅ 
ᐊᖓᔪᖅᑳᕆᔭᐅᔪᑦ ᖃᖓᒃᑯᑦ 
ᑕᑯᔭᖅᑐᕆᐊᖃᙱᒻᒪᖔᑕ 
ᐃᓚᐅᖃᑕᐅᔭᕆᐊᖃᕋᔭᙱᒻᒪᖔᑕᓘᓐᓃᑦ.

 − ᑲᒪᓗᑎᑦ ᑮᓇᐅᔭᖅᑎᒍᑦ ᐊᐅᓚᓂᖏᓐᓂᑦ
 − ᐅᓐᓂᕐᓗᒍᑕᐅᔪᓂᑦ ᑲᒪᓗᑎᑦ
 − ᐃᖅᑲᓇᐃᔭᖅᑎᑖᕐᓂᖅ
 − ᐃᑲᔪᖅᑐᖅᑕᐅᓗᑎᑦ ᐃᖅᑲᓇᐃᔭᖅᑏᑦ
 −  ᑲᑎᒪᔨᕋᓛᓃᖃᑕᐅᓗᑎᑦ, ᓲᕐᓗ ᐊᖓᔪᖅᑳᕆᔭᐅᔪᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓂ
 − ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᑦ ᐱᓕᕆᓗᑎᑦ ᐸᐃᕆᕕᒻᒥ
 − ᑲᑐᔾᔨᓗᑎᑦ ᐃᓕᖅᑯᓯᖏᓐᓂᑦ
 − ᐅᓂᒃᑳᖅᑐᐊᕐᓗᑎᑦ ᐅᕝᕙᓘᓐᓃᑦ ᐊᔪᙱᑕᖏᓐᓂᑦ ᑕᑯᒃᓴᐅᑎᑦᑎᓗᑎᑦ
 − ᑮᓇᐅᔭᓂᑦ ᓄᐊᑦᑎᖃᑕᐅᓗᑎᑦ
 −  ᑎᑎᕋᕐᓗᑎᑦ ᐱᕙᓪᓕᐊᔪᓂᑦ ᖃᕋᓴᐅᔭᒃᑯᓘᓐᓃᑦ ᖃᓄᐃᓕᐅᕐᓂᖏᓐᓂᑦ 

ᑎᑎᕋᕐᓗᓂ
 − ᐋᖅᑭᐅᒪᑎᑦᑎᓗᓂ ᐃᑭᐊᖅᑭᕕᒻᒥ ᐸᐃᕆᕕᒻᒧᑦ
 − ᐃᑲᔪᕐᓗᓂ ᐊᓪᓚᕝᕕᓕᕆᓂᕐᒥᒃ − ᓲᕐᓗ ᑐᖅᑯᐃᓗᑎᑦ ᐸᐃᑉᐹᒃᑯᕕᓄᑦ
 −  ᓄᐊᑦᑎᓗᑎᑦ/ᑐᓂᓯᓗᑎᑦ ᓴᓇᙳᐊᕋᒃᓴᓂᑦ − ᓲᕐᓗ ᒪᓐᓂᒃᑯᕖᑦ, 

ᐅᖃᓕᒫᒐᑦ
 − ᑭᐅᔪᓐᓇᕐᓗᑎᑦ ᖃᐅᔨᓵᓂᓗ ᑭᐅᖃᑦᑕᕐᓗᑎᑦ
•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑎᓕᒫᑦ ᖃᐅᔨᒪᒐᓗᐊᕐᒪᖔᑕ 

ᐃᖅᑲᖅᑐᐃᕕᒃᑯᑎᒍᑦ ᑎᓕᓯᔾᔪᑎᑕᖃᕈᓂ ᐊᖏᖃᑎᒌᒍᑎᑕᖃᕈᓂᓘᓐᓃᑦ 
ᑕᑯᓗᐊᕆᐊᖃᙱᓐᓂᖏᓐᓂᒃ ᑕᑯᔭᕆᐊᖃᙱᓐᓂᖏᓐᓂᓗ ᕿᑐᕐᖓᒥᓂᑦ 
ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ ᑕᑯᔭᕆᐊᖃᙱᒃᑯᓂ ᓱᕈᓯᕐᒥᒃ.

•  ᐋᖅᑭᒃᓱᐃᓗᑎᑦ ᐊᑐᐊᒐᕋᕐᒥᒃ ᐊᖓᔪᖅᑳᕆᔭᐅᔪᑦ ᖃᓄᖅ 
ᐃᓕᖅᑯᓯᖃᕆᐊᖃᕐᒪᖔᖅ ᐸᐃᕆᕕᒻᒦᑎᓪᓗᒍ. ᐊᖓᔪᖅᑳᕆᔭᐅᔪᖅ 
ᑕᑯᓗᐊᕌᓗᒋᐊᖃᙱᒃᑯᓂ ᑕᑯᔭᕆᐊᖃᙱᒃᑯᓂᓘᓐᓃᑦ ᕿᑐᕐᖓᒥᓂᑦ 
ᖃᐃᓗᓂᓗ ᐸᐃᕆᕕᒻᒧᑦ ᓱᕈᓯᕐᒥᒃ ᖃᓄᑐᐃᓐᓇᖅ ᐅᖃᖃᑎᖃᕋᓱᐊᖅᐸᑦ, 
ᑕᒪᓐᓇ ᐱᒻᒪᕆᐅᓗᓂ ᑐᐊᕕᕐᓇᑐᖅᑎᑐᑦ ᑲᒪᒋᔭᐅᔪᒃᓴᐅᕗᖅ.

•  ᐱᒡᒐᓇᕋᔭᖅᑐᒃᓴᐅᕗᖅ ᐃᓱᒪᓕᐅᕋᓱᐊᕐᓗᓂ ᐊᖓᔪᖅᑳᕆᔭᐅᔪᖅ 
ᑕᑯᔭᖅᑐᕆᐊᖃᙱᒻᒪᖔᖅ. ᒪᓕᑦᑕᐅᔭᕆᐊᓕᕐᓕ ᓂᕆᐅᓐᓂᖃᕆᐊᖃᖅᐳᑎᑦ 
ᐊᖓᔪᖅᑳᕆᔭᐅᔪᖅ ᐃᓕᖅᑯᓯᖃᕈᓂ ᐊᔾᔨᖏᓐᓂᒃ ᐃᖅᑲᓇᐃᔭᖅᑏᑦ 
ᐃᓕᖅᑯᓯᕆᓲᖏᓐᓂᑦ. ᓈᒻᒪᙱᑦᑐᑦ ᐃᓕᖅᑯᓯᕆᔭᐅᓲᑦ ᐅᑯᐊᖑᕗᑦ:

 –  ᐅᖃᐅᓯᖃᑲᒻᒪᑦᑐᑦ ᓲᕐᓗ ᑲᑕᑦᑎᕆᔪᑦ, ᐅᖃᑲᒻᒪᑦᑐᑦ ᐊᒻᒪᓗ 
ᓂᙵᑲᓪᓚᑦᑐᑦ,

 –  ᐅᖃᐅᓯᖃᑲᒻᒪᑦᑐᑦ ᖃᓄᐃᓕᐅᖁᔨᓗᓂ ᐅᕝᕙᓘᓐᓃᑦ ᐅᕕᓂᖏᑕ 
ᐊᒥᐊᖏᑦ ᐊᔾᔨᒋᙱᓐᓂᖏᓐᓄᑦ ᐅᖃᐅᓯᖃᑲᒻᒪᑦᑐᑦ,

 –  ᐃᓕᖅᑯᓯᕆᔭᐅᓲᑦ ᓲᕐᓗ ᐋᙵᔮᖅᑐᑦ ᐅᕝᕙᓘᓐᓂᑦ ᐋᓐᓂᖅᓯᔪᑦ ᓱᕈᓯᕐᒥᒃ 
ᐃᓂᖅᑎᕆᓪᓗᑎᑦ. 

•  ᑕᒪᒃᑯᐊ ᐃᓕᖅᑯᓰᑦ ᐃᖅᑲᓇᐃᔭᖅᑎᓄᑦ ᐊᑭᓱᒃᑕᐅᑐᐃᓐᓇᕆᐊᖃᙱᓚᑦ 
ᐊᒻᒪᓗ ᐊᖓᔪᖅᑳᕆᔭᐅᔪᑦ ᑕᐃᒪᐃᑦᑕᕆᐊᖃᕐᒥᓇᑎᑦ. 

•  ᐳᓛᖅᑐᖃᖅᑎᓪᓗᒍ, ᐊᖓᔪᖅᑳᕆᔭᐅᔪᖅ ᐃᓱᒫᓗᓐᓇᑐᒃᑯᑦ 
ᖃᓄᐃᓕᐅᕈᓂ ᐳᓛᕆᐊᒃᑲᓐᓂᕆᐊᖃᙱᑦᑐᒋᓗᒍ, ᐅᖃᖃᑎᒋᓗᒍ 
ᓈᓚᒃᑕᐅᙱᓪᓗᓯ ᐊᓯᖕᓄᑦ − ᐅᖃᓪᓚᑦᑖᕐᓗᑎᑦ ᖃᓄᖅ ᐅᖃᕐᓂᕐᒪᖔᖅ 
ᖃᓄᐃᓕᐅᕐᓂᕐᒪᖔᕐᓘᓐᓃᑦ ᐃᓱᒫᓗᒍᑎᒋᔭᐅᔪᖅ, ᐊᒻᒪᓗ ᐅᖃᐅᑎᓗᒋᑦ 
ᖃᓄᖅ ᓂᕆᐅᓐᓂᖃᕐᕕᐅᓛᓕᕐᒪᖔᖅ ᐳᓛᕆᐊᒃᑲᓐᓂᕈᒪᓐᓂᕈᓂ.

•  ᐅᖃᖃᑎᒋᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ ᓯᕗᓂᒃᓴᒥ 
ᐊᖓᔪᖅᑳᕆᔭᐅᔪᑦ ᐳᓛᕆᐊᓗᐊᖃᑦᑕᕆᐊᖃᕈᓐᓃᖁᔭᐅᔪᑦ.

•  ᓈᒻᒪᓇᙱᑦᑐᒥᒃ ᐃᓕᖅᑯᓯᖃᒃᑲᓐᓂᕈᓂ ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ 
ᖃᐃᖁᒃᑲᓐᓂᖁᓐᓂᖏᒃᑯᕕᒋᑦ ᐃᒪᐃᓕᐅᕐᓗᑎᑦ:

 –  ᑎᑎᕋᕐᓗᒋᑦ, ᐳᓛᕆᐊᕐᓂᖓ ᐊᒻᒪᓗ ᐃᓱᒫᓘᑎᑎᑦ ᐊᖓᔪᖅᑳᖅ 
ᐳᓛᕆᐊᒃᑲᓂᕐᓂᕈᓂ,

 –  ᐅᖃᐅᓯᕆᓗᒋᑦ ᐃᓱᒫᓘᑎᑎᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᒧᑦ,

 – ᐊᐱᕆᓗᒍ ᑐᑭᒧᐊᑦᑎᑦᑎᔨ ᐃᑲᔪᖅᑐᐃᖁᓗᒍ ᐃᓱᒪᓕᐊᕆᓯᒪᔭᖕᓂᑦ, 
 –  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᑕ 

ᐊᖓᔪᖅᑳᕆᔭᐅᔪᖅ ᐳᓛᕆᐊᒃᑲᓐᓂᕆᐊᖃᙱᒻᒪᑦ 
ᐃᓚᐅᖃᑕᐅᓗᓂᓘᓐᓃᑦ ᐱᓕᕆᐊᑦ ᐊᑐᖅᑕᐅᑎᓪᓗᒋᑦ.

ᓴᓗᒪᔭᕆᐊᓖᑦ ᒪᓕᑦᑕᐅᔭᕆᐊᖃᕐᓂᖏᑦ

ᐃᓚᖓ 12
ᓴᓗᒪᔭᕆᐊᓖᑦ ᒪᓕᑦᑕᐅᔭᕆᐊᖃᕐᓂᖏᑦ
ᑖᓐᓇ ᐃᓚᖓ ᕿᒥᕐᕈᔪᖅ ᐊᑐᐊᒐᕋᓛᓂᑦ ᑐᕌᖓᔪᓂᑦ ᐅᑯᓂᖓ: 

• ᓴᓗᒪᑎᓪᓗᒋᑦ ᖁᕝᕖᑦ ᐊᒻᒪᓗ ᐅᐊᓴᕐᕖᑦ
• ᐅᕕᓂᓐᓂᐊᖅᑎᑦᑎᓂᕐᒧᑦ ᖁᑦᑕᕐᕕᓕᕆᓂᕐᒧᓪᓗ ᐱᐊᕋᕐᓂᑦ ᐊᐅᓚᓂᖏᑦ
• ᓴᓃᑦ ᐊᓂᑕᐅᔭᕆᐊᖃᕐᓂᖏᑦ, ᓇᒥ ᐊᒻᒪᓗ ᓴᓂᑦᑕᖅᑕᐅᓂᖏᑦ

ᐊᑐᐊᒐᕋᓛᖅ 34
ᖁᕝᕖᑦ ᐅᐊᓴᕐᕖᓪᓗ
ᐊᑐᐊᒐᕋᓛᖅ 35(1)
ᐊᒡᒐᓄᑦ ᐅᐊᓴᐅᑏᑦ ᐊᒻᒪᓗ ᐃᒥᖅ 
ᑯᕕᑎᑕᒃᓴᖅ
ᐊᑐᐊᒐᕋᓛᖅ 35(2)
ᖃᐳᖅᑎᕈᑏᑦ ᐊᓪᓚᕈᑏᓪᓗ
ᓱᒻᒪᑦ
•  ᓈᒻᒪᑦᑐᒥᒃ ᐊᓇᕐᕕᖅᑕᖃᖁᓪᓗᒍ ᐅᐊᓴᕐᕕᓂᓪᓗ ᐊᒻᒪᓗ ᓱᓇᒃᑯᑖᖏᓐᓂᑦ 

ᓱᕈᓯᕐᓄᑦ, ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖅᑕᐅᙱᑦᑑᒐᓗᐊᕐᓄᓪᓗ ᐱᓕᕆᔨᓄᑦ
• ᓴᓗᑦᑎᐊᖁᓪᓗᒍ ᐊᐃᑦᑐᐃᔪᖃᓗᐊᖅᑕᐃᓕᖁᓪᓗᒍᓗ ᐋᓐᓂᐊᓕᕐᓗᑎᑦ

ᖃᓄᖅ ᑐᑭᖃᕐᒪᖔᖅ
•  ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᓇᓗᓇᐃᖅᓯᒐᔭᖅᑐᑦ ᑯᕕᑎᒐᒃᓴᑦ ᖁᕝᕖᑦ 

ᐊᒻᒪᓗ ᐅᐊᓴᕐᕖᑦ ᓈᒻᒪᒃᑲᓗᐊᕐᒪᖔᑕ.
•  ᐅᐊᓴᕐᕖᑦ ᐅᐊᓴᐅᑎᖃᑦᑎᐊᕆᐊᓖᑦ ᑯᕕᓲᕐᓂᑦ, ᐃᒋᑕᐅᔪᓐᓇᖅᑐᓂᑦ 

ᖃᐳᖅᑎᕈᑎᑕᖃᕐᓗᓂ, ᐊᓪᓚᕈᑎᓂᓪᓗ, ᐊᒻᒪᓗ ᐆᓇᖅᑐᒥᒃ ᓂᓪᓕᓇᖅᑐᒥᓪᓗ 
ᑯᕕᓲᖑᓗᑎᑦ ᐃᒥᖏᑦ.

•  ᐊᑐᒃᑲᓐᓂᕋᒃᓴᓂᑦ ᖃᐳᖅᑎᕈᑎᑕᖃᕈᓂ ᐊᓪᓚᕈᑎᑕᖃᕐᓗᓂᓘᓐᓃᑦ, 
ᓱᖅᑯᐃᓇᑦᑎᐊᑐᒃᑯᑦ ᓱᕈᓯᑉ ᐊᑎᖏᑦ ᑎᑎᕋᕐᕕᐅᔭᕆᐊᓖᑦ ᐊᒻᒪᓗ ᖃᐅᑕᒫᑦ 
ᐅᐊᓴᖅᑕᐅᖃᑦᑕᕐᓗᑎᑦ, ᓱᕈᕐᓂᐊᙱᒻᒪᑕ ᐊᐃᑦᑐᓗᒃᑕᐅᔾᔪᑕᐅᓂᐊᙱᒻᒪᑕ.

•  ᐊᕐᕌᖑᑕᒫᑦ ᖃᐅᔨᓴᕐᓂᖓ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᖃᐅᔨᓴᖃᑦᑕᕋᔭᕐᒥᔪᑦ ᖁᕝᕕᓂᑦ 
ᐊᒻᒪᓗ ᐅᐊᓴᕐᕕᓂ ᖃᓄᐃᓕᐅᕆᐊᖃᕈᑎᖏᓐᓂᓪᓗ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ 
ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

•  ᐸᐃᕆᕕᒃ ᑯᕕᒍᓐᓇᖏᑦᑐᓂᑦ ᖁᕝᕕᖃᕈᓂ ᐊᐅᓚᑦᑎᔨᐅᔪᖅ ᐊᐱᕆᒋᐊᓕᒃ 
ᒥᓂᔅᑕᒥᒃ ᐸᐃᕆᕕᖓ ᒪᓕᑦᑕᐅᔭᕆᐊᓕᓐᓂᒃ 34-ᒥᒃ ᒪᓕᙲᓐᓇᕈᓐᓇᕐᒪᖔᖅ 
ᐊᐱᕆᒋᐊᓕᒃ ᐊᑐᕐᓗᓂᓗ ᐃᓚᐅᕈᑎᓕᖅᑕᐅᓲᑦ ᖁᕝᕕᓂᑦ.

34
ᐸᐃᕆᕕᒃ ᑯᕕᓲᕐᓂᑦ ᖁᕝᕕᖃᕆᐊᓕᒃ 
ᐅᐊᓴᕐᕕᓂᓪᓗ ᓈᒻᒪᒋᔭᐅᓗᑎᑦ, 
ᐃᓱᒪᖅᓲᑎᒋᔭᐅᓗᑎᓪᓗ 
ᐋᓐᓂᐊᖅᑕᐃᔪᓕᕆᔨᒧᑦ, 
ᐊᒥᓲᓛᕆᔪᓐᓇᖅᑕᖏᑦ ᓱᕈᓰᑦ ᒪᓕᓪᓗᒋᑦ 
ᐸᐃᕆᕕᒻᒥ.

35(1)
ᖁᕝᕕᒃ ᐊᒻᒪᓗ ᐅᐊᓴᕐᕕᖏᑦ ᐸᐃᕆᕕᒻᒥ 
ᓈᒻᒪᑦᑐᓂᑦ ᐅᐊᓴᐅᑎᖃᕆᐊᓖᑦ 
ᐊᒻᒪᓗ ᐆᓇᖅᑑᒍᓐᓇᕐᓗᑎᑦ 
ᓂᓪᓕᓇᖅᑑᒍᓐᓇᕐᓗᑎᓪᓗ ᐃᒥᖏᑦ ᑯᕕᓲᑦ.

35(2)
ᐊᑕᐅᓯᐊᖅ ᐊᑐᖅᑕᐅᒍᓐᓇᖅᑐᑦ 
ᐃᒋᑕᐅᓗᑎᓪᓗ ᖃᐳᖅᑎᕈᑏᑦ ᐊᒻᒪᓗ 
ᐊᓪᓚᕈᑏᑦ ᐊᑐᐃᓐᓇᐅᒪᑎᑕᐅᔭᕆᐊᓖᑦ 
ᐸᐃᕆᕕᓐᓂ. 

ᖃᓄᖅ
•   ᐊᑕᐅᓯᕐᔪᐊᕐᒥᒃ ᑯᕕᑎᒐᒃᓴᒥᒃ ᖁᕝᕕᑕᖃᕐᓗᓂ ᐊᒻᒪᓗ ᐅᐊᓴᕐᕕᒻᒥ ᑕᒪᐃᓐᓄᑦ 

ᖁᓖᑦ ᓱᕈᓰᑦ ᐊᑕᐅᓯᒥᒃ ᐊᑐᕆᐊᓖᒃ ᑖᒃᑯᓂᖓ.
•  ᐱᔪᓐᓇᕈᑎᑦ, ᖁᕝᕖᑦ, ᐅᐊᓴᕐᕖᒃ, ᐊᒻᒪᓗ ᖄᖏᑦ ᓈᒻᒪᒋᐊᓖᑦ ᐊᖏᓂᖏᑦ 

ᐊᒻᒪᓗ ᐊᑦᑎᓐᓂᖏᑦ ᓈᒻᒪᒋᐊᓖᑦ ᓱᕈᓯᕐᓄᑦ ᐊᑐᖅᑕᐅᔪᓐᓇᕐᓗᑎᑦ.
•  ᖁᕝᕖᑦ ᒥᑭᔫᑕᐅᙱᒃᑯᑎᑦ ᓱᕈᓰᑦ ᓈᒻᒪᒋᓗᓂᒋᑦ ᖁᑦᑎᓐᓂᖏᓪᓗ 

ᐃᑯᕐᕋᓕᖅᓯᒪᔭᕆᐊᓖᑦ ᐊᒻᒪᓗ/ᐅᕝᕙᓘᓐᓃᑦ ᖁᐃᒋᐅᖅᓴᕈᑎᓂᒃ 
ᐃᒃᓯᕙᐅᑕᖃᕐᓗᓂ, ᐅᕝᕙᓘᓐᓃᑦ ᖁᕝᕕᓛᖃᕐᓗᑎᑦ.

• ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᑎᑭᑦᑎᓴᕋᐃᒍᓐᓇᕋᓗᐊᕐᒪᖔᑕ ᐃᖂᑎᒃᓴᓂᑦ.
•  ᑯᕕᑎᖃᑦᑕᕐᓗᒋᑦ ᖁᕝᕖᑦ ᐅᕝᕙᓘᓐᓃᑦ ᖁᕝᕕᓛᑦ ᑯᕕᑎᖃᑦᑕᕐᓗᒋᑦ 

ᐊᑐᖅᑕᐅᔭᕇᕐᓂᑕᒫᑦ
•  ᑯᕕᓲᕐᓂᑦ ᐅᐊᓴᐅᑎᑕᖃᕆᐊᓕᒃ ᐊᒡᒐᓄᑦ, ᐊᒻᒪᓗ ᖃᐳᖅᑎᕈᑎᓂᑦ 

ᐊᓪᓚᕈᑎᓂᓪᓗ ᐊᑐᓂᑦ ᐅᐊᓴᕐᕕᓂ.
•  ᐃᓕᓐᓂᐊᑎᓪᓗᒋᑦ ᓱᕈᓰᑦ ᖃᓄᖅ ᐅᐊᓴᑦᑎᐊᕈᓐᓇᕐᒪᖔᑕ ᐊᒻᒪᓗ 

ᐃᑲᔪᖃᑦᑕᕐᓗᒋᑦ ᐃᑲᔪᖅᑕᐅᔭᕆᐊᖃᕋᐃᒍᑎᑦ, ᐊᐃᑦᑐᖃᑦᑕᐅᑎᓂᐊᙱᒻᒪᑕ 
ᐋᓐᓂᐊᓇᖅᑐᓂᑦ.

•  ᖃᐅᔨᒪᑦᑎᐊᕆᑦ ᓱᕈᓰᑦ ᑎᑭᑦᑎᓴᕋᐃᒍᓐᓇᕋᓗᐊᕐᒪᖔᑕ ᑯᕕᓲᕐᒥᒃ ᐊᒡᒐᓄᑦ 
ᐅᐊᓴᐅᑎᓂᑦ, ᖃᐳᖅᑎᕈᑎᓂᑦ ᐊᒻᒪᓗ ᐊᓪᓚᕈᑎᓂᑦ.

•  ᐃᓕᓐᓂᐊᕆᐊᓲᑦ ᓱᕈᓰᑦ ᐊᓯᒥᓄᑦ ᑕᑯᓐᓈᖅᑕᐅᑦᑕᐃᓕᑎᖃᑦᑕᕐᓗᒋᑦ 
ᖁᕝᕕᓯᒪᑎᓪᓗᒋᑦ.

•  ᓴᖅᑭᑎᓪᓗᒋᑦ ᒪᓕᓪᓗᒋᓪᓗ ᐊᑐᖅᑕᐅᓂᐊᖅᑐᑦ ᖃᖓᒃᑯᑦ 
ᓴᓗᒻᒪᓴᖅᑕᐅᓗᑎᑦ ᐲᖅᓴᐅᒻᒧᑦ ᐅᐊᓴᖅᑕᐅᓗᑎᑦ ᖁᕝᕖᑦ, ᐅᐊᓴᕐᕖᑦ, 
ᖄᖏᓪᓗ ᐃᓕᔾᔨᕖᑦ ᐊᓇᕐᕕᒻᒥ.

•  ᐃᒡᓗᓕᐅᖅᑐᖃᖅᑎᓪᓗᒍ ᓴᓇᒋᐊᖅᑐᖃᖅᑎᓪᓗᒍᓘᓐᓃᑦ ᐸᐃᕆᕕᒻᒥ 
ᐱᖃᓯᐅᔾᔨᖃᑦᑕᕐᓗᓯ ᓱᕈᓰᑦ ᖁᕝᕕᖏᓐᓂᑦ ᐊᒻᒪᓗ ᐅᐊᓴᕐᕕᖏᓐᓂᑦ, 
ᐃᖂᑎᒃᓴᒃᑯᕕᖃᕐᓗᒍ ᖃᐳᖅᑎᒍᑎᒃᑯᕕᖏᑦ ᐊᓪᓚᕈᑎᒃᓴᕕᖏᓪᓗ 
ᖁᑦᑎᓐᓂᖏᑦ ᓈᒻᒪᒋᐊᕐᓗᒋᑦ ᓱᕈᓯᕐᓄᑦ.

ᐊᑐᐊᒐᕋᓛᖅ 36
ᐅᕕᓂᓐᓂᐊᕐᕕᖏᑦ ᐱᐊᕋᐃᑦ
ᓱᒻᒪᑦ
•  ᐅᐊᑦᑎᔭᐅᖃᑦᑕᖁᓪᓗᒋᑦ ᐅᕕᓂᓐᓂᐊᕐᕖᑦ ᐱᐊᕋᕐᓄᑦ ᐊᒻᒪᓗ ᒥᑭᓂᖅᓴᓄᑦ 

ᓱᕈᓯᕐᓄᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐱᕕᖃᕆᐊᓕᒃ ᐅᕕᓂᓐᓂᐊᕐᕕᖃᕐᓗᓂ ᐱᐊᕋᕐᓄᑦ 

ᒥᑭᓂᖅᓴᓄᓪᓗ ᓱᕈᓯᕐᓄᑦ ᐊᑐᖅᑕᐅᔭᕆᐊᖃᕋᐃᒍᑎᑦ ᐊᑐᖅᑕᐅᖃᑦᑕᕐᓗᑎᑦ 
− ᐆᑦᑑᑎᒋᓗᒍ ᐅᕕᓂᓐᓂᐊᕐᕕᑐᐃᓐᓇᖅ, ᐱᐊᕋᕐᓄᑦ ᐊᖏᑎᒋᓂᖏᑦ 
ᒪᓕᓪᓗᒋᑦ ᐅᕕᓂᓐᓂᐊᕐᕕᒃ ᐅᕝᕙᓘᓐᓃᑦ ᐊᖏᔪᖅ ᐅᐊᓴᕐᕕᒃ ᐊᓇᕐᕕᓂ.

•  ᓱᕈᓰᑦ ᐅᐊᓴᖅᑕᐅᔭᕆᐊᓖᑦ ᐅᕕᓂᓐᓂᐊᖅᑕᐅᔭᕆᐊᓖᓪᓘᓐᓃᑦ 
ᐅᐊᑦᑎᔭᐅᖏᓐᓇᕆᐊᓖᑦ ᐊᐅᓚᑦᑎᔨᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ. 

ᖃᓄᖅ
•  ᑕᐃᒪᐃᖁᒥᓇᕋᓗᐊᖅᐳᖅ, ᐸᐃᕆᕖᑦ ᐅᕕᓂᓐᓂᐊᕐᕕᑐᐃᓐᓇᖃᕐᓗᑎᑦ 

ᑎᒍᒥᐊᕋᒃᓴᒥᒃ ᑯᕕᕕᖓᓂᒃ ᐱᑕᖃᕐᓗᓂ, ᐅᕝᕙᓘᓐᓃᑦ ᐱᐊᕋᕐᓄᑦ ᓈᒻᒪᑦᑐᒥᒃ 
ᐅᐊᓴᕐᕕᑕᖃᕐᓗᓂ, ᐊᓐᓄᕌᓄᑦ ᐅᐊᓴᕐᕕᒻᒥᒃ ᐅᕝᕙᓘᓐᓃᑦ ᐊᖏᓂᖅᓴᒥᒃ 
ᐅᐊᓴᕐᕕᑕᖃᕐᓗᓂ.

•  ᓱᕈᓰᑦ ᐅᕕᓂᓐᓂᐊᖃᑦᑕᖏᓪᓗᒋᑦ ᓂᕿᓕᕆᕕᒻᒥ.
•  ᐊᓪᓚᕈᑎᖃᕐᓗᓯ ᓴᓗᒪᔪᓂᑦ ᐊᑐᐃᓐᓇᐅᓗᒋᑦ, ᐊᒻᒪᓗ ᐅᐊᓴᖃᑦᑕᕐᓗᒋᑦ 

ᐊᑐᖅᑕᐅᔭᕇᕋᐃᒍᑎᑦ.
•  ᖃᐅᔨᒪᑦᑎᐊᕆᑦ ᓱᕈᓰᑦ ᐅᕕᓂᓐᓂᐊᑎᓪᓗᒋᑦ ᐅᐊᑦᑎᔭᐅᓪᓚᑦᑖᕋᓗᐊᕐᒪᖔᑕ 

ᐊᐅᓚᑦᑎᔨᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᐊᒻᒪᓗ ᐃᑲᔪᖅᑕᐅᖃᑦᑕᕐᓗᑎᑦ 
ᐃᑲᔪᖅᑕᐅᔭᕆᐊᖃᕋᐃᒍᑎᑦ.

• ᐅᕕᓂᓐᓂᐊᕐᕕᒻᒥ ᕿᒪᐃᖃᑦᑕᖏᓪᓗᑎᑦ ᐃᒪᓕᒻᒥᒃ. 

36
ᑕᒪᐃᓐᓂ ᐊᐅᓚᑦᑎᔨᐅᔪᖅ ᐸᖅᑭᔪᖅ 
ᓱᕈᓯᕐᓂᑦ ᐅᑭᐅᓖᑦ 18 ᑕᖅᑮᑦ ᑐᖔᓂᓪᓗ 
ᐅᕕᓂᓐᓂᐊᕐᕕᖃᖅᑎᑦᑎᔭᕆᐊᓕᒃ 
ᓱᕈᓯᕐᓄᑦ ᐊᒻᒪᓗ 
ᖃᐅᔨᒪᑦᑎᐊᕐᓗᓂ ᐊᑐᓂᑦ ᓱᕈᓰᑦ 
ᐅᐊᑦᑎᔭᐅᖏᓐᓇᕋᓗᐊᕐᒪᖔᑕ 
ᐃᖅᑲᓇᐃᔭᖅᑎᓄᑦ ᐅᕕᓂᓐᓂᐊᑎᓪᓗᒋᑦ.

ᐊᑐᐊᒐᕋᓛᖅ 37(1) ᐊᒻᒪᓗ (2)
ᖁᑦᑕᕐᕕᒃᓯᕕᒃ ᐊᒻᒪᓗ ᖃᓄᖅ 
ᖁᑦᑕᕕᒃᓯᔪᖃᕆᐊᖃᕐᒪᖔᖅ 
ᖃᓄᐃᓕᐅᕆᐊᖃᕈᑎᖏᑦ
ᓱᒻᒪᑦ
• ᐃᓂᖃᖁᓪᓗᒋᑦ ᐊᐅᓚᓂᖃᕐᓗᑎᓪᓗ ᖁᑦᑕᕕᒃᓯᓗᓂ ᓱᕈᓯᕐᓂᑦ
• ᐊᐃᑦᑐᐃᔪᖃᖁᓇᒍ ᐋᓐᓂᐊᓕᕐᓇᖅᑐᓂᑦ

ᖃᓄᖅ ᑐᑭᖃᕐᒪᖔᖅ
•  ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᓇᓗᓇᐃᖅᓯᒐᔭᖅᑐᖅ ᖁᑦᑕᕕᒃᓯᕕᒃ 

ᓈᒻᒪᒃᑲᓗᐊᕐᒪᖔᖅ.
•  ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᓄᓇᕘᒥ ᖁᑦᑕᕕᒃᓯᓗᓂ 

ᖃᓄᐃᓕᐅᕆᐊᖃᕈᑎᖏᓐᓂᑦ.
•  ᐊᕐᕌᒍᑕᒫᑦ ᖃᐅᔨᓴᕐᓂᖏᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᑉ 

ᐊᒻᒪᓗ ᐋᓐᓂᐊᕐᓇᙱᑦᑐᓕᕆᔨ ᖃᐅᔨᓴᖃᑦᑕᕋᔭᕐᒥᔪᖅ ᖁᑦᑕᕐᕕᒃᓯᕕᒻᒥ 
ᐊᒻᒪᓗ ᖃᓄᖅ ᖁᑦᑕᕕᒃᓯᔪᖃᕆᐊᖃᕐᒪᖔᖅ ᐊᑐᐊᒐᖏᓐᓂᑦ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ 
ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

ᖃᓄᖅ
•  ᒪᓕᓪᓗᒋᑦ ᖁᑦᑕᕕᒃᓯᓗᓂ ᖃᓄᐃᓕᐅᕆᐊᖃᕈᑎᖏᑦ ᐊᑐᖁᔭᐅᔪᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᑉ.
• ᖃᐅᔨᒪᑦᑎᐊᕐᓗᑎᑦ ᖁᑦᑕᕕᒃᓯᕕᒃ ᐃᒪᐃᒃᑲᓗᐊᕐᒪᖔᖅ: 
 – ᑕᐃᑲᓂᒃᓴᐃᓐᓈᙱᓪᓗᓂ ᓂᕿᓕᕆᕕᒻᒥ ᓂᕆᕕᓐᓂᓗ,
 –  ᑭᓂᒍᓐᓇᙱᑦᑐᒥᒃ ᓵᖃᕐᓗᑎᑦ (ᓵᖓ ᖁᑦᑕᕕᒃᓯᕕᖓᓗ ᐊᓪᓕᓂᕋᓛᖅ) 

ᓴᓗᒻᒪᓴᖅᑕᐅᓴᕋᐃᑦᑑᓗᓂ ᐊᒻᒪᓗ ᐲᖅᓴᐅᒻᒧᑦ ᐅᐊᓴᖅᑕᐅᖃᑦᑕᕐᓗᓂ 
ᐊᑐᖅᑕᐅᔭᕇᕐᓂᑕᒫᑦ,

 – ᐅᐊᓴᕐᕕᖃᕐᓗᓂ ᐊᒡᒐᓄᑦ,
 – ᐃᒥᕐᒥᒃ ᐅᐊᓴᐅᑎᖃᕐᓗᓂ ᐊᒻᒪᓗ ᐃᒋᑕᒃᓴᓂᑦ ᐊᓪᓚᕈᑎᑕᖃᕐᓗᓂ, 
 –  ᐊᑐᓂᑦ ᖁᑦᑕᕐᕕᖃᐅᕐᓗᑎᑦ, ᐊᓪᓚᕈᑎᓂᑦ, ᐊᒻᒪᓗ 

ᐊᐅᐸᓪᓕᖅᑕᐃᓕᒪᒍᑎᒥᒃ ᓇᓗᓇᐃᒃᑯᓯᖅᓯᒪᓗᒍ ᐊᑎᖏᓐᓂᑦ ᐊᒻᒪᓗ 
ᑐᖅᑯᖅᓯᒪᓗᒍ ᐊᑐᓂᑦ ᓱᕈᓰᑦ ᐱᖁᑎᖏᒃᑯᕕᖏᓐᓄᑦ, ᐊᒻᒪᓗ

 –  ᐊᔾᔨᐅᙱᑦᑐᒥᒃ ᓴᕕᕋᔭᕐᒥᒃ ᐃᒋᑦᑎᕕᖃᕐᓗᓂ ᒪᑐᖃᕐᓗᓂ ᐃᓯᒐᒻᒧᒃ 
ᒪᑐᐃᕋᒃᓴᐅᔪᒥᒃ.

•  ᐋᖅᑮᔪᖃᕐᓗᓂ ᐊᒻᒪᓗ ᒪᓕᑦᑕᐅᓗᑎᑦ ᖃᓄᐃᓕᐅᖅᑕᐅᕙᓪᓕᐊᒋᐊᓖᑦ 
ᖁᑦᑕᕕᒃᓯᓗᓂ ᐋᓐᓂᐊᓕᖁᓇᒋᑦ ᐊᑦᑕᓇᖅᑐᒨᖁᓇᒋᓪᓗ ᐃᖅᑲᓇᐃᔭᖅᑏᑦ, 
ᓱᕈᓰᑦ ᐊᒻᒪᓗ ᑕᒪᐃᓐᓂᑦ ᐊᓯᖏᑦ ᖁᑦᑕᕕᒃᓯᕕᒻᒨᖃᑦᑕᓲᑦ.

•  ᓴᖅᑭᑎᓪᓗᒋᑦ ᑐᑭᓯᒋᐊᕈᑎᖏᑦ ᖁᑦᑕᕕᒃᓯᒋᐊᖃᕐᒪᖔᖅ ᖃᓄᖅ ᐅᖃᖅᓯᒪᔪᑦ 
ᑕᑯᔭᐅᓴᕋᐃᒍᓐᓇᖅᑐᒧᑦ.

•  ᐸᐃᕆᕕᒻᒥ ᐊᐅᓚᑦᑎᔩᑦ, ᐃᓕᓐᓂᐊᑎᑦᑎᓗᑎᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ 
ᖃᐅᔨᒪᑦᑎᐊᕐᓗᑎᑦ ᒪᓕᖃᑦᑕᕋᓗᐊᕐᒪᖔᑕ ᑕᒪᒃᑯᓂᖓ ᖁᑦᑕᕕᒃᓯᓂᕐᒧᑦ 
ᖃᓄᐃᓕᐅᕆᐊᖃᕈᑎᓂᑦ ᖃᖓᓕᒫᒃᑯᑦ.

37
(1) ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖁᑦᑕᕕᒃᓯᕕᒻᒥ 
ᐊᑐᐃᓐᓇᐅᒪᑎᑦᑎᔭᕆᐊᓕᒃ ᓈᒻᒪᒋᔭᐅᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᒧᑦ ᑕᒪᐃᓐᓄᑦ 
ᓱᕈᓰᑦ ᖁᑦᑕᕕᒃᑕᐅᖃᑦᑕᓂᐊᕐᒪᑕ 
ᐊᓯᔾᔨᖅᑕᐅᔭᕆᐊᖃᓕᕋᐃᒍᑎᑦ

(2) ᖁᑦᑕᕕᒃᓯᕕᑕᖃᕈᓂ ᐸᐃᕆᕕᒻᒥ, 
ᐊᐅᓚᓂᖏᑦ ᐋᖅᑭᓱᖅᑕᐅᔭᕆᐊᓖᑦ 
ᐊᐅᓚᑦᑎᔨᒧᑦ ᐊᑐᖅᑕᐅᔪᓐᓇᖁᓪᓗᒍ 
ᐃᒡᓗᕈᓯᖅ. 



12-6

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 38(1)(a) ᐊᒻᒪᓗ (b) ᐊᒻᒪᓗ 38(2)
ᓴᓂᒃᑯᕖᑦ ᐊᓂᑕᐅᓂᖏᑦ
ᓱᒻᒪᑦ
•  ᓴᓃᑦ ᐃᒋᑕᐅᔭᕆᐊᓖᓪᓗ ᐸᐃᕆᕕᒻᒥ ᐊᓂᑕᐅᖃᑦᑕᖁᓪᓗᒋᑦ 

ᑭᖑᕙᓗᐊᙱᑐᒃᑯᑦ ᓴᓗᒪᔪᒃᑯᓪᓗ.

ᖃᓄᖅ ᑐᑭᖃᕐᒪᖔᖅ
•  ᓴᓃᑦ ᑐᑭᓕᒃ ᐃᒋᑕᐅᔭᕆᐊᓖᑦ ᐅᐸᓗᖓᐃᔭᐃᓚᐅᖅᑎᓪᓗᒋᑦ, 

ᓂᖅᑎᐅᓚᐅᖅᑎᓪᓗᒋᑦ, ᑲᒪᓚᐅᖅᑎᓪᓗᒋᑦ ᓂᕆᓚᐅᖅᑎᓪᓗᒋᓪᓗ 
ᓂᕿᓂᑦ − ᓲᕐᓗ ᐊᒥᐊᒃᑯᕐᓗᑯᐃᑦ, ᓂᕿᑉ ᐃᒻᒧᑎᖏᑦ, ᓂᕿᑐᖃᐃᑦ 
ᐱᐅᒍᓐᓃᖅᓯᒪᔪᑦ, ᐃᒋᑕᒃᓴᑦ ᖁᑦᑕᕐᕖᑦ, ᐊᒻᒪᓗ ᓇᓕᐊᑐᐃᓐᓇᑦ ᐃᒋᑕᐅᔪᑦ, 
ᓱᓇᑐᐃᓐᓇᐃᑦ ᐴᒥᓃᑦ, ᓲᕐᓗ ᐊᓕᓚᔪᖅ, ᐊᓪᓕᕋᒃᓴᔭ, ᐃᒥᒐᒃᓴᖃᐅᑎᒥᓃᑦ 
ᓂᕿᖃᐅᑎᒥᓃᓪᓗ, ᐊᐅᒃᑕᔫᑦ ᓂᕿᖃᕐᕖᑦ, ᓱᕋᒃᓯᒪᔪᑦ ᐱᙳᐊᑦ, ᐊᓯᖏᓪᓗ.

•  ᓴᓃᑦ ᐊᓂᑕᐅᔭᕆᐊᓖᑦ ᐸᐃᕆᕕᒻᒥ ᖃᐅᑕᒫᑦ ᐊᒻᒪᓗ ᓴᓂᒃᑯᕕᒻᒨᖅᑕᐅᓗᑎᑦ 
ᖃᓄᐃᒋᔭᐅᙱᑦᑐᒧᑦ ᐋᓐᓂᐊᖅᑕᐃᓕᒪᔪᓕᕆᔨᒧᑦ.

•  ᓴᓃᑦ ᐱᓇᓱᐊᕈᓯᑕᒫᑦ ᓴᓂᑦᑕᖅᑕᐅᔭᕆᐊᓖᑦ ᐊᒻᒪᓗ ᓄᓇᓖᑦ 
ᐊᒃᓯᕕᖓᓅᖅᑕᐅᓗᑎᑦ.

•  ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐊᐱᕆᔪᓐᓇᕋᔭᕐᒥᔪᖅ ᐊᐅᓚᑦᑎᔨᒥᒃ 
ᓴᓂᑦᑕᖅᑕᐅᓴᕋᐃᓐᓂᖅᓴᐅᖃᑦᑕᖁᔨᓗᓂ, ᐊᒻᒪᓗ ᐊᐅᓚᑦᑎᔨᐅᔪᖅ 
ᒪᓕᒋᐊᖃᕋᔭᖅᑐᖅ.

•  ᐊᕐᕌᒍᑕᒫᑦ ᖃᐅᔨᓴᕐᓂᖏᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ 
ᑲᒪᔨᑉ ᐊᒻᒪᓗ ᐋᓐᓂᐊᕐᓇᙱᑦᑐᓕᕆᔨ ᖃᐅᔨᓴᖃᑦᑕᕋᔭᕐᒥᔪᖅ 
ᓴᓂᕐᓂᑦ ᐊᓂᑎᑦᑎᓗᓂ ᓴᓂᑦᑕᖅᑕᐅᔾᔪᑎᖏᓐᓂᓪᓗ. ᑕᑯᓂᐊᕐᓗᒍ 
ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ 
ᐊᑐᐊᒐᕋᓛᖅ 2(7) ᑭᖑᓂᐊᓃᑦᑐᖅ.

ᖃᓄᖅ
•  ᓴᓃᑦ ᐴᖃᑦᑕᕐᓗᒋᑦ ᓴᓂᒃᑯᕕᒻᒧᑦ, ᐊᒻᒪᓗ ᓴᓂᒃᑯᕖᑦ ᓴᓂᓖᑦ 

ᑐᖅᑯᖃᑦᑕᕐᓗᒋᑦ ᖃᐅᑕᒫᑦ.
•  ᖃᐅᔨᒪᑦᑎᐊᕆᑦ ᑐᓗᒐᖅᑕᐅᓂᐊᙱᒃᑲᓗᐊᕐᒪᖔᑕ, ᕿᒻᒥᑕᐅᙱᓪᓗᑎᑦ 

ᐊᒻᒪᓗ ᐊᓯᖏᓐᓄᑦ ᐆᒪᔪᕐᓄᑦ ᐱᔭᐅᓂᐊᙱᒃᑲᓗᐊᕐᒪᖔᑕ ᓴᓂᒃᑯᕕᒻᒥ. 
ᐊᑐᕐᓗᑎᑦ ᓴᓂᒃᑯᕕᒻᒥ, ᐊᐅᒃᑕᔫᕐᒥ, ᕿᔪᒻᒥᒃ ᓴᕕᕋᔭᒻᒥᓘᓐᓃᑦ ᓴᓂᒃᑯᕕᒻᒥ 
ᓯᓚᒥ, ᐅᕝᕙᓘᓐᓃᑦ ᓱᓇᒃᑯᑖᖃᕐᕕᒨᕐᓗᒋᑦ ᒪᑐᑦᑎᐊᕈᓐᓇᖅᑐᓄᑦ.

•  ᖃᐅᔨᒪᑦᑎᐊᕐᓗᑎᑦ ᐸᐃᕆᕕᒃ ᓄᓇᓕᑉ ᒐᕙᒪᖓᓄᑦ 
ᓴᓂᑦᑕᖅᑕᐅᖃᑦᑕᕈᓐᓇᕋᓗᐊᕐᒪᖔᖅ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑎᓕᒫᑦ ᖃᐅᔨᒪᒐᓗᐊᕐᒪᖔᑕ ᖃᐅᑕᒫᑦ 
ᐱᓇᓱᐊᕈᓯᑕᒫᕐᓗ ᓴᓂᑦᑕᖅᑕᐅᓲᖑᓂᖏᓐᓂᑦ.

•  ᓴᓗᒻᒪᓴᖃᑦᑕᕐᓗᒋᑦ ᐊᒻᒪᓗ ᐲᖅᓴᐅᒻᒧᑦ ᐅᐊᓴᖃᑦᑕᕐᓗᒋᑦ ᓴᓂᒃᑯᕖᑦ 
ᐱᓇᓱᐊᕈᓯᑕᒫᑦ ᐅᕝᕙᓘᓐᓃᑦ ᓴᓂᒃᑯᕕᒃ ᕿᕐᓛᖅᑐᒥᓂᐅᑎᓪᓗᒍ. 

•  ᐊᓯᖏᓐᓂᒃ ᓄᓇᓕᓐᓂ ᐊᑐᓕᖅᑭᒐᒃᓴᐅᔪᑦ ᐱᓕᕆᐊᖓᓂᒃ ᑲᒪᒋᔭᐅᔪᓄᑦ 
ᐃᓚᐅᖃᑕᐅᖃᑦᑕᕐᓗᓯ ᐊᑐᐃᓐᓇᐅᒪᔭᕋᐃᑉᐸᑕ.

38(1)
ᓴᓂᒃᑯᕖᑦ ᐊᒻᒪᓗ ᐃᒋᑕᐅᓂᐊᖅᑐᑦ 
ᐃᒪᐃᒋᐊᓖᑦ: 

(a)  ᖃᐅᑕᒫᑦ ᐸᐃᕆᕕᒻᒥ 
ᐊᓂᑕᐅᖃᑦᑕᕐᓗᑎᑦ ᓴᓂᒃᑯᕕᒻᒧᑦ 
ᐊᖏᖅᑕᐅᓯᒪᓗᑎᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ; ᐊᒻᒪᓗ 

(b)  ᐱᓇᓱᐊᕈᓯᑕᒫᑦ 
ᓴᓂᑦᑕᖅᑕᐅᖃᑦᑕᕐᓗᑎᑦ ᓴᓂᒃᑯᕕᒻᒥ 
ᓄᓇᓕᓐᓂ ᐊᒃᓯᕕᖓᓄᑦ.

38(2)
ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ 
ᓴᓂᑦᑕᖅᑕᐅᖁᔨᒍᓐᓇᖅᑐᖅ 
ᐱᓇᓱᐊᕈᓯᑕᒫᖑᙱᑦᑐᖅ 
ᕿᓚᒥᐅᓂᖅᓴᒃᑯᑦ ᒪᓕᓪᓗᒍ 
ᐃᓚᒃᑲᓐᓂᖓ (1).



ᐃᓚᖓ 13
ᐄᔭᒐᖅᑎᑦᑎᓂᖅ ᓱᕈᓯᕐᓂᑦ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

13-1

13

ᐃᓚᖓ 13
ᐄᔭᒐᖅᑎᑦᑎᓂᖅ ᓱᕈᓯᕐᓂᑦ
ᑖᓐᓇ ᐊᑐᐊᒐᕋᓛᖅ ᓇᓗᓇᐃᔭᐃᔪᖅ ᖃᓄᐃᓕᐅᕆᐊᖃᕐᓂᖏᓐᓂ ᐊᐅᓚᑦᑎᔩᑦ 
ᐊᖏᕐᓂᕈᑎᑦ ᐄᓯᑎᑦᑎᖃᑦᑕᓂᐊᕐᒪᑕ ᓱᕈᓯᕐᒥᒃ. ᐱᖃᓯᐅᔾᔨᔪᖅ ᐄᔭᒐᖅᑖᕐᕕᒻᒥ 
ᓂᐅᕕᐊᕆᔭᒃᓴᓂᑦ ᐊᒻᒪᓗ ᓘᒃᑖᕐᒧᑦ ᐄᔭᒐᖁᔭᐅᓯᒪᔪᓂᑦ.



13-2

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 39
ᐄᓯᑎᑦᑎᓂᖅ ᐃᓅᓕᓴᐅᑎᓂᑦ ᓱᕈᓯᕐᒧᑦ
ᓱᒻᒪᑦ
•  ᖃᐅᔨᒪᑦᑎᐊᖁᓪᓗᒋᑦ ᐄᓯᑎᑕᐅᑦᑎᐊᕋᓗᐊᕐᒪᖔᑕ ᓱᕈᓰᑦ
• ᖃᐅᔨᒪᑦᑎᐊᖁᓪᓗᒋᑦ ᐄᔭᒐᑦ ᑐᖅᑯᖅᑕᐅᑦᑎᐊᖅᓯᒪᒐᓗᐊᕐᒪᖔᑕ

ᖃᓄᖅ ᑐᑭᖃᕐᒪᖔᖅ
•  ᐸᐃᕆᕕᒻᒥ ᐊᐅᓚᑦᑎᔨᐅᔪᖅ ᐊᖏᕐᓂᕈᓂ ᐄᓯᑎᑦᑎᖃᑦᑕᓂᐊᕐᒪᑦ 

ᓱᕈᓯᕐᒥᒃ ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᖃᓄᐃᓕᐅᕆᐊᖃᕈᑎᖏᓐᓂᑦ 
ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒦᑦᑐᓂᑦ.

ᖃᓄᖅ
•  ᐊᖏᕐᓗᑎᑦ ᑭᓯᐊᓂ ᐄᓯᑎᑦᑎᖃᑦᑕᓂᐊᕐᓗᑎᑦ ᐊᑲᐅᒃᓴᕈᕕᑦ ᑭᓯᐊᓂ ᐊᒻᒪᓗ 

ᓇᓗᙱᒃᑯᕕᑦ. ᓱᕈᓯᖅ ᐊᐅᖓᒍᑦ ᓱᑲᖃᙱᓗᐊᕈᓂ ᓱᑲᖃᓗᐊᕈᓂᓘᓐᓃᑦ 
ᑲᐱᔭᐅᔭᕆᐊᓖᑦ ᐅᕝᕙᓘᓐᓃᑦ ᑎᒥᑉ ᓈᒻᒪᓴᙱᑎᓪᓗᒍ ᑲᐱᔭᐅᔭᕆᐊᖃᕈᑎᑦ, 
ᓲᕐᓗ, ᐊᖏᕐᓗᑎᑦ ᑭᓯᐊᓂ ᐃᓕᓐᓂᐊᖅᑎᑕᐅᓚᐅᖅᑎᓪᓗᑎᑦ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ ᐊᖓᔪᖅᑳᕆᔭᐅᔪᒧᓪᓘᓐᓃᑦ.

•  ᐋᖅᑮᓗᑎᑦ ᓈᑎᕆᐊᓕᒻᒥᒃ (ᐅᕝᕙᓘᓐᓃᑦ ᐊᐱᕆᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᐆᑦᑑᑎᒋᓗᒍ) ᐊᖓᔪᖅᑳᕆᔭᐅᔪᖅ 
ᓈᑎᖅᑕᐃᓐᓇᕆᖁᓗᒋᑦ ᑕᒪᐃᓐᓂᑦ ᑐᑭᓯᒋᐊᕈᑏᑦ ᐊᑦᑕᓇᙱᑐᒃᑯᑦ 
ᐱᑦᑎᐊᑐᒃᑯᓪᓗ ᐃᓅᓕᓴᐅᑎᓕᖅᓯᖃᑦᑕᓂᐊᕐᒪᑕ:

 – ᐊᑎᖓ ᓱᕈᓯᑉ
 − ᐊᑎᖓ ᐃᓅᓕᓴᐅᑎᑉ
 − ᐱᔾᔪᑎᖓ ᐃᓅᓕᓴᐅᑎᑉ (ᐃᓱᒪᖅᓲᑕᐅᔪᖅ)
 −  ᐊᖏᑎᒋᓂᖓ − ᐊᖏᑎᒋᓂᖓ ᐃᓅᓕᓴᐅᑦ ᐱᑎᑕᐅᒍᓂ 

ᖃᑦᑎᐅᔭᕆᐊᖃᕐᒪᖔᖅ
 −  ᖃᖓ ᓱᕈᓯᖅ ᐃᓅᓕᓴᖅᑕᐅᔭᕆᐊᖃᕐᒪᖔᖅ − ᓲᕐᓗ ᖃᑦᑎᒨᖅᑎᓪᓗᒍ, 

ᓂᕆᒌᖅᑎᓪᓗᒍᓘᓐᓃᑦ
 −  ᐊᔾᔨᐅᙱᑦᑐᓂᑦ ᒪᓕᒋᐊᖃᖅᑐᖃᕈᓂ ᐱᑕᖃᕈᓂ − ᓲᕐᓗ ᐃᒥᕐᒥᒃ 

ᐃᒥᐅᑎᒥᒃ ᐊᖏᓂᓕᒻᒥᒃ ᐃᒥᖃᑦᑕᕐᓗᓂ ᐃᓅᓕᓴᖅᑕᐅᑎᓪᓗᒍ
 −  ᐅᔾᔨᕆᔭᐅᔭᕆᐊᓖᑦ, ᐅᕝᕙᓘᓐᓃᑦ ᐊᑦᑐᐃᓂᖃᕐᓂᖏᑦ ᑎᒥᒥ ᐱᑕᖃᕈᓂ − 

ᓲᕐᓗ, ᓱᕈᓯᖅ ᓯᓂᒍᒪᐃᓐᓇᑐᐃᓐᓇᕆᐊᓕᒃ
 −  ᐅᓪᓗᖅ ᓱᕈᓯᑉ ᐃᓅᓕᓴᖅᑕᐅᔭᕆᐊᖃᕐᓂᖏᑦ − ᓲᕐᓗ ᒪᕐᕉᓐᓄᒃ 

ᐱᓇᓱᐊᕈᓰᓐᓄᒃ, ᐱᒋᐊᕐᓗᒍ ᕖᕝᕗᐊᕆ 17-ᒥ
 −  ᐅᖃᖅᓯᒪᔪᑦ ᓲᕐᓗ, “ᐅᕙᖓ (ᑎᑎᕋᕐᓗᒍ ᐊᑎᖓ ᐊᖓᔪᖅᑳᕆᔭᐅᔪᑉ) 

ᐊᔪᕐᓇᖏᑦᑎᑦᑎᕗᖓ (ᐊᑎᖓ ᐊᐅᓚᑦᑎᔨ ᐸᐃᕆᕕᒻᒥ) ᐃᓅᓕᓴᐃᖁᓗᒍ 
(ᐊᑎᖓ ᓱᕈᓯᑉ), ᐅᖃᖅᓯᒪᓂᖏᑦ ᖁᓛᓃᑦᑐᑦ ᒪᓕᓪᓗᒋᑦ.”

 – ᐊᖓᔪᖅᑳᕆᔭᐅᔪᖅ ᑎᑎᕋᕆᐊᓕᒃ ᐅᓪᓗᖓᓂᒃ ᐊᑎᓕᐅᕐᓗᓂᓗ
 − ᓯᕿᙳᔭᖅ ᖃᑦᑎᒨᖅᑎᓪᓗᒍ ᐃᓅᓕᓴᖅᑕᐅᓂᕐᒪᖔᖅ ᓱᕈᓯᖅ
 − ᐊᖏᑎᒋᓂᖓᓂᒃ ᐃᓅᓕᓴᖅᑕᒥᓂᐅᓂᖓ 
 − ᐃᖅᑲᓇᐃᔭᖅᑎᑉ ᐊᑎᓕᐅᕐᓂᖓ (ᐸᐃᕆᕕᓐᓂ) 

39
ᑕᒪᐃᓐᓂ ᐊᐅᓚᑦᑎᔨᐅᔪᖅ ᐊᖏᕈᓂ 
ᐄᓯᑎᑦᑎᖃᑦᑕᓂᐊᕐᒪᑦ ᐄᔭᒐᖅᑖᕐᕕᒻᒥ 
ᐄᔭᒐᖅᑖᕆᔭᐅᓲᕐᓂᑦ ᓘᒃᑖᕐᒥᓗ 
ᐄᔭᒐᖁᔭᐅᓯᒪᔪᓂᑦ ᓱᕈᓯᕐᒧᑦ 
ᐃᒪᐃᓕᐅᖅᑐᒃᓴᐅᕗᖅ: 

(a)  ᑎᑎᕋᖅᓯᒪᔪᖅᑎᒍᑦ 
ᖃᓄᐃᒋᔭᐅᙱᓂᕐᓂ 
ᓱᕈᓯᑉ ᐊᖓᔪᖅᑳᖓᓄᑦ 
ᒥᐊᓂᖅᓯᔨᖓᓄᓪᓘᓐᓃᑦ ᑐᓂᔭᐅᓗᑎᑦ;

(b)  ᑕᐃᒃᑯᐊᑐᐊᖅ ᐃᓅᓕᓴᐅᑎᑐᐊᑦ 
ᐊᔾᔭᖅᑕᐅᔪᑦ ᐸᐃᕆᕕᒻᒧᑦ 
ᐊᖓᔪᖅᑳᖓᓄᑦ ᐊᑐᕐᓗᒋᑦ; 

 (i)  ᐄᔭᒐᐅᒍᓂ ᓂᐅᕕᐊᒥᓂᖅ, 
ᓂᐅᕕᐊᒥᓂᓪᓚᒃᑖᖅ ᐊᑐᕐᓗᒍ; 
ᐅᕝᕙᓘᓐᓃᑦ

 (ii)  ᓘᒃᑖᕐᒧᑦ ᐄᔭᒐᖁᔭᐅᔾᔪᑎᑉᐸᒍ, 
ᐄᔭᒐᓕᕆᔨᒧᑦ ᑐᓂᔭᐅᓯᒪᔪᖅ 
ᐊᑐᕐᓗᒍ; 

(c)  ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᑦ 
ᑎᓕᓯᓗᑎᑦ ᐃᖅᑲᓇᐃᔮᖃᕋᔭᖅᑐᖅ 
ᐄᓯᑎᑦᑎᓗᓂ ᓱᕈᓯᕐᒥᒃ;

(d)  ᖃᐅᔨᒪᑦᑎᐊᕐᓗᑎᑦ ᐄᔭᒐᑦ 
ᓇᓗᓇᐃᒃᑯᓯᖅᓯᒪᑦᑎᐊᕋᓗᐊᕐᒪᖔᑕ 
ᐊᑎᖓ ᓱᕈᓯᑉ ᑎᑎᕋᖅᓯᒪᓗᓂ, 
ᐃᓱᓕᕝᕕᒃᓴᖓ ᐄᔭᒐᖅ, ᐊᖏᓂᖓ 
ᐊᒻᒪᓗ ᖃᑦᑎᒨᖅᑎᓪᓗᒍ 
ᐱᑎᑦᑎᒋᐊᖃᕐᒪᖔᖅ ᐊᒻᒪᓗ ᖃᓄᖅ 
ᐃᓅᓕᓴᖅᑕᐅᔾᔪᑕᐅᒍᓐᓇᕐᒪᖔᑕ;

(e)  ᖃᐅᔨᒪᑦᑎᐊᕆᑦ ᐄᔭᒐᖅ 
ᑐᖅᑯᖅᓯᒪᒐᓗᐊᕐᒪᖔᖅᐱᐅᒃ 
ᓱᕈᓯᕐᓄᑦ ᑎᑭᑕᔅᓴᐅᙱᓪᓗᓂ;

(f)  ᑎᑎᕋᖃᑦᑕᕐᓗᑎᑦ ᐊᑐᓂᑦ 
ᐱᑎᑦᑎᔭᕋᐃᒍᕕᑦ, ᓲᕐᓗ 
ᖃᓄᐃᑦᑑᓂᖓ ᐄᔭᒐᖅ, 
ᖃᑦᑎᒨᖅᑎᓪᓗᒍ ᐄᓯᔪᒥᓂᐅᓂᖓ 
ᐊᒻᒪᓗ ᐊᖏᓂᖓᓂᒃ 
ᐄᓯᑎᑦᑕᒥᓂᖅᐱᑦ; ᐊᒻᒪᓗ

(g)  ᐃᖅᑲᓇᐃᔭᖅᑎᐅᔪᖅ 
ᐄᓯᑎᑦᑎᖃᑦᑕᖅᑐᖅ 
ᐊᑎᓕᐅᖃᑦᑕᕐᓗᓂ ᑎᑎᕋᖅᑕᒥᓂᑎᑦ 
ᑕᐃᔭᐅᓯᒪᔪᖅ ᑎᑎᕋᖅᓯᒪᓂᖓ 
(f)-ᒦᑦᑐᒥᒃ.

•  ᐄᔭᒐᕐᓂᑦ ᑭᓯᐊᓂ ᐊᖓᔪᖅᑳᕆᔭᐅᔪᓃᙶᖅᑐᓂᑦ ᐱᖃᑦᑕᕐᓗᓯ 
ᐄᔭᒐᖃᐅᑎᐅᒍᑎᓪᓗ ᑭᓯᐊᓂ ᐄᔭᒐᓕᕆᔨᒧᑦ ᑐᓂᔭᐅᓯᒪᒍᑎᑦ, 
ᐋᓐᓂᐊᕐᕕᒻᒥᓘᓐᓃᑦ ᐄᔭᒐᓕᐅᕐᕕᒻᒥᓘᓐᓃᑦ. 

• ᐊᖏᕐᕋᒥ ᐸᐃᕆᕖᑦ ᐊᐅᓚᑦᑎᔨᖏᑦ, ᓱᕈᓯᖅ ᐄᓯᑎᓪᓗᒍ.
•  ᐸᐃᕆᕕᒻᒥ ᐊᐅᓚᑦᑎᔩᑦ, ᑎᒃᑯᐊᖅᓯᓗᑎᑦ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᒃ 

ᐄᓯᑎᑦᑎᖃᑦᑕᕋᔭᖅᑐᒥᒃ.
•  ᓇᓗᓇᐃᒃᑯᓯᕐᓗᒍ ᐄᔭᒐᖅ ᓱᕈᓯᑉ ᐊᑎᖓᓂᒃ, ᐃᓱᓕᕝᕕᖓ ᐄᔭᒐᑉ, 

ᐊᖏᑎᒋᓂᖓ, ᓯᕿᙳᔭᖅ ᖃᑦᑎᒨᖅᑎᓪᓗᒍ ᐄᓯᖃᑦᑕᕆᐊᖃᕐᓂᖓ ᐊᒻᒪᓗ 
ᖃᓄᖅ ᐃᓅᓕᓴᕋᒃᓴᐅᒻᒪᖔᖅ.

•  ᑐᖅᑯᕐᓗᒋᑦ ᐄᔭᒐᑦ ᑮᒃᓯᒪᔪᒧᑦ ᒪᓕᓪᓗᒋᑦ ᖃᓄᐃᑕᐅᔭᕆᐊᖃᕐᓂᖏᑦ 
ᑎᑎᕋᖅᓯᒪᔪᖏᓐᓂ, ᓲᕐᓗ “ᖁᐊᒃᑯᕕᒻᒦᑎᓪᓗᒍ.”

• ᑎᑎᖅᑲᖏᑦ ᐱᓯᒪᓗᒋᑦ ᐸᐃᑉᐹᒃᑯᕕᖏᓐᓂ ᐸᐃᕆᕕᑉ.
•  ᐅᐊᑦᑎᖃᑦᑕᕐᓗᑎᑦ ᑎᒥᑉ ᓈᒻᒪᒋᒍᓐᓃᖅᑕᖏᓐᓂᑦ, ᐅᖃᐅᑕᐅᓯᒪᓪᓗᑎᑦ 

ᐊᖓᔪᖅᑳᕆᔭᐅᔪᒧᑦ ᐊᖏᕈᑎᖓᑕ ᐊᑎᓕᐅᖅᓯᒪᔭᖓᓃᑦᑐᖅ, ᐊᒻᒪᓗ 
ᖃᓄᐃᓕᐅᕐᓗᑎᑦ ᓱᕈᓯᖅ ᐊᑲᐅᑎᓐᓇᓱᐊᕐᓗᒍ.

•  ᐊᖓᔪᖅᑳᕆᔭᐅᔪᑦ ᑲᒪᒋᔭᖃᖅᑐᑦ ᓱᓇᒃᑯᑖᓂᑦ ᑐᓂᓯᓗᑎᑦ 
ᐊᑐᕆᐊᖃᖅᑕᖏᓐᓂᑦ ᐃᓅᓕᓴᖅᑕᐅᓂᐊᕈᑎᑦ ᖃᓄᑎᒋᓗ 
ᐄᔭᒐᕆᐊᖃᕈᑎᖏᑦ ᐊᒻᒪᓗ/ᐅᕝᕙᓘᓐᓃᑦ ᐃᓅᓕᓴᖅᑕᐅᑎᓪᓗᒋᑦ 
ᐊᑐᖅᑕᐅᔭᕆᐊᓖᑦ ᓲᕐᓗ ᓱᐴᖅᑑᑎᙳᐊᖅ ᐊᒻᒪᓗ ᐊᓘᑏᑦ ᐆᑦᑑᑎᖏᑦ.

•  ᑎᒥᑉ ᓈᒻᒪᒃᓴᕈᓐᓃᑎᓪᓗᒍ ᑲᐴᑏᑦ ᐱᖃᓯᐅᔾᔨᓯᒪᔭᕆᐊᓖᑦ ᐱᔭᕇᖅᓯᒪᔪᒥᒃ 
ᑲᐱᔭᐅᓂᕐᒧᑦ ᓈᑎᕆᐊᓕᒻᒥᒃ. ᐃᓚᓕᐅᔾᔨᓗᑎᑦ ᐊᔾᔨᖏᓐᓂᑦ ᓘᒃᑖᕐᒥᒃ 
ᒪᓕᒋᐊᖃᕈᑎᖏᓐᓂᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒥᑦ. ᑎᒥᑉ 
ᓈᒻᒪᒃᓴᕈᓐᓃᑎᓪᓗᒍ ᑲᐴᑏᑦ ᑮᒃᓯᒪᔪᒦᒋᐊᓖᑦ ᐄᔭᒐᖃᕐᕕᒻᒥ ᓱᕈᓯᑉ 
ᐃᒡᓗᕈᓯᖓᓂᑦ. ᑎᒥᑉ ᓈᒻᒪᒃᓴᕈᓐᓃᑎᓪᓗᒍ ᑲᐴᑏᑦ ᐃᖅᑲᓇᐃᔭᖅᑎᒧᑦ 
ᑎᒍᒥᐊᖅᑕᐅᖃᑦᑕᕆᐊᓕᒃ ᐅᐊᑦᑎᔪᖅ ᓱᕈᓯᕐᒥᒃ, ᓲᕐᓗ ᐴᖅᓯᒪᓗᒍ 
ᕿᓗᐊᕋᒃᓴᐅᔪᒃᑯᑦ ᐴᕐᒦᑎᓪᓗᓂᐅᒃ, ᐸᐃᕆᕕᒻᒥ ᐊᓂᑐᐊᕋᖏᒍᑎᑦ. 
ᐆᑦᑑᑎᒋᓗᒍ ᓯᓚᒥ ᐱᙳᐊᕆᐊᕈᑎᑦ, ᓇᒧᙵᕈᑎᑦ, ᐱᓱᙳᐊᕈᑎᑦ, ᐊᓯᖏᓪᓗ. 
ᐃᖅᑲᓇᐃᔭᖅᑎᐅᔪᖅ ᖃᓂᒃᓴᐃᓐᓇᕆᐊᓕᒃ ᓱᕈᓯᕐᒥᒃ.

•  ᐊᐅᒃ ᓱᑲᕐᓂᖓᓂᒃ ᖃᐅᔨᓴᐅᑎ ᓱᓇᒃᑯᑖᖏᑦ ᑮᓯᒪᔪᒦᒋᐊᓖᒃ ᐄᔭᒐᖃᕐᕕᒻᒥ. 
ᐊᖓᔪᖅᑳᕆᔭᐅᔪᑦ ᐴᕐᒥᒃ ᑐᓂᓯᒋᐊᓖᑦ ᐃᐱᑦᑐᓄᑦ ᑲᐴᑎᓄᓪᓗ 
ᐃᒋᑕᐅᖃᑦᑕᓂᐊᕐᒪᑕ. ᓱᕈᓯᖅ ᓱᑲᖃᓗᐊᕐᔭᐃᒃᑯᑎᒥᒃ ᑲᐱᔭᐅᔭᕆᐊᖃᕈᓂ, 
ᐸᐃᕆᕕᒃ ᐸᕐᓇᐅᑎᖃᖃᑎᖃᕆᐊᓕᒃ ᐋᓐᓂᐊᖃᕐᓇᙱᑦᑐᓕᕆᔨᒥᑦ 
ᐱᐅᓛᒃᑯᑦ ᑲᒪᒋᔭᐅᑦᑎᐊᕈᓐᓇᓛᖓᓂᑦ ᓱᕈᓯᖅ.

•  ᐄᔭᒐᐃᓐᓇᕆᐊᓕᓐᓄᑦ ᐃᖅᑲᐃᑎᓪᓗᒋᑦ ᐊᖓᔪᖅᑳᕆᔭᐅᔪᑦ 
ᖃᓄᖅ ᐃᓗᓪᓕᖅᓱᐃᒃᑲᓐᓂᕈᓐᓇᖅᑐᖃᕋᔭᕐᒪᖔᖅ ᐃᓅᓕᓴᐅᑎᓂᑦ. 
ᐱᔭᕇᕐᓗᒍ ᓄᑖᖅ ᐃᓅᓕᓴᐅᑎᓂᑦ ᑲᒪᓂᕐᒧᑦ ᓈᑎᕆᐊᓕᒃ ᑕᖅᑭᑕᒫᑦ 
ᐄᔭᒐᐃᓐᓇᕆᐊᓕᓐᓄᑦ.

ᐃᓚᖓ 14
ᐋᓐᓂᐊᖅᑕᐃᓕᓂᕐᒧᑦ ᑲᐱᔭᐅᔾᔪᑏᑦ, 

ᐋᓐᓂᐊᓂᖅ ᐊᒻᒪᓗ ᐊᐃᑦᑑᑕᐅᔪᓐᓇᖅᑐᑦ 
ᐋᓐᓂᐊᑦ

ᐃᓚᖓ 14
ᐋᓐᓂᐊᖅᑕᐃᓕᓂᕐᒧᑦ 
ᑲᐱᔭᐅᔾᔪᑏᑦ, ᐋᓐᓂᐊᓂᖅ ᐊᒻᒪᓗ 
ᐊᐃᑦᑑᑕᐅᔪᓐᓇᖅᑐᑦ ᐋᓐᓂᐊᑦ
ᑖᓐᓇ ᐃᓚᖓ ᕿᒥᕐᕈᔪᖅ ᐊᑐᐊᒐᕋᓛᑦ ᐋᖅᑭᓱᖅᑕᐅᓯᒪᔪᑦ 
ᐋᓐᓂᐊᓕᖅᑕᐃᓕᒪᑎᑦᑎᒍᑎᓄᑦ, ᐊᒻᒪᓗ ᐊᐃᑦᑐᐃᑦᑕᐃᓕᒪᑎᑦᑎᓂᕐᒨᖓᓪᓗᑎᑦ 
ᐋᓐᓂᐊᓕᕈᑕᐅᔪᓐᓇᖅᑐᓂᓪᓗ ᑕᐃᒪᐃᑦᑐᖃᕐᓂᕈᓂ. ᓇᓗᓇᐃᔭᐃᔪᖅ 
ᖃᓄᐃᓕᐅᖅᑐᖃᖅᑐᓴᐅᒻᒪᖔᖅ ᐅᑯᓄᖓ: 

•  ᑲᐱᔭᐅᔾᔪᑎᖏᑦ ᐃᖅᑲᓇᐃᔭᖅᑏᑦ ᓱᕈᓰᓪᓗ
• ᐋᓐᓂᐊᖅᑐᖃᖅᑎᓪᓗᒍ ᐃᓐᓇᕐᒥᒃ ᓱᕈᓯᕐᒥᓘᓐᓃᑦ ᖃᓄᐃᓕᐅᕐᓂᖅ
• ᐊᐃᑦᑑᑕᐅᔪᓐᓇᖅᑐᒥᒃ ᐋᓐᓂᐊᖅᑐᖃᕈᓂ ᐃᓐᓇᕐᒥᒃ ᓱᕈᓯᕐᒥᓘᓐᓃᑦ
•  ᐱᓕᕆᐊᕆᒋᐊᓕᖏᑦ ᐱᔪᓐᓇᐅᑎᖏᓪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓂᒪᑦᑕᐃᓕᑎᑦᑎᑎᓪᓗᒋᑦ ᑲᒪᑎᓪᓗᒋᓪᓗ ᖃᓂᒪᓐᓈᓗᒻᒥ

14

ᐊᑐᐊᒐᕋᓛᖅ 40(1) ᐊᒻᒪᓗ 54(1)
ᓇᓗᓇᐃᒃᑯᑕᖏᑦ ᑲᐱᔭᐅᓯᒪᓂᖏᓐᓄᑦ 
ᐊᓐᓂᐊᖅᑕᐃᓕᒍᑎᓄᑦ 
ᓱᒻᒪᑦ
•  ᐃᖅᑲᓇᐃᔭᖅᑏᑦ ᓱᕈᓰᓪᓗ ᐸᐃᕆᕕᒻᒦᑦᑐᑦ ᓴᐳᔾᔭᐅᓯᒪᖁᓪᓗᒋᑦ 

ᐋᓐᓂᐊᓕᕐᓇᕈᑕᐅᔪᓐᓇᖅᑐᓂᑦ
•  ᖃᐅᔨᒪᓇᑦᑎᐊᖁᓪᓗᒋᑦ ᐃᖅᑲᓇᐃᔭᖅᑏᑦ ᓱᕈᓰᓪᓗ ᐸᐃᕆᕕᒻᒥ 

ᐊᐃᑦᑐᐃᖃᑦᑕᐅᑎᓂᐊᙱᒻᒪᑕ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ ᓱᕈᓯᕐᓄᓪᓗ 
ᐸᖅᑭᔭᐅᔪᓂᑦ

•  ᖃᐅᔨᒪᓇᑦᑎᐊᖁᓪᓗᒍ ᐃᖅᑲᓇᐃᔭᖅᑏᑦ ᐸᐃᕆᕕᒻᒥ ᖃᓄᐃ 
ᙱᑦᑑᓂᖏᓐᓂᒃ ᐊᒻᒪᓗ ᐃᖅᑲᓇᐃᔮᕐᒥᓂᒃ ᑲᒪᒍᓐᓇᕐᒪᑕ

ᖃᓄᖅ ᑐᑭᖃᕐᒪᖔᖅ
•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᓱᕈᓰᓪᓗ ᐅᓪᓗᒥᓕᓴᕐᒥᒃ ᑲᐱᔭᐅᔾᔪᑎᒥᓂᖏᓐᓂᑦ 

ᐋᓐᓂᐊᖅᑕᐃᓕᓂᕐᒧᑦ ᑎᑎᖅᑲᑲᕆᐊᓖᑦ. ᒪᓕᓪᓗᒋᑦ ᓄᓇᕘᒥ 
ᑲᐱᔭᐅᔭᕆᐊᖃᖅᑐᑦ ᐋᖅᑭᓱᖅᓯᒪᓂᖏᑦ.

•  ᐊᑐᖁᔭᐅᒐᓗᐊᖅᐳᖅ ᑕᒪᐃᓐᓂ ᐃᖅᑲᓇᐃᔭᖅᑏᑦ ᓱᕈᓰᓪᓗ ᐳᕙᓪᓗᓂᕐᒧᑦ 
ᖃᐅᔨᓴᖅᑕᐅᓯᒪᒻᒪᑕ.

•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᑐᓂᓯᔭᕆᐊᓖᑦ ᐊᐅᓚᑦᑎᔨᒧᑦ ᐊᔾᔨᖏᓐᓂᒃ 
ᐅᓪᓗᒥᓕᓴᕐᒥᒃ ᑲᐱᔭᐅᔾᔪᑎᒥᓂᖏᑕ ᐋᓐᓂᐊᖅᑕᐃᓕᓂᕐᒧᑦ 
ᑎᑎᖅᑲᖏᓐᓂᑦ ᑕᑯᒃᓴᐅᑎᑦᑎᓗᑎᑦ ᑲᐱᔭᐅᓯᒪᒻᒪᑕ ᓯᕗᓂᐊᒍᑦ 
ᐃᖅᑲᓇᐃᔭᕆᐊᓯᓚᐅᙱᓐᓂᖏᓐᓂᒃ ᐸᐃᕆᕕᒻᒥ ᐊᑐᐃᓐᓇᐅᒍᑎᑦ. 
ᑐᓂᓯᒍᓐᓇᖏᒃᑯᑎᓪᓕ ᐃᓚᓕᐅᔾᔨᔭᕆᐊᓖᑦ ᑎᑎᖅᑲᒥᒃ ᐃᖅᑲᓇᐃᔭᖅᑎᓄᑦ 
ᐸᐃᑉᐹᒃᑯᕕᒻᒨᖅᑕᐅᔭᕆᐊᖃᖅᑐᓂ ᓇᓗᓇᐃᔭᐃᓗᓂ ᓱᒻᒪᑦ 
ᖃᐃᑦᑎᒍᓐᓇᖏᒻᒪᖔᑕ.

•  ᑕᒪᐃᓐᓂ ᐊᖓᔪᖅᑳᕆᔭᐅᔪᑦ ᑐᓂᓯᔭᕆᐊᓖᑦ ᐅᓪᓗᒥᓕᓴᕐᒥᒃ ᐊᔾᔨᖏᓐᓂᒃ 
ᕿᑐᕐᖓᖏᑕ ᑲᐱᔭᐅᔾᔪᑎᒥᓂᖏᓐᓂᒃ ᐋᓐᓂᐊᖅᑕᐃᓕᓂᕐᒧᑦ ᑎᑎᖅᑲᓂᑦ 
ᐸᐃᕆᕕᒻᒨᕆᐊᓯᖃᑦᑕᓚᐅᙱᓐᓂᖏᓐᓂᒃ. ᐊᖓᔪᖅᑳᕆᔭᐅᔪᖅ 
ᑲᐱᓯᖁᔨᓐᓂᙱᒃᑯᓂ ᕿᑐᕐᖓᒥᓂᑦ ᑎᑎᖅᑲᓕᐅᕆᐊᓕᒃ ᐊᖓᔪᖅᑳᕆᔭᐅᔪᖅ 
ᐅᖃᖅᓯᒪᓗᓂ ᐃᓱᒪᓕᐊᒥᓂᖓᓂᒃ ᐸᐃᑉᐹᒃᑯᕕᒻᒦᑎᑕᐅᔭᕆᐊᖃᖅᑐᓂᓗ.

•  ᐊᐅᓚᑦᑎᔨᐅᔪᖅ ᐱᓯᒪᑦᑎᔭᕆᐊᓕᒃ ᐅᓪᓗᒥᓕᓴᕐᒥᒃ ᐊᔾᔨᖏᓐᓂᒃ 
ᐊᑐᓂᑦ ᐃᖅᑲᓇᐃᔭᖅᑎᑉ ᑲᐱᔭᐅᔾᔪᑎᒥᓂᖏᑕ ᑎᑎᖅᑲᖏᓐᓂᑦ 
ᐊᒻᒪᓗ ᐳᕙᓪᓗᓂᕐᒧᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᒃ, ᐊᑐᐃᓐᓇᐅᒪᒍᑎᑦ, 
ᐃᖅᑲᓇᐃᔭᖅᑎᑉ ᐸᐃᑉᐹᒃᑯᕕᖓᓃᑎᑕᐅᓗᑎᑦ ᐸᐃᕆᕕᒻᒥ.

•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᑐᓂᓯᔭᕆᐊᓖᑦ ᐋᓐᓂᐊᕐᕕᒻᒥ 
ᖃᐅᔨᓴᖅᑕᐅᔾᔪᑎᒥᓂᖏᑕ ᑎᑎᖅᑲᖏᓐᓂᑦ ᐅᖃᖅᓯᒪᓗᑎᑦ ᖃᓄᐃᙱᒻᒪᑕ 
ᐃᖅᑲᓇᐃᔭᕈᓐᓇᕐᒪᑕᓗ ᐸᐃᕆᕕᒻᒥ ᐃᖅᑲᓇᐃᔭᕆᐊᓯᓚᐅᙱᓂᕐᒥᑦ 
ᐸᐃᕆᕕᒻᒥ.

40(1)
ᑕᒪᐃᓐᓂ ᓱᕈᓰᑦ ᐸᐃᕆᕕᓕᐊᓲᑦ 
ᐊᒻᒪᓗ ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᐅᓪᓗᒥᓕᓴᕐᒥᒃ ᓇᓗᓇᐃᒃᑯᑕᖃᕆᐊᓖᑦ 
ᑲᐱᔭᐅᔾᔪᑎᒥᓂᖏᓐᓂᒃ 
ᑲᐱᔭᐅᓯᒪᔭᕆᐊᖃᖅᑐᑎᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.

54(1)
ᐃᖅᑲᓇᐃᔭᖅᑎᑖᖅᑐᖃᕆᐊᖃᙱᓚᖅ 
ᓇᓗᓇᐃᒃᑯᑕᖃᙱᒃᑯᓂ ᐋᓐᓂᐊᕕᒻᒥ 
ᖃᐅᔨᓴᖅᑕᐅᓂᒥᓂᖓᓂᒃ 
ᐊᒻᒪᓗ ᑲᐱᔭᐅᔾᔪᑎᒥᓂᖏᑦ 
ᐋᓐᓂᐊᓕᖅᑕᐃᓕᓂᕐᒧᑦ ᐅᓪᓗᒥᓕᓴᕐᓂᑦ 
ᖃᐃᑦᑎᓯᒪᙱᒃᑯᓂ.

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔮᖅᑖᕈᓐᓇᕈᑏᑦ ᑕᒪᐃᓐᓂ ᐃᖅᑲᓇᐃᔮᒃᓴᑉ 

ᓇᓗᓇᐃᔭᖅᓯᒪᓂᖏᓐᓂᑦ ᑕᑯᒃᓴᐅᑎᑦᑎᒐᓗᐊᕐᒪᖔᑕ ᐅᓪᓗᒥᓕᓴᕐᒥᒃ 
ᑲᐱᔭᐅᔾᔪᑎᒥᓂᖏᓐᓂᑦ ᐱᔭᐅᔭᕆᐊᓕᓐᓂᒃ

•  ᐊᑐᖁᔭᐅᕗᕐᓕ ᐃᖅᑲᓇᐃᔭᕈᓐᓇᕐᓂᖏᑕ ᐃᓚᖓ ᑕᒪᐃᓐᓂᑦ 
ᐃᖅᑲᓇᐃᔮᑦ ᓇᓗᓇᐃᔭᖅᓯᒪᓂᖏᑦ ᑕᑯᒃᓴᐅᑎᑦᑎᒻᒪᑕ ᐳᕙᓪᓗᓂᕐᒧᑦ 
ᖃᐅᔨᓴᖅᑕᐅᔾᔪᑎᖏᓐᓂᑦ ᑐᓂᔭᐅᔭᕆᐊᖃᖅᑐᑎᑦ.

•  ᖃᐅᔨᒋᐊᕐᕕᒋᓗᒋᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᖃᐅᔨᓗᑎᑦ ᖃᓄᐃᑦᑐᓂᑦ 
ᑲᐱᔭᐅᓯᒪᔭᕆᐊᖃᕐᒪᖔᑕ ᐋᓐᓂᐊᖅᑕᐃᓕᒍᑎᓂᑦ, ᐊᒻᒪᓗ ᖃᓄᖅ 
ᐳᕙᓪᓗᓂᕐᒧᑦ ᖃᐅᔨᓴᖅᑕᐅᔪᖃᕈᓐᓇᕐᒪᖔᖅ ᖃᐅᔨᓗᑎᑦ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑎᑖᕆᓂᐊᖅᑕᑎᑦ ᑐᓂᓯᒐᓗᐊᕐᒪᖔᑕ 
ᐊᔾᔨᖏᓐᓂᒃ ᐅᓪᓗᒥᓕᓴᕐᒥᒃ ᑲᐱᔭᐅᔾᔪᑎᒥᓂᖏᑕ ᐋᓐᓂᐊᖅᑕᐃᓕᓂᕐᒧᑦ 
ᑎᑎᖅᑲᖏᓐᓂᑦ ᐊᒻᒪᓗ ᓇᓗᓇᐃᒃᑯᑕᕐᒥᒃ ᐳᕙᓪᓗᓂᕐᒧᑦ 
ᖃᐅᔨᓴᖅᑕᐅᔾᔪᑎᒥᓂᖏᓐᓂᑦ ᐃᖅᑲᓇᐃᔭᕆᐊᓯᓚᐅᙱᓂᕐᒥᓂᑦ 
ᐊᑐᐃᓐᓇᐅᓐᓂᕈᑎᑦ. ᑐᓂᓯᔪᓐᓇᖏᒃᑯᑎᑦ ᑖᒃᑯᓂᖓ ᑎᑎᖅᑲᓂᒃ 
ᑎᑎᖅᑲᓕᐅᕆᐊᓖᑦ ᓱᒻᒪᑦ ᖃᐃᑦᑎᒍᓐᓇᖏᒻᒪᖔᑕ.

•  ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑎᑖᕆᓂᐅᓴᔭᑎᑦ 
ᖃᐃᑦᑎᒐᓗᐊᕐᒪᖔᑕ ᐋᓐᓂᐊᕕᒻᒥ ᑎᑎᖅᑲᒥᒃ ᖃᓄᐃᙱᓐᓂᖏᓐᓂᒃ 
ᐃᖅᑲᓇᐃᔭᕆᐊᓯᓚᐅᙱᓂᕐᒥᓂᑦ.

•  ᑖᒃᑯᐊ ᑐᑭᓯᒋᐊᕈᑏᑦ ᐃᖅᑲᓇᐃᔭᖅᑎᑉ ᐸᐃᑉᐹᒃᑯᕕᖓᓂ 
ᑐᖅᑯᖅᓯᒪᖃᑦᑕᕐᓗᒋᑦ.

•  ᐅᖃᕐᓗᑎᑦ ᐱᓇᓱᐊᕈᑎᖓᓂᒃ ᐸᐃᕆᕕᒻᒨᕐᓂᐅᓴᑎᓪᓗᒍ ᓱᕈᓯᖅ 
ᐊᖓᔪᖅᑳᕆᔭᐅᔪᖅ ᑐᓂᓯᔭᕆᐊᖃᕐᒪᑦ ᐊᔾᔨᖏᓐᓂᒃ ᓱᕈᓯᑉ 
ᑲᐱᔭᐅᔾᔪᑎᒥᓂᖏᓐᓂᒃ ᐅᓪᓗᒥᓕᓴᐅᓛᖑᔪᓂᑦ. ᐊᖓᔪᖅᑳᕆᔭᐅᔪᖅ 
ᑲᐱᔭᐅᖁᔨᓯᒪᙱᒃᑯᓂ ᕿᑐᕐᖓᒥᓂᑦ ᑎᑎᖅᑲᓕᐅᕆᐊᓕᒃ 
ᐊᖓᔪᖅᑳᕆᔭᐅᔪᖅ ᐅᖃᖅᓯᒪᒻᒪᑦ ᑕᒪᔅᓱᒥᖓ ᐃᓱᒪᓕᐊᒥᓂᖓᓂᑦ ᐊᒻᒪᓗ 
ᐸᐃᑉᐹᒃᑯᕕᒻᒦᑎᑕᐅᔭᕆᐊᖃᕆᓪᓗᓂ ᑎᑎᖅᑲᖅ.

•  ᐊᑐᖁᔭᐅᕗᕐᓕ ᐊᑐᓂᑦ ᓱᕈᓰᑦ ᐳᕙᓪᓗᓂᕐᒧᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᒃ 
ᑐᓂᓯᔭᕆᐊᖃᕐᒪᑕ ᐊᔾᔨᖏᓐᓂᑦ. 

•  ᓱᕈᓯᑉ ᑲᐱᔭᐅᔾᔪᑎᒥᓂᖏᑦ ᐋᓐᓂᐊᖅᑕᐃᓕᒪᓂᕐᒧᑦ ᑎᑎᖅᑲᖏᑦ 
ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑉ ᑎᑎᖅᑲᖏᑦ ᓱᕈᓯᑉ 
ᐸᐃᑉᐹᒃᑯᕕᖓᓃᑎᓪᓗᒋᑦ.

•  ᓄᑖᕈᕆᐊᖃᑦᑕᕐᓗᒋᑦ ᐃᖅᑲᓇᐃᔭᖅᑎᑉ ᓱᕈᓰᓪᓗ ᑲᐱᔭᐅᔾᔪᑎᒥᓂᖏᑦ 
ᐋᓐᓂᐊᖅᑕᐃᓕᓂᕐᒧᑦ ᐊᕐᕌᒍᑕᒫᑦ. 

ᐊᑐᐊᒐᕋᓛᖅ 54(2)
ᐋᓐᓂᐊᕐᓂᖏᑦ 
ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᙱᒃᑲᓗᐊᖅᑐᑎᑦ 
ᐱᓕᕆᔩᑦ 
ᓱᒻᒪᑦ
•  ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᒃᑲᓗᐊᖅᑐᓪᓗ ᐱᓕᕆᔩᑦ ᐋᓐᓂᐊᖁᓇᒋᑦ 

ᖃᓄᐃᙱᓪᓗᑎᑦ
• ᖃᐅᔨᒪᓇᑦᑎᐊᖁᓪᓗᒍ ᐱᐅᔪᒥᒃ ᐸᖅᑭᔭᐅᓂᐊᕐᒪᑕ ᓱᕈᓰᑦ
• ᓴᐳᔾᔭᐅᖁᓪᓗᒋᑦ ᓱᕈᓰᑦ ᐋᓐᓂᐊᖅᑕᐃᓕᓂᖏᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐊᖏᕐᕋᒥ ᐸᐃᕆᕕᒻᒥ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᖅ 

ᐋᓐᓂᐊᕈᓂ, ᐅᕝᕙᓘᓐᓃᑦ ᑎᒥᖓᒍᑦ ᖃᓄᐃᒃᑯᓂ ᐊᑦᑐᐃᓂᖃᕈᓐᓇᕐᒪᑦ 
ᓱᕈᓯᑉ ᐋᓐᓂᐊᖅᑕᐃᓕᓂᖓᓂᒃ ᐅᕝᕙᓘᓐᓃᑦ ᐸᖅᑭᔭᐅᓂᖏᓐᓂᑦ, 
ᐃᖅᑲᓇᐃᔭᕆᐊᖃᙱᑦᑐᑦ ᐸᐃᕆᕕᒻᒥ ᐋᓐᓂᐊᑎᓪᓗᒋᑦ.

•  ᐊᑭᓕᖅᓱᖅᑕᐅᙱᒃᑲᓗᐊᖅᑐᖅ ᐱᓕᕆᔨᐅᔪᖅ ᐋᓐᓂᐊᕈᓂ, ᐅᕝᕙᓘᓐᓃᑦ 
ᑎᒥᖓᒍᑦ ᖃᓄᐃᒃᑯᓂ, ᐊᑦᑐᐃᓂᖃᕈᓐᓇᕐᒪᑦ ᓱᕈᓯᑉ ᐋᓐᓂᐊᖅᑕᐃᓕᓂᖓᓂᒃ 
ᐅᕝᕙᓘᓐᓃᑦ ᐸᖅᑭᔭᐅᓂᖏᓐᓂᑦ, ᐸᐃᕆᕕᒻᒥ ᐃᖅᑲᓇᔭᖅᑐᓴᐅᙱᑦᑐᖅ.

•  ᑲᒪᒋᒋᐊᖃᕐᒪᒍ ᐊᐅᓚᑦᑎᔨᑉ − ᐃᖅᑲᓇᐃᔭᖅᑎᐅᔪᖅ ᐊᑭᓕᖅᓱᖅᑕᐅᙱᑦᑐᖅ 
ᐱᓕᕆᔨᐅᔪᖅ ᐃᖅᑲᓇᐃᔭᕆᐊᕈᓂ, ᐊᐅᓚᑦᑎᔨᐅᔪᖅ ᐅᑉᐱᕈᓱᒃᑯᓂ 
ᐃᖅᑲᓇᐃᔭᖅᑎᐅᔪᖅ ᐊᑭᓕᖅᓱᖅᑕᐅᙱᑦᑐᕐᓗ ᐱᓕᕆᔨ ᐋᓐᓂᐊᖅᑐᒋᒍᓂᐅᒃ 
ᐅᕝᕙᓘᓐᓃᑦ ᑎᒥᖓᒍᑦ ᐊᑲᐅᙱᓕᐅᕈᑎᖃᖅᑐᒋᒍᓂᐅᒃ ᐊᑦᑐᐃᓂᖃᕈᓐᓇᒥᒻᒪᑦ 
ᓱᕈᓯᑉ ᐋᓐᓂᐊᖅᑕᓕᓂᖓᓂᒃ ᐸᖅᑭᔭᐅᓂᖏᓐᓂᓪᓗ, ᐊᐅᓚᑦᑎᔨᐅᔪᖅ 
ᐃᓄᒻᒥᒃ ᐃᖅᑲᓇᐃᔭᖅᑎᑦᑎᑦᑕᐃᓕᒋᐊᓕᒃ ᐊᑭᓕᖅᓱᑕᐅᙱᓪᓗᓂ 
ᐱᓕᕆᐊᖃᖅᑎᑦᑎᒋᐊᖃᙱᑦᑐᖅ ᐸᐃᕆᕕᒻᒥ.

54(2)
ᐃᖅᑲᓇᐃᔭᖅᑎᒋᔭᐅᑲᐃᓐᓇᖅᑐᑦ 
ᐊᑭᓕᖅᓱᖅᑕᐅᒐᑎᓪᓗ 
ᐱᓕᕆᔩᑦ ᖃᓄᐃᒋᐊᖃᙱᒻᒥᔪᑦ 
ᐃᖅᑲᓇᐃᔭᖅᑎᓪᓗᒋᑦ 
ᐱᔨᑦᑎᕋᕐᓗᑎᓪᓘᓐᓃᑦ ᖃᓄᑐᐃᓐᓇᖅ 
ᓇᒥᑐᐃᓐᓇᖅ ᐸᐃᕆᕕᒻᒥ. 

ᖃᓄᖅ
•  ᐃᖅᑲᐃᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᒃᑲᓗᐊᖅᑐᓪᓗ ᐱᓕᕆᔩᑦ 

ᓱᕈᓰᑦ ᐸᖅᑭᔭᐅᑦᑎᐊᕐᓂᖏᑦ ᐋᓐᓂᐊᖅᑕᐃᓕᓂᖏᓪᓗ ᐃᓱᒫᓘᑎᒋᔭᐅᓗᐊᕐᒪᑕ 
− ᐸᐃᕆᕕᒻᒦᒋᐊᖃᙱᑦᑐᑦ ᐋᓐᓂᐊᕈᑎᑦ ᑎᒥᒥᒍᑎᖓᒍᓪᓘᓐᓃᑦ 
ᐊᑲᐅᙱᓕᐅᕈᑎᖃᕈᑎᑦ ᐊᑦᑐᐃᓂᖃᕈᓐᓇᖅᑐᒥᒃ ᐸᖅᑭᔭᐅᓂᖏᓐᓂᑦ 
ᐋᓐᓂᐊᖅᑕᐃᓕᓂᖏᓐᓂᓪᓗ ᓱᕈᓰᑦ.

•  ᐋᓐᓂᐊᕈᑏᑦ ᐃᓱᒫᓘᑎᒋᔭᐅᓗᐊᓲᑦ ᓲᕐᓗ ᐳᕙᖏᒍᑦ ᐃᒻᒪᒃᓯᒪᔪᑦ ᓈᕐᓗᒃᑐᑦ 
ᖃᑕᒃᑐᑦ ᒥᕆᐊᑲᑕᑦᑐᓪᓗ. ᓇᓗᒍᕕᑦ, ᐊᐱᕆᓗᒍ ᐃᖅᑲᓇᐃᔭᖅᑎᐅᔪᖅ 
ᐅᕝᕙᓘᓐᓃᑦ ᐊᑭᓕᖅᓱᖅᑕᐅᒐᓂ ᐱᓕᕆᔨᐅᔪᖅ ᐋᓐᓂᐊᕕᒻᒥ 
ᓇᓕᖅᑲᖅᑖᖁᓗᒍ ᐅᖃᖅᓯᒪᓗᓂ ᐃᓄᒃ ᐋᓐᓂᐊᙱᓐᓂᖓᓂᒃ 
ᐊᑦᑐᐃᓂᖃᑲᒻᒪᕋᔭᙱᑦᑐᑦ ᐋᓐᓂᐊᖅᑕᐃᓕᓂᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐸᖅᑭᔭᐅᓂᖏᓐᓂᑦ ᓱᕈᓰᑦ.

•  ᐊᐱᕆᓗᒍ ᐃᖅᑲᓇᐃᔭᖅᑎᐅᔪᖅ ᑐᓴᐅᒪᑎᑦᑎᒍᓐᓇᕐᓂᓕᒫᖓᓂᒃ 
ᓯᕗᓂᐊᒍᑦ ᑐᓴᖅᑎᑦᑎᓴᕋᐃᖃᑦᑕᖁᓗᒍ ᐃᖅᑲᓇᐃᔭᕆᐊᕐᓂᐊᙱᒐᐃᑉᐸᑦ 
ᐋᓐᓂᐊᕐᓂᖓᓄᑦ.

•  ᐊᖏᕐᕋᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᑐᓪᓗ ᐱᓕᕆᔩᑦ 
ᐋᓐᓂᐊᕈᑎᑦ ᐅᕝᕙᓘᓐᓃᑦ ᑎᒥᒥᒍᑦ ᐊᑲᐅᙱᓕᐅᕈᑎᖃᕈᑎᑦ 
ᐊᑦᑐᐃᓂᖃᕈᓐᓇᖅᑐᑎᓪᓗ ᐸᖅᑭᔭᐅᓂᖏᓐᓂᑦ ᐋᓐᓂᐊᖅᑕᐃᓕᓂᖏᓪᓗ 
ᓱᕈᓰᑦ.

•  ᐅᐊᓴᖃᑦᑕᕐᓗᒋᑦ ᐲᖅᓴᐅᑎᓂᓪᓗ ᐊᑐᕐᓗᑎᑦ ᐅᐊᓴᖃᑦᑕᕐᓗᒋᑦ 
ᓱᓇᒃᑯᑖᑦ, ᐃᓪᓖᑦ, ᓂᕐᕆᑏᑦ, ᐊᓇᕐᕖᑦ ᐅᕝᕙᓘᓐᓃᑦ ᐊᓯᖏᑦ 
ᑭᓱᑐᐃᓐᓇᐃᑦ ᐃᖅᑲᓇᐃᔭᖅᑐᑉ ᐊᑭᓕᖅᓱᖅᑕᐅᙱᒃᑲᓗᐊᖅᑐᓂᓗ 
ᐱᓕᕆᔨᑉ ᐊᑦᑐᖅᑕᒥᓂᖏᑦ, ᐊᓯᖏᓐᓄᑦ ᐊᑐᖅᑕᐅᓚᐅᙱᓐᓂᕐᒥᓂᒃ 
ᐊᑦᑐᖅᑕᐅᓚᐅᙱᓐᓂᕐᒥᓂᓘᓐᓃᑦ.

•  ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᒃᑲᓗᐊᖅᑐᓪᓗ ᐱᓕᕆᔩᑦ 
ᐊᐃᑦᑐᐃᒍᓐᓇᕈᑎᑦ ᐋᓐᓂᐊᕐᒥᒃ, ᐊᐃᑦᑐᖅᑕᐅᔪᓐᓇᖅᑐᑦ ᐋᓐᓂᐊᑦ 
ᑲᒪᒋᔭᐅᓂᖏᑦ ᒪᓕᓪᓗᒋᑦ.

•  ᓇᓪᓕᐅᒃᑯᒫᖃᕆᑦ ᐸᕐᓇᐅᑎᒥᒃ ᐃᖅᑲᓇᐃᔭᖅᑎᐅᔪᑦ ᐋᓐᓂᐊᓕᕐᓂᕈᑎᑦ 
ᐃᖅᑲᓇᐃᔭᖅᑎᖃᑦᑎᐊᕐᓂᐊᕋᕕᑦ ᐅᐊᑦᑎᑦᑎᐊᕈᓐᓇᖅᑐᓂᑦ. ᐆᑦᑑᑎᒋᓗᒍ, 
ᑎᑎᖅᑐᖅᓯᒪᔪᓂᒃ “ᐃᓇᖐᔨᒃᓴᖃᕆᑦ” ᐅᖄᓚᕕᒋᔪᓐᓇᕋᔭᖅᑕᖕᓂᑦ. 
ᓱᖅᑯᐃᓇᑦᑎᐊᕐᓗᑎᑦ ᖃᓄᖅ ᓂᕆᐅᓐᓂᖃᕐᕕᒋᒻᒪᖔᖅᐱᐅᒃ ᐃᓇᖐᔨᒃᓴᐃᑦ, 
ᐊᒻᒪᓗᑦᑕᐅᖅ ᖃᓄᐃᓕᐅᕆᐊᖃᙱᑕᖏᑦ ᐅᖃᐅᓯᕆᒻᒥᓗᒋᑦ. 
ᐃᓕᓐᓂᐊᑎᓪᓗᒋᑦ ᐸᐃᕆᕕᑉ ᒥᒃᓵᓄᑦ, ᐱᓕᕆᐊᖑᔪᑦ ᐊᒻᒪᓗ 
ᑐᐊᕕᕐᓇᖅᑐᖃᓕᖅᑎᓪᓗᒍ ᖃᓄᐃᓕᐅᕆᐊᖃᕈᑏᑦ.



14-6

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 54(3)
ᐋᓐᓂᐊᕐᕕᒻᒧᑦ ᖃᐅᔨᓴᖅᑕᐅᓂᖏᑦ 
ᐃᖅᑲᓇᐃᔭᖅᑏᑦ
ᓱᒻᒪᑦ
•  ᓱᕈᓰᑦ ᐋᓐᓂᐊᓕᖁᓇᖏᑦ
• ᐱᐅᔪᒥᒃ ᐸᖅᑭᔭᐅᖁᓪᓗᒋᑦ ᓱᕈᓰᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᒪᔪᓕᕆᔨ ᐊᐱᕆᔪᓐᓇᖅᑑᒃ 

ᐃᖅᑲᓇᐃᔭᖅᑎᐅᔪᖅ ᐋᓐᓂᐊᕐᕕᒻᒥ ᖃᐅᔨᓴᖅᑕᐅᖁᓗᓂᐅᒃ ᓘᒃᑖᕐᒧᑦ 
ᐋᓐᓂᐊᓯᐅᖅᑎᒧᓪᓘᓐᓃᑦ.

•  ᐊᐅᓚᑦᑎᔨᐅᔪᖅ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᒪᔪᓕᕆᔨ ᑕᐃᒪᐃᒃᑲᔭᖅᑑᒃ 
ᐅᑉᐱᕈᓱᒃᑯᑎᒃ ᐃᓄᒃ ᐋᓐᓂᐊᕐᓂᖓ ᐊᑦᑐᐃᓂᖃᕋᔭᕐᓂᖓᓂᒃ ᐸᖅᑭᓗᑎᑦ, 
ᐅᕝᕙᓘᓐᓃᑦ ᓱᕈᓰᑦ ᐋᓐᓂᐊᖅᑕᓕᓂᖏᓐᓂ.

•  ᐃᓄᒃ ᐃᖅᑲᓇᐃᔭᖅᑐᖅ ᖃᐅᔨᓴᖅᑕᐅᔭᕆᐊᓕᒃ ᐅᑎᕈᓐᓇᓕᕐᓗᓂ ᑭᓯᐊᓂ 
ᐃᖅᑲᓇᐃᔮᕐᒥᓄᑦ ᐸᐃᕆᕕᒻᒥ ᖃᐅᔨᓴᖅᑕᐅᓚᐅᖅᑎᓪᓗᒍ.

ᖃᓄᖅ
•  ᐃᖅᑲᐃᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐊᑭᓕᖅᓱᖅᑕᐅᒐᑎᑦ 

ᐱᓕᕆᔩᑦ ᓱᕈᓰᑦ ᐸᖅᑭᔭᐅᓂᖏᑦ ᐋᓐᓂᐊᖅᑕᐃᓕᓂᖏᓪᓗ 
ᐃᓱᒫᓘᑎᒋᓛᕆᒋᐊᖃᕋᕕᒋᑦ − ᐃᕝᕕᑦ ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐊᐱᕆᒍᓂ ᐃᖅᑲᓇᐃᔭᖅᑏᑦ ᐊᒻᒪᓗ 
ᐊᑭᓕᖅᓱᖅᑕᐅᒐᑎᑦ ᐱᓕᕆᔩᑦ ᖃᐅᔨᓴᖅᑕᐅᖁᓗᒍ ᐋᓐᓂᐊᕕᒻᒥ 
ᐃᓱᒫᓗᒍᑎᖃᕋᕕᑦ ᓱᕈᓯᕐᓂᑦ.

•  ᐃᖅᑲᓇᐃᔭᖅᑐᖅ ᐋᓐᓂᐊᕕᒻᒥ ᖃᐅᔨᓴᖅᑕᐅᔪᒪᙱᒃᑯᓂ, ᐊᐱᕆᓗᒍ 
ᐋᓐᓂᐊᖅᑕᐃᓕᒪᔪᓕᕆᔨ ᐃᖅᑲᓇᐃᔭᖅᑎᒥᒃ ᐅᑎᖅᑎᑎᑦᑕᐃᓕᖁᓗᒍ 
ᐸᐃᕆᕕᒻᒧᑦ, ᐊᒻᒪᓗ ᐊᓯᐊᓂᒃ ᐃᖅᑲᓇᐃᔭᖅᑎᑖᕐᓗᑎᑦ ᐊᓯᔾᔨᖅᑕᐅᓂᐊᕐᒪᑦ.

•  ᐊᑭᓕᖅᓱᖅᑕᐅᒐᓂ ᐱᓕᕆᔨᐅᔪᖅ ᖃᐅᔨᓴᖅᑕᐅᒍᒪᙱᒃᑯᓂ ᐋᓐᓂᐊᕕᒻᒥᓗ 
ᖃᐅᔨᓴᖅᑕᐅᙱᒃᑯᓂ, ᐅᑎᖅᑎᑎᑦᑕᐃᓕᒍᒃ ᐊᑭᓕᖅᓱᖅᑕᐅᙱᑦᑐᖅ ᐱᓕᕆᔨ 
ᐸᐃᕆᕕᒻᒧᑦ ᑭᓯᐊᓂᓕ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᖃᓄᐃᒃᓴᕈᓐᓃᖅᐸᑦ 
ᐅᑎᕈᓐᓇᕐᓂᖓᓂᒃ.

54(3)
ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ 
ᐅᕝᕙᓘᓐᓃᑦ ᐊᐅᓚᑦᑎᔨᐅᔪᖅ 
ᐃᖅᑲᓇᐃᔭᖅᑎᒥᒃ ᐋᓐᓂᐊᕐᕕᒻᒥ 
ᖃᐅᔨᓴᖅᑕᐅᒃᑲᐃᒍᓐᓇᖅᑐᖅ 
ᐅᑉᐱᕈᓱᒃᑯᑎᑦ ᐃᓄᒃ ᐋᓐᓂᐊᖅᑐᒋᔭᐅᒍᓂ.

ᐊᑐᐊᒐᕋᓛᑦ 40(2)(a)(b) ᐊᒻᒪᓗ (3) ᐊᒻᒪᓗ (4)
ᐊᐃᑦᑑᑕᐅᔪᓐᓇᖅᑐᑦ ᐋᓐᓂᐊᑦ
ᓱᒻᒪᑦ
•  ᐊᐃᑦᑐᐃᖃᑦᑕᐅᑎᕈᓘᔭᓕᖅᑎᓪᓗᒋᑦ ᐱᒻᒪᕆᐊᓘᕗᖅ. ᑭᓇᑐᐃᓐᓇᖅ 

ᖃᓂᒪᔪᖅ ᐊᐃᑦᑐᐃᒍᓐᓇᖅᑐᒥᒃ ᐃᓛᒃᑰᖓᓕᖅᑎᑕᐅᔭᕆᐊᓕᒃ ᐊᓯᒥᓂᑦ 
ᐊᐃᑉᐸᖃᙱᓪᓗᓂ ᐊᐃᑦᑐᐃᓂᐊᕈᓐᓃᕐᒪᑦ.

•  ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᑐᑭᓯᒋᐊᕆᐊᓕᒃ ᐊᐃᑦᑐᕐᓗᓐᓇᖅᑐᐊᓗᒻᒥᒃ 
ᐊᐃᑦᑐᐃᔪᖃᕐᓂᐊᙱᒻᒪᑦ ᐃᓄᐃᓪᓗ ᐊᓯᖏᑦ ᐊᒥᓱᑦ 
ᐊᐃᑦᑐᖅᑕᐅᓂᐊᙱᒻᒪᑕ.

•  ᐃᓕᓴᕆᔭᐅᖁᓪᓗᒍ ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᖓ 
ᐋᓐᓂᐊᖅᑕᐃᓕᒪᔪᓕᕆᔨᐅᔪᖅ ᐅᕝᕙᓘᓐᓃᑦ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ 
ᓴᐳᔾᔨᔭᕆᐊᓖᑦ ᐋᓐᓂᐊᖅᑕᐃᓕᓂᖏᓐᓂᑦ ᐃᓄᐃᑦ ᓄᓇᕗᒥᐅᑦ.

ᖃᓄᖅ ᑐᑭᖃᕐᒪᖔᖅ
•   ᐊᐃᑦᑑᑕᐅᔪᓐᓇᖅᑐᖅ ᖃᓂᒪᓐᓇᐅᕗᖅ ᐋᓐᓂᐊᕐᓘᓐᓃᑦ 

ᐊᐃᑦᑐᖅᑕᐅᒍᓐᓇᖅᑐᓂ ᐃᓅᖃᑎᒥᓄᑦ. ᐱᖃᓯᐅᔾᔨᔪᖅ ᓄᕙᑦᑐᑦ, ᑯᒪᑦ, 
ᐊᒥᕐᓗᑎᑦ, ᖃᑕᒃ ᐊᒻᒪᓗ ᐃᔨᖏᑦ ᐊᐅᐸᖅᑐᑦ. ᐃᓚᖏᑦ ᐱᒻᒪᕆᐅᓂᖅᓴᐃᑦ 
ᐋᓐᓂᐊᑦ ᐊᐃᑦᑑᑕᐅᙱᓂᖅᓴᐅᒍᓐᓇᕐᒪᑕ ᑲᐱᔭᐅᒍᑎᑦ ᓲᕐᓗ ᐃᒡᒋᐊᓗᓐᓂᖅ, 
ᓄᕙᓐᓂᖅ, ᐊᐅᐸᓪᓛᓂᖅ, ᐊᐅᐸᓚᑳᓐᓂᖅ ᐊᒻᒪᓗ ᕿᓕᖅᓯᓐᓇᐃᑦ.

•  ᐊᐅᓚᑦᑎᔨᐅᔪᖅ ᐅᑉᐱᕈᓱᒃᑯᓂ ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᐅᔪᖅ 
ᐊᑭᓕᖅᓱᖅᑕᐅᙱᑦᑐᓘᓐᓃᑦ ᐱᓕᕆᔨ ᐊᐃᑦᑐᐃᒍᓐᓇᕐᓗᓂ ᐋᓐᓂᐊᕐᓗᓂ 
(ᓄᕙᑉ ᐊᓯᐊᓂᒃ) ᐊᐅᓚᑦᑎᔨᐅᔪᖅ ᐃᒪᐃᓕᐅᖅᑐᒃᓴᐅᕗᖅ: 

 –  ᐱᓴᕋᐃᒍᓐᓇᕐᓂᓕᒫᖓᓂᒃ, ᖃᐅᔨᒪᑦᑎᐊᕐᓗᓂ ᐃᓄᒃ ᓱᕈᓯᕐᓂᑦ 
ᐃᖅᑲᓇᐃᔭᖅᑎᓂᑦ 

 −  ᐊᑭᓕᖅᓱᖅᑕᐅᙱᑦᑐᓂᑦ ᐱᓕᕆᔨᓂᒃ ᓱᕈᓯᕐᓂᑦ 
ᐊᑦᑐᖅᑕᐃᓕᑎᑦᑎᓕᕐᓗᓂ, ᑐᓴᖅᑎᑲᐅᑎᒋᓗᒋᑦ ᐋᓐᓂᐊᕐᕖᑦ ᐅᕝᕙᓘᓐᓃᑦ 
ᐅᖁᒪᐃᓐᓂᓂᐊᕐᕕᒃ (ᐃᖃᓗᓐᓃᒃᑯᕕᑦ),

 –  ᐃᓄᒃ ᐅᑎᖅᑎᑦᑕᐃᓕᑎᓪᓗᒍ ᐸᐃᕆᕕᒻᒧᑦ ᑭᓯᐊᓂᓕ 
ᑕᑯᔭᐅᓚᐅᖅᑎᓪᓗᒍ ᐋᓐᓂᐊᓯᐅᖅᑎᒧᑦ ᐊᒻᒪᓗ ᐋᓐᓂᐊᓯᐅᖅᑎᑦ 
ᐊᖏᓚᐅᖅᑎᓪᓗᒍ ᑎᑎᖅᑲᑎᒍᑦ ᐊᑐᕈᓐᓇᕐᓂᖓᓂᒃ.

•  ᐊᐅᓚᑦᑎᔨᐅᔪᖅ ᓱᕈᓯᖅ ᐊᐃᑦᑐᐃᒍᓐᓇᖅᑐᒥᒃ ᐋᓐᓂᐊᕈᓂ ᖃᓂᒪᓗᓂ 
(ᓄᕙᑉ ᐊᓯᐊᓂᒃ) ᐊᐅᓚᑦᑎᔨᐅᔪᖅ ᐃᒪᐃᓕᐅᖅᑐᒃᓴᐅᕗᖅ:

 –  ᓱᕈᓯᖅ ᐊᓯᒥᓂᑦ ᓱᕈᓯᐅᖃᑎᒥᓃᑎᒍᓐᓃᕐᓗᒍ,
 –  ᐅᖄᓚᕕᒋᓗᒍ ᐊᖓᔪᖅᑳᕆᔭᐅᔪᖅ, ᒥᐊᓂᖅᓯᔨᖓ ᐅᕝᕙᓘᓐᓃᑦ ᐃᓄᒃ 

ᐊᐃᒃᓯᕈᓐᓇᑲᐅᑎᒋᔪᖅ,
 – ᐅᐊᑦᑎᓗᒍ ᐅᑕᖅᑭᓂᖅᓯᖕᓂ ᐊᐃᔭᐅᒃᓯᐊᕆᓗᒍ,
 –  ᑐᓴᖅᑎᓪᓗᒍ ᐋᓐᓂᐊᕐᕕᒃ ᐅᕝᕙᓘᓐᓃᑦ ᐅᖁᒪᐃᓐᓂᓂᐊᕐᕕᒃ 

(ᐃᖃᓗᓐᓃᒃᑯᕕᑦ).
•  ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐋᓐᓂᐊᓯᐅᖅᑎᓘᓐᓃᑦ 

ᐃᓱᒪᓕᐅᕋᔭᖅᑐᖅ ᓱᕈᓯᖅ ᐅᑎᕆᐊᖃᙱᒻᒪᖔᕐᒥᒃ, ᐊᒻᒪᓗ ᖃᓄᑎᒋ 
ᐸᐃᕆᕕᒻᒨᕆᐊᖃᕋᔭᙱᒻᒪᖔᖅ.

•  ᐊᐅᓚᑦᑎᔨᐅᔪᖅ ᓱᕈᓯᕐᒥᒃ ᐅᑎᖅᑎᑦᑎᒋᐊᖃᙱᑦᑐᖅ ᐸᐃᕆᕕᒻᒧᑦ ᑭᓯᐊᓂᓕ 
ᐋᓐᓂᐊᖅᑕᐃᓕᒪᔪᓕᕆᔨ ᐊᖏᓚᐅᖅᑎᓪᓗᒍ ᐅᑎᕈᓐᓇᕐᓂᖓᓂᒃ. 

40(2)
ᐊᐅᓚᑦᑎᔨᐅᔪᖅ ᐸᐃᕆᕕᒻᒥ ᖃᐅᔨᒍᓂ 
ᓱᕈᓯᖅ ᐸᐃᕆᕕᒻᒨᓲᖅ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᔪᖅ ᐊᐃᑦᑐᐃᓇᖅᑐᒥᒃ 
ᐋᓐᓂᐊᕐᒪᑦ, ᐊᐅᓚᑦᑎᔨᐅᔪᖅ, 
ᐱᓴᕋᐃᒍᓐᓇᕐᓂᓕᒫᓂ ᒪᓕᓪᓗᒍ 
ᐃᒪᐃᒃᑲᔭᖅᑐᖅ,

(a)  ᑐᓴᖅᑎᓪᓗᒍ 
ᐋᓐᓂᐊᖃᕐᓇᙱᑦᑐᓕᕆᔨ; ᐊᒻᒪᓗ 

(b)  ᓱᕈᓯᖅ ᐋᓐᓂᐊᕈᓂ, ᑐᓴᖅᑎᓪᓗᒍ 
ᐊᖓᔪᖅᑳᖓ ᒥᐊᓂᖅᓯᔨᖓᓘᓐᓃᑦ.

40(3)
ᐊᐅᓚᑦᑎᔨᐅᔪᖅ ᓱᕈᓯᕐᒥᒃ 
ᐃᖅᑲᓇᐃᔭᖅᑎᒥᓪᓘᓐᓃᑦ 
ᐊᐃᑦᑐᐃᓇᖅᑐᒥᒃ ᐋᓐᓂᐊᖅᑐᖅ 
ᐅᕝᕙᓘᓐᓃᑦ ᖃᓂᒪᔪᖅ 
ᐸᐃᕆᕕᒻᒨᖅᑎᒋᐊᖃᙱᑖ 
ᐊᑯᓂᐅᓂᖓ ᐃᓱᒪᓕᐅᕈᑕᐅᓯᒪᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ.

40(4)
ᓱᕈᓯᖅ ᖃᓂᒪᔪᖅ ᐊᐃᑦᑐᕐᓗᓐᓇᖅᑐᒥᒃ 
ᐸᐃᕆᕕᒻᒦᒃᓯᒪᙱᑦᑐᓂ 
ᐅᑎᕆᐊᖃᙱᑦᑐᖅ ᑭᓯᐊᓂᓕ 
ᐋᓐᓂᐊᖃᕐᓇᙱᑦᑐᓕᕆᔨᒧᑦ 
ᐅᖃᐅᔾᔭᐅᓚᐅᖅᑎᓪᓗᒍ 
ᐅᑎᕈᓐᓇᕐᓂᖓᓂᒃ ᓇᓗᓇᐃᒃᑯᑕᖅᑖᕐᓗᓂ 
ᐅᖃᖅᓯᒪᔪᖅ ᓱᕈᓯᖅ ᐅᑎᕈᓐᓇᓯᒻᒪᑦ 
ᐸᐃᕆᕕᒻᒧᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᑦᑐᓪᓗ ᐱᓕᕆᔩᑦ 

ᑐᑭᓯᐅᒪᒐᓗᐊᕐᒪᖔᑕ ᐊᐅᓚᓂᖏᓐᓂᒃ ᐅᖃᖅᓯᒪᓪᓗᑎᑦ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᒥ.

•  ᐊᐱᕆᓗᒋᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᑦᑐᓪᓗ ᐱᓕᕆᔩᑦ 
ᐃᓕᖕᓂᒃ ᐅᖃᐅᔾᔨᖃᑦᑕᖁᓪᓗᒋᑦ ᐅᑉᐱᕈᓱᒃᑯᑎᑦ ᐃᖅᑲᓇᐃᔭᖅᑎᐅᔪ 
ᐊᑭᓕᖅᓱᖅᑕᐅᙱᑦᑐᓪᓗ ᐱᓕᕆᔪᑦ ᐊᐃᑦᑐᐃᓐᓇᖅᑐᒥᒃ ᖃᓂᒪᓱᒋᒍᓂᒋᑦ, 
ᐊᒻᒪᓗ ᐊᐅᓚᓂᖏᑦ ᒪᓕᓕᕐᓗᒋᑦ ᑕᐃᑲᓂ ᑎᑎᕋᖅᓯᒪᔪᑦ 
ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ. ᓱᕈᓯᕐᓂᑦ, ᐊᓯᖏᓐᓂᒃ ᐃᖅᑲᓇᐃᔭᖅᑎᓂᑦ 
ᐊᒻᒪᓗ ᐊᓕᑭᖅᓱᖅᑕᐅᙱᑦᑑᒐᓗᐊᕐᓂᑦ ᐱᓕᕆᔨᓂᑦ ᐊᐃᑉᐸᖃᕈᓐᓃᑎᓪᓗᒍ.

•  ᐊᐱᕆᓗᒋᑦ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᑦᑐᓪᓗ ᐱᓕᕆᔩᑦ 
ᑐᓴᖅᑎᑦᑎᖁᓗᒋᑦ ᓱᕈᓯᖅ ᐋᓐᓂᐊᕈᓂ, ᐊᒻᒪᓗ ᒪᓕᓕᕐᓗᒋᑦ ᐊᐅᓚᓂᖏᑦ 
ᐊᒥᐊᖅᓯᒪᒐᓚᒃᑐᒥ ᑭᑉᐹᕆᒃᑐᒦᑦᑐᑦ. ᓱᕈᓯᐅᖃᑎᒥᓂᒃ ᐊᐃᑉᐸᖃᕈᓐᓃᕐᓗᑎᑦ 
ᐊᒻᒪᓗ ᓱᕈᓯᖅ ᐅᐊᑦᑎᔭᐅᓗᓂ ᐊᐃᔭᐅᒐᓱᓐᓂᖓᓂᒃ ᐊᖓᔪᖅᑳᕐᒥᓄᑦ.

•  ᐊᖓᔪᖅᑳᕆᔭᐅᔪᖅ ᐅᖃᕐᕕᐅᔪᓐᓇᙱᑉᐸᑦ ᓇᓂᔭᐅᔪᓐᓇᖏᓐᓂᖓᓄᑦ, 
ᐅᖄᓚᕕᒋᓗᒍ ᐊᐃᑉᐹ ᑐᐊᕕᕐᓇᖅᑐᖃᖅᑎᓪᓗᒍ ᐅᖄᓚᕕᐅᖁᔭᐅᓯᒪᔪᖅ 
ᑕᐃᑲᓂ ᓱᕈᓯᑉ ᐸᐃᕆᕕᒻᒨᕋᓱᐊᕈᑎᖏᓐᓂᑦ.

•  ᐃᓱᒫᓗᙱᓪᓗᑎᑦ “ᑲᖐᓱᙱᓐᓇᕕᑦ” ᐅᕝᕙᓘᓐᓃᑦ ᓇᒻᒥᓂᖅ ᐋᓐᓂᐊᕐᓂᖓ 
ᖃᓄᐃᑦᑑᓇᓱᒋᓗᒍ. ᐋᓐᓂᐊᖃᕐᓇᙱᑦᑐᓕᕆᔨᑉ ᑕᒪᓐᓇ ᓇᓗᓇᐃᕋᔭᕐᒪᒍ. 
ᐃᖅᑲᓇᐃᔮᕆᒐᕕᐅᓪᓕ ᐅᓂᒃᑲᐅᓯᕆᓗᒋᑦ ᖃᓄᐃᑦᑐᑐᐃᓐᓇᐃᑦ 
ᐊᐃᑦᑑᑕᐅᔪᓐᓇᖅᑐᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᑲᒪᒋᐊᓯᓗᓂ 
ᑕᒪᔅᓱᒥᖓ.

•  ᐃᖅᑲᓇᐃᔭᖃᑎᒋᓗᒍ ᖃᓄᐃᓕᐅᖁᔭᖏᓪᓗ ᒪᓕᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨ, ᐋᓐᓂᐊᓯᐅᖅᑎᑉ ᐅᕝᕙᓘᓐᓃᑦ ᐋᓐᓂᐊᕐᕕᒻᒥ 
ᐃᖅᑲᓇᐃᔭᖅᑐᑉ ᖃᓄᐃᓕᐅᖁᔭᖏᑦ.

•  ᐅᐊᓴᖃᑦᑕᕐᓗᒋᑦ ᐊᒻᒪᓗ ᐲᖅᓴᐃᑎᒧᑦ ᐅᐊᓴᖃᑦᑕᕐᓗᒋᑦ ᓱᓇᒃᑯᑖᑦ, ᐃᓪᓖᑦ, 
ᓂᕐᕆᑏᑦ, ᐊᓇᕐᕖᑦ ᐅᕝᕙᓘᓐᓃᑦ ᐊᓯᖏᑦ ᑭᓱᑐᐃᓐᓇᐃᑦ ᐃᖅᑲᓇᐃᔭᖅᑐᑉ 
ᐊᑭᓕᖅᓱᖅᑕᐅᙱᒃᑲᓗᐊᖅᑐᓂᓗ ᐱᓕᕆᔨᑉ ᐊᑦᑐᖅᑕᒥᓂᖏᑦ, ᐊᓯᖏᓐᓄᑦ 
ᐊᑐᖅᑕᐅᓚᐅᙱᓐᓂᕐᒥᓂᒃ ᐊᑦᑐᖅᑕᐅᓚᐅᙱᓐᓂᕐᒥᓂᓘᓐᓃᑦ.

•  ᐊᐃᑦᑐᓗᒃᑕᐅᔪᓐᓇᖅᑐᖅ ᐋᓐᓂᐊᖅ ᐊᐃᑦᑐᖅᑕᐅᒍᓐᓇᐃᓕᑎᑕᐅᒍᓐᓇᕈᓂ 
ᑲᐴᑎᒧᑦ, ᖃᐅᔨᒋᐊᕐᓗᒋᑦ ᑲᐱᔭᐅᔾᔪᑎᒥᓂᖏᑦ ᑕᒪᐃᓐᓂ ᓱᕈᓰᑦ 
ᓇᓗᓇᐃᖅᓯᖁᓪᓗᑎᑦ ᓇᓕᐊᑦ ᐊᐃᑦᑐᖅᑕᐅᒍᓐᓇᕐᒪᖔᑕ 
ᑲᐱᔭᐅᓯᒪᙱᓐᓂᖏᑦ. ᑕᐃᒪᐃᓚᐅᖅᑎᓪᓗᑎᑦ:

 −  ᑐᓴᖅᑎᓪᓗᒋᑦ ᓱᕈᓯᑉ ᐊᖓᔪᖅᑳᖏᒃ ᑕᐃᒃᑯᐊ ᓱᕈᓰᑦ 
ᑲᐱᔭᐅᓚᐅᖅᓯᒪᙱᑦᑐᑦ, ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᒐᑎᑦ ᐱᓕᕆᔩᑦ ᐊᐃᑦᑐᐃᒍᓐᓇᖅᑐᑦ, ᐊᒻᒪᓗ

 −  ᑐᓴᖅᑎᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖅᑎᑕᐅᓯᒪᒻᒪᑕ 
ᐊᐃᑦᑐᐃᒍᓐᓇᕐᓂᖏᓐᓂᑦ ᐊᒻᒪᓗ ᖃᓄᐃᓕᐅᕐᓂᐊᕐᒪᑕ ᓱᕈᓯᓕᒫᑦ 
ᐊᑦᑕᓇᖅᑐᒨᖅᑎᑦᑕᐃᓕᓗᒋᑦ. ᐱᖃᓯᐅᔾᔨᒍᓐᓇᖅᑐᖅ ᓱᕈᓯᖅ 
ᑲᐱᔭᐅᓚᐅᖅᓯᒪᙱᑦᑐᖅ ᐸᐃᕆᕕᒻᒨᖅᑎᑦᑕᐃᓕᓗᒍ ᐅᑎᕈᓐᓇᕐᓗᓂ 
ᐊᑦᑕᓇᕈᓐᓃᖅᐸᑦ ᑭᓯᐊᓂ.

•  ᐊᐱᕆᓗᒍ ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ ᐅᕝᕙᓘᓐᓃᑦ 
ᐅᖁᒪᐃᓐᓂᓂᐊᕐᕖᑦ ᑐᑭᓯᒋᐊᒃᑲᓐᓂᕆᐊᖃᕈᕕᑦ ᐃᑲᔪᖅᑐᖅᑕᐅᓗᑎᓪᓘᓐᓃᑦ 
ᐊᐃᑦᑐᓗᒃᑕᐅᔪᓐᓇᖅᑐᖅ ᑲᒪᒋᑦᑎᐊᕋᓱᓪᓗᒍ.

•  ᐊᐃᑦᑐᓗᒃᑕᐅᒍᓐᓇᖅᑐᖅ ᐋᓐᓂᐊᕆᔭᐅᒍᓂ, ᑐᓴᖅᑎᓪᓗᒍ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨ.

•  ᓱᕈᓯᖅ ᐅᑎᕈᓐᓇᖅᑎᓚᐅᙱᓐᓂᖓᓂᒃ, ᐊᐱᕆᓗᒍ ᐊᖓᔪᖅᑳᕆᔭᐅᔪᖅ 
ᑎᑎᖅᑲᒥᒃ ᓇᓗᓇᐃᒃᑯᑕᕐᒥᓘᓐᓃᑦ ᐋᓐᓂᐊᕕᒻᒥ ᐋᓐᓂᐊᓯᐅᖅᑎᒥᓪᓘᓐᓃᑦ 
ᓱᕈᓯᖅ ᐅᑎᕈᓐᓇᑦᑎᐊᓕᕐᓂᖓᓂᒃ ᐸᐃᕆᕕᒻᒧᑦ

ᐊᑐᐊᒐᕋᓛᖅ 40(5)
ᐊᖏᕈᑎ ᐊᖏᕐᕋᒥ 
ᐸᐃᕆᕕᒻᒨᖃᑦᑕᓂᐊᕐᓗᓂ 
ᓱᒻᒪᑦ
•  ᒪᓕᑦᑕᐅᔭᕆᐊᓕᓐᓂᒃ ᐋᖅᑮᖁᓪᓗᑕ ᓱᕈᓰᑦ ᐊᐃᑦᑐᐃᔪᓐᓇᖅᑐᓂᑦ 

ᐋᓐᓂᐊᕋᓗᐊᖅᑎᓪᓗᒋᑦ ᐊᖏᕐᕋᒥ ᐸᐃᕆᕕᒻᒨᖃᑦᑕᕈᓐᓇᓂᐊᕐᒪᑕ.

ᖃᓄᖅ ᑐᑭᖃᕐᒪᖔᖅ
•   ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐊᖏᕐᕋᒥ ᐸᐃᕆᕕᖁᑎᓕᓐᓄᑦ ᑭᓯᐊᓂ.
•  ᐊᐅᓚᑦᑎᔨᐅᔪᖅ ᐊᖏᕐᕋᒥ ᐸᐃᕆᕕᒻᒥ ᓱᕈᓯᕐᒥᒃ ᐋᓐᓂᐊᖅᑐᒥᒃ 

ᐊᐃᑦᑐᐃᒍᓐᓇᖅᑐᒥᒃ ᐸᐃᕆᕕᒻᒨᕈᓐᓇᑎᑦᑎᒐᔭᖅᑐᖅ:
 – ᐋᓐᓂᐊᖃᕐᓇᙱᑦᑐᓕᕆᔨ ᖃᓄᐃᒃᓴᖏᒃᑯᓂ,
 –  ᐊᒻᒪᓗ ᐊᖓᔪᖅᑳᕆᔭᐅᔪᓕᒫᑦ ᐊᓯᖏᑦ ᐊᖏᕈᑎᑦ. ᑎᑎᕋᖅᓯᒪᔪᖅᑎᒍᑦ 

ᐊᖏᕈᑎᐅᔭᕆᐊᓕᒃ ᑕᒪᓐᓇ ᐸᐃᑉᐹᒃᑯᕕᒻᒨᖅᑕᐅᓯᒪᓗᓂ.

ᖃᓄᖅ
•  ᐊᐱᕆᓗᒍ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᓇᓗᓇᐃᔭᐃᓗᓂ 

ᐊᖓᔪᖅᑳᕆᔭᐅᔪᓄᑦ ᓱᕈᓯᕐᒥᒃ ᐊᐃᑦᑐᐃᒍᓐᓇᖅᑐᒥᒃ ᐊᖏᕐᕋᒥ 
ᐸᐃᕆᕕᒻᒨᕈᓐᓇᕈᓂ ᖃᓄᐃᒃᓴᖏᒻᒪᖔᕐᒥᒃ.

•  ᐊᐱᕆᓗᒍ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᖃᓄᖅ ᐅᔾᔨᓱᑦᑎᐊᕆᐊᖃᕐᒪᖔᑕ 
ᓴᐳᔾᔭᐅᖁᓪᓗᒍ ᓱᕈᓯᖅ ᐊᐃᑦᑐᐃᒍᓐᓇᖅᑐᖅ, ᐊᒻᒪᓗ ᐊᓯᖏᑦ ᓱᕈᓰᑦ 
ᐊᖏᕐᕋᒥ ᐸᐃᕆᕕᒻᒨᐸᑦᑐᑦ.

• ᓇᓗᓇᐃᔭᕐᓗᒋᑦ ᑕᒪᒃᑯᐊ ᐅᔾᔨᕆᔭᐅᔭᕆᐊᓖᑦ ᐊᖓᔪᖅᑳᕆᔭᐅᔪᓄᑦ.
•  ᑎᑎᕋᖅᓯᒪᔪᖅᑎᒍᑦ ᐊᖏᕐᓂᖏᓐᓂᒃ ᐱᓗᑎᑦ ᑕᒪᐃᓐᓂ 

ᐊᖓᔪᖅᑳᕆᔭᐅᔪᓕᒫᓂᑦ ᓇᓗᓇᐃᖅᓯᓗᑎᑦ ᐊᖏᕐᒪᑕ ᓱᕈᓯᖅ 
ᐊᐃᑦᑐᐃᒍᓐᓇᖅᑐᖅ ᐊᖏᕐᕋᒥ ᐸᐃᕆᕕᒻᒨᖃᑦᑕᕋᓗᐊᕈᑎᑦ ᖃᓄᐃᒃᓴᖏᒻᒪᑕ.

•  ᐊᑕᐅᓯᖅ ᐊᖓᔪᖅᑳᕆᔭᐅᔪᖅ ᑎᑎᕋᖅᓯᒪᔪᖅᑎᒍᑦ ᐊᖏᙱᒃᑲᓗᐊᕈᓂ, 
ᓱᕈᓯᖅ ᐊᐃᑦᑐᐃᒍᓐᓇᖅᑐᖅ ᐸᐃᕆᕕᒻᒨᑎᑦᑕᐃᓕᓗᒍ ᑭᓯᐊᓂ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐊᓯᐊᓘᓐᓃᑦ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᖅ 
ᐃᓱᒪᓕᐅᕈᓂ ᓱᕈᓯᖅ ᐊᐃᑦᑐᐃᒍᓐᓇᐃᓕᓂᕋᕐᓗᓂᐅᒃ ᐋᓐᓂᐊᕐᓂᒥᓂᒃ.

40(5)
ᐃᓚᒃᑲᓐᓂᖏᒃ (3) ᐊᒻᒪᓗ (4) 
ᑕᐃᒪᐃᒃᑯᓗᐊᖅᑎᓪᓗᒋᒃ, ᐊᐅᓚᑦᑎᔨᐅᔪᖅ 
ᐊᖏᕐᕋᒥ ᐸᐃᕆᕕᒻᒥ ᓱᕈᓯᕐᒥᒃ 
ᐊᐃᑦᑐᐃᒍᓐᓇᖅᑐᒥᒃ ᐋᓐᓂᐊᕈᓂ 
ᐸᐃᕆᕕᒻᒨᖅᑎᑦᑎᒍᓐᓇᖅᑐᖅ 
ᐊᐅᓚᑦᑎᔨᐅᔪᖅ ᐊᖓᔪᖅᑳᖏᓪᓘᓐᓃᒃ 
ᒥᐊᓂᖅᓯᔨᖏᓪᓘᓐᓃᑦ ᑕᒪᐃᓐᓂ 
ᓱᕈᓯᕐᓂᑦ ᐸᐃᕆᕕᒻᒨᐸᑦᑐᑦ 
ᖃᓄᐃᒃᓴᖏᑦᑐᐃᓐᓇᐅᒍᑎᑦ 
ᐅᑎᕋᓗᐊᖅᐸᑦ ᐋᓐᓂᐊᖅᑐᖅ ᓱᕈᓯᖅ.

ᐊᑐᐊᒐᕋᓛᖅ 41 (a) ᐊᒻᒪᓗ (b) ᐊᒻᒪᓗ (c)
ᐋᓐᓂᐊᕐᓂᖏᑦ ᓱᕈᓰᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᐋᓐᓂᐊᖅᑐᑦ ᐃᑲᔪᖅᑕᐅᓂᐊᕐᒪᑕ 

ᐃᓅᓕᓴᖅᑕᐅᔭᕆᐊᖃᕐᓂᖏᓐᓂᑦ
• ᓴᐳᔾᔭᐅᖁᓪᓗᒋᑦ ᐊᓯᖏᑦ ᓱᕈᓰᑦ ᐋᓐᓂᐊᓕᕐᓂᐊᙱᒻᒪᑕ

ᖃᓄᖅ ᑐᑭᖃᕐᒪᖔᖅ
•  ᓱᕈᓯᖅ ᐋᓐᓂᐊᕈᓂ ᐊᐅᓚᑦᑎᔨᐅᔪᖅ ᐃᒪᐃᓕᐅᕆᐊᖃᖅᐳᖅ: 
 –  ᐃᓛᒃᑰᖓᓕᖅᑎᓪᓗᓂᐅᒃ ᐊᓯᒥᓂᒃ ᓱᕈᓯᕐᓂᒃ. ᖃᐅᔨᒪᑦᑎᐊᕐᓗᓂ ᓱᕈᓯᖅ 

ᐅᐊᑦᑎᔭᐅᒐᓗᐊᕐᒪᖔᖅ,
 – ᑐᓴᖅᑎᓪᓗᒋᑦ ᐊᖓᔪᖅᑳᕆᔭᐅᔪᑦ ᐊᒻᒪᓗ ᐊᐃᔭᐅᑲᐅᑎᒋᖁᓗᒍ ᓱᕈᓯᖅ,
 – ᐃᓅᓕᓴᕐᓗᒍ, ᑕᐃᒪᐃᒋᐊᖃᕈᕕᑦ, ᓱᕈᓯᖅ ᐊᐃᔭᐅᓇᓱᓐᓂᖓᓂᒃ. 

ᖃᓄᖅ
•  ᐅᖄᓚᕕᒋᓗᒍ ᐊᖓᔪᖅᑳᕆᔭᐅᔪᖅ, ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᖅ 
•  ᐊᖓᔪᖅᑳᕆᔭᐅᔪᖅ ᐅᖃᕐᕕᐅᔪᓐᓇᙱᑉᐸᑦ ᓇᓂᔭᐅᔪᓐᓇᖏᓐᓂᖓᓄᑦ, 

ᐅᖄᓚᕕᒋᓗᒍ ᐊᐃᑉᐹ ᑐᐊᕕᕐᓇᖅᑐᖃᖅᑎᓪᓗᒍ ᐅᖄᓚᕕᐅᖁᔭᐅᓯᒪᔪᖅ 
ᑕᐃᑲᓂ ᓱᕈᓯᑉ ᐸᐃᕆᕕᒻᒨᕋᓱᐊᕈᑎᖏᓐᓂᑦ.

•  ᒪᓕᓪᓗᒋᑦ ᐊᓯᖏᑦ ᖃᓄᐃᓕᐅᕆᐊᖃᕈᑏᑦ ᐊᒥᐊᒐᓚᒃᓯᒪᔪᒥᒃ 
ᑭᑉᐹᕆᒃᑐᒦᑦᑐᑦ. 

•  ᐊᐅᓚᓂᖏᑦ ᐱᖃᓯᐅᑎᓗᒋᑦ ᓱᕈᓯᕐᒥᒃ ᐋᓐᓂᐊᖅᑐᖃᖅᑎᓪᓗᒍ 
ᖃᓄᐃᓕᐅᕆᐊᖃᕐᒪᖔᖅ ᐊᖓᔪᖅᑳᕆᔭᐅᔪᑦ ᑐᑭᓯᒋᐊᕈᑎᖏᓐᓄᑦ.

•  ᐅᐊᓴᖃᑦᑕᕐᓗᒋᑦ ᐊᒻᒪᓗ ᐲᖅᓴᐃᑎᒧᑦ ᐅᐊᓴᖃᑦᑕᕐᓗᒋᑦ ᓱᓇᒃᑯᑖᑦ, ᐃᓪᓖᑦ, 
ᓂᕐᕆᑏᑦ, ᐊᓇᕐᕖᑦ ᐅᕝᕙᓘᓐᓃᑦ ᐊᓯᖏᑦ ᑭᓱᑐᐃᓐᓇᐃᑦ ᐃᖅᑲᓇᐃᔭᖅᑐᑉ 
ᐊᑭᓕᖅᓱᖅᑕᐅᙱᒃᑲᓗᐊᖅᑐᓂᓗ ᐱᓕᕆᔨᑉ ᐊᑦᑐᖅᑕᒥᓂᖏᑦ, ᐊᓯᖏᓐᓄᑦ 
ᐊᑐᖅᑕᐅᓚᐅᙱᓐᓂᕐᒥᓂᒃ ᐊᑦᑐᖅᑕᐅᓚᐅᙱᓐᓂᕐᒥᓂᓘᓐᓃᑦ.

•  ᐸᐃᕆᕕᒻᒥ ᐊᐅᓚᑦᑎᔩᑦ, ᖃᐅᔨᒪᑦᑎᐊᕆᑦ ᐃᖅᑲᓇᐃᔭᖅᑏᑦ 
ᖃᐅᔨᒪᒐᓗᐊᕐᒪᖔᑕ ᖃᓄᐃᓕᐅᕆᐊᖃᕐᓂᕐᒥᒃ ᓱᕈᓯᖅ ᐋᓐᓂᐊᖅᑎᓪᓗᒍ. 

41
ᓱᕈᓯᖅ ᐸᐃᕆᕕᓕᐊᖅᐸᑦᑐᖅ ᐋᓐᓂᐊᕈᓂ, 
ᐊᐅᓚᑦᑎᔨᐅᔪᖅ ᐃᒪᐃᓕᐅᕐᓂᐊᖅᐳᖅ

(a)  ᖃᐅᔨᒪᑦᑎᐊᕐᓗᓂ ᓱᕈᓯᖅ 
ᐃᓅᓕᓴᖅᑕᐅᓂᐊᕋᓗᐊᕐᒪᖔᖅ; 

(b)  ᑐᓴᖅᑎᓪᓗᒋᑦ ᐊᖓᔪᖅᑳᖏᒃ 
ᒥᐊᓂᖅᓯᔨᖓᓘᓐᓃᑦ ᓱᕈᓯᑉ; ᐊᒻᒪᓗ 

(c)  ᐅᐊᑦᑎᔭᐅᒃᑲᕐᓗᒍ 
ᐃᓛᒃᑰᖓᓗᓂ ᐊᓯᖏᓐᓂᒃ 
ᓱᕈᓯᕐᓂᒃ ᐊᐃᔭᐅᓇᓱᓐᓂᖓᓂᒃ 
ᐊᖓᔪᖅᑳᖏᓄᒃ ᐅᕝᕙᓘᓐᓃᑦ 
ᒥᐊᓂᖅᓯᔨᖓᓄᑦ. 



ᐃᓚᖓ 15
ᓴᐳᔾᔨᓂᖅ ᓱᕈᓯᕐᓂᑦ 

ᐋᓐᓂᐊᖅᑕᐃᓕᒪᑎᑕᐅᓗᑎᑦ 
ᐋᓐᓂᕈᑕᐅᔪᓐᓇᖅᑐᓂᑦ

15

ᐃᓚᖓ 15
ᓴᐳᔾᔨᓂᖅ ᓱᕈᓯᕐᓂᑦ 
ᐋᓐᓂᐊᖅᑕᐃᓕᒪᑎᑕᐅᓗᑎᑦ 
ᐋᓐᓂᕈᑕᐅᔪᓐᓇᖅᑐᓂᑦ
ᑖᓐᓇ ᐃᓚᖓ ᐅᖃᐅᓯᓕᒃ ᐊᐅᓚᑦᑎᔩᑦ ᖃᓄᐃᓕᐅᕈᓐᓇᕐᓂᖏᓐᓂᒃ 
ᓴᐳᔾᔭᐅᖁᓪᓗᒋᑦ ᓱᕈᓰᑦ ᐋᓐᓂᕈᑕᐅᔪᓐᓇᖅᑐᓂᑦ:

• ᐊᐅᓚᐅᑎᓖᑦ, ᐅᐊᔭᓅᖅᑐᑦ
•  ᐋᓐᓂᖅᑐᓄᑦ ᑲᒪᔾᔪᑏᑦ ᑐᖁᓐᓇᖅᑐᓖᓪᓗ, ᐱᖃᓯᐅᑎᓗᒋᑦ ᐱᕈᖅᑐᑦ 

ᐋᓐᓂᐊᓕᕈᑕᐅᔪᓐᓇᖅᑐᑦ
• ᑰᖃᕐᕕᒻᒥ ᓱᓇᒃᑯᑖᑦ ᓴᓗᒻᒪᖅᓴᐃᑏᓪᓗ
• ᖁᑭᐅᑏᑦ ᓴᒃᑯᓪᓗ
• ᓯᒡᒐᓕᐊᖅᑐᕐᓂᖅ

ᐊᑐᐊᒐᕋᓛᖅ 42(1)
ᐊᐅᓚᐅᑎᓕᓐᓅᖅᑐᑦ ᑲᑉᐳᑎᒋᐊᓖᓪᓗ 
ᐋᓐᓂᕈᑕᐅᔪᓐᓇᖅᑐᑦ ᐊᒻᒪᓗ 
ᐋᓐᓂᐊᕈᑕᐅᔪᓐᓇᖅᑐᑦ ᐱᕈᖅᑐᑦ
ᓱᒻᒪᑦ
•  ᓱᕈᓰᑦ ᓴᐳᔾᔭᐅᖁᓪᓗᒋᑦ ᐊᐅᓚᐅᑎᓕᖕᓄᑦ ᐊᒻᒪᓗ ᐅᐊᔭᓅᖅᑐᓄᑦ 

ᐋᓐᓂᕈᑕᐅᔪᓐᓇᖅᑐᓂᑦ
• ᓱᕈᓰᑦ ᓴᐳᔾᔭᐅᖁᓪᓗᒋᑦ ᑐᖁᓐᓇᖅᑐᓕᓐᓂᑦ ᐱᕈᖅᑐᓂᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐅᔾᔨᓱᑦᑎᐊᕐᓗᓂ ᖃᓄᐃᓕᐅᕆᐊᓕᒃ 

ᖃᐅᔨᒪᑦᑎᐊᕋᓱᐊᕐᓗᓂ ᓱᕈᓰᑦ ᐊᑦᑐᖅᓯᓂᐊᙱᒻᒪᑕ ᐋᓐᓂᕈᑕᐅᔪᓐᓇᖅᑐᓂᑦ 
ᐊᒥᐊᖅᓯᒪᒐᓚᒃᑐᒦᑦᑐᑦ ᑭᑉᐹᕆᒃᑐᒥ.

•  ᑐᖁᓐᓇᖅᑐᓖᑦ ᐱᕈᖅᑐᑦ ᑐᑭᓕᒃ ᐱᕈᖅᑐᑦ ᑐᖁᓐᓇᖅᑐᓖᑦ 
ᐋᓐᓂᐊᓕᕈᑕᐅᔪᓐᓇᑐᓪᓘᓐᓂᑦ.

•  ᑐᖁᓐᓇᖅᑐᓖᑦ ᐋᓐᓂᐊᓕᕈᑕᐅᔪᓐᓇᑐᓪᓘᓐᓃᑦ ᐱᕈᖅᑐᑦ ᐲᖅᑕᐅᔭᕆᐊᓖᑦ 
ᓱᕈᓯᕐᓄᑦ ᐊᑦᑐᖅᑕᐅᒍᓐᓇᕈᑎᑦ.

ᖃᓄᖅ
•  ᐱᔪᓐᓇᕈᕕᑦ, ᑮᓪᓗᒋᑦ ᐃᒡᓗᕈᓰᑦ ᐅᕝᕙᓘᓐᓃᑦ ᐃᓚᖓᑦ ᐸᐃᕆᕕᑉ, 

ᓲᕐᓗ ᐃᒡᓗᕈᓯᖅ ᐅᖅᓱᐊᓗᖃᐅᑎᖃᕐᕕᒃ ᐃᒪᖃᐅᑎᖃᕐᕕᓘᓐᓃᑦ, ᓱᕈᓰᑦ 
ᐃᓯᕈᓐᓇᓂᐊᙱᒻᒪᒋᑦ.

•  ᓴᐴᓗᑕᓕᖅᓱᕐᓗᒋᑦ ᐅᖅᑰᓴᐅᑏᑦ ᐆᓇᖅᑐᒧᑦ ᐃᒥᕐᒧᑦ ᐅᖅᑰᓴᐅᑏᑦ ᐊᒻᒪᓗ 
ᐃᒥᕐᒧᑦ ᓱᓪᓗᓕᖏᑦ ᑕᑯᒃᓴᐅᔪᑦ.

•  ᒪᑐᓗᒋᑦ ᑲᑉᐱᔾᔨᕖᑦ ᐊᑐᖅᑕᐅᙱᑦᑐᑦ. ᐅᕝᕙᓘᓐᓃᑦ ᐋᖅᑭᒃᓯᕕᒋᓗᒋᑦ 
ᑲᑉᐳᔾᔨᕖᑦ ᑕᕐᕆᓪᓗᒋᑦ − ᑲᑉᐳᔾᔮᖅᓯᒐᐃᒍᕕᑦ, ᒪᑐᑲᐅᑎᒋᓲᖅ ᑲᑉᐱᔾᔨᕕᒻᒥᒃ.

•  ᖃᐅᔨᒪᑦᑎᐊᕆᑦ ᓱᕈᓰᑦ ᑲᑉᐳᔾᔨᕕᒻᒨᕈᓐᓇᓂᐊᙱᒻᒪᑕ ᐊᑐᖅᑕᐅᔪᓄᑦ, ᓲᕐᓗ 
ᓇᑎᕐᒦᑦᑐᑦ ᐊᓄᕌᖅᑐᓕᐅᑏᑦ ᐅᕝᕙᓘᓐᓃᑦ ᖃᐅᒻᒪᖅᑯᑏᑦ. ᓂᐅᕕᕐᓗᑎᑦ 
ᐅᐃᒍᖏᑕ ᐅᓕᖏᓐᓂᒃ ᓱᕈᓰᑦ ᐊᑦᑐᖅᓯᓂᐊᙱᒻᒪᑕ ᑲᑉᐳᔾᔨᕕᖏᑕ 
ᐅᐃᒍᖏᓐᓂᑦ ᐊᒻᒪᓗ ᑲᑉᐳᔾᔨᕕᓂᑦ.

•  ᓂᐱᑦᑕᔫᕐᓗᒋᑦ ᓇᓕᐊᑐᐃᓐᓇᐃᑦ ᐅᐊᔭᑦ ᓇᑎᕐᒦᑦᑐᑦ ᓈᓐᓂᐊᖏᒻᒪᑕ ᓱᕈᓰᑦ 
ᐅᕝᕙᓘᓐᓃᑦ ᑎᒍᒥᐊᙱᒻᒪᒋᑦ ᓱᕈᓰᑦ.

•  ᖃᐅᔨᒪᑦᑎᐊᕆᑦ ᖃᓄᐃᑦᑖᒐᓗᐊᕐᒪᖔᑕ ᐱᕈᖅᑐᑦ ᐃᓗᐊᓂ ᓯᓚᑖᓂᓗ 
ᐸᐃᕆᕕᑉ.

• ᐊᓂᑎᓪᓗᒋᑦ ᑐᖁᓐᓇᖅᑐᓖᑦ ᐱᕈᖅᑐᑦ ᓱᕈᓰᑦ ᐊᑦᑐᕈᓐᓇᖅᑕᖏᑦ

42(1)
ᓱᕈᓰᑦ ᐅᖅᑰᓴᐅᑎᓂᑦ, ᐃᒥᕐᒧᑦ 
ᓱᓪᓗᓕᖏᓐᓂᑦ, ᑲᑉᐳᔾᔨᕕᓂᓪᓗ 
ᐊᒻᒪᓗ ᐱᕈᖅᑐᓂᑦ ᑐᖁᓐᓇᖅᑐᓕᓐᓂ 
ᓴᐳᔾᔭᐅᓯᒪᔭᕆᐊᓖᑦ.

ᐊᑐᐊᒐᕋᓛᖅ 42(2)
ᑐᖅᑯᐃᓂᖅ ᐃᓅᓕᓴᐅᑎᓂᑦ ᐊᒻᒪᓗ 
ᐋᓐᓂᕈᑕᐅᔪᓐᓇᖅᑐᓂᑦ ᑭᓱᑐᐃᓐᓇᕐᓂᑦ
ᓱᒻᒪᑦ
•  ᓱᕈᓰᑦ ᐱᔪᓐᓇᖁᓇᒋᑦ ᐃᓅᓕᓴᐅᑎᓂᑦ ᑭᓱᑐᐃᓐᓇᕐᓂᑦ − ᐱᖃᓯᐅᑎᓗᒋᑦ 

ᐄᔭᒐᑦ
•  ᖃᐅᔨᒪᓇᑦᑎᐊᖁᓪᓗᒋᑦ ᓱᕈᓰᑦ ᑎᒍᓯᒍᓐᓇᓂᐊᙱᒻᒪᑕ ᑐᖁᓐᓇᑦᑐᓕᓐᓂᒃ 

ᑭᓱᑐᐃᓐᓇᕐᓂᒃ

ᖃᓄᖅ ᑐᑭᖃᕐᒪᖔᑦ
•  ᐊᐅᓚᑦᑎᔨᐅᔪᖅ ᐋᓐᓂᐊᖅᑐᓕᕆᔾᔪᑎᓂᑦ ᐴᖏᓐᓃᑎᑦᑎᔭᕆᐊᓕᒃ, 

ᐊᒻᒪ ᒪᓕᓪᓗᓂ ᒪᓕᒋᐊᓕᖏᓐᓂᑦ ᓇᓗᓇᐃᒃᑯᑕᖓᓂᒃ, ᓲᕐᓗ 
“ᖁᐊᒃᑯᕕᒻᒦᑎᓪᓗᒋᑦ.”

•  ᐊᐅᓚᑦᑎᔨᐅᔪᖅ ᐱᓯᒪᑦᑎᒋᐊᓕᒃ ᑕᒪᐃᓐᓂ ᐋᓐᓂᐊᖅᑐᓄᑦ ᐃᓅᓕᓴᐅᑎᓂᑦ 
ᑮᒃᓯᒪᔪᒦᑎᓪᓗᒋᑦ ᒪᑐᐃᖅᑕᐅᔫᕐᒥ.

•  ᐊᐅᓚᑦᑎᔨᐅᔪᖅ ᑐᖁᓐᓇᖅᑐᓕᓐᓂᑦ ᑮᒃᓯᒪᔪᒦᑎᑦᑎᔭᕆᐊᓕᒃ ᒪᑐᐃᖅᑕᐅᔫᓂ 
ᐃᒡᓗᕈᓯᕐᒥᓘᓐᓃᑦ ᓱᕈᓰᑦ ᐱᔪᓐᓇᓂᐊᙱᒻᒪᒋᑦ.

•  ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᒪᓕᒋᐊᓕᖏᓐᓂᑦ ᓇᓗᓇᐃᒃᑯᑕᖏᓐᓂᑦ 
ᑎᑎᖅᓯᒪᔪᓂᑦ, ᓲᕐᓗ “ᐸᓂᖅᑐᒦᑎᖃᑦᑕᕐᓗᒍ”.

ᖃᓄᖅ
•  ᐋᓐᓂᐊᖅᑐᓄᑦ ᓱᓇᒃᑯᑖᑦ ᐃᓅᓕᓴᐅᑏᑦ ᖁᐊᒃᑯᕕᒻᒦᑎᑕᐅᔭᕆᐊᓖᑦ 

ᑮᒃᓯᒪᓗᒍ, ᓲᕐᓗ ᓂᒃᓯᓄᑦ ᓱᓇᒃᑯᑖᖃᕐᕕᒻᒥ, ᖁᐊᒃᑯᕕᒻᒦᑎᓪᓗᒋᑦ.
•  ᐋᓐᓂᐊᖅᑐᓄᑦ ᓱᓇᒃᑯᑖᑦ ᐃᓅᓕᓴᐅᑏᑦ ᐃᒡᓗᕈᓯᑉ 

ᐆᓇᕐᓂᖓᓃᑎᑕᐅᔭᕆᐊᓖᑦ ᑮᒃᓯᒪᔪᒦᑎᒻᒥᓗᒍ ᐴᖓ.
•  ᐊᓯᔾᔨᕐᓗᒋᑦ ᐋᓐᓂᐊᖅᑐᓄᑦ ᓱᓇᒃᑯᑖᑦ ᐃᓅᓕᓴᐅᑏᑦ ᐅᓪᓗᖏᑦ 

ᐅᖓᑕᐅᔨᓯᒪᔪᑦ ᐱᐅᓂᖏᑕ. ᐃᒋᑐᐃᓐᓇᖏᓪᓗᒋᑦ ᓴᓂᒃᑯᕕᒻᒧᑦ 
ᑯᕕᑎᙱᓪᓗᒋᓪᓘᓐᓂᑦ ᖁᕝᕕᒻᒥ. ᐄᔭᒐᖅᑖᕐᕕᒻᒨᕈᑎᓗᒋᑦ ᐅᕝᕙᓘᓐᓃᑦ 
ᐋᓐᓂᐊᕕᒻᒧᑦ ᐃᒋᑕᐅᑦᑎᐊᓂᐊᕐᒪᑕ.

•  ᖃᐅᔨᒪᑦᑎᐊᕆᑦ ᑭᓱᑦ ᑐᖁᓐᓇᖅᑐᖃᕐᒪᖔᑦ 
ᐋᓐᓂᐊᓕᕈᑕᐅᔪᓐᓇᕐᒪᖔᑕᓘᓐᓃᑦ ᓇᓗᓇᐃᒃᑯᑕᖏᑎᒍᑦ ᖃᐅᔨᔭᒃᓴᐅᔪᑦ.

•  ᐃᖅᑲᐅᒪᒋᑦ, ᓱᕈᓰᑦ ᐋᓐᓂᐊᓕᕈᓐᓇᕐᒪᑕ ᐄᔭᒐᖅᑎᑕᐅᒍᑎᑦ 
ᐱᔭᕆᐊᖃᙱᑕᖏᓐᓂᑦ, ᐊᖏᓗᐊᖅᑐᒥᓪᓘᓐᓃᑦ ᐄᓯᑎᑕᐅᒍᑎᑦ.

•  ᑕᒪᐃᓐᓂ ᓱᓇᒃᑯᑖᑦ ᐋᓐᓂᕈᑕᐅᔪᓐᓇᖅᑐᓖᑦ ᓇᓗᓇᐃᒃᑯᑕᖓᓂᑦ 
ᑮᒃᓯᒪᔪᒦᑎᖃᑦᑕᒃᑭᑦ ᒪᑐᐃᖅᑕᐅᔫᕐᒥᒃ ᐅᕝᕙᓘᓐᓃᑦ ᐃᒡᓗᕈᓯᕐᒥᒃ 
ᐃᖅᑲᓇᐃᔭᖅᑎᓄᑦ ᑭᓯᐊᓂ ᐱᔭᐅᔪᓐᓇᕐᓗᑎᑦ.

•  ᑐᖅᑯᖅᓯᒪᓗᒋ ᐋᓐᓂᐊᖅᑐᓄᑦ ᓱᓇᒃᑯᑖᑦ ᐃᓅᓕᓴᐅᑏᑦ ᐃᓛᒃᑰᖓᓗᒋᑦ 
ᐋᓐᓂᕈᑕᐅᔪᓐᓇᖅᑐᓂᑦ ᑭᓱᑐᐃᓐᓇᕐᓂᑦ.

•  ᐊᓯᔾᔨᕐᓗᒋᑦ ᑭᓱᑐᐃᓐᓇᐃᑦ ᐅᖓᑕᐅᔨᓯᒪᔪᑦ ᐅᓪᓗᖓ ᒪᓕᓪᓗᒍ 
ᐱᐅᒍᓐᓃᕐᓂᑯᑦ. ᓴᓂᒃᑯᕕᒻᒧᑦ ᐃᒋᑐᐃᓐᓇᖃᑦᑕᖏᓪᓗᒋᑦ ᑯᕕᑎᑦᑕᐃᓕᓗᒋᓪᓗ 
ᖁᕝᕕᒻᒥ. ᖃᐅᔨᒋᐊᕐᕕᒋᓗᒋᑦ ᓄᓇᓕᓐᓂ ᒐᕙᒪᒃᑯᑦ ᐊᓪᓚᕝᕕᐊ 
ᖃᐅᔨᓇᓱᓪᓗᑎᑦ ᖃᓄᖅ ᐃᒋᑦᑎᒍᓐᓇᕐᒪᖔᖅᐱᑦ ᐋᓐᓂᕈᑕᐅᔪᓐᓇᖅᑐᓂᑦ 
ᑭᓱᑐᐃᓐᓇᕐᓂᑦ.

42(2)
ᐃᓅᓕᓴᐅᑏᑦ ᓱᓇᒃᑯᑖᖏᑦ, ᑐᖁᓐᓇᖅᑐᓖᑦ 
ᐊᒻᒪᓗ ᐊᔾᔨᐸᓗᖏᑦ ᑭᓱᑐᐃᓐᓇᐃᑦ 
ᑐᖅᑯᖅᑕᐅᔭᕆᐊᓖᑦ ᐴᖅᓯᒪᓗᑎᑦ 
ᓱᓕ ᑮᑕᐅᓯᒪᓗᑎᑦ ᓱᓇᒃᑯᑖᖃᕐᕕᒻᒥ 
ᐃᒡᓗᕈᓯᕐᒥᓘᓐᓃᑦ ᐃᖅᑲᓇᐃᔭᖅᑎᑐᐊᓄᑦ 
ᐊᐃᔭᐅᔪᓐᓇᕐᓗᑎᑦ.

ᐊᑐᐊᒐᕋᓛᖅ 42(3)
ᑐᖅᑯᐃᓂᖅ ᓴᕕᓂᑦ, ᑰᖃᕐᕕᒻᒥ 
ᐊᑐᖅᑕᐅᓲᓂᑦ ᐊᒻᒪᓗ 
ᓴᓗᒻᒪᖅᓴᐃᒍᑎᓂᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᓴᕕᓂᑦ ᐊᓯᖏᓐᓂᓪᓗ ᑰᖃᕐᕕᒻᒥ 

ᐊᑐᖅᑕᐅᓲᓂᑦ ᐱᔪᓐᓇᓂᐊᙱᒻᒪᑕ
• ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᓴᓗᒻᒪᖅᓴᐃᑎᓂᑦ ᐊᑦᑐᖅᓯᒍᓐᓇᓂᐊᙱᒻᒪᑕ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐅᔾᔨᓱᑦᑎᐊᕐᓗᓂ ᑐᖅᑯᐃᔭᕆᐊᓕᒃ ᓴᕕᓂᑦ, ᑰᖃᕐᕕᓐᓂ 

ᐊᑐᖅᑕᐅᓲᓂᑦ, ᐅᓚᒪᐅᑎᓂᑦ, ᓴᓇᕐᕈᑎᓂᑦ, ᑲᑉᐳᔭᖅᑐᓂᑦ ᓴᓇᕐᕈᑎᓂᑦ 
ᐊᒻᒪᓗ ᓴᓗᒻᒪᖅᓴᐃᑎᓂᑦ ᓱᕈᓯᕐᓄᑦ ᐊᑦᑐᖅᑕᐅᔪᓐᓇᖏᓪᓗᑎᑦ.

ᖃᓄᖅ
•  ᖃᐅᔨᒪᑦᑎᐊᕆᑦ ᑕᒪᐃᓐᓂ ᑰᖃᕐᕖᑦ ᐊᒧᔫᖏᑦ ᒪᑐᖏᓪᓗ ᓱᕈᓯᕐᓄᑦ 

ᒪᑐᐃᖅᑕᐅᒍᓐᓇᙱᑦᑐᓂᒃ ᓴᓐᓂᕈᐊᖅᓯᒪᒐᓗᐊᕐᒪᖔᑕ, ᓱᕈᓰᑦ 
ᑰᖃᕐᕕᒻᒨᓲᖑᒍᑎᑦ 

•  ᑐᖅᑯᕐᓗᒋᑦ ᓴᕖᑦ, ᑰᖃᕐᕕᒻᒥ ᐊᑐᖅᑕᐅᓲᑦ, ᐅᓚᒪᐅᑏᑦ, ᓴᓇᕐᕈᑏᑦ, ᑲᑉᐳᔭᖅᑐᑦ 
ᓴᓇᕐᕈᑏᑦ ᐊᒻᒪᓗ ᓴᓗᒻᒪᖅᓴᐃᑏᑦ ᐊᑐᖅᑕᐅᙱᑎᓪᓗᒋᑦ. ᑰᖃᕐᕕᑉ ᓵᖓᓄᑦ 
ᕿᒪᐃᓐᓇᖏᓪᓗᒋᑦ.

• ᓴᓗᒻᒪᓴᐃᔾᔪᑏᑦ ᑮᒃᓯᒪᔪᒦᑎᓪᓗᒋᑦ ᐃᒡᓗᕈᓯᕐᒥᒃ ᒪᑐᐃᖅᑕᔫᒥᓪᓘᓐᓃᑦ.
• ᓱᕈᓰᑦ ᑰᖃᕐᕕᒻᒨᓲᖑᒍᑎᑦ ᖃᐅᔨᒪᑦᑎᐊᕆᑦ ᐅᐊᑦᑎᔭᐅᖏᓐᓇᕋᓗᐊᕐᒪᖔᑕ.
•  ᖃᐅᔨᒪᒋᑦ ᖃᓄᐃᑦᑐᑦ ᓴᓗᒻᒪᖅᓴᐃᑏᑦ ᐋᓐᓂᕈᑕᐅᔪᓐᓇᖅᑐᓂᑦ 

ᓇᓗᓇᐃᒃᑯᑕᖃᕐᒪᖔᑕ.
•  ᐃᓕᓐᓂᐊᑎᓪᓗᒋᑦ ᓱᕈᓰᑦ ᑕᑯᔭᕋᐃᒍᑎᑦ ᐋᓐᓂᕈᑕᐅᔪᓐᓇᖅᑐᑦ 

ᓇᓗᓇᐃᒃᑯᑕᖓᓂᒃ ᑐᑭᖃᕐᒪᑦ, “ᐊᑦᑐᕆᐊᖃᙱᒻᒪᒋᑦ.”
•  ᑕᒪᐃᓐᓂ ᑰᖃᕐᕕᒻᒥ ᓱᓇᒃᑯᑖᑦ, ᓴᕖᑦ ᐊᒻᒪᓗ ᓴᓗᒻᒪᖅᓴᐃᑏᑦ 

ᑎᑭᑕᐅᔭᕆᐊᖃᙱᓚᑦ ᓱᕈᓯᕐᓄᑦ.

42(3)
ᓴᕖᑦ, ᑰᖃᕐᕕᒻᒥ ᐊᑐᖅᑕᐅᓲᑦ ᐊᒻᒪᓗ 
ᓴᓗᒻᒪᖅᓴᐃᑏᑦ ᑐᖅᑯᖅᑕᐅᓯᒪᔭᕆᐊᓖᑦ 
ᓱᕈᓯᕐᓄᑦ ᐱᔭᐅᔪᓐᓇᓂᐊᙱᒻᒪ. 

ᐊᑐᕋᒃᓴᑦ
ᓇᓗᓇᐃᒃᑯᑕᖏᑦ ᐋᓐᓂᕈᑕᐅᔪᓐᓇᖅᑐᑦ

ᓇᓗᓇᐃᒃᑯᑕᖓ ᐊᑦᑕᓇᕐᓂᖓ ᑭᓱᑐᐃᓐᓇᐃᑦ ᐆᑦᑑᑏᑦ

ᖄᕈᓐᓇᖅᑐᑦ ᑖᓐᓇ ᐴᖅ ᖄᕈᓐᓇᖅᑐᖅ ᐆᑕᐅᒍᓂ 
ᐊᒻᒪᖅᑕᐅᒍᓂᓘᓐᓃᑦ. ᓴᕕᕋᔭᑦ 
ᐊᐅᒃᑕᔫᓪᓘᓐᓃᑦ ᐱᔅᓯᒍᓐᓇᖅᑐᑦ 
ᐋᓐᓂᖅᑐᖃᒻᒪᕆᓪᓗᓂ, ᐱᓗᐊᖅᑐᒥᒃ ᐃᔩᑦ 
ᐋᓐᓂᕈᓐᓇᒻᒪᕆᒃᑲᔭᖅᑐᑦ.

• ᐃᒐᒥ ᓴᓗᒻᒪᖅᓴᐃᑏᑦ ᑎᒻᒥᑳᕈᑎᒦᑦᑐᑦ
• ᐊᒥᐊᑦ ᑎᒻᒥᑳᕈᑎᒦᑦᑐᑦ

ᓄᖑᓴᐃᒍᓐᓇᖅᑐᑦ ᑖᓐᓇ ᐆᑦᑎᒍᓐᓇᖅᑐᑦ ᐅᕕᓂᒥᒃ 
ᐅᕝᕙᓘᓐᓃᑦ ᐃᔩᓐᓂᒃ ᐊᑦᑐᖅᑕᐅᒍᓂ, 
ᑐᖅᑯᔮᕐᓂᓘᓐᓃᑦ ᐊᕿᐊᕈᕐᒥᓘᓐᓃᑦ 
ᐄᔭᐅᒍᓂ. 

• ᖁᕝᕕᒻᒥ ᐅᐊᓴᐅᑎ
• ᐃᒐᓄᑦ ᐅᐊᓴᐅᑏᑦ
• ᐲᖅᓴᐅᑏᑦ

ᐃᑭᑲᓪᓚᒍᓐᓇᖅᑐᖅ ᑖᓐᓇ, ᐳᓪᓚᖏᓪᓘᓐᓃᑦ, ᐃᑭᓴᕋᐃᑦᑐᑦ 
ᐆᓇᖅᑐᑉ ᓴᓂᐊᓃᒃᑯᓂ, ᐃᑯᒪᔪᑉ 
ᓴᓂᐊᓃᒃᑯᓂ ᐅᕝᕙᓘᓐᓃᑦ ᐊᐅᒪᑉ 
ᓴᓂᐊᓃᒃᑯᓂ. 

• ᓂᐱᑎᕈᑏᑦ
• ᒑᓯ
• ᐃᓚᖏᑦ ᐃᒡᓗᒥᐅᑕᓄᑦ ᕿᕐᓕᖅᓴᐅᑏᑦ

ᑐᖁᓐᓇᖅᑐᑦ ᐊᓗᒃᑕᐅᒍᑎᑦ, ᓂᕆᔭᐅᒍᑎᑦ, 
ᐃᒥᖅᑕᐅᒍᑎᑦ, ᐅᕝᕙᓘᓐᓃᑦ ᓇᐃᔭᐅᒍᑎᑦ 
ᐃᓚᖏᑦ ᐋᓐᓂᐊᓕᕈᑕᐅᔪᓐᓇᖅᑐᑦ 
ᑐᖁᔾᔪᑕᐅᔪᓐᓇᑐᓪᓘᓐᓃᑦ

•  ᑕᒻᒪᕈᑎᑦ ᐃᓅᓕᓴᐅᑎᓂᑦ, ᐅᕝᕙᓘᓐᓃᑦ 
ᐃᓅᓕᑎᒥᒃ ᐱᑎᑕᐅᓗᐊᖅᑐᑦ

ᐊᑐᐊᒐᕋᓛᖅ 42(4)
ᖃᓄᐃᒋᐊᖃᕐᓂᖏᑦ ᖁᑭᐅᑏᑦ 
ᓴᒃᑯᐃᓪᓗ ᐊᖏᕐᕋᒥ ᐸᐃᕆᕕᓕᓐᓂ
ᓱᒻᒪᑦ
•  ᓱᕈᓰᑦ ᓴᐳᔾᔭᐅᖁᓪᓗᒋᑦ ᐊᖏᕐᕋᕆᔭᐅᔪᒥ ᐸᐃᕆᕕᒻᒨᓲᑦ ᐋᓐᓂᓂᐊᙱᒻᒪᑕ 

ᖁᑭᐅᑎᓄᑦ ᓴᒃᑯᓄᓪᓗ 

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᑕᐃᒃᑯᓄᖓ ᐊᖏᕐᕋᒥ ᐸᐃᕆᕕᓕᓐᓄᑦ. 

ᖁᑭᐅᑎᑕᖃᕈᓂ ᐊᖏᕐᕋᒥ ᐸᐃᕆᕕᒻᒥ, ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᕆᐊᓕᒃ ᓴᒃᑯᖃᙱᒃᑲᓗᐊᕐᒪᖔᑕ ᖁᑭᐅᑏᑦ ᑮᒃᓯᒪᔪᒦᓪᓗᑎᑦ 
ᖁᑭᐅᑎᒃᑯᕕᒻᒥ.

•  ᓴᒃᑯᑕᖃᕈᓂ ᐊᖏᕐᕋᒥ ᐸᐃᕆᕕᒻᒥ, ᐊᐅᓚᑦᑎᔨᐅᔪᖅ ᑮᒃᓯᒪᔪᒦᑎᑦᑎᔭᕆᐊᓕᒃ, 
ᑭᓯᐊᓂᓕ ᑕᐃᑲᓂᒃᓴᐃᓐᓇᐅᙱᑦᑐᖅ ᖁᑭᐅᑎᒃᑯᕕᒻᒥ.

•  ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᑕᒪᐃᓐᓂᑦ ᐱᖁᔭᖅᑎᒍᑦ 
ᖃᓄᐃᓕᐅᕆᐊᖃᕈᑎᖏᓐᓂᑦ ᖁᑭᐅᑏᑦ ᐱᓪᓗᒋᑦ.

42(4)
ᖁᑭᐅᑏᑦ ᐊᖏᕐᕋᒥ ᐸᐃᕆᕕᒻᒦᒍᓐᓇᖅᑐᑦ 
ᐊᒻᒪᓗ ᑮᒃᓯᒪᔪᒦᒋᐊᓖᑦ ᖁᑭᐅᑎᒃᑯᕕᒻᒥ, 
ᐃᓛᒃᑰᖓᑎᑕᐅᓗᑎᑦ ᓴᒃᑯᖏᑦ.

ᐊᑐᐊᒐᕋᓛᖅ 43(1)
ᓯᒡᒐᓕᐊᖅᑐᕆᐊᖃᙱᓐᓂᖅ
ᓱᒻᒪᑦ
•  ᓱᕈᓰᑦ ᓴᐳᔾᔭᐅᓂᐊᕐᒪᑕ, ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᙱᑦᑑᒐᓗᐊᓪᓗ 

ᐱᓕᕆᔩᑦ ᐱᔫᖅᑐᒧᑦ ᓯᒡᒐᓕᐊᒦᙶᖅᑐᒥᒃ
•  ᖃᐅᔨᒪᓇᑦᑎᐊᖁᓪᓗᒍ ᐃᓐᓇᐃᑦ ᑕᑯᔭᐅᖃᑦᑕᓂᐊᕐᒪᑕ 

ᖃᓄᐃᙱᑦᑑᓇᓱᓪᓗᑎᑦ ᐃᓕᖅᑯᓯᖃᕐᒪᑕ ᐃᔾᔪᐊᖅᑕᐅᔪᒥᓇᖅᑐᒥᒃ

ᖃᓄᖅ ᑐᑭᖃᕐᒪᖔᖅ
•  ᐃᓄᒃ ᓯᒡᒐᓕᐊᖅᑐᕆᐊᖃᙱᑦᑐᖅ ᑕᕝᕚᑲᑐᕆᐊᖃᙱᑐᕐᓗ 

ᖃᓄᐃᑦᑐᑐᐃᓐᓇᕐᒥᒃ, ᑕᒧᐊᑦᑐᐊᕐᓗᑎᓪᓘᓐᓃᑦ, ᓇᒥᑐᐃᓐᓇᖅ ᐸᐃᕆᕕᒻᒥ 
ᖃᖓᓕᒫᒃᑯᑦ, ᐃᑲᕐᕋᖏᑦ ᒪᑐᓯᒪᒐᓗᐊᖅᑎᓪᓗᒋᑦ.

•  ᐃᓄᒃ ᐋᙵᔮᕐᓇᖅᑐᑐᕆᐊᖃᙱᑦᑐᖅ ᐸᐃᕆᕕᒻᒥ ᖃᖓᓕᒫᒃᑯᑦ, ᐃᑲᕐᕋᖏᑦ 
ᒪᑐᓯᒪᒐᓗᐊᖅᑎᓪᓗᒍ.

•  ᖃᐅᔨᒪᑦᑎᐊᕆᑦ ᒪᓕᒃᑲᓗᐊᕐᒪᖔᖅᐱᑦ ᑕᕝᕚᑲ ᐊᐅᓚᑕᐅᓂᖏᓐᓄᑦ 
ᐱᖁᔭᕐᒥᒃ ᐊᒻᒪᓗᑦᑕᐅᖅ ᒪᓕᒋᐊᖃᕐᒥᔪᑦ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ. 

ᖃᓄᖅ
•  ᖃᐅᔨᒪᑦᑎᐊᕆᑦ ᓯᒡᒐᓕᐊᖅᑐᕐᕕᐅᙱᒃᑲᓗᐊᕐᒪᖔᖅ ᐅᕝᕙᓘᓐᓃᑦ 

ᑕᕝᕚᑲᓕᖕᓂᑦ ᐊᑐᖅᑐᖃᙱᒃᑲᓗᐊᕐᒪᖔᖅ, ᐱᖃᓯᐅᑎᓗᒋᑦ ᑕᒧᐊᑦᑐᐊᑦ, 
ᐸᐃᕆᕕᒻᒥ ᖃᖓᓕᒫᒃᑯᑦ, ᐃᑲᕐᕋᖏᑦ ᒪᑐᓯᒪᒐᓗᐊᖅᑎᓪᓗᒋᑦ. ᐱᖃᓯᐅᔾᔨᕗᑦ, 
ᐃᓐᓇᐃᑦ, ᐃᓐᓇᑐᖃᐃᓪᓗ. ᖃᖓᓕᒫᒃᑯᑦ ᓯᒡᒐᓕᐊᖅᑐᖅᑐᖃᕆᐊᖃᙱᑦᑐᖅ.

•  ᖃᐅᔨᒪᑦᑎᐊᕆᑦ ᐋᙵᔮᕐᓇᖅᑐᑐᖅᑐᖃᙱᒃᑲᓗᐊᕐᒪᖔᖅ ᐸᐃᕆᕕᒻᒥ 
ᖃᖓᓕᒫᒃᑯᑦ, ᐃᑲᕐᕋᖏᑦ ᒪᑐᓯᒪᒐᓗᐊᖅᑎᓪᓗᒋᑦ.

•  ᐃᖅᑲᓇᐃᔭᖅᑎᐅᔪᖅ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᙱᑦᑐᖅ ᐱᓕᕆᔨᐅᔪᖅ 
ᓯᒡᒐᓕᐊᖅᑐᓲᖑᒍᓂ: 

 –  ᓯᒡᒐᓕᐊᖅᑐᕐᕕᖃᖅᑎᓪᓗᒍ ᐸᐃᕆᕕᑉ ᓯᓚᑖᓂ ᐱᖓᓱᑦ ᒦᑕ 
ᐅᖓᓯᓐᓂᖃᖅᑐᒥᒃ ᐃᓯᕐᕕᒻᒥ ᐊᓂᕕᒻᒥᓘᓐᓃᑦ (ᓲᕐᓗ ᒪᔪᕋᐅᑎᑦ 
ᐃᓱᐊᓂ ᐅᕝᕙᓘᓐᓃᑦ ᑲᐃᓪᓗᐊᕈᑏᑦ ᐊᖅᑯᑎᖏᑕ ᐃᓱᐊᓂ) ᐊᒻᒪᓗ 
ᑕᐅᑐᑦᑕᐅᙱᓪᓗᑎᑦ ᓱᕈᓯᕐᓄᑦ; ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᐊᒡᒐᖏᑦ 
ᐅᐊᓴᖃᑦᑕᕋᓗᐊᕐᒪᖔᕐᒥᒋᑦ 

 –  ᓯᒡᒐᓕᐊᖅᑐᕇᖅᑎᓪᓗᒍ ᐊᒻᒪᓗ ᓯᕗᓂᐊᒍᑦ ᓱᕈᓯᕐᓂᑦ ᐱᖃᑎᖃᕐᓂᐊᕈᓂ 
ᓂᖅᑎᐅᕐᓂᐊᕈᓂᓘᓐᓃᑦ.

43(1)
ᓯᒡᒐᓕᐊᖅᑐᕆᐊᖃᙱᑦᑐᖅ ᐸᐃᕆᕕᒻᒥ 
ᓇᒥᑐᐃᓐᓇᓗᒃᑖᖅ ᓱᕈᓯᕐᓄᑦ 
ᐊᑐᖅᑕᐅᓲᕐᒥᒃ.

ᐊᑐᐊᒐᕋᓛᖅ 43(2)
ᓯᒡᒐᓕᐊᖅᑐᕆᐊᖃᙱᑦᑐᑦ 
ᓂᕿᓕᐅᖅᑎᓪᓗᒋᑦ ᐊᖏᕐᕋᒥ 
ᐸᐃᕆᕕᓐᓂ
ᓱᒻᒪᑦ
•  ᓱᕈᓰᑦ ᓴᐳᔾᔭᐅᓂᐊᕐᒪᑕ, ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᙱᑦᑑᒐᓗᐊᓪᓗ 

ᐱᓕᕆᔩᑦ ᐱᔫᖅᑐᒧᑦ ᓯᒡᒐᓕᐊᒦᙶᖅᑐᒥᒃ
•  ᖃᐅᔨᒪᓇᑦᑎᐊᖁᓪᓗᒍ ᐃᓐᓇᐃᑦ ᑕᑯᔭᐅᖃᑦᑕᓂᐊᕐᒪᑕ 

ᖃᓄᐃᙱᑦᑑᓇᓱᓪᓗᑎᑦ ᐃᓕᖅᑯᓯᖃᕐᒪᑕ ᐃᔾᔪᐊᖅᑕᐅᔪᒥᓇᖅᑐᒥᒃ
• ᖃᓂᕐᒥᒃ ᖁᐱᕐᕈᑦ ᓂᕿᒨᕐᓂᐊᙱᒻᒪᑕ

ᖃᓄᖅ ᑐᑭᖃᕐᒪᖔᖅ
•  ᐃᓄᒃ ᓯᒡᒐᓕᐊᖅᑐᕆᐊᖃᙱᑦᑐᖅ ᑕᕝᕚᑲᑐᕆᐊᖃᙱᑐᕐᓗ 

ᖃᓄᐃᑦᑐᑐᐃᓐᓇᕐᒥᒃ, ᑕᒧᐊᑦᑐᐊᕐᓗᑎᓪᓘᓐᓃᑦ, ᓇᒥᑐᐃᓐᓇᖅ ᐊᖏᕐᕋᒥ 
ᐸᐃᕆᕕᒻᒥ ᖃᖓᓕᒫᒃᑯᑦ, ᐃᑲᕐᕋᖏᑦ ᒪᑐᓯᒪᒐᓗᐊᖅᑎᓪᓗᒋᑦ.

•  ᐃᓄᒃ ᐋᙵᔮᕐᓇᖅᑐᑐᕆᐊᖃᙱᑦᑐᖅ ᐊᖏᕐᕋᒥ ᐸᐃᕆᕕᒻᒥ ᖃᖓᓕᒫᒃᑯᑦ, 
ᐃᑲᕐᕋᖏᑦ ᒪᑐᓯᒪᒐᓗᐊᖅᑎᓪᓗᒍ.

• ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐊᖏᕐᕋᒥ ᐸᐃᕆᕖᑦ ᐊᐅᓚᑦᑎᔨᖏᓐᓄᑦ.
•  ᓯᒡᒐᓕᐊᖅᑐᕆᐊᖃᙱᑦᑐᑦ ᐊᖏᕐᕋᒥ ᐸᐃᕆᕕᒻᒥ ᓱᕈᓯᑕᖃᖅᑎᓪᓗᒍ, 

ᐊᑐᐊᒐᕋᓛᖅ ᐱᓕᕆᐊᖃᓗᐊᙳᐊᖅᑐᑦ ᓂᖅᑎᐅᓂᕐᒥᒃ ᐃᑲᕐᕋᖏᑦ 
ᒪᑐᓯᒪᓕᖅᑎᓪᓗᒋᑦ.

•  ᐊᐅᓚᑦᑎᔨᐅᔪᖅ ᓂᖅᑎᐅᕈᓂ ᐸᐃᕆᓂᐊᖅᑎᓪᓗᒍ ᖃᐅᑎᓪᓗᒍ, 
ᐅᖓᑖᓄᓪᓘᓐᓃᑦ, ᐊᐅᓚᑦᑎᔨᐅᔪᖅ ᓯᒡᒐᓕᐊᖅᑐᕆᐊᖃᙱᑦᑐᖅ 
ᓂᖅᑎᐅᑎᓪᓗᒍ. 

ᖃᓄᖅ
•  ᖃᐅᔨᒪᑦᑎᐊᕆᑦ ᓯᒡᒐᓕᐊᖅᑐᖅᑐᖅᑐᖃᙱᒃᑲᓗᐊᕐᒪᖔᖅ ᐅᕝᕙᓘᓐᓃᑦ 

ᑕᕝᕚᑲᓕᓐᓂᒃ ᐱᔪᖃᙱᒃᑲᓗᐊᕐᒪᖔᖅ, ᐱᖃᓯᐅᑎᓗᒋᑦ ᑕᒧᐊᑦᑐᐊᑦ, 
ᐊᖏᕐᕋᒥ ᐸᐃᕆᕕᒻᒥ ᓱᕈᓰᑦ ᐸᖅᑭᕕᖓᓂ. ᐱᖃᓯᐅᔾᔨᔪᖅ ᐊᖏᕐᕋᓕᒫᖏᓐᓂᒃ 
ᐊᑐᖅᑕᐅᙱᑦᑐᑦ ᐃᓕᓐᓂᐊᓕᓵᖅᓴᑐᓕᕆᓂᕐᒧᑦ ᐱᓕᕆᐊᕐᒥᒃ ᐊᐅᓚᑦᑎᓗᓂ.

•  ᖃᐅᔨᒪᑦᑎᐊᕆᑦ ᑭᓇᑐᐃᓐᓇᖅ ᐋᙵᔮᕐᓇᖅᑐᑐᖅᑐᖃᙱᒃᑲᓗᐊᕐᒪᖔᖅ 
ᐊᖏᕐᕋᒥ ᐸᐃᕆᕕᒻᒥ ᓱᕈᓰᑦ ᐸᖅᑭᕕᖓᓂ. ᐱᖃᓯᐅᔾᔨᔪᖅ ᐊᖏᕐᕋᓕᒫᖏᓐᓂᒃ 
ᐊᑐᖅᑕᐅᙱᑦᑐᑦ ᐃᓕᓐᓂᐊᓕᓵᖅᓴᑐᓕᕆᓂᕐᒧᑦ ᐱᓕᕆᐊᕐᒥᒃ ᐊᐅᓚᑦᑎᓗᓂ.

• ᓯᒡᒐᓕᐊᖅᑐᓲᖑᒍᕕᑦ: 
 –  ᓯᓚᒥ ᐃᒡᓗᕕᑦ ᓯᒡᒐᓕᐊᖅᑐᖃᑦᑕᕐᓗᑎᑦ ᐊᒻᒪᓗ ᐊᐱᕆᓗᒍ 

ᐃᓇᖐᔨᒃᓴᐃᑦ ᐅᐊᑦᑎᖁᓗᒍ ᓱᕈᓯᕐᓂᑦ. ᐊᓂᑲᐃᓐᓇᓵᕆᐊᖃᙱᑦᑐᑎᑦ 
ᓯᒡᒐᓕᐊᖅᑐᕆᐊᖅᑐᕐᓗᑎᑦ ᓱᕈᓰᑦ ᐅᐊᑦᑎᔭᐅᓂᐊᙱᒃᑯᑎᑦ,

 –  ᓯᓚᒥ ᓯᒡᒐᓕᐊᖅᑐᕆᐊᖃᙱᑦᑐᑎᑦ ᐅᐊᑦᑎᑎᓪᓗᑎᑦ ᓱᕈᓯᕐᓂᑦ 
ᐊᓃᖅᑎᓪᓗᒋᑦ ᓱᕈᓰᑦ ᐊᓃᕐᕕᖏᑦ ᐃᖅᑲᓇᐃᔭᕐᕕᐅᒥᒻᒪᑕ,

 –  ᖃᐅᔨᒪᑦᑎᐊᕆᑦ ᐅᐊᓴᕋᓗᐊᕐᒪᖔᖅᐱᒋᑦ ᐊᒡᒐᑎᑦ ᓯᒡᒐᓕᐊᖅᑐᕇᕋᐃᒍᕕᑦ 
ᐊᒻᒪᓗ ᓱᕈᓯᕐᓂᑦ ᐊᑦᑐᖅᓯᓚᐅᙱᓂᕐᓂᑦ ᓂᖅᑎᐅᕆᐊᓯᓚᐅᙱᓂᓐᓂᓗ. 

43(2)
ᐃᖅᑲᓇᐃᔭᖅᑎᐅᔪᖅ ᐊᖏᕐᕋᕐᒥ 
ᐸᐃᕆᕕᒻᒥ ᓯᒡᒐᓕᐊᖅᑐᕆᐊᖃᙱᒻᒥᔪᖅ 
ᓂᖅᑎᐅᑎᓪᓗᒍ ᐅᕝᕙᓘᓐᓃᑦ ᓱᕈᓯᕐᒥᒃ 
ᓴᕐᓕᐊᑎᓪᓗᒍ. 

ᐊᑐᖁᔭᐅᔪᖅ
ᓯᒡᒐᓕᐊᖅᑐᕐᓂᖅ ᐊᖏᕐᕋᒥ ᐸᐃᕆᕕᒻᒥ 
ᐃᑲᕐᕋᑦ ᓯᓚᑖᓂ
ᓱᒻᒪᑦ
•  ᑐᓴᖅᑎᑕᐅᖁᓪᓗᒋᑦ ᐊᖓᔪᖅᑳᕆᔭᐅᔪᑦ ᓯᒡᒐᓕᐊᖅᑐᖅᑐᖃᓲᖑᓂᖓᓂᒃ 

ᐊᖏᕐᕋᒥ ᐸᐃᕆᕕᒻᒥ ᐸᐃᕆᕕᒃ ᒪᑐᓯᒪᑎᓪᓗᒍ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑐᓴᖅᑎᑦᑎᔭᕆᐊᓕᒃ ᐊᖓᔪᖅᑳᕆᔭᐅᔪᓂᑦ 

ᑕᕝᕚᑲᓕᒃᑐᖅᑐᖃᓲᖑᓂᖓᓂᑦ, ᐱᖃᓯᐅᑎᓗᒍ ᑕᒧᐊᑦᑐᐊᓲᖑᒍᑎᑦ, ᐊᖏᕐᕋᒥ 
ᐃᑲᕐᕋᖏᑕ ᓯᓚᑖᓂ ᐊᖏᕐᕋᒥ ᐸᐃᕆᕖᑦ ᒪᑐᓯᒪᓕᖅᑎᓪᓗᒍ.

ᐊᑐᖁᔭᐅᔪᖅ
ᐊᐅᓚᑦᑎᔨᐅᔪᖅ ᐊᖏᕐᕋᒥ ᐸᐃᕆᕕᒻᒥ 
ᑐᓴᖅᑎᑦᑎᔭᕆᐊᓕᒃ ᐊᖓᔪᖅᑳᕆᔭᐅᔪᓂᑦ 
ᐸᐃᕆᕕᓕᐊᖅᐸᑦᑐᓂᑦ 
ᑕᕝᕚᑲᑐᕈᓐᓇᑎᑦᑎᓂᖓᓂᒃ ᐸᐃᕆᕕᒃ 
ᒪᑐᓯᒪᑎᓪᓗᒍ. 

ᐃᓚᖓ 16
ᑐᐊᕕᕐᓇᖅᑐᓕᕆᔾᔪᑏᑦ ᐊᐅᓚᓃᓪᓗ 

16-1

ᐃᓚᖓ 16
ᑐᐊᕕᕐᓇᖅᑐᓕᕆᔾᔪᑏᑦ ᐊᐅᓚᓃᓪᓗ 
ᑖᓐᓇ ᐃᓚᖓ ᓇᓗᓇᐃᔭᐃᔪᖅ ᖃᓄᐃᓕᐅᕆᐊᖃᕐᒪᖔᑕ ᐊᐅᓚᑦᑎᔩᑦ 
ᐅᐸᓕᖓᐃᖅᓯᒪᖁᓪᓗᒋᑦ ᑐᐊᕕᕐᓇᖅᑐᖃᓕᖅᐸᑦ, ᐱᖃᓯᐅᑎᓗᒋᑦ:

• ᑐᐊᕕᕐᓇᖅᑐᓕᕆᔾᔪᑎᓂᒃ ᐱᓯᒪᑦᑎᓗᓂ
• ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᒋᐊᖃᓕᕈᑎᑦ ᐸᕐᓇᐅᑎᖃᕐᓗᓂ
• ᐆᑦᑐᕋᖃᑦᑕᕐᓗᑎᑦ ᐃᑭᑦᑐᖃᓕᖅᑎᓪᓗᒍ ᖃᓄᐃᓕᐅᕆᐊᖃᕐᓂᕐᒥᒃ
• ᒪᓕᓪᓗᒋᑦ ᐃᓕᖅᑯᓯᕆᔭᐅᓲᕐᓂᑦ ᓱᕈᓯᖅ ᐋᓐᓂᖅᑐᒥᓂᐅᒍᓂ
•  ᐅᓪᓗᓕᒨᖓᑎᑦᑎᓗᓂ ᑐᐊᕕᕐᓇᖅᑐᖃᓕᖅᑎᓪᓗᒍ ᐅᖄᓚᕕᐅᔭᕆᐊᓖᑦ 

ᑎᑎᖅᓯᒪᓂᖏᓐᓂᑦ

16

ᐊᑐᐊᒐᕋᓛᖅ 44(1)
ᐃᑭᑦᑕᐃᓕᓂᕐᒧᑦ  
ᓱᓇᒃᑯᑖᑦ ᖃᑦᑎᕆᔾᔪᑏᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐸᐃᕆᕕᒃ ᓈᒻᒪᑦᑐᓂᒃ ᖁᖁᐊᕈᑎᖃᕋᓗᐊᕐᒪᖔᑦ
• ᖃᐅᔨᒪᓇᑦᑎᐊᖁᓪᓗᒍ ᐸᐃᕆᕕᒃ ᓈᒻᒪᑦᑐᓂᒃ ᖃᑦᑎᕆᔾᔪᑎᖃᕋᓗᐊᕐᒪᖔᖅ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᒪᓕᒋᐊᓕᒃ ᑲᓇᑕᒥ ᐃᒡᓗᐃᑦ ᐊᑦᑕᓇᖅᑕᐃᓕᓂᖏᓐᓄᑦ, 

ᑲᓇᑕᒥ ᐃᑭᑦᑕᐃᓕᓂᕐᒧᑦ ᒪᓕᒐᖏᑦ, ᐊᒻᒪᓗ ᓇᓕᐊᑐᐃᓐᓇᐃᑦ ᓄᓇᓕᓐᓂ 
ᒪᓕᒐᕋᓛᑦ ᐊᒥᓲᒋᐊᖃᕐᓂᖏᓐᓂᑦ ᓱᑯᑦᑎᐊᓃᒋᐊᖃᕐᓂᖏᓪᓗ ᖁᖁᐊᕈᑏᑦ 
ᐊᒻᒪᓗ ᖃᑦᑎᕈᑏᑦ.

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒋᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ 
ᐊᒻᒪᓗ ᖃᑦᑎᕆᔩᑦ ᖃᐅᔨᓴᖅᑎᖓ ᖃᐅᔨᓴᖃᑦᑕᓂᐊᖅᑐᑦ ᖁᖁᐊᕈᑎᓂᑦ 
ᐊᒻᒪᓗ ᖃᑦᑎᕈᑎᓂᑦ. ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ ᖃᐅᔨᓴᖅᑎ 
ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᖅ 2(7) 

ᖃᓄᖅ
•  ᕼᐊᒻᓚᒃᑯᑦ ᖃᐅᔨᒋᐊᕐᕕᒋᓗᒋᑦ, ᓄᓇᓕᐸᐅᔭᒃᑯᓘᓐᓃᑦ ᓄᓇᓕᓐᓂ 

ᒪᓕᒐᕋᓛᖅᑕᖃᕐᒪᖔᖅ ᖁᖁᐊᕈᑎᓄᑦ ᖃᑦᑎᕈᑎᓄᓪᓗ.
•  ᖃᐅᔨᓴᑦᑎᐊᕐᓗᑎᑦ ᐸᐃᕆᕕᒃ ᖁᖁᐊᕈᑎᖃᑦᑎᐊᕋᓗᐊᕐᒪᖔᖅ 

ᖃᑦᑎᕈᑎᓂᓪᓗ, ᒪᓕᓪᓗᒋᑦ ᐃᒡᓗᐃᑦ ᐊᑦᑕᓇᖅᑕᐃᓕᓂᖏᓐᓄᑦ, ᑲᓇᑕᒥ 
ᐃᑭᑦᑕᐃᓕᓂᕐᒧᑦ ᒪᓕᒐᖏᑦ, ᐊᒻᒪᓗ ᓇᓕᐊᑐᐃᓐᓇᐃᑦ ᓄᓇᓕᓐᓂ ᒪᓕᒐᕋᓛᑦ.

• ᖃᐅᔨᓴᑦᑎᐊᕐᓗᑎᑦ ᐱᔪᓐᓇᕋᓗᐊᕐᒪᖔᑕ.
• ᖃᑦᑎᕈᑏᑦ ᐊᕐᕌᒍᑕᒫᑦ ᐋᖅᑭᐅᒪᑎᑕᐅᒃᑲᖃᑦᑕᒃᑭᑦ.
• ᖃᐅᔨᒪᒋᑦ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᑕ ᐊᑐᕐᓗᑎᑦ ᖃᑦᑎᕈᑎᓂᑦ.
•  ᐊᑐᖁᔭᐅᓪᓚᕆᒃᐳᕐᓕ ᐸᐃᕆᕖᑦ ᐋᖅᑮᓯᒪᒍᑎᑦ ᐳᓪᓚᒥᒃ ᑎᐱᖃᙱᑦᑐᒥᒃ 

ᐱᑕᖃᓕᕐᓂᕈᓂ ᖃᐅᔨᓴᐅᑎᖃᕋᓗᐊᕐᒪᖔᖅ.
•  ᐋᖅᑭᒃᓱᐃᓗᑎᑦ ᒪᓕᑦᑕᐅᔭᕆᐊᓕᓐᓂᒃ ᐃᖅᑲᓇᐃᔭᖅᑏᑦ 

ᒪᓕᖃᑦᑕᕋᔭᖅᑕᖏᓐᓂᑦ ᖁᖁᐊᕈᑏᑦ ᐅᕝᕙᓘᓐᓃᑦ ᐳᓪᓚᓄᑦ 
ᑎᐱᖃᙱᑦᑐᓄᑦ ᖁᖁᐊᕈᑏᑦ ᖁᖁᐊᓕᕐᓂᕈᑎᑦ:

 –  ᐋᖅᑭᒃᓱᐃᓗᑎᑦ ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᓗᓂ 
ᒪᓕᑦᑕᐅᔭᕆᐊᓕᓐᓂᒃ.

 –  ᐳᓪᓚᑦ ᑎᐱᖃᙱᑦᑐᑦ ᐃᒡᓗᒨᖅᑲᓕᖅᑎᓪᓗᒍ ᖁᖁᐊᕈᑎᖓ ᓂᓪᓕᕈᓂ, 
ᐊᓂᑲᐅᑎᒋᓗᓯ ᐸᐃᕆᕕᒻᒥ.

 –  ᖁᖁᐊᕈᑎ ᖁᖁᐊᕈᓂ, ᐃᓱᒪᓕᐅᕐᓗᑎᑦ ᐊᓂᒋᐊᖃᕐᒪᖔᔅᓯ 
ᖃᐅᔨᓴᓚᐅᖅᑎᓪᓗᓯ. (ᓂᐊᖅᑲᐅᔭᖅ ᓯᕋᒃᑯᓂ ᐊᓂᒋᐊᖃᕋᔭᙱᓚᔅᓯ.) 

•  ᐃᓚᖏᑦ ᐳᓪᓚᑦ ᑎᐱᖃᙱᑦᑐᑦ ᐃᒡᓗᒨᖅᑲᑎᓪᓗᒋᑦ ᖁᖁᐊᕈᑏᑦ 
ᐊᒥᐊᖓ ᓴᖅᑭᔮᖅᑐᖅ ᐊᓯᔾᔨᓲᖅ ᐳᓪᓚ ᐃᒡᓗᒨᖅᑲᑎᓪᓗᒍ. ᖃᐅᑕᒫᑦ 
ᑕᑯᓂᐊᖃᑦᑕᕐᓗᒋ ᐊᒥᐊᖓ ᐊᓯᔾᔨᖅᓯᒪᙱᒃᑲᓗᐊᕐᒪᖔᖅ.

•  ᖁᖁᐊᕈᑎ ᐳᔫᕐᒧᑦ ᐊᒻᒪᓗ ᐳᓪᓚᒧᑦ ᖁᖁᐊᕈᑏᑦ ᑲᑉᐳᑎᓯᒪᔭᕆᐊᓖᑦ. 
ᕚᑕᓖᖏᑦ ᖃᐅᔨᓴᖃᑦᑕᕐᓗᒋᑦ ᐱᖓᓲᔪᖅᑐᑦ ᑕᖅᑮᑦ ᐊᓂᒍᕋᐃᑉᐸᑕ.

•  ᐊᐱᕆᓗᒍ ᓱᕈᓯᓛᓕᕆᓂᕐᒧᑦ ᑲᒪᔨ ᐅᕝᕙᓘᓐᓃᑦ ᖃᑦᑎᕆᔨᒃᑯᑦ 
ᐃᑲᔪᖅᑕᐅᔭᕆᐊᖃᕐᓂᕈᕕᑦ.

44(1)
ᐳᔫᕐᒧᑦ ᖁᖁᐊᕈᑏᑦ ᐊᒻᒪᓗ 
ᖃᑦᑎᕆᔾᔪᑏᑦ ᐸᐃᕆᕕᒻᒦᒋᐊᓖᑦ 
ᒪᓕᓪᓗᒋᑦ ᓇᓕᐊᑐᐃᓐᓇᐃᑦ 
ᐃᒡᓗᐃᑦ ᐊᑦᑕᓇᖅᑕᐃᓕᒪᒍᑎᖏᑦ 
ᐃᑭᑦᑕᐃᓕᓂᕐᒧᓪᓗ 
ᐊᑦᑕᓇᖅᑕᐃᓕᒪᒍᑎᖏᑦ ᐅᕝᕙᓘᓐᓃᑦ 
ᓄᓇᓕᓐᓂ ᒐᕙᒪᒃᑯᑦ ᒪᓕᒐᖏᑦ ᒪᓕᓪᓗᒋᑦ 
ᐸᐃᕆᕕᒻᒦᑎᑕᐅᓗᑎᑦ.

ᐊᑐᐊᒐᕋᓛᖅ 44(2)
ᐅᖄᓚᐅᑎ ᐊᒻᒪᓗ  
ᐋᓐᓂᖅᑐᓄᑦ ᑲᒪᔾᔪᑏᑦ
ᓱᒻᒪᑦ
•  ᐸᐃᕆᕕᒃ ᐅᖄᓚᐅᑎᖃᖁᓪᓗᒍ ᐱᔪᓐᓇᖅᑐᒥᒃ ᑐᐊᕕᕐᓇᖅᑐᖃᓕᕈᓂ 

ᐊᑐᖅᑕᐅᒐᔭᕐᒪᑦ
•  ᐸᐃᕆᕕᒃ ᐋᓐᓂᖅᑐᓄᑦ ᑲᒪᔾᔪᑎᖃᖁᓪᓗᒍ, ᐋᓐᓂᖅᑐᓄᑦ ᑲᒪᔾᔪᑏᑦ 

ᑎᑎᕋᖅᓯᒪᓂᖏᑦ ᒪᓕᒐᑦ, ᐋᓐᓂᖅᑐᖃᑲᓪᓚᒃᑯᓂ ᐊᑐᖅᑕᐅᒐᔭᕐᒪᑕ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᐸᐃᕆᕕᐅᔪᖅ 

ᐅᖄᓚᐅᑎᖃᕋᓗᐊᕐᒪᖔᖅ ᐊᒻᒪᓗ ᐅᖄᓚᐅᑎ ᐱᔪᓐᓇᕐᓗᓂ.
•  ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᐸᐃᕆᕕᒃ ᐋᓐᓂᖅᑐᓄᑦ 

ᑲᒪᔾᔪᑎᖃᕋᓗᐊᕐᒪᖔᖅ ᒪᓕᒐᖏᓪᓗ ᒪᓕᑦᑐᑦ ᑐᑭᒧᐊᕈᑎᖏᓐᓂᑦ 
ᓇᓗᓇᐃᒃᑯᑎᓕᑉ ᐃᓕᓴᐃᔨᑉ ᐋᓐᓂᖅᑐᓄᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᖅ (ᓲᕐᓗ ᓴᐃᓐᑦ ᔮᓐᔅ ᑐᐊᕕᕐᓇᖅᑐᓕᕆᔨᒃᑯᑦ ᐅᕝᕙᓘᓐᓃᑦ 
ᐱᓂᕐᓗᐊᕿᔪᖃᖅᑎᓪᓗᒍ ᑲᒪᔩᑦ.) 

•  ᐊᕐᕌᒍᑕᒫᑦ ᖃᐅᔨᓴᖅᑎᓪᓗᒋᑦ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ 
ᐊᒻᒪᓗ ᖃᑦᑎᕆᔩᑦ ᖃᐅᔨᓴᖅᑎᖓ ᖃᐅᔨᓴᖃᑦᑕᓂᐊᖅᑐᑦ ᐅᖄᓚᐅᑎᒥᒃ 
ᐊᒻᒪᓗ ᐋᓐᓂᖅᑐᓄᑦ ᑲᒪᔾᔪᑎᓂᑦ. ᑕᑯᓂᐊᕐᓗᒍ ᖃᓄᐃᓕᐅᕆᐊᖃᕐᒪᖔᖅ 
ᖃᐅᔨᓴᖅᑎ ᐱᐅᓯᒋᐊᖅᑎᑦᑎᖁᔨᓐᓂᕈᓂ ᐊᑐᐊᒐᕋᓛᖅ 2(7) 

ᖃᓄᖅ
•  ᐸᐃᕆᕕᒃ ᐊᖏᔫᑉᐸᑦ − ᓲᕐᓗ ᒪᕐᕉᓐᓂᒃ ᓇᑎᖃᕐᓗᓂ, ᐅᕝᕙᓘᓐᓃᑦ ᐊᒥᓱᓂᑦ 

ᐃᒡᓗᕈᓯᖃᕈᓂ − ᐊᑕᐅᓯᐅᙱᑦᑐᒥᒃ ᐅᖄᓚᐅᑎᖃᕐᓗᓯ.
•  ᐅᐊᔭᓕᒻᒥᒃ ᐅᖄᓚᐅᑎᖃᕐᓗᓯ ᐅᐊᔭᖃᙱᑦᑐᑐᐊᖑᙱᑦᑐᓂᑦ, ᐊᐅᓚᐅᑏᑦ 

ᖃᒥᑲᓪᓚᓐᓂᕈᑎᑦ ᐊᑐᖅᑕᐅᒍᓐᓇᕋᔭᖅᑐᒥᒃ. ᐅᐊᔭᖃᙱᑦᑐᑦ ᐅᖄᓚᐅᑏᑦ 
ᐱᔪᓐᓇᕋᔭᙱᑦᑐᑦ ᐊᐅᓚᐅᑏᑦ ᖃᒥᙵᑎᓪᓗᒋᑦ, ᑭᓯᐊᓂᓕ ᐅᐊᔭᓕᒃ 
ᐅᖄᓚᐅᑎ ᐱᔪᓐᓇᕋᔭᖅᑐᖅ.

•  ᐊᓯᔾᔨᖃᑦᑕᕐᓗᒋᑦ ᐋᓐᓂᖅᑐᓄᑦ ᑲᒪᔾᔪᑏᑦ ᐊᑐᖅᑕᐅᔭᕇᕋᐃᒍᑎᑦ, 
ᐅᕝᕙᓘᓐᓃᑦ ᐱᑐᖃᐅᓗᐊᓕᕋᐃᒍᑎᑦ.

•  ᐊᐅᓚᑦᑎᔩᑦ ᐊᖏᕐᕋᒥ ᐸᐃᕆᕕᓐᓂ ᐊᒻᒪᓗ ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᐸᐃᕆᕕᒻᒥ, ᐋᓐᓂᖅᑐᓄᑦ ᑲᒪᔾᔪᑎᓂᑦ ᐅᓪᓗᒥᓕᓴᐅᑎᑦᑎᖃᑦᑕᕆᐊᓖᑦ 
ᐊᒻᒪᓗ ᐊᓂᖅᓵᕈᓐᓃᖅᑐᖃᖅᑎᓪᓗᒍ ᐊᓂᖅᓵᑎᑦᑎᒐᓱᐊᕈᑎᒥᒃ 
ᓇᓗᓇᐃᒃᑯᑕᖃᖃᑦᑕᕐᓗᑎᑦ ᐃᓕᓐᓂᐊᖃᑦᑕᕐᓗᑎᓪᓗ 
ᓇᓗᓇᐃᒃᑯᑕᖃᐃᓐᓇᖁᓪᓗᒋᑦ.

•  ᐊᐃᑉᐸᖓᓂᑦ ᐋᓐᓂᖅᑐᓄᑦ ᑲᒪᔾᔪᑎᒥᒃ ᐴᖅᓯᓯᒪᖃᑦᑕᕐᓗᓯ 
ᐊᑐᐃᓐᓇᐅᒪᓗᓂᓗ ᓇᒃᓴᖃᑦᑕᕐᓂᐊᕋᔅᓯᐅᒃ ᓇᒧᙵᕋᐃᒍᔅᓯ ᐊᓂᓗᓯ, 
ᐅᕝᕙᓘᓐᓃᑦ ᓯᓚᒥ ᐱᙳᐊᕐᕕᒻᒨᖅᑐᖃᖅᑎᓪᓗᒍ ᐅᖓᓯᑦᑐᒧᑦ ᐸᐃᕆᕕᒻᒧᑦ. 
ᑭᑦᑐᕆᐊᖃᕐᓇᙱᑦᑐᓂᑦ, ᓯᕿᓂᕐᒧᑦ ᐊᒡᒐᔅᓯᐅᑎᒥᒃ, ᐸᐃᑉᐹᕐᒥᓗ 
ᑎᑎᕋᐅᑎᒥᓗ ᓇᒃᓴᖃᑦᑕᕐᒥᓗᓯ.

44(2)
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᐊᑐᐃᓐᓇᐅᒪᑎᑦᑎᔭᕆᐊᓕᒃ

(a)  ᐅᖄᓚᐅᑎᒥᒃ ᐱᔪᓐᓇᖅᑐᒥᒃ; ᐊᒻᒪᓗ 
(b)  ᐋᓐᓂᖅᑐᓄᑦ ᑲᒪᔾᔪᑎᓂᑦ ᐊᒻᒪᓗ 

ᖃᓄᐃᓕᐅᕆᐊᖃᕈᑎᖏᑦ ᒪᓕᓪᓗᒋ5 
ᑐᑭᒧᐊᕈᑎᖏᑦ ᑐᓂᔭᐅᓯᒪᔪᑦ 
ᐋᓐᓂᖅᑐᓕᕆᔨᑉ ᐃᓕᓴᐃᔨᖓᓄᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᒧᑦ, 
ᐸᐃᕆᕕᒻᒦᑎᑕᐅᓗᑎᑦ. 

ᐊᑐᐊᒐᕋᓛᖅ 45(1)
ᑐᐊᕕᕐᓇᖅᑐᖃᖅᑎᓪᓗᒍ  
ᐊᓂᓵᕐᓂᕐᒧᑦ ᐸᕐᓇᐅᑎ
ᓱᒻᒪᑦ
• ᐊᐅᓚᑦᑎᔩᑦ ᐸᕐᓇᐅᑎᖃᖁᓪᓗᒋᑦ ᐸᐃᕆᕕᒃ ᐊᓂᔭᐅᔭᕆᐊᖃᓕᕈᓂ
•  ᓱᕈᓰᑦ ᓱᑲᑦᑐᒃᑯᑦ ᐊᑦᑕᓇᙱᑐᒃᑯᑦ ᐊᓂᒍᓐᓇᓂᐊᕐᒪᑕ, ᐊᓯᐊᓅᖅᑎᑕᐅᓗᑎᑦ 

ᑐᐊᕕᕐᓇᖅᑐᖃᑲᓪᓚᓕᕐᓂᕈᓂ 

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑐᐊᕕᕐᓇᖅᑐᖃᓕᖅᑎᓪᓗᒍ ᐸᕐᓇᐅᑎᖃᕆᐊᓕᒃ ᐊᒻᒪᓗ 

ᐱᖃᓯᐅᔾᔭᐅᓯᒪᔭᕆᐊᓕᒃ ᑐᑭᓯᒋᐊᕈᑎᖏᑦ ᓚᐃᓴᓐᓯᑖᕋᓱᐊᕈᑎᖓᓂᒃ.
•  ᑐᐊᕕᕐᓇᖅᑐᖃᓕᖅᑎᓪᓗᒍ ᐸᕐᓇᐅᑏᑦ ᐱᖃᓯᐅᔾᔨᔭᕆᐊᓖᑦ ᐊᓂᓗᓂ 

ᖃᓄᐃᓕᐅᕆᐊᖃᕋᔭᕐᒪᖔᑕ, ᓇᒧᙵᕆᐊᖃᕋᔭᕐᒪᖔᑕᓗ ᐸᐃᕆᕕᒻᒥ 
ᐊᓂᓐᓂᕈᑎᑦ ᐊᒻᒪᓗ ᐅᑎᕈᓐᓇᕋᔭᙱᑦᑐᑦ ᐊᒻᒪᓗ ᖃᓄᖅ ᑕᐃᑯᖓ 
ᐅᐸᒃᑲᔭᖅᑕᖏᓐᓅᕋᔭᕐᒪᖔᑕ ᐸᕐᓇᓯᒪᓗᓂ.

•  ᑐᑭᒧᐊᖅᑎᑦᑎᔨᐅᔪᖅ ᑐᓂᓯᒍᓂ ᓚᐃᓴᓐᓯᒥᒃ ᑐᑭᖃᖅᑐᖅ 
ᑐᐊᕕᕐᓇᖅᑐᖃᓕᕈᓂ ᐸᕐᓇᐅᑎᖏᑦ ᓈᒻᒪᒋᔭᐅᒻᒪᑕ. 

ᖃᓄᖅ
•  ᐸᕐᓇᓗᑎ ᖃᓄᖅ ᓱᑲᑦᑐᒃᑯᑦ ᐊᓂᒐᔭᕐᒪᖔᑕ ᑕᒪᐃᓐᓂᓕᒫᖅ ᓱᕈᓰᑦ, 

ᐃᖅᑲᓇᐃᔭᖅᑏᑦ ᐊᒻᒪᓗ ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ ᐸᐃᕆᕕᒻᒥ 
ᑐᐊᕕᕐᓇᖅᑐᖃᓕᕈᓂ. ᓴᖅᑭᑎᓪᓗᒍ ᐸᕐᓇᐅᑎ ᑕᑯᔭᐅᔪᓐᓇᖅᑐᒥᒃ.

 –  ᓇᓗᓇᐃᔭᕐᓗᒋᑦ ᑲᒪᒋᒋᐊᓕᖏᑦ ᐱᓕᕆᐊᒃᓴᖏᓪᓗ ᐃᖅᑲᓇᐃᔭᖅᑏᑦ 
ᐊᒻᒪᓗ ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ ᑭᒃᑯᓕᒫᑦ ᖃᐅᔨᒪᓂᐊᕐᒪᑕ 
ᖃᓄᐃᓕᐅᖅᑐᒃᓴᐅᒐᔭᕐᓂᖏᓐᓂᑦ. ᐃᓱᒪᓕᐅᕐᓗᑎᑦ ᑭᓇ 
ᐃᒪᐃᓕᐅᕐᓂᐊᕐᒪᖔᖅ: 

  >  ᐊᓂᑎᑦᑎᓗᓂ ᐱᐊᕋᕐᓂᑦ (ᐅᕝᕙᓘᓐᓃᑦ ᓱᕈᓯᕐᓂᑦ 
ᑲᒪᒋᔭᐅᒃᑲᓐᓂᕆᐊᓕᓐᓂᑦ),

  >  ᓱᕈᓰᑦ ᐊᖓᔪᒃᑏᑦ ᐊᓂᑎᓪᓗᒋᑦ,
  >  ᐄᔭᒐᖏᑦ ᓇᒃᓴᕐᓗᒋᑦ ᐊᒻᒪᓗ ᐋᓐᓂᖅᑐᓄᑦ ᑲᒪᔾᔪᑏᑦ,
  >  ᖃᐅᑕᒫᑦ ᐸᐃᕆᕕᒻᒨᖃᑦᑕᕐᓂᖏᑕ ᑎᑎᖅᓯᕕᖏᑦ ᓇᒃᓴᕐᓗᒋᑦ,
  >  ᐊᖓᔪᖅᑳᕆᔭᐅᔪᑦ/ᑐᐊᕕᕐᓇᖅᑐᖃᓕᖅᑎᓪᓗᒍᓗ ᐅᖄᓚᐅᑎᖏᑦ 

ᓇᒃᓴᕐᓗᒋᑦ ᑎᑎᕋᖅᓯᒪᔪᑦ, ᐊᒻᒪᓗ ᓈᓴᐅᑎᖏᑦ ᓄᓇᓕᓐᓂ 
ᐱᔨᑦᑎᕋᖅᑏᑦ (ᓲᕐᓗ ᐋᓐᓂᐊᕐᕖᑦ, ᑖᒃᓯᔅ, ᐸᓖᓯᒃᑯᑦ),

  >  ᑭᒃᑯᑦ ᐱᖃᑕᐅᒻᒪᖔᑕ ᖃᑦᑎᓪᓗ ᖃᐅᔨᓴᕐᓗᑎᑦ,
  >  ᐃᒡᓗ ᖃᐅᔨᓴᒃᑲᓂᕐᓗᒍ ᖃᐅᔨᒪᑦᑎᐊᖁᓪᓗᑎᑦ ᑭᒃᑯᓕᒫᑦ 

ᐊᓂᓯᒪᒐᓗᐊᕐᒪᖔᑕ,
  >  ᐅᖄᓚᓗᑎᑦ ᖃᑦᑎᕆᔨᒃᑯᓐᓄᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ.

45(1)
ᐊᐅᓚᑦᑎᔩᑦ ᑐᐊᕕᕐᓇᖅᑐᖃᓕᕈᓂ 
ᐸᕐᓇᐅᑎᖃᕆᐊᓖᑦ ᐱᖃᓯᐅᔾᔨᓯᒪᓗᑎᑦ 
ᐅᑯᓂᖓ: 

(a)  ᑐᐊᕕᕐᓇᖅᑐᖃᖅᑎᓪᓗᒍ ᐊᓂᓗᓂ 
ᐊᒻᒪᓗ ᐆᑦᑐᕋᙳᐊᕐᓗᑎᑦ 
ᐃᑭᑦᑐᖃᑲᓪᓚᓂᖅᐸᑦ 
ᖃᓄᐃᓕᐅᕆᐊᖃᕋᔭᖅᑕᖏᓐᓂᑦ; 

(b)  ᐋᖅᑮᓗᑎᑦ ᑐᐊᕕᕐᓇᖅᑐᖃᓕᕐᓂᖅᐸᑦ 
ᓇᒧᙵᕋᔭᕐᒪᖔᑕ; ᐊᒻᒪᓗ 

(c)  ᐋᖅᑮᓗᑎᑦ ᐃᖏᕐᕋᔾᔪᑎᒃᓴᓂᒃ 
ᑕᐃᑯᙵᐅᔾᔭᐅᔪᓐᓇᕋᔭᕐᒪᑕ 
ᓇᒧᙵᕐᕕᒋᒐᔭᖅᑕᖏᓐᓄᑦ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

 –  ᕿᐲᓂᑦ ᐊᑐᐃᓐᓇᐅᒪᑎᑦᑎᖃᑦᑕᕐᓗᑎᑦ ᐊᓂᕖᑦ ᓴᓂᐊᓃᑎᓪᓗᒋᑦ ᓱᕈᓰᑦ 
ᐊᑐᕋᔭᖅᑕᖏᓐᓂᑦ ᐊᓃᓕᕈᑎᑦ. ᓴᓂᒃᑯᕕᒻᒦᑎᑕᐅᔪᓐᓇᖅᑐᑦ ᓴᓗᒪᔪᒥᒃ 
ᐊᒃᓴᓗᐊᔪᓕᓐᓂᒃ, ᐊᓯᖏᓪᓗ ᑐᐊᕕᕐᓇᖅᑐᖃᓕᖅᑎᓪᓗᒍ ᐊᑐᕋᒃᓴᑦ ᓲᕐᓗ 
ᖃᐅᒻᒪᖅᑕᔫᑦ, ᖁᑦᑕᕐᕖᑦ ᐊᒻᒪᓗ ᐃᒥᖅ.

 –  ᐋᖅᑮᓗᓯ ᓇᒥ ᑲᑎᒃᑲᔭᕐᒪᖔᔅᓯᓯᓚᒥ ᓱᕈᓰᑦ ᑲᑎᕝᕕᒃᓴᖏᓐᓂᒃ 
ᐅᑕᖅᑭᕕᐅᒐᔭᖅᑐᓂᓗ.

•  ᓇᓗᓇᐃᖅᓯᓗᓯ ᓇᒧᙵᕆᐊᖃᕋᔭᕐᒪᖔᔅᓯ ᓱᕈᓯᓕᒫᑦ ᐃᖅᑲᓇᐃᔭᖅᑏᓪᓗ 
ᐸᐃᕆᕕᒻᒥ ᐊᓂᓚᐅᖅᑎᓪᓗᒋᑦ.

•  ᐸᕐᓇᓗᓯ ᖃᓄᖅ ᓱᕈᓰᑦ ᐃᖅᑲᓇᐃᔭᖅᑏᓪᓗ ᑕᐃᑯᙵᕋᔭᕐᒪᖔᑕ 
ᐅᐸᒃᑲᔭᖅᑕᓯᖕᓄᑦ.

•  ᓇᓗᓇᐃᕐᓗᒍ ᐅᐸᒃᑲᔭᖅᑕᓯ ᑐᐊᕕᕐᓇᖅᑐᖃᓕᖅᐸᑦ ᐊᑐᖃᑦᑕᕐᓂᐊᕋᔅᓯᐅᒃ 
ᐊᕐᕌᒍᑕᒫᑦ.

•  ᐊᐱᕆᓗᓯ ᐃᑲᔪᖅᑕᐅᔪᒪᓗᓯ ᑐᐊᕕᕐᓇᖅᑐᖃᓕᖅᑎᓪᓗᒍ 
ᐸᕐᓇᐅᑎᓕᐅᖅᑎᓪᓗᓯ ᓄᓇᓕᓐᓂ ᖃᑦᑎᓂᕆᔨᒃᑯᑯᓐᓄᑦ ᐸᓕᓯᒃᑯᓄᓪᓘᓐᓂᑦ. 

•  ᐊᐱᕆᓗᒍ ᐃᑲᔪᖅᑕᐅᔪᒪᓗᓂ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ, 
ᐊᐱᕆᔭᐅᔭᕆᐊᖃᕈᓂ.

•  ᖃᐅᔨᒪᑦᑎᐊᕆᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ ᖃᐅᔨᒪᒐᓗᐊᕐᒪᖔᑕ 
ᐊᓂᓗᓂ ᐸᐃᕆᕕᒻᒥ ᐊᐅᓚᔾᔪᑎᖏᑦ, ᐱᓕᕆᐊᖏᑦ ᐊᓂᓗᓂ ᐊᐅᓚᓂᖏᑦ, 
ᐊᓯᐊᓅᕐᓂᐊᕐᓂᓯ ᐅᐸᓪᓗᒍ ᐊᓂᒍᔅᓯ ᐸᐃᕆᕕᒻᒥ, ᐊᒻᒪᓗ ᖃᓄᖅ ᓱᕈᓰᑦ 
ᐊᓯᐊᓅᕐᓂᐊᕐᒪᖔᑕ ᐃᒡᓗᒧᑦ ᕿᒫᕕᖏᓐᓄᑦ.

•  ᐃᖅᑲᓇᐃᔭᖅᑏᑦ, ᐊᑭᓕᖅᓱᖅᑕᐅᙱᑦᑑᒐᓗᐊᑦ ᐱᓕᕆᔩᑦ ᐊᒻᒪᓗ ᓱᕈᓰᑦ 
ᑲᒥᒃᓯᒪᒋᐊᓖᑦ ᖃᖓᓕᒫᒃᑯᑦ ᐸᐃᕆᕕᒻᒦᑎᓪᓗᒋᑦ. ᐃᓯᒐᐅᔭᖃᕐᕕᖃᖅᑎᓪᓗᒋᑦ 
ᓯᓂᓐᓂᖏᓐᓂᑦ. ᐊᓂᒋᐊᖃᑲᓪᓚᓕᕐᓂᕈᔅᓯ ᐃᓯᒐᐅᔭᕐᓄᑦ ᐴᖓ ᓇᒃᓴᕐᓗᒍ 
ᓯᓚᒧᑦ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 45(2)
ᑕᖅᑭᑕᒫᑦ ᐃᑭᖅᑐᖃᓕᕐᓂᕈᓂ 
ᖃᓄᐃᓕᐅᕆᐊᖃᕐᒪᖔᖅ 
ᐆᑦᑐᕋᖃᑦᑕᕐᓂᖅ ᐊᒻᒪᓗ 
ᑎᑎᖅᑕᐅᓯᒪᓂᖏᑦ ᐃᑭᑦᑐᖃᓕᕐᓂᕈᓂ 
ᖃᓄᐃᓕᐅᕆᐊᖃᕐᒪᖔᖅ ᐆᑦᑐᕋᕈᑏᑦ
ᓱᒻᒪᑦ
•  ᐊᐅᓚᑦᑎᔩᑦ, ᐃᖅᑲᓇᐃᔭᖅᑏᑦ, ᐊᒻᒪᓗ ᓱᕈᓰᑦ ᑐᐊᕕᕐᓇᖅᑐᖃᓕᖅᑎᓪᓗᒍ 

ᐆᑦᑐᕋᖃᑦᑕᓂᐊᕐᒪᑕ ᐃᑭᑦᑐᖃᓕᖅᐸᓪᓗ ᖃᓄᐃᓕᐅᕆᐊᖃᕐᒪᖔᑦ 
ᐆᑦᑐᕋᖃᑦᑕᓂᐊᕐᒪᑕ ᖃᐅᔨᒪᓛᖁᓪᓗᒋᑦ ᑐᐊᕕᕐᓇᖅᑐᑕᖃᓪᓚᕆᓕᕐᓂᕈᓂ 
ᐊᓂᒋᐊᖃᖅᑎᓪᓗᒋᑦ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐆᑦᑐᕋᖅᑎᑦᑎᖃᑦᑕᕆᐊᓕᒃ ᐊᓂᓵᕋᓱᐊᕐᓗᓂ ᐸᕐᓇᐅᑎᒥᓂᒃ 

ᐊᒻᒪᓗ ᐃᑭᑦᑐᖃᓕᕐᓂᕈᓂ ᐆᑦᑐᕋᖅᑎᑦᑎᖃᑦᑕᕐᓗᑎᑦ ᑕᖅᑭᑕᒫᑦ.
•  ᐊᐅᓚᑦᑎᔨᐅᔪᖅ ᑎᑎᖅᑲᓂᒃ ᐱᓯᒪᑦᑎᔭᕆᐊᓕᒃ ᐊᑐᓂᑦ ᐆᑦᑐᕋᖅᑕᒥᓂᕐᒥᓂᑦ 

− ᐅᓪᓗᖅ, ᓯᕿᙳᔭᖅ, ᐊᒥᓲᓂᖏᑦ ᓱᕈᓰᑦ, ᐊᒥᓲᓂᖏᑦ ᐃᖅᑲᓇᐃᔭᖅᑏᑦ 
ᐊᒻᒪᓗ ᐊᒥᓲᓂᖏᑦ ᐊᑭᓕᖅᓱᖅᑕᐅᙱᑦᑐᑦ ᐱᓕᕆᔩᑦ.

•  ᐊᐅᓚᑦᑎᔨᐅᔪᖅ ᑎᑎᖅᑲᓂᒃ ᐱᓯᒪᑦᑎᔭᕆᐊᓕᒃ ᐊᕐᕌᒍᒧᑦ 
ᐊᑕᐅᓯᕐᒨᖓᑎᓪᓗᒍ. ᐊᓯᐊᒍᑦ ᐅᖃᐅᓯᕆᓗᒍ ᐊᐅᓚᑦᑎᔨᐅᔪᖅ 
ᐱᓯᒪᑦᑎᒋᐊᓕᒃ ᑎᑎᖅᑲᖏᓐᓂᒃ ᐊᓂᓵᕐᓂᕐᒧᑦ ᐆᑦᑐᕋᕈᑎᓂᑦ ᖃᖓᓕᒫᒃᑯᑦ 
ᑕᖅᑭᑕᒫᑦ − ᓲᕐᓗ ᓄᕖᕝᕙ − ᓄᕖᕝᕙ ᓇᓪᓕᕋᓱᓐᓂᖓᓂᒃ.

ᖃᓄᖅ
•  ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᓵᕐᓗᓂ ᐆᑦᑐᕋᖃᑦᑕᕐᓗᓯ ᑕᒪᐃᓐᓂᓕᒫᖅ 

ᐸᐃᕆᕖᑦ ᐊᓂᕕᖏᓐᓂᑦ ᐊᒻᒪᓗ ᐊᔾᔨᖐᙱᑐᒡᒍᑕᐅᓗᑎᑦ ᐅᓪᓗᒃᑯᑦ, 
ᖃᓄᐃᓕᐅᖅᑎᓪᓗᒋᑦ ᐊᔾᔨᒌᙱᑦᑐᓂᑦ, ᐱᖃᓯᐅᑎᓗᒍ ᓯᓂᓐᓇᐅᑎᓪᓗᒍ 
ᐆᑦᑐᕋᖃᑦᑕᕐᓗᓯ. 

•  ᐋᖅᑭᒃᓱᐃᓗᓯ ᐊᑐᕐᓗᓯᓗ ᓈᑎᕆᐊᓕᒻᒥᒃ (ᐊᐱᕆᓗᒍ ᐊᕕᑦᑐᖅᓯᒪᔪᓂ 
ᓱᕈᓯᓛᓕᕆᓂᕐᒧᑦ ᑲᒪᔨ ᐆᑦᑑᑎᒥᒃ) ᑎᑎᕋᖅᑕᐅᖁᓪᓗᒋᑦ ᑐᑭᓯᒋᐊᕈᑏᑦ 
ᐱᔭᐅᔭᕆᐊᓖᑦ − ᐅᓪᓗᖅ, ᖃᑦᑎᒨᖅᑎᓪᓗᒍ, ᐊᒥᓲᓂᖏᑦ ᓱᕈᓰᑦ, ᐊᒥᓲᓂᖏᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᐊᒥᓲᓂᖏᑦ ᐊᓕᑭᖅᓱᑎᑕᐅᒐᑎᑦ ᐱᓕᕆᔩᑦ.

•  ᓈᑎᕆᐊᓕᑦ ᑎᑎᕋᖅᓯᒪᔪᓪᓗ ᑐᑭᓯᒋᐊᕈᑏᑦ ᐸᐃᑉᐹᒃᑯᕕᒻᒦᑎᓪᓗᒋᑦ 
ᐸᐃᕆᕕᒻᒥ.

•  ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ ᐱᓯᒪᓗᒋᑦ ᐊᓂᓵᕋᓱᐊᕐᓂᕐᒧᑦ ᐆᑦᑐᕋᕈᑕᐅᕙᑦᑐᑦ 
ᐊᕐᕌᒍᒧᑦ ᐊᑯᓂᐅᑎᒋᔪᖅ.

•  ᐸᐃᕆᕕᒻᒥ ᐊᐅᓚᑦᑎᔩᑦ ᖃᐅᔨᒪᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ 
ᖃᐅᔨᒪᑦᑎᐊᕋᓗᐊᕐᒪᖔᑕ ᐃᑭᑦᑐᖃᓕᕐᓂᕈᓂ ᐊᓂᓗᓂ ᐆᑦᑐᕋᕈᑏᑦ 
ᐊᐅᓚᓂᖏᓐᓂᑦ.

•  ᓱᕈᓰᑦ ᐃᓕᓐᓂᐊᑎᓪᓗᒋᑦ ᖃᓄᐃᓕᐅᕆᐊᖃᕐᒪᖔᑕ ᑐᐊᕕᕐᓇᖅᑐᖃᓕᕐᓂᕈᓂ 
ᐅᕝᕙᓘᓐᓃᑦ ᐃᑭᑦᑐᖃᓕᕐᓂᕈᓂ ᐆᑦᑐᕋᕐᓗᑎᑦ ᐊᓂᓗᑎᑦ.

45(2)
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᕆᐊᓕᒃ 
ᑐᐊᕕᕐᓇᖅᑐᖃᓕᖅᑎᓪᓗᒍ ᐊᓂᓵᕈᓰᑦ 
ᐊᒻᒪᓗ ᐃᑭᑦᑐᖃᓕᕐᓂᕈᓂ ᐆᑦᑐᕋᕈᑏᑦ 
ᑕᐃᔭᐅᔪᑦ ᐃᓚᒃᑲᓐᓂᖓᓂ (1)−ᒥ 
ᐆᑦᑐᕋᖅᑕᐅᖃᑦᑕᕋᓗᐊᕐᒪᖔᑕ ᑕᖅᑭᑕᒫᑦ 
ᐊᒻᒪᓗ ᑎᑎᕋᖅᓯᒪᔪᒥᒃ ᐆᑦᑐᕋᕐᓂᖏᓐᓂᑦ 
ᐱᓯᒪᑦᑎᖃᑦᑕᕐᓗᓯ, ᓇᓗᓇᐃᖅᓯᓗᓂ 
ᐅᓪᓗᖓ ᖃᑦᑎᒨᖅᑎᓪᓗᒍᓗ 
ᐆᑦᑐᕋᖅᑐᒥᓂᐅᒻᒪᑕ ᐊᒻᒪᓗ ᐊᒥᓲᓂᖏᑦ 
ᐃᖅᑲᓇᐃᔭᖅᑏᑦ ᓱᕈᓰᓪᓗ ᐅᐸᒃᓯᒪᔪᒥᓃᑦ.

ᐊᑐᐊᒐᕋᓛᖅ 45(3)
ᐋᓐᓂᖅᑐᖃᖅᑎᓪᓗᒍ ᓱᕈᓯᕐᓂᑦ 
ᖃᓄᐃᓕᐅᕆᐊᖃᕈᑏᑦ
ᓱᒻᒪᑦ
•  ᓇᓕᐊᑐᐃᓐᓇᖅ ᓱᕈᓯᖅ ᐋᓐᓂᖅᑐᖅ ᐋᓐᓂᐊᕐᕕᒻᒥ ᑲᒪᒋᔭᐅᑲᐅᑎᒋᔭᕆᐊᓕᒃ
•  ᐊᖓᔪᖅᑳᕆᔭᐅᔪᑦ ᑐᑭᒧᐊᑦᑎᑦᑎᔨᐅᔪᕐᓗ ᑐᓴᖅᑎᑕᐅᒐᓗᐊᕐᒪᖔᑕ 

ᐋᓐᓂᖅᑐᖃᖅᑐᒥᓂᐅᒻᒪᑦ ᓱᕈᓯᕐᒥᒃ

ᖃᓄᖅ ᑐᑭᖃᕐᒪᖔᖅ
•  ᓱᕈᓯᖅ ᐋᓐᓂᕈᓂ ᐸᐃᕆᕕᒻᒥ ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᓱᕈᓯᖅ 

ᑲᒪᒋᔭᐅᑲᐅᑎᒋᒐᓗᐊᕐᒪᖔᖅ ᐋᓐᓂᕐᓂᖓᓄᑦ.
•  ᐱᓂᕐᓗᐊᕿᓂᖅ ᑐᑭᖃᖅᑐᖅ ᐱᓂᕐᓗᐊᕿᔪᑦ ᐋᓐᓂᑐᒻᒪᕆᐅᓪᓗᑎᑦ 

ᐊᐅᓚᑦᑎᔨᑉ ᐃᓱᒪᒋᓪᓗᓂᐅᒃ ᐋᓐᓂᐊᕕᒻᒥ ᑲᒪᒋᔭᐅᔭᕆᐊᖃᕐᒪᑦ.
•  ᐋᓐᓂᐊᕕᒻᒥ ᑲᒪᒋᔭᐅᓂᖓ ᑐᑭᓕᒃ ᓱᕈᓯᖅ ᑕᑯᔭᐅᔭᕆᐊᓕᒃ ᓘᒃᑖᕐᒧᑦ, 

ᐋᓐᓂᐊᓯᐅᖅᑎᒧᑦ, ᐅᕝᕙᓘᓐᓃᑦ ᐊᓯᐊᓄᑦ ᐋᓐᓂᐊᖃᕐᓇᙱᑦᑐᓕᕆᔨᒥᒃ. 
(ᐊᐅᓚᑦᑎᔨᐅᔪᖅ ᐃᖅᑲᓴᐃᔭᖅᑎᓘᓐᓃᑦ ᐋᓐᓂᖅᑐᓄᑦ ᑲᒪᔾᔪᑎᓂᒃ 
ᐊᑐᖅᑳᕋᔭᖅᑐᖅ, ᑭᓯᐊᓂᓕ ᑕᒪᓐᓇ ᑐᑭᖓᓂᒃ ᒪᓕᙱᑦᑐᖅ “ᐋᓐᓂᐊᕕᒻᒥ 
ᑕᑯᔭᐅᔭᕆᐊᖃᕐᓂᖓᓂᒃ.”)

• ᐊᐅᓚᑦᑎᔨᐅᔪᖅ ᑐᓴᖅᑎᑲᐅᑎᒋᒋᐊᓕᒃ ᐊᖓᔪᖅᑳᕆᔭᐅᔫᓐᓂᒃ.
•  ᐊᐅᓚᑦᑎᔨᐅᔪᖅ ᓈᑎᕆᔭᕆᐊᓕᒃ ᐋᓐᓂᖅᑐᖃᓪᓚᕆᒃᑎᓪᓗᒍ 

ᐅᓂᒃᑳᕐᒥᒃ ᐊᒻᒪᓗ ᑐᓂᓗᓂᐅᒃ ᑐᑭᒧᐊᑦᑎᑦᑎᔨᒧᑦ ᑕᐃᑲᓂ ᐅᓪᓗᖅ 
ᐋᓐᓂᖅᑐᖃᖅᑐᒥᓂᐅᑎᓪᓗᒍ, ᐅᕝᕙᓘᓐᓃᑦ ᖃᐅᒍᓂ. (ᐱᓕᕆᓐᓇᐅᑎᓪᓗᒍ 
ᐅᓪᓗᖅ ᑐᑭᓕᒃ ᓇᒡᒐᐅᔾᔭᐅᒥ ᐅᓪᓗᕈᓗᑐᐃᓐᓇᕐᒧᑦ ᑎᑭᑦᑐᒍ.) 

ᖃᓄᖅ
•  ᖃᐅᔨᒃᑲᖅᑕᐅᔭᕆᐊᓖᑦ ᑎᑎᕋᕐᕕᕋᓛᖏᓐᓂᒃ ᐱᓗᑎᑦ ᐊᑐᓂᑦ 

ᓱᕈᓯᕐᒧᑦ ᑎᑎᕋᖅᓯᒪᓗᑎᑦ ᐊᑎᖏᑦ ᐅᖄᓚᐅᑎᖏᓪᓗ ᐊᖓᔪᖅᑳᖏᑕ, 
ᐋᓐᓂᐊᓯᐅᖅᑎᖏᑕ, ᓱᕈᓯᑉ ᐋᓐᓂᐊᕕᓕᐊᖅᑐᖅᓯᐅᑎᖏᑕ ᓈᓴᐅᑎᖏᑦ, 
ᐊᒻᒪᓗ ᖃᐅᔨᒪᔭᐅᔪᑦ ᑎᒥᖏᑕ ᓈᒻᒪᒋᙱᑕᖏᑦ

•  ᓱᕈᓯᖅ ᐋᓐᓂᙱᒃᑯᓂ ᑕᑯᒃᓴᒥᒃ ᐅᑕᖅᑎᑐᐃᓐᓇᖏᓪᓗᑎᑦ 
“ᐱᐅᒍᓐᓃᕐᓂᐊᕐᒪᖔᖅ.” ᓱᕈᓯᖅ, ᐊᒻᒪᓗ ᑐᑭᓯᒋᐊᕈᑎᖏᑦ (ᖁᓛᓂ 
ᑎᑎᕋᖅᓯᒪᔪᑦ) ᓇᒃᓴᕐᓗᒋᑦ, ᐋᓐᓂᐊᕐᕕᓕᐊᕈᑎᑲᐅᑎᒋᓗᒍ, ᐋᓐᓂᐊᕕᒻᒧᑦ, 
ᐋᓐᓂᐊᓯᐅᖅᑎᓕᒻᒧᓘᓐᓃᑦ.

•  ᐊᐱᕆᒋᐊᖃᙱᑦᑐᑎᑦ ᐊᖓᔪᖅᑳᕆᔭᐅᔪᒥᒃ ᐊᖏᕋᓗᐊᕐᒪᖔᑕ 
ᐋᓐᓂᐊᕕᒻᒨᕈᑎᓗᒋᑦ ᓱᕈᓰᑦ. ᑖᓐᓇ ᐊᖏᖅᓯᒪᓂᖓ ᑐᓂᔭᐅᓯᒪᔭᕇᖅᑐᖅ 
ᐱᓇᓱᐊᕈᑎᖓᓂᒃ ᐸᐃᕆᕕᒻᒨᖅᑎᑦᑎᓇᓱᐊᖅᑎᓪᓗᒍ, ᐊᒻᒪᓗ ᑐᑭᓯᒋᐊᕈᑏᑦ 
ᑎᑎᕋᖅᓯᒪᔭᐅᔪᖏᓐᓃᒌᖅᑐᓂ.

•  ᖃᐅᔨᒪᙱᒃᑯᕕᑦ ᐋᓐᓂᓗᐊᙱᑦᑐᒥᓂᐅᑎᓪᓗᒍ 
ᐋᓐᓂᐊᕐᕕᓕᐊᕆᐊᖃᕐᒪᖔᖅ, ᐆᑦᑑᑎᒋᓗᒍ ᑭᓕᖅᑐᒥᓂᐅᒍᓂ, ᓱᕈᓯᖅ 
ᐋᓐᓂᐊᕐᕕᓕᐊᕈᑎᓗᒍ, ᐋᓐᓂᐊᓯᐅᖅᑎᓕᒻᒧᓘᓐᓃᑦ. ᐋᓐᓂᐊᕐᕕᒻᒥ 
ᐃᖅᑲᓇᐃᔭᖅᑐᖅ ᐃᓱᒪᓕᐅᕋᔭᕐᒪᑦ ᑲᒪᒋᔭᐅᔭᕆᐊᖃᕐᒪᖔᖅ.

45(3)
ᓱᕈᓯᖅ ᐋᓐᓂᕈᓂ, ᐊᐅᓚᑦᑎᔨᐅᔪᖅ, 
ᐱᓴᕋᐃᒍᓐᓇᕐᓂᓕᒫᖔᓂᒃ ᒪᓕᓪᓗᓂ, 

(a)  ᖃᐅᔨᒪᑦᑎᐊᕆᐊᓕᒃ 
ᓱᕈᓯᖅ ᐋᓐᓂᑐᖅᓯᐅᑎᓄᑦ 
ᑲᒪᒋᔭᐅᒐᓗᐊᕐᒪᖔᖅ; ᐊᒻᒪᓗ 

(b)  ᑐᓴᖅᑎᓪᓗᒍ ᐊᖓᔪᖅᑳᕆᔭᐅᔪᖅ 
ᒥᐊᓂᖅᓯᔨᖓᓘᓐᓃᑦ ᓱᕈᓯᑉ.

•  ᐅᖄᓚᕕᒋᑲᐅᑎᒋᓗᒍ ᐊᖓᔪᖅᑳᕆᔭᐅᔪᖅ ᕿᓚᒥᐅᔪᖅ ᐅᖃᐅᑎᓗᒍ, 
ᑭᓯᐊᓂᓕ ᓱᖅᑯᐃᓇᕐᓗᑎᑦ ᓇᓗᓇᐃᔭᐃᒋᑦ ᖃᓄᐃᓕᕐᓂᕐᒪᖔᖅ 
ᕿᑐᕐᖓᖓ. ᐅᖃᖃᑎᒋᓗᒍ ᓴᐃᒪᓗᑎᑦ, ᐊᒻᒪᓗ ᐊᖓᔪᖅᑳᕆᔭᐅᔫᑉ 
ᖃᓄᐃᓐᓂᖓᓂᒃ ᑐᓴᓚᐅᖅᑎᓪᓗᒍ ᐅᐸᓗᖓᐃᖅᓯᒪᓗᑎᑦ − ᐊᓯᖏᑦ 
ᐱᓗᐊᙳᐊᑐᒻᒪᕆᐅᒐᔭᕐᒪᑕ ᕿᑐᕐᖓᖏᑦ ᑲᒪᒋᔭᐅᑦᑎᐊᕋᓗᐊᖅᑎᓪᓗᒋᑦ 
ᐅᖃᐅᔾᔭᐅᒐᓱᐊᕐᓗᑎᑦ.

•  ᐅᖄᓚᕕᒋᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨ ᑐᓴᖅᑎᓪᓗᒍ 
ᐱᓂᕐᓗᐊᕿᔪᖃᖅᑐᒥᓂᐅᓂᖓᓂᑦ ᐊᒻᒪᓗ ᖃᓄᐃᓕᐅᕐᓂᑎᑦ 
ᖁᐊᖅᓵᕈᑕᐅᓂᐊᙱᒻᒪᑕ ᐱᕙᓪᓕᐊᔪᑦ ᐊᐱᖅᓱᓕᕈᑎᑦ ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔪᑦ ᓂᙵᐅᒪᓗᑎᑦ ᐅᖄᓚᕕᒋᑉᐸᒋᑦ.

•  ᓈᑎᕆᔭᕆᐊᓕᒃ ᐋᓐᓂᖅᑐᖃᓪᓚᕆᒃᑎᓪᓗᒍ ᐅᓂᒃᑳᕐᒥᒃ ᐊᒻᒪᓗ ᑐᓂᓗᒍ 
ᑐᑭᒧᐊᑦᑎᑦᑎᔨᒧᑦ ᑖᒃᑯᑎᒎᓇ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ 
ᑕᐃᑲᓂ ᐅᓪᓗᖅ ᐋᓐᓂᖅᑐᖃᖅᑐᒥᓂᐅᑎᓪᓗᒍ, ᐅᕝᕙᓘᓐᓃᑦ ᖃᐅᒍᓂ.

•  ᐊᔾᔨᖓᓂᒃ ᐅᓂᒃᑳᑉ ᓱᕈᓯᑉ ᐸᐃᑉᐹᒃᑯᕕᖓᓅᖅᓯᓗᑎᑦ.
•  ᕿᒥᕐᕈᓗᒋᑦ, ᐊᒻᒪᓗ ᑕᐃᒪᐃᒋᐊᖃᕈᕕᑦ, ᐊᓯᔾᔩᓗᑎᑦ ᖃᐅᑕᒫᑦ 

ᐊᑐᖅᑕᐅᓲᓂᑦ, ᓇᑏᑦ ᐃᒡᓗᑉ ᑎᑎᕋᖅᑕᐅᓯᒪᓂᖓᓂᒃ, ᐃᖅᑲᓇᐃᔭᖅᑏᑦ 
ᑲᒪᒋᒋᐊᓕᖏᓐᓂᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐸᐃᕆᕕᒻᒥ ᐅᕝᕙᓘᓐᓃᑦ 
ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ ᐱᓂᕐᓗᐊᕿᔪᖃᒃᑲᓂᕐᓂᐊᙱᒻᒪᑦ ᐊᔾᔨᖓᓂᑦ. 
ᐊᐱᕆᓗᒍ ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐅᕝᕙᓘᓐᓃᑦ ᐋᓐᓂᐊᖅᑕᐃᓕᒪᔪᓕᕆᔨ ᐊᑦᑕᓇᖅᑕᐃᓕᒪᔪᓕᕆᔨᓘᓐᓃᑦ 
ᐅᖃᐅᔾᔭᐅᒋᐊᖃᕈᒪᓐᓂᕈᕕᑦ, ᐊᐱᕆᒋᐊᖃᕈᕕᑦ.

ᐊᑐᐊᒐᕋᓛᑦ 46
ᑐᐊᕕᕐᓇᖅᑐᖃᓕᖅᑎᓪᓗᒍ 
ᖃᐅᔨᒋᐊᖅᑕᐅᔭᕆᐊᓖᑦ 
ᑐᓴᖅᑎᑕᐅᓗᑎᑦ ᑐᑭᓯᒋᐊᕈᑎᖏᑦ
ᓱᒻᒪᑦ
•  ᐅᖄᓚᕕᐅᒍᓐᓇᖁᓪᓗᒋᑦ ᑭᓇᑐᐃᓐᓇᑦ ᑎᑎᕋᖅᑕᐅᓯᒪᔪᓃᑦᑐᑦ 

ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒥᒃ, ᑭᖑᕙᙱᑐᒃᑯᑦ

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑕᑯᓂᐊᖅᓴᕋᐃᒍᓐᓇᕆᐊᓕᒃ ᑐᕌᕈᑎᖏᓐᓂᑦ 

ᐅᖄᓚᐅᑎᖏᓐᓂᓪᓗ ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒦᑦᑐᒥᒃ.
•  ᐊᐅᓚᑦᑎᔨᐅᔪᖅ ᐸᐃᕆᕕᒻᒥ ᖃᐅᔨᒪᑦᑎᐊᕆᐊᖃᕐᒥᔪᖅ ᐃᖅᑲᓇᐃᔭᖅᑏᑦ 

ᑕᑯᓂᐊᖅᓴᕋᐃᒍᓐᓇᕐᓄᑎᑦ ᑐᕌᕈᑎᖏᓐᓂᑦ ᐅᖄᓚᐅᑎᖏᓐᓂᓪᓗ 
ᖃᕋᓴᐅᔭᒃᑯᑦ ᑐᕌᕈᑎᖏᓐᓂᓪᓗ ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᒦᑦᑐᒥᒃ.

ᖃᓄᖅ
•  ᐋᖅᑭᓱᕐᓗᒋᑦ ᐅᑯᐊ ᓈᑎᕆᐊᓖᑦ, ᐅᕝᕙᓘᓐᓃᑦ ᐊᐱᕆᓗᒍ ᐊᕕᑦᑐᖅᓯᒪᔪᓂᑦ 

ᓱᕈᓯᓛᓕᕆᓂᕐᒧᑦ ᑲᒪᔨ: 
 –  ᑎᑎᕋᖅᓯᒪᔪᑦ ᐊᑎᖏᑦ ᓱᕈᓯᓕᒫᑦ ᐊᒻᒪᓗ ᑐᕌᕈᑎᖏᑦ (ᐃᒡᓗᐃᑦ 

ᓈᓴᐅᑎᖏᑦ), ᐅᖄᓚᐅᑎᖏᑦ ᐊᒻᒪᓗ ᖃᕋᓴᐅᔭᒃᑯᑦ ᑐᕌᕈᑎᖏᑦ 
(ᐱᖃᕈᑎᑦ) ᐱᔭᐅᔭᕆᐊᖃᖅᑐᑎᑦ ᐅᑯᐊ:

  > ᐊᖓᔪᖅᑳᕆᔭᐅᔪᖅ,
  >  ᑐᐊᕕᕐᓇᖅᑐᖃᓕᕐᓂᕈᓂ ᐃᓄᒃ ᐅᖄᓚᕕᐅᒋᐊᖃᕋᔭᖅᑐᖅ 

ᐊᖓᔪᖅᑳᕆᔭᐅᔪᖅ ᑭᐅᔪᓐᓇᓂᙱᒃᑯᓂ, 
  > ᓱᕈᓯᑉ ᐋᓐᓂᐊᓯᐅᖅᑎᖓ ᓘᒃᑖᖓᓘᓐᓃᑦ
 –  ᐃᖅᑲᓇᐃᔭᖅᑏᑦ ᑐᕌᕈᑎᖏᑦ ᐅᖄᓚᐅᑎᖏᓪᓗ (ᐸᐃᕆᕕᒻᒥ ᑭᓯᐊᓂ 

ᐃᖅᑲᓇᐃᔭᖅᑐᑦ),
 –  ᓄᓇᓕᓐᓂ ᐱᔨᑦᑎᕋᕈᑎᖏᑦ ᑐᕌᕈᑎᖏᑦ (ᐃᒡᓗᑉ ᓈᓴᐅᑎᖏᑦ) ᐊᒻᒪᓗ 

ᐅᖄᓚᐅᑎᖏᑦ ᑕᐃᑲᙵᑦ (a)−ᒥ ᑎᑭᓪᓗᒍ (i)−ᒧᑦ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᒥᒃ.

•  ᓴᖅᑭᔮᖅᑎᓪᓗᒋᑦ ᐅᕝᕙᓘᓐᓃᑦ ᓱᕈᓰᑦ ᑐᑭᓯᒋᐊᕈᑎᖏᑕ ᑎᑎᕋᖅᓯᒪᓂᖏᑦ 
ᑕᑯᓴᕋᐃᒍᓐᓇᕋᖅᑕᖕᓂᑦ ᐃᖅᑲᓇᐃᔭᖅᑏᓪᓗ − ᓲᕐᓗ ᐊᓪᓚᕝᕕᒻᒥ, ᑰᖃᕐᕕᑉ 
ᒪᑐᐃᖅᑕᔫᖓᑕ ᐃᓗᐊᓂ ᒪᑐᖓᓂᒃ ᓂᕕᖓᑎᓪᓗᒋᑦ, ᐊᓯᖏᓪᓗ.

•  ᑐᑭᓯᒋᐊᕈᑎᒃᑲᓐᓃᑦ ᖁᓛᓄᑦ, ᖃᐅᔨᒪᑦᑎᐊᕆᑦ ᓇᓕᐊᑐᐃᓐᓇᑦ ᖃᕋᓴᐅᔭᒃᑯᑦ 
ᑐᕌᕈᑎᖏᑦ ᓱᕈᓯᑉ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᖃᓕᖅᑎᓪᓗᒍ 
ᐃᓄᒃ ᐅᖄᓚᕕᐅᔭᕆᐊᓕᒃ ᐱᔭᐅᓴᕋᐃᒍᓐᓇᕋᓗᐊᕐᒪᖔᑕ ᐸᐃᕆᕕᒻᒥ.

•  ᓱᕈᓯᑉ ᑐᑭᓯᒋᐊᕈᑎᖏᑦ ᓴᖅᑭᔮᖅᑎᖃᑦᑕᖏᓪᓗᒋᑦ ᑭᒃᑯᑐᐃᓐᓇᕐᓄᑦ 
ᐅᖃᓕᒫᖅᑕᐅᔪᓐᓇᖅᑐᓄᑦ ᑐᑭᓯᒋᐊᕈᑎᖃᕐᕕᒻᒥ. ᑕᒪᐃᓐᓂ ᑐᑭᓯᒋᐊᕈᑏᑦ 
ᓱᕈᓯᑉ ᒥᒃᓵᓅᖓᔪᑦ ᐊᒻᒪᓗ ᖃᑕᙳᑎᖏᑦ ᑲᙳᓇᖅᑐᒦᑎᑕᐅᔭᕆᐊᓖᑦ. 

•  ᓴᖅᑭᔮᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᑐᑭᓯᒋᐊᕈᑎᖏᑦ ᑕᑯᔭᐅᓴᕋᐃᒍᓐᓇᖅᑐᒥᒃ 
ᐃᖅᑲᓇᐃᔭᖅᑎᓄᑦ, ᑭᓯᐊᓂᓕ ᑐᑭᓯᒋᐊᕈᑎᖃᕐᕕᒥᐅᙱᑦᑐᖅ (ᑭᓯᐊᓂᓕ 
ᐃᖅᑲᓇᐃᔭᖅᑏᑦ ᐊᖏᕈᑎᑦ ᓴᖅᑭᖅᑎᑕᐅᔪᓐᓇᖅᑐᑦ).

46
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᕆᐊᓕᒃ ᑐᕌᕈᑎᖏᑦ 
ᐅᖄᓚᐅᑎᖏᓪᓗ ᐅᑯᐊ

(a)  ᐊᖓᔪᖅᑳᕆᔭᐅᔪᑦ ᒥᐊᓂᖅᓯᔩᓪᓗ 
ᓱᕈᓯᕐᒧᑦ ᐅᕝᕙᓘᓐᓃᑦ ᐃᓄᑉ ᐊᑎᖓ 
ᑎᑎᕋᖅᑕᐅᓯᒪᔪᖅ ᒪᓕᓪᓗᒋᑦ 
ᑎᑎᕋᖅᓯᒪᓂᖏᑦ 10(2)(b)

(b)  ᐃᖅᑲᓇᐃᔭᖅᑏᑦ ᐃᓇᖐᔨᒃᓴᐃᓪᓗ 
ᐃᖅᑲᓇᐃᔭᖅᑏᑦ,

(c)  ᖃᓂᓛᖅ ᐋᓐᓂᐊᓯᐅᖅᑎᓕᒃ 
ᐅᖁᒪᐃᓐᓂᓂᐊᕐᕕᓘᓐᓃᑦ, 

(d)  ᐋᓐᓂᐊᕐᕕᒻᒥ ᐱᓕᕆᔩᑦ ᓱᕈᓯᕐᒥᒃ 
ᐊᑐᓂᑦ ᐋᓐᓂᐊᕐᕕᓕᐊᖅᑎᓪᓗᒍ 
ᑲᒪᓲᑦ, 

(e)  ᖃᓂᓛᖅ ᐋᓐᓂᐊᕐᕕᐊᓗᒃ 
ᑐᐊᕕᕐᓇᖅᑐᓄᑦ ᐊᒻᒪᓗ 
ᑐᖁᓐᓇᖅᑐᓂᑦ ᐱᔪᖃᑲᓪᓚᑎᓪᓗᒍ 
ᑐᑭᓯᒋᐊᕐᕕᒃ,

(f)  ᑐᐊᕕᕐᓇᖅᑐᓕᕆᔨᒃᑯᑦ 
ᑖᒃᓯᓕᕆᔨᒃᑯᓪᓗ,

(g) ᓄᓇᓕᓐᓂ ᖃᑦᑎᕆᔨᒃᑯᑦ

(h) ᖃᓂᓛᖅ ᐸᓖᓯᒃᑯᑦ, ᐊᒻᒪᓗ 

(i)  ᖃᓂᓛᖅ ᓱᕈᓯᕐᓂᑦ ᓴᐳᔾᔨᔩᑦ 
ᐃᓄᓕᕆᓕᔨ

ᐊᑐᐃᓐᓇᐅᒪᓗᑎᑦ ᑕᒪᐃᓐᓄᑦ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑐᓄᑦ 
ᐸᐃᕆᕕᒻᒥ. 

•  ᓴᖅᑭᔮᖅᑎᒻᒥᓗᒋᑦ ᓄᓇᓕᓐᓂ ᐱᔨᑦᑎᕋᖅᑏᑦ ᑐᑭᓯᒋᐊᕈᑎᖏᑦ ᐅᖄᓚᐅᑏᑦ 
ᖃᓂᒋᔭᖏᓐᓂ. 

•  ᓄᑖᕈᕆᐊᖅᑎᖃᑦᑕᕐᓗᒋᑦ ᑕᒪᒃᑯᐊ ᑐᑭᓯᒋᐊᕈᑏᑦ − ᓇᓕᐊᑐᐃᓐᓇᑦ 
ᑐᕌᕈᑏᑦ ᐅᖄᓚᐅᑏᓪᓗ ᐊᓯᔾᔨᕋᐃᒍᑎᑦ, ᓱᕈᓯᖅ ᐸᐃᕆᕕᒻᒨᖃᑦᑕᕆᐊᓯᒍᓂ 
ᐅᕝᕙᓘᓐᓃᑦ ᓄᖅᑲᕈᓂ, ᐊᒻᒪᓗ ᐃᖅᑲᓇᐃᔭᖅᑏᑦ ᐊᓯᔾᔨᕐᓂᕋᐃᑉᐸᑕ.

•  ᖄᖓᒍᒃᑲᓐᓂᖅ ᑎᑎᖅᑐᖅᓯᒪᔪᓂᑦ, ᐊᑐᓂᑦ ᓱᕈᓰᑦ ᑐᑭᓯᒋᐊᕈᑎᖏᑦ 
ᐃᓛᒃᑰᖓᔪᓃᑎᓪᓗᒋᑦ ᐸᐃᑉᐹᕋᓛᕐᓂ ᑎᒍᔭᐅᔪᓐᓇᕋᔭᕐᒪᑕ ᓱᕈᓯᖅ 
ᐋᓐᓂᐊᕐᕕᓕᐊᕈᔾᔭᐅᔭᕆᐊᖃᓕᕐᓂᕈᓂ. ᖃᐅᔨᒪᑦᑎᐊᕐᓗᑎᑦ 
ᐸᐃᑉᐹᕋᓛᑦ ᑐᑭᓯᒋᐊᕈᑎᓖᑦ ᐱᖃᓯᐅᔾᔨᓯᒪᒐᓗᐊᕐᒪᖔᑕ ᓱᕈᓯᑉ 
ᐋᓐᓂᐊᕐᕕᓕᐊᖅᑐᖅᓯᐅᑎᖏᑕ ᓈᓴᐅᑎᖏᓐᓂᑦ ᐊᒻᒪᓗ ᖃᐅᔨᒪᐅᔪᓂᑦ 
ᑎᒥᖏᑕ ᓈᒻᒪᒋᙱᑕᖏᓐᓂᑦ.

ᖃᓄᐃᑦᑐᓂᑦ ᖃᐅᔨᒪᔭᕆᐊᖃᕐᓂᖏᑦ





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

17-1

17

ᐃᓚᖓ 17
ᐊᐅᓚᑦᑎᔩᑦ ᐊᒻᒪᓗ ᐃᖅᑲᓇᐃᔭᖅᑏᓪᓗ 
ᖃᓄᐃᑦᑐᓂᑦ ᖃᐅᔨᒪᔭᕆᐊᖃᕐᓂᖏᑦ
ᑖᓐᓇ ᐃᓚᖓ ᓇᓗᓇᐃᔭᐃᔪᖅ ᐊᐅᓚᑦᑎᔩᑦ ᖃᓄᐃᓕᐅᖅᑐᒃᓴᐅᒻᒪᖔᑕ 
ᐃᖅᑲᓇᐃᔭᖅᑎᑖᕋᑖᖅᑎᓪᓗᒋᑦ ᐊᐅᓚᑕᐅᖁᓪᓗᒍ ᐸᐃᕆᕕᒃ ᐊᒻᒪᓗ/
ᐅᕝᕙᓘᓐᓃᑦ ᖃᐅᑕᒫᑦ ᐱᓕᕆᐊᖅ ᑲᒪᒋᔭᐅᑎᓪᓗᒍ. ᐊᐅᓚᑦᑎᔩᑦ 
ᐃᒪᐃᓕᐅᖅᑐᒃᓴᐅᕗᑦ:

•  ᑎᑎᕋᖅᓯᒪᔪᓂᑦ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ ᑐᓂᓯᓗᑎᑦ 
ᐃᖅᑲᓇᐃᔭᖅᑎᓕᒫᓄᑦ

•  ᐃᖅᑲᓇᐃᔭᖅᑎᑖᕐᓗᑎᑦ ᓯᓚᑐᔪᓂᑦ − ᐱᓕᕆᐊᓂᑦ ᐃᖅᑲᓇᐃᔮᑉ 
ᓇᓗᓇᐃᔭᖅᓯᒪᓂᖏᓐᓂᑦ ᑲᒪᒍᓐᓇᖅᑐᓂᑦ

ᑖᓐᓇ ᐃᓚᖓ ᓇᓗᓇᐃᔭᐃᒻᒥᔪᖅ ᐃᖅᑲᓇᐃᔭᖅᑏᑦ 
ᐱᓕᕆᐊᕆᖃᑦᑕᕐᓂᑯᒥᓂᕆᒋᐊᓕᖏᓐᓂᑦ ᐃᓕᓐᓂᐊᖅᓯᒪᔭᒥᓂᖏᓐᓂᓪᓗ 
ᐊᒻᒪᓗ ᓂᕆᐅᒋᔭᐅᓂᖏᓐᓂᑦ ᐃᖅᑲᓇᐃᔭᕐᓂᐊᖅᑎᓪᓗᒋᑦ: 

•  ᐃᖅᑲᓇᐃᔭᖅᑎᒋᔭᐅᓪᓗᐊᖅᑐᑦ ᐊᒥᓱᓂᑦ ᖃᓄᐃᑦᑐᓂᑦ ᐱᖃᕆᐊᓖᑦ, 
ᓲᕐᓗ ᐅᑭᐅᖃᕐᓗᑎᑦ, ᐃᓕᓐᓂᐊᖅᓯᒪᓗᑎᑦ, ᐋᓐᓂᖅᑐᓄᑦ ᑲᒪᔾᔪᑎᓂᑦ 
ᑲᒪᒍᓐᓇᕐᓗᑎᑦ ᐊᒻᒪᓗ ᐊᓂᖅᓵᓕᖅᑎᑦᑎᒍᓐᓇᕐᓗᑎᑦ

•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᑦᑎᐊᕈᓐᓇᕆᐊᓖᑦ ᓱᕈᓯᕐᓂᑦ 
ᐊᒻᒪᓗ ᑐᑭᓯᓗᑎᑦ ᐱᓕᕆᐊᖏᑦ ᖃᐅᑕᒫᑦ ᐱᓕᕆᐊᖓ ᑲᒪᒋᔭᐅᓂᖓᓂᒃ 
ᐊᐅᓚᑕᐅᓂᖓᓂᓪᓗ ᐸᐃᕆᕕᑉ.

ᐊᑐᐊᒐᕋᓛᖅ 48
ᐃᓕᖅᑯᓯᖏᑦ ᖃᓄᐃᑦᑑᓂᖏᓪᓗ 
ᐃᖅᑲᓇᐃᔭᖅᑏᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᐃᒪᓐᓇ, ᐱᔪᓐᓇᕐᓂᓕᒫᖏᑦ ᒪᓕᓪᓗᒋᑦ, ᐸᐃᕆᕕᒃ 

ᐊᑐᖃᑦᑕᓂᐊᕐᒪᑦ ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᓱᕈᓰᑦ

ᖃᓄᖅ ᑐᑭᖃᕐᒪᖔᖅ
•  ᖃᐅᔨᒪᓇᑦᑎᐊᖁᓪᓗᒍ, ᐱᔪᓐᓇᕐᓂᓕᒫᖏᑦ ᒪᓕᓪᓗᒋᑦ, ᓱᕈᓰᑦ 

ᐃᖅᑲᓇᐃᔭᖅᑏᓪᓗ ᐃᓕᖅᑯᓯᖏᑦ ᐅᕕᓂᖏᑕᓗ ᖃᓄᐃᑦᑑᓂᖏᑦ 
ᐊᔾᔨᒌᔾᔫᒥᑎᑕᐅᓇᓱᐊᕐᒪᑕ 

ᐊᑐᐊᒐᕋᓛᖅ 49(1)
ᐃᖅᑲᓇᐃᔭᖅᑏᑦ ᐊᔪᙱᑕᕆᐊᓕᖏᑦ 
ᐃᖅᑲᓇᐃᔭᕈᓐᓇᖁᓪᓗᒍ
ᓱᒻᒪᑦ
•   ᑕᒪᐃᓐᓂ ᐃᖅᑲᓇᐃᔭᖅᑏᑦ ᐱᕈᕇᖅᓯᒪᔭᕆᐊᓖᑦ, ᖃᐅᔨᒪᓂᖃᕐᓗᑎᑦ 

ᐊᔪᙱᓪᓗᑎᓪᓗ ᐊᐅᓚᑦᑎᒍᓐᓇᕐᓗᑎᑦ ᑲᒪᒋᔭᕆᐊᓕᒻᒥᒃ 
ᐃᖅᑲᓇᐃᔭᑦᑎᐊᕈᓐᓇᕐᓂᖏᑎᒍᑦ ᐊᒻᒪᓗ ᐱᑦᑎᐊᑐᒃᑯᑦ..

ᖃᓄᖅ ᑐᑭᖃᕐᒪᖔᖅ
• ᐃᖅᑲᓇᐃᔭᖅᑎᒋᔭᐅᓪᓗᐊᖅᑐᑦ ᐅᑭᐅᖃᕆᐊᓖᑦ 19−ᓂᑦ ᐅᖓᑖᓄᓗ. 

ᖃᓄᖅ
•  ᐊᐱᕆᓗᑎᑦ ᓇᓗᓇᐃᒃᑯᑕᕐᒥᒃ ᐅᑭᐅᖏᑦ ᖃᐅᔨᖁᓪᓗᒋᑦ 

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑎᑦ.
•  ᐊᒥᓱᓕᐅᖅᓯᒪᓗᒍ ᐃᑲᔪᖅᑐᐃᔩᑦ ᐃᖅᑲᓇᐃᔭᖅᑎᐅᔪᑦ ᐅᑭᐅᖏᑕ 

ᓇᓗᓇᐃᒃᑯᑕᖏᑦ ᑕᐃᑲᓃᑎᑕᐅᓗᑎᑦ ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖓᓂ. 

48
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᕆᐊᓕᒃ, ᐱᔪᓐᓇᕐᓂᓕᒫᖓᓂᒃ, 
ᐃᓕᖅᑯᓯᕐᒧᑦ ᐅᕕᓂᖏᓪᓗ 
ᖃᓄᐃᑦᑑᓂᖏᓐᓄᑦ ᐊᑐᖃᑦᑕᓲᖏᑦ ᓱᕈᓰᑦ 
ᐸᐃᕆᕕᒻᒨᐸᑦᑐᑦ ᐊᔾᔨᖃᕋᓗᐊᕐᒪᖔᑕ 
ᐱᓕᕆᐊᖏᓐᓂᒃ ᐃᓕᖅᑯᓯᖏᑕ 
ᐅᕕᓂᖏᑕᓗ ᖃᓄᐃᑦᑑᓂᖏᓐᓂᑦ 
ᐊᑐᖃᑦᑕᕐᓗᑎᑦ ᐃᖅᑲᓇᐃᔭᖅᑎᖏᑕ.

49(1)
ᑕᒪᐃᓐᓂ ᐃᖅᑲᓇᐃᔭᖅᑎᒋᔭᐅᓪᓗᐊᖅᑐᑦ 
ᐅᑭᐅᖃᕆᐊᓖᑦ 19−ᓂᑦ ᐅᖓᑖᓄᓗ. 

ᐊᑐᐊᒐᕋᓛᖅ 49(2)
ᐃᑲᔪᖅᑐᐃᔩᑦ ᐃᖅᑲᓇᐃᔭᖅᑏᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓱᕈᓰᑦ ᐅᐊᑦᑎᔭᐅᖏᓐᓇᕋᓗᐊᕐᒪᖔᑕ ᐸᖅᑭᔭᐅᓗᑎᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᓪᓗ ᐃᖅᑲᓇᐃᔭᖅᑎᓄᑦ ᐃᓐᓇᕈᕇᖅᓯᒪᔪᓄᑦ 
ᐅᕝᕙᓘᓐᓃᑦ ᐅᐊᑦᑎᔭᐅᓗᑎᑦ ᐊᓯᐊᓄᑦ ᐃᖅᑲᓇᐃᔭᖅᑎᓄᑦ ᐃᓐᓇᐅᓕᖅᑐᒧᑦ. 

ᖃᓄᖅ ᑐᑭᖃᕐᒪᖔᖅ
•  ᐃᑲᔪᖅᑐᐃᔩᑦ ᐃᖅᑲᓇᐃᔭᖅᑐᑦ ᐅᑭᐅᓖᑦ 19−ᓂᑦ ᑐᖔᓂᓗ 

ᐃᖅᑲᓇᐃᔭᖅᑎᒥᒃ ᐊᐃᑉᐸᖃᐃᓐᓇᕆᐊᓖᑦ. 

ᖃᓄᖅ
•   ᐊᐱᕆᓗᑎᑦ ᓇᓗᓇᐃᒃᑯᑕᕐᒥᒃ ᐅᑭᐅᖏᑦ ᖃᐅᔨᖁᓪᓗᒋᑦ 

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑎᑦ ᐃᑲᔪᖅᑎᒥᒃ.
• ᐅᑭᐅᖏᑦ 16−ᖑᔭᕆᐊᓖᑦ ᑐᖔᓂᐅᙱᑦᑐᖅ.
•  ᐊᒥᓱᓕᐅᖅᓯᒪᓗᒍ ᐃᑲᔪᖅᑐᐃᔩᑦ ᐅᑭᐅᖏᑕ ᓇᓗᓇᐃᒃᑯᑕᖏᑦ 

ᑕᐃᑲᓃᑎᑕᐅᓗᑎᑦ ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖓᓂ. 

49(2)
ᐃᓄᒃ ᐅᑭᐅᓕᒃ 19−
ᓂᒃ ᐃᖅᑲᓇᐃᔭᕈᓐᓇᖅᑐᖅ 
ᐃᑲᔪᖅᑎᐅᓗᓂ ᐅᐊᑦᑎᔭᐅᓗᓂ 
ᐃᖅᑲᓇᐃᔭᖅᑎᓪᓗᐊᑕᕆᔭᐅᔪᒧᑦ. 

ᐊᑐᐊᒐᕋᓛᖅ 51(1), (2), (3), ᐊᒻᒪᓗ (4)
ᐃᖅᑲᓇᐃᔮᑦ ᓇᓗᓇᐃᔭᖅᓯᒪᓂᖏᑦ 
ᐊᒻᒪᓗ ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᖃᐅᔨᒪᑦᑎᐊᕆᐊᖃᕐᓂᖏᑦ 
ᐱᓕᕆᐊᕐᒥᓂᑦ
ᓱᒻᒪᑦ
•  ᓱᖅᑯᐃᓇᑦᑎᐊᖅᑐᒥᒃ ᓇᓗᓇᐃᔭᖅᑕᐅᓯᒪᖁᓪᓗᒋᑦ ᐱᓕᕆᐊᖏᑦ, 

ᑲᒪᒋᔭᕆᐊᓕᖏᑦ, ᐊᔪᙱᓐᓂᖏᑦ ᐊᒻᒪᓗ ᓂᕆᐅᒋᔭᐅᓂᖏᑦ ᑕᒪᐃᓐᓂ 
ᐃᖅᑲᓇᐃᔭᖅᑎᑖᕆᔭᐅᔪᑦ ᐸᐃᕆᕕᒻᒥ ᐃᖅᑲᓇᐃᔭᖃᑦᑕᕋᔭᖅᑐᑦ

ᖃᓄᖅ ᑐᑭᖃᕐᒪᖔᖅ
•  ᐊᑐᐊᒐᕋᓛᖅ 51(1) ᑐᕌᖓᔪᖅ ᐊᐅᓚᑦᑎᔨᓄᑐᐊᖅ ᐸᐃᕆᕕᒻᒥ. (ᐊᖏᕐᕋᒥ 

ᐸᐃᕆᕕᓖᑦ ᐃᖅᑲᓇᐃᔭᖅᑎᑖᓲᖑᙱᒻᒪᑕ.)
•  ᐊᐅᓚᑦᑎᔨᐅᔪᖅ ᑎᑎᕋᖅᓯᒪᔪᒥᒃ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ 

ᐱᖃᕆᐊᓖᑦ ᐊᑐᓂᑦ ᐃᖅᑲᓇᐃᔭᖅᑎᓄᑦ.
•  ᑕᒪᐃᓐᓂ ᐃᖅᑲᓇᐃᔭᖅᑎᐅᔪᑦ ᖃᐅᔨᒪᓂᖃᕆᐊᓖᑦ ᐊᔪᙱᓪᓗᑎᓪᓗ 

ᐱᓕᕆᐊᕐᒥᓂᑦ ᑲᒪᒋᔭᕆᐊᓕᖏᓐᓂᓪᓗ ᑲᒪᒍᓐᓇᖁᓪᓗᒋᑦ ᓇᓗᓇᐃᔭᖅᓯᒪᔪᑦ 
ᐃᖅᑲᓇᐃᔮᖏᑕ ᐅᖃᖅᓯᒪᓂᖏᓐᓃᑦᑐᑦ ᒪᓕᓪᓗᒋᑦ.

• ᑕᒪᐃᓐᓂ ᐃᖅᑲᓇᐃᔭᖅᑏᑦ ᐅᖃᖃᑎᖃᕈᓐᓇᑦᑎᐊᕆᐊᓖᑦ ᓱᕈᓯᕐᓂᑦ. 

ᖃᓄᖅ
•   ᐋᖅᑭᒃᓱᐃᓗᑎᑦ ᐃᖅᑲᓇᐃᔮᑦ ᓇᓗᓇᐃᔭᖅᓯᒪᓂᖏᓐᓂᑦ ᐃᖅᑲᓇᐃᔭᖅᑎᓄᑦ 

ᓱᖅᑯᐃᓇᑦᑎᐊᖅᑐᑯᓗᓐᓂᒃ ᐱᓕᕆᐊᕐᒥᓂᒃ ᑲᒪᒋᔭᕆᐊᓕᖏᓐᓂᓪᓗ 
ᑎᑎᕋᖅᓯᒪᓗᑎᑦ.

•  ᖃᐅᔨᒪᑦᑎᐊᕆᑦ ᐊᔪᙱᓐᓂᕆᒋᐊᓕᖏᑦ ᑕᒪᐃᓐᓄᑦ ᐃᖅᑲᓇᐃᔮᕐᓄᑦ 
ᐱᖃᓯᐅᔾᔨᒻᒪᑕ ᐅᑯᓂᖓ. ᑖᒃᑯᐊ ᐃᓱᒪᖅᓲᑕᐅᙱᑦᑐᑦ: 

 – ᐅᑭᐅᖃᕆᐊᓖᑦ 19−ᓂᒃ ᐃᖅᑲᓇᐃᔭᖅᑎᒋᔭᐅᓪᓗᐊᓂᐊᖅᑐᑦ,
 –  ᐅᓪᓗᒥᓕᓴᐅᓗᑎᑦ ᑲᐱᔭᐅᔾᔪᑎᒥᓂᖏᑕ ᐊᔾᔨᖏᑦ 

ᐃᖅᑲᓇᐃᔭᕆᐊᓯᓚᐅᙱᓐᓂᖏᓐᓂᒃ ᐱᓗᑎᑦ, 
 –  ᐱᕋᔭᓐᓂᑯᖃᕐᒪᖔᖅ ᖃᐅᔨᓴᖅᑕᐅᔾᔪᑎᖏᑦ 

ᐃᖅᑲᓇᐃᔭᕆᐊᓯᓚᐅᙱᓐᓂᖏᓐᓂᒃ ᐊᒻᒪᓗ 
ᓄᑖᕈᕆᐊᖅᑎᑕᐅᖃᑦᑕᕐᓗᑎᑦ ᑕᓪᓕᒪᑦ ᐊᕐᕌᒍᑦ ᐊᓂᒍᕋᐃᑉᐸᑕ

•  ᐊᑐᖁᔭᐅᕗᕐᓕ ᑕᒪᐃᓐᓂ ᐃᖅᑲᓇᐃᔮᑦ ᓇᓗᓇᐃᔭᖅᓯᒪᓂᖏᑦ 
ᐱᖃᓯᐅᔾᔨᒍᑎᑦ ᐅᑯᓂᖓ: 

 – ᐳᕙᓪᓗᓂᕐᒧᑦ ᖃᐅᔨᓴᖅᑕᐅᓗᑎᑦ ᐃᖅᑲᓇᐃᔭᕆᐊᓯᓚᐅᙱᓐᓂᕐᒥᓂᒃ
 –  ᐊᑦᑕᓇᖅᑐᒨᖅᓴᕋᐃᑦᑐᓂᑦ ᐱᑲᒻᒪᓚᐅᖅᓯᒪᙱᓐᓂᖏᓐᓂᒃ 

ᖃᐅᔨᓴᐅᑎᖓᓂᒃ ᑐᓂᓯᓗᑎᑦ ᐃᖅᑲᓇᐃᔭᕆᐊᓯᓚᐅᙱᓂᕐᒥᓂᒃ
 –  ᐅᖃᖅᓯᒪᔪᖅ ᐃᖅᑲᑐᖅᑕᐅᔾᔪᑎᒃᓴᖅᑕᖃᙱᒃᑲᓗᐊᕐᒪᖔᑕ 

ᐊᒻᒪᓗ ᖃᓄᐃᑦᑑᒻᒪᖔᑕ ᐃᖅᑲᑐᖅᑕᐅᔾᔪᑎᒃᓴᖏᑦ 
ᐃᖅᑲᓇᐃᔭᕆᐊᓯᓚᐅᙱᓂᕐᒥᓂᒃ (ᐃᖅᑲᖅᑐᕋᒃᓴᐅᒍᑎᑦ)

51(1)
ᑕᒪᐃᓐᓂ ᐃᖅᑲᓇᐃᔭᖅᑎᐅᔪᖅ 
ᓯᓚᑐᓂᖃᕆᐊᓕᒃ 
ᐊᐅᓚᓂᖏᓐᓂᑦ ᐃᖅᑲᓇᐃᔮᖏᑕ 
ᓇᓗᓇᐃᔭᖅᓯᒪᔪᖏᓐᓃᑦᑐᓂᑦ 
ᑲᒪᒍᓐᓇᖁᓪᓗᒍ. 

51(2)
ᑕᒪᐃᓐᓂ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ 
ᐊᖏᕐᕋᒥ ᐸᐃᕆᕕᒻᒥ ᐊᐅᓚᑦᑎᔨᐅᔪᖅ 
ᐅᖃᓪᓚᒍᓐᓇᑦᑎᐊᕆᐊᓕᒃ ᐊᒻᒪᓗ 
ᓈᒻᒪᒋᔭᐅᓗᓂ ᓱᕈᓯᕐᓄᑦ ᐸᖅᑭᔪᓄᑦ 
ᑕᐃᔅᓱᒧᖓ ᐃᓄᒻᒧᑦ ᐅᕝᕙᓘᓐᓃᑦ 
ᐊᐅᓚᑦᑎᔨᒧᑦ. 

•  ᐋᖅᑭᒃᓱᐃᑎᓪᓗᒋᑦ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ 
ᐃᖅᑲᓇᐃᔭᖅᑎᐅᔪᒧᑦ, ᖃᐅᔨᒪᑦᑎᐊᕆᑦ ᐊᔪᙱᓐᓂᕆᒋᐊᓕᖏᑦ ᐃᓚᖓ 
ᐱᖃᓯᐅᔾᔨᒐᓗᐊᕐᒪᖔᖅ ᐅᑯᓂᖓ ᒪᓕᑦᑕᐅᔭᕆᐊᓕᓐᓂᑦ: 

 – ᐅᑭᐅᖃᕐᓗᓂ 19 ᐅᖓᑖᓄᓪᓗ, 
 –  ᓯᓚᑦᑐᓴᕐᕕᒻᒥ ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ ᓱᕈᓯᓛᓕᕆᓂᕐᒧᑦ 

ᐅᕝᕙᓘᓐᓃᑦ ᓱᕈᓰᑦ ᐱᕙᓪᓕᐊᓂᖏᓐᓄᑦ
 – ᐃᓕᖅᑯᓯᕆᔭᐅᔭᕆᐊᓖᑦ ᒪᓕᑦᑕᐅᔭᕆᐊᖃᕐᓂᖏᑦ ᐸᖅᑭᔨᑉ,
 –  ᓇᓗᓇᐃᒃᑯᑕᖃᕆᐊᖃᕐᓂᖏᑦ ᐱᐊᕋᕐᓂᑦ ᐊᒻᒪᓗ ᓱᕈᓰᑦ 

ᐊᓂᖅᓵᖅᑎᑕᐅᓇᓱᐊᒍᓐᓇᕐᒪᑕ, ᐊᖏᖅᑕᐅᓯᒪᓗᓂ ᑐᑭᒧᐊᑦᑎᑦᑎᔨᒧᑦ, 
 –  ᓇᓗᓇᐃᒃᑯᑕᖃᕐᓗᓂ ᐋᓐᓂᖅᑐᓂᑦ ᑲᒪᔾᔪᑎᓂᑦ ᐊᑐᕈᓐᓇᕐᓂᖓᓂᒃ, 

ᐊᖏᖅᑕᐅᓯᒪᓗᓂ ᑐᑭᒧᐊᑦᑎᑦᑎᔨᒧᑦ. 
•  ᐃᖅᑲᓇᐃᔭᖅᑎᓕᒫᓄᑦ ᖃᐅᑕᒫᑦ ᐱᓕᕆᐊᖅ ᐊᑐᖅᑕᐅᓂᖓᓂᒃ, 

ᐊᑐᖁᔭᐅᒐᓗᐊᖅᐳᖅ ᐃᓕᓐᓂᐊᖅᓯᒪᒋᐊᖃᕐᒪᑕ ᑕᒪᒃᑯᓂᖓ 
ᓂᕆᐅᓐᓂᕆᔭᐅᓯᒪᓪᓗᓂᓗ,

•  ᐃᖅᑲᐅᒪᒋᑦ ᐊᖓᔪᖅᑳᖑᓪᓗᓂ ᐅᕝᕙᓘᓐᓃᑦ ᓂᖏᐅᕆᔭᐅᓪᓗᓂ 
ᐃᑦᑐᕆᔭᐅᓪᓗᓂᓘᓐᓃᑦ − “ᐱᖓᓲᔪᖅᑐᓂᑦ ᐱᕈᖅᓴᐃᓯᒪᕗᖓ 
ᕿᑐᕐᖓᓐᓂᑦ” − ᐃᓄᒃ ᖃᐅᔨᒪᓂᖃᑲᐅᑎᒋᙱᒻᒪᑦ 
ᐱᓕᕆᔪᓐᓇᐅᑎᖃᑲᐅᑎᒋᙱᒪᓪᓗ ᐱᓕᕆᐊᕐᓂᒃ ᑲᒪᓗᓂ ᐃᖅᑲᓇᐃᔮᒃᓴᑦ 
ᓇᓗᓇᐃᔭᖅᓯᒪᓂᖏᓐᓂᑦ.

•  ᐊᑐᕐᓗᒍ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᑦ ᐋᖅᑭᒃᓱᐃᑎᓪᓗᑎᑦ 
ᐊᐱᖅᓱᕈᑎᒃᓴᓂᑦ − ᐊᓯᐊᒍᑦ ᐅᖃᐅᓯᕆᓗᒍ ᐊᐱᖅᑯᑎᓂᑦ 
ᐊᑐᕐᓗᑎᑦ ᑐᕌᖓᔪᑦ ᐱᓕᕆᐊᒃᓴᖏᓐᓂᑦ ᐅᖃᖅᓯᒪᔪᑦ ᐃᖅᑲᓇᐃᔮᒃᓴᑉ 
ᓇᓗᓇᐃᔭᖅᓯᒪᓂᖏᓐᓂᑦ.

•  ᐃᓕᓐᓂᐊᑎᑦᑎᑎᓪᓗᑎᑦ ᓄᑖᕐᓂᑦ ᐃᖅᑲᓇᐃᔭᖅᑎᓂᑦ, ᕿᒥᕐᕈᖃᑎᒋᓗᒍ 
ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ, ᐅᖃᐅᓯᕆᔭᐃᓐᓇᕆᓗᒋᑦ 
ᐱᓕᕆᐊᒃᓴᖏᑦ ᐊᒻᒪᓗ ᐊᐱᖅᓱᖃᑦᑕᖁᓗᒋᑦ. 

•  ᐊᑐᓂᑦ ᐃᖅᑲᓇᐃᔭᖅᑏᑦ ᐊᑎᓕᐅᖅᑎᓪᓗᒋᑦ ᐃᖅᑲᓇᐃᔮᒃᓴᑉ 
ᓇᓗᓇᐃᔭᖅᓯᒪᓂᖏᓐᓂᑦ ᑐᑭᓯᒻᒪᑕ ᐊᖏᕈᑎᖃᖅᑐᑎᓪᓗ 
ᑕᒪᒃᑯᓂᖓ ᐱᓕᕆᐊᒃᓴᓂ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ 
ᑲᒪᖃᑦᑕᓂᐊᕐᓂᖏᓐᓂᑦ.

•  ᐃᖅᑲᓇᐃᔭᖅᑎᑖᕋᐃᒍᕕᑦ, ᐱᒋᐊᖅᑎᖃᑦᑕᕐᓗᒍ ᐊᔪᙱᒃᑯᓂ 
ᖃᐅᔨᓴᖅᑕᐅᓂᐊᕐᒪᑦ ᐱᓕᕆᐊᖃᕈᓐᓇᑎᐊᙱᒃᑯᓂ 
ᐃᖅᑲᓇᐃᔭᖅᑎᒋᔭᐅᖏᓐᓇᕐᓂᐊᕋᓂ − ᓲᕐᓗ ᐱᖓᓱᓄᑦ 
ᐱᖓᓲᔪᖅᑐᓄᓪᓘᓐᓃᑦ ᑕᖅᑭᓄᑦ. ᐊᓂᒍᖅᑎᓪᓗᒍ, ᓈᒻᒪᒃᓴᕈᕕᑦ 
ᖃᐅᔨᒪᓂᖃᕐᒪᑕ ᐱᓕᕆᐊᒃᓴᖏᓐᓂᒃ ᑲᒪᒍᓐᓇᕐᓗᑎᑦ ᒪᓕᑦᑐᒋᑦ 
ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓃᑦᑐᑦ ᐃᖅᑲᓇᐃᔭᖅᑎᐅᔪᖅ 
ᐃᖅᑲᓇᐃᔭᖅᑎᒋᔭᐅᖏᓐᓇᓂᐊᕐᒪᑦ ᐅᖃᐅᑎᓗᒍ. ᓈᒻᒪᒃᓴᙱᒃᑯᕕᓪᓕ 
ᖃᐅᔨᒪᑦᑎᐊᙱᓐᓂᖓᓂᑦ ᐱᓕᕆᐊᕐᒥᓂᒃ ᑲᒪᒍᓐᓇᕐᓗᓂ ᑕᐃᑲᓂ 
ᑎᑎᕋᖅᓯᒪᔪᓂᑦ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᔪᖏᓐᓃᑦᑐᓂᑦ 
ᐋᖅᑭᒃᓱᐃᒍᓐᓇᖅᑐᑎᑦ ᐱᐅᓯᕚᓪᓕᕋᓱᐊᕐᓂᕐᒧᑦ ᐸᕐᓇᐅᑎᒥᒃ ᐅᕝᕙᓘᓐᓃᑦ 
ᐃᓄᒃ ᐃᖅᑲᓇᐃᔭᒃᑲᓂᖅᑎᖏᓪᓗᒍ ᐅᖓᑖᓄᑦ ᖃᐅᔨᓴᖅᑕᐅᓂᖓᑕ.

•  ᐊᔾᔨᖏᓐᓂᒃ ᐃᖅᑲᓇᐃᔭᖅᑎᑉ ᐊᑎᓕᐅᖅᓯᒪᔭᖏᑦ ᐃᖅᑲᓇᐃᔮᒃᓴᖏᑕ 
ᓇᓗᓇᐃᔭᖅᓯᒪᔪᖏᓐᓂ ᐃᖅᑲᓇᐃᔭᖅᑎᑉ ᐸᐃᑉᐹᒃᑯᕕᖓᓄᑦ ᑐᖅᑯᐃᓗᑎᑦ.

ᐊᑐᐊᒐᕋᓛᖅ 51(3)
 
ᓱᒻᒪᑦ
•  ᑕᒪᐃᓐᓂ ᐃᖅᑲᓇᐃᔭᖅᑎᐅᔪᑦ ᐸᖅᑭᒍᓐᓇᕆᐊᓖᑦ, ᐃᓕᓐᓂᐊᑎᑦᑎᓗᑎᑦ 

ᐅᐊᑦᑎᑦᑎᐊᕐᓗᑎᓪᓗ ᐊᑐᓂᑦ ᓱᕈᓰᑦ ᐅᑭᐅᖏᑦ ᐱᕙᓪᓕᐊᓂᖏᓪᓗ 
ᒪᓕᓪᓗᒋᑦ.

•  ᓱᕈᓰᑦ ᐸᖅᑭᔭᐅᔭᕆᐊᓖᑦ ᐃᓐᓇᕐᓄᑦ ᑐᑭᓯᐅᒪᔪᓄᑦ ᓱᕈᓯᑉ 
ᐱᕙᓪᓕᐊᓂᖃᕐᓂᖓᓂᒃ.

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᑦ ᑐᕌᖓᔪᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓕᒫᓄᑦ, 

ᐱᖃᓯᐅᑎᓪᓗᒋᑦ ᐊᐅᓚᑦᑎᔩᑦ ᐊᖏᕐᕋᒥ ᐸᐃᕆᕕᓐᓂ.
•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐊᐅᓚᑦᑎᔨᐅᔪᖅ 

ᐊᖏᕐᕋᒥ ᐸᐃᕆᕕᒻᒥ ᐃᓅᖃᑎᖃᕈᓐᓇᑦᑎᐊᕆᐊᓕᒃ ᓱᕈᓯᕐᓂᑦ 
ᐃᖅᑲᓇᐃᔭᖃᑎᒋᑦᑎᐊᕈᓐᓇᕐᓗᓂᒋᓪᓗ.

•  ᐃᖅᑲᓇᐃᔭᖅᑏᑦ ᐊᐅᓚᑦᑎᔩᓪᓗ ᐊᖏᕐᕋᒥ ᐸᐃᕆᕕᒻᒥ 
ᐃᓅᖃᑎᖃᕈᓐᓇᕐᓂᖏᑦ ᓈᒻᒪᒋᐊᓖᑦ ᐅᑭᐅᖏᓐᓄᑦ ᓱᕈᓯᕐᒧᑦ, ᐊᒻᒪᓗ 
ᐊᓯᔾᔨᐸᓪᓕᐊᓗᓂ ᐃᓅᖃᑎᖃᕐᓂᖓ ᓱᕈᓯᖅ ᐱᕈᖅᐸᓪᓕᐊᑎᓪᓗᒍ.

•  ᐱᕙᓪᓕᐊᓂᖃᖅᑎᓪᓗᒋᑦ ᓈᒻᒪᑦᑐᑦ ᐊᑐᖅᑕᐅᕙᒃᑐᑦ ᑐᑭᖃᖅᑐᖅ ᐸᖅᑭᓂᖏᑦ, 
ᐃᓕᓐᓂᐊᑎᑦᑎᓂᖏᑦ (ᖃᓄᐃᓕᐅᕈᑎᖃᕐᓂᒃᑯᑦ) ᐊᒻᒪᓗ ᐅᐊᑦᑎᔭᐅᓂᖏᑦ 
ᓱᕈᓰᑦ ᐊᔾᔨᖃᕆᐊᓖᑦ ᓱᕈᓰᑦ ᐅᑭᐅᖏᓐᓂᑦ, ᐊᒻᒪᓗ ᐱᒻᒪᕆᐅᓂᖅᓴᐅᓪᓗᓂ, 
ᐱᕙᓪᓕᐊᓂᖏᑕ ᓇᓕᒧᓐᓂᖏᓐᓂᑦ ᐊᔾᔨᖃᕆᐊᖃᖅᑐᑎᑦ.

ᖃᓄᖅ
•  ᐃᖅᑲᓇᐃᔭᖅᑎᑖᖅᑎᓪᓗᑎᑦ, ᕿᓂᕐᓗᑎᑦ ᐃᓄᓐᓂᒃ ᐱᐅᒃᓴᓚᒃᑖᖅᑐᓂᑦ 

ᓱᕈᓯᕐᓂᑦ ᖁᕕᐊᒋᔭᖃᖅᑐᓂᓪᓗ ᐃᓅᖃᑎᖃᕐᓗᑎᑦ ᓱᕈᓯᕐᓂᑦ.
•  ᕿᓂᕐᓗᑎᑦ ᐃᖅᑲᓇᐃᔭᖅᑎᓂᑦ ᐃᓐᓇᐅᓂᖅᓴᓂᑦ, 

ᐅᖃᖃᑎᖃᕈᓐᓇᑎᐊᖅᑐᓂᑦ, ᐊᒻᒪᓗ ᓈᓚᒍᓐᓇᑎᐊᖅᑐᓂᑦ.
•  ᕿᓂᕐᓗᑎᑦ ᐃᖅᑲᓇᐃᔭᖅᑎᓂᑦ ᐸᖅᑭᔨᐅᓚᐅᖅᓯᒪᔪᓂᑦ ᓱᕈᓯᕐᓂᑦ; 

ᐊᐱᕆᓗᑎᑦ ᓇᓗᓇᐃᕈᓐᓇᖅᑐᓂᑦ ᐃᓄᓐᓂᒃ ᐱᓕᕆᐊᖃᖃᑦᑕᕐᓂᑰᒐᒥᒃ 
ᓱᕈᓯᕐᓂᑦ ᐊᐱᕆᓗᒋᑦ ᐃᖅᑲᓇᐃᔭᕐᕕᒥᓂᖏᑦ ᐅᕝᕙᓘᓐᓃᑦ ᐊᖓᔪᖅᑳᖏᑦ 
ᓱᕈᓰᑦ ᐸᖅᑭᖃᑦᑕᖅᑐᒥᓂᖏᑦ.

51(3)
ᐃᖅᑲᓇᐃᔭᖅᑎᒋᔭᐅᓪᓗᐊᓂᐊᖅᑐᑦ 
ᖃᐅᔨᒪᔭᕆᐊᖃᕐᒥᔪᑦ ᐃᓕᓐᓂᐊᓕᓵᕐᓂᕐᒧᑦ 
ᐱᕙᓪᓕᐊᒍᑎᖃᕐᓂᖏᑕ ᐃᓱᒪᒋᔭᐅᓯᒪᔪᓂᑦ 
ᐊᒻᒪᓗ ᑖᒃᑯᐊ ᖃᐅᔨᒪᔭᐅᔪᑦ 
ᐊᑐᓕᖅᑎᓪᓗᒋᑦ ᐊᐅᓚᑦᑎᔨᑉ 
ᐱᓕᕆᐊᒃᓴᓕᐊᕆᓯᒪᔭᖏᓐᓄᑦ.

ᐊᑐᐊᒐᕋᓛᖅ 51(4)
 
ᓱᒻᒪᑦ
•  ᐃᖅᑲᓇᐃᔭᖃᑎᖃᕈᓐᓇᑦᑎᐊᖁᓪᓗᒍ ᓱᕈᓯᕐᓂᑦ ᐊᒻᒪᓗ ᐃᖅᑲᓇᐃᔭᖃᑎᒥᓂᑦ 

ᑕᒪᐃᓐᓂ, ᐱᖃᓯᐅᔾᔨᓗᒋᑦ ᐃᑲᔪᖅᑏᑦ, ᖃᐅᔨᒪᔭᕆᐊᓖᑦ ᐱᓕᕆᐊᖏᑦ 
ᑎᑭᑕᐅᓇᓱᐊᖅᑐᓂᑦ ᖃᓄᐃᓕᐅᕈᑕᐅᓇᓱᐊᖅᑐᓂᓪᓗ ᐱᓕᕆᐊᖃᕋᓗᐊᕐᒪᖔᑕ 
ᓱᕈᓯᓛᓕᕆᓂᕐᒧᑦ ᐱᓕᕆᐊᕐᓂᑦ.

•  ᑕᒪᐃᓐᓂ ᐃᖅᑲᓇᐃᔭᖅᑏᑦ, ᐱᖃᓯᐅᑎᓗᒋᑦ ᐃᑲᔪᖅᑏᑦ, ᖃᐅᔨᒪᔭᕆᐊᓖᑦ ᖃᐅᑕᒫᑦ 
ᐊᑐᖅᑕᐅᓲᓂᑦ ᒪᓕᑦᑕᐅᕙᒃᑐᓂᓪᓗ ᐸᐃᕆᕕᒻᒥ, ᑐᐊᕕᕐᓇᖅᑐᖃᓕᕈᓂ ᓱᓇᒃᑯᑖᑦ 
ᐊᑐᖅᑕᐅᔭᕆᐊᓖᑦ, ᐊᒻᒪᓗ ᐃᓕᖅᑯᓯᖏᑦ ᓂᕆᐅᒋᔭᐅᔪᑦ ᑕᒪᒃᑮᓐᓄᒃ ᓱᕈᓯᕐᓄᑦ 
ᐃᖅᑲᓇᐃᔭᖅᑎᓄᓪᓗ ᐅᔾᔨᕆᔭᐅᓗᑎᑦ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᐃᓕᓐᓂᐊᑎᑦᑎᔭᕆᐊᓕᒃ ᓄᑖᕐᓂᑦ ᐃᖅᑲᓇᐃᔭᖅᑎᓂᑦ ᐊᑐᓂᑦ 

ᐃᖅᑲᓇᐃᔭᖅᑎᐅᔪᖅ ᑐᑭᓯᐅᒪᓂᐊᕐᒪᑦ ᐅᑯᓂᖓ:
 –  ᐱᓕᕆᐊᕐᒥᓂᑦ ᑎᑭᑦᑎᓇᓱᐊᖅᑎᓪᓗᒋᑦ ᐱᓇᓱᐊᒐᕆᔭᐅᔪᓂᓪᓗ 

ᑲᒪᒐᓱᐊᖅᑎᓪᓗᒋᑦ ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ, ᐊᒻᒪᓗ
 –  ᖃᓄᖅ ᐸᐃᕆᕕᒃ ᐊᐅᓚᓂᖃᓲᖑᒻᒪᖔᖅ − ᓲᕐᓗ ᖃᐅᑕᒫᑦ ᐊᑐᖅᑕᐅᓲᑦ, 

ᑐᐊᕕᕐᓇᖅᑐᖃᖅᑎᓪᓗᒍ ᖃᓄᐃᓕᐅᕈᑕᐅᔭᕆᐊᓖᑦ, ᓇᒥ ᐊᒻᒪᓗ 
ᐊᑐᖅᑕᐅᓂᖏᑦ ᑐᐊᕕᕐᓇᖅᑐᖃᖅᑎᓪᓗᒍ ᓱᓇᒃᑯᑖᑦ, ᐊᒻᒪᓗ ᐃᓕᖅᑯᓯᖏᑦ 
ᓂᕆᐅᓐᓂᖃᕐᕕᐅᔪᑦ. 

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᓄᑖᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑕᐅᒐᓗᐊᕐᒪᖔᑕ 

ᐃᓕᓐᓂᐊᖅᑎᑕᐅᓗᑎᑦ ᑎᑭᑕᐅᓇᓱᐊᖅᑐᓂᑦ ᐊᒻᒪᓗ ᐱᓇᓱᐊᒐᕆᔭᐅᔪᓂᑦ 
ᓱᕈᓯᓛᓕᕆᓂᕐᒧᑦ ᐱᓕᕆᐊᕐᒥᒃ ᐊᒻᒪᓗ ᐊᐅᓚᓂᖓ ᐸᐃᕆᕕᑉ ᒥᒃᓵᓄᑦ. ᐊᑐᕐᓗᑎᑦ 
ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᑦ ᕿᒥᕐᕈᔭᐅᓗᑎᑦ ᓂᕆᐅᓐᓂᖃᕐᕕᐅᔪᑦ 
ᐱᓕᕆᐊᖃᕐᓗᑎᑦ.

• ᐃᖅᑲᓇᐃᔭᖅᑎᓂᑦ ᓄᑖᕐᓂᑦ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ: 
 –  ᓇᓗᓇᐃᔭᐃᕕᒋᓗᒋᑦ ᑐᐊᕕᕐᓇᖅᑐᖃᖅᑎᓪᓗᒍ ᐊᓂᓇᓱᓪᓗᓂ ᒪᓕᑦᑕᐅᔭᕆᐊᓖᑦ, 
 –  ᖃᐅᔨᒪᑦᑎᐊᕐᓗᑎᑦ ᐃᓄᒃ ᖃᐅᔨᒪᒐᓗᐊᕐᒪᖔᖅ ᓇᒦᒻᒪᖔᑕ ᐋᓐᓂᖅᑐᓄᑦ 

ᑲᒪᔾᔪᑏᑦ, ᖃᑦᑎᕈᑏᑦ, ᐊᒻᒪᓗ ᑎᑎᖅᑐᖅᓯᒪᔪᑦ ᑐᐊᕕᕐᓇᖅᑐᖃᓕᕈᓂ 
ᐅᖄᓚᕕᐅᒐᔭᖅᑐᑦ ᑐᑭᓯᒋᐊᕈᑎᖏᑦ,

 –  ᖃᐅᔨᒪᑦᑎᐊᕐᓗᑎᑦ ᐃᓄᒃ ᖃᐅᔨᒪᒐᓗᐊᕐᒪᖔᖅ ᐊᑐᕐᓗᓂ ᖃᑦᑎᕆᔾᔪᑎᒥᒃ, 
 –  ᓇᓗᓇᐃᔭᐃᕕᒋᓗᒍ ᐃᓕᖅᑯᓯᖏᑦ ᓂᕆᐅᒋᔭᐅᔪᑦ ᑕᒪᒃᑮᒃ ᐃᖅᑲᓇᐃᔭᖅᑏᑦ 

ᓱᕈᓰᓪᓗ.
 –  ᕿᒥᕐᕈᓗᒋᑦ ᑎᑭᑕᐅᓇᓱᐊᖅᑐᑦ ᐱᓇᓱᐊᒐᕆᔭᐅᔪᓪᓗ ᓱᕈᓯᓛᓕᕆᓂᕐᒧᑦ 

ᐱᓕᕆᐊᕐᒧᑦ, 
 –  ᕿᒥᕐᕈᔭᐅᓗᓂ ᖃᐅᑕᒫᑦ ᐱᓕᕆᐊᕆᔭᐅᓲᑦ ᐊᒻᒪᓗ ᐱᓕᕆᐊᖃᕆᐊᖃᕐᓂᖏᑦ 

ᐊᑐᖅᑕᐅᑎᓪᓗᒋᑦ, ᐊᒻᒪᓗ ᑕᑯᑎᓪᓗᒍ ᐃᓄᒃ ᓇᒥ ᓴᖅᑭᔮᖅᑎᑕᐅᒻᒪᖔᕐᒥᒃ 
ᑕᒪᒃᑯᐊ ᑐᑭᓯᒋᐊᕈᑎᖏᑦ, 

 –  ᕿᒥᕐᕈᓗᒋᑦ ᓱᕈᓰᑦ ᑎᒥᒃᑯᑦ ᓈᒻᒪᓴᙱᑦᑐᑦ ᐋᓐᓂᐊᓂᕐᒧᓪᓗ ᐃᓱᒫᓗᒋᔭᐅᔪᑦ 
ᐊᒻᒪᓗ ᑕᑯᑎᓪᓗᒍ ᐃᓄᒃ ᓇᒥ ᓴᖅᑭᔮᖅᑎᑕᐅᒻᒪᖔᕐᒥᒃ ᑕᒪᒃᑯᐊ 
ᑐᑭᓯᒋᐊᕈᑎᖏᑦ.

 –  ᓱᖅᑯᐃᓇᑦᑎᐊᕐᓗᑎᑦ ᖃᓄᐃᓕᐅᖁᙱᒃᑯᕕᐅᒃ ᐃᓄᒃ ᐅᖃᐅᑎᓪᓚᑦᑖᕆᐊᓖᑦ. 

51(4)
ᑕᒪᐃᓐᓂ ᐃᑲᔪᖅᑏᑦ ᐃᖅᑲᓇᐃᔭᖅᑏᑦ 
ᑐᑭᓯᐅᒪᓂᖃᕆᐊᓖᑦ ᑎᑭᑕᐅᓇᓱᐊᖅᑐᓂᑦ 
ᐱᓕᕆᐊᖓᑕ ᐊᐅᓚᑦᑎᔨᑉ.

ᐊᑐᐊᒐᕋᓛᖅ 52
ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᐱᓕᒻᒪᓴᖅᑎᑕᐅᓂᖏᑦ
ᓱᒻᒪᑦ
•   ᐱᐅᔪᒥᒃ ᓱᕈᓯᓛᓕᕆᓂᕐᒧᑦ ᐱᓕᕆᐊᖅ ᑐᙵᕕᖃᕐᒪᑦ ᖃᐅᔨᒪᓂᖏᓐᓂᒃ 

ᐊᔪᙱᓐᓂᖏᓐᓂᓗ ᐃᖅᑲᓇᐃᔭᖅᑏᑦ.
•  ᐃᖅᑲᓇᐃᔭᖅᑏᑦ ᐱᕙᓪᓕᐊᖏᓐᓇᖃᑦᑕᕐᓗᑎᑦ ᐃᓕᑉᐹᓪᓕᕐᓂᐊᕐᒪᑕ 

ᐊᔪᙱᓪᓗᑎᓪᓗ ᐊᔾᔨᖃᕐᓗᑎᑦ ᐅᓪᓗᒥᐅᔪᖅ ᖃᐅᔨᓵᑦᑎᓐᓂᑦ 
ᐃᓕᖅᑯᓯᑦᑎᐊᕙᐅᓛᖑᔪᓪᓗ ᐊᑐᖅᑕᐅᓲᑦ ᐃᓕᓐᓂᐊᓕᓵᖅᑐᓕᕆᓂᕐᒥᒃ 
ᐃᓕᓐᓂᐊᑎᑦᑎᓗᓂ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᑲᔪᖏᖅᓴᐃᖃᑦᑕᓂᐊᖅᑐᖅ ᑕᒪᐃᓐᓂ 

ᐃᖅᑲᓇᐃᔭᖅᑎᓕᒫᕐᓂᑦ ᐃᓕᓐᓂᐊᖃᑦᑕᖁᓪᓗᒋᑦ 
ᑲᑎᒪᔭᖅᑐᖁᔭᐅᓗᑎᓪᓘᓐᓃᑦ ᑲᑎᒪᓗᑎᑦ ᐃᓕᓐᓂᐊᓯᓐᓈᕐᓗᑎᓪᓘᓐᓃᑦ 
ᓱᕈᓯᑉ ᐱᕙᓪᓕᐊᓂᖏᓐᓂᑦ ᐊᒻᒪᓗ ᐸᖅᑭᔭᐅᓂᖏᓐᓂᑦ ᐱᔾᔪᑎᖃᖅᑐᓂᑦ.

•  ᑲᑎᒪᓂᖅ ᑐᑭᓕᒃ ᑲᑎᒪᕕᔾᔪᐊᖅᑐᑦ ᐅᕝᕙᓘᓐᓃᑦ ᑲᑎᒪᔪᑦ 
ᐅᖃᖃᑎᒌᑎᑕᐅᓪᓗᑎᑦ ᐃᓕᓐᓂᐊᖅᑎᑕᐅᓗᑎᓪᓘᓐᓃᑦ.

•  ᐊᐅᓚᑦᑎᔨᐅᔪᖅ ᑎᑎᖅᑲᖏᓐᓂᒃ (ᐅᕝᕙᓘᓐᓃᑦ ᓇᓗᓇᐃᒃᑯᑕᖓᓂᒃ) 
ᐱᓯᒪᑦᑎᓂᐊᖅᑐᖅ ᐃᓄᒃ ᐃᓕᓐᓂᐊᖅᑐᒥᓂᐅᓂᖓᓂᒃ.

ᖃᓄᖅ
•  ᓇᓗᓇᐃᖅᓯᓗᑎᑦ ᐃᓕᓐᓂᐊᖅᑕᐅᔭᕆᐊᓕᓐᓂᒃ ᐊᑐᓂᑦ ᐃᖅᑲᓇᐃᔭᖅᑐᓄᑦ 

ᒪᓕᑦᑐᒋᑦ ᐊᑐᓂᑦ ᐃᓄᐃᑦ ᐊᔪᑎᖏᓐᓂᖏᑦ ᐃᖅᑲᓇᐃᔭᕈᓐᓇᕐᓗᓂ, 
ᐃᖅᑲᓇᐃᔮᕆᖃᑦᑕᕐᓂᑯᒥᓂᖏᑦ, ᐃᖅᑲᓇᐃᔮᒃᓴᑉ ᓇᓗᓇᐃᔭᖅᓯᒪᓂᖏᑦ 
ᐊᒻᒪᓗ ᐃᖅᑲᓇᐃᔮᑉ ᑎᑭᓐᓇᓱᐊᖅᑕᖏᑦ. ᐃᓱᒪᑐᐃᓐᓇᖏᓪᓗᑎᑦ ᑭᒃᑯᓕᒫᑦ 
ᐊᔾᔨᒌᑦᑐᓂᒃ ᐃᓕᓐᓂᐊᕆᐊᖃᕐᒪᑕ ᑲᑎᒪᔭᖅᑐᕐᕕᖃᕐᓗᑎᓪᓘᓐᓃᑦ.

•  ᐊᑐᖃᑦᑕᕐᓗᑎᑦ ᐱᓕᕆᑦᑎᐊᓕᕋᓗᐊᕐᒪᖔᑕ ᖃᐅᔨᓴᐅᑎᓂᑦ ᐊᒻᒪᓗ 
ᖃᐅᔨᓴᖅᑕᐅᔾᔪᑎᒥᓂᖏᑕ ᐅᓂᒃᑳᖏᓐᓂᒃ ᐱᐅᓯᕚᓪᓕᕈᑎᒋᔭᐅᔭᕆᐊᓕᓐᓂᒃ 
ᐊᒻᒪᓗ ᐃᖅᑲᓇᐃᔭᖅᑏᑦ ᐊᑐᓂᑦ ᐱᕙᓪᓕᐊᒍᑎᒋᓕᕐᓗᓂᒋᑦ.

•  ᑎᑎᖅᑲᓂᒃ ᐱᓯᒪᑦᑎᓗᑎᑦ ᐃᖅᑲᓇᐃᔭᖅᑏᑦ ᐱᕚᓪᓕᕈᑎᒋᓇᓱᐊᖅᓯᒪᔭᖏᑕ 
ᐃᓚᐅᖃᑕᐅᓪᓗᑎᑦ ᐃᓕᓐᓂᐊᓂᕐᒥᒃ ᑲᑎᒪᓂᕐᒥᓘᓐᓃᑦ ᐊᑐᓂᑦ 
ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖏᓐᓃᑎᓪᓗᒋᑦ.

•  ᐋᖅᑮᓗᑎᑦ ᑲᔪᖏᖅᓴᐃᔨᒥᒃ, ᐃᓕᓴᐃᔨᒥᒃ ᐅᕝᕙᓘᓐᓃᑦ 
ᐱᖃᑎᒥᓂᒃ ᐃᑲᔪᖅᑐᐃᔩᑦ ᐱᓕᕆᐊᖏᓐᓂᒃ ᐃᖅᑲᓇᐃᔭᖅᑏᑦ 
ᐃᓕᑉᐹᓪᓕᖃᑎᒌᖃᑦᑕᓂᐊᕐᒪᑕ. 

•  ᐊᐱᕆᓗᒍ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐃᑲᔪᖅᑕᐅᔭᕆᐊᖃᕐᓂᕈᕕᑦ ᓇᓗᓇᐃᖅᓯᓗᑎᑦ ᐃᓕᓐᓂᐊᕋᒃᓴᓂᑦ, ᑲᑎᒪᓗᑎᑦ 
ᐃᓕᓐᓂᐊᓯᓐᓈᖅᑕᐅᔭᕆᐊᓖᑦ, ᑲᑎᒪᕕᔾᔪᐊᕐᓂᕐᒧᑦ ᐅᐸᒍᑎᔭᕆᐊᖃᕐᓂᖏᑦ 
ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᒋᔭᐅᔪᓐᓇᖅᑐᑦ 
ᖃᓄᐃᑦᑑᒻᒪᖔᑕ.

52
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᑲᔪᖏᖅᓴᐃᓂᐊᖅᑐᖅ 
ᐃᓕᓐᓂᐊᖁᖃᑦᑕᕐᓗᓂᒋᑦ 
ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᕆᐊᖅᑎᓪᓗᒋᑦ ᐊᒻᒪᓗ 
ᑲᑎᒪᔭᖅᑐᑎᓪᓗᒋᑦ, ᐊᑐᐃᓐᓇᐅᒍᑎᑦ. 

•  ᐱᔪᓐᓇᕈᕕᑦ ᐃᖅᑲᓇᐃᔭᙱᑲᐃᓐᓇᕐᓗᑦ ᐊᑭᓕᖅᓱᖅᑕᐅᓗᑎᑦ 
ᐊᒻᒪᓗ/ᐅᕝᕙᓘᓐᓃᑦ ᐊᑭᓕᖅᓱᖅᑕᐅᑐᐃᓐᓇᕐᓗᑎᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᕆᐊᖅᑎᓪᓗᒋᑦ ᐱᕚᓪᓕᕋᓱᐊᖅᑎᓪᓗᒋᓪᓗ

•  ᑮᓇᐅᔾᔭᒃᓵᖏᑦ ᐊᒥᓱᕈᕆᐊᒃᑲᕐᓗᒋᑦ ᒪᓕᓪᓗᒋᑦ ᑲᒪᒋᔭᕆᐊᓕᖏᑦ 
ᐊᒥᓱᕈᖅᐸᓪᓕᐊᓂᖏᑕ, ᓈᒻᒪᒃᑯᓂ, ᐃᖅᑲᓇᐃᔭᖅᑎᓄᑦ 
ᐱᕙᓪᓕᐊᒍᑎᖃᖅᓯᒪᔪᓄᑦ ᐃᓕᓐᓂᐊᕆᐊᖅᓯᒪᔪᒥᓂᐅᒌᖅᑐᑎᑦ, ᐱᓗᐊᖅᑐᒥᒃ 
ᐃᖅᑲᓇᐃᔭᖅᑎᐅᔪᖅ ᐃᓕᓐᓂᐊᕈᓂ ᓯᓚᑦᑐᓴᕐᕕᒻᒥ ᓇᓗᓇᐃᒃᑯᑕᖅᑖᓛᕐᓗᓂ, 
ᓯᓚᑦᑐᓴᕐᕕᕐᔪᐊᒥᓪᓘᓐᓃᑦ ᓇᓗᓇᐃᒃᑯᑕᖅᑖᓛᕐᓗᓂ ᓱᕈᓰᑦ 
ᐱᕙᓪᓕᐊᓂᖏᓐᓄᑦ ᐃᓕᓐᓂᐊᖅᑐᑦ. 

•  ᐱᓕᒻᒪᓴᕐᓂᕐᒧᑦ ᐱᓕᕆᐊᑦ ᐃᓕᓐᓂᐊᖅᑎᑕᐅᒍᓐᓇᖅᑐᑦ ᐱᓕᕆᐊᕐᒥᒃ 
ᐊᐅᓚᑦᑎᔨᐅᔪᓄᑦ, ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ, ᓄᓇᕘᒥ 
ᓯᓚᑦᑐᓴᕐᕕᒻᒥ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ ᐃᓕᓐᓂᐊᕐᕕᓂ, 
ᓄᓇᓕᒻᒥᐅᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ. 

ᐊᑐᐊᒐᕋᓛᖅ 53
ᐋᓐᓂᖅᑐᓂᑦ ᑲᒪᔾᔪᑎᓂᑦ 
ᐊᒻᒪᓗ ᐊᓂᖅᓵᑎᑦᑎᑲᓐᓂᓂᕐᒧᑦ 
ᖃᐅᔨᒪᔭᕆᐊᖃᕐᓂᖏᑦ
ᓱᒻᒪᑦ
•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᐱᓴᕋᐃᒋᐊᖃᕐᒪᑕ ᐊᒻᒪᓗ ᐊᐅᓚᓂᖃᑦᑎᐊᑐᒃᑯᑦ 

ᐊᒥᓱᓂᒃ ᐊᔾᔨᒌᙱᑦᑐᓂᒃ ᑐᐊᕕᕐᓇᖅᑐᓕᕆᒍᓐᓇᕆᐊᓖᑦ, ᓲᕐᓗ 
ᑐᐱᑦᑐᖃᕐᓂᕈᓂ, ᐱᓂᕐᓗᐊᕿᔪᖃᕐᓂᕈᓂ, ᐃᐱᑲᓴᒃᑐᖃᕐᓂᕈᓂ, 
ᐊᓂᖅᓵᕈᓐᓇᐃᓕᔪᓂᑦ, ᑐᖁᓐᓇᖅᑐᓂᑦ ᐱᑲᓪᓚᑦᑐᒥᓂᐅᔪᓂᑦ, ᐳᔪᕐᒥᒃ 
ᐊᓂᖅᓵᖅᑐᖃᕐᓂᕈᓂ, ᐆᒻᒪᖅᑯᑎᒥᒃ ᐊᑦᑐᖅᓯᔪᖃᖅᑐᒥᓂᐅᒍᓂ ᐋᓐᓂᖅᑐᓂᑦ, 
ᐊᒻᒪᓗ ᐱᐊᕋᐃᑦ ᑐᖁᑲᓪᓚᑎᓪᓗᒋᑦ ᑲᖐᒋᔭᐅᓗᓂ.

ᖃᓄᖅ ᑐᑭᖃᕐᒪᖔᖅ
•  ᑕᒪᐃᓐᓂ ᐃᖅᑲᓇᐃᔭᖅᑏᑦ ᓇᓗᓇᐃᒃᑯᑕᖃᕆᐊᓖᑦ 

ᐋᓐᓂᖅᑐᓄᑦ ᑲᒪᔾᔪᑎᓂᒃ ᐊᑐᕈᓐᓇᕐᓗᑎᑦ ᐊᒻᒪᓗ ᐱᔪᓐᓇᕈᑎᑦ 
ᐊᓂᖅᓵᓕᖅᑎᑦᑎᑲᓐᓂᓂᕐᒧᑦ ᓇᓗᓇᐃᒃᑯᑕᖃᕐᓗᑎᑦ.

•  ᐋᓐᓂᖅᑐᓄᑦ ᑲᒪᔾᔪᑏᑦ ᑐᐊᕕᕐᓇᑐᒃᑯᑦ ᐃᓅᓕᓴᐅᑎᐅᕗᑦ ᐋᓐᓂᖅᑐᒧᑦ 
ᐋᓐᓂᐊᖅᑐᒧᓪᓘᓐᓃᑦ ᓱᕈᓯᕐᒥᒃ ᐋᓐᓂᐊᕕᒻᒥ ᐱᓕᕆᔨᐅᔪᒧᑦ 
ᐃᑲᔪᖅᑐᐃᓚᐅᙱᑎᓪᓗᒍ.

•  ᐊᓂᖅᓵᖅᑎᑦᑎᑲᓐᓂᕋᓱᐊᕐᓂᖅ ᖃᓂᒃᑯᑦ ᐊᓂᕐᓂᒥᒃ ᐊᓂᖅᓵᕐᓂᐅᕗᖅ 
ᐊᒻᒪᓗ ᓴᕝᕕᖏᓐᓂᒃ ᓇᕿᑎᑦᑎᓗᓂ ᐊᓂᖅᑎᕆᑎᑦᑎᓂᐅᕗᖅ ᐊᓂᕐᓂᒥᒃ. 
ᓱᕈᓯᖅ ᐊᓂᖅᓵᕈᓐᓃᑎᓪᓗᒍ ᐅᕝᕙᓘᓐᓃᑦ ᐊᐅᖓ ᐃᖏᕐᕋᑦᑎᐊᙱᑎᓪᓗᒍ, 
ᐊᓂᖅᓵᖅᑎᑦᑎᑲᓐᓂᕋᓱᐊᕐᓗᓂ ᐃᑲᔪᕋᔭᖅᑐᖅ ᐊᓂᕐᓂᖃᕐᓇᖅᑐᒥᒃ ᐊᐅᖕᒥᒃ 
ᖃᕋᓴᐅᕐᒨᖅᑎᑦᑎᓗᓂ. ᐊᓂᕐᓂᖃᙱᒃᑯᓂ, ᖃᕋᓴᖏᑦ ᓱᕋᒍᓐᓇᕐᒪᑕ 
ᐋᖅᑭᒃᑕᐅᔪᓐᓇᐃᓕᓗᑎᑦ ᐅᕝᕙᓘᓐᓃᑦ ᑐᖁᒍᓐᓇᖅᑐᑦ ᑎᓴᒪᐅᔪᖅᑐᑦ 
ᒥᓂᔅᓰᑦ ᐊᓂᒍᖅᑎᓪᓗᒋᑦ.

53
ᑕᒪᐃᓐᓂ ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᖅᑐᖅ ᐸᐃᕆᕕᒻᒥ 
ᓇᓗᓇᐃᒃᑯᑕᖃᕆᐊᓕᒃ ᐅᑯᓂᖓ

(a) ᐋᓐᓂᖅᑐᓄᑦ ᑲᒪᔾᔪᑏᑦ; ᐊᒻᒪᓗ 
(b)  ᐊᑐᐃᓐᓇᐅᒍᑎᑦ, 

ᐊᓂᖅᓵᖅᑎᑦᑎᑲᓐᓂᕐᒧᑦ 
ᐃᓕᓐᓂᐊᖅᓯᒪᓗᓂ.

•  ᐊᓂᖅᓵᖅᑎᑦᑎᑲᓐᓂᕋᓱᐊᕐᓂᕐᒧᑦ ᓇᓗᓇᐃᒃᑯᑕᖓ ᑐᕌᖓᒋᐊᓕᒃ ᐱᐊᕋᕐᓄᑦ 
ᓱᕈᓯᕐᓄᓪᓗ. 

•  ᐊᓂᖅᓵᖅᑎᑦᑎᑲᓐᓂᕋᓱᐊᕐᓂᖅ ᐊᒻᒪᓗ ᐋᓐᓂᖅᑐᓄᑦ ᑲᒪᔪᓐᓇᓂᕐᒧᑦ 
ᓇᓗᓇᐃᒃᑯᑕᖅᑖᕐᕖᑦ ᐊᖏᖅᑕᐅᓯᒪᔭᕆᐊᓖᑦ ᑲᓇᑕᒥ ᐃᓕᓴᕆᔭᐅᓯᒪᔪᒧᑦ 
ᑲᑐᔾᔨᖃᑎᒌᒧᑦ ᐃᓕᓐᓂᐊᖅᑎᑕᐅᓗᑎᑦ. 

•  ᑐᑭᒧᐊᑦᑎᑦᑎᔨᐅᔪᖅ ᐱᔪᓐᓇᐅᑎᑦᑎᒍᓐᓇᖅᑐᖅ ᐃᓄᒻᒥᒃ 
ᐃᖅᑲᓇᐃᔭᕆᐊᓯᑎᑦᑎᓗᓂ ᓇᓗᓇᐃᒃᑯᑕᖃᙱᑦᑑᒐᓗᐊᕐᓂᑦ. 
ᑕᐃᒪᐃᒃᑯᓂ ᑐᑭᒧᐊᑦᑎᑦᑎᔨᐅᔪᖅ ᐋᖅᑮᒐᔭᖅᑐᖅ ᐅᓪᓗᖅ ᖃᖓ ᐃᓄᒃ 
ᐱᔭᕆᐊᖃᕋᔭᕐᒪᖔᕐᒥᐅᒃ ᓇᓗᓇᐃᒃᑯᑕᖅᑖᕆᐊᖃᕈᑎᖏᑦ.

ᖃᓄᖅ
•  ᓯᕗᓂᐊᒍᑦ ᐃᓕᓐᓂᐊᓚᐅᙱᑎᓪᓗᒋᑦ ᖃᐅᔨᒋᐊᕐᕕᒋᖅᑳᕐᓗᒍ 

ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒥᒃ ᐊᓂᖅᓵᖅᑎᑦᑎᑲᓐᓂᕋᓱᐊᕐᓂᕐᒧᑦ 
ᐅᕝᕙᓘᓐᓃᑦ ᐋᓐᓂᖅᑐᓄᑦ ᑲᒪᔾᔪᑎᓂᑦ ᐱᓕᕆᐊᖅ ᓈᒻᒪᒋᔭᐅᒐᓗᐊᕐᒪᖔᖅ 
ᑐᑭᒧᐊᑦᑎᑦᑎᔨᒧᑦ. 

•  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ 
ᐊᓂᖅᓵᖅᑎᑦᑎᑲᓐᓂᕋᓱᐊᕐᓂᕐᒧᑦ ᐊᒻᒪᓗ ᐋᓐᓂᖅᑐᓄᑦ ᑲᒪᔾᔪᑎᖏᑕ 
ᓇᓗᓇᐃᒃᑯᑕᖏᑦ ᐅᓪᓗᒥᓕᓴᐅᒐᓗᐊᕐᒪᖔᑕ ᐊᒻᒪᓗ ᐃᓕᓐᓂᐊᑲᓐᓂᕐᓗᑎᑦ 
ᓯᕗᓂᐊᒍᑦ ᓇᓗᓇᐃᒃᑯᑎᖏᑦ ᐃᓱᓕᓚᐅᙱᑎᓪᓗᒋᑦ. 

•  ᐊᔾᔨᖏᓐᓂᒃ ᐅᓪᓗᒥᓕᓴᐅᓛᑦ ᓇᓗᓇᐃᒃᑯᑎᖏᓐᓂᑦ ᐴᖅᓯᒪᑎᑦᑎᓗᑎᑦ 
ᐊᑐᓂᑦ ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖏᓐᓂᑦ. ᑐᑭᒧᐊᑦᑎᑦᑎᔨᐅᔪᖅ ᐃᓄᒻᒥᒃ 
ᐃᖅᑲᓇᐃᔭᖅᑎᑖᕈᓂ ᓇᓗᓇᐃᒃᑯᑕᖃᙱᑦᑐᒥᒃ ᐅᐸᓗᖓᐃᖅᓯᒪᒋᑦ 
ᓇᓗᓇᐃᒃᑯᑕᖅᑖᑲᐅᑎᒋᓴᕋᐃᒍᓐᓇᕐᓂᓕᒫᖓᓂᒃ ᐱᓂᐊᕐᒪᑦ. ᐊᑯᓂᐅᔪᖅ 
ᐅᑕᖅᑭᑎᑦᑎᑦᑕᐃᓕᓗᑎᑦ − ᓱᕈᓰᑦ ᐊᑦᑕᓇᖅᑕᐃᓕᒪᓂᖏᑦ ᐱᓪᓗᒋᑦ.



ᐃᓚᖓ 18
ᐱᕋᔭᓐᓂᑯᖃᕐᒪᖔᖅ ᖃᐅᔨᓴᐅᑏᑦ 

ᑎᑎᕋᖅᓯᒪᔪᑦ

18-1

18

ᐃᓚᖓ 18
ᐱᕋᔭᓐᓂᑯᖃᕐᒪᖔᖅ ᖃᐅᔨᓴᐅᑏᑦ 
ᑎᑎᕋᖅᓯᒪᔪᑦ
ᑖᓐᓇ ᐃᓚᖓ ᕿᒥᕐᕈᔪᖅ ᐃᖅᑲᓇᐃᔮᖅᑖᕈᓐᓇᕐᓗᓂ ᖃᐅᔨᓴᖅᑕᐅᔭᕆᐊᖃᕐᒪᑕ 
ᐱᕋᔭᓐᓂᑯᖃᙱᒃᑲᓗᐊᕐᒪᖔᕐᒥᒃ ᐊᒻᒪᓗ ᑐᕌᖓᔪᑦ ᐱᕋᔭᓐᓂᕐᒧᑦ 
ᑐᑭᓯᒋᐊᕈᑎᖏᓐᓂᒃ ᖃᐅᔨᓴᖅᑕᐅᔭᕆᐊᖃᖅᑐᑦ.

ᐊᑐᐊᒐᕋᓛᖅ 55(1) ᐊᒻᒪᓗ (2)
ᐱᕋᔭᓐᓂᑯᖃᕐᒪᖔᖅ 
ᖃᐅᔨᓴᐅᑏᑦ ᑎᑎᕋᖅᓯᒪᔪᑦ 
ᐊᑎᓕᐅᖅᑕᐅᔭᕆᐊᓖᑦ ᐸᓖᓯᒃᑯᓐᓄᑦ 
ᖃᐅᔨᓴᖅᑕᐅᔭᕆᐊᓖᑦ ᑕᒪᐃᓐᓂ 
ᐃᖅᑲᓇᐃᔭᖅᑏᑦ ᐱᓕᕆᔨᐅᔪᓪᓗ 
ᐊᑭᓕᖅᓱᖅᑕᐅᙱᒃᑲᓗᐊᖅᑐᑎᑦ 
ᐱᒋᐊᓚᐅᙱᓐᓂᕐᒥᓂᑦ 
ᐃᖅᑲᓇᐃᔭᕐᓗᑎᑦ ᐸᐃᕆᕕᒻᒥ 
ᓱᒻᒪᑦ
•  ᓴᐳᔾᔭᐅᖁᓪᓗᒋᑦ ᓱᕈᓰᑦ
•  ᐃᓱᒪᒃᓴᖅᓯᐅᖁᓪᓗᑎᑦ ᐃᓄᒃ ᐱᕋᔭᓐᓂᑯᓕᒃ ᓱᕈᓯᕐᒥᒃ ᐱᔾᔪᑎᖃᖅᑐᓂ 

ᓈᒻᒪᒃᑲᓗᐊᕐᒪᖔᖅ ᐃᖅᑲᓇᐃᔭᖅᑎᑖᕆᔭᐅᓗᓂ ᐸᐃᕆᕕᒻᒥ

ᖃᓄᖅ ᑐᑭᖃᕐᒪᖔᖅ
•  ᓯᕗᓂᐊᒍᑦ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕆᐊᓯᓚᐅᙱᑎᓪᓗᒍ, 

ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᐱᒐᓗᐊᕐᒪᖔᖅ ᐱᕋᔭᓐᓂᑰᓂᕐᒧᑦ 
ᖃᐅᔨᓴᐅᑎᒥᒃ ᐸᓖᓯᒃᑯᓐᓂ. ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᖅ ᑐᓂᓯᒋᐊᓕᒃ 
ᐱᕋᔭᓐᓂᕐᒧᑦ ᑎᑎᕋᖅᓯᒪᓂᖏᑕ ᖃᐅᔨᓴᐅᑎᖓᓂᒃ ᐊᐅᓚᑦᑎᔨᒧᑦ.

•  ᐊᑐᖁᔭᐅᒐᓗᐊᖅᐳᖅ ᐃᖅᑲᓇᐃᔭᖅᑎᐅᔪᖅ ᐱᓗᓂ ᐊᑦᑕᓇᖅᑐᒨᖅᓴᕋᐃᑦᑐᑦ 
ᐱᑲᒻᒪᑦᑕᐅᓚᐅᖅᓯᒪᒻᒪᖔᖅ ᖃᐅᔨᓴᐅᑎᒥᒃ ᐸᓖᓯᒃᑯᓐᓂ 
ᐃᖅᑲᓇᐃᔭᕆᐊᓯᓚᐅᙱᑎᓪᓗᒍ. 

•  ᐊᑐᖁᔭᐅᒐᓗᐊᖅᐳᖅ ᓯᕗᓂᐊᒍᑦ ᐃᖅᑲᓇᐃᔭᕆᐊᓯᓚᐅᙱᑎᓪᓗᒍ 
ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕐᓗᓂ ᐃᖅᑲᓇᐃᔭᖅᑎᒃᓴᖅ ᑐᓂᓯᒍᓂ 
ᑎᑎᖅᑲᒥᒃ ᐃᖅᑲᑐᖅᑕᐅᔾᔪᑎᒃᓴᖏᓐᓂᒃ, ᐊᒻᒪᓗ ᖃᓄᐃᑦᑑᒻᒪᖔᑕ.

•  ᐊᐅᓚᑦᑎᔨᐅᔪᖅ ᐊᔾᔨᖏᓐᓂᒃ ᑐᓂᓯᔭᕆᐊᓕᒃ ᐱᕋᔭᓐᓂᑰᒻᒪᖔᕐᒥᒃ 
ᖃᐅᔨᓴᐅᑎᖏᓐᓂᒃ ᑐᑭᒧᐊᑦᑎᑦᑎᔨᒧᑦ. (ᐊᒥᓱᐊᖅᑎᖅᑐᑎᑦ ᐊᕕᑦᑐᖅᓯᒪᔪᓂᑦ 
ᐃᓕᓐᓂᐊᓕᓵᖅᑐᓕᕆᔨᐅᔪᖅ ᑲᒪᔨ ᖃᐅᔨᓴᕋᔭᖅᑐᖅ ᑎᑎᖅᑲᓂᑦ 
ᑭᒡᒐᖅᑐᐃᓗᓂ ᐊᐅᓚᑦᑎᔨᒥᒃ.) 

•  ᐊᑐᖁᔭᐅᒐᓗᐊᖅᐳᖅ ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᕐᓗᓂ ᑕᓪᓕᒪᑦ 
ᐊᕐᕌᒍᑦ ᐊᓂᒍᕋᐃᑉᐸᑕ ᐃᖅᑲᓇᐃᔭᖅᑏᑦ ᐱᒋᐊᖃᕐᒪᑕ ᐅᓪᓗᒥᓕᓴᕐᒥᒃ 
ᐱᕋᔭᓐᓂᑯᖃᕐᒪᖔᖅ ᖃᐅᔨᓴᖅᑕᐅᔾᔪᑎᖏᓐᓂᒃ, ᐱᖃᓯᐅᑎᓗᒋᑦ 
ᐊᑦᑕᓇᖅᑐᒨᖅᓴᕋᐃᑦᑐᑦ ᐱᑲᒻᒪᑦᑕᐅᓚᐅᖅᓯᒪᓂᖏᓐᓂᒃ ᖃᐅᔨᓴᐅᑎᒥᒃ, 
ᐸᓖᓯᒃᑯᓐᓂ. 

55(1)
ᑕᒪᐃᓐᓂ ᐊᐅᓚᑦᑎᔨᐅᔪᑦ ᐃᒪᐃᑦᑐᔅᓴᐅᕗᑦ

(a)  ᐱᔭᕆᐊᓖᑦ ᑕᒪᐃᓐᓂ
 (i) ᐃᖅᑲᓇᐃᔮᖅᑖᖅᑐᒥᒃ, ᐊᒻᒪᓗ 
 (ii)  ᐃᖅᑲᓇᐃᔭᖅ-

ᑎᒋᔭᐅᑲᐃᓐᓇᓂᐊᖅᑐᒥᒃ 
ᐊᑭᓕᖅᓱᖅᑕᐅᒐᓂᓘᓐᓃᑦ 
ᐱᓕᕆᔨᒥᒃ, 

  ᐊᑎᓕᐅᖅᓯᒪᔪᒥᒃ ᐱᔪᓐᓇᑎᑦᑎᔪᑦ 
ᑐᑭᒧᐊᖅᑎᑦᑎᔨᒥᒃ ᑕᑯᓂᐊᕐᓗᓂ 
ᑐᑭᓯᒋᐊᕈᑎᓂᑦ ᐃᓄᑉ 
ᐱᕋᔭᓐᓂᑯᖃᕐᒪᖔᖅ ᖃᐅᔨᓴᕐᓗᓂ 
ᐊᒻᒪᓗ ᑐᑭᒧᐊᖅᑎᑦᑎᔨᒥᒃ 
ᑐᓴᖅᑎᑦᑎᓗᓂ ᐊᐅᓚᑦᑎᔨᒧᑦ; ᐊᒻᒪᓗ

(b)  ᑐᓂᓯᓗᓂ 
ᐱᔪᓐᓇᐅᑎᖃᖅᑎᑦᑎᒍᑎᒥᒃ 
ᑐᑭᒧᐊᑦᑎᑦᑎᔨᒧᑦ. 

55(2)
ᑐᑭᓯᒋᐊᕈᑏᑦ ᐱᔭᒥᓂᐅᑎᓪᓗᒋᑦ 
ᑐᑭᒧᐊᑦᑎᑦᑎᔨᒧᑦ ᒪᓕᑦᑐᒍ ᐃᓚᑲᓐᓂᖓ 
(1) ᑕᑯᒃᓴᐅᑎᑦᑎᓪᓗᓂ ᐃᓄᒃ 
ᐱᕋᔭᓐᓂᑰᓂᖓᓂᒃ ᓱᕈᓯᖅ ᐱᓪᓗᒍ, 
ᑐᑭᒧᐊᑦᑎᑦᑎᔨᐅᔪᖅ ᐃᒪᐃᒋᐊᓕᒃ

(a)  ᑐᓴᖅᑎᓪᓗᓂᐅᒃ ᐊᐅᓚᑦᑎᔨᐅᔪᖅ 
ᐱᕋᔭᓐᓂᑯᒥᓂᖓᓂᒃ; ᐊᒻᒪᓗ 

(b)  ᖃᐅᔨᒋᐊᕐᕕᖃᕐᓗᓂ 
ᐊᐅᓚᑦᑎᔨᒥᒃ ᐃᓄᒃ 
ᐃᖅᑲᓇᐃᔭᖅᑎᑖᕆᔭᐅᔪᒃᓴᐅᒻᒪᖔᕐᒥᒃ 
ᐅᕝᕙᓘᓐᓃᑦ ᐊᑭᓕᖅᓱᖅᑕᐅᙱᓪᓗᓂ 
ᐱᓕᕆᔨᐅᔪᓐᓇᕐᒪᖔᕐᒥᒃ ᐸᐃᕆᕕᒻᒥ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

•  ᐃᖅᑲᓇᐃᔭᖅᑎᑖᕆᔭᐅᓇᓱᒃᑐᖅ ᐱᕋᔭᓐᓂᑰᒍᓂ (‘ᐱᕋᔭᓐᓂᑰᓯᒪᓗᓂ 
ᑎᑎᖅᑲᖃᕐᓗᓂ’) ᐅᕝᕙᓘᓐᓃᑦ ᐃᖅᑲᖅᑐᕋᒃᓴᐅᒍᓂ ᓱᕈᓯᕐᒥᒃ ᐱᔾᔪᑎᖃᖅᑐᓂ 
ᑐᑭᒧᐊᑦᑎᑦᑎᔨᐅᔪᖅ ᐱᔪᓐᓇᐅᑎᖃᖅᑐᖅ ᐊᐅᓚᑦᑎᔨᑉ ᓚᐃᓴᓐᓯᖓᓂᒃ 
ᐃᒪᐃᒃᑯᓂ: 

 –  ᑐᑭᒧᐊᑦᑎᑦᑎᔨᐅᔪᖅ ᐅᑉᐱᕈᓱᒃᑯᓂ ᐃᖅᑲᓇᐃᔭᖅᑎᑖᕆᔭᐅᑉᐸᑦ 
ᐊᑦᑕᓇᖅᑐᒨᖅᑎᑦᑎᓂᐊᕐᒪᑦ ᐋᓐᓂᐊᖅᑕᐃᓕᓂᖏᓐᓂᑦ, 
ᐊᑦᑕᓇᖅᑐᒦᒋᐊᖃᙱᓐᓂᖏᓐᓂᒃ ᐅᕝᕙᓘᓐᓃᑦ ᖃᓄᐃᑦᑕᐃᓕᓂᖏᓐᓂᑦ 
ᓇᓕᐊᑐᐃᓐᓇᑦ ᓱᕈᓯᖅ ᐸᐃᕆᕕᓕᐊᖅᐸᑦᑐᖅ, ᐊᒻᒪᓗ

 –  ᐊᐅᓚᑦᑎᔨᐅᔪᖅ ᐃᖅᑲᓇᐃᔭᖅᑎᑖᕈᓂ ᑕᐃᔅᓱᒥᖓ ᐃᓄᒻᒥᒃ 
ᐱᕋᔭᓐᓂᑯᓕᒥᓂᕐᒥᓂᒃ ᓱᕈᓯᖅ ᐱᓪᓗᒍ. 

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᐃᖅᑲᓇᐃᔮᖅᑖᕈᓐᓇᕐᓗᓂ ᖃᓄᐃᑦᑐᓂᑦ 

ᐱᖃᕆᐊᖃᕐᓂᖏᑦ ᑕᐃᑲᓂ ᑕᒪᐃᓐᓂ ᐃᖅᑲᓇᐃᔮᒃᓴᑉ 
ᓇᓗᓇᐃᔭᖅᓯᒪᓂᖏᓐᓂᒃ ᐱᖃᓯᐅᔾᔨᒐᓗᐊᕐᒪᖔᑕ ᐅᑯᓂᖓ 
ᒪᓕᑦᑕᐅᔭᕆᐊᖃᖅᑐᑎᑦ: 

 –  ᐱᕋᔭᓐᓂᑰᒻᒪᖔᖅ ᖃᐅᔨᓴᖅᑕᐅᔾᔪᑎᖏᑦ, ᑕᐃᒪᐃᖃᑦᑕᖁᔭᐅᕗᑦ 
ᖃᐅᔨᓴᖅᑕᐅᖃᑦᑕᕐᓗᑎᑦ ᑕᓪᓕᒪᑦ ᐊᕐᕌᒍᑦ ᐊᓂᒍᕋᐃᑉᐸᑕ

•  ᐊᑐᖁᔭᐅᒐᓗᐊᖅᐳᕐᓕ ᐃᖅᑲᓇᐃᔮᖅᑖᕈᓐᓇᖅᑐᑦ ᑎᑎᕋᖅᓯᒪᓂᖏᑦ 
ᑕᒪᐃᓐᓂ ᐃᖅᑲᓇᐃᔮᒃᓴᑉ ᓇᓗᓇᐃᔭᖅᓯᒪᓂᖏᓐᓂᑦ ᐱᖃᓯᐅᔾᔨᒍᑎᑦ 
ᐅᑯᓂᖓ: 

 –  ᐊᑦᑕᓇᖅᑐᒨᖅᓴᕋᐃᑦᑐᑦ ᐱᑲᒻᒪᑦᑕᐅᓯᒪᓂᖏᓐᓂᒃ ᐃᓄᒻᒧᑦ 
ᖃᐅᔨᓴᖅᑕᐅᓗᓂ ᐃᖅᑲᓇᐃᔭᕆᐊᓯᓚᐅᙱᓐᓂᖓᓂᒃ

 –  ᑎᑎᖅᑲᖅ ᐅᖃᖅᓯᒪᔪᖅ ᐃᖅᑲᖅᑐᕋᒃᓴᐅᓂᖓᓂᒃ, ᐱᖃᓯᐅᑎᓗᒋᑦ 
ᓇᓗᓇᐃᔭᖅᓯᒪᓂᖏᑦ ᑕᐃᒃᑯᐊ ᐃᖅᑲᑐᖅᑕᐅᔾᔪᑎᒃᓴᖏᑕ, 
ᐃᖅᑲᓇᐃᔭᕆᐊᓯᓚᐅᙱᓐᓂᕐᒥᓂᑦ (ᐃᖅᑲᖅᑐᒐᒃᓴᐅᑎᑕᐅᒍᓂ)

•  ᓇᓕᐊᑐᐃᓐᓇᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᓯᑎᑦᑕᐃᓕᒃᑭᑦ 
ᑐᓂᓯᓚᐅᙱᓂᕐᒥᓂᒃ ᐅᑯᓂᖓ: 

 – ᐱᕋᔭᓐᓂᕐᒧᑦ ᑎᑎᖅᑲᓂᑦ ᖃᐅᔨᓴᐅᑎᒥᒃ, 
 –  ᐊᑦᑕᓇᖅᑐᒨᖅᓴᕋᐃᑦᑐᓂᑦ ᐱᑲᒻᒪᓐᓂᑰᒻᒪᖔᕐᒥᒃ ᖃᐅᔨᓴᐅᑎᒥᒃ, 

ᐸᓖᓯᒃᑯᓐᓂ, ᐊᒻᒪᓗ 
 –  ᑎᑎᖅᑲᖅ ᐅᖃᖅᓯᒪᔪᖅ ᐃᖅᑲᖅᑐᕋᒃᓴᐅᒻᒪᖔᖅ, ᐊᒻᒪᓗ 

ᐃᖅᑲᖅᑐᒐᒃᓴᐅᒍᓂ, ᓇᓗᓇᐃᔭᖅᓯᒪᓂᖏᑦ ᐱᖃᓯᐅᑎᓯᒪᓗᒋᑦ. 
•  ᐱᕋᔭᓐᓂᕐᒧᑦ ᑎᑎᖅᑲᖏᑦ ᖃᐅᔨᓴᖅᑕᐅᓂᖓ ᐅᕝᕙᓘᓐᓃᑦ 

ᑎᑎᖅᑲᖅᑕᖃᕈᓂ ᐃᖅᑲᖅᑐᕋᒃᓴᐅᓂᖓᓂᒃ ᐱᕋᔭᓐᓂᑰᓪᓗᓂ ᓱᕈᓯᕐᒥᒃ, 
ᖃᐅᔨᒃᑲᑲᐅᑎᒋᒍᒃ ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ.

•  ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᖃᐅᔨᓴᖅᑎᓪᓗᒍ 
ᐱᕋᔭᓐᓂᕐᒧᑦ ᑎᑎᖅᑲᓂᑦ ᐊᒻᒪᓗ ᐃᖅᑲᖅᑐᕋᒃᓴᐅᓂᖏᑕ ᑎᑎᖅᑲᖏᓐᓂᒃ 
ᑭᒡᒐᖅᑐᐃᓗᓂ ᑐᑭᒧᐊᑦᑎᑦᑎᔨᒥᒃ. 

•  ᐃᓄᒃ ᐃᖅᑲᓇᐃᔭᕆᐊᓯᑎᑦᑕᐃᓕᒍᒃ ᓇᓕᐊᓐᓂᑐᐃᓐᓇᖅ ᑐᑭᓯᒋᐊᕈᑎᖃᕈᕕᑦ 
ᐅᑉᐱᕈᓱᓪᓗᑎᓪᓗ ᐃᓄᒃ ᐃᖅᑲᖅᑐᕋᒃᓴᐅᓂᖓᓂᒃ ᐅᕝᕙᓘᓐᓃᑦ 
ᐸᓯᔭᒃᓴᐅᓚᐅᖅᓯᒪᓂᖓᓂᒃ ᓱᕈᓯᖅ ᐱᓪᓗᒍ. ᐅᖃᖃᑎᒋᒍᒃ ᐊᕕᑦᑐᖅᓯᒪᔪᓂᑦ 
ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ ᐅᖃᐅᔾᔨᒐᔭᖅᑐᖅ ᐃᓱᒫᓘᑎᒋᔭᕐᓂᑦ 
ᑐᑭᒧᐊᑦᑎᑦᑎᔨᒧᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

•  ᑐᑭᒧᐊᑦᑎᑦᑎᔨᐅᔪᖅ ᐅᑉᐱᕈᓱᒃᑯᓂ ᐃᖅᑲᓇᐃᔭᖅᑎᑖᕆᔭᐅᑉᐸᑦ 
ᐃᓄᒃ ᐊᑦᑕᓇᖅᑐᒨᖅᑎᑦᑎᓂᐊᕐᒪᑦ ᐋᓐᓂᐊᖅᑕᐃᓕᒪᓂᖓᓂᒃ, 
ᐊᑦᑕᓇᖅᑐᒨᕆᐊᖃᙱᓐᓂᖓᓂᒃ, ᖃᓄᐃᑦᑕᐃᓕᓂᖓᓂᓪᓗ ᓇᓕᐊᑐᐃᓐᓇᑦ 
ᓱᕈᓰᑦ ᐸᐃᕆᕕᓕᐊᖅᐸᑦᑐᑦ, ᐃᖅᑲᓇᐃᔭᖅᑎᑖᕆᔭᐅᖁᔭᐅᒐᔭᙱᑦᑐᖅ.

•  ᐃᖅᑲᓇᐃᔭᖅᑎᑖᕈᕕᑦ ᑐᑭᒧᐊᑦᑎᑦᑎᔨ ᑕᐃᒪᐃᖁᔨᑎᓐᓇᒍ, ᐸᐃᕆᕕᑉ 
ᓚᐃᓴᓐᓯᖓ ᐊᑦᑐᖅᑕᐅᒍᓐᓇᕋᔭᕐᒪᑦ. 

•  ᐊᔾᔨᖏᓐᓂᒃ ᐱᕋᔭᓐᓂᕐᒧᑦ ᑎᑎᖅᑲᖏᓐᓂᒃ ᐱᓯᒪᑦᑎᓗᑎᑦ ᐊᒻᒪᓗ 
ᑎᑎᖅᑲᒥᒃ ᐃᖅᑲᖅᑐᕋᒃᓴᐅᔾᔪᑎᒃᓴᖏᑕ ᖃᐅᔨᓴᕈᑎᖓᓂᒃ ᐃᖅᑲᓇᐃᔭᖅᑎᑉ 
ᐸᐃᑉᐹᒃᑯᕕᖓᓃᑎᑦᑎᓗᑎᑦ. 

ᐃᓚᖓ 19
ᐸᖅᑭᓂᖅ ᐅᐊᑦᑎᓂᕐᓗ ᓱᕈᓯᕐᓂᑦ
ᐸᐃᕆᕕᒻᒥ ᐊᐅᓚᑦᑎᔩᑦ
ᑖᓐᓇ ᐃᓚᖓ ᕿᒥᕐᕈᓂᐊᖅᑐᖅ ᐃᖅᑲᓇᐃᔭᖅᑎᑖᕆᔭᐅᔭᕆᐊᖃᖅᑐᓂᑦ. 
ᐊᐅᓚᑦᑎᔩᑦ ᐃᒪᐃᒋᐊᖃᕐᒪᑕ:

•  ᐃᖅᑲᓇᐃᔭᖅᑎᖃᕐᓗᑎᑦ ᐊᒥᓲᓂᖏᓐᓂᒃ ᓇᒻᒪᑦᑐᓂᒃ ᒪᓕᑦᑕᐅᖁᓪᓗᒋᑦ 
ᐃᖅᑲᓇᐃᔭᖅᑎᒋᔭᐅᔭᕆᐊᓖᑦ ᒪᓕᓪᓗᒋᑦ ᓱᕈᓰᑦ ᐊᒥᓲᓂᖏᑦ, ᐊᒻᒪᓗ 
ᐊᒥᓲᓛᕆᔪᓐᓇᖅᑕᖏᑦ ᑲᑎᙵᔪᑦ ᐊᒥᓲᓂᖏᑦ

•  ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂᒃ ᐸᐃᕆᕕᒻᒦᑦᑐᖃᖃᑦᑕᕐᓗᓂ ᐱᖓᓲᔪᖅᑐᑦ 
ᓱᕈᓰᑦ ᐅᖓᑖᓄᓪᓗ ᐸᐃᕆᕕᒻᒦᑦᑎᓪᓗᒋᑦ

ᐅᖃᐅᓯᖃᕐᒥᔪᑦ ᐊᓯᖏᓐᓂᒃ ᖃᓄᐃᓕᐅᖅᑕᐅᔭᕆᐊᓕᓐᓂᒃ 
ᒪᓕᑦᑕᐅᔭᕆᐊᖃᖅᑐᑎᑦ:

•  ᐊᑎᖓ ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᖅ ᑐᖅᑕᕐᕕᒋᔭᐅᔪᖅ ᐸᐃᕆᕕᒻᒥ 
ᑐᑭᒧᐊᑦᑎᑦᑎᔨᒥᓪᓗ

•  ᐊᑎᖓ ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᖅ ᐅᐊᑦᑎᓲᖅ ᖃᐅᑕᒫᑦ 
ᐊᐅᓚᓂᖓᓂᒃ ᐸᐃᕆᕕᒻᒥ

ᐊᖏᕐᕋᒥ ᐸᐃᕆᕖᑦ ᐊᐅᓚᑦᑎᔨᖏᑦ
ᑖᓐᓇᓕ ᐃᓚᖓ ᓇᓗᓇᐃᔭᐃᔪᖅ:

•  ᐊᒥᓲᓛᕆᔪᓐᓇᖅᑕᖏᑦ ᓱᕈᓰᑦ ᖃᑦᑎᐅᒐᓗᐊᕈᑎᑦ, ᐱᖃᓯᐅᑎᓗᒋᑦ 
ᐊᐅᓚᑦᑎᔩᑦ ᓇᒻᒥᓂᖅ ᓱᕈᓯᖏᑦ

•  ᐃᓇᖐᓯᒪᔭᕆᐊᖃᕋᔭᖅᑐᖅ ᐅᐊᑦᑎᓗᓂ ᓱᕈᓯᕐᓂᑦ ᕿᓚᒥᐅᔪᒃᑯᑦ, 
ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᑎᓪᓗᒍ

ᐊᑐᐊᒐᕋᓛᖅ 50(1) ᐊᒻᒪᓗ (2)
ᑐᓴᖅᑎᑕᐅᓂᖓ ᑐᑭᒧᐊᑦᑎᑦᑎᔨᑉ 
ᐃᖅᑲᓇᐃᔭᖅᑏᑦ ᑭᒃᑯᑦ 
ᖃᐅᔨᒋᐊᕐᕕᐅᔭᕆᐊᖃᕋᔭᕐᒪᖔᑕ
ᓱᒻᒪᑦ
•  ᑐᑭᒧᐊᑦᑎᑦᑎᔨᐅᔪᖅ ᐊᒻᒪᓗ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨ 

ᖃᐅᔨᒪᔭᕆᐊᖃᕐᒪᑎᒃ ᑭᓇᒥᒃ ᐅᖃᕐᕕᖃᕆᐊᖃᕋᔭᕐᒪᖔᖅ ᐸᐃᕆᕕᑉ ᒥᓵᓄᑦ, 
ᐊᒻᒪᓗ ᑭᓇ ᐅᐊᑦᑎᒐᔭᕐᒪᖔᖅ ᖃᐅᑕᒫᑦ ᐊᐅᓚᓂᖓᓂᒃ ᐸᐃᕆᕕᑉ.

ᖃᓄᖅ ᑐᑭᖃᕐᒪᖔᖅ
•  ᐊᐅᓚᑦᑎᔨᐅᔪᖅ ᓇᓗᓇᐃᖅᓯᔭᕆᐊᓕᒃ (a) 

ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᖅ ᑐᑦᑕᕐᕕᐅᓗᓂ ᑖᔅᓱᒧᖓ 
ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᒧᑦ ᐊᒻᒪᓗ (b) ᐃᓄᒃ ᐅᐊᑦᑎᒍᖅ 
ᑲᒪᔪᖅ ᖃᐅᑕᒫᑦ ᐊᐅᓚᓂᖓᓂᒃ ᐸᐃᕆᕕᑉ. 

•  ᑕᐃᓐᓇᓴᐃᓐᓇᖅ ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᖅ 
ᓇᓗᓇᐃᖅᑕᐅᒍᓐᓇᖅᑐᖅ ᐅᐊᑦᑎᔨᐅᓗᓂᒃ ᑕᒪᒃᑮᓐᓄᒃ (a)−
ᒦᑦᑐᒥᒃ ᐊᒻᒪᓗ (b)−ᒦᑦᑐᒥᒃ, ᐅᕝᕙᓘᓐᓃᑦ ᐊᔾᔨᒌᙱᑦᑑᒍᓐᓇᕐᒥᔫᒃ 
ᑕᐃᓐᓇᓴᐃᓐᓇᐅᙱᓪᓗᑎᒃ.

•  ᓇᓕᐊᑐᐃᓐᓇᖅ ᐃᓄᒃ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ (a)−ᒦᑦᑐᖅ 
ᐊᒻᒪᓗ (b)−ᒦᑦᑐᖅ, ᐊᐅᓚᑦᑎᔨᐅᔪᖅ ᑐᓴᖅᑎᑦᑎᑲᐅᑎᒋᔭᕆᐊᖃᕋᔭᖅᑐᖅ 
ᑐᑭᓄᐊᑦᑎᑦᑎᔨᒥᒃ ᑭᒃᑰᒻᒪᖔᑎᒃ ᑲᒪᓂᐊᖅᑑᒃ ᑐᑦᑕᕐᕕᒋᔭᐅᓗᑎᒃ.

ᖃᓄᖅ
•  ᓂᕈᐊᕐᓗᒍ ᐃᖅᑲᓇᐃᔭᑯᑖᒃᓯᒪᓛᖑᔪᖅ ᐊᒻᒪᓗ ᖃᐅᔨᒪᓂᖃᑦᑎᐊᖅᑐᖅ 

ᐃᓄᒃ ᐅᖃᖃᑎᖃᕈᓐᓇᕋᔭᖅᑐᖅ ᑐᑭᒧᐊᑦᑎᑦᑎᔨᒥᒃ ᐊᒻᒪᓗ 
ᐅᐊᑦᑎᒍᓐᓇᕋᔭᖅᑐᓂ ᖃᐅᑕᒫᑦ ᐊᐅᓚᓂᖓᓂᒃ ᐸᐃᕆᕕᑉ.

•  ᐊᑎᖓ ᐊᑎᖏᓪᓘᓐᓃᑦ ᑐᓂᓗᒍ ᑖᔅᓱᒧᖓ ᐊᕕᑦᑐᖅᓯᒪᔪᓂ 
ᓱᕈᓯᓛᓕᕆᓂᕐᒧᑦ ᑲᒪᔨᒧᑦ ᑐᑭᓯᒋᐊᕈᑏᑦ ᑖᒃᑯᐊ ᑭᒃᑰᒐᔭᕐᒪᖔᑎᒃ 
ᑐᓂᒐᔭᖅᑐᓂᒋᑦ ᑖᔅᓱᒧᖓ ᑐᑭᒧᐊᑦᑎᑦᑎᔨᒧᑦ.

•  ᐊᓯᔾᔨᖅᑐᖃᕐᓂᕈᓂ ᐃᓄᑉ ᐊᑎᖓᓂᒃ ᑐᑦᑕᕐᕕᒋᔭᐅᒐᔭᖅᑐᒥᒃ ᐅᖄᓚᕕᐅᓗᓂ 
ᐅᕝᕙᓘᓐᓃᑦ ᑲᒪᖃᑦᑕᕋᔭᖅᑐᖅ ᖃᐅᑕᒫᑦ ᐊᐅᓚᓂᖓᓂᒃ ᐸᐃᕆᕕᑉ 
ᑐᓴᖅᑎᑲᐅᑎᒋᒻᒥᓗᒍ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ.

50(1)
ᑕᒪᐃᓐᓂ ᐊᐅᓚᑦᑎᔨᔪᖅ 
ᓇᓗᓇᐃᖅᓯᓂᐊᖅᑐᖅ, ᑎᑎᕋᖅᓯᒪᔪᒃᑯᑦ 
ᑐᓂᔭᐅᓗᓂ ᑐᑭᒧᐊᑦᑎᑦᑎᔨᒧᑦ, 
ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᕐᓗ ᐃᓄᒃ 
ᐃᒪᐃᑦᑑᓗᓂ:

(a)  ᐃᓄᒃ ᐅᖃᕐᕕᐅᒍᓐᓇᕋᔭᖅᑐᖅ 
ᐸᐃᕆᕕᒃ ᐱᓪᓗᒍ ᐊᒻᒪᓗ 
ᑐᑭᒧᐊᑦᑎᑦᑎᔨᑉ ᐱᓪᓗᒍ; ᐊᒻᒪᓗ

(b)  ᐃᓄᒃ ᐅᐊᑦᑎᔪᖅ ᖃᐅᑕᒫᑦ 
ᐊᐅᓚᓂᖓᓂᒃ ᐸᐃᕆᕕᑉ.

50(2)
ᐊᐅᓚᑦᑎᔨᐅᔪᖅ 
ᑐᓴᖅᑎᑦᑎᑲᐅᑎᒋᔭᕆᐊᓕᒃ 
ᑐᑭᒧᐊᑦᑎᑦᑎᔨᒥᒃ, ᑎᑎᕋᖅᓯᒪᔪᒃᑯᑦ, 
ᐊᓯᔾᔨᖅᑐᖃᕐᓂᕈᓂ ᐃᓄᒻᒥᒃ 
ᐊᑎᖓ ᑎᑎᕋᖅᑕᐅᓯᒪᔪᖅ ᑕᐃᑲᓂ 
ᐃᓚᒃᑲᓐᓂᖓᓂ (1).

ᐊᑐᐊᒐᕋᓛᖅ 56
ᐅᐊᑦᑎᔭᐅᓂᖏᑦ ᓱᕈᓰᑦ 
ᖃᑦᑎᐅᔭᕆᐊᖃᕐᒪᖔᑕ 
ᑐᖔᓃᙱᓪᓗᑎᑦ ᐊᒥᓲᓂᖏᑦ, 
ᐊᒻᒪᓗ ᐅᐊᑦᑎᔭᐅᓂᖏᑦ ᐱᓕᕆᔩᑦ 
ᐊᑭᓕᖅᓱᖅᑕᐅᙱᑦᑐᑦ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᑕᒪᐃᓐᓂ ᓱᕈᓰᑦ ᐅᐊᑦᑎᔭᐅᖏᓐᓇᕋᓗᐊᕐᒪᖔᑕ 

ᖃᖓᓕᒫᒃᑯᑦ ᐃᖅᑲᓇᐃᔭᖅᑎᓄᑦ

ᖃᓄᖅ ᑐᑭᖃᕐᒪᖔᖅ
•  ᑕᒪᐃᓐᓂ ᓱᕈᓰᑦ ᐅᐊᑦᑎᔭᐅᖏᓐᓇᕆᐊᓖᑦ ᖃᖓᓕᒫᒃᑯᑦ ᐃᖅᑲᓇᐃᔭᖅᑎᒧᑦ.

ᖃᓄᖅ
•  ᐅᖃᓕᒫᕐᓗᒋᑦ ᑐᑭᓯᓗᒋᓪᓗ ᐊᑐᐊᒐᕋᓛᑦ ᓇᓗᓇᐃᔭᐃᔪᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᒃ ᐅᐊᑦᑎᔭᐅᔭᕆᐊᖃᕐᓂᖏᓐᓂᓪᓗ
•  ᐃᖅᑲᐅᒪᓗᑎᑦ ᐊᖓᔪᖅᑳᑦ ᐊᑭᓕᖅᓱᖅᑕᐅᙱᑦᑐᓂᑦ ᐱᓕᕆᔨᐅᒻᒪᑕ 

ᐊᒻᒪᓗ ᐅᐊᑦᑎᔭᐅᓪᓚᑦᑖᕆᐊᖃᖅᑐᑎᑦ ᐃᖅᑲᓇᐃᔭᖅᑎᒧᑦ ᓱᕈᓯᕐᓂᑦ 
ᐱᓕᕆᖃᑎᖃᕐᓂᕈᑎᑦ, ᓇᒻᒥᓂᖅ ᕿᑐᕐᖓᕆᙱᓪᓗᓂᒋᑦ.

•  ᐃᑲᔪᖅᑕᐅᔭᕆᐊᖃᕈᕕᑦ ᐊᐱᕆᓗᒍ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨ.

56
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᙳᓱᑦᑐᖅ ᓱᕈᓯᕐᒥᒃ 
ᐸᐃᕆᕕᖕᒦᑦᑐᒥᒃ ᐃᖅᑲᓇᐃᔭᖅᑎᒧᑦ 
ᐅᐊᑦᑎᔭᐅᖏᓐᓇᕐᓂᐊᕋᓗᐊᕐᒪᖔᖅ.

ᐊᑐᐊᒐᕋᓛᑦ 57(1) ᐊᒻᒪᓗ (2) ᐊᒻᒪᓗ (3)
ᐃᖅᑲᓇᐃᔭᖅᑏᑦ ᖃᑦᑎᐅᒋᐊᖃᕐᒪᖔᑕ 
ᐅᐊᑦᑎᓗᑎᑦ ᓱᕈᓯᕐᓂᑦ ᐊᒻᒪᓗ 
ᑲᑎᙵᔪᑦ ᐊᖏᓂᖏᑦ ᐸᐃᕆᕕᓐᓂ 
ᓱᒻᒪᑦ
•  ᖃᐅᔨᒪᓇᑦᑎᐅᖁᓪᓗᒍ ᓈᒻᒪᑦᑐᓂᑦ ᐃᖅᑲᓇᐃᔭᖅᑎᖃᕋᓗᐊᕐᒪᖔᑕ 

ᐸᖅᑭᓗᑎᑦ, ᐃᓕᓐᓂᐊᑎᑦᑎᓗᑎᑦ ᐊᒻᒪᓗ ᐅᐊᑦᑎᓗᑎᑦ ᑕᒪᐃᓐᓂ ᓱᕈᓯᕐᓂᑦ 
ᖃᖓᓕᒫᒃᑯᑦ

•  ᖃᐅᔨᒪᓇᑦᑎᐅᖁᖁᓪᓗᒍ ᓈᒻᒪᑦᑐᓂᑦ ᐃᖅᑲᓇᐃᔭᖅᑎᖃᕋᓗᐊᕐᒪᖔᑕ 
ᐊᓂᓴᕋᐃᒍᓐᓇᕋᔭᖅᑐᑦ ᐸᐃᕆᕕᖕᒥ ᐅᕝᕙᓘᓐᓃᑦ ᐱᓕᕆᐊᖃᕈᓐᓇᕋᔭᖅᑐᑦ 
ᑐᐊᕕᕐᓇᖅᑐᖃᓕᕐᓂᕈᓂ

•  ᑭᓪᓕᖃᖅᑎᑕᐅᖁᓪᓗᒋᑦ ᐊᒥᓲᓂᖏᓐᓂᑦ ᓱᕈᓯᕐᓂᑦ ᐃᒡᓗᕈᓯᕐᒦᒍᓐᓇᕋᔭᖅᑐᑦ 
ᐊᐅᓚᑕᐅᑎᓪᓗᒍ ᐸᐃᕆᕕᒃ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐊᐅᓚᑦᑎᔨᓄᑐᐊᖅ ᐸᐃᕆᕕᖕᓂ.
•  ᐊᑐᐊᒐᕋᓛᑦ ᐱᖃᓯᐅᔾᔨᒻᒪᑕ ᐋᖅᑭᓱᖅᓯᒪᔪᓂᒃ ᓇᓗᓇᐃᔭᐃᔪᑦ 

ᐊᒥᓲᓂᕆᒋᐊᓕᖏᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐊᒥᓲᓛᕆᔪᓐᓇᖅᑕᖏᑦ 
ᑲᑎᙵᔪᑦ ᓱᕈᓰᑦ. (ᐋᖅᑭᓱᖅᓯᒪᓂᖏᑦ ᐃᓱᐊᓃᑦᑐᑦ ᐊᑐᐊᒐᕋᓛᕐᓂᑦ.)

•  ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᓕᒃ ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ 
ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᓈᒻᒪᖁᓪᓗᒋᑦ ᓱᕈᓰᑦ ᐊᒥᓲᓂᖏᓐᓄᑦ ᐊᒻᒪᓗ 
ᐊᒥᓲᓛᕆᔪᓐᓇᖅᑕᖏᑦ ᓱᕈᓰᑦ ᐊᒥᓲᓂᖏᑦ ᑲᑎᙵᔪᑦ ᐋᖅᑭᓱᖅᓯᒪᔪᓃᑦᑐᑦ 
ᒪᓕᑦᑕᐅᓗᑎᑦ. (ᑕᑯᓂᐊᕐᓗᑎᑦ ᐆᑦᑑᑎᒥᒃ ᑭᖑᓂᐊᓃᑦᑐᑦ ᐋᖅᑭᓱᖅᓯᒪᔪᑦ 
ᑎᑎᕋᖅᓯᒪᓂᖏᓐᓂᑦ.)

•  ᐊᒥᓲᓛᕆᔪᓐᓇᖅᑕᖏᑦ ᑲᑎᙵᔪᑦ ᓱᕈᓰᑦ ᐊᑐᖅᑕᐅᔭᕆᐊᑐᙱᑦᑐᑦ 
ᓂᕆᔪᖃᖅᑎᓪᓗᒍ, ᓯᓂᑲᐃᓐᓇᑎᓪᓗᒋᑦ ᓱᕈᓰᑦ, ᖃᓄᐃᓕᐅᖅᑎᓪᓗᒋᑦ 
ᐊᔾᔨᐅᙱᑦᑐᒥᒃ−ᐊᓯᐊᒍᑦ ᐅᖃᐅᓯᕆᓗᒍ ᐊᐅᓚᑦᑎᔨᐅᔪᖅ ᐊᒥᓲᓂᖅᓴᓂᒃ 
ᓱᕈᓯᕐᓂᒃ ᐅᐊᑦᑎᑎᑦᑎᒍᓐᓇᖅᐳᖅ ᑲᑎᙵᑎᓪᓗᒋᑦ ᓱᕈᓰᑦ ᐊᒥᓲᓂᖏᑦ 
ᐋᖅᑭᓱᖅᓯᒪᓂᖏᑦ ᐅᖃᖅᓯᒪᒐᓗᐊᖅᑎᓪᓗᒋᑦ ᖃᑦᑎᐅᒍᓐᓇᕋᓗᐊᕐᒪᖔᑕ, 
ᓯᓂᑲᐃᓐᓇᑎᓪᓗᒋᑦ, ᓂᕆᑎᓪᓗᒋᑦ ᐅᕝᕙᓘᓐᓂᑦ ᐊᔾᔨᐅᙱᑦᑐᒥᒃ 
ᖃᓄᐃᓕᐅᕐᓂᖃᖅᑎᓪᓗᒋᑦ ᑭᓯᐊᓂ. (ᖃᐅᔨᒪᒋᐊᕈᑎ: ᐊᒥᓲᓂᕆᒋᐊᓕᖏᑦ 
ᐃᖅᑲᓇᐃᔭᖅᑏᑦ ᓂᕆᑎᓪᓗᒋ , ᓯᓂᑲᐃᓐᓇᑎᓪᓗᒋᑦ ᐊᒻᒪᓗ 
ᖃᓄᐃᓕᐅᖅᑎᓪᓗᒋᑦ ᐊᔾᔨᐅᙱᑦᑐᒥᒃ ᐊᓯᔾᔨᐸᙱᑦᑐᖅ. ᐊᒥᓱᓂᒃ 
ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑐᖃᕆᐊᓕᒃ ᒪᓕᓪᓗᒋᑦ ᐋᖅᑭᓱᖅᓯᒪᓂᖏᑦ.)

•  ᐆᑦᑑᑏᑦ ᖃᓄᐃᓕᐅᖅᑎᓪᓗᒋᑦ ᐊᔾᔨᐅᙱᑦᑐᒥᒃ ᐱᖃᓯᐅᔾᔨᔪᑦ 
ᓇᓪᓕᐅᓂᖅᓯᐅᑎᓪᓗᒋᑦ ᐊᒻᒪᓗ ᖃᐃᖁᔨᓯᒪᓪᓗᑎᑦ ᐳᓛᕆᐊᖅᑕᐅᑎᓪᓗᒋᑦ.

•  ᐊᐅᓚᑦᑎᔨᐅᔪᖅ ᓈᓴᕈᒪᒍᓂ ᐊᒥᓲᓂᖏᓐᓂᑦ ᐊᑭᓕᖅᓱᖅᑕᐅᙱᑦᑐᓂᑦ 
ᐱᓕᕆᔨᓂᑦ ᐃᖅᑲᓇᐃᔭᖅᑐᑦ ᐅᐊᑦᑎᔭᕆᐊᓖᑦ ᑖᒃᑯᓄᖓ ᐋᖅᑭᒃᑕᐅᓯᒪᔪᑦ 
ᓱᕈᓰᑦ ᐊᒥᓲᓂᖏᓐᓄᑦ ᐊᖏᖅᑕᐅᔭᕆᐊᖃᕋᔭᖅᑐᑦ ᑐᑭᒧᐊᑦᑎᑦᑎᔨᒧᑦ 
ᓯᕗᓂᐊᒍᑦ.

57(1)
ᑕᒪᐃᓐᓂ ᐊᐅᓚᑦᑎᔨᐅᔪᖅ ᑐᑭᓯᒋᐊᕈᑎᓂᑦ 
ᑐᓂᓯᓂᐊᖅᑐᖅ ᑐᖔᓃᙱᓪᓗᑎᑦ 
ᐊᒥᓲᓂᖏᑦ ᐃᖅᑲᓇᐃᔭᖅᑏᑦ, 
ᐊᒥᓲᓂᖏᓐᓄᑦ ᓱᕈᓰᑦ ᐅᐊᑦᑎᔨᐅᔭᕆᐊᓕᑦ, 
ᐊᒥᓲᓛᕆᒍᓐᓇᖅᑕᖏᑦ ᐊᒥᓱᑦ ᑲᑎᙵᔪᑦ 
ᓱᕈᓰᑦ ᐊᒻᒪᓗ ᐊᒥᓲᓛᕆᒍᓐᓇᖅᑕᖏᑦ 
ᐊᒥᓲᓂᖏᑦ ᓱᕈᓰᑦ ᐃᒡᓗᕈᓯᕐᒥᒃ 
ᐅᖃᖅᓯᒪᓂᖏᑦ ᐋᖅᑭᓱᖅᓯᒪᓂᖏᑕ 
ᒪᓕᓪᓗᒋᑦ.

57(2)
ᐊᒥᓲᓛᕆᔪᓐᓇᖅᑕᖏᑦ ᑲᑎᙵᔪᑦ 
ᐊᒻᒪᓗ ᐊᒥᓲᓛᕆᒍᓐᓇᖅᑕᖏᑦ 
ᐊᒥᓲᓂᖏᑦ ᓱᕈᓰᑦ ᐃᒡᓗᕈᓯᕐᒦᒍᓐᓇᖅᑐᑦ 
ᑕᐃᔭᐅᓯᒪᔪᑦ ᐋᖅᑭᓱᖅᓯᒪᓂᖏᓐᓂᑦ 
ᐊᑐᖅᑕᐅᔭᕆᐊᖃᙱᑦᑐᑦ ᓱᕈᓰᑦ 
ᓂᕆᑎᓪᓗᒋᑦ, ᓯᓂᑲᐃᓐᓇᑎᓪᓗᒋᑦ 
ᐅᕝᕙᓘᓐᓃᑦ ᐊᔾᔨᐅᙱᑦᑐᒥᒃ 
ᖃᓄᐃᓕᐅᖅᑎᑕᐅᑎᓪᓗᒋᑦ.

57(3)
ᐊᑭᓕᖅᓱᖅᑕᐅᙱᑦᑐᑎᑦ 
ᐱᓕᕆᔩᑦ ᐱᖃᓯᐅᔾᔭᐅᔭᕆᐊᓖᑦ 
ᑐᖔᓃᒋᐊᖃᙱᓐᓂᖏᓐᓂᒃ ᐊᒥᓲᓂᖏᑦ 
ᐃᖅᑲᓇᐃᔭᖅᑏᑦ ᐊᒥᓲᓂᖏᓐᓄᑦ ᓱᕈᓰᑦ 
ᐅᐊᑦᑎᔭᕆᐊᓕᖏᑦ ᑕᐃᔭᐅᓯᒪᓪᓗᑎᑦ 
ᐋᖅᑭᓱᖅᓯᒪᔪᒥᒃ ᐊᖏᖅᑕᐅᓚᐅᖅᑎᓪᓗᒋᑦ 
ᑐᑭᒧᐊᑦᑎᑦᑎᔨᒧᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

•  ᓚᐃᓴᓐᓯᐅᔪᖅ ᐅᖃᖅᓯᒪᒻᒪᑦ ᐊᒥᓲᓂᕆᔭᕆᐊᓕᖏᓐᓂᒃ ᓱᕈᓰᑦ 
ᐸᐃᕆᕕᒻᒨᕈᓐᓇᖅᑐᑦ, ᖃᖓᓕᒫᒃᑯᑦ. (ᒪᕐᕉᒃ ᐅᓪᓗᑉ ᐃᓚᖓᒍᒃ ᓱᕈᓰᒃ 
ᑲᑐᔾᔨᔪᓐᓇᕐᒪᑎᒃ ᑕᐃᔅᓱᒥᖓᔅᓴᐃᓐᓇᖅᑐᖅ ᓚᐃᓴᓐᓯᖃᕐᕕᐅᔪᒧᒃ 
ᐃᓂᒋᔭᐅᓂᐊᖅᑐᒧᑦ, ᑕᐃᑲᓂᒃᓴᐃᓐᓈᙱᑐᐊᕈᑎᒃ ᐊᑕᐅᑦᑎᒃᑯᑦ.)

•  ᐊᒥᓲᓛᕆᔪᓐᓇᖅᑕᖏᑦ ᓱᕈᓰᑦ ᐱᖃᓯᐅᔾᔨᕗᑦ ᐊᐅᓚᑦᑎᔨᑉ ᓇᒻᒥᓂᖅ 
ᕿᑐᕐᖓᖏᑦ.

ᐋᖅᑭᓱᖅᓯᒪᓂᖏᑦ
ᓱᕈᓰᑦ ᐸᖅᑭᔭᐅᒍᑎᑦ ᐊᑕᐅᑦᑎᒦᓪᓗᑎᑦ ᐅᑭᐅᖃᑎᒌᑦ ᑲᑎᙵᔪᓂ

•  ᐊᑐᕈᕕᐅᒃ ᓱᕈᓰᑦ 1-12−ᓂᒃ ᑕᖅᑭᓖᑦ ᐆᑦᑑᑎᒋᓗᒍ, ᐋᖅᑭᓱᖅᓯᒪᓂᖏᑦ 
ᐅᖃᖅᓯᒪᔪᑦ ᑐᑭᓕᒃ ᐃᒪᐃᑦᑐᖃᕆᐊᖃᕐᒪᑦ: 

 –  ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᕐᓗᓂ ᑕᒪᐃᓐᓂᑦ ᐱᖓᓱᓄᑦ ᓱᕈᓯᕐᓄᑦ 
ᐅᑭᐅᓕᓐᓄᒃ 1-12 ᑕᖅᑭᓂᑦ. 

  > 4−ᓂᒃ ᓱᕈᓯᖅᑕᖃᕈᓂ ᒪᕐᕉᓐᓂᒃ ᐃᖅᑲᓇᐃᔭᖅᑐᖃᕆᐊᓕᒃ. 
 – ᐅᖓᑖᓅᙱᑦᑐᖅ 6 ᓱᕈᓰᑦ ᐅᑭᐅᓖᑦ 1-12 ᑕᖅᑭᓂᑦ ᑲᑎᙵᔪᓂᑦ. 
  >  7−ᓂᒃ ᓱᕈᓯᖅᑕᖃᕈᓂ ᒪᕐᕉᔭᕆᐊᓖᒃ ᐃᖅᑲᓇᐃᔭᖅᑏᒃ ᑲᑎᙵᔪᓂᒃ 

ᓱᕈᓯᕐᓂᑦ ᐅᐊᑦᑎᔪᑦ. 

ᓱᕈᓰᑦ ᐸᖅᑭᔭᐅᒍᑎᑦ ᐅᐊᑦᑎᔭᐅᓗᑎᑦ ᐅᑭᐅᖏᑦ ᐊᔾᔨᒋᙱᑐᒡᒍᑕᐅᑎᓪᓗᒋᑦ

ᐅᑭᐅᖏᑦ ᓱᕈᓰᑦ

ᐃᖅᑲᓇᔭᖅᑎᒋᔭᐅᔭᕆᐊᓖᑦ 
ᐊᒥᓲᓂᖏᑦ 

ᑐᖔᓃᙱᓪᓗᑎᑦ 
ᐊᒥᓲᓂᖏᓐᓂᒃ ᓱᕈᓰᑦ

ᐊᒥᓲᓛᕆᔪᓐᓇᖅᑕᖏᑦ 
ᑲᑎᙵᔪᑦ ᓱᕈᓰᑦ

ᕆᔪᓐᓇᖅᑕᖏᑦ 
ᓱᕈᓰᑦ 

ᐊᑕᐅᓯᕐᒥᒃ 
ᐃᒡᓗᕈᓯᕐᒥ

1 – 12 ᑕᖅᑮᓖᑦ 1:3 6 9

13 – 24 ᑕᖅᑮᓖᑦ 1:4 8 12

25 – 36 ᑕᖅᑭᓖᑦ 1:6 12 18

3 ᐅᑭᐅᓖᑦ 1:8 16 25

4 ᐅᑭᐅᓖᑦ 1:9 18 27

5 – 11 ᐅᑭᐅᓖᑦ 1:10 20 30

ᐅᑭᐅᖏᑦ ᓱᕈᓰᑦ

ᐃᖅᑲᓇᐃᔭᖅᑏᑦ 
ᖃᑦᑎᐅᔭᕆᐊᖃᕐᒪᖔᑕ 

ᐊᒥᓲᓂᖏᓐᓄᑦ 
ᓱᕈᓯᕐᓄᑦ 

ᐊᒥᓲᓛᕆᔪᓐᓇᖅᑕᖏᑦ 
ᓱᕈᓰᑦ ᑲᑎᙵᔪᑦ

0 – 24 ᑕᖅᑭᓖᑦ 1:4 8

25 ᑕᖅᑭᓖᑦ – 6 ᐅᑭᐅᓖᑦ (ᓱᕈᓯᖅ 
ᐃᓕᓐᓂᐊᕐᕕᒻᒨᖃᑦᑕᐃᓐᓇᕆᐊᖃᙱᑦᑐᖅ 
ᐅᓪᓗᓕᒫᖅ) 

1:8 16

5 ᐅᑭᐅᓖᑦ 8 ᑕᖅᑭᓕᓐᓄᑦ (ᓱᕈᓯᖅ 
ᒥᑭᔫᑕᐅᓂᖅᐹᕐᒨᖃᑦᑕᖅᑐᓂ) – 11 
ᐅᑭᐅᓖᑦ

1:10 30

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᖃᓄᖅ
•  ᖃᐅᔨᓴᕐᓗᒋᑦ ᐊᒥᓲᓂᖏᑦ ᓱᕈᓰᑦ ᐊᑐᓂᑦ ᐅᑭᐅᖃᑎᒌᓕᓐᓂᒃ ᑲᑎᙵᔪᓂᑦ 

ᐊᒻᒪᓗ ᖃᐅᔨᓴᕐᓗᒋᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᒋᔭᕆᐊᓕᑦᑎᑦ. 
ᐆᑦᑑᑎᒋᓗᒋᑦ: 

* ᐊᒥᓲᓂᖏᑦ ᑭᖑᓪᓕᕐᒧᑦ ᐊᒥᓲᓂᖏᓐᓄᑦ ᐊᒥᓱᕈᕆᐊᖅᑏᓐᓇᕆᐊᖃᕋᔭᖅᑕᑎᑦ’ 
ᐃᖅᑲᓇᐃᔭᖅᑎᒋᔭᐅᔭᕆᐊᓖᑦ. ᐊᐅᓚᑦᑎᔨᐅᔪᖅ ᐸᐃᕆᕕᖕᒥ ᑕᕝᕙᓂ ᐆᑦᑑᑎᒥ 
ᐱᖓᓱᓂᑦ ᐃᖅᑲᓇᐃᔭᖅᑎᖃᕆᐊᕋᔭᖅᑐᖅ ᐸᐃᕆᕕᒻᒥ ᒪᓕᓪᓗᒋᑦ ᐊᒥᓲᓂᖏᑦ 
ᓱᕈᓰᑦ.

•  ᐊᐱᕆᓗᒍ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ ᑲᒪᔨᐅᔪᖅ 
ᐃᑲᔪᖅᑕᐅᔭᕆᐊᖃᕐᓂᕈᕕᑦ.

•  ᖃᐅᔨᒪᑦᑎᐊᕐᓗᑎᑦ ᑕᒪᐃᓐᓂ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᑐᓪᓗ 
ᐱᓕᕆᔩᑦ ᖃᐅᔨᒪᒐᓗᐊᕐᒪᖔᑕ ᐊᒥᓲᓂᖏᓐᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᑦ ᐋᖅᑭᓱᖅᓯᒪᔪᓃᑦᑐᓂᑦ. 

•  ᐱᖃᓯᐅᑎᓗᒋᑦ ᐃᖅᑲᓇᐃᔭᖅᑏᑦ ᐊᒥᓲᓂᕆᒋᐊᓕᖏᑦ ᐊᒥᓲᓂᖏᑦ ᓱᕈᓰᑦ 
ᒪᓕᓪᓗᒋᑦ ᐊᖓᔪᖅᑳᕆᔭᐅᔪᓄᑦ ᑐᑭᓯᒋᐊᕈᑎᖏᓐᓄᑦ.

•  ᐱᓯᒪᑦᑎᓗᑎᑦ ‘ᐃᓇᖐᔨᒃᓴᓂᒃ’ ᐅᖄᓚᕕᒋᒍᓐᓇᕋᔭᖅᑕᑎᑦ 
ᐃᖅᑲᓇᐃᔭᖅᑎᐅᔪᒥᒃ ᐋᓐᓂᐊᖅᑐᖃᕐᓂᕈᓂ ᐃᖅᑲᓇᐃᔭᕆᐊᙲᓐᓇᕐᓗᓂ. 
ᓱᖅᑯᐃᓇᑦᑎᐊᕐᓗᑎᑦ ᖃᓄᖅ ᓂᕆᐅᓐᓂᖃᕐᕕᒋᒻᒪᖔᖅᐱᐅᒃ 
ᐃᓇᖐᓯᒪᑲᐃᓐᓇᕋᔭᖅᑐᖅ, ᐊᒻᒪᓗ ᖃᓄᐃᓕᐅᕆᐊᖃᙱᑕᖏᓐᓂᒃ 
ᐅᖃᐅᑎᓗᒍ. ᑐᑭᓯᒋᐊᖅᑎᓪᓗᒍ ᐸᐃᕆᕕᑉ ᒥᒃᓵᓄᑦ, ᐱᓕᕆᐊᑦ ᐊᐅᓚᓂᖏᑦ 
ᐊᒻᒪᓗ ᑐᐊᕕᕐᓇᖅᑐᖃᖅᑎᓪᓗᒍ ᐊᐅᓚᓂᖏᑦ.

•  ᖃᐅᔨᒪᑦᑎᐊᕐᓗᑎᑦ ᐃᓇᖐᔨᒃᓴᑎᑦ ᑐᓂᓯᒐᓗᐊᕐᒪᖔᑕ ᐃᓕᖕᓄᑦ 
ᐱᕋᔭᓐᓂᕐᒧᑦ ᑎᑎᕋᖅᓯᒪᓂᖏᑕ ᖃᐅᔨᓴᐅᑎᒥᒃ, ᖃᐅᔨᓴᖅᑕᐅᓗᑎᑦ 
ᐊᑦᑕᓇᖅᑐᒨᖅᓴᕋᐃᒍᓐᓇᖅᑐᓂᑦ ᐃᖅᑲᓇᐃᔭᖃᑎᖃᑎᒋᔭᐅᓂᐊᖅᑎᓪᓗᒋᑦ 
ᐱᑦᑎᐊᖅᓯᒪᓂᑰᖃᑦᑕᕐᓂᑯᒥᓂᖏᑦ ᐱᑲᒻᒪᓚᐅᖅᓯᒪᙱᒃᑲᓗᐊᕐᒪᖔᑕ 
ᑖᒃᑯᓄᖓ ᐃᓄᓐᓄᑦ ᖃᐅᔨᓴᖅᑕᐅᖁᓪᓗᒋᑦ, ᐊᒻᒪᓗ ᐊᑐᓕᖁᔭᐅᔪᑦ 
ᐅᖃᖅᓯᒪᓂᖏᑦ ᐱᔾᔪᑎᓖᑦ ᐃᖅᑲᑐᖅᑕᐅᓂᐅᓴᒻᒪᖔᖅ ᖃᐅᔨᓴᕈᑎᖓᓂᒃ.

•  ᓂᕆᓐᓇᐅᑎᓪᓗᒍ, ᓯᓂᓐᓇᐅᑎᓪᓗᒍ, ᐊᒻᒪᓗ ᐊᔾᔨᐅᙱᑦᑐᓂᒃ 
ᖃᓄᐃᓕᐅᕐᓂᐊᑎᓪᓗᒋᑦ, ᑕᒪᐃᓐᓂ ᐃᖅᑲᓇᐃᔭᖅᑏᑦ ᖃᓂᔅᓴᐃᓐᓇᕆᐊᓖᑦ 
ᖃᖓᓕᒫᒃᑯᑦ ᓱᕈᓯᕐᓄᑦ ᐃᑲᔪᖅᑕᐅᔭᕆᐊᖃᓕᕐᓂᕈᑎᑦ ᐃᑲᔪᖅᑕᐅᓂᐊᕐᒪᑕ.

ᐅᑭᐅᖏᑦ ᓱᕈᓰᑦ
ᐊᒥᓲᓂᖏᑦ 

ᓱᕈᓰᑦ

ᐃᖅᑲᓇᐃᔭᖅᑏᑦ 
ᖃᑦᑎᐅᔭᕆᐊᖃᕐᒪᖔᑕ 
ᐊᒥᓲᓂᖏᑦ ᓱᕈᓰᑦ 

ᒪᓕᓪᓗᒋᑦ

ᐃᖅᑲᓇᐃᔭᖅᑏᑦ 
ᖃᑦᑎᐅᔭᕆᐊᖃᕐᒪᖔᑕ 

ᐃᖅᑲᓇᐃᔭᕐᓗᑎᑦ

6 – 24 ᑕᖅᑭᓖᑦ 3 1:4 3 ᓱᕈᓰᑦ/4 = .75

25 ᑕᖅᑭᓖᑦ 
– 5 ᐅᑭᐅᓖᑦ 
(ᐊᒻᒪᓗ 
ᐃᓕᓐᓂᐊᙱᑦᑐᑦ 
ᐅᓪᓗᓕᒫᖅ) 

12 1:8 12 ᓱᕈᓰᑦ/8 = 1.5

ᑕᒪᐃᓐᓂ 17 2.25*

ᐊᑐᐊᒐᕋᓛᖅ 58(1) ᐊᒻᒪᓗ (2)
ᐊᒥᓲᓂᕆᒋᐊᓕᖏᑦ ᐃᖅᑲᓇᐃᔭᖅᑏᑦ 
ᐸᐃᕆᕕᒻᒥ ᐱᓕᕆᔪᑦ
ᓱᒻᒪᑦ
•  ᓈᒻᒪᑦᑐᓂᒃ ᐊᒥᓲᓃᖏᓐᓂᒃ ᐃᖅᑲᓇᐃᔭᖅᑎᑕᕐᓂᐊᕋᓗᐊᕐᒪᖔᖅ 

ᓈᒻᒪᑦᑐᒥᓪᓗ ᐸᖅᑭᒍᓐᓇᕋᔭᖅᑐᓂᑦ, ᐃᓕᓐᓂᐊᖅᑎᑕᐅᓗᑎᑦ 
ᐅᐊᑦᑎᔭᐅᓗᑎᓪᓗ ᑕᒪᐃᓐᓂ ᓱᕈᓰᑦ ᖃᖓᓕᒫᒃᑯᑦ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐊᐅᓚᑦᑎᔨᑐᐊᕐᓄᑦ ᐸᐃᕆᕕᖕᓂ.
•  ᑖᓐᓇ ᐊᑐᐊᒐᕋᓛᖅ ᒪᓕᑦᑕᐅᔪᒃᓴᐅᕗᖅ ᖄᖓᒍᒃᑲᓐᓂᖅ ᒪᓕᑦᑕᐅᔭᕆᐊᓕᖕᓂ 

ᐋᖅᑭᓱᖅᑕᐅᓯᒪᔪᓂᑦ. ᐃᓇᖐᙱᓚᖅ ᐊᐳᕈᑎᖃᕆᐊᖃᙱᓚᕐᓗ 
ᐋᖅᑭᓱᖅᓯᒪᔪᓃᑦᑐᓂᑦ.

•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐱᖓᓲᔪᖅᑐᑦ ᐊᑕᐅᓯᕐᓗ ᐅᖓᑖᓄᓪᓗ 
ᓱᕈᓯᖅᑕᖃᕋᐃᒻᒪᑦ ᐸᐃᕆᕕᖕᒥ.

•  ᐆᑦᑑᑎᒋᓗᒍ: ᐱᖓᓲᔪᖅᑐᑦ ᐊᑕᐅᓯᕐᓗ ᓱᕈᓰᑦ ᐸᐃᕆᕕᖕᒦᒃᑯᑎᑦ, ᑕᒪᐃᓐᓂᑦ 
ᐅᑭᐅᓖᑦ 25 ᑕᖅᑮᑦ ᐊᒻᒪᓗ 5 ᐅᑭᐅᓖᑦ, ᐊᐅᓚᑦᑎᔨᐅᔪᖅ ᒪᕐᕉᓐᓂᒃ 
ᐃᖅᑲᓇᐃᔭᖅᑎᖃᕆᐊᓕᒃ − ᐋᖅᑭᓱᖅᓯᒪᓂᖏᑦ ᐅᖃᖅᓯᒪᒐᓗᐊᕈᑎᑦ 
ᐃᖅᑲᓇᐃᔭᖅᑏᑦ ᐊᒥᓲᓂᕆᒋᐊᓕᖏᑦ ᓱᕈᓰᑦ ᐊᒥᓲᓂᖏᓐᓄᑦ 
ᑐᖔᓃᒋᐊᖃᙱᒻᒪᑕ 1:8.

•  ᐊᑕᐅᓯᖅ ᐃᖅᑲᓇᐃᔭᖅᑎᐅᔪᖅ ᐊᓯᖏᓐᓂᒃ ᐱᓕᕆᐊᖃᕆᐊᖃᙱᓚᖅ 
ᐸᖅᑭᑐᐃᓐᓇᕐᓗᓂ ᑭᓯᐊᓂ ᓱᕈᓯᕐᓂᑦ − ᓂᕆᔭᒃᓴᓂᑦ ᓂᖅᑎᐅᙱᓪᓗᓂ, 
ᐅᖄᓚᐅᖕᒥᑦ ᑲᒪᙱᓪᓗᓂ, ᐊᐅᓚᑦᑎᓂᕐᒧᑦ ᐱᓕᕆᐊᖃᙱᓪᓗᓂ, ᐊᓯᖏᓪᓗ

ᖃᓄᖅ
•  ᖃᐅᔨᒪᑦᑎᐊᕐᓗᑎᑦ ᒪᕐᕉᓐᓂᒃ ᐃᖅᑲᓇᐃᔭᖅᑎᖃᐃᓐᓇᕋᓗᐊᕐᒪᖔᖅ 

ᐱᖓᓲᔪᖅᑐᓂᑦ ᐊᑕᐅᓯᕐᓗ ᐅᖓᑖᓄᓪᓗ ᓱᕈᓯᖅᑕᖃᕋᐃᒍᓂ ᐸᐃᕆᕕᖕᒥ.
•  ᐅᐊᑦᑎᖃᑦᑕᕐᓗᒋᑦ ᓱᕈᓰᑦ ᐃᓯᕋᐃᑉᐸᑕ ᐊᓂᒐᐃᑉᐸᑕᓗ 

ᐃᓱᒪᓕᐅᕈᓐᓇᕐᓂᐊᕋᕕᑦ ᐃᖅᑲᓇᐃᔭᖅᑎᑲᓐᓂᕐᒥᒃ ᖃᐃᔪᖃᕆᐊᖃᕐᒪᖔᖅ. 
ᐆᑦᑑᑎᒋᓗᒍ, ᐸᐃᕆᕕᒃ ᒪᑐᐃᓲᖑᒍᓂ 7:00 ᐅᓪᓛᒃᑯᑦ, ᒪᕐᕉᒃ ᓱᕈᓰᒃ 
ᖃᐃᓗᑎᒃ 8:00 ᐅᓪᓛᒃᑯᑦ, ᐊᒻᒪᓗ ᐃᓚᖏᑦ ᐃᓯᖅᐸᓪᓕᐊᓗᑎᑦ ᐊᑯᕐᖓᖓᓂ 
8:00 ᐅᓪᓛᒃᑯᑦ ᐊᒻᒪᓗ 9:00 ᐅᓪᓛᒃᑯᑦ, ᐊᑕᐅᓯᑐᐊᖅ ᐃᖅᑲᓇᐃᔭᖅᑎ 
ᑕᐃᑲᓃᒍᓐᓇᖅᑐᖅ ᓯᕗᓪᓕᖅᐹᕐᒥᒃ ᐃᑲᕐᕋᒥ ᒪᑐᐃᖅᐸᓪᓕᐊᑎᓪᓗᒍ.

58(1)
ᖄᖓᒍᒃᑲᓐᓂᖅ ᒪᓕᑦᑕᐅᔭᕆᐊᓕᓐᓄᑦ 
ᐋᖅᑭᒃᑕᐅᓯᒪᔪᓃᑦᑐᓂᑦ, 
ᑕᒪᐃᓐᓂ ᐊᐅᓚᑦᑎᔨᐅᔪᖅ 
ᖃᐅᔨᒪᑦᑎᐊᖃᑦᑕᓂᐊᕐᒥᔪᖅ ᒪᕐᕉᒃ 
ᐃᖅᑲᓇᐃᔭᖅᑏᒃ ᐃᖅᑲᓇᐃᔭᕋᓗᐊᕐᒪᖔᑎᒃ 
ᐱᖓᓲᔪᖅᑐᑦ ᓱᕈᓰᑦ ᐊᒥᓲᓂᖏᑦ 
ᐸᐃᕆᕕᖕᒦᑎᓪᓗᒋᑦ.

58(2)
ᐊᐃᑉᐹ ᐃᖅᑲᓇᐃᔭᖅᑎᐅᔪᖅ 
ᑕᐃᔭᐅᓯᒪᔪᖅ ᐃᓚᒃᑲᓐᓂᖓᓂ (1) 
ᑲᒪᒋᔭᖃᕆᐊᖃᙱᑦᑐᖅ ᐊᓯᖏᓐᓂᑦ 
ᑭᓯᐊᓂᓕ ᐸᖅᑭᑐᐃᓐᓇᕐᓗᓂ ᓱᕈᓯᕐᓂᑦ 
ᐸᐃᕆᕕᖕᓃᑦᑐᓂᑦ.

ᐊᑐᐊᒐᕋᓛᖅ 59(1)
ᐅᖓᑕᐅᔨᒍᓐᓇᕆᐊᖃᙱᑦᑐᑦ 
ᐊᒥᓲᓂᖏᑦ ᓱᕈᓰᑦ ᐊᖏᕐᕋᒥ 
ᐸᐃᕆᕕᓐᓂ
ᓱᒻᒪᑦ
•  ᖃᐅᔨᒪᓇᑦᑎᐊᖁᓪᓗᒍ ᓈᒻᒪᑦᑐᒥᒃ ᐸᖅᑭᔪᖃᐃᓐᓇᕐᓂᐊᕋᓗᐊᕐᒪᖔᖅ 

ᐃᓕᓐᓂᐊᑎᑦᑎᔪᖃᕐᓗᓂ ᐅᐊᑦᑎᔭᐅᓗᑎᓪᓗ ᑕᒪᐃᓐᓂ ᓱᕈᓰᑦ 
ᖃᖓᓕᒫᒃᑯᓪᓗ

•  ᖃᐅᔨᒪᓇᑦᑎᐊᖁᓪᓗᒍ ᐊᒥᓲᓂᖏᑦ ᓱᕈᓰᑦ ᐊᖏᕐᕋᒥ ᐸᐃᕆᕕᖕᒥ 
ᑎᓴᒪᐅᔪᖅᑑᒐᓗᐊᕐᒪᖔᑕ ᑐᖔᓂᓗ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᐊᐅᓚᑦᑎᔨᓄᑦ ᑭᓯᐊᓂ ᐊᖏᕐᕋᒥ 

ᐸᐃᕆᕕᖕᓂ.
•  ᑐᑭᒧᐊᑦᑎᑦᑎᔨᐅᔪᖅ ᑐᓂᓯᒐᐃᒻᒪᑦ ᓚᐃᓐᓴᓯᒥᒃ, ᓚᐃᓴᓐᓯᐅᔪᖅ 

ᐅᖃᖅᓯᒪᓂᐊᖅᑐᖅ ᐊᒥᓲᓂᕆᔪᓐᓇᖅᑕᖏᑦ ᓱᕈᓰᑦ ᐊᖏᕐᕋᒥ 
ᐸᐃᕆᕕᒻᒦᒍᓐᓇᖅᑐᑦ ᖃᖓᑐᐃᓐᓇᒃᑯᑦ.

•  ᒪᕐᕉᒃ ᐅᖓᑖᓄᓪᓘᓐᓃᑦ ᐅᓪᓗᑉ ᐃᓚᖓᒍᑦ ᐸᐃᕆᕕᖕᒨᓲᑦ ᑲᑐᔾᔨᔪᓐᓇᖅᑑᒃ 
ᑕᐃᔅᓱᒥᖓᔅᓴᐃᓐᓇᖅ ᓚᐃᓴᓐᓯᖃᕈᑎᒋᔭᐅᔪᓂᒃ ᐃᓂᒃᓴᖓᓂᒃ, ᐊᑕᐅᑦᑎᒃᑯᑦ 
ᐸᐃᕆᕕᒻᒦᖃᑦᑕᙱᑐᐊᕈᑎᒃ ᐊᖏᕐᕋᒥᓗ ᐸᐃᕆᕕᖕᓂ.

•  ᐊᒥᓲᓛᕆᒍᓐᓇᖅᑕᖏᑦ ᓱᕈᓰᑦ ᐊᖏᕐᕋᒥ ᐸᐃᕆᕕᖕᒥ ᑎᓴᒪᐅᔪᖅᑑᕗᖅ, 
ᐱᖃᓯᐅᑎᓪᓗᒋᑦ ᐊᐅᓚᑦᑎᔨᑉ ᓇᒻᒥᓂᖅ ᕿᑐᕐᖓᖏᑦ:

 – ᐱᖓᓲᔪᖅᑐᓄᑦ ᑎᑭᓪᓗᒍ ᑐᖔᓃᒍᓐᓇᖅᑐᑦ ᐱᖓᓲᔪᖅᑐᓂᑦ ᐅᑭᐅᓖᑦ,
 –  ᐱᖓᓱᓄᑦ ᑎᑭᓪᓗᒋᑦ ᐊᒥᓲᓂᖏᑦ ᐅᑭᐅᖃᕈᓐᓇᖅᑐᑦ ᐱᖓᓱᓂᑦ 

ᑐᖔᓂᓗ, ᐊᒻᒪᓗ 
 – ᒪᕐᕉᓐᓄᒃ ᑎᑭᓪᓗᒋᒃ ᐅᑭᐅᖃᕈᓐᓇᖅᑑᒃ ᒪᕐᕉᓐᓂᒃ ᓱᕈᓰᒃ.
•  ᐊᐅᓚᑦᑎᔨᐅᔪᖅ ᐊᖏᕐᕋᒥ ᐸᐃᕆᕕᖕᒥ 

ᐃᖅᑲᓇᐃᔭᖅᑎᖃᔅᓴᐃᓐᓇᕆᐊᖃᙱᑦᑐᖅ ᐊᔾᔨᖏᓐᓂᒃ ᐊᒥᓲᓂᖏᓐᓂᑦ 
ᐋᖅᑭᓱᖅᓯᒪᔪᓂᑦ ᑎᑎᕋᖅᓯᒪᓂᖏᓐᓂᑦ.

59(1)
ᒪᓕᑦᑕᐅᔭᕆᐊᓖᑦ 
ᐋᖅᑭᓱᖅᓯᒪᓂᖏᓐᓃᑦᑐᑦ ᐊᒻᒪᓗ ᐃᓚᖓ 
58−ᒥ ᐅᖃᖅᓯᒪᒐᓗᐊᖅᑎᓪᓗᒋᑦ, 
ᐊᖏᕐᕋᒥᓕ ᐸᐃᕆᕕᒃ ᐊᐅᓚᑦᑎᔨᐅᔪᖅ 
ᐸᐃᕆᔪᓐᓇᖅᑐᖅ ᐅᖓᑖᓅᙱᑦᑐᖅ 
ᑎᓴᒪᐅᔪᖅᑐᓂᑦ ᓱᕈᓯᕐᓂᑦ, ᐱᖃᓯᐅᑎᓗᒋᑦ 
ᐊᐅᓚᑦᑎᔨᑉ ᓇᒻᒥᓂᖅ ᕿᑐᕐᖓᖏᑦ, 
ᐃᒪᐃᑦᑐᖃᕈᓂ:

(a)  ᐱᖓᓲᔪᖅᑐᓂᑦ ᓱᕈᓯᕐᓂᑦ 
ᐅᖓᑖᓅᙱᑦᑐᖅ, ᐱᖃᓯᐅᑎᓗᒋᑦ 
ᐊᐅᓚᑦᑎᔨᑉ ᓇᒻᒥᓂᖅ ᕿᑐᕐᖓᖏᑦ, 
ᓱᕈᓰᑦ ᑕᓪᓕᒪᓂᒃ ᐅᑭᐅᓖᑦ ᑐᖔᓂᓗ;

(b)  ᐅᖓᑖᓅᙱᑦᑐᖅ ᐱᖓᓱᓂᑦ 
ᓱᕈᓯᕐᓂᑦ, ᐱᖃᓯᐅᑎᓗᒋᑦ ᐊᐅᓚᑦᑎᔨᑉ 
ᓇᒻᒥᓂᖅ ᕿᑐᕐᖓᖏᑦ, ᐱᖓᓱᓂᑦ 
ᐅᑭᐅᖃᕐᓗᑎᑦ; ᐊᒻᒪᓗ

(c)  ᐅᖓᑖᓅᙱᑦᑐᖅ ᒪᕐᕉᒃ ᓱᕈᓰᒃ, 
ᐱᖃᓯᐅᑎᓗᒋᑦ ᐊᐅᓚᑦᑎᔨᑉ ᓇᒻᒥᓂᖅ 
ᕿᑐᕐᖓᖏᑦ, ᓱᕈᓰᑦ ᑐᖔᓃᒃᑯᑎᑦ 
ᒪᕐᕉᒃ ᐅᑭᐅᓖᑦ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᐊᒐᕋᓛᖅ 59(2)
ᐅᐊᑦᑎᓂᖅ ᐊᖏᕐᕋᒥ ᐸᐃᕆᕕᒻᒥ 
ᓱᒻᒪᑦ
•  ᖃᐅᔨᒪᓇᑦᑎᐅᖁᓪᓗᒍ ᓱᕈᓯᓕᒫᑦ ᐅᐊᑦᑎᔭᐅᖏᓐᓇᕐᓂᐊᕋᓗᐊᕐᒪᖔᑕ 

ᖃᖓᓕᒫᒃᑯᑦ

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐊᑐᐊᒐᕋᓛᖅ ᑐᕌᖓᔪᖅ ᑖᒃᑯᓄᖓᑐᐊᖅ ᐊᐅᓚᑦᑎᔪᓄᑦ ᐊᖏᕐᕋᒥ 

ᐸᐃᕆᕕᖕᒥ.
•  ᐊᖏᕐᕋᒥ ᐸᐃᕆᕕᓂ ᐊᐅᓚᑦᑎᔨᐅᔪᖅ ᐅᐊᑦᑏᓐᓇᕆᐊᓕᒃ ᓱᕈᓯᕐᓂᑦ 

ᖃᖓᓕᒫᒃᑯᑦ.
•  ᐊᖏᕐᕋᒥ ᐸᐃᕆᕕᓂ ᐊᐅᓚᑦᑎᔨᐅᔪᖅ ᐃᓇᖐᔨᒃᓴᖃᐃᓐᓇᕆᐊᓕᒃ, 

ᐊᖏᖅᑕᐅᓯᒪᓗᓂ ᑐᑭᒧᐊᑦᑎᑦᑎᔨᒧᑦ, ᐅᐊᑦᑎᒍᓐᓇᕋᔭᖅᑐᖅ ᓱᕈᓯᕐᓂᑦ 
ᕿᓚᒥᐅᔪᒃᑯᑦ, ᐅᕝᕙᓘᓐᓃᑦ ᑐᐊᕕᕐᓇᖅᑐᖃᓕᕐᓂᕈᓂ.

ᖃᓄᖅ
•  ᓇᓗᓇᐃᖅᓯᓗᑎᑦ ᐃᓇᖐᒍᓐᓇᕋᔭᖅᑐᒥᒃ ᐃᓕᖕᓂᑦ ᕿᓚᒥᐅᔪᒃᑯᑦ 

ᐅᕝᕙᓘᓐᓃᑦ ᑐᐊᕕᕐᓇᖅᑐᖃᓕᕐᓂᕈᓂ − ᐆᑦᑑᑎᒋᓗᒍ 
ᐋᓐᓂᐊᕕᒻᒨᕆᐊᖃᕐᓂᕈᕕᑦ ᐅᕝᕙᓘᓐᓃᑦ ᑭᓕᖅᑐᐊᓘᓐᓂᕈᕕᑦ ᐊᒻᒪᓗ 
ᐋᓐᓂᐊᕐᕕᓕᐊᕆᐊᖃᕐᓗᑎᑦ ᒥᖅᓱᖅᑕᐅᓗᓂ ᑭᓕᕐᓃᑦ.

•  ᐋᖅᑮᓗᑎᑦ ᓇᒻᒥᓂᖅ ᓇᒧᙵᕆᐊᖃᕐᕕᒋᒐᔭᖅᑕᖕᓂᑦ, ᓲᕐᓗ 
ᓄᔭᓕᕆᔭᐅᓂᐊᕐᓗᑎᑦ, ᐊᖏᕐᕋᒥ ᐸᐃᕆᕕᑉ ᐊᐅᓚᓂᖏᑕ ᐃᑲᕐᕋᖏᑦ 
ᓯᓚᑖᓂᖔᖅ ᐅᐸᒍᑎᓗᑎᑦ.

•  ᖃᐅᔨᒪᑦᑎᐊᕐᓗᑎᑦ ᐃᓇᖐᔨᒋᒐᔭᖅᑕᐃᑦ ᖃᑦᑎᒋᓗᐊᕐᒪᖔᖅ 
ᐱᕋᔭᓐᓂᑯᒥᓂᖏᑕ ᑎᑎᕋᖅᓯᒪᓂᖏᓐᓂᑦ.

•  ᐊᑐᓕᖁᔭᐅᒐᓗᐊᖅᐳᖅ ᖃᐅᔨᓴᖅᑎᑦᑎᓗᑎᑦ ᐊᑦᑕᓇᖅᑐᒨᖅᓴᕋᐃᑦᑐᑦ 
ᐱᑲᒻᒪᑦᑕᐅᖃᑦᑕᓂᙱᒃᑲᓗᐊᕐᒪᖔᖅ ᑕᐃᔅᓱᒧᖓ ᐃᓄᒻᒧᑦ, ᐊᒻᒪᓗ 
ᑎᑎᖅᑲᒥᒃ ᐃᖅᑲᖅᑐᐃᕕᒻᒨᕐᓂᖅᓴᐅᙱᓐᓂᖓᓂᒃ ᐅᖃᖅᓯᒪᔪᓂᒃ 
ᖃᐃᑦᑎᔭᐅᓗᑎᑦ.

•  ᐊᑐᖁᔭᐅᒐᓗᐊᕆᕗᕐᓗ ᐃᓄᒃ ᑕᐃᓐᓇ ᐃᓇᖐᔨᒃᓴᕆᒐᔭᖅᑕᐃᑦ ᑖᒃᑯᓂᖓ 
ᖃᐃᑦᑎᖃᑦᑕᕐᓗᓂ ᖃᑯᑎᒃᑯᑦ − ᑕᓪᓕᒪᑦ ᐊᕐᕌᒍᑦ ᐊᓂᒍᕋᐃᑉᐸᑕ 
ᐱᕋᔭᓐᓂᕐᒧᑦ ᑎᑎᖅᑲᖏᓐᓂᒃ ᖃᐅᔨᓴᐅᑎᒥ ᐊᒻᒪᓗ ᐊᕐᕌᒍᑕᒫᑦ ᑎᑎᖅᑲᒥᒃ 
ᐃᖅᑲᖅᑐᐃᕕᒻᒨᕆᐊᖃᙱᓐᓂᖓᓂᒃ ᑐᓂᓯᖃᑦᑕᕐᓗᓂ ᓇᓗᓇᐃᕈᑎᒥᒃ.

•  ᐊᑎᖓ ᐃᓇᖐᔨᒃᓴᑉ ᐃᓄᑉ ᑐᓂᓗᒍ ᐊᕕᑦᑐᖅᓯᒪᔪᓂ ᓱᕈᓯᓛᓕᕆᓂᕐᒧᑦ 
ᑲᒪᔨᒧᑦ ᐊᖏᖅᑕᐅᖁᓪᓗᒍ ᑐᑭᒧᐊᑦᑎᑦᑎᔨᒧᑦ.

59(2)
ᑕᒪᐃᓐᓂ ᐊᐅᓚᑦᑎᔨᐅᔪᑦ ᐊᖏᕐᕋᒥ 
ᐸᐃᕆᕕᖕᒥ ᖃᐅᔨᒪᑦᑎᐊᕆᐊᓕᒃ 
ᓱᕈᓰᑦ ᐸᐃᕆᕕᒻᒨᐸᑦᑐᑦ 
ᐅᐊᑦᑎᔭᐅᖏᓐᓇᕋᓗᐊᕐᒪᖔᑕ 
ᖃᖓᓕᒫᒃᑯᑦ ᐅᑯᓄᖓ: 

(a)  ᐊᐅᓚᑦᑎᔨᐅᔪᒧᑦ; ᐅᕝᕙᓘᓐᓃᑦ 
(b)  ᕿᓚᒥᐅᔪᒃᑯᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᖃᖅᑎᓪᓗᒍ, 
ᐃᓇᖐᔨᖃᕐᓗᓂ ᐊᖏᖅᑕᐅᓯᒪᓗᓂ 
ᑕᐃᓐᓇ ᐃᓄᒃ ᐃᓇᖐᑲᐃᓐᓇᕋᔭᖅᑐᖅ 
ᑐᑭᒧᐊᑦᑎᑦᑎᔨᒧᑦ. 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ



ᐃᓚᖓ 20
ᐸᐃᑉᐹᒃᑯᕕᖏᑦ ᐃᖅᑲᓇᐃᔭᖅᑎᓄᑦ 
ᐸᐃᕆᕕᒻᒥ ᐊᐅᓚᑦᑎᔨᐅᔪᓄᓪᓗ 





ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

20-1

20

ᐃᓚᖓ 20
ᐸᐃᑉᐹᒃᑯᕕᖏᑦ ᐃᖅᑲᓇᐃᔭᖅᑎᓄᑦ 
ᐸᐃᕆᕕᒻᒥ ᐊᐅᓚᑦᑎᔨᐅᔪᓄᓪᓗ 
ᑖᓐᓇ ᐃᓚᖓ ᓇᓗᓇᐃᔭᐃᓯᒪᔪᖅ ᑭᓱᑦ ᐊᑐᖁᔭᐅᒻᒪᖔᑕ ᐃᖅᑲᓇᐃᔭᖅᑎᑉ 
ᐸᐃᑉᐹᒃᑯᕕᒻᒦᖁᔭᐅᒻᒪᖔᑕ. ᐊᖏᕐᕋᓂ ᐸᐃᕆᕕᓐᓄᓪᓕ, ᓇᓗᓇᐃᔭᐃᔪᖅ ᑭᓱᓂᒃ 
ᐸᐃᑉᐹᓂᒃ ᑐᖅᑯᐃᕕᒻᒦᑦᑐᖃᖅᑐᒃᓴᐅᒻᒪᖔᖅ.

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᖁᔭᐅᔪᑦ
ᐸᐃᑉᐹᒃᑯᕕᖏᑦ ᑕᒪᐃᓐᓂ 
ᐃᖅᑲᓇᐃᔭᖅᑏᑦ ᐸᐃᕆᕕᖕᒥ
ᓱᒻᒪᑦ
•  ᐸᐃᑉᐹᒃᑯᕕᐅᔪᖅ ᐊᑐᓂᑦ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᐅᔪᓂᒃ 

ᐊᐅᓚᔾᔪᓯᑖᖅᑎᑦᑎᓂᐊᖅᑐᖅ ᑐᖅᑯᐃᓂᕐᒥᒃ ᐊᒻᒪᓗ ᖃᐅᔨᒪᖃᑦᑕᕐᓗᓂ 
ᑐᑭᓯᒋᐊᕈᑎᖏᓐᓂᑦ ᐱᔭᐅᔭᕆᐊᖃᕋᐃᒍᑎᑦ ᐅᕝᕙᓘᓐᓃᑦ ᑐᕌᖓᔪᑦ ᐃᓄᑉ 
ᐃᖅᑲᓇᐃᔮᖓᓄᑦ

ᖃᓄᖅ ᑐᑭᖃᕐᒪᖔᖅ
•  ᑖᔅᓱᒪᑉ ᐃᓚᖓ ᑐᕌᖓᔪᖅ ᐸᐃᕆᕕᖕᓂ ᐊᐅᓚᑦᑎᔨᐅᔪᓄᑦ 

ᑭᓯᐊᓂ. ᐊᐅᓚᑦᑎᔨᐅᔪᖅ ᐋᖅᑮᒋᐊᓕᒃ ᐸᐃᑉᐹᒃᑯᒋᓐᓂᑦ ᐊᑐᓂᑦ 
ᐃᖅᑲᓇᐃᔭᖅᑎᓐᖏᓄᑦ ᑎᑎᖅᑲᖏᑦ ᑐᖅᑯᖅᑕᐅᓯᒪᓂᐊᕐᒪᑕ ᑕᐃᑲᓂ 
ᐊᒥᐊᖅᓯᒪᒐᓚᒃᑐᒥᒃ ᑭᑉᐹᕆᒃᑐᓃᑦᑐᑦ.

•  ᐊᐅᓚᑦᑎᔨᐅᔪᖅ ᐃᖅᑲᓇᐃᔭᕈᓂ ᐸᐃᕆᕕᒻᒥ ᐃᖅᑲᓇᐃᔭᖅᑏᑦ 
ᐸᐃᑉᐹᒃᑯᕕᖓᓂᒃ ᐱᖃᕆᐊᖃᕐᒥᔪᖅ ᐊᐅᓚᑦᑎᔨᐅᔪᖅ. 

ᖃᓄᖅ
•  ᐋᖅᑮᓗᑎᑦ ᑐᖅᑯᐃᔾᔪᓯᕐᒥᒃ ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖏᓐᓄᑦ − 

ᐆᑦᑑᑎᒋᓗᒍ ᑐᖅᑯᐃᕕᒃ ᐸᐃᑉᐹᓄᑦ ᐃᖅᑲᓇᐃᔭᖅᑏᑦ 
ᐸᐃᑉᐹᒃᑯᕕᕆᓂᐊᖅᑕᖏᓐᓂᑦ ᐋᖅᑭᓱᖅᓯᒪᓗᒋᑦ ᑭᖑᓕᕇᓪᓗᒋᑦ.

•  ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᐸᐃᑉᐹᒃᑯᕕᖏᑦ ᐱᖃᕆᐊᓖᑦ ᐃᒪᐃᑦᑐᓂᒃ: 
 –  ᓇᓗᓇᐃᒃᑯᑕᕐᒥᒃ ᐅᑭᐅᖃᕐᓂᖓᓂᒃ − 19 ᐅᑭᐅᖃᕐᓗᓂ 

ᐃᖅᑲᓇᐃᔭᖅᑎᒋᔭᐅᓗᐊᕐᓂᐊᖅᑐᑦ ᐊᒻᒪᓗ ᐅᑭᐅᖃᕆᐊᓖᑦ 16-ᓂᑦ 
ᐃᑲᔪᖅᑐᐃᔨᐅᔪᑦ ᐃᖅᑲᓇᐃᔭᖅᑏᑦ

 –  ᓄᑖᕈᕆᐊᖅᓯᒪᔪᖅ ᑲᐱᔭᐅᔾᔪᑎᒥᓂᖏᑕ ᐋᓐᓂᐊᖅᑕᐃᓕᓂᕐᒧᑦ 
ᑎᑎᖅᑲᖏᓐᓂᑦ

 –  ᓄᑖᕈᕆᐊᖅᓯᒪᔪᖅ ᐱᕋᔭᓐᓂᕐᒧᑦ ᑎᑎᖅᑲᖅ ᖃᐅᔨᓴᐅᑎ ᓈᑎᖅᑕᐅᓯᒪᔪᖅ 
ᐸᓖᓯᒃᑯᓐᓄᑦ

 –  ᐃᖅᑲᓇᐃᔭᕈᓐᓇᕐᓂᖏᑦ − ᓲᕐᓗ ᓇᓗᓇᐃᒃᑯᑕᓖᑦ ᓱᕈᓯᓛᓕᕆᓂᕐᒧᑦ 
ᐅᕝᕙᓘᓐᓃᑦ ᓱᕈᓰᑦ ᐱᕙᓪᓕᐊᓂᖏᓐᓄᑦ (ᐊᑐᐃᓐᓇᐅᒍᑎᑦ)

 – ᐅᓪᓗᒥᓕᓴᖅ ᐋᓐᓂᖅᑐᓄᑦ ᑲᒪᔾᔪᑎᒥᒃ ᓇᓗᓇᐃᒃᑯᑕᖓ
 –  ᐅᓪᓗᒥᓕᓴᖅ ᐱᐊᕋᕐᓂᑦ/ᓱᕈᓯᕐᓂᑦ ᐊᓂᖅᓵᓕᖅᑎᑦᑎᒋᐊᕈᓐᓇᕐᓂᖓᓄᑦ 

ᓇᓗᓇᐃᒃᑯᑕᖅ
 – ᓇᓗᓇᐃᒃᑯᑕᖅ ᐳᕙᓪᓗᓂᕐᒧᑦ ᖃᐅᔨᓴᖅᑕᐅᓯᒪᓂᖓᓂᒃ
 – ᐊᑎᓕᐅᖅᓯᒪᔪᖅ ᐃᖅᑲᓇᐃᔮᒃᓴᑉ ᓇᓗᓇᐃᔭᖅᓯᒪᓂᖏᑦ (ᐊᑐᖁᔭᐅᔪᖅ) 
 –  ᖃᐅᔨᓴᖅᑕᐅᓯᒪᓂᖏᑦ ᐊᑦᑕᓇᖅᑐᒨᖅᓴᕋᐃᑦᑐᑦ ᐃᓄᐃᑦ 

ᐱᑦᑎᐊᖅᑕᐅᓯᒪᓂᖏᓐᓄᑦ ᐸᓖᓯᒃᑯᓐᓂ ᐱᔭᐅᓲᖅ (ᐊᑐᖁᔭᐅᔪᖅ)
 –  ᐅᓪᓗᒥᓕᓴᖅ ᐅᖃᖅᓯᒪᔪᑦ ᑎᑎᖅᑲᑦ ᐃᖅᑲᑐᖅᑕᐅᓂᐅᓴᙱᒃᑲᓗᐊᕐᒪᖔᑕ, 

ᐊᒻᒪᓗ ᓇᓗᓇᐃᔭᖅᓯᒪᓂᖏᑦ (ᐊᑐᖁᔭᐅᔪᖅ)
•  ᐊᑐᕐᓗᒍ ᐃᖅᑲᓇᐃᔭᖅᑏᑦ ᐸᐃᑉᐹᒃᑯᕕᖓ ᑎᑎᖅᑲᒃᑯᕕᐅᓗᓂ 

ᐱᓕᒻᒪᓴᖅᓯᒪᔭᒥᓂᖏᓐᓂᑦ. 

ᐊᑐᖁᔭᐅᔪᑦ
ᐊᐅᓚᑦᑎᔨᐅᔪᖅ ᐸᐃᕆᕕᖕᒥ 
ᐸᐃᑉᐹᒃᑯᕕᖃᖃᑦᑕᓂᐊᖅᑐᖅ ᐊᑐᓂᑦ 
ᐃᖅᑲᓇᐃᔭᖅᑎᖏᓐᓄᑦ ᐸᐃᕆᕕᖕᒥ, 
ᐅᑯᓂᖓ ᑐᑭᓯᒋᐊᕈᑎᖃᕐᓗᓂ:

(a)  ᑲᐱᔭᐅᔾᔪᑎᒥᓂᖏᑦ 
ᐋᓐᓂᐊᖅᑕᓕᐃᓂᕐᒧᑦ ᑎᑎᖅᑲᖏᑦ 
ᐊᒻᒪᓗ

(b)  ᐋᓐᓂᐊᕐᕕᒻᒥ ᑎᑎᖅᑲᖅ 
ᐅᖃᖅᓯᒪᔪᖅ ᖃᓄᐃᙱᒻᒪᑕ ᐊᒻᒪᓗ 
ᐃᖅᑲᓇᐃᔭᕈᓐᓇᕐᒪᑕ ᐸᐃᕆᕕᖕᒥ;

(c)  ᐱᕋᔭᓐᓂᑯᒥᓂᕐᒧᑦ ᑎᑎᖅᑲᖏᑕ 
ᖃᐅᔨᓴᖅᑕᐅᔾᔪᑎᖏᑦ

(d)  ᓇᓗᓇᐃᒃᑯᑕᖅ ᐋᓐᓂᖅᑐᓄᑦ 
ᑲᒪᔪᓐᓇᕐᒪᑕ ᐊᒻᒪᓗ 
ᐊᓂᖅᓵᕈᓐᓃᖅᑐᖃᖅᑎᓪᓗᒍ 
ᐊᓂᖅᓵᖅᑎᑦᑎᓕᕈᓐᓇᕐᓂᖏᓐᓂᑦ;

(e)  ᐊᑎᓕᐅᖅᓯᒪᔪᖅ 
ᑲᙳᓇᖅᑐᒦᑎᑦᑎᓂᐊᕐᓂᕐᒧᑦ ᐊᖏᕈᒥ

(f)  ᖃᐅᔨᒋᐊᕐᕕᒃᓴᐅᓂᖏᓐᓄᑦ 
ᑐᑭᓯᒋᐊᕈᑎᖏᑦ

(g)  ᐊᔾᔨᖏᑦ ᓇᓗᓇᐃᒃᑯᑏᑦ 
ᐅᕝᕙᓘᓐᓃᑦ ᑎᑎᖅᑐᖅᓯᒪᓂᖏᑦ 
ᐱᓕᒻᒪᓴᖅᓯᒪᓂᖏᑕ 
ᐃᓕᓐᓂᐊᓕᓵᕐᓂᕐᒧᑦ ᐅᕝᕙᓘᓐᓃᑦ 
ᓱᕈᓰᑦ ᐱᕙᓪᓕᐊᑎᑕᐅᓂᖏᓐᓄᑦ

(h)  ᐃᓄᓐᓂᒃ ᐊᑦᑕᓇᖅᑐᒨᖅᓴᕋᐃᑦᑐᓂᒃ 
ᐱᑦᑎᐊᖃᑦᑕᕐᓂᑰᓯᒪᓂᖏᓐᓄᑦ 
ᖃᐅᔨᓴᖅᑕᐅᓯᒪᓂᖏᓐᓂᑦ 
(ᐊᑐᖁᔭᐅᕗᖅ)

(i)  ᐅᓪᓗᒥᐅᔪᖅ ᑎᑎᖅᑲᒥᒃ ᐅᖃᖅᓯᒪᔪᑦ 
ᐃᖅᑲᑐᖅᓴᐅᓕᙱᒃᑲᓗᐊᕐᒪᖔᑕ, 
ᐊᒻᒪᓗ ᓇᓗᓇᐃᔭᖅᓯᒪᓂᖏᑦ 
(ᐊᑐᖁᔭᐅᔪᖅ)

(j)  ᐃᖅᑲᓇᐃᔮᒃᓴᑉ ᓇᓗᓇᐃᔭᖅᓯᒪᓂᖏᑦ 
(ᐊᑐᖁᔭᐅᔪᖅ)

(k)  ᓇᓗᓇᐃᕈᑎ 
ᖃᐅᔨᓴᖅᑕᐅᓯᒪᓂᑰᓂᖓᓂᒃ 
ᐳᕙᓪᓗᖏᒃᑲᓗᐊᕐᒪᖔᖅ 
(ᐊᑐᖁᔭᐅᔪᖅ)

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

ᐊᑐᓕᖁᔭᐅᔪᑦ
ᐸᐃᑉᐹᒃᑯᕕᖏᑦ ᐊᖏᕐᕋᒥ 
ᐸᐃᕆᕕᖃᖅᑐᓄᑦ
ᓱᒻᒪᑦ
•  ᑐᑭᓯᒋᐊᕈᑎᖏᑦ ᐊᐅᓚᑦᑎᔩᑦ, ᐃᓇᖐᔨᒃᓴᖓ ᐊᒻᒪᓗ ᓇᓕᐊᑐᐃᓐᓇᑦ 

ᐃᓐᓇᐃᑦ ᐊᖏᕐᕋᖃᓲᑦ ᐊᖏᕐᕋᒥ ᐸᐃᕆᕕᒋᔭᐅᓯᓐᓈᖅᑐᒥᒃ 
ᐊᑐᐃᓐᓇᐅᒪᔭᕆᐊᓖᑦ ᕿᒥᕐᕈᔭᐅᓗᑎᑦ ᑐᑭᒧᐊᑦᑎᑦᑎᔨᒧᑦ ᐊᒻᒪᓗ 
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ.

ᖃᓄᖅ ᑐᑭᖃᕐᒪᖔᖅ
•  ᑖᓐᓇ ᐃᓚᖓ ᑐᕌᖓᔪᖅ ᑕᐃᒃᑯᓄᖓᑐᐊᖅ ᐊᖏᕐᕋᒥ ᐸᐃᕆᕖᑦ 

ᐊᐅᓚᑦᑎᔨᖓᓄᑦ.
•  ᐊᐅᓚᑦᑎᔨᐅᔪᖅ ᐋᖅᑮᔭᕆᐊᓕᒃ ᐸᐃᑉᐹᒃᑯᕕᒻᒥ 

ᑎᑎᖅᑲᖃᕐᕕᒋᓂᐊᖅᑕᖏᓐᓂᑦ ᑎᑎᖅᓯᒪᔪᑦ ᐊᒥᐊᖅᓯᒪᒐᓚᒃᑐᒥᒃ 
ᑭᑉᐹᕆᒃᑐᒥᒃ.

ᖃᓄᖅ
•  ᐸᐃᑉᐹᒃᑯᕕᖃᕐᓗᓂ ᐊᐅᓚᑦᑎᔨᖓ ᐊᖏᕐᕋᒥ ᐸᐃᕆᕕᖕᒥ ᐊᒻᒪᓗᑦᑕᐅᖅ 

ᐃᓇᖐᔨᒃᓴᖓ. ᐸᐃᑉᐹᒃᑯᕕᒻᒦᒋᐊᓖᑦ ᐅᑯᐊ:
 −  ᑲᐱᔭᐅᔾᔪᑎᒥᓂᖏᑕ ᐋᓐᓂᐊᖅᑕᐃᓕᓂᕐᒧᑦ ᑎᑎᖅᑲᖏᓐᓂᑦ
 −  ᐅᓪᓗᒥᓕᓴᖅ ᐱᕋᔭᓐᓂᕐᒧᑦ ᑎᑎᖅᑲᖅ ᖃᐅᔨᓴᐅᑎ ᓈᑎᖅᑕᐅᓯᒪᔪᖅ 

ᐸᓖᓯᒃᑯᓐᓄᑦ
 −  ᐃᖅᑲᓇᐃᔭᕈᓐᓇᕐᓂᖏᓐᓄᑦ ᓇᓗᓇᐃᒃᑯᑏᑦ − ᓲᕐᓗ ᓇᓗᓇᐃᒃᑯᑏᑦ 

ᐅᕝᕙᓘᓐᓃᑦ ᑎᑎᖅᑐᖅᓯᒪᓂᖏᑦ ᐱᓕᒻᒪᓴᖅᓯᒪᓂᑯᒥᓂᖏᑕ 
ᓱᕈᓯᓛᓕᕆᓂᕐᒧᑦ ᐅᕝᕙᓘᓐᓃᑦ ᓱᕈᓰᑦ ᐱᕙᓪᓕᐊᓂᖏᓐᓄᑦ 
(ᐊᑐᐃᓐᓇᐅᒍᑎᑦ)

 −  ᐅᓪᓗᒥᓕᓴᖅ ᐋᓐᓂᖅᑐᓄᑦ ᑲᒪᔾᔪᑎᒥᒃ ᓇᓗᓇᐃᒃᑯᑕᖓᓂᒃ
 −  ᐅᓪᓗᒥᓕᓴᖅ ᐱᐊᕋᕐᓂᑦ/ᓱᕈᓯᕐᓂᑦ ᐊᓂᖅᓵᓕᖅᑎᑦᑎᒋᐊᕈᓐᓇᕐᓂᖓᓄᑦ 

ᓇᓗᓇᐃᒃᑯᑕᖅ
 −  ᐊᑎᓕᐅᖅᓯᒪᔪᖅ ᐃᖅᑲᓇᐃᔮᒃᓴᑉ ᓇᓗᓇᐃᔭᖅᓯᒪᓂᖏᑦ (ᐊᑐᖁᔭᐅᔪᖅ)
 −  ᓇᓗᓇᐃᕈᑎ ᖃᐅᔨᓴᖅᑕᐅᓯᒪᓂᖓᓄᑦ ᐳᕙᓪᓗᖏᓐᓂᓄᖓᑦ 

(ᐊᑐᖁᔭᐅᔪᖅ) ᖃᐅᔨᓴᖅᑕᐅᓯᒪᓂᖏᑦ ᐊᑦᑕᓇᖅᑐᒨᖅᓴᕋᐃᑦᑐᑦ ᐃᓄᐃᑦ 
ᐱᑦᑎᐊᖅᑕᐅᓯᒪᓂᖏᓐᓄᑦ ᐸᓖᓯᒃᑯᓐᓂ ᐱᔭᐅᓲᖅ (ᐊᑐᖁᔭᐅᔪᖅ)

 −  ᐋᓐᓂᐊᕕᒻᒥ ᑎᑎᖅᑲᖅ ᐅᖃᖅᓯᒪᔪᖅ ᖃᓄᐃᙱᓐᓂᖏᓐᓂᑦ ᐊᒻᒪᓗ 
ᐃᖅᑲᓇᐃᔭᕈᓐᓇᕐᓂᖏᓐᓂᑦ ᐸᐃᕆᕕᖕᒥ

 −  ᐅᓪᓗᒥᓕᓴᖅ ᑎᑎᖅᑲᖅ ᐅᖃᖅᓯᒪᔪᖅ 
ᐃᖅᑲᖅᑐᕋᒃᓴᕈᖅᑎᑕᐅᓯᒪᙱᒃᑲᓗᐊᕐᒪᖔᖅ ᑎᑎᖅᑲᖏᓐᓂᑦ, ᐊᒻᒪᓗ 
ᓇᓗᓇᐃᔭᖅᑕᐅᓯᒪᓂᖏᑦ ᐅᖃᖅᓯᒪᓗᑎᑦ (ᐊᑐᖁᔭᐅᔪᖅ) 

ᐊᑐᓕᖁᔭᐅᔪᑦ
ᐊᐅᓚᑦᑎᔨᐅᔪᖅ ᐊᖏᕐᕋᒥ ᐸᐃᕆᕕᖕᒥ 
ᐸᐃᑉᐹᒃᑯᕕᖃᕆᐊᓕᒃ ᐅᑯᓂᖓ 
ᑐᑭᓯᒋᐊᕈᑎᖃᕐᓗᓂ: 

(a)  ᑲᐱᔭᐅᔾᔪᑎᒥᓂᖏᑕ 
ᐋᓐᓂᐊᖅᑕᐃᓕᓂᕐᒧᑦ ᑎᑎᖅᑲᖏᓐᓂᑦ

(b)  ᐋᓐᓂᐊᕕᒻᒥ ᑎᑎᖅᑲᖅ ᐅᖃᖅᓯᒪᔪᖅ 
ᖃᓄᐃᙱᓐᓂᖏᓐᓂᑦ ᐊᒻᒪᓗ 
ᐃᖅᑲᓇᐃᔭᕈᓐᓇᕐᓂᖏᓐᓂᑦ ᐸᐃᕆᕕᖕᒥ

(c)  ᐱᕋᔭᓐᓂᕐᒧᑦ ᑎᑎᖅᑲᖅ ᖃᐅᔨᓴᐅᑎ 
ᓈᑎᖅᑕᐅᓯᒪᔪᖅ ᐸᓖᓯᒃᑯᓐᓄᑦ

(d)  ᓇᓗᓇᐃᒃᑯᑎ ᐃᓕᓐᓂᐊᖅᓯᒪᓂᖓᓄᑦ 
ᓇᓗᓇᐃᒃᑯᑕᖃᕐᓗᓂ ᐋᓐᓂᖅᑐᓄᑦ 
ᑲᒪᔪᓐᓇᓂᕐᒥᒃ ᐊᒻᒪᓗ 
ᐊᓂᖅᓵᑎᑦᑎᓇᓱᐊᕈᓐᓇᓂᕐᒥᒃ 
ᐊᓂᖅᓵᖅᑐᖃᕈᓐᓃᑎᓪᓗᒍ;

(e)  ᐊᑎᓕᐅᖅᓯᒪᔪᖅ 
ᑲᙳᓇᖅᑐᒦᑎᑦᑎᓂᐊᕐᒪᑦ 
ᑐᑭᓯᒋᐊᕈᑎᓂᑦ ᐊᖏᕈᑎ

(f)  ᐊᒥᓱᓕᐅᖅᓯᒪᓂᖏᑦ ᓇᓗᓇᐃᒃᑯᑏᑦ 
ᐅᕝᕙᓘᓐᓃᑦ ᑎᑎᖅᑐᖅᓯᒪᓂᖏᑦ 
ᐱᓕᒻᒪᓴᖅᓯᒪᓂᑯᒥᓂᖏᑕ 
ᓱᕈᓯᓛᓕᕆᓂᕐᒧᑦ ᐅᕝᕙᓘᓐᓃᑦ ᓱᕈᓰᑦ 
ᐱᕙᓪᓕᐊᓂᖏᓐᓄᑦ

(g)  ᖃᐅᔨᓴᖅᑕᐅᓯᒪᓂᖏᑦ 
ᐊᑦᑕᓇᖅᑐᒨᖅᓴᕋᐃᑦᑐᑦ ᐃᓄᐃᑦ 
ᐱᑦᑎᐊᖅᑕᐅᓯᒪᓂᖏᓐᓄᑦ ᐸᓖᓯᒃᑯᓐᓂ 
ᐱᔭᐅᓲᖅ (ᐊᑐᖁᔭᐅᔪᖅ)

(h )  ᐅᓪᓗᒥᓕᓴᖅ ᐅᖃᖅᓯᒪᔪᑦ ᑎᑎᖅᑲᑦ 
ᐃᖅᑲᑐᖅᑕᐅᓂᐅᓴᙱᒃᑲᓗᐊᕐᒪᖔᑕ, 
ᐊᒻᒪᓗ ᓇᓗᓇᐃᔭᖅᓯᒪᓂᖏᑦ 
(ᐊᑐᖁᔭᐅᔪᖅ)

(j)  ᐊᔾᔨᖏᑦ ᐱᕋᔭᓐᓂᕐᒧᑦ 
ᑎᑎᖅᑲᖏᑕ ᖃᐅᔨᓴᖅᑕᐅᓂᖏᑦ 
ᓇᓕᐊᑐᐃᓐᓇᑦ ᐃᓐᓇᐃᑦ ᐊᖏᕐᕋᓖᑦ 
ᐸᐃᕆᕕᖃᕐᕕᐅᔪᓂᒃ 

(k)  ᐊᔾᔨᖏᑦ ᐊᑦᑕᓇᖅᑐᒨᖅᓴᕋᐃᑦᑐᑦ 
ᐃᓄᐃᑦ ᐱᑦᑎᐊᖅᑕᐅᓯᒪᓂᖏᓐᓄᑦ 
ᐸᓖᓯᒃᑯᓐᓂ ᐱᔭᐅᓲᖅ ᑕᒪᐃᓐᓄᑦ 
ᐃᓐᓇᕐᓄᑦ ᐊᖏᕐᕋᒥ ᐸᐃᕆᕕᒻᒦᓲᕐᒧᑦ 
(ᐊᑐᖁᔭᐅᔪᖅ) 

(l)  ᐅᓪᓗᒥᓕᓴᖅ ᑎᑎᖅᑲᖅ 
ᐅᖃᖅᓯᒪᔪᖅ ᓇᓕᐊᑐᐃᓐᓇᖅ 
ᐃᓐᓇᖅ ᑕᐃᑲᓂᒥᐅᑕᐅᔪᖅ 
ᐊᖏᕐᕋᕆᔭᐅᔪᒥᒃ ᐸᐃᕆᕕᖃᕐᕕᐅᔪᒥᒃ 
ᐃᖅᑲᖅᑐᕋᒃᓴᕈᖅᑎᑕᐅᓯᒪ-
ᙱᒃᑲᓗᐊᕐᒪᖔᖅ ᑎᑎᖅᑲᖏᓐᓂᑦ, 
ᐊᒻᒪᓗ ᓇᓗᓇᐃᔭᖅᑕᐅᓯᒪᓂᖏᑦ 
ᐅᖃᖅᓯᒪᓗᑎᑦ (ᐊᑐᖁᔭᐅᔪᖅ) 

ᑐᑭᓯᓂᖅ ᓄᓇᕗᑦ ᐸᐃᕆᕕᖏᑕ ᐊᑐᐊᒐᕋᓛᖏᓐᓂᑦ: ᑐᑭᒧᐊᕈᑎ ᓱᕈᓯᓛᓕᕆᓂᕐᒧᑦ ᐱᓕᕆᐊᖃᓲᓄᑦ

•  ᐸᐃᑉᐹᒃᑯᕕᖃᕐᓗᑎᑦ ᐅᑯᓂᖓ ᑐᑭᓯᒋᐊᕈᑎᖃᖅᑐᓂᑦ:
 −  ᐊᔾᔨᖏᑦ ᑎᑎᖅᑲᖅ ᐅᖃᖅᓯᒪᔪᖅ ᓇᓕᐊᑐᐃᓐᓇᖅ ᐃᓐᓇᖅ 

ᑕᐃᑲᓂᒥᐅᑕᐅᔪᖅ ᐊᖏᕐᕋᕆᔭᐅᔪᒥᒃ ᐸᐃᕆᕕᖃᕐᕕᐅᔪᒥᒃ ᐱᕋᔭᓐᓂᕐᒧᑦ 
ᑎᑎᖅᑲᖏᓐᓂᑦ ᖃᐅᔨᓴᖅᑕᐅᔾᔪᑎᖏᑦ 

 −  ᐊᔾᔨᖏᑦ ᐊᑦᑕᓇᖅᑐᒨᖅᓴᕋᐃᑦᑐᑦ ᐃᓄᐃᑦ ᐱᑦᑎᐊᖅᑕᐅᓯᒪᓂᖏᓐᓄᑦ 
ᐸᓖᓯᒃᑯᓐᓂ ᐱᔭᐅᓲᖅ ᑕᒪᐃᓐᓄᑦ ᐃᓐᓇᕐᓄᑦ ᐊᖏᕐᕋᒥ ᐸᐃᕆᕕᒻᒦᓲᕐᒧᑦ 
(ᐊᑐᖁᔭᐅᔪᖅ)

 –  ᐅᓪᓗᒥᓕᓴᖅ ᑎᑎᖅᑲᖅ ᐅᖃᖅᓯᒪᔪᖅ ᓇᓕᐊᑐᐃᓐᓇᖅ ᐃᓐᓇᖅ 
ᑕᐃᑲᓂᒥᐅᑕᐅᔪᖅ ᐊᖏᕐᕋᕆᔭᐅᔪᒥᒃ ᐸᐃᕆᕕᖃᕐᕕᐅᔪᒥᒃ 
ᐃᖅᑲᖅᑐᕋᒃᓴᕈᖅᑎᑕᐅᓯᒪᙱᒃᑲᓗᐊᕐᒪᖔᖅ ᑎᑎᖅᑲᖏᓐᓂᑦ, ᐊᒻᒪᓗ 
ᓇᓗᓇᐃᔭᖅᑕᐅᓯᒪᓂᖏᑦ ᐅᖃᖅᓯᒪᓗᑎᑦ (ᐊᑐᖁᔭᐅᔪᖅ) 

•  ᐊᑐᕐᓗᒋᑦ ᐸᐃᑉᐹᒃᑯᕖᑦ ᑎᑎᖅᑕᐅᖁᓪᓗᒋᑦ ᐊᕐᕌᒍᑕᒫᑦ 
ᐱᓕᒻᒪᒃᓴᕆᐊᖃᕐᓂᖏᓐᓂᑦ. 

•  ᐸᐃᑉᐹᒃᑯᕖᑦ ᐊᑐᐃᓐᓇᐅᒪᑎᖃᑦᑕᕐᓗᒋᑦ ᕿᒥᕐᕈᔭᐅᒍᒪᒍᑎᑦ 
ᐊᕕᑦᑐᖅᓯᒪᔪᓂᑦ ᓱᕈᓯᓛᓕᕆᓂᕐᒧᑦ ᑲᒪᔨᒧᑦ ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨᒧᑦ 
ᕿᒥᕐᕈᔭᐅᔭᕆᐊᖃᕋᐃᒍᑎᑦ. 






